
1 
 

 

FERHENGA DERÛNNASIYÊ 

(DICTIONARY OF PSYCHOLOGY) 
 

 

 

 
 

 

 

Brahîmê ALÛCÎ 

 

Gulana 2025an 

 

Mêrdîn 

 

 



2 
 

Di destên we de ferhengeke derûnnasiyê heye ku têgehên bingehîn û sereke yên qada 

derûnnasiyê bi zimanê kurdî, bi awayekî zelal û têgihîştî, pêşkêş dike. Ev berhem tenê gaveke 

destpêkê ye ji bo dewlemendkirina zimanê kurdî di warê zanistî de, bi taybetî di qada 

derûnnasiyê de ku yek ji zanistên herî giring ên sedsala 21em e. Armanca vê ferhengê ew e ku 

valahiya têgihîştî û termînolojîk a vê qadê di zimanê kurdî de kêm bike û bingehekê ji bo 

xebatên zanistî yên bi kurdî ava bike. 

Derûnnasî (psychology) zanisteke berfireh e ku bi rêbazên zanistî hewl dide mirov, hişê 

wî/wê, tevger û reftarên wî/wê fêm bike. Ev zanist ne tenê bi lêkolîna hişê mirovî re sînordar 

e, lêbelê bi qadên weke tendirustiya derûnî, perwerdehî, civaknasî, bijîşkî û teknolojiyê re jî 

têkildar e. Di sedsala me de, derûnnasî bi awayekî berbiçav geş bûye û bûye amûreke 

bingehîn ji bo çareserkirina pirsgirêkên derûnî, baştirkirina kalîteya jiyanê û têgihiştina 

tevliheviyên reftarên mirovî. 

Ji bo ku em karibin di zimanê kurdî de li ser vê zanista giring biaxivin, binivîsin û lêkolînan 

bikin, pêdivî bi termînolojiyeke rast, yekgirtî û li gorî rihê zimanê kurdî heye. Ev ferheng bi 

vê armancê hatiye amadekirin. Bi rêya vê berhemê, têgehên bingehîn ên derûnnasiyê, ji 

anksiyeteyê û bêpergaliyên derûnî (mental disorders) bigirin heta piştgiriya civakî (social 

support) û şêwazên cuda yên tedawiyê, bi zimanê kurdî û bi şîroveyên kurt û zelal hatine 

pêşkêşkirin. Her têgehek bi terma xwe ya îngilîzî (di nav kevanekan de) hatiye diyarkirin, da 

ku xwîner karibin têkiliyê di navbera zimanê kurdî û termînolojiya navneteweyî de çêbikin. 

Giringiya derûnnasiyê di civaka nûjen de 

Derûnnasî di jiyana rojane û civaka modern de roleke serekî dilîze. Ev zanist alîkariya me 

dike ku em xwe û kesên din baştir nas bikin, têkiliyên xwe bi awayekî saxlem rêve bibin û 

pirsgirêkên derûnî yên weke stres, depresyon an jî trawma bi rêbazên zanistî çareser bikin. Bi 

pêşketina teknolojiyê re, şêwazên nû yên lêkolînê û tedawiyê, weke terapiya serhêl (online 

therapy) û karanîna hişê çêkirî (artificial intelligence) di analîza reftarê de, derketine holê. Ev 

yek derfeta pisporên derûnnasiyê firehtir kiriye ku bi awayekî çalak û efektîv alîkariya kesên 

hewcedar bikin. 

Pisporên derûnnasiyê bi gelek qadên din re, weke bijîşkî, perwerdehî û pîşesaziyê, hevkariyê 

dikin da ku bandoreke erênî li ser jiyana mirovan bikin. Bo nimûne, di perwerdehiyê de, 

derûnnas alîkariya mamosteyan dikin ku şêwazên fêrbûna xwendekaran fêm bikin; di qada 

kar de, ew stratejiyên ji bo zêdekirina han û motîvasyon û berhemdariyê pêş dixin; û di 

tendirustiyê de, ew bi bijîşkan re ji bo dermankirina nexweşiyên derûnî û bedenî dixebitin. 

Armanca ferhengê 

Ev ferheng ji bo kesên ku di qada derûnnasiyê de xwedî eleqe ne an jî di vê qadê de dixebitin 

çavkaniyeke bingehîn e. Xwendekarên derûnnasiyê, mamoste, şêwirmendên civakî, pisporên 

tendirustiya derûnî û herkesê ku dixwaze têgehên derûnnasiyê bi zimanê kurdî fêm bike, 

dikarin ji vê berhemê sûdê wergirin. Herwiha, ev ferheng ji bo kesên ku dixwazin zimanê 

kurdî di warên zanistî de bikar bînin jî amûreke giring e. 

Di vê berhemê de, hûn ê têgehên cihêreng ên derûnnasiyê bibînin ku ji têgihiştina bingehîn a 

hişê mirovî bigirin heta şaxên cuda yên derûnnasiyê, weke derûnnasiya klînîkî (clinical 

psychology), derûnnasiya civakî (social psychology) û derûnnasiya geşedanê (developmental 

psychology). Her têgeh bi awayekî hêsan û kurt hatiye şîrovekirin da ku hem ji bo pisporan û 

hem jî ji bo xwînerên asayî bikêr be. 

Pêvajoya amadekirina ferhengê 

Amadekirina vê ferhengê bi hewldaneke hevpar (kolektîf) a pisporên zimanê kurdî û 

derûnnasiyê hatiye kirin. Termên vê ferhengê bi giranî ji çavkaniyên weke Kovara 

Derûnnasiyê Psychology Kurdî û Ferhenga APA Dictionary of Psychology hatine wergirtin. Ji 

bo her têgehê, gelek guftûgo, lêkolîn û nirxandin hatine kirin da ku termên herî rast, têgihîştî û 

li gorî rih û giyanê zimanê kurdî werin hilbijartin. Di vê pêvajoyê de, bal kişandiye ser wê 

yekê ku term hem di zimanê kurdî de xwezayî bin û hem jî bi termînolojiya navneteweyî re 

lihevhatî bin. 

Dema ku mirov li dîroka zimanên din dinêre, tê dîtin ku gelek ziman di destpêkê de di warê 

termînolojiya zanistî de rastî astengiyan hatine. Lêbelê, bi xebatên domdar û bi berhemên 

weke vê ferhengê, zimanê kurdî jî dikare bibe amûreke bihêz ji bo derbirîna raman û têgehên 

zanistî yên herî aloz û tevlihev. Ev ferheng ne tenê çavkaniyeke termînolojîk e, lêbelê di 

heman demê de nîşana potansiyela zimanê kurdî ye ji bo tevkariya di qada zanistî ya cihanî 

de. 

Hêvî û pêşniyar 

Hêviya min ew e ku ev ferheng bibe bingehek ji bo xebatên din ên di warê derûnnasiyê û 

zanistên têkildar de bi zimanê kurdî. Herwiha, ev berhem dikare rê li ber geşedana çanda 

zanistî ya kurdî veke û bibe alîkar ji bo avakirina siberojeke geştir di warê tendirustiya derûnî 

û lêkolînên zanistî de. Weke amadekarê vê ferhengê, ez bi dilgermî pêşwaziya pêşniyar, rexne 

û nerînên we dikim ji bo çêtirkirina naverokê û berfirehkirina vê xebatê di siberojê de. 

Bi vê ferhengê, em hêvî dikin ku têgihiştina we ya derbarê derûnnasiyê kûrtir bibe û zimanê 

kurdî di qada zanistî de cihê xwe yê heq û layîq bigire. Spasiya hemû kesên ku di amadekirina 

vê berhemê de ked û hewldan dane. Bi hêviya ku ev xebat bibe ronahiyek ji bo lêkolînên 

zanistî yên bi zimanê kurdî. 

Bi rêz û silavên germ 

Aboriya baldariyê (attention economy) Pergala aborî ya ku tê de fîrma û platform ji bo 

kêşandina bala bikarhêneran pêşbaziyê dikin. Di vê modelê de, bala mirov weke çavkaniyeke 

sînordar û biha tê dîtin ku şîrket û platformên dîjîtal hewl didin wê bi dest bixin û qezenc 

bikin. 

Aboriya hevpar (sharing economy) Modela aborî ya ku li ser parvekirina çavkaniyan ava 

dibe. Di vê modelê de, takekesan dikarîbûn mal û xizmetên xwe bi kesên din re parve bikin, 

bi piranî bi alîkariya platformên dîjîtal. Mînakên vê yekê Airbnb, Uber û platformên din ên 

parvekirinê ne. 

Adaptasyon (adaptation) Pêvajoya guncandina xwe li gorî mercên nû. Ev têgeh behsa hêz û 

şiyana lebatdaran dike ku li gorî guherînên jîngehê xwe biguherînin û her berdewam bin. 

Adaptasiyona civakî (social adaptation) Pêvajoya ku tê de wateya têgehekê, weke evîna 

platonîk, li gorî pêdiviyên civakî tê guhertin. Pêvajoya lihevkirina mirov bi civak û derdora 

xwe re. Ev têgeh diyar dike ka mirov çawa li gorî normên civakî û standardên demê adapte 

dibin. 

Adaptasyona çandî (cultural adaptation) Pêvajoya ku kom û takekesên ji çandên cuda 

digihêjin hev, li hev tên û bi hev re dijîn. Ev dema ku takekesek dikeve nava çandeke nû û fêrî 

rê û resmên wê dibe jî diyar dike. 

Adaptîf (adaptive) Tê wateya "guncanî" an "lihevhatî" û bo şîna pêşbînkirî weke pêvajoyeke 

normal û li gorî rewşê. Ev têgeh behsa kapasîteya guncandinê ye ku li gor şert û mercên 

derdorê tê pêkanîn. 

Adrenalîn (adrenaline) Hormona ku di rewşên stres û tehdîdê de derdikeve. Ev hormon dibe 

sedema zêdebûna lêdana dilî, bihêzkirina oksîjenê û zêdekirina glûkozê di xwînê de, ji bo ku 

laş amade be ku di dema tehdîdê de bi lez tevbigere. 

Amîgdala (amygdala) Beşek ji mêjî ye ku di pêvajoya hestan de, bi taybetî tirs û anksiyeteyê 

de, roleke watedar dilîze. Ev beş bandorê li ser bertek û reaksiyonên tundî, bîranînên hestî û 

biryardayînên di demên stresê de dike. 

Alzheimer (alzheimers disease) Nexweşiyeke mêjî ye ku bîr, hişmendî û hêdî hêdî karên 

rojane asteng dike. Nexweşî bi demê re xirabtir dibe û dibe sedema windakirina bîrê û 

guherinên reftarî û tevgerî. Alzheimerê bi kêmkirina hêza mêjî tevliheviya demê û cihan, 

guhertinên mîzac û kesayetî û di gava herî dawî de herwiha astengiya di xwarinê, axaftinê û 

naskirina kesên nêzîk de tê nasîn. Ev nexweşî nemaze di nav kesan de ku temenê wan di ser 

65 salan re ye, bêtir tê dîtin û heta niha jî dermanê wê yê temamî nehatiye dîtin, lêbelê derman 

hene ku dikarin hinek nîşanên wê hêdî bikin. 

Agnozî (agnosia) Rewşeke noronî ye ku tê de takekes nikare tişt, deng an agahiyên sehekî 

nas bike, herçend lebatên sehekî bi xwe saxlem bin jî. Mînak, takekesek bi agnoziya dîtbarî 

dibe ku tiştekî bibîne lê nikaribe wê nas bike. 

Afiranderî (creativity) Hêz û şiyana afirandina tiştên nû û resen e. Di derûnnasiyê de, ev hêz 

û şiyan bi gelek testan tê pîvan û gelek lêkolîn li ser çavkaniyên wê hatine kirin. Afiranderî bi 

geşedana civakê re têkildar e û di warên weke huner, zanist û teknolojiyê de roleke giring 

dilîze. Kapasîteya afirandina tişt û ramanên nû ye ku dikare bibe amrazeke giring di têkoşîna 

li dijî tepisandina rastiyê de. 

Afirînerî (creativity) Hêz û şiyana çêkirina tiştekî hem resen hem jî bibandor e. Ev ne 

taybetmendiyeke ku tenê di hin kesan de heye, lê kombûna kesayet, peywir û jîngehê ye. 

Afiranderî û huner (creativity and art) Hêz û şiyana afirandina tiştên nû û derbirîna wan bi 

rêyên hunerî. Ev behsa pêwendiya navbera kapasîteya afirandinê û amrazên hunerî yên 

derbirînê dike. 

Afiranderî û hiş / z(j)îrekî (creativity and intelligence) Têkiliya di navbera afiranderî û 

zîrekiyê. Ev qad lêkolînê dike ka gelo kesên zîrektir herwiha afirandertir in an gelo ev du 

hêmanên cuda ne. 

Afiranderiya di kar de (workplace creativity) Afiranderî di warê kar û bar de. Ev behsa 

bikaranîna kapasîteya afirandinê di çarçoveya rewşên kar de dike, weke çareserkirina arîşe û 

pirsgirêkan bi rêyên nû û hilberînên nûjen. 

Afirîneriya bi tevahî veguhezker (fully transformational creativity) Afirîneriya ku 

armanca wê baştirkirina cihanê ye û bandoreke erênî li ser civakê dihêle. Ev cure afirandin 

dikare bibe bingeha guherînên giring di civak û çandê de. 

Afirîneriya erênî (positive creativity) Afirîneriya ku encamên baş tîne, weke dermanên ku 

nexweşiyan tedawî dikin an teknolojiyên ku hawîrdorê diparêzin. Ev cure afirandin bandoreke 

erênî li ser tendirustiya mirov û jîngehê dike. 

Afirîneriya hevkarîgerî (transactional creativity) Afirîneriya ku tenê ji bo wergirtina 

pereyan an standina xelatekê tê kirin. Ev cure afirandin ne ji bo ku tiştekî bibandor biafirîne, 

lê ji bo qezenca aborî an diyarî û xelatan e. 

Afirîneriya neyînî (negative creativity) Afirîneriya ku encamên xirab bi xwe re tîne, weke 

avakirina çekên texrîbkar an dermanên zirardêr. Ev behsa bikaranîna kapasîteya afirandinê ji 

bo encamên ku dikarin ziyan û zirarê bidin civak û takekesan dike. 

Afirîneriya nirxê-nêtar (value-neutral creativity) Tiştên afirîner ku ji hêla nirxî ve ne erênî 

ne ne jî neyînî ne. Ev cure afirandin ji warê sinc û exlaqî ve ne erênî ne ne jî neyînî ye û di 

nav kategoriyên erênî û neyînî de cih nagire. 

Afirîneriya xwe-veguhezker (self-transformational creativity) Afirîneriya ku dihêle ku 

mirov xwe der/îfade bike û weke mirov geş bibe û pêşkeve. Ev cure afirandin bandoreke baş 

li ser geşedana takekesane û xwe-derîfadekirinê dike. 

Agahdariya reflektîf (reflective awareness) Hêz û şiyana nêrîna bi kûrahî li serpêhatiyên 

xwe û derxistina wate û agahiyan ji wan. Ev hêman çavdêrîkirin, refleksîvîte û lêgerîna 

hikmet/agahiyê vedihewîne. Bi vê kapasîteyê, mirov dikare ji serpêhatiyên xwe hîn bibe û 

wan çêtir şîrove bike. 

AFrame Xelekeke referansê ku di nivîsê de tê bikaranîn ji bo rêzegehan ku ji çar hêmanên ku 

bi "A" dest pê dikin pêk tê Hişyarî (Awareness), Rêzgirtin (Appreciation), Pejirandin 

(Acceptance) û Berpirsiyarî (Accountability). Ev çarçove dikare ji bo pêşvebirina bihişmendî 

û têgihiştina baştir a rastiyê were bikaranîn. 

Alîgiriya / pêşhikmiya bertekan (response bias) Di lêkolîn an ceribandinên derûnî de, ev tê 

wateya meyla takekesan ku bersivên wan li gorî hêviyên civakî an bandorên derxweyî 

vebiguhere, ne ku rastiya wan a navxweyî û xwerû nîşan bide. Ev dikare bandorê li ser 

encamên lêkolînan bike û wan bixe şik û gumanê. 

Alîgiriya / pêşdaraziya bijartinê (selection bias) Xeletiyek di lêkolînan de ye ku encam ji 

ber hilbijartina nehevseng a beşdaran têne guhertin. Mînak, ger tenê takekesên dilxwaz 

beşdarî lêkolînekê bibin, dibe ku encam ne temsîlî hemû nifûsê bin. 

Alîgiriya / pêşdaraziya ceribanger (experimenter bias) Bandora bêhiş, derhişî yan hişmend 

a lêkolerê ku dikare encamên ceribandinê biguherîne, mînak bi rêya hêviyên xwe an tevger û 

reftarên xwe yên nazdar. Ev dikare bibe sedema ku lêkoler bi nezanî encaman ber bi hêviyên 

xwe ve bibe. 

Alîgiriya / pêşdaraziya çandî (cultural bias) Ev tê wateya şîrovekirina rewş an tevger û 

reftaran tenê li gorî çanda xwe, bêyî ku çandên din bên berçavkirin ku dibe sedema 

têgihiştinên şaş. Ev pêşdarazî dikare bibe sedema têgihiştinên şaş li ser çandên din û reftarên 

civakî. 

Alîgiriya / pêşdaraziya çavdêr (observer bias) Xeletiyek e ku çavdêr li gorî hêviyên xwe 

yên berê encaman şîrove dike, ne li gorî daneyên heyben (objektif). Ev dikare bibe sedema 

şîrovekirinên şaş û ne-heyben (objektif) di lêkolînan de. 

Alîgiriya / pêşdaraziya venasînî (cognitive bias) Xeletiyên pergalî û sîstematîk di ramandin 

û biryardayînê de. Ev pêşdarazî dikare bibe sedema biryarên şaş an şîrovekirinên ne-heyben 

(objektif), ji ber ku mirov bi awayekî sîstematîk di hiş û aqil de xeletî û şaşiyan dikin. 

Alîgiriya / pêşdaraziya zayendê (gender bias) Ev tê wateya miameleya cihê an şîrovekirina 

nehevseng li ser bingeha zayendê, mînak di lêkolîn an jî jiyana rojane de. Ev pêşdarazî dikare 

bibe sedema cudakariya zayendî û newekheviyê di civakê de. 

Alîkarî (helping) Çalakiya piştgirîdanê an arîkariya takekesekî di rewşeke diyarkirî de, 

mînak di nav têkiliyên civakî de. Ev dikare ji piştgiriya hestî heta alîkariya fizîkî û pratîk be. 

Aliyê tarî yê bexşandinê (dark side of forgiveness) Bîrdoziya McNulty (2011) ku dibêje 

bexşandin rê dide takekesê neheq ku berdewam be ku neheq be. Nivîsar vê teoriyê bi 

metodolojiyên din ên zanistî red dike. Ev behsa rexneyên li ser bexşandinê dike ku dikare 

zordarî û neheqiyê dom bike. 

Afirandina gumana xwebûna xwe (creating self-doubt) Rêwazî taktîka ku mexdûr bi qasî 

ku li ser hêjayiya xwe biramane, hîs bike ku di rewşek şaş de ye, heta ku hêjayiya xwe bi 

tevahî jî hilweşîne. Ev stratejiyeke manîpûlatîf e ku dikare bandoreke neyînî li ser baweriya 

takekesan bi xwe bike. 

Afirandina qadên serbixwe (creation of autonomous space) Çêkirina deverên ku tê de 

mirov dikare ziman û çanda xwe bi azadî bikarbîne. Ev qad dikarin bibe cihek ku tê de 

nasname û çandên cihê dikarin bi azadî xwe îfade bikin û vejînin. 

Afirandina wateyê (meaning making) Pêvajoya dîtina mane û wateyê di serpêhatiyên dijwar 

de. Viktor Frankl diyar dike ku dîtina wateyê di êş û janê de dibe sedema jiyaneke 

dewlemendtir û lihevhatî. Ev kapasîteya afirandina wateyê ji serpêhatiyên dijwar jî 

vedihewîne. 

Aloziya hestan (emotional confusion) Rewşeke derûnî ye ku tê de takekes nikare hestên xwe 

bi zelalî nas bike an birêve bibe, bi gelemperî ji ber girîft û tevliheviyê. Ev rewş dikare bibe 

sedema biryarên şaş û trawmayên derûnî yên demdirêj. 

Aloziya nasnameya veşartî (latent identity confusion) Rewşeke veşartî ye ku takekes di 

derbarê nasnameya xwe de ne ewle ye, lê ev yek hîn bi zelalî derneketiye holê. Ev rewş dikare 

bi demê re bêtir eşkere bibe an jî bi hişmendiyeke zêdetir were dîtin. 

Aloziya nasnameyê (identity confusion) Rewşeke derûnî ye ku takekes di derbarê kî ye an çi 

ye de tevlihevî û bêewlehiyê dijî bi taybetî di qonaxa kamilbûnê de. Ev rewş diyar dike ku 

mirov qet nizane kî ye an jî ji ku tê û dikare bibe sedema çewtî û şaşiyan di jiyana takekesî de. 

Amraz (tool / instrument) Hacet an tişta ku ji bo kar û barekî tê bikaranîn. Ev dikare 

amrazên fizîkî an jî têgih û ramanên ku ji bo bidestxistinê tên bikaranîn bin. 

Amrazî (instrumental) Tişt an tevger û reftarên ku ji bo bidestxistina armancekê têne 

bikaranîn, mînak tevger û reftarên amrazî di fêrbûnê de. Ev têgeh behsa bikaranîna tişt û 

tevgeran ji bo armanceke diyarkirî dike. 

Amûrên ragihandinê yên girseyî (mass media) Ev amûr, weke televîzyon, radyo û rojname, 

agahiyan bi awayekî berfireh digihînin mirovan. Ew kaniyên sereke yên ragihandinê ne ku 

dikarin bandoreke mezin li ser raya giştî û çanda civakê bikin. 

Amûrên venasînî (cognitive tools) Amûrên zihnî ku ji bo çareserkirina pirsgirêkan an jî 

têgihiştina cihanê têne bikaranîn. Mînak, mantiq û bîr ji van amûran in. Ev alav mirov dikin 

xwedî hêz û şiyana analîzkirina pirsgirêkan û bidestxistina encamên mantiqî. 

Amûrxwazî / alavxwazî (instrumentalism) Dîtineke felsefî ye ku dibêje bîrdoziyên zanistî 

ne rastiyên mitleq in, lêbelê tenê amûrên çareserkirina pirsgirêkan in. Li gorî vê dîtinê, nirxa 

bîrdoziyên zanistî ne di rastbûna wan de ye, lê di karîgeriya wan de ye ku dikarin pirsgirêkan 

çareser bikin. 

Analjesî (analgesia) Dermanên ku ji bo kêmkirina êşê têne bikaranîn. Ev derman dikarin 

bandorê li ser pergala hestiyariyê bikin û şiyana hîskirina êşê kêm bikin. 

Anarşîzma rêbazî (methodological anarchism) Têgehek e ku ji aliyê Paul Feyerabend ve 

hatiye pêşxistin û dibêje ku di zanistê de ti rêbaz tune ne ku herdem derbasdar bin. Li gorî vê 

nêrinê, hemû rêbaz dikarin bêne bikaranîn û nabe ku zanist bi sînorên teng were dorpêçkirin. 

Anestezî (anesthesia) Dermanên ku ji bo pûçkirin û bêhiskirinê têne bikaranîn. Ev derman 

dikarin hestiyariyê bi tevahî yan bi parçeyî asteng bikin û di dema operasyonan de têne 

bikaranîn. 

Angaşta diyalektîkî (dialectical thesis) Îdiaya ku diyarde dikarin bi awayekî çêtir ji aliyê 

têkiliya wan a dijberî ve bêne fêmkirin. Ev nêrîn balê dikişîne ser giringiya nakokî û dijberiyê 

di fêmkirina rastiyê de. 

Angaşta ew yan ev (either or thesis) Îdiaya ku tenê yek ji du alternatîfan dikare rast be, nabe 

ku herdu bi hev re rast bin. Ev dîtin dihêle ku mirov ji du derfet û îmkanan tenê yekê hilbijêre. 

Angaşta kit paradîgmî (single paradîgm thesis) Dîtina ku tenê yek paradîgma dikare ji bo 

şîrovekirina diyardeyekê were bikaranîn. Ev nêrîn sînordar e û rê nade ku mirov ji çarçoveyên 

cuda li arîşe û pirsgirêkan binêre. 

Angaşta lêkhatî (compatibility thesis) Îdiaya ku du teorî an nêzîkatiyên ku xuya dike dijî 

hev in dikarin bi hev re hevgirtî bin. Ev nêrîn rê dide întegrasyon û senteza ramanên cuda. 

Angaşta lihevnehatî / pênekirî (incompatibility thesis) Dîtinek e ku dibêje hin teorî yan 

rêbaz nikarin bi hev re bêne bikaranîn. Ev nêrîn cudahiyên bingehîn ên di navbera bîrdoziyên 

cuda de destnîşan dike. 

Angaşta têkûzkerî (complementary strengths thesis) Ramaneke ku dibêje rêbazên cuda 

dikarin hêzên hev temam bikin û lawaziyên hev bigirin. Ev nêrîn giringiyê dide bikaranîna 

çend nêzîkatiyên cuda ji bo bidestxistina encamên baştir. 

Anksiyeta jixweber / xweser (automatic anxiety) Anksiyete û rageşiya ku bêyî sedemeke 

zelal an hişyariyê derdikeve holê, bi gelemperî ji derhişiyê tê. Ev cure anksiyete bi awayekî 

otomatîk derdikeve holê û kontrol kirina wê zor e. 

Anksiyeta trawmatîk (traumatic anxiety) Rageşî û anksiyeteya ku ji ber rûdaneke 

trawmatîk çêdibe, mînak piştî qezayekê. Ev dikare bi bîranînên trawmatîk re derê û bandoreke 

neyînî li ser jiyana rojane bike. 

Anksiyete (anxiety) Rewşeke derûnî ya nerahetî, tirsê û bêhêvîtiyê ye. Hesteke xirab a 

nerihetî û dilsariyê ku pirî caran bi tiştekî nezelal an nenas ve girêdayî ye. Tirs û fikarên zêde 

yên bê sedem in ku dikarin jiyana kesayetiyê têk bibin. 

Anksiyeteya bêarmanc (aimless anxiety) Rageşî û anksiyeteya ku bêyî armancek an 

sedemek diyar tê hîskirin ku takekesê tê de bêçare dimîne. Takekesên ku vê anksiyeteyê dijîn, 

pirî caran nikarin sedemê teşxîs bikin û ev yek dikare bibe sedema mayînderiya bêpergalî û 

pirsgirêkan. 

Anksiyeteya bendewariyê (anticipation anxiety) Tirs û fikara ku ji ber bendewariya 

rûdaneke siberojê çêdibe, mînak beriya axaftineke giring. Ev cure anksiyete berî rûdanên 

giring derdikeve holê û dikare performansa kesayetî xirab bike. 

Anksiyeteya biserêxwe (freefloating anxiety) Rageşî û anksiyeteya ku bêyî girêdaneke 

taybet bi tiştekî tê hîskirin û bi domdarî li ser takekesî heye. Ev cure anksiyete bi awayekî 

berdewam heye û ne girêdayî rewşeke taybet e. 

Anksiyeteya civakî (social anxiety) Tirsa têkiliyên civakî an nirxandina neyînî ji hêla 

takekesên din ve ku dibe sedema nerehetiyê. Takekesên ku vê anksiyeteyê dijîn, pirî caran di 

civakê de nesax û nerehet in. 

Anksiyeteya hebûnî (existential anxiety) Ne weke anksiyeteya rojane ye. Ev xemek kûrtir e 

ku ji ber pirsên mezin ên jiyanê çêdibe, weke "Ez çima li vir im?", "Wateya jiyana min çi 

ye?", "Ez ê çawa bijîm?". Kierkegaard vê anksiyeteyê weke tiştekî erênî dibîne ku dikare bibe 

sedema geşedan û pêşketinê. 

Anksiyeteya heyberî (objective anxiety) Rageşî û anksiyeteya ku ji ber xetereyeke derxweyî 

ya rastîn çêdibe, mînak ji ber şerekî. Ev cure anksiyete bi xetereyên rasteqîn (reel) ve girêdayî 

ye û mekanîzmayeke berevanî û parastinê ye. 

Anksiyeteya mirinê (death anxiety) Tirs û fikara ji mirinê an nenasiya piştî mirinê ku di 

gelek çandan de tê dîtin. Ev tirs û xof dikare bibe sedema gelek nexweşî û pirsgirêkên derûnî 

û bandorê li bingeha felsefî û olî ya takekesan bike. 

Anksiyeteya norotîk (neurotic anxiety) Rageşî û anksiyeteya ku ji nakokiyên navxweyî yên 

derûnî (mînak di navbera nizimezî (id) û bilineziyê (superego) de) tê. Ev anksiyete, li gorî 

bîrdoziya Freud, ji şerê di navbera beşên cuda yên kesayetiyê de peyda dibe. 

Anksiyeteya xwebûnê / rageşiya eziyê (care for the self) Tirs û xofa li ser parastina 

xwebûnê an tendirustiya takekesane, bi gelemperî bi xwehesînê ve girêdayî ye. Ev anksiyete 

bi xemên li ser nasname û hebûna kesayetî ve têkildar e. 

Anksiyeteya yekem / hov / serekî (primal anxiety) Rageşî û anksiyeteya ku di zarokatiya zû 

de, bi taybetî di dema zayînê an veqetîna yekem de tê hîskirin. Ev cure anksiyete dikare 

bandoreke demdirêj li ser geşedana kesayetiyê bike. 

Anksiyeteyî / aksiyoz (anxious) Rewşa takekesê ku anksiyeteyê dijî bi nîşanên weke nerehetî 

û tirsê. takekesên anksiyeteyî pirî caran zor û zehmetî di aramkirina xwe de dibînin û dikarin 

nîşanên fîzîkî yên stresê ezmûn bikin. 

Anomaliya zayendî (sex anomaly) Rewşeke ku taybetmendiyên zayendî yên takekesekî ji 

normên asayî cuda ne. Ev dikare anatomîk, fîzyolojîk an jî derûnî be. 

Anomîk (anomic) Rewşa civakî ya ku tê de rêgez û hêmanên civakî lawaz dibin û takekes 

xwe bê çarçove û rêber dibînin. Ev têgeh ji aliyê civaknasê Fransî Emile Durkheim ve hatiye 

bipêşxistin û behsa windabûna normên civakî dike. 

Anonîmîte (anonymity) Anonîmîte veşartina nasnameya beşdaran e di pêvajoya parvekirina 

fikr û ramanan de. Ev taybetmendî dihêle ku takekes bêtirs û bêşerm ramanên xwe parve 

bikin, nemaze di mijarên hestyar de. Mînak, di platformeke online de, beşdar dikarin bi kodên 

taybet (weke Beşdar A, Beşdar B) ramanên xwe parve bikin. 

Anorgazmî (anorgasmia) Nebûna hêz û şiyana gihîştina orgazmê ku dibe sedema arêşî û 

pirsgirêkên zayendî. Ev dikare ji sedema fîzîkî an derûnî derê. 

Aporetî (perversion) Tevger û reftarên ku ji normên civakî an sincî (exlaqî) cuda têne dîtin, 

bi taybetî di warê zayendî de. Ev têgeh bi têgihiştina çandî û dîrokî ve girêdayî ye. 

Aporetiya zayendî (sexual perversion) Tevger û reftarên zayendî yên ku ji yên asayî cuda 

ne û dibe ku ji hêla civakê ve neyên pejirandin. Ev têgeh jî bi têgihiştina çandî û dîrokî ve 

girêdayî ye. 

Aqilparêzî (rationalism) Dîtina felsefî ku dibêje zanîn bi rêya aqil û mantiqê tê bidestxistin, 

ne bi rêya azmûnê. Li gorî vê dîtinê, rastî bi rêya mantiq û ramanê tê kifşkirin. 

Aramî (peace) Di derûnnasiyê de, aramî dikare behsa rewşa derûnî ya bêtirs, bêstres û 

bêalozî bike. Herwiha dikare bal bikêşe ser têkiliyên civakî yên bêpevçûn û xweşbîn jî. Aramî 

rewşeke giring e ji bo tendirustiya derûnî û civakî. 

Aramiya derûnî (psychological peace) Rewşa hêminî û aramî û rehetiya derûnî. Ev rewş 

dikare bi rêya medîtasyon, terapî an jî xwe-perwerdehiyê ve were bidestxistin. 

Kamiraniya karkeran (worker wellbeing) Rewşa başiya fizîkî û derûnî ya karkeran. Ev 

têgeh giringiya hebûna şert û mercên baş ên kar ji bo tendirustiya karkeran destnîşan dike. 

Araste (orientation) Meyla takekesekî li hemberî tiştekî, mînak arasteya zayendî an pîşeyî. 

Araste diyar dike ku mirov ber bi kîjan alî ve diçin an jî çi hildibijêrin dikin. 

Arastekirina amûrxwazî (instrumentalist orientation) Nêrîna ku zanîn û teorî tenê amûrên 

pratîkî ne. Li gorî vê arastekirinê, nirxa zanînê ne di rastbûna wê de ye, lê di bikêrhatina wê 

de ye. 

ARC challenge Azmûnek giring e ku ji bo pîvana hêz û şiyana ramana hişê çêkirî tê 

bikaranîn. Ev test ji bo nirxandina hişê çêkirî tê bikaranîn û ji bo destnîşankirina hêz û şiyana 

çareserkirina pirsgirêkên cuda ye. 

Arezû / xwestek (desire / wish) Xwestekeke xurt a ku takekesekî heye ji bo tiştekî an 

rewşekê. Arezû dikare hêzeke mezin di jiyana mirov de be û dikare bandorê li biryar û tevger 

û reftaran bike. 

Arezû (desire) Hewesa navxweyî ya mirovan e ku ew bi lez, hest an jî armancê ve têkildar e. 

Hêzên nestî yên ku bi bêdeng jiyana mirov kontrol dikin. Arezûya hevgirtinê, arezûya 

watedariyê û hwd. Arezû dikare hêzên han û motîvasyonê bin ku me ber bi karên cuda ve 

dibin/daf bidin. 

Arezû û tirsên tepisandî (repressed desires and fears) Hest û ramanên ku ji hişê me yê 

hişyar têne dûrxistin. Li gorî Freud, ev hest û raman dikarin bi awayên cuda xwe di jiyana me 

de xwe destnîşan bidin. Ev dikarin bi rêya xewnan, şaşiyan an jî nîşanên derûnî derkevin holê. 

Arezûya civakî (social desire) Xwestina têkildarî têkiliyên civakî, mînak pejirandin ji aliyê 

civakê ve. Ev arezû dikare bandorê li tevger û biryarên mirov bike, ji ber ku mirov pirî caran 

dixwazin ji aliyê civakê ve bêne pejirandin. 

Arezûya derûnî (psychological desire) Xwestina ku ji hiş an hestan tê. Ev arezû dikare 

hêzeke handan û motîvasyonê be ku bandorê li tevger û biryar û reftarên mirov dike, lêbelê ne 

herdem hişmendî ye. 

Arezûya mirinê (death wish) Xwesteke derhişî ya mirinê ku dibe ji ber depresyon an 

trawmayê çêbibe. Ev têgeh di bîrdoziya Freud de tê dîtin û bal dikişîne ser hêzên derhişî yên 

ku dikarin me ber bi hêvî û xweziyandina mirinê ve bibin. 

Arezûya zayendî (sexual desire) Xwesteka ji bo çalakiya zayendî. Xwestina têkildarî 

zayendiyê (weke "daxwaza zayendî"). Ev arezû bi mekanîzmayên jînnasî, zindewerî 

(biyolojîk), derûnî û civakî ve girêdayî ye. 

Arezûyên derhişî (unconscious desires) Xwestekên ku di derhişiyê de ne û bandorê li tevger 

û reftarê dikin. Li gorî bîrdoziya Freud, gelek ji biryar û tevgerên me bi van arezûyên derhişî 

têne diyarkirin. 

Arketîp (archetypes) Sembol û modelên bingehîn ên di derhişiya hevpar de. Jung vê têgehê 

bipêş xistiye û dibêje ku arketîp modelên bingehîn ên di derhişiya hevpar a hemû mirovan de 

ne. 

Armanca fêrbûyî (learned goal) Armanceke ku bi rêya fêrbûnê hatiye bidestxistin, ne ku 

xwezayî ye. Ev armanc bi rêya perwerdehî û ezmûnê têne bidestxistin. 

Arte Povera Tevgera hunerî ya Îtalî ku materiyalên "xizan" û rojane bikar dianî. Ev tevger di 

salên 1960an de dest pê kir û bal kişand ser bikaranîna materiyalên hêsan û berdest. 

Asayî (normal) Tiştê ku li gorî normên civakê an zanistî tê pejirandin. Asayîbûn bi 

têgihiştina çandî û dîrokî ve girêdayî ye û dikare dem bi dem û cih bi cih vebiguhere. 

Asayîbûn (routinization) Pêvajoya ku tê de tişt dibin part û parçe di jiyana rojane de. Bi rêya 

vê pêvajoyê, tişt û tevgerên nû normal û beşek ji jiyana rojane ya takekesan dibin. 

Asayîtî (normality) Rewşa asayîbûnê ku li gorî standardên giştî tê pîvandin. Çi tişt asayî ye 

bi civak, çand û demê ve girêdayî ye. 

Asîmîlasyon / pişavtin / helandin (assimilation) Pêvajoya ku di wê de komek nasname û 

çanda xwe winda dike û tevlî çanda serdest dibe. Ev pêvajo dikare bi zorê an jî bi dilxwazî 

pêk bê. 

Asîmîlasyona nasnameyê (identity assimilation) Qonaxa ku takekes nasnameya xwe bi 

çand an komekê re yek dike. Di vê qonaxê de, taybetmendiyên çanda serdest têne pejirîn û 

yên çanda xwe têne hiştin/rakirin. 

Aso (horizon) Xeta ku erd û esman lê digihîjin hev. Di wateya mecazî de, ev têgeh dikare 

behsa sînordariya têgihiştina mirov bike. 

Asobînî (perspectivism) Dîtina ku rastî girêdayî perspektîf û cihê nerînê ye. Li gorî vê dîtinê, 

ti perspektîf ne mitleq rastî ye û her perspektîf parçeyek ji rastiyê nîşan dide. 

Asta berî nêrîtê (preconventional level) Qonaxeke geşedana sincî (exleqî) ya Kohlberg e ku 

tê de biryar li gorî xelat û cezayan têne girtin. Di vê qonaxê de, takekes bi rêya bandora 

derxweyî (derve) biryaran didin. 

Asta çalakiyan (activity level) Asta enerjiyê an çalakiya ku takekesek di jiyana xwe de nîşan 

dide. Ev asta ji kesekî bo kesê din vediguhere û dikare bandorê li şemal û şêwaza jiyana 

mirov bike. 

Asta hevahengiyê (compliance level) Asta ku kesek li gorî norm an hêviyên derxweyî 

tevdigerin. Ev asta nîşanî me dide ka çiqasî takekesek normên civakî dipejirîne û li gorî wan 

tevdigere/dimeşe. 

Asta hiş (jîriyê) – AH (intelligence quotient – IQ) Pîvana hiş û jîriyê bi rêya testên standard 

ku bi gelemperî bi jimareyekê tê nîşandan. AH (IQ) dikare behsa hêz û şiyana fêmkirin, 

têgihiştin, ramandin û çareserkirina girîft û pirsgirêkan bike. 

Asta hiş(mend)î (level of consciousness) Astên cuda yên haydariyê ku ji hişê têkûz heta 

derhişiyê dirêj dibin. Bi çalakiyên mêjî ve girêdayî ne. Ev asta nîşanî me dide ka bê çiqasî 

takekes ji xwe û derdora xwe haydar e. 

Asta hişmendiyê (level of conscious) Asta hişyariya takekesekî ku dibe hişî, binhişî an 

derhişî be. Ev dikare behsa çiqasiya haydariya takekesî bike. 

Asta nêrîtî (conventional level) Qonaxeke Kohlberg e ku tê de takekes li gorî normên civakî 

tevdigerin. Di vê qonaxê de, takekes gelemşe û pirsgirêkên sincî (exleqî) li gorî normên civatê 

rave û şîrove dike. 

Asta piştî nêrîtê (postconventional level) Qonaxeke bilind a geşedana sincî ye ku tê de 

takekes li gorî prensîpên gerdûnî biryarê didin. Di vê qonaxê de, takekes li ser çarçoveya 

normên civakî derbas dibe û li gorî prensîpên exlaqî yên gerdûnî tevdigere. 

Astengdar (disabled) Takekesê ku ji ber kêmasiyeke fizîkî an zihnî sînordar e. Astengdarî 

dikare bandorê li tevger, reftar, hest, fikr û ramanê bike. 

Astengdarê fêrbûnê (learning disabled) Takekesê ku di fêrbûnê de dijwariyan dikişîne, 

mînak ji ber korpeyviyê/dîsleksiyê. Ev astengdarî dikare bandorê li performansa akademîk û 

hînbûna zimanî bike. 

Astengên afiranderiyê (barriers to creativity) Tiştên ku afiranderiyê asteng dikin. Ev 

dikarin derûnî, civakî an jî çandî bin û bandoreke neyînî li afiranderiyê bikin. 

Astengên çareserkirina pirsgirêkan (problem solving barriers) Tiştên ku çareserkirinê 

asteng dikin. Ev dikarin kêmiya agahiyê, teşeyên fikr û ramandinê yên bêbandor an jî hestên 

neyînî bin. 

Astengiyên perwerdehiyê (educational barriers) Astengiyên ku li pêşiya perwerdehiyê 

derdikevin. Ev dikarin aborî, çandî, civakî an jî siyasî bin û bandorê li derfet û îmkanên 

perwerdehiyê bikin. 

Aşopkarî / xewneroj / xeyal (fantasy formation, daydreaming) Qonaxa afirandina xeyalên 

hişî, bi gelemperî ji bo xweşî an çareseriya derûnî. Xewneroj dikare mekanîzmayeke berevanî 

û parastinê be ji bo revîna ji rastiya ne-xweş/nerehet. 

Aştiya civakî (social peace) Rewşa aramî û lihevhatinê di nav civakê de. Ev rewş ji bo 

saxlemî û tendirustiya civakî û geşedana civakî giring e. 

Avabûna / çêbûna şexsiyetê (character formation) Qonaxa geşedana taybetmendiyên 

kesayetiyê yên domdar. Ev pêvajo ji zarokatiyê dest pê dike û bi bandora çandî, jîngehî û 

genetîkî ve pêş dikeve. Taybetmendiyên kesayetî yên mîna sincî (exlaq) û nirxên bingehîn di 

vê pêvajoyê de têne avakirin. 

Avabûna / çêbûna kesayetiyê (personality formation) Geşedan û pêşveçûna şêwazên 

ramîn, hîs û tevger û reftarên yekta yên takekesekî. Ev pêvajo hebûna takekesekî weke kesekî 

ji kesên din cuda dike û şêwaza berbiçav a şexsiyetê pêk tîne. Kesayetî ji azmûn, jîngehê û 

genên takekesî pêk tê. 

Avakirina / çêkirina nasnameyê (identity formation) Qonaxa ku takekes têgihiştina xwe ya 

"kî ye" ava dike, bi taybetî di ciwaniyê de. Ev qonax dikare ji bo ciwanan dijwar be ku tê de 

ew hewl didin ku cihê xwe di cihanê de bibînin û siberoja xwe plansaz bikin. Di vê qonaxê 

de, mirov nirxên xwe, baweriyên xwe û meylên xwe di jiyanê de peyda dike. 

Avahiya komê (team building) Çêkirina têkiliyên hêja di nav tîmê de. Di komelên kar û 

projeyên hevpar de, ev çalakî giring e ji bo avakirina atmosfera hevkariyê û zêdekirina 

bandora hevpar. Çalakiyên avahiya komê dikarin piştgiriyê bidin têkiliyên baş, pêbaweriyê û 

hevkariyê di nav endamên koman de. 

Axaftina jixweber (automatic speech) Axaftina ku bêyî kontrola hişmend derdikeve, mînak 

di rewşên trawmatîk de. Ev form di destpêkê de nizanin kî ye û ji ku tê, lêbelê pêşî mirov 

kontrol bike. 

Axaftina navxweyî / pevaxaftina xwebûnî (self-talk) Di nav hişê xwe de axaftin ku dibe 

erênî (handan) an neyînî (rexne) be. Ev axaftin bandoreke mezin li ser nêrîna me ya derbarê 

jiyanê û xwebûna xwe de dike û dikare tesîrê li ser xwe-bawerî û motîvasyona me bike. 

Azadiya derbirînê (freedom of expression) Mafekî bingehîn e ku mirov bikare bêtirs fikr û 

ramanên xwe bîne zimên. Ev di civakên demokratîk de weke stûneke sereke tê dîtin û 

astengkirina wê nîşana rejîmên dîktator e. Ev maf dihêle ku mirov bi her awayî çi nivîskî, çi 

devkî, çi hunerî xwe derbibirînin. Azadiya fikr û ramanê bi gelemperî parçeyekî bingehîn e ji 

bo civakên azad û vekirî ne. 

Azadiya hebûnî (existential freedom) Têgihiştina ku mirov azad e biryarê bide û 

berpirsiyariya biryarên xwe hilbigire ser xwe. Li gorî feylesofên hebûnparêz weke Sartre, 

azadiya mirov ne tenê mafek e lêbelê weke bargiraniyekê ye jî lewra divê mirov 

berpirsiyariya hemû biryar û kiryarên xwe bipejirîne/qebûl bike. 

Azadiya navkirdeyî (intersubjective freedom) Têgeheke Beauvoir e ku dibêje azadiya 

rastîn di nav têkiliyên me de çêdibe, lêbelê divê ev têkilî li ser bingeha rêzgirtina azadiya 

hevdu be. Ev têgeh bi taybetî giring e di têkiliyên evînî û dostaniyê de. Li gorî vê dîtinê, 

azadiya rasteqîn ne di tenêbûnê de, lê di têkiliyan de tê dîtin ku di wan de herkes azadiya hev 

nas dike û jê re rêz digire. 

Azadiya takekesî (freedom of the individual) Mafê takekesekî ku bêyî zextê biryarên xwe 

bide û tevbigerin. Ev azadî di civakên demokratîk de tê parastin û rê dide ku kes biryarên 

derbarê jiyana xwe de bi xwe bide bêyî ku bi tirsê an dagirkeriyê ve were sînordarkirin. 

Azmûna /serpêhatiya xwezayî (natural experiment) Lêkolîneke ku di şertên xwezayî de, 

bêyî destwerdana lêkoler, tê kirin. Ev cure azmûn di rewşên ku lêkoler nikare şert û mercên 

lêkolînê bi tevahî kontrol bike de tê bikaranîn. 

Azmûna zanistî (scientific experiment) Ceribandineke bi kontrol ku ji bo ceribandina 

hîpotezekê tê kirin. Di vê cureyê de, şert û mercên lêkolînê bi awayekî hûr û mûr têne 

kontrolkirin da ku encamên rast û pêbawer bêne bidestxistin. 

Azmûnxwazî / azmûnparêzî (empiricism) Bîrdoziya ku zanîn ji serpêhatî û tecrûbeyên hîsî 

tê bidestxistin, ne ku ji bîrdoziyên razber. Li gorî vê dîtinê, zanîn bi rêya azmûn û çavdêriyê 

pêk tê û rastiyek pêbawer ji têgihiştina me ya hestî tê. 

Balayî (transcendental) Têgehek e ku behsa tiştên li derxweyî azmûna mirovî dike. Ev têgeh 

tê wateya tiştên ku di li ser azmûna rojane re derbas dibin û bi rastiyên razber û bilind ve 

girêdayî ne. 

Baldar (attentive) Takekesê ku balê dikişîne û hişyar e li ser tiştekî. Takekesên baldar zû fêrî 

tiştan dibin, lewra ew dikarin baldariya xwe bidin ser tiştên giring û bêyî ku wext zêde xerc 

bikin fêm bikin/têbigihîjin. 

Baldarî (attention) Hêz û şiyana zihnî ya ku balê li ser tiştekî an rewşekê dike. Hêza handan 

û konsantrasyonê ya li ser tiştekî taybet. Proseya ku mirov balê dide ser agahiyên diyarkirî û 

yên-din ji holê radike. Baldarî hêza û şiyana giringî dana tiştekî ye di rêya astengkirina tiştên 

din ên ku dibe ku xetereyê ji bo konsantrasyonê çêbikin. 

Baldariya bijarker (selective attention) Hêz û şiyana balêkirina li ser tiştekî taybet, dema ku 

yên-din têne paşguhkirin. Ev jîrbûnek e ku dihêle mirov ji nav rijdahiya agahiyan, tenê yên 

giring hilbijêre û li ser wan han û konsantre bike. 

Baldariya dabeşbûyî (divided attention) Hêz û şiyana birêvebirina du an zêdetir karan di 

heman demê de. Ev form ji baldariyê, weke mînak dema ku em diranên xwe dişon û di heman 

demê de li muzîkê guhdarî dikin, tê bikaranîn. Di gelek rewşên jiyana me ya rojane de em 

wisa dikin. 

Baldariya derxweyî (external awareness) Hêz û şiyana naskirina û fêmkirina hestên 

takekesên din. Ev aliyê hişê hestan e ku bi hevdiliyê (empathy) û hêz û şiyanên civakî ve 

têkildar e. Ev baldarî girêdayî jîrbûna civakî ye û dikare bibe sedema pêbaweriyê di têkiliyan 

de. 

Baldariya di sporê de (sport attention) Çavdêriya bêqut û berfireh a ku di çalakiyên werzîşî 

(spor) de tê bikaranîn. Di sporê de, baldarî giring e ji bo bidestxistina performansa baş û 

encamên bilind. Lîstikvanek baldar dikare hêsantir rewşê binirxîne û biryarên rast bide. 

Baldariya duyemane (secondary attention) Baldariya ku ji bo karekî duyem tê bikaranîn, 

dema ku karekî sereke heye. Ev cure baldarî bi piranî ji bo kar û barên ku me baş fêr kirine an 

jî bi awayekî otomatîk têne bikaranîn. 

Baldariya hevpar (joint attention) Rewşa ku du takekes bi hev re balê didin heman tiştî, bi 

taybetî di zarokan de giring e. Ev baldarî di geşedana civakî û zimanî ya zarokan de roleke 

giring dilîze û dibe bingeha têkiliyên bi mirovên din re. 

Baldariya navxweyî (internal awareness) Hêz û şiyana naskirina û fêmkirina hestên xwe 

yên navxweyî (hundurîn). Ev aliyê hişê hestan e ku bi xwe-agahiyê ve têkildar e û di 

fêmkirina xwebûna xwe de kûr e. Baldariya navxweyî dikare bibe sedema xwe-agahiyê û 

xwe-têgihiştin û fêmkirinê ya baştir e. 

Baldariya parastî (sustained attention) Hêz û şiyana domandina balê li ser karekî ji bo 

demeke dirêj. Ev şiyan giring e ji bo bidestxistina xebatên aloz ên ku demeke dirêj pêwîst in û 

ji bo cihgirtina agahiyan di bîra demdirêj de ye. 

Baldariya Parçebûyî (fragmented attention) Rewşeke ku baldarî li ser gelek tiştan tê 

belavkirin û berfirehtir dibe, lê kûrahiya baldariyê kêm dibe. Di civaka nûjen de, ev pirsgirêk 

bi gelemperî ji ber bikaranîna zêde ya amûrên teknolojîk çêdibe û dikare bibe sedema 

kêmbûna konsantrasyonê. 

Bandahûranî / meta-analîz (meta analysis) Şîrovekirina encamên gelek lêkolînên cuda bi 

hev re. Ev rêbaza lêkolînê dihêle ku lêkoler encamên gelek lêkolînên cuda bidin ber hev û 

bigihîjin encamên berfirehtir û pêbawertir. 

Bandora azmûner (experimenter effect) Bandor û tesîra ku azmûnger bi xwe li ser daneyên 

ku tên berhevkirin û encamên lêkolînê dike. Ev têgeh nîşanî me dide ku mebestên azmûnger û 

rewşên wî yên derûnî dikarin encamên lêkolînê veguherînin. 

Bandora bîneran (bystander effect) Di derûnnasiya civakî de, ev tê wateya kêmkirina meyla 

alîkariyê dema ku gelek takekes li rûdanê temaşe dikin, ji ber belavbûna berpirsiyariyê. Bi 

awayekî giştî, dema ku gelek takekes li dora rewşekê hebin, hêz û şiyana her takekesî ku 

alîkar be, kêm dibe ji ber ku herkes li benda yê-din dimîne. 

Bandora civakî (social impact / influence) Bandora ku takekes an kom li ser tevger û reftar 

û biryarên takekesekî dikin. Ev bandor dikare erênî an jî neyînî be û li gorî şert û mercên 

civakî vediguhere. Bandora civakî ji bo fêmkirin û têgihiştina tevgerên takekesan di civakên 

cuda de giring e. 

Bandora çandê li ser têgihiştinê (cultural influences on perception) Bandora çandê li ser 

fêm û têgihiştinê. Ev têgeh nîşanî me dide ka çawa çand û pêşxistina civakî dikarin bandorê li 

ser fêmkirina me ya ji cihanê bike. Ji bo mînak, hinek çand baldariyê zêdetir li ser tiştên 

hevpar dikin, dema ku hinên din balê didin tiştên taybet. 

Bandora çavdêr (observer effect) Prensîba ku dibêje çavdêrîkirina parçeyeke quantumê 

dikare bandorê li rewşa wê bike. Di derûnnasiyê de tê bikaranîn ji bo ravekirin ka çawa 

hişmendiya me dikare bandorê li encamên jiyana me bike. Ev têgeh dihêle ku mirov fêm bikin 

ka çawa hêz û şiyana me ya çavdêriyê dikare bandorê li rastiya me ya rojane bike. 

Bandora demê (time effect) Guhertinên ku bi derbasbûna demê re di encamên lêkolînê de 

çêdibin. Ev bandor dikare bi hin hêmanan ve weke westîn, fêrbûn an bêzarbûnê ve girêdayî be 

û encamên lêkolînê vevediguherine. 

Bandora derûnî (psychological effect) Bandora rewşekê li ser hiş û hestên takekesekî. Ev 

bandor dikare bi gelek awayan ve rûdanên derve ve têkildar be û dikare bandoreke mayînde li 

ser kesayetiya mirov bike/bihêle. 

Bandora dijberiyê (contrast effect) Bandora ku têgihiştina tiştekî ji ber berawirdkirina wê bi 

tiştekî cuda vediguhere. Mînak, piştî dîtina odeyek tarî, odeyeke bi ronî dikare gelek ronîtir 

xuya bike ji ya ku heye. 

Bandora Hawthorne (Hawthorne effect) Guherîna tevger û reftarên mirovan dema ku ew 

dizanin tên çavdêrîkirin. Ev têgeh ji lêkolîneke li kargeha Hawthorne li Chicago hatiye 

navkirin û nîşanî me dide ka çawa baldariya zêde ya lêkoleran li ser beşdaran dikare bandorê 

li ser encamên lêkolînê bike. 

Bandora hestan li ser tendirustiyê (impact of emotions on health) Çawa hest bandorê li ser 

tendirustiyê dikin. Têkiliya di navbera rewşên derûnî û tendirustiya fizîkî de nîşanî me dide. 

Li gorî lêkolînan, hestên erênî dikarin tendirustiyê baş bikin, dema ku hestên neyînî dikarin 

zirarê bidin tendirustiyê. 

Bandora hevsalan (peer influence) Bandora ku takekesên heman temenî li ser hev dikin, 

erênî an neyînî. Bi taybetî di zaroktî û ciwaniyê de, bandora hevsalan giring e û dikare 

bandorê li ser biryar û tevger û reftarên takekesan bike. 

Bandora îzolasyonê (isolation effect) Bandora veqetandina takekesekî li ser tevger û reftar û 

tendirustiya wî ya derûnî. Ev têgeh nîşanî me dide ka çawa mirov dikarin ji ber tenêbûn an 

dûrbûna ji civakê, bandorên neyînî li ser saxlemî û tendirustiya derûnî bibînin. 

Bandora jidûr/ve (distal effect) Bandoreke ku ji sedemekê dûr di dem an cih de tê. Ev 

bandor bi gelemperî piştî demeke dirêj an di cihekî dûr ji çavkaniyên xwe tê hîskirin û dikare 

encamên demdirêj li ser jiyana mirov hebe. 

Bandora jîngehê li ser reftaran (environmental impact on behavior) Lêkolînên ku çawa 

jîngeha derdora me li ser tevger û kiryarên me bandorê dike. Ev têgeh nîşanî me dide ka çawa 

hêmanên jîngehî dikarin bandorê li ser reftar, tevger û biryarên me bikin. Hêmanên jîngehî 

dikarin avahî, fîzîkî, civakî an çandî bin. 

Bandora karîzmayê li ser komê (impact of charisma on groups) Lêkolîn li ser ka çawa 

kesayetên bi karîzma dikarin bandorê li ser tevger, biryar û hestên komên mirovan bikin. 

Karîzma dikare bibe sedema ku mirov bidin pey şêwirmendên an jî rêberên taybet. Di warê 

rêvebiriya karîzmatîk û serokatiya de pir giring e. 

Bandora kêmîneyan (minority influence) Bandora ku komeke biçûk li ser piraniyê dike, bi 

taybetî dema ku domdar e. Ev têgeh nîşanî me dide ka çawa kêmineyeke (mînorîte) biçûk 

dikare bi rêya nêrînên xwe yên mayînde û yekane, bandorê li ser civaka mezintir bike. 

Bandora medyayê (media influence) û medyaya civakî (social media) Îro roleke mezin 

dilîzin di şemal û şêwezekirina raya giştî de. Bi taybetî platformên dîjîtal ên nû weke 

Facebook, Twitter û Instagram, dikarin fikr û ramanên mirovan bi awayekî berfireh 

biguherînin û bibin sedema belavbûna hem zanîn û hem jî dezînformasyonê. Ev têgih 

giringiya ragihandinê di civaka modern de nîşanî me dide. 

Bandora nosebo (nocebo effect) Xerabûna rewşa nexweşekî ji ber baweriyên neyînî derbarê 

derman an tedawiyê de. Ev bandor berevajî bandora plasebo ye û nîşanî me dide ka çawa hêvî 

û baweriyên neyînî dikarin bandoreke xerab li ser derûn û saxlemiya tendirustiyê bikin. 

Bandora paşdemkî (recency effect) Meyla bîranîna tiştên dawîn ên di lîsteyekê de bêtir ji 

yên destpêkê. Ev têgeh nîşanî me dide ka çima mirov tiştên ku hêj nû hatine gotin bêtir bi bîr 

tînin. 

Bandora pêşdemkî (primacy effect) Meyla bîranîna tiştên yekem ên di lîsteyekê de bêtir ji 

yên paşîn e. Ev têgeh nîşanî me dide ka çima mirov tiştên pêşî dibihîzin bêtir bi bîr tînin û 

bandora wan li ser hişê mirov zêdetir e. 

Bandora pinpinîkê (butterfly effect) Têgehek ji bîrdoziya kaos û berdîberdanê ye ku dibêje 

veguherineke pir biçûk di destpêkê de dikare bi demê re bibe sedema veguherinên pir mezin. 

Di derûnnasiyê de, ev dibe sembol ji bo veguherinên biçûk di tevger û reftar an jî biryarên 

takekesî de ku dikarin encamên mezin di jiyanê de bînin holê. 

Bandora plasebo (placebo effect) Başbûna rewşa nexweşekî piştî wergirtina dermanekî 

bêbandor, tenê ji ber ku nexweş bawer dike ku ew bi bandor e. Ev diyarde nîşanî me dide ka 

çawa bawerî û hêvî dikarin bandoreke erênî li ser derûn û tendirustiyê bikin û ev di lêkolînên 

klînîkî de roleke giring dilîze. 

Bandora qadê (field effect) Bandora hawirdorê li ser tevger û reftar an fêm û têgihiştina 

takekesekî. Ev têgeh nîşanî me dide ka çawa jîngeha derdora me dikare bandorê li ser 

têgihiştin û tevger û reftarên me bike. 

Bandora qerfî li ser tendirustiyê (impact of humor on health) Lêkolînên ku diyar dikin ka 

çawa ken û qerfkirin dikarin bandoreke erênî li ser tendirustiya laşî û derûnî bikin. Lêkolîn 

nîşanî me didin ku ken û qerf dikare stresê kêm bike, pergala berevanî û îmûnîteyê xurt bike û 

xweşiya giştî zêde bike. 

Bandora sereke (main effect) Bandora sereke ya guherbarekê di lêkolînekê de, bêyî 

berçavgirtina têkiliyên din. Ev têgeh di statîstîkê de tê bikaranîn û diyar dike ka çawa 

veguherînek serbixwe dikare encamekê vebiguherîne. 

Bandora stresê li ser tendirustiyê (stress effects on health) Bandorên stresê li ser saxlemî û 

tendirustiyê. Li gorî lêkolînan, stresa domdar dikare bibe sedema gelek bêpergalî û 

nexweşiyên fizîkî û derûnî, mîna depresyonê, nexweşiyên dil û dîabetê (nexweşiya şekir). 

Bandora teknolojiyê li ser geşedanê (technologys impact on development) Bandora 

teknolojiyê li ser geşedanê. Ev têgeh nîşanî me dide ka çawa teknolojî dikare bandorê li ser 

pêşketin û geşedana takekesan bike –bi taybetî di zarokatî û ciwaniyê de. 

Bandora teknolojiyê li ser reftaran (impact of technology on behavior) Lêkolîn û analîzên 

derûnnasî ku vedikolin ka çawa amûrên teknolojîk, weke telefonên bi hiş û jîr, medyaya 

civakî û înternet, bandorê li ser tevger û reftar, têkilî û hestên mirovan dikin. 

Bandora temaşevanan (bystander effect) Wateya wê bi "bandora bîneran" re heman e, lê 

ziman cuda ye. Ev têgeh nîşanî me dide ka çawa hebûna gelek takekesan dikare bibe sedema 

kêmbûna piştgirî û alîkariyê di rewşên lez û bez de. 

Bandora tiriyê tirş (sour grapes effect) Mekanîzmaya derûnî û berevanî ku tê de mirov 

tiştên ku nikarin bi dest bixin kêm û bêqîmet dibinin/dikin. Ev têgeh ji çîrokek kevn a Esop tê 

û nîşanî me dide ka çawa mirov dikarin tiştên ku nikarin bidest bixin weke ne giring û ne 

dilxwaz (arezû) binirxînin. 

Bandora xewê li ser bîrê (sleeps effect on memory) Bandora xewê li ser bîrê. Li gorî 

lêkolînan, xeweke baş û têr dikare bîra mirov xurt bike û ji bo cihgirtina agahiyên nû di bîrê 

de giring e. 

Bandorên atmosferîk (atmospheric effects) Bikaranîna teknîkên ku atmosferê diafirînin. Di 

bazarê an hunerê de, ev têgeh tê bikaranîn ji bo afirandina atmosfereke taybet ku dikare 

bandorê li ser tevger û reftar û hestên takekesan bike. 

Bandorên demdirêj (longterm effects) Encamên ku piştî demeke dirêj jî berdewam dikin. 

Grooming dikare bandorên demdirêj li ser jiyana takekesekî bihêle. Ev bandor dikarin salên 

piştî rûdanê jî berdewam bin û bandorê li ser jiyana kesayetî û profesyoneliyê bikin. 

Bandorên klînîkî (clinical implications) Encamên pratîk ên bêpergalî û nexweşiyekê li ser 

jiyan û tedawiya nexweşan. Ev têgeh diyar dike ka çawa encamên lêkolîn an têgihiştinên nû 

dikarin bandorê li ser pratîkên klînîkî û tedawiyê bikin. 

Bandorên pê re (side effect) Encamên ne-plankirî yên ku ji ber çalakiyekê an 

dermankirinekê derdikevin holê, mînak bandorên dermanan. Ev bandor bi gelemperî neyînî ne 

û dikarin jiyana nexweşan zor û zehmet bikin. Ji ber vê yekê, di klînîkê de divê berî 

destpêkirina tedawiyê van bandorên pê re bêne nirxandin. 

Bandorên sedemî (causal effects) Bandor an encama ku dema guhêrbarek bandorê li ser 

guhêrbareke din dike diqewime. 

Banîn (imprinting) Şemal û şêwazeke fêrbûna taybet e ku di demeke demdirêj û giring de 

pêk tê. Di vê pêvajoyê de, zarok an giyanewer girêdaneke xurt bi mirovekî, giyanewerekî din 

an jî tiştekî ve çêdikin. Zanyarê navdar Konrad Lorenz bi xebatên xwe li ser vê mijarê gelek 

beşdarî geş û pêşvebirina vê têgehê kiriye. 

Banîn bi çend cûreyan tê dabeşkirin 

• Banîna cihî (filial imprinting) Ev cûreya banînê di nav zarok an çêlikên gelek 

giyaneweran de tê dîtin. Di vê pêvajoyê de, zarok an çêlik fêr dibin ku dayik an bavê 

xwe nas bikin. Ev taybetî bi taybet di nav teyr û tilûran de pir berbiçav e. Çêlikên ku 

nû çêbûne, weke mînak çêlikên qaz û mirîşkan, di demên destpêkê yên jiyanê de fêr 

dibin ku dayik an bavê xwe nas bikin û bi dû wan de herin. 

• Banîna zayendî (sexual imprinting) Cûreyeke banînê ye ku bandorê li ser bijartinên 

zayendî yên siberojê dike. Azmûn û têkiliyên destpêkê yên zarokatiyê dikarin li ser 

bijartinên zayendî yên di dema kamil û mezinbûnê de bandoreke giring bikin. Ev 

têgeh destnîşan dike ku têkiliyên destpêkê yên zarokatiyê dibe motik (modelek) ji bo 

têkiliyên siberojê. 

Bansiruştxwazî / paraxwezaparêzî (supernaturalism) Wisa tê bawerkirin ku di siruşt û 

xwezayê de hêzên qanûnî yên derxweyî hen. Ev têgeh bi gelemperî girêdayî baweriyên olî, 

rihî/giyanî an meta-fizîkî ye. 

Ban-vegotin (meta-narrative) Çîrokeke mezin e ku çîrokên din jî di bin xwe de vedihewîne. 

Ev weke çarçoveyek sereke ye ku di nav xwe de gelek çîrok û bîrdoziyên din bicih dike û ji 

bo şîrovekirina rastiyê tê bikaranîn. 

Barê erênî (positive cathexis) Di derûnkolîneriyê de, veberhênana enerjiya hestî li ser tiştekî 

an takekesekî ye ku erênî tê dîtin. Ev têgeh ji aliyê Freud ve hatiye pêşxistin û nîşanî me dide 

ku çawa enerjiya hestî li ser heyberan (objeyan) tê belavkirin. 

Barê eziyê (ego cathexis) Veguhestina enerjiya derûnî li ser xwebûnê (eziyê) ye ku bi 

gelemperî ji bo berevanî û parastina wê tê bikaranîn. Ev têgeh nîşanî me dike ku çawa "ez" 

(ego) di nav derûn û psîkeyê de tê parastin. 

Barê heyberê (object cathexis) Veguhestina enerjiya hestî li ser takekesekî an tiştekî 

derxweyî ye, weke mînak di têkiliyên nêzîk de. Ev têgeh behsa girêdana hestî dike ku mirov 

bi takekesên din an tiştan ve çêdike. 

Barê venasînî (cognitive burden/cognitive load) Ew çendaniya hewldana zihnî ye ku ji bo 

têkûzkirina erkekê, şîrovekirina agahiyan an jî birêvebirina pêvajoyên raman û hizirandinên 

pêwîst e. Ev têgeh nîşanî me dide ku çawa pêvajoyên raman û hizirandinê hewcedarî 

çendaniya hêz û şiyan û hewldanan e. 

Barê venasînî bi sê cûreyan tê dabeşkirin: 

• Barê venasînî yê navxweyî (intrinsic cognitive load) Barê ku bi alozî û tevliheviya 

xwezayî ya erkê ve girêdayî ye. Ev cure barê venasînî ji ber siruşt û xwezaya zehmet a 

erkê bi xwe çêdibe. 

• Barê venasînî yê derxweyî (extraneous cognitive load) Barê ku ji ber awayê 

pêşkêşkirina agahiyan derdikeve holê û ne girêdayî xwezaya erkê ye. Ev bi rêbazên 

fêrkirinê ve girêdayî ye û dikare kêm an zêde bibe. 

• Barê venasînî yê bikêrhatî (germane cognitive load) Aliyê erênî yê hewldana zihnî 

ku ji bo avakirina şikl û şemayên zihnî û entegrasyona zanîna nû hewce ye. Ev cûre 

barê venasînî ji bo fêrbûna baş giring e. 

Geşbînî (optimism) Helwesteke erênî ye ku takekes wisa bawer dike ku dê encamên baş 

çêbibin. Ev nêrîneke erênî li ser siberojê û rûdanan e ku bi gelemperî bandoreke erênî li ser 

tendirustiya derûnî ya mirov dike. 

Başbûn (recovery) Qonaxa vegerandina tendirustiyê ye, çi ji aliyê fizîkî ve, çi ji aliyê derûnî 

ve. Ev pêvajoya başbûnê piştî nexweşî an pirsgirêkekê xwe destnîşan dide. 

Rindbûn (remission) Kêmkirin an windabûna nîşanên bêpergalî û nexweşiyekê ye, bi taybetî 

di nexweşiyên derûnî de. Ev dikare demkî be an jî demdirêj be. 

Çakbûn (healing) Pêvajoya rizgarbûna ji bandorên neyînî yên trawmayê û vegera ber bi 

jiyaneke saxlem û bextewar e. Ev têgeh hemû aliyên saxbûnê, hem derûnî hem jî fizîkî, di 

nava xwe de vedihewîne. 

Kamiranî (wellbeing) Rewşa tendirustî, şadî û qinyata giştî di jiyanê de ye. Ev têgeh hem 

aliyên fizîkî, hem derûnî, hem jî civakî vedihewîne û armanca gelek geşedanên takekesane ye. 

Başbûna derûnî (psychological recovery) Vegerandina tendirustiya derûnî piştî bêpergalî û 

nexweşiyekê ye. Ev pêvajoya saxlembûna derûnî ya piştî demên zor û zehmet e. 

Kamiraniya derûnî (psychological wellbeing) Rewşa başiya giştî ya derûnî ye. Ev têgeh 

hemû aliyên erênî yên jiyana derûnî di nava xwe de vedihewîne. 

Pêbawerî (confidence) Hesta piştrast û ewlebûnê ye. Ev têgeh nîşanî me dide ku çawa 

takekes ji hêz û şiyanên xwe bawer dike û dikare li gorî vê yekê tevbigere. 

Bawerî (trust) Hesta ewlebûnê ye bi takekesên din re. Ev yek ji bingehên têkiliyên civakî yên 

saxlem e. 

Bawerîpêanîn / ewlehîdan (reassurance) Aramkirina takekesekî bi dayîna baweriyê ye, bi 

gelemperî ji bo kêmkirina anksiyeteyê. Ev piştgiriyeke derûnî ye ku ji bo takekesên ku di 

rewşên zor û zehmet de ne giring e. 

Baweriya bingehîn (basic trust) Li gorî Erikson, baweriya ku di zarokatiya pêşwext (zû) de 

ji têkiliya bi lênêran re çêdibe û bingeha pêşketin û geşedanê ye. Ev yek ji qonaxên pêşîn ên 

geşedana kesayetiyê ye. 

Piştrastiya ji xwebûna xwe (self certainty) Baweriya mirov a li ser fikr û ramana xwebûna 

xwe ye; dikare weke astengiyê li pêşiya feraseta venasînî be. Ev meyla mirov e ku wisa bawer 

bike ku fikr û ramana wî herdem rast e. 

Baweriya ku nikarin ji rewşê birevin (perceived inability to escape) Hestkirina bi 

bêhêvîtiyê û nekarîna veguhertina rewşê ye. Ev hesteke kûr a bêhêziyê ye ku di rewşên dijwar 

de derdikeve holê. 

Baweriya navtakekesî (interpersonal trust) Asta baweriyê di navbera takekesan de ye ku 

dikare bandorê li ser xapandin û naskirina wê bike. Ev bingeha têkiliyên civakî yên saxlem û 

tendirust e. 

Baweriya dînî (religious belief) Bawerkirina bi hebûna hêzên îlahî, xwedayan an jî pergalên 

metafîzîkî ye ku di nav dîn û olan de tên dîtin. Ev dikare şemal û şêwazên cihê yên îbadetê, 

rîtûel û piştgiriya civakî jî di nav xwe de vebihewîne. 

Baweriya xerab (bad faith) Têgeheke Sartre ye ku dema mirov xwe weke tiştekî sabît û 

neguhêr dibîne çêdibe. Ev têgeh nîşanî me dide ku mirov dixwaze ji azadiya xwe bireve û 

xwebûna xwe bi nasnameyek sabît ve girê bide. 

Baweriyên kakilî (core beliefs) Baweriyên bingehîn in ku bandorê li ser hemû raman, hizir, 

hest, tevger û reftarên mirovan dikin. Ev bawerî di bin derheşiya mirov de cih digirin û weke 

bingeha nasname û şexsiyeta mirov tên dîtin. 

Baweriyên sînordar (limiting beliefs) Baweriyên neyînî ne ku em li ser xwe û hebûna xwe 

dikin piştî serpêhatiyên trawmatîk, weke "ez ne baş im" an "ez nehêjayî hezkirinê me". Ev 

bawerî dikarin pêşiya mezinbûn û pêşveçûna takekesane bigirin. 

Bêahengiya zayendê (gender nonconformity) Rewşeke ku tevger û reftar an nasnameya 

zayendî ya takekesekî li gorî normên civakî nebe. Ev dikare weke awayekî xwe-îfadekirinê 

were dîtin û ne girêdayî meyla zayendî ye. 

Bêalî / bêla / nêtar (neutral) Rewşeke ku ne alîgirî û ne jî dijberî heye, bêyî meyldariyekê. 

Ev helwesteke bêalî ye li hemberî rewş an mijarên cihê. 

Bêbaldariya bijartî (selective inattention) Paşguhkirina bi hişmendî an derhişî ya hin 

agahiyan ji bo kêmkirina stresê. Ev mekanîzmeke berevanî û parastinê ye ku di derhişiyê de tê 

bikaranîn. 

Bêbawerî (mistrust) Rewşeke derûnî û civakî ye ku tê de takekes nikare bi takekesên din an 

jî saziyên civakî bawer bike. Di vê rewşê de, mirov hertim şik û guman dike û hest dike ku 

divê li dijî xapandin an xetereyên ji aliyê takekesên din ve parastî be. 

Bêçare (helpless) Rewşa takekesekî ye ku xwebûn û hebûna xwe bêhêz û bêdesthilat hîs dike 

li hemberî rewş an pirsgirêkekê. Ev mirov hest dike ku nikare rewşa xwe vebiguherîne, 

kontrol bike an çareser bike. 

Bêçaretî (helplessness) Rewşeke derûnî ye ku tê de mirov hest dike ku ew nikare rewşa xwe 

vebiguherîne, kontrol bike an bandorê lê bike. Ev dikare weke encama serpêhatî û tecrûbeyên 

nexweş, êşên demdirêj, şikestin an rûdanên trawmatîk peyda bibe. 

Bêçaretiya fêrbûyî / hînbûyî (learned helplessness) Têgeheke derûnnasiyê ye ku behsa 

rewşekê dike ku tê de mirov hest dike ku nikare kontrolê li ser rûdanên jiyana xwe bike û dev 

ji hewldanê berdide. Ev rewş piştî têkçûnên dubare çêdibe ku takekes wisa bawer dike ku êdî 

nikare tiştekî biguherîne. 

Bêdengiya hilbijêr (mutism) Rewşeke ku takekes di hin rewşan de bi dilê xwe naaxive, bi 

taybetî di zarokan de tê dîtin. Ev dikare ji ber tirsê, trawmayê an jî arîşe, girîft û pirsgirêkên 

din ên derûnî û giyanî be. 

Bedewiya mitleq (form of beauty) Li gorî Platon, îdeaya herî bilind a bedewiyê ye ku evîna 

rastîn ber bi wê ve diçe. Ev têgeheke felsefî ye ku behsa cewherê bedewiyê dike. 

Bêhêvî (hopeless) Rewşeke derûnî û giyanî ye ku tê de mirov baweriya xwe bi çareserî an 

başbûnê winda dike. Di vê rewşê de, mirov siberojê bi tarî û bêencam dibîne, bawer dike ku 

rewş nikare baş bibe û hest dike ku hemû hewldan û xebat bê wate ne. 

Bêhêvîtî (hopelessness) Rewşa windakirina hêvî û baweriyê bi siberojê ye. Ev hesteke kûr û 

zûr e ku bandorê li ser hemû aliyên jiyana mirov dike. Mirovê ku di nava bêhêvîtiyê de ye, 

jiyanê bêmane dibîne û nikare ti tiştê erênî di siberoja xwe de bibîne. 

Bêkêmasîtî (perfectionism) Meyla ku mirov her tiştî bi awayekî bêkêmasî bike. Ev dikare 

hem erênî be (ji bo pêşveçûnê), hem jî neyînî be (dema ku dibe sedema stres û anksiyeteyê). 

Bêkêrî (worthlessness) Hesta ku mirov qet ne bi qîmet e û ti tiştekî erênî pêşkêşî dinyayê 

nake. Ev yek ji nîşanên sereke yên depresyonê ye. 

Belavbûna bala dîjîtal (digital distraction) Dijwarbûna baldariyê ye ji ber medyaya civakî, 

agahdarî û herikîna agahiyan. Ev kêşe û pirsgirekeke hevdem e ku bi geşedan û pêşveçûna 

teknolojiyê re zêdetir dibe/bûye. 

Belavbûna baldariyê (distractibility) Nebûna hêz û şiyana domandina balê li ser tiştekî ji 

ber bandorên derxweyî. Ev dikare nîşana ADHD (Attention Deficit Hyperactivity Disorder) 

be. ADHD bi kurdî weke "Kêmasiya Baldarî û Çalakiya Zêde" an jî "Nexweşiya Kêm Baldarî 

û Tevgera Zêde" tê naskirin. Ev rewşeke noroderûnnasî ye ku bandorê li ser baldarî, 

kontrolkirina tevger û reftarê û çalakiya takekesekî dike. 

Belavbûyî (pervasive) Tiştê ku bi awayekî berfireh belav bûye, mînak nexweşiyeke derûnî. 

Ev têgeh behsa bandor an rewşên ku bi hêsanî li herderê têne dîtin dike/tê gotin. 

Belavbûyîtî (prevalence) Rêjeya belavbûna rewşekê di nav nifûsekê de, mînak di 

epîdemiyolojiyê de. Ev têgeh bi taybet di zanistên saxlemî û tendirustiyê de tê bikaranîn. 

Belavkirina çand û zimanê kurdî (dissemination of Kurdish culture and language) 

Belavkirin û naskirina çand û zimanê kurdî li derxweyî civaka kurdî. Ev têgeh behsa 

hewldanên parastina nasname û çanda kurdî dike. 

Belawela (diffusion) Qonaxeke di geşedana nasnameyê de ku tê de takekes ne di nav lêgerînê 

de ye û ne jî xwedî nasnameyeke diyarkirî ye. Ev têgeheke giring e di bîrdoziyên pêşeketin û 

geşedana nasnameyê de. 

Belgekirina dîrokê (historical documentation) Tomarkirina rûdanên dîrokî. Ev pêvajoya 

tomarkirina agahiyên giring ên dîrokî ye ji bo nifşên siberojê. 

Belgeyên Veşartî (hidden transcripts) Têgeheke ku James C. Scott pêş xistiye ji bo 

ravekirana awayên veşartî yên berevanî û berxwedan nûşiyanê yên komên bindest e. Ev têgeh 

behsa awayên berxwedanê dike ku di bin rûyê (derhişî) civakê de tên kirin. 

Bêlimêjî (menstrual) Têkildarî çerxa bêlimêjiyê ya jinan e ku bi gelemperî mehane ye. Ev 

behsa pêvajoya fîzyolojîk a bedena jinan dike. 

Benc / beng (bond) Têkiliyeke hestî ya xurt di navbera takekesan de, mînak di navbera dê û 

zarokê de. Ev girêdana derûnî û fizîkî ya di navbera takekesan de ye. 

Benda zihnî (mental set) Meyla hişê ku arîşe û pirsgirêkan bi awayekî kevneşopî çareser 

bike, -carinan jî sînordar e. Ev dikare hem alîkar be hem jî asteng be di pêvajoya çareserkirina 

kêşe û pirsgirêkan de 

Bendewariya anksiyeteyî (anxious expectation) tirsa ku ji ber hêviya rûdaneke neyînî tê, 

mînak beriya azmûnekê. Ev rewşa derûnî bi fikarên domdar û hestên nebaş ên pêşbînkirina 

tiştên neyînî ve têkildar e. Mirovên ku vê rewşê dijîn, hertim li bendê ne ku tiştekî xirab dê 

çêbibe û ev yek bandoreke mezin li ser jiyana wan a rojane dike. 

Bengî (bonding) Qonaxa avakirina têkiliyeke hestî ya xurt e, bi taybetî di têkiliyên nêzîk de. 

Ev pêvajoya avakirina girêdaneke hestî di navbera du takekesan de ye û ji bo têkiliyên saxlem 

û tendirust pir giring e. 

Bengî (dependent) Takekesê ku bi takekesekî din an tiştekî ve girêdayî ye ji bo hewcedariyên 

xwe. Takekesê ku nikare bi serê xwe biryaran bide û hertim li hêviya alîkariya kesên din e. 

Bengîtî (bonding) Têkiliya hestî ya ku takekesek bi takekesekî din re ava dike, mînak di 

bîrdoziya bengîtiyê de. Ev girêdana hestî bingeha têkiliyên mirovî yên saxlem û tendirust e. 

Bengîtî (dependence) Rewşa girêdayîbûna bi tiştekî an takekesekî, mînak bi madeyan. Ev 

rewşa hewcedariya bi takekesekî an tiştekî ji bo piştgiriyê ye û dikare hem fizîkî hem jî derûnî 

be. 

Bengîtî (addiction) Rewşeke ku tê de takekes bi awayekî ne-kon û zêde xwe dispêre 

madeyekê yan tevgerekê. Di vê rewşê de, tevger û reftarên ne-kon û dubareker çêdibin ku 

bandoreke neyînî li ser jiyana rojane dikin. 

Bengîtiya algorîtmayî (algorithmic dependence) Rewşek e ku tê de mirov zêde xwe 

dispêrin algorîtmayan û bi wan ve girêdayî dibin ji bo biryar, hilbijartinên rojane û çalakiyên 

xwe. Ev tê wateya ku biryardana serbixwe kêm dibe û mirov piraniyê biryarên xwe dispêre 

teknolojî û algorîtmayê. 

Bengîtiya bi xelatan (reward dependence) Girêdayîbûna takekesekî bi xelatan (mînak pesn) 

ji bo handanê. Di vê rewşê de, takekes ji bo ku tevger û reftarekê bike, hertim li benda xelat 

an pesindayinekê ye û bêyî wan han û motîvasyon û hêza wî kêm dibe. 

Bengîtiya derûnî (psychological dependence) Hewcedariya derûnî ya bi tiştekî. Mînak bi 

têkiliyekê, bêyî girêdayîbûna fizîkî. Ev cûreya bengîtiyê di hişê mirov de ye û ne girêdayî 

bandorên kimyewî yên tiştekî ye. 

Bengîtiya ewledar (secure attachment) Şêwazeke bengîtiyê ye ku tê de takekes ji lênêrên 

xwe bawer e û têkiliyeke aram pê heye. Di zarokên ku bi vî awayî mezin dibin de, hesteke 

ewlebûnê pêş dikeve û ew dikarin têkiliyên saxlem û tendirust ava bikin. 

Bengîtiya fizîkî (physical dependence) Girêdayîbûna laşî bi madeyekê ku bêyî wê nîşanên 

vekişînê derdikevin. Di vê rewşê de, bedena mirov bi awayekî fizyolojîk ve girêdayî 

madeyekê dibe û dema ku ew made neyê stendin, nîşanên vekişînê (withdrawal symptoms) 

derdikevin. 

Bengîtiya fîzyolojîk (physiological dependence) Wateya wê bi "bengîtiya fizîkî" re heman 

e, lêbelê bi zimanê zanistî tê bikaranîn. Ev têgeh bi awayekî berfirehtir bandorên fîzyolojîk ên 

girêdanê vedihewîne. 

Bengîtiya madeyan (substance dependence) Girêdayîbûna bi madeyên weke alkol an 

tilyakan. Ev rewşa ku têde mirov nikare jiyana xwe bêyî bikaranîna madeyên hişbir bimeşîne. 

Bengîtiya medyaya civakî (social media addiction) Bikaranîna zêde û neçarî ya medyaya 

civakî ku bandorê li jiyanê dike. Ev bengîtî di dema me de zêde dibe û dibe sedema gelek 

pirsgirêkên civakî û derûnî. 

Bengîtiya narkotîk (narcotic dependence) Girêdayîbûna bi madeyên narkotîk ku bi 

gelemperî qanûnî ne. Ev cûreya bengîtiyê bi taybetî bi dermanên narkotîk ve girêdayî ye û 

dikare hem fizîkî hem jî derûnî be. 

Bengîtiya neewledar (insecure attachment) Şêwazeke bengîtiyê ye ku tê de takekes ji 

lênêrên xwe nebawer e û têkiliyên ne aram hene. Zarokên ku bi vî awayî mezin dibin dikare 

di siberojê de zor û zehmetiyên zêde di têkiliyan de bijîn. 

Bengîtiya oral (oral dependence) Girêdayîbûna bi çalakiyên devkî (mînak xwarin, cixare) ji 

bo aramiyê, li gorî Freud. Li gorî Freud, ev girêdan bi qonaxa orala zarokatiyê ve girêdayî ye. 

Bengîtiya têkildarî jîngehê (field dependence) Meyla takekesekî ku ji hawirdorê zêdetir 

bandorê werbigire di biryaran de. Takekesên ku têkildarî jîngehê ne, hê zêdetir ji aliyê 

çarçoveya civakî û jîngehî ve tên bandorkirin. 

Bengîtiya tilyakê (drug dependence) Girêdayîbûna bi tilyakan, hem fizîkî hem derûnî. Ev 

rewşa ku laş û hiş bi madeyan ve girêdayî dibin û mirov nikare bêyî wan jiyanê bijî/bimeşîne. 

Bengîtiya tilyakê / bûjenan (substance abuse) Wateya wê bi "bengîtiya madeyan" re heman 

e, lê bi awayekî cihê tê îfadekirin. Ev têgeh bêtir balê dikişîne ser bikaranîna xirab a madeyan. 

Bengîtiya trawmatîk (traumatic bonding) Têkiliyeke ne saxlem û tendirust e ku ji ber 

trawmayê çêdibe. Mînak di navbera mexdûr û êrişkar de. Ev girêdana ji ber êş û azaran e ku 

dibe sedema ku mexdûr nikare têkiliyê biqetîne. 

Bêparhiştin (isolation) Veqetandina takekesekî ji civakê an têkiliyan, fizîkî an hestî. Ev 

dikare hem ji aliyê civakê ve bê ferzkirin, hem jî mirov xwe bi xwe veqetîne. 

Bêparî (deprivation) Nebûna tiştekî hewcedar, mînak hezkirin an xwarin. Ev rewşa nebûna 

tiştên bingehîn ên ku ji bo tendirustiya mirov hewce ne. 

Bêpariya çandî (cultural deprivation) Nebûna gihîştina çandê an çavkaniyên çandî ku 

bandorê li geşedanê dike. Ev rewşa ku mirov ji çanda xwe an çavkaniyên çandî yên bingehîn 

bêpar dimîne. 

Bêpariya derûncivakî (psychosocial deprivation) Nebûna têkiliyên civakî û piştgiriya hestî 

ku saxlemî û tendirustiya derûnî xirab dike. Ev rewş dibe sedema gelek nexweşî û pirsgirêkên 

derûnî û civakî. 

Bêpariya hestî (emotional deprivation) Nebûna hezkirin an piştgiriya hestî, bi taybetî di 

zarokatiyê de. Zarokên ku hestên wan nayên dîtin û têkûzkirin, dikarin di siberojê de gelek 

bêpergalî û pirsgirêkên derûnî bijîn. 

Bêpariya sehekî (sensory deprivation) Nebûna han û teşwîqên sehekî (mînak deng, ronahî) 

ku dibe sedema stresê. Ev rewş dikare ji ber bandorên derxweyî (mînak di zindanan de) an jî 

ji ber nexweşî û pirsgirêkên fîzyolojîk çêbibe. 

Bêpergaliya ahengê (adjustment disorder) Rewşeke derûnî ye ku takekes nikare bi 

guhertinên jiyanê (mînak windahî) re bigunce. Ev nexweşiya derûnî piştî rûdanên giran an 

zehmet dikare çêbibe û bandoreke neyînî li ser jiyana rojane bike. 

Bêpergaliya / nexweşiya bîrê (memory disorder) Ev nexweşî ne ku bandorê li ser hêza bîrê 

dikin û dikarin bîranîn û hilanîna agahiyan asteng bikin. Mînak weke nexweşiya alzheimer, 

amneziya, demansa û nexweşiyên din ên ku bandorê li ser bîrê dikin, dikarin bi vê kategoriyê 

ve bên girêdan. 

Bêpergaliya derûnî (psychological disturbance) Rewşa tevlihevî û bêaramiya derûnî. Ev 

dikare demkî be an jî domdar be, lêbelê nîşanî me dide ku saxlemî û tendirustiya derûnî ne di 

rewşeke baş de ye. 

Bêpergaliya (nexweşiya) cemserî / duhêlî (bipolar disorder) Nexweşiyeke derûnî ku bi 

guherînên hestî yên tûnd tê naskirin. Di vê nexweşiyê de, takekes di navbera qonaxên peroş û 

kelecanê/şadiyê (maniya) û qonaxên xemgîniyê (depresyonê) de digere. 

Bêpergaliya erka zayendî (sexual dysfunction) Pirsgirêkên di çalakiya zayendî de, mînak 

nebûna xwestekê an orgazmê. Ev dikare ji ber sedemên fizîkî an jî derûnî be. 

Bêpergaliya geşedanê (development disorder) Kêmasiyên di geşedana zihnî an fizîkî de, 

mînak otîzm. Ev nexweşî di dema zarokatiyê de derdikevin holê û dikarin bandoreke demdirêj 

li ser jiyana takekesan bikin. 

Bêpergaliya hestî (affective disorder) Nexweşiyên ku bandorê li hestan dikin, mînak 

depresyon an ducemserî (bîpolarîte). Ev nexweşî bi awayekî bingehîn bi qontrolkirina hestan 

ve têkildar in. 

Bêpergaliya hevsengiyê (balance disorder) Nexweşî û pirsgirêkên fizîkî an noronî ku 

bandorê li hevsengiyê dikin. Ev girîft û pirsgirêk dikarin rêveberiya rojane ya mirov zor û 

zehmet bikin. 

Bêpergaliya kesayetiya bengîn (dependent personality disorder) Rewşeke ku takekes zêde 

bi kesên din ve girêdayî ye û nikare serbixwe be. Ev kesayet hertim li hêviya alîkariya kesên 

din e û bi zehmetî dikare biryarên xwe bide. 

Bêpergaliya kesayetiya bordirlayn / tixûbî (borderline personality disorder) nexweşiyeke 

ku tê de hest û têkiliyên takekes ne aram in, bi tirsa terkbûnê. Takekesên ku vê rewşê dijîn zor 

û zehmetiyên mezin di têkiliyan de hene û gelekî hestiyar in. 

Bêpergaliya kesayetiya dijcivakî (antisocial personality disorder) Rewşeke ku takekes 

normên civakî binpê dike û bê-hevdilî tevdigerin. Ev kesayet bê berpirsiyarî tevdigere û 

hestên kesên din nabîne/piştguh dike. 

Bêpergaliya kesayetiya anksiyoz / dilgiran (anxious personality disorder) Wateya wê bi 

"revok" re heman e, lê ev form cuda ye; takekes ji têkiliyan ditirse. Ev kesayet bi tirsa zêde û 

anksiyeteya civakî ve têkildar e. 

Bêpergaliya kesayetiya hîstriyonîk (histrionic personality disorder) Meyla zêde ya balê 

kişandinê û tevger û reftareke dramatîk. Ev kesayet hertim dixwaze bala kesên din li ser 

wê/wî be û ji bo vê yekê tevger û reftarên dramatîk û zêdegotî dike. 

Bêpergaliya kesayetiya narsîsîstîk (narcissistic personality disorder) Xwebînîna zêde û 

hewcedariya pesindayinê, bê hevdilî (empatî). Ev kesayet xwe ji kesên din zêdetir giring 

dibîne û zehmetiya fêmkirina hestên kesên din heye. 

Bêpergaliya kesayetiya paronoîd (paranoid personality disorder) Bêbaweriya domdar li 

hemberî kesên din û şik û gumana bêbingeh. Ev kesayet hertim di nav fikar û gumanan de ye 

û nikare bi kesên din bawer bike. 

Bêpergaliya kesayetiya piralî (multiple personality disorder) Navê kevn ê "bêpergaliya 

nasnameya cihêbûyî" ye ku tê de takekes xwedî çend nasname ne. Ev nexweşî bi piranî ji ber 

trawmayên giran ên zarokatiyê çêdibe. 

Bêpergaliya kesayetiya piştî trawmayê (posttraumatic personality disorder) Guhertinên 

kesayetiyê piştî trawmayekê, lê ev têgih kêm tê bikaranîn. Ev dikare weke encama nexweşiya 

stresê ya piştî trawmayê – NSPT (PTSD) were dîtin. 

Bêpergaliya kesayetiya revok (avoidant personality disorder) Tirsa zêde ji redkirinê û 

têkiliyên civakî, bi xwe-baweriya kêm. Ev kesayet zehmetiyên mezin di danasîna têkiliyan de 

heye û hertim ditirse ku bê redkirin. 

Bêpergaliya kesayetiya rewşî ya demkî (transient situational personality disorder) 

Guhertinên demkî di kesayetiyê de ji ber stresê, ne domdar e. Ev guhertinên kesayetiyê piştî 

ku sedema stresê derbas dibe, bi gelemperî winda dibin. 

Bêpergaliya kesayetiya sadîstîk (sadistic personality disorder) Meyla kêfxweşiya ji êşa 

takekesên din, lê êdî kêm weke teşxîsekê tê bikaranîn. Ev kesayet ji êşandina takekesên din 

kêfê werdigire û bê hevdilî ye. 

Bêpergaliya kesayetiya şîzoîd (schizoid personality disorder) Bêeleqeya têkiliyên civakî û 

meyla tenêbûnê. Tevger û reftarên ecêb û ramana neasayî, bi têkiliyên civakî yên kêm. Ev 

kesayet têkiliyên civakî weke tiştekî ne giring dibîne û dixwaze tenê bijî. 

Bêpergaliya kesayetiya zorlêkirî (compulsive personality disorder) Wateya wê bi 

nexweşiya kesayetiya sewesî û zorlêkirî "obsessive compulsive personality disorder" re 

heman e; meyla rêkûpêkiyê û kontrolê. Ev kesayet zêde giringiyê dide rêkûpêkî û tevger û 

reftarên kontrolkirî. 

Bêpergaliya kesayetiyê (personality disorder) Tevger û reftarên derûnî yên ku li gorî 

pêwendiyên civakî û nirxên civakî ne normal in. Ev komek nexweşiyên derûnî ne ku bandorê 

li ser kesayetiyê dikin û dikarin bandoreke mezin li ser jiyana rojane bikin. 

Bêpergaliya konsantrasyonê (concentration disorder) Dijwariya balêkirina li ser karekî ji 

bo demeke dirêj. Ev dikare nîşaneya ADHD (Attention Deficit Hyperactivity Disorder) an jî 

nexweşî û pirsgirêkên din ên derûnî be. ADHD bi kurdî weke "Kêmasiya Baldarî û Çalakiya 

Zêde" an jî "Nexweşiya Kêm Baldarî û Tevgera Zêde" tê naskirin. 

Bêpergaliya nasnameya cihêbûyî (dissociative identity disorder) Rewşeke ku takekes 

xwedî çend nasnameyên cuda ye, bi gelemperî ji trawmayê tê. Ev bêpergalî û nexweşî berê 

weke "bêpergaliya kesayetiya piralî" dihat naskirin. 

Bêpergaliya nasnameya zayendî (gender identity disorder) Navê kevn ê rewşeke ku 

nasnameya zayendî ya takekesekî bi zayenda wî ya zindewerî re li hev nayê (niha 

"dilnexweşiya zayendî" tê gotin). Ev têgeh îro zêdetir weke cihêrengiya zayendî tê nîqaşkirin. 

Bêpergaliya ramanê (thought disorder) Nexweşî û pirsgirêkên di rêxistin û vegotina fikr û 

ramanan de, mînak di şîzofreniyê de. Ev dikare weke encama bêpergalî û nexweşiyên din ên 

derûnî derkeve holê. 

Bêpergaliya reftara civakî (social behavior disorder) Tevger û reftarên ku normên civakî 

binpê dikin, bi taybetî di zarokan de. Ev dikare nîşaneya girîft û pirsgirêkên derûnî yên 

zarokatiyê be. 

Bêpergaliya reftaran (behavior disorders) Koma nexweşiyên ku tevger û reftarên neasayî 

an pirsgirêkdar nîşanî me didin. Ev dikare di zarokan de zêdetir were dîtin. 

Bêpergaliya reftarên narsîsîstîk (narcissistic behavior disorder) Tevger û reftarên 

narsîsîstîk ên domdar, lêbelê ev ne teşxîseke fermî ye. Ev têgeh zêdetir weke aliyekî nexweşî 

û bêpergaliya kesayetiya narsîsîstîk tê dîtin. 

Bêpergaliya sewesî û zorlêker (obsessive-compulsive disorder) Bêpergalî û nexweşiyeke 

derûnî ku tê de takekes bi raman û fikrên berbelav (sewesî) û/an kiryarên dubareker (zorlêker) 

re rû bi rû dimîne. Ev nexweşî dibe sedema tevger û reftarên zêdegotî û dubareker ku 

bandoreke neyînî li ser jiyanê dike. 

Bêpergaliya têgihiştinê (perceptual disorder) Nexweşî û pirsgirêkên di têgihiştina agahiyên 

sehekî de, mînak halûsînasyon. Ev dikare nîşana nexweşiyên weke şîzofrenî an depresyona 

giran be. 

Bêpergaliya tevger û reftarê (conduct disorder) Tevger û reftarên êrîşkar û dijcivakî, bi 

gelemperî di ciwanan de tê dîtin. Ev dikare nîşana nexweşî û pirsgirêkên derûnî yên 

zarokatiyê an ciwaniyê be. 

Bêpergaliya / nexweşiya xwebûnê (self disorder) Kêşe û pirsgirêkên di têgihiştina xwebûnê 

de, mînak di şîzofreniyê de. Ev pirsgirêk dibe sedema ku mirov ji nasnameya xwe dûr bikeve. 

Bêpergaliyên bikaranîna madeyên hişbir (substance use disorders) Nexweşiyên têkildarî 

bikaranîna madeyên hişbir e. Ev nexweşî bi bengîtiya madeyên hişbir û bandorên wan ên 

neyînî ve girêdayî ne. 

Bêpergaliyên kesayetiyê (personality disorders) Modêlên derûnî yên negiştî ku di têkiliyên 

civakî de arîşe û pirsgirêkan çêdikin. Ev nexweşiyên derûnî yên ku bandorê li ser kesayetiyê 

dikin, dikarin bandoreke demdirêj li ser hêz û şiyana mirov a civakî bikin. 

Bêpergaliyên xewê (sleep disorders) Nexweşî û pirsgirêkên tendirustiyê ne ku bandorê li ser 

çawaniya, demjimêra yan jî rêkûpêkiya xewa mirovan dikin. Ev kêşe û bêpergalî dikarin 

bandoreke neyînî li ser saxlemî û tendirustiya laşî û derûnî, çalakiyên rojane û kalîteya jiyanê 

bikin. 

Bêpergaliyên xwarinê (eating disorders) Nexweşiyên têkildarî xwarin û çawaniya xwarinê. 

Ev nexweşî dikarin hem bandorên fizîkî hem jî derûnî li ser jiyana mirov bikin. 

Ber bi mirinê ve bûn (being toward death) Têgeheke Heidegger e ku dibêje hişmendiya 

mirinê dikare bibe sedema ku em jiyanê baştir bijîn û qedr û bihayê bidin her kêliyên jiyanê. 

Ev ne tirseke neyînî ye, lêbelê têgihiştineke ku dikare me bike ku em bi wateyeke kûrtir bijîn. 

Ev têgeheke giring e di felsefa heyînê (ontolojî) de. 

Berastengî (obstruct) Astengkirina tiştekî, mînak pêşveçûn an çalakiyekê. Ev kirineke ku 

dibe sedema ku tiştek nikare bi awayekî normal bimeşe. 

Berawerdiya dahûranî (analytical comparison) Berawerdkirineke sîstematîk ku tiştên aloz 

û tevlihev ji bo dahûrandina berfireh dişkîne elementên pêkhêner. Ev pêvajoya dahûrînî 

(analitik) dihêle ku lêkoler cudahî û wekheviyên navbera hêmanên cihê bi awayekî zanistî 

tesbît bikin. 

Berawirdkirin (comparison) Pêvajoya berawirdkirina du an zêdetir tiştan ji bo dîtina cudahî 

û wekheviyên navbera wan. Di derûnnasiyê de, berawirdkirin dibe alîkar ku têgihiştineke 

kûrtir a diyardeyên cuda were bidestxistin. 

Berawirdkirina civakî (social comparison) Qonaxa berawirdkirina xwe bi takekesên din re 

ji bo nirxandina xwebûna xwe. Ev pêvajo dihêle ku takekes xwe bi rêya mirovên din fêm bike 

û cihê xwe di nava civakê de destnîşan bike. Li gorî bîrdoziya berawirdkirina civakî, mirov bi 

awayekî berdewam xwe, şiyanên xwe û ramanên xwe bi takekesên din re didin ber hev. 

Berbinî (prognosis) Pêşbîniya çawaniya pêşveçûna nexweşiyekê. Di warê klînîkî de, ev 

termeke giring e ku destnîşan dike ka dê rewşa nexweşî çawa bimeşe û encamên dermankirin 

û tedawiyê çi bin. 

Bercestebûn / şênberbûn (reification) Meyla ji bo guhertina têgehekê yan kategoriyekê bi 

tiştekî konkret û berbiçav. Di felsefeyê de, ev pêvajoya ku mirov têgehên razber û abstrak 

weke tiştên fîzîkî û berbiçav dibîne. 

Berdewamî (continuity) Domdariya tiştekî di demê de bêyî qutbûnê. Di warê geşedan û 

pêşketina derûnî de, berdewamî nîşanî me dide ku guhertin bi awayekî pile pile pêk tê, ne bi 

qutbûnên mezin. 

Bêrengbûna çermê reş (epidermalization of inferiority) Têgeheke ku Frantz Fanon pêş 

xistiye ji bo ravekirana pêvajoya ku tê de takekesên ji bindestiyê bandordar bûne hestên 

kêmayetiyê pêş dixin û wan bi rengê çermê xwe ve girê didin. Ev têgeh di çarçoveya 

koloniyalîzmê û bandora wê ya derûnî-civakî de hatiye geşkirin û pêşxistin. 

Berevajîkirin (distortion) Guhertina rastiyê bi awayekî şaş, mîna di bîranînan de. Ev dikare 

bibe sedema fêm û têgihiştinên çewt an jî şaşbûna di ragihandina agahiyan de. 

Berevaniya eziyê (ego defense) Mekanîzmayên ku eziyê ji bo berevanî û parastina xwebûna 

xwe li hemberî anksiyeteyê bi kar tîne, mînak tepisandin. Ev mekanîzma li gorî bîrdoziya 

derûnşîkariyê (psîkodînamîk) ji bo parastina mirov ji hestên neyînî û anksiyeteyê tên 

bikaranîn. 

Berevaniya norotîk (neurotic defense) Mekanîzmayên berevaniyê yên ku ji bo çareserkirina 

nakokiyên norotîk têne bikaranîn. Ev mekanîzma di derûniya takekesên bi nexweşî û 

pirsgirêkên derûnî de tê dîtin. 

Berfirehî (breadth) Hêz û şiyana HÇ (AI)ê ya ku dikare bi mîlyonan agahiyan bi hev re bide 

ber hev û têkiliyên di navbera wan de bibîne. Ev berfirehî dihêle ku HÇ di warê lêgerîn û 

dahûrînê de bi bandor be. 

Berfirehiya baldariyê (attention span) Dirêjahiya dema ku takekes dikare balê li ser tiştekî 

biparêze. Di perwerdehiyê de, berfirehiya baldariyê hêmaneke giring e ku bandorê li ser 

fêrbûnê dike. 

Bergirî (resistance) Li hemberî guhertinê an dermankirinê rawestandin, mînak di terapiyê de. 

Di derûnşîkariyê de, bergirî astengeke giring e ku divê derûnterapîst wê derbas bike. 

Bergiriya dermankirinê (treatment resistance) Rewşa ku nexweşî li dermankirinê bersivê 

nade. Ev têgeh bi taybetî di dermankirin û tedawiya nexweşiyên derûnî de tê bikaranîn. 

Bergiriya veguhêziyê (transference resistance) Li hemberî veguhastina hestan li ser 

derûnterapîst rawestandin di derûnkolîneriyê (psîkoanalîz) de. Ev rewş dikare geşedan û 

pêşketina terapiyê asteng bike. 

Bergkirin (encapsulation) Têgeheke ku tê bikaranîn ji bo pênasekirina rûdanên trawmatîk ên 

ku hatine veşartin û pêçandin di hundirê derûnê mirov de, mîna "kîsk"ekê. Ev pêvajo dihêle 

ku mirov bîranînên trawmatîk ji hiş û bîra xwe dûr bixin. 

Berhemdarî (efficiency) Hêz û şiyana kirina karekî bi awayekî baş û kêm westanê. Di derûna 

kar de, berhemdarî pîvaneke giring e ji bo destnîşankirina performansa takekesekî an komekê. 

Berhemdarî (productivity) Asta hilberîna karkeran. Di warê rêvebiriya kar de, ev têgeh bi 

awayekî giştî ji bo nirxandina encamên kar tê bikaranîn. 

Berhemdariya civakî (social efficiency) Hêz û şiyana rêvebirina têkiliyên civakî bi awayekî 

serkeftî. Ev hêz û şiyan dihêle ku takekes di warê civakî de têkiliyên baş û bikêrhatî ava bike. 

Berhemdêrî – rawestin / bêberî (generativity – stagnation) Qonaxeke Erikson e; 

berhemdêrî tê wateya afirandinê, rawestin tê wateya bêçalakiyê. Li gorî bîrdoziya Erikson, ev 

qonaxeke giring a geşedan û pêşketina derûnî ye ku di navbera temenê 40-65 salî de tê jiyîn. 

Berhemên parçebûnê (products of fragmentation) Stolorow û Lachmann navê "berhemên 

parçebûnê" li rewşên klînîkî dikin ku di encama tirs û rageşiya parçebûnê de derdikevin holê, 

weke tevger û reftarên apore û xûrifî, çalakbûnên tûj, xwe-zirardan û girêdayîbûnên giran. 

Berhişî (preconscious) Asta hişê ku agahî ne di hiş de ne, lê bi hêsanî têne bîranîn. Di 

bîrdoziya Freud de, ev asta navbera hiş û derhişiyê ye. Agahiyên ku niha ne di hişê mirov de 

ne lê bi hêsanî dikarin werin bîranîn. 

Bernameya perwerdehiyê (curriculum) Plana perwerdehiyê ya pergalatik. Plana xwendinê 

ya fermî ku diyar dike, çi û çawa dê were hînkirin. 

Bernameya pêşîlêgirtina pêşwext (early prevention programs) Bernameya ji bo nasîn û 

alîkariya pêşwext (zû). Ev bernameyên perwerdehî û civakî ne ku armanc dikin gelemşe û 

pirsgirêkên derûnî-civakî berî ku xirabtir bibin, werin çareserkirin. 

Bernameyên entegrasyonê (integration programs) Bernameyên ku ji bo yekbûna bi civakê 

re tê bikaranîn. Ev bernameyên ku dihêlin takekesên cuda (mînak, koçber, takekesên 

kêmşiyan) hêsantir tevlî civaka giştî bibin. 

Berpirsiyarî (responsibility) Di vê çarçoveyê de ne tenê berpirsiyariya karên me ye, lê 

herwiha berpirsiyariya hemû bijarteyên me yên jiyanê ye. Em berpirsiyarê wateya ku em 

didin jiyana xwe ne. Qebûlkirina encamên kiryarên xwe. Erkdariya mirov li hemberî xwebûna 

xwe û civakê ye. 

Berpirsiyariya civakî (social responsibility) Erka takekes an koman ji bo baştirkirina 

civakê. Ev têgehek e ku balê dikişîne ser giringiya tevger û reftarên berpirs li hemberî civakê. 

Berpirsyariya tawanî (criminal responsibility) Berpirsyariya dadî (hiqûqî) ya tawanbar e. 

Ev têgeh diyar dike ka takekesek ji aliyê hiqûqî ve çiqasî berpirsiyarê kiryarên xwe yên 

tawanbar in. 

Bersîv / bertek (response / reaction) Tevger û reftara ku li hemberî han û teşwîqekê tê 

nîşandan. Di derûnnasiyê de, ev têgeh ji bo destnîşankirina bertekên cuda yên mirov li 

hemberî bandorên derxweyî tê bikaranîn. 

Bersiva hestî (emotional response) Berteka hestî ya temaşevanan. Ev dikare ji hestên erênî 

heta yên neyînî vebiguhêre. 

Bertek (reaction) Bersiveke tavilê li hemberî rûdanekê an han û teşwîqekê. Diyardeya giyanî 

û derûnî ya ku dema azadiya mirov tê sînordarkirin, ew hewl dide ku bi hêz wê biparêze. 

Berteka adapte (conformity reaction) Takekesek tevger û reftara xwe li gorî kom an civakê 

adapte dike. Ev bertek nîşanî me dide ku takekes dixwaze bi civak an komê re hevaheng be. 

Berteka anksiyeteyê (anxiety reaction) Bersiveke hestî ya bi rageşî û anksiyeteyê li hemberî 

stresê. Bertek li hemberî metirsiyeke nediyar e. Ev bertek dikare xwe bi nîşaneyên fîzyolojîk 

(mînak dilpekîn/diltepîn, xwêdan) û derûnî (mînak fikar, tirs û xof) nîşan bide. 

Berteka bêmerc (unconditioned response) Bersiveke xwezayî ya ku bêyî fêrbûnê tê, mînak 

terbûna ji ber tirsê. Bertekeke xwezayî ku ne ji encama hînbûnê ye. 

Berteka bimerc (conditioned response) Bersiveke ku piştî fêrbûnê tê dayîn, mînak di 

demîngirtina vetûrî (classical conditioning) de. Bertekeke hînbûyî ji encama şertbûnê ye. 

Berteka carpildanî (circular reaction) Li gorî Piaget, tevger û reftarên dubare yên zarokan 

ji bo kişfkirina cihanê ye. 

Berteka carpildanî ya duyemane (secondary circular reaction) Dubarekirina çalakiyekê ji 

bo encameke derxweyî, mînak lîstina bi tiştekî. 

Berteka carpildanî ya sêyemane (tertiary circular reaction) Ceribandina guhertinên cuda 

di çalakiyekê de ji bo kişfê. 

Berteka carpildanî ya yekemane (primary circular reaction) Dubarekirina çalakiyekê ji bo 

xweşî, mînak mijkirina destan. 

Berteka dijber (opposition reaction) Berteka berevajî ya bertekên giştî. Mirov bertekên 

cuda dide nîşandan ji yên ku ji wan tê payîn. 

Berteka hestî ya bimerc (conditioned emotional response) Hesteke ku piştî fêrbûnê bi han 

û teşwîqekê ve girêdayî ye, mînak tirsa ji dengan. 

Berteka jidûr / jidûrve (distal response) Bersiveke ku ji handan û teşwîqekê dûr di dem an 

cih de tê. 

Berteka nörotik / norozî (neurosis, neurotic reaction) Bersiveke zêde an neasayî li hemberî 

stresê ku bi norozê ve girêdayî ye. Bertekên têkildarî bêpergalî û pirsgirêkên derûnî yên ne 

giran. 

Berteka pesendkirinê (confirmatory reaction) Bersiveke ku bi baweriyekê piştrast dike. 

Mirov agahiyên ku nêrînên xwe piştrast dike, dipejirîne. 

Berteka qayîmkirinê (reinforcement response) Bertekeke ku ji ber xelat an cezayê piştî 

tevger û reftarekê çêdibe. 

Berteka redkirinê (rejection reaction) Mirov tiştekî red dike ji ber nakokiya bi baweriyên 

xwebûna xwe re. 

Berteka sawê (phobic reaction) Tirseke zêde ji tiştekî diyar e. Ev bertek dikare bibe sedema 

tevger û reftarên ji dûrketinê. 

Berteka stresa tîj (acute stress reaction) Bersiveke tavilê ya bi stres li hemberî rûdaneke 

tund û tûj. 

Berteka stresê (stress reaction) Bersiveke laşî an hestî li hemberî stresê. Bertek li hemberî 

stresoran ku di sê qonaxan de derbas dibe hişyarî, nûşiyan û westan e. 

Berteka trawmayê (trauma reaction) Bertek li hemberî rûdaneke giran weke şer, tecawiz, 

karesat, bobelat an karesat û bobelat e. Ev bertek dikare xwe bi nîşaneyên cuda yên derûnî 

weke tirs anksiyete an jî dûrketina ji fikr û ramanên derbarê rûdanê de nîşan bide. 

Berteka xwejêvedanê (avoidance response) Tevger û reftara dûrketina ji tiştekî ji bo 

kêmkirina anksiyeteyê. Mirov ji rewşên ku dibin sedema tirsê, êşê an nerehetiyê dûr dimîne. 

Bertekên carcefokî (circular reactions) Têgihîna Piaget e ku nîşanî me dide çawa zarok 

tevger û reftaran dubare dikin ji bo fêrbûn û kişfkirina cihana dora xwe. 

Bertekên civakî (social reactions) Bersivên takekesekî an komekê li hemberî rewş an 

rûdaneke civakî. 

Bertekên derûnî (psychological reaction) Bersivên hişî û hestî li hemberî handan û 

teşwîqekê. Bersivên fîzyolojîk û derûnî yên mirovan li hemberî tişt, rûdan û veguherînan. 

Bertekên derûnî yên stresê (psychological stress responses) Bersivên derûnî yên stresê, 

weke tirs anksiyete an jî xemgînî. 

Bertekên derxweyî (external reactions) Bertekên derxweyî ew bertekên mirovan in ku ji 

derve tên dîtin û hîskirin. Ev bertekên fizîkî û tevgerî ne ku mirov dema ku bi rûdanekê re rû 

bi rû dimîne, nîşan dide. Ev bertekên ku takekesên din dikarin bibînin û fêm bikin, dibin 

parçeyek ji danûstendina me ya bi civakê re. Hin mînakên bertekên derxweyî ev in rûyê mirov 

sor dibe dema ku fedî dike, dest dilerizin dema ku ditirse, hêsir dirijin dema ku xemgîn e, 

pêkenîn dema ku kêfxweş e, qîrîn an dengê xwe bilindkirin dema ku hêrs dibe an jî fîzîkî xwe 

vedikişîne dema ku xwe di bin tehdîdê de dibîne. Bertekên derxweyî dikarin herwiha di 

şêweya axaftin, tevger, bînahî an jî livandina bedena mirov de xwe nîşan bidin. 

Bertekên fîzyolojîk ên stresê (physiological stress responses) Bersivên laşî yên strese ne. 

Bertekên navxweyî (internal reactions) Bertekên navxweyî ew bertekên mirov in ku di 

hundirê mirov de çêdibin û ji derve nayên dîtin. Ev bertekên derûnî, hestî û ramanî ne ku tenê 

takekesê ku wan tecrûbe dike jê haydar e. Takekesên din bi awayekî rasterast nikarin wan 

bibînin an bibihîzin. Di nav bertekên navxweyî de hest, raman, bîranîn, xeyal, gumanên 

navxweyî anksiyete, stres û gelek rewşên din ên derûnî û giyanî hene. Bo nimûne, mirovek 

dibe ku di nav civakê de bi awayekî normal xuya bike, lê di navxweyî (hundirê xwe) de bi tirs 

û fikarên mezin re rû bi rû dimîne. Bertekên navxweyî carinan bi rewşên fîzyolojîk ên weke 

lêdana zêde ya dilê mirov, guhertina astê hormonên wî an guvaştina masûlkayan re jî girêdayî 

ne, lê ev jî ji derve nayên dîtin. Zanîna ferqa di navbera van her du cûre bertekan de, ji bo 

nasîna rewşa derûnî ya mirovan û başkirina têkiliyên me yên bi xwebûna xwe û bi takekesên 

din re, giring e. Herwiha ev zanîn di warê dermankirina bêpergalî û nexweşiyên derûnî de jî 

roleke mezin dilîze. 

Bertêkên navxweyî û derxweyî (internal and external reactions) Bersivên ku ji navxweyî 

(hundir, hest) an derxweyî (hawirdor) tên. Bertekên navxweyî bi rewşên derûnî û hestî ve 

girêdayî ne, lê yên derxweyî ji hawîrdorê bandorê vedigirin. 

Bertekên sawê (phobic reaction) Bersivên tirsê yên zêde li hemberî tiştekî taybet. Ev 

bertekên tund û bêwate û ne-lojîk in ku dibin sedema xwe-jêvedanê. 

Bertekên xav (immature response) Bersivên ku li gorî temenê takekesî ne gihîştî têne dîtin. 

Ev bertek bi giştî di xêvnêrîn, tevger û reftarên bêsebir û nekarîna kontrolkirina hestan de 

xuya dike. 

Bertekên / bersivên derûnî (psychological responses) Di rewşên trawmatîk de, ev bertek 

dikarin şok û bêbawerîkirin (shock and disbelief), bîrkirina takekesê windakirî 

(remembering), lêgerîna çalak (active searching), xemgînî û depresyon (sadness and 

depression) vebigirê. 

Bervenasînî (precognitive) Rewşa beriya fêm û têgihiştina venasînî (cognitive) ye, mînak di 

zarokatiya pêşwext (zû) de. Ev qonaxa geşedan û pêşketina derûnî ya ku têgihiştina şemal û 

şêweyê hişmendî hê tam pêşneketiye. 

Berwarî (horizontal) Têkildarî rêgeha berwarî an astî, mînak di têkiliyên civakî de. Ev têgeh 

nîşanî me dide têkiliyên di navbera takekesan di asta wekhev de. 

Berxwedan (struggle) Têkoşîna li dijî zilm û zordariyê. Ji nûşiyanê hinekî cuda ye, ji ber ku 

ev bêtir çalakî û tevger û reftarên fizîkî jî di nav de vedigire. Di derûnasiya rizgariyê de, 

têgeha berxwedanê giring e ji bo têgihiştina çawaniya bertekên takekesan li hemberî pergalên 

bindestiyê. 

Berxwûrparêzî / birandoxî (consumerism) Tevgera civakî û aborî ku bi hilbijartina 

berhemên ticarî, bidestxistina mal û xizmetên nû girêdayî ye. Ev têgeh bi bandora aboriya 

bazarê ya li ser tevger û reftarên takekes re eleqedar e. 

Berzkirin (sublimation) Veguhestina daxwazên nepejirandî li çalakiyên civakî yên pejirandî, 

mînak huner. Di derûnşîkariya (psîkodînamîk) Freud de, ev yek ji mekanîzmayên berevaniyê 

yên tendirust tê hesibandin. 

Berzkirina nestan (instinct sublimation) Veguhestina nestên xwezayî (mînak zayendî) li 

çalakiyên erênî. Ev dikare bibe sedemê afirandinên hunerî, karên zanistî an jî xizmetên civakî. 

Beşdarên çavdêr (participant observer) Takekesê ku di lêkolînekê de hem beşdar e hem jî 

çavdêriyê dike. Ev metodolojiyeke lêkolînê ye ku di etnografiyê de tê bikaranîn. 

Bêwate / bêmane (meaningless) Tiştê ku ti wateya wê tune ye. Ev têgeh bi taybet di felsefa 

egzîstensiyalîzmê de giring e. 

Bêxew (insomniac) Takekesê ku bi rêkûpêk nikare razê. Rewşa nexewî ya ku tê de takekes 

nikare têra xwe razê. Nexweşiya nekarîna xewê. Ev dikare nexweşiyeke sereke be an jî 

nîşaneya bêpergalî û nexweşiyeke din be. 

Bexşandin (forgiveness) Pêvajoya ku takekesek êşa ji ber neheqiyekê hildide ser xwe û ya ku 

dibe sedema dilovanî û edaletê. Ev ne tenê "berdan" an jî "ji bîr kirin" e, lêbelê biryareke 

exlaqî ye ku dihêle mirov rûmeta bingehîn a takekesê sûcdar bibîne. 

Bexşandin û lihevhelalkirin (forgiveness and reconciliation) Qonaxa efûkirina takekesekî 

û ji nû ve avakirina têkiliyê. Ev pêvajoyeke derûnî-civakî ye ku di çareserkirina nakokiyan de 

giring e. 

Bexşandina radîkal (radical forgiveness) Têgeheke ku di kitêba Colin Tipping de hatiye 

geşkirin û pêşxistin ku dibêje bexşandin ne tenê bertekeke hestyarî ye, lê veguhertineke kûr a 

fêm û têgihiştinê ye ku dikare bibe sedema azadiya takekesane. 

Bextewarî (happiness) Hal û rewşa kêfxweşî û aramiyê. Ne rewşeke derxweyî, lê rewşeke 

navxweyî ye. Girêdana bi nirxên kesayetî hebûn û xwebûna xwe re. Li gorî gelek bîrdoziyên 

derûnî, bextewarî ne tenê kêfxweşiyeke demkî ye, lêbelê rewşeke kûr a qenaetê ye. 

Bibandor / bikêrhatî (effective) Tiştê ku erk û fonksiyonel e, armanca xwe bi cih tîne û 

encama erênî derdixe holê. Di çarçoveya derûnterapiyê de, teknîkên bibandor ew in ku dibin 

alîkar ji bo gihîştina armancên çareserî û tedawiyê. 

Bibîranîn (association) Girêdana du tiştan di hiş û bîr de, mînak deng û bîranîn. Ev 

mekanîzmaya derûnî ya giring e di fêrbûn û tomarkirina agahiyan de. 

Bibîranîn (reminiscence) Bîranîna serpêhatiyên berê, bi gelemperî bi nostaljî. Di derûterapî 

û şêwirmendiya takekesên pîr de, bibîranîn dikare weke rêbazeke derûnterapiyê were 

bikaranîn. 

Bibîranîna serbest (free association) Teknîkeke derûnşîkarî û derûnkolînerî ye ku tê de 

takekes bêyî sînorkirinê fikr û ramanên xwe vedibêje. Rêbazeke derûnkolînerî ku tê de mirov 

bê astengî fikr û ramanan derdibire. Ev yek ji teknîkên bingehîn ên derûnterapiya 

derûnşîkariyê ye. 

Bîbliyoterapî (bibliotherapy) Ev rêbazeke terapiyê ye ku kitêb û xwendinê weke amrazên 

dermankirin û aramkirina rewşa derûnî û giyanî bi kar tîne. Di vê rêbazê de, mirov bi rêya 

xwendina çîrok û kitêbên taybet dikare bi pirsgirêkên xwe re rû bi rû bibe û wan çareser bike. 

Mirov xwe di nav karakterên kitêban de dibîne û vê yekê jî bandoreke erênî li ser rewşa 

derûnî û giyanî dike. 

Biçûkkirina agahiyan (chunking) Stratejiyeke rêxistina agahiyan e ku tê de agahiyên mezin 

tên parçekirin bi parçeyên biçûktir û hêsantir ji bo bibîranînê. Ev teknîk di perwerdehî û 

fêrbûnê de tê bikaranîn. 

Bidestxistina baweriyê (gaining trust) Qonaxa grooming a ku tê de îstismarkar hewl dide 

baweriya zarok û malbata wî/wê bi dest bixe. Ev dikare bi rêya diyariyan, baldariya taybet an 

jî alîkariya pratîk pêk were. 

Bidestxistina nasnameyê (identity achievement) Qonaxa dawî ya geşedana nasnameya 

etnîk ku tê de takeskes gihîştiye fêmkirineke kûr a nasnameya hebûn û xwebûna xwe û wê bi 

erênî qebûl û dupat dike. 

Bihîstin (hearing) Hesta ku pêlên dengî vedigire û şîrove dike. Yek ji pênc hestên sereke yên 

mirov e. 

Bihişmendkirin (mentalization) Kapasîteya têgihiştin û fêmkirina rewşên hişmendî yên 

xwe(bûn) û yên takekesên din. Ev hêz û şiyana giring di pêşketina hestî û civakî de rol dilîze. 

Bîhn (smell) Hesta ku molekûlên bêhnê nas dike û şîrove dike. Ev hesta ku dikare bîranînên 

kûr û hestên xurt bîne bîra mirovan. 

Bijartina civakî (social selection) Qonaxa ku civak hin takekesan ji bo rol an statuyan 

hilbijêre. 

Bijartina siruştî / xwezayî (natural selection) Mekanîzmayeke peresanê ye ku tê de 

taybetmendiyên guncav dimînin. Bîrdoziya (angaşt) peresanê ya Darwin bingeha xwe ji vê 

têgehê vedigire. 

Bijartina zayendî (sexual selection) Qonaxa ku taybetmendiyên zayendî di peresanê de têne 

hilbijartin. 

Bijîşkiya zîz (precision medicine) Pergalek ku bi saya Hişê Giştî yê Çêkirî – HGÇ dikare 

nexweşên domdar (kronik) û tendirustiya takekesî bi awayekî hesas kontrol bike. 

Bikaranîna bi nebaşî ya alkolê (alcohol abuse) Bikaranîna zêde û zirardar a alkolê. Ev 

dikare bibe sedema bêpergalî û pirsgirêkên tendirustiyê, pirsgirêkên civakî û girêdanê ne. 

Bikaranîna bi nebaşî ya madeyan (substance abuse) Bikaranîna madeyên weke tilyakan bi 

awayekî zirardar. Ev têgeh behsa bikaranîna madeyên ku bandorê li ser mêjî dikin û dikarin 

berhemên girêdan û bengîtiyê biafirînin dike. 

Bikaranîna madeyên hişbir (substance use) Bikaranîna madeyên hişbir û bandora wê. Ev 

têgeh bi giştî behsa hemû cureyên bikaranîna madeyan dike, çi erênî bin çi neyînî. Bikaranîna 

zêde û zirardar a madeyên weke alkol û dermanên bêyî reçete. Ev rewş dema ku di jiyanan 

rojane de bandoreke neyînî li ser mirov dike, weke bêpergalî û nexweşiyek tê hesibandin. 

Biker / kirde (agency) Kapasîteya takekesekî yan tiştekî ku di nava jîngehekê de çalakiyan 

bike, biryaran bide û ji wan biryaran berpirsiyar be. Ev têgeh di têkiliya xwe bi azadî, 

berpirsiyarî û biryardayînê de giring e. 

Bilindezî, eziya bilind (superego) Beşa hiş a ku normên sincî (exlaqî) û civakî temsîl dike, li 

gorî Freud. Beşa exlaqî ya kesayetiyê ye ku ji nirx û normên civakî pêk tê û bi rêya 

xwewekdîtina (identification) bi dêûbavan re tê avakirin. Beşa kesayetiyê ku nirx û exlaqên 

civakî temsîl dike. 

Bilindeziya prîmîtîv / hov (primitive superego) Bilindeziya di qonaxeke destpêkê de ku 

hişk û ne-gihîştî ye. Ev cureyê bilindeziyê dikare tund be û ji takekesên din re neqayîl be. 

Bîna / dîtina bibeşdarî (participant observation) Teknîkek e ku lêkoler hem beşdarî 

çalakiyan dibe û hem jî wan dişopîne. Ev rêbaz di lêkolînên antropolojîk û civakî de tê 

bikaranîn. 

Bîna binyadgerî (structured observation) Çavdêriya ku li gorî rênimayî û kategoriyên ji 

berê ve diyarkirî tê kirin. Ev cureyê çavdêriyê ji bo bidestxistina encamên bijarte û diyarkirî tê 

bikaranîn. 

Bindestî (oppression) Kontrola siyasî, civakî, aborî û derûnî ya li ser komekê. Modeleke 

derûnî û civakî ya kûr û zûr ku ne tenê bi êrîşên fizîkî, lêbelê bi talankirina derûnî, zimanî û 

çandî (kulturî) pêk tê. Bandoreke kûr li ser hişmendî, fikr û ramanên giştî û têgihiştina hebûn 

û xwebûnê dike. Rewşa ku tê de maf û azadiyên mirovan tên binpêkirin. 

Bingehîn rêgeza rêbaza lêkolînê ya têkel (fundamental principle of mixed methods 

research) Prensîba ku lêkolera metodên çawanî (qualitatîf) û çendanî (quantitatîf) bi hev re 

bikar tîne ji bo ku xurtî û lawaziyên her rêbazê temam bike. 

Binhişî (subconscious) Asta hişê ku agahî lê hene lê ne di hişmendiyê de ne. Beşa hiş e ku 

em jê ne haydar in lê dikare bandorê li ser reftar û ramanên me bike. Freud wisa bawer dikir 

ku gelek handan û motîvasyonên me ji vê beşa hişê me tên. Beşa hiş ku di navbera hiş û 

derhişiyê de ye. Beşa hişmendiyê ya ku em pê nehaydar û hesiyar in lê bandorê li ser tevger û 

refatr û hestên me dike. 

Binyad (structure) Binyad di kurdî de têgeheke giring e ku pêwendî bi rêkxistin, hîmdar û 

avahiya tiştekî re heye. Ev peyv dikare di gelek waran de bê bikaranîn û bi piranî behsa xelek 

û çarçoveya bingehîn a tiştekî dike. Di warê derûnnasiyê de, binyad dikare behsa avahiya 

kesayetiyê yan jî awayê fikr û ramanê bike ku bandorê li ser tevger û reftar û biryarên 

mirovan dike. Ev dikare binyada ramanî û hizrî, binyada baweriyan an jî binyada hestan 

vebigire ser xwe. 

Binyada civakî (social structure) Bingeha têkiliyên civakî û rolan e. Ev têgeha giring behsa 

rêxistinbûna têkiliyên di nav civakê de dike, weke çînên civakî, kom û rolên cuda. Binyada 

civakî çarçoveya hevjiyana mirovan diyar dike û bandorê li ser derfet û sînorên herkesî dike. 

Binyada çandî (cultural structure) Bingeha ku çandê (folklor û kelepor) rêkûpêk dike ye. 

Ev binyad ji nirx, bawerî, erf û edet, ziman, huner û hemû hêmanên din ên çandî pêk tê ku 

çarçoveya jiyana manewî ya civakekê ava dikin. 

Binyada hestan (structure of feeling) Rêxistinbûna hestên takekesekî an komekê ye. Ev 

têgeh behsa çawaniya pêkhatina hestan, têkiliyên wan bi hev re û diyarkirina reftaran dike. 

Binyada kesayetiyê (personality structure) Awayê ku taybetmendiyên kesayetiyê bi hev re 

têne rêxistin nîşanî me dide. Ev têkiliyeke kûr bi geşedan û pêşveçûna takekesî, serpêhatî û 

ezmûnên jiyanê û bandora civakî û zindewerî re heye. 

Binyada koman (group structure) Behsa rêxistinbûna têkiliyên di nav komekê de dike. Ev 

pîvanên formî û neformî, rêz û pêwendiyên nav endamên komê, rêveberî û biryardayîna komê 

vedibêje. 

Binyada mêjî (brain structure) Anatomiya fizîkî ya mêjî ye ku bandorê li erkên wî dike. 

Beşên cuda yên mêjî erkên cuda pêk tînin û bi hev re xebata tevahiya mêjî saz dikin. 

Binyada venasînî (cognitive structure) Rêxistinbûna zihnî ya agahî û ramanan e. Ev binyad 

rê dide mirovan ku agahiyan hilînin, şîrove bikin û bi kar bînin. 

Binyada zihnî (mental structure) Wateya wê bi "binyada venasînî" re nêzîk e, lê giştîtir e û 

dikare hemû aliyên zihnî, ji hestên hişî heta fikr û ramanên venasînî ve, vebigire. 

Binyadî (structural) Têkildarbûna bi avahî an rêxistinbûnê ye. Ev peyv weke rengdêrek tê 

bikaranîn ji bo tiştên ku pêwendî bi binyadê ve hebin. 

Binyadparêzî (foundationalism) Dîtineke epîstemolojîk e ku dibêje fêm û têgehiştina me 

girêdayî hin baweriyên bingehîn e ku jê re bingehnameyek pêwîst nîne. Ev dîtin dibêje ku 

zanîn li ser bingeheke tomar û sabît (westar) a baweriyên bingehîn tê avakirin. 

Binyatgerî / pêkhatîxwazî (structuralism) Tevgereke felsefî û çandî ye ku li ser pêwendiyên 

di navbera hêmanên binyadî disekine. Ev nêrîn dibêje ku hemû tişt divê di nava pergaleke 

binyadî de bên fêmkirin. 

Bîr (memory) Hêz û şiyana mirov e ku agahiyan hilîne, veşêre û vegerîne. Di rastiyê de, bîr 

pergaleke tevlihev a mêjî ye ku li ser jiyana me ya rojane bi awayekî bingehîn bandordar e. 

Bîr û pîrbûn (memory and aging) Behsa bandora pîrbûnê li ser bîrê dike. Bi pîrbûnê re hin 

veguherînên fîzyolojîk çêdibin ku dikarin bandorê li ser bîrê bikin, nemaze li ser tomarkirina 

agahiyên nû. 

Bîra bêjeyî (verbal memory) Bîranîna agahiyên bi ziman ve girêdayî ye, weke bîranîna 

gotinan, hevokan û têgehan. 

Bîra çêkirî (artificial memory) Bîranîna ku bi amûrên teknolojîk têne piştgirîkirin e. Ev 

dikare behsa bîranînên kompûteran, zêrevanên çêkirî an jî teknikên bîranînê bike ku bi 

alîkariya amûran tên pêkanîn. 

Bîra demdirêj (long-term memory) Bîranîna agahiyên ku ji bo demeke dirêj têne hilanîn e. 

Dikare ji bo salan an jî tevahiya jiyanê berdewam bike. 

Bîra demkî (short-term memory) Bîranîna agahiyên ku tenê ji bo demekê kurt têne hilanîn 

e. Gelemperî kapasîteya wê sînordar e û agahî ji bo çend saniye an deqîqeyan tê hilanîn. 

Bîra derhişî (unconscious memory) Bîranînên ku di derhişiyê de ne û bi hêsanî nayên 

bîranîn in. Ev bîranîn dikarin bandorê li ser reftarên me bikin bêyî ku em haydar bin. 

Bîranînên ku di hiş de nînin lê mirov nikare wan bi awayekî hişyar bîne bîra xwe. Lê dîsa jî 

dikarin bandorê li ser reftar û tevger û ramanên mirov bikin. 

Bîra dîtbarî (visual memory) Bîranîna wêneyan an dîtinên dîtbarî. Ev cureyê bîr di karên 

weke daxwazkirina rû, têgihiştina cografyayê û xwendinê de giring e. 

Bîra fotografîk / eîdetîk (eidetic memory) Hêz û şiyana bîranîna agahiyên dîtî bi hûrgiliyên 

zêde re, piştî ku ew êdî li ber çavan nemaye. Takekesên xwedî vê hêz û şiyanê dikarin 

wêneyekî an dîmenekî bi hemû hûrgiliyên wê di hişê xwe de bibînin, weke ku hê jî lê dinêrin. 

Ev cure bîranîn di nav zarokan de zêdetir tê dîtin. 

Bîra genetîk (genetic memory) Têgiha ku hin bîranîn dikarin bi rêya genêtîkê werin 

veguhestin. Ev têgeh behsa agahiyên ku di DNA de tên hilanîn û ji nifşekî veguhezin nifşekî 

din dike. 

Bîra girêdayî rewşê (state-dependent memory) Bîranîna ku bi rewşa hestî an fizîkî ya dema 

hilanînê ve girêdayî ye. Dema ku mirov di rewşeke taybet de agahiyan hilîne, biranîna wan 

agahiyan di heman rewşê de hêsantir dibe. 

Bîra hevpar (collective memory) Bîranînên ku ji hêla kom an civakekê ve têne parvekirin e. 

Ev bîranîn dikarin di nav nifşên civakekê de bên veguhastin û parçeyên giring ên nasnameya 

netewî, çandî an olî bin. Trawmayên civakî, serkeftinên mezin, şer an rûdanên dîrokî yên 

giring dikarin di bîra hevpar de cihekî taybet bigirin. 

Bîra jiberkirî (semantic memory) Bîra agahiyên zanistî û çandî ye. Ev cure bîr behsa zanîna 

me ya li ser cihanê dike, weke têgehên giştî, rastiyan, ziman û zanîna ku me li dibistanê an jî 

di jiyanê de hîn bûne. Dema ku em dizanin ku av ji kîjan elementan pêk tê an jî bajarê mezin ê 

Japonya kîjan e, em bikaranîna bîra wateyî dikin. 

Bîra jinûveavaker (reconstructive memory) Qonaxa ku bîranîn bi awayekî nû têne avakirin 

e, -carinan bi veguhertin. Ev nêzîkatî dibêje ku bîranîn ne wêneyên westar û sabît in, lêbelê 

hercar ku em wan bibîr tînin, ji nû ve têne avakirin û dikarin bi ezmûnên me yên nû re 

vebiguherin. Ev dikare bibe sedema çewtî û şaşiyên di bîranînê de. 

Bîra kar / karkir (working memory) Parçeyê bîrê ye ku agahiyên çalak pêde û pêve diçin. 

Ev bîra demkurt û çalak e ku ji bo karên zihnî yên tavilê tê bikaranîn, weke hesabkirin, 

xwendin an çareserkirina arîşe û pirsgirêkan. Ji bo em agahiyeke nû bikar bînin, divê di 

destpêkê de di bîra kar de bê hilanîn 

Bîra nasîn  (recognition memory) Hêz û şiyana naskirina tiştekî ye ku berê hatiye dîtin an 

bihîstin. Ev cure bîr behsa şiyan û karîna me ya nasîna tiştekî ku em berê pê re rû bi rû bûne 

dike, tevî ku em nikaribin wê bi tevahî bibîr bînin. Bo nimûne, dema ku em dikarin rûyekî nas 

bikin lê navê takekesî nikaribin bînin bîra xwe. 

Bîra prosedurî (procedural memory) Bîra çawaniya encamdana karên teknîkî ye. Ev cureyê 

bîrê behsa şiyan û karîna me ya bibîranîna çawaniya kirina tiştan e, weke ajotina wesayitê, 

amadekirina xwarinê an jî lîstina amûrên muzîkê dike. Gelek caran ev bîranîn bê hewcedariya 

hiş û zanînê têne tetbîqkirin. 

Bîra sehekî  (sensory memory) Bîranîna kurt a agahiyên sehekî ye, weke dîtin an deng. Ev 

cureyê herî destpêkî yê bîrê ye ku dikare tenê ji bo çend saniye an mîliyan agahiyên ku em 

dibînin, dibihîzin an hîs dikin, hilîne. 

 

Bîra veşartî  (implicit memory) Bîranîna bêhiş û derhişî ye ku bandorê li tevger û reftarê 

dike. Ev cure bîr bi riya ezmûnê tê pêşxistin û gelek caran li derxweyî zanîna me ya hişyar kar 

dike. Ajotina bisîkletê mînakeke bîra veşartî ye ku em nikarin hemû gavên wê bi hêsanî rave 

bikin lê dizanin çawa bikin. 

 

Bîra wateyî  (semantic memory) Bîranîna agahiyên giştî û têgihan. Beşek girîng ji bîra 

demdrêj e ku agahiyên giştî, têgih, rast û zanistî vedihewîne. Ev cure bîr ne girêdayî demek 

taybet an serpêhatiyên şexsî ye, lê bêtir bi zanîna me ya derbarê dinyayê de eleqedar e. 

 

Bîranîn  (remembrance) Rûdaneke taybet e ku tê bîranîn. Ev têgeh dema ku em behsa 

bîranîneke taybet dikin, tê bikaranîn, weke bîranîna yekem roja dibistanê an rojeke yekane ya 

di jiyana me de. 

Bîranîn (memory) Hêz û şiyana mêjî ya ku agahî, serpêhatî û hestan tomar dike û dema 

pêwîst be wan dîsa bi kar tîne. Bîranîn ne tenê tomarkirina agahiyan e, herwiha bi hest û 

têgihiştinê ve jî girêdayî ye. Di fikr û ramandinê de roleke bingehîn dilîze. 

Bîranîn / şîn (remembrance / mourning) Pêvajoya hişyarî û qebûlkirina windakirinan e. Di 

vê pêvajoyê de mirov hem ji bo windakirinên fizîkî hem jî yên hestiyarî şînê digire. 

Bîranîna civakî (collective memory) Naskirina jan û êşa hevpar (recognition of collective 

pain). Avakirina bîranîna civakî (construction of collective memory). Dîtbarkirina şînê di 

qada giştî de (visibility of mourning in public space).  Bîranîna civakî (collective memory) 

têgihekî girîng e ku behsa wan bîranîn û serpêhatiyan dike ku ne tenê ji aliyê takekesan ve lê 

belê ji aliyê civak, kom, gel an neteweyekê ve tên parve kirin û derbasî nifşên nû dibin. Ev 

têgih bi sê aliyên bingehîn ve girêdayî ye ku hûn destnîşan kirine. Naskirina jan û êşa 

hevpar (recognition of collective pain) Bîranîna civakî bi naskirina jan û êşa hevpar dest pê 

dike. Civak êşa ku endamên wê kişandine qebûl dike û wê nas dike, ev jî dibe beşek ji 

nasnameya komê. Gelek caran jan û êşa hevpar (kolektif) rastî bêdengiyê (silence) tê û 

pêvajoya naskirinê tekoşîna li dijî vê bêdengiyê ye. Naskirina êşa hevpar dikare bibe gavek 

girîng ber bi dadmendiya civakî (social justice) ve. Avakirina bîranîna civakî (construction 

of collective memory) Bîranîna civakî bi awayekî çalak tê avakirin. Ev pêvajo bi rêya 

vegotinên hevpar (shared narratives) çêdibe ango çîrok, serpêhatî û dîroka devkî (oral history) 

ku ji nifşekî derbasî nifşekî din dibe. Arşîvkirin (archiving) jî beşeke girîng e ku tê de belge, 

wêne, vîdeo û delîlên din ên dîrokî tên tomarkirin û parastin. Rêûresmên bîranînê 

(commemorative rituals), dêlindêz, seremonî, salveger û çalakiyên ku bi awayekî hevpar tên 

lidarxistin jî di vê pêvajoyê de cih digirin. Herwiha berhem û hunera bîranînê 

(commemorative art) weke roman, helbest, fîlm, wêne û cureyên din ên hunerî ku jan û êşa 

hevpar tînin ziman û saziyên bîranînê (memory institutions) weke muzexane, akademî û 

navendên lêkolînê jî girîngin. Dîtbarkirina şînê di qada giştî de (visibility of mourning in 

public space) Dîtbarkirina şînê di qada giştî de pêngaveke girîng e ji bo bîranîna civakî. Vê 

yekê bi rêya bîranîngeh û perestgehan (memorials and shrines), dêlindêz, seremoniyên giştî 

(public ceremonies), nîşanên bîranînê (commemorative markers) weke peyker, tablo, 

navlêkirina kolan û meydanan pêk tê. Herwiha perwerdehiya dîrokê (history education) û 

belgefîlm û bernameyên medyayê (documentary and media programs) jî di vî warî de xwedî 

roleke girîng in. Ev hemû alî, dihêlin ku bîranîna civakî erk û fonksiyonên weke hevgirtina 

civakî (social solidarity), parastina ji dubarebûnê (prevention of repetition), çareserkirina 

trawmayê (trauma healing), çêkirina nasnameya hevpar (shared identity creation) û 

pêşîlêgirtina ji bîrkirinê (prevention of forgetting) pêk bîne. Bîranîna civakî hêmaneke 

bingehîn e di pêvajoya aştiyê (peace process), lihevhatinê (reconciliation) û dadmendiya 

veguhestinî (transitional justice) de, nemaze piştî serpêhatiyên şer, jenosîd, koçberiya bi darê 

zorê û zordariyên din. 

Bîranîna çîrokî (narrative memory) Hêz û şiyana takekesekî ye ku rûdan û serpêhatiyên 

jiyana xwe bi awayekî çîrokî bi bîr bîne û wan ji nû ve vebêje. Ev cure bîranîn bi gelemperî bi 

serpêhatiyên takekesane ve girêdayî ye û bi rêya ziman, wêne an jî sembolên din têne vegotin. 

Mînak, dema ku takekesek behsa rojeke taybet a zarokatiya xwe dike, ew bîranîna çîrokî bi 

kar tîne. Ev cure bîranîn di avakirina nasnameya takekesane û têkiliyên civakî de roleke giring 

dilîze, ji ber ku çîrok rê didin me ku em serpêhatiyên xwe bi yên din re parve bikin. 

Bîranîna derewîn  (pseudo memory) Bîranîneke çewt û şaş ku behsa bîranînekê dike ku 

takekesek bawer dike rast e, lê di rastiyê de ew rûdan qet çênebûye. Ev bîranîn bi gelemperî ji 

ber bandora derve, weke telqîn (ranavîş), agahiyên şaş an jî xeyalên zêde têne afirandin. 

Mînak, takekesek dikare wisa bawer bike ku di zarokatiyê de rûdanek taybet jiyaye, lê di 

rastiyê de ev bîranîn ji çîrokekê an xeyalekê hatiye çêkirin. Bîranînên derewîn di warê 

derûnnasiyê de têne lêkolînkirin, ji ber ku ew dikarin bandorê li ser biryar û tevger û reftarên 

takekesan bikin. 

Bîranînên çêkirî / şaş (false memories) Bîranînên çêkirî an şaş (false memories) bîranînên 

ku qet neqewimîne, lêbelê takekesek bi tundî wisa bawer dike ku ew rast in. Ev diyarde bi 

taybetî di pergala dadê (justice system) de giring e, ji ber ku şahidiyên şaş ên şahidan dikarin 

bandorê li ser encamên dozên dadwerî bikin. Mînak, şahidek dikare wisa bawer bike ku 

takekesekî di cihê sûc de dîtiye, lê ev bîranîn dikare ji ber telqîna polîsan an jî hûrgiliyên şaş 

ên di medyayê de be. Lêkolîn nîşanî me didin ku bîranînên çêkirî bi hêsanî dikarin bi rêya 

teknîkên weke hîpnoz an pirsên rêber bêne çêkirin. 

Bîranînên epîsodîk (episodic memory) Behsa bîranînên, serpêhatiyên takekesane yên ku di 

dem û cihên taybet de qewimîne dikin. Ev cure bîranîn bi gelemperî hûrgiliyên weke hest, 

rewşa avhewayê an jî rûdanên biçûk ên têkildar vedihewîne. Mînak, bîranîna rojbûna we ya 

dawîn an jî sefera we ya yekem a derxweyî welat bîranînek epîsodîk e. Ev bîranîn di mêjiyê 

mirov de bi beşên weke hîpokampus (hippocampus) ve girêdayî ne û di têgihiştina demê û 

nasnameya takekesane de roleke sereke dilîzin. 

Bîranînên tepisandî (repressed memories) Bîranînên rûdanên trawmatîk an stresdar in ku ji 

ber jan û êşên hestyarî ji hişê takekesan hatine "tepisandin" an jî ji hişmendiyê hatine 

derxistin. Ev têgeh bi taybetî di derûna Freudî de giring e ku wisa tê bawerkirin ku mêjî 

dikare bîranînên neyînî bi awayekî bêhiş û derhişî veşêre da ku takekes ji êşa hestyarî 

biparêze. Lêbelê, ev têgeh di nav civaka zanistî de nakokî ye, ji ber ku delîlên zelal ên hebûna 

bîranînên tepisandî kêm in û hin caran bîranînên wiha dikarin bi rêya derûnterapiyê bi şaşî 

bêne çêkirin. 

Bîrborî (retroduction) Rêbazeke lojîk û mantiqî ye ku ji bo ravekirina mekanîzmayên 

bingehîn ên diyardeyan tê bikaranîn. Ev rêbaz bi gelemperî di zanist û felsefeyê de tê 

bikaranîn da ku fêm û têgihiştineke kûr a sedemên diyardeyan were bidestxistin. Bîrborî ji 

dedûksiyon û îndûksiyonê cuda ye, ji ber ku ew hewl dide ku bi rêya hîpotezan sedemên 

veşartî yên rûdanan eşkere bike. Mînak, ger em bibînin ku kesek nexweş e, em dikarin bi rêya 

bîrboriyê hîpotezekê çêbikin ku sedema nexweşiyê vîrûsek taybet e. 

Birçîbûn (hunger) û tî (thirst)  Birçîbûn û tîbûn pêdiviyên fîzyolojîk ên bingehîn ên mirov û 

zindiyên din in. Birçîbûn rewşek e ku laş ji ber kêmbûna xwarinê an enerjiyê îşaretên 

xwestina xwarinê dide, weke zikgurîn an westîn. Tîbûn jî rewşek e ku laş ji ber kêmbûna avê 

an şilavê hewceyê vexwarinê dibe ku dikare xwe bi devziwabûnê an serêşiyê nîşanî me bide. 

Ev her du rewş ji bo saxbûn û tendirustiya zindiyan giring in, ji ber ku ew laş han û teşwîq 

dikin ku hewcedariyên xwe yên bingehîn peyda bike. 

Bîrdozî / angaşt  (theory) Bîrdozî xelek û çarçoveyeke ramanî û rêzikên têgihan e ku 

armanca wê ravekirina diyardeyeke taybetî ye. Ev peyva kurdî ku têkiliya xwe bi "bîr" (hizir) 

û "dozî" (vekolîn) re heye, behsa pergaleke sîstematîk a zanînê dike ku ji bo rave û 

şîrovekirina rastiyekê hatiye avakirin. 

Di zanistê de, bîrdozî komek têgeh, pênase, pêşniyar û rêbazên ku pêwendiyên di navbera 

çavdêriyên cuda de rave dikin e. Bîrdoziyeke zanistî ji delîlên azmûnî (empirîk), azîneya 

mantiqî û şîrovekirina din a zanistî pêk tê û divê bi riya ceribandinê were piştrastkirin. 

Di felsefeyê de, bîrdozî dikare behsa pergaleke fikr û ramanî ya ku pêkhateya ramanê, 

çawaniya zanînê û wate û bingeha hebûnê rave dike, bike. Bîrdoziyên felsefî çarçoveyên 

mezin ên têgihiştin û nirxandinê pêk tînin. 

Di civaknasiyê de, bîrdozî rêbazeke sîstematîk e ku behsa çawaniya rêkxistina civakê, hêzên 

ku bandorê lê dikin û çimkayiya tevger û reftarên civaknasî dike. 

Bîrdoziyên baş bi gelemperî van taybetmendiyan nîşanî me didin 

• Hêza ravekirinê heye anku dikare diyardeyên ku behsa wan dike bi awayekî têr û 

tegez rave bike 

• Hêviyên nû ava dike ku dikarin werin ceribandin 

• Ji aliyê lojîkî û mantiqî ve bêkêmasî ye û bi çavdêriyên ezmûnî re li hev dike 

• Li hemberî çavdêriyên nû vekirî ye û dikare were veguhertin an xurtkirin 

Bîrdozî ne tenê rave û şîroveyek e, lê pergalek e ku dikare diyardeyên cuda bi hev ve girê bide 

û rê bide lêkoleran ku pirsgirêkên nû çareser bikin an diyardeyên nû pêşbînî bikin. Bîrdozî 

roleke giring di pêşveçûna zanîna mirovahiyê de dilîze, lewra bingeh û çarçoveya ramanî ya 

lêkolînan pêk tîne û ji nifşên nû re dibe navgîna fêmkirina rastiya cihanê. 

Bîrdoziya atrîbûsyonê (attribution theory) Bîrdoziya ku lêkolînê li ser çawa mirov 

sedemên rûdanan rave û şîrove dikin dike. Ev bîrdozî diyar dike ka çawa mirov di jiyana 

rojane de hewl didin ku tevger û reftar û rûdanan bi rêya heqdayîna sedeman fêm bikin. 

Bîrdoziya barê venasînî (cognitive load theory) Bîrdoziyeke ku ji aliyê John Sweller ve li 

salên 1980an hatiye geşkirin. Nîşanî me dide ku hêz û şiyana mirov a pêvajokirina agahiyan 

sînordar e û dema ku ev tê zêdebarkirin, performansa zihnî kêm dibe. Dema ku mêjî zêde tê 

barkirin, fêrbûn û biryardayîn dikare bibe asteng. 

Bîrdoziya bendewariyê (expectancy theory) Bîrdoziyeke handanê ye ku dibêje takekes li 

gorî bendewariyên xwe yên ji encaman tevdigerin. Li gorî vê bîrdoziyê, mirov bi piranî li gorî 

pêşbîniyên xwe yên ji encamên tevger û reftarên xwe û nirxdariya wan encaman tevdigerin. 

Bîrdoziya bengîtiyê / girêdanê (attachment theory) Bîrdoziyeke ku ji aliyê John Bowlby ve 

hatiye geşkirin û li ser giringiya têkiliyên zaroktiyê disekine. Ev bîrdozî rave dike ka têkiliyên 

destpêkê çawa bandorê li ser geşedana hestî ya zarokan dikin û di têkiliyên siberojê de çawa 

rol dilîzin. 

Bîrdoziya Cannon-Bard (Cannon-Bard theory) Bîrdoziyeke hestan ku dibêje hest û 

bersivên laş di heman demê de çêdibin. Berevajî bîrdoziyên din ên hestan, ev nêrîn diyar dike 

ku sekna laş û tecrûbeya hestî bi hev re çêdibin, ne ku yek bibe sedema ya din. 

Bîrdoziya deqkirinê (labeling theory) Bîrdoziyeke ku dibêje dema civak kesekî bi awayekî 

taybet bi nav dike, ev takekes dibe ku vê nasnameya civakî qebûl bike û li gorî wê tevbigere. 

Ev bîrdozî bi taybetî di warê lêkolînên sûc û sazbûna derûnî de tê bikaranîn. 

Bîrdoziya ekolojîk (ecological theory) Bîrdoziya Bronfenbrenner ku diyar dike geşedana 

mirov di nav çendîn pergalên hevgirtî de pêk tê. Li gorî vê bîrdoziyê, geşedana mirov encama 

têkiliya di navbera takekesan û pergalên cuda yên civakî de ye. 

Bîrdoziya fêrbûna civakî (social learning theory) Bîrdoziyeke derûnnasiyê ku dibêje mirov 

gelek tevger û reftarên xwe ji derdora xwe, bi rêya çavdêrî û teqlîdkirinê, fêr dibe. Ev bîrdozî 

balê dikişîne ser rola çavdêriyê, teqlîdkirinê û modelkirinê di pêvajoya fêrbûnê de. 

Bîrdoziya fêrbûna reftarî (behavioral learning theory) Bîrdoziya ku dibêje tevger û reftar 

bi encamên wê tê fêrkirin. Li gorî vê bîrdoziyê, reftar û tevger li gorî han û teşwîq û cezayê 

tên fêrkirin û veguhertin. 

Bîrdoziya geşedana venasînî (cognitive development theory) Bîrdoziya Piaget a ku dibêje 

geşedan û pêşketina hiş di qonaxên cihê re derbas dibe. Li gorî Piaget, zarok di qonaxên cuda 

yên venasînî re derbas dibin û ev qonax bandorê li ser fêmkirin û têgihiştina cihanê dikin. 

Bîrdoziya handanê (motivation theory) Bîrdoziyeke ku rave dike ka çi takekesan han û  

teşwîq dike ku tevbigerin. Mînak, bîrdoziya Maslow a pêdiviyên mirovan (Maslows hierarchy 

of needs) ku dibêje mirov pêşî hewl didin pêdiviyên bingehîn pêk bînin û piştre berê xwe 

didin pêdiviyên bilindtir. 

Bîrdoziya hestên bingehîn (basic emotions theory) Bîrdoziya ku dibêje hin hest di hemû 

çandan de hene. Li gorî vê bîrdoziyê, hestên weke kêfxweşî, xemgînî, tirs û hêrs bingehî ne û 

di hemû çandan de têne dîtin. 

Bîrdoziya hevsengiyê (balance theory) Bîrdoziyeke ku rave dike ka çawa mirov li dû 

hevsengiya derûnî digerin û dixwazin nakokiyên navbera helwest, baweriyan û tevgerên xwe 

kêm bikin. Ev têgeh girêdayî têgeha "nakokiya venasînî" (cognitive dissonance) ye. 

Bîrdoziya hiş(mend)î (theory of mind) Kapasîteya fêmkirin û têgihiştina ku takekesên din jî 

xwedî hişmendî, bawer û hestên cuda ne. Ev hêz û şiyana derûnî dihêle ku mirov tevger û 

reftarên takekesên din pêşbînî bikin û fêm bikin. 

Bîrdoziya îdeayan (theory of forms) Bîrdoziyeke felsefî ya Platon e ku dibêje her tiştê ku 

em di cihana fizîkî de dibînin, tenê kopiyeke bêkêmasî ya îdeaya wê ya rastîn e. Li gorî vê 

bîrdoziyê, cihana ku em pê dihisin tenê siya cihana îdeayan e. 

Bîrdoziya James-Lange (James-Lange theory) Bîrdoziyeke hestan ku dibêje bersivên laş 

beriya hestan çêdibin. Li gorî vê bîrdoziyê, em hestan piştre tecrûbe dikin, piştî ku laşê me 

bertek destnîşan dide. 

Bîrdoziya kesayetiyê (personality theory) Bîrdoziyên ku taybetmendî û avabûna kesayetiyê 

rave dikin. Mînak bîrdoziya Freud a derûnşîkariyê yan bîrdoziya Hans Jurgen Eysenck a 

hêmanên kesayetiyê. 

Bîrdoziya kontrola civakî (social control theory) Bîrdoziya ku li ser mekanîzmayên 

kontrola civakî disekine û rave dike ka çima mirov bi piranî li gorî normên civakî tevdigerin. 

Bîrdoziya kontrolkirina xwebûna xwe (self-regulation theory) Bîrdoziyeke ku dibêje 

xapandin hewceyî kontrolkirina tevger û derbirînên xwe ye. Li gorî vê bîrdoziyê, xapinandin 

bi rêvebirina hişyar a derbirîn û tevger û reftaran pêkan e. 

Bîrdoziya merckirina karîgeriyê (operant conditioning theory) Bîrdoziyeke ku dibêje 

tevger û reftarên ku tên qayîmkirin (teşwîqkirin) zêdetir tên dubarekirin. Ev bîrdoziya B.F. 

Skinner e ku xwe dispêre têkiliya di navbera reftar û encamên wê de. 

Bîrdoziya nasnameya civakî (social identity theory) Bîrdoziyeke derûnnasiya civakî ku 

dibêje nasnameya takekesekî ji endamtiya wî/wê di komên civakî de tê. Ev bîrdozî ji aliyê 

Tajfel û Turner ve hatiye pêşxistin û şîrove dike ka mirov çawa xwe li gorî endamtiya xwe ya 

di komên cuda de pênase dikin. 

Bîrdoziya navtakekesî (interpersonal theory) Bîrdoziya ku balê dikişîne ser bandora 

têkiliyên di navbera takekesan de li ser xwe-kuştinê. Ev bîrdozî destnîşan dike ka çawa hestên 

weke xwe-bêqîmetkirin û barhêvî çêdibin û dibin sedemên tevger û reftarên xwe-kuştinê. 

Bîrdoziya nerînê (gaze theory) Têgeha derbarê bandora nerînê di derûnkolîneriyê 

(psikanaliz) de. Ev bîrdozî li ser çawa nerîn û dîtin weke mekanîzmayên hêz û kontrolê 

dixebitin disekine. 

Bîrdoziya pêdiviyên bingehîn (basic needs theory) Bîrdoziyeke ku dibêje mirov pêşî hewl 

didin ku pêdiviyên xwe yên bingehîn (weke xwarin, av û stargehê) dabîn bikin, dûre 

pêdiviyên bilindtir weke ewlehî, girêdayîbûn, rêzgirtin û xwe-pêkanînê bîne cih. 

Bîrdoziya pêşbînî (predictive theory) Ev teorî diyar dike ka çawa mêjî pêşbîniyên xwe li ser 

cihanê çêdike û wan bi agahiyên hestî re berawird dike ji bo fêrbûn û adaptasyonê. Li gorî vê 

bîrdoziyê, mêjî hertim hewl dide ku pêşbîniyên xwe rast bike. 

Bîrdoziya Polîvagal (Polyvagal theory) Bîrdoziyeke ku ji aliyê Stephen Porges ve hatiye 

geşkirin û têkiliya di navbera pergala noronî ya xweser (autonomic nervous system) û tevger 

û reftarên civakî rave dike. Ev bîrdozî bandora noroderûnî ya stres û trawmayê diyar dike. 

Bîrdoziya qaosê (chaos theory) Bîrdoziyeke ku li kaosê weke pergaleke kompleks û şîkarî û 

dînamîk dinihêre ku têde guherînên biçûk dikarin encamên mezin bînin holê. Ev yek di 

modelkirina tevger û reftarên mirovan de jî tê sepandin ji bo fêmkirina tevgerên kompleks ên 

ku bi diyar bêserûber dixuyin. 

Bîrdoziya qonaxên derûncivakî (psychosocial stage theory) Bîrdoziya Erik Erikson a ku 

dibêje mirov di jiyana xwe de ji heşt qonaxên cihê derbas dibin, her yek bi qeyran û qirîzeke 

taybet û pêdiviya çareserkirina wê. 

Bîrdoziya ramanê (theory of mind) Têgihiştina ka çawa mirov têdigihên ku takekesên din 

xwedî hişmendî, bawer, xwestek û zanînên cuda ne ji yên wan. Ev hêz û şiyan di geşedan û 

pêşketina zarokan de bi derengî pêş dikeve, bi gelemperî dora 4-5 saliyê. 

Bîrdoziya rêjeyîtiyê (theory of relativity) Bîrdoziya Albert Einstein e ku têkiliya di navbera 

dem, cih û enerjiyê de rave dike. Herçend ev bîrdoziyeke fizîkê ye, lêbelê di warên cuda de jî 

bandora wê heye, ji nav de fêm û têgihiştina me ya li rastiyê. 

Bîrdoziya rêvebirina xapandinê (deception management theory) Bîrdoziyeke ku balê 

dikişîne ser stratejiyên ku takekes ji bo serkeftina xapandinê bi kar tînin. Li gorî vê bîrdoziyê, 

takekesên ku dixapînin hewl didin ku derbirînên xwe yên rasterast û nerasterast kontrol bikin 

da ku bawerpêkirî xuya bikin. 

Bîrdoziya rexneyî ya nijadê (critical race theory) Çarçoveya teorîk ku têkiliyên nijadî û 

bandora wan a civakî û sazûmaniyê dinirxîne. Ev bîrdozî balê dikişîne ser çawa nijadperestî di 

sazî û pergalên civakî de cih girtiye. 

Bîrdoziya stresê (stress theory) Çarçoveyên ku rave dikin ka stress çawa bandorê li ser erk û 

fonksiyona derûnî û fîzyolojîk dike. Têgehên weke "barê hevsengsaziyê" (allostatic load) 

nîşanî me didin ka çawa stresa demdirêj dikare zirarê bide laş û hiş. 

Bîrdoziya şemayê (schema theory) Bîrdoziyeke ku rave dike ka çawa çarçoveyên hişmendî 

(şema) zanînê organize dikin û bandorê li ser pêvajoya agahiyê û bîrê dikin. Şema dihêlin ku 

mirov agahiyên nû bi awayekî çalak bi zanîna berê re girê bidin. 

Bîrdoziya têgihiştinê (perception theory) Bîrdoziyeke ku rave dike ka mirov çawa agahiyên 

sehekî (sensory information) rave û şîrove dikin. Ev bîrdozî li ser pêvajoyên ku em pê cihanê 

dibînin, dibihîzin û hîs dikin disekine. 

Bîrdoziya venasînî (cognitive theory) Bîrdoziyeke ku li ser qonaxa ramîn, têgihiştin û 

çareserkirina kêşe û pirsgirêkan disekine. Herwiha ev bîrdozî giringiyê dide nirxandin û 

şîrovekirina rûdanan di çêbûna hestan de. 

Bîrdoziya xwebûnê (self theory) Bîrdoziyeke ku fêm û têgihiştina takekes a li ser xwebûna 

xwe û avabûna wê rave dike. Mînak, bîrdoziya Carl Rogers a xwe-konseptê (self-concept) û 

geşedana kesayetiyê. 

Bîrdoziya xwerêziya rastiyê (truth default theory) Bîrdoziyeke ku dibêje mirov bi xwe-rêzî 

bawer dikin ku yên-din rast dibêjin. Li gorî vê bîrdoziyê, bawerkirina gotinên takekesên din 

rewşa bingehîn a mirovan e. 

Bîrdoziya zayendî (gender theory) Bîrdoziyeke ku avabûn û rola zayendê di civakê de 

lêkolîn dike. Ev bîrdozî cudahiya di navbera zayenda zindewerî (sex) û zayenda civakî 

(gender) de destnîşan dike. 

Bîrdoziya avadarîtiya civakî (social constructivist theory) Perspektîfeke teorîk ku diyar 

dike rûmet û bêrûmetî encamên pêvajoyên civakî ne. Li gorî vê bîrdoziyê, gelek têgeh û 

nasnameyan wateya xwe ji têkiliyên civakî digirin, ne ku xwezayî (siruştî) ne. 

Bîrdoziya bandora civakî (social impact theory) Bîrdoziyeke ku rave û şîrove dike ka çawa 

hêz, nêzîkahî û hejmara takekesan bandorê li takekesekî dikin. Li gorî vê bîrdoziyê, bandora 

civakî bi sê hêmanên sereke tê diyarkirin hêza çavkaniya bandorê, nêzîkatiya fizîkî û hejmara 

takekesên bandorker. 

Bîrdoziya civakî (social theory) Çarçoveyên ku vedikolin ka çawa kontekstên civakî 

bandorê li ser derûnnasî û tevgera takekesî dikin. Ev bîrdozî li ser rola avahiyên civakî, çand û 

saziyên civakî di şêwekirina ezmûna mirovî de disekine. 

Bîrdoziya civakî venasînî (social-cognitive theory) Bîrdoziyeke Albert Bandura ye ku 

dibêje fêrbûn ji têkiliya civakî, venasînî û tevger û reftarê tê. Li gorî vê bîrdoziyê, mirov ne 

tenê bi encamên rasterast ên tevger û reftarên xwe, lê herwiha bi çavdêrî û teqlîdkirina 

takekesên din re jî fêr dibin. 

Bîrdoziya çavdêriya civakî (social observation theory) Bîrdoziyeke ku rave dike ka mirov 

çawa ji çavdêriya takekesên din fêr dibin. Ev bîrdozî giringiyê dide modelkirina tevger û 

reftaran ji hêla takekesên din ve. 

Bîrdoziyên afiranderiyê (creativity theories) Çarçoveyên ku hewl didin çawaniya 

afiranderiyê û pêvajoyên wê raveker bikin. Ev bîrdozî dixwazin zelal bikin ka çima û çawa 

mirov dikarin bîrokeyên nû û resen (orîjînal) biafirînin. 

Bîrdoziyên evînê (theories of love) Lêkolînên zanistî yên ku hewl didin rave û şîrove bikin 

ka evîn çawa kar dike. Mînak, Bîrdoziya Sternbergê ya evînê (Sternbergs triangular theory of 

love) ku evînê li ser sê hêmanên bingehîn dabeş dike nêzîkbûn, şehwet û peyman. 

Bîrdoziyên fêrbûna zimanî (language acquisition theories) Bîrdoziyên ku dixwazin 

pêvajoya bi destxistina ziman fêm bikin. Ev bîrdozî lêkolînê li ser pirsa ka çawa zarok ziman 

fêr dibin û rola hêmanên xwezayî û civakî di vê pêvajoyê de dikin. 

Bîrdoziyên hestan (emotion theories) Bîrdoziyên zanistî yên fêm û têgihiştina hestan ku li 

ser çawaniya geşedan û pêşketina hestan, erk û fonksiyona wan û bandora wan li ser tevger û 

reftarê disekinin. 

Bîrdoziyên hînbûnê (learning theories) Bîrdoziyên ku dixwazin çawaniya hînbûnê fêm 

bikin. Van bîrdoziyan hewl didin ku raveker bikin ka mirov çawa agahî, şiyan û tevger û 

reftarên nû bi dest dixin. 

Bîrdoziyên qerfî (theories of humor) Ravekirina derûnnasî ya qerf û henekê, ji nav de 

bîrdoziya rehetbûnê (relief theory), bîrdoziya netêkiliyê (incongruity theory) û bîrdoziya 

serweriyê (superiority theory). Ev bîrdozî li ser çawaniya çêbûna kenînê û bandora civakî û 

derûnî ya henekê disekinin. 

Bîrdoziyên stresê (stress theories) Bîrdoziyên zanistî yên fêm û têgihiştina stresê, çawaniya 

geşedan û pêşketina wê û bandora wê li ser saxlemî û tendirustiya laş û derûnî. 

Bîrdoziyên têgihiştinê (perception theories) Bîrdoziyên ku pêvajoya têgihiştinê û çawaniya 

wê rave û şîrove dikin. Ev bîrdozî hewl didin fêm bikin ka mirov çawa agahiyên sehekî 

wergirin û şîrove dikin. 

Bîrdoziyên trawmayê (trauma theories) Çarçoveyên raveker ên ku bersivên derûnî yên li 

hember rûdanên trawmatîk û pêvajoyên başbûnê fêm dikin. Ev bîrdozî lêkolînê li ser bandora 

rûdanên dijwar li ser giyan, derûn û laş dikin. 

Birêvebirina hestan (emotional regulation) Hêz û şiyana kontrolkirina hestan û bertekên 

xwebûna xwe yên derûnî û giyanî ye. Ev behsa stratejiyên ku mirov ji bo kontrolkirina hestên 

xwe bi kar tînin dike. 

Birêvebirina stresê (stress management) Teknîk û stratejiyên ji bo kêmkirina û serederiya 

bi stresa derûnî re. Ev behsa rêbazên cihê yên ji bo kêmkirina stresê dike, mîna medîtasyon, 

bêhnvedan û çareseriyên din. 

Birêvebirina komê / tîmê (team management) Rêvebiriya komî ya kar û bar. Ev behsa 

stratejî û teknîkên ji bo rêvebirina koman dike, ji bo ku bandor û xebata wan zêde bibe. 

Birîna civakî (social trauma) Bandora windakirina bi darê zorê li ser tevahiya civakê. 

Birîneke kolektif / hevpar e ku civak bi giştî tecrûbe dike û dikare nifşên pey re jî bandor bike. 

Birînên hestyarî (emotional wounds) Êş û janên derûnî yên ku ji serpêhatiyên neyînî peyda 

dibin û dikarin bandoreke demdirêjî li ser mirov bikin. Ev birîn dikarin demeke dirêj di bîr û 

derûnê mirov de bimînin û bandorê li ser tevger û reftar û têkiliyên mirovan bikin. 

Burnout (westana derûnî ya giştî) Rewşeke derûnî ye ku bi westîn, bêhêzbûn û kêmbûna 

han û motîvasyonê ve tê nasîn. Ev dikare ji barê venasînî yê zêde û domdar peyda bibe, bi 

taybetî di dema kar û berpirsiyariyên zêde de. 

Cihêbûn (dissociation) Qonaxa veqetandina hest, bîranîn an nasnameyê ji hişmendiyê. Ev 

rewşeke berevanî û parastina derûniye ku mirov xwebûna xwe ji serpêhatiyên dijwar yan 

stresker dûr dike. 

Cihêbûna derûnî (psychological dissociation) Veqetandina zihnî ya ku bi gelemperî ji stres 

an trawmayê tê. Takekesên ku ev rewş li cem wan çêdibe, dikarin serpêhatiyên xwe weke "ne 

yên hebûn û xwebûna xwe" hîs bikin. 

Cihêbûna nasnameyê (identity dissociation) Rewşa ku nasnameya takekesekî dabeşî çend 

beşan dibe, mînak di nexweşiya "Nexweşiya Nasnameya Pirjimarî" (Dissociative Identity 

Disorder - DID) de. 

Biyanîbûn (alienation) Rewşa ku mirov ji hebûn û xwebûna xwe, ji takekesên din, ji kar an jî 

ji civakê dûr dikeve yan têkiliya xwe qut dike. Biyanîbûn, têgihekî girîng e di felsefe, 

civaknasî û derûnnasiyê de ku behsa rewşa dûrketina mirov ji aliyên cuda yên jiyana xwe 

dike. Ev rewşa ku mirov ji hebûn û xwebûna xwe, ji takekesên din, ji kar an jî ji civakê dûr 

dikeve yan têkiliya xwe qut dike, bi rastî hesteke kûr û zûr a cudabûn û xerîbiyê ye. 

Biyanîbûn bi gelek awayan dikare bê tecrûbekirin: 

- Biyanîbûna ji xwebûna xwe (self-alienation) Ev cure biyanîbûn dema ku mirov hest 

dike ku ew ji nasnameya xwe ya rastîn, xwezaya xwe an nirxên xwe dûr ketiye çêdibe. 

Mirov nikare xwe nas bike an jî pêwendiyeke xurt bi hebûn û xwebûna xwe re ava 

bike. 

- Biyanîbûna civakî (social alienation) Ev dema ku mirov hest dike ew ji civakê, ji 

têkiliyên normal ên mirovan an ji qada hevpar a civakî dûr ketiye. Mirov hest dike ku 

ew ne beşek ji komê ye û nikare têkiliyên watedar bi kesên din re dayne. 

- Biyanîbûna ji kar (work alienation) Karl Marx bi taybetî li ser vê formê xebitî. Ev 

biyanîbûn dema ku mirov ji encama xebata xwe, ji pêvajoya kar û ji hevkarên xwe dûr 

dikeve pêk tê. Karker tenê wek amûrekê tê dîtin û ji berhemên xwe tê qutandin. 

- Biyanîbûna çandî (cultural alienation) Rewşa ku mirov ji kultura xwe ya bingehîn 

an ji nirxên civaka xwe qut dibe. Ev pirî caran di nav koçberan an jî di civakên ku di 

pêvajoya guhertinên kulturî yên lez de ne çêdibe. 

- Biyanîbûna teknolojîk (technological alienation) Dûrkevina mirov ji hevdu bi 

sedema bikaranîna teknolojiyê ku dikare têkiliyên hevpar ên mirovan lawaz bike û 

bibe sedem ku mirov ji hev re bibin xerîb û biyan. 

Teorisyenên girîng ên biyanîbûnê Karl Marx Biyanîbûnê bi taybetî di çarçoveya 

kapîtalîzmê de analîz kir. Li gorî Marx, karker ji berhema xwe, ji pêvajoya karkirinê, ji 

xwezaya xwe ya mirovî û ji mirovên din re tê biyanîkirin. Erich Fromm Wî biyanîbûn weke 

"tecrûbeya ku mirov xwe ne wek navendê, ne wek berpirsê kirinên xwe, lê belê wek objeya 

kirinan û encamên derxweyî dihesibîne" pênase kir. Georg Wilhelm Friedrich Hegel 

Biyanîbûnê bi awayên cuda analîz kir û wê weke qonaxeke pêwîst a pêşketina hişê mirov dît. 

Jean-Paul Sartre û fîlozofên hebûnparêz (existentialist) Biyanîbûnê weke rewşekê dîtin ku 

mirov nikare watedariyê di jiyana xwe de bibîne û hest dike ku ew li cihaneke bêmane û 

bêwate dijî. 

Bîrkarî (rational) Têkildarî fikr û ramana mantiqî û biryarên li gorî hiş û aqil. Ev têgeha ku li 

ser kêrhatiya hişê mirov û mantiqê disekine, dide nîşan ku mirov dikarin bi bîrkarî biryaran 

bidin. 

Bîrnameya mirovî (human paradîgm) Çarçoveyeke fêm û têgihiştinê ya ku li ser xwezaya 

mirov disekine. Ev nerîn mirov weke navendê dibîne û li gorî taybetmendiyên mirovî yên 

bingehîn cihanê rave û şîrove dike. 

Bîrnameya venasînî (cognitive paradîgm) Nêzîkatiyeke ku giraniyê dide ser qonaxa ramîn û 

têgihiştinê. Ev bîrname diyar dike ku fikir û bawerî bandorê li ser tevger û reftar û hestên 

mirov dikin. 

Bîrnameya xwezayî / siriştî (natural paradîgm) Nêzîkatiyeke ku diyardeyan li gorî 

xwezayê rave û şîrove dike. Ev nêrîn diyar dike ku hemû diyardeyên derûnî û civakî dikarin 

bi rêya qanûnên xwezayî bên ravekirin. 

Bîrparêzî / bîrewerî (idealism) Dîtinek felsefî ye ku dibêje rastî ji fikir, hizr û ramanê pêk tê. 

Li gorî vê dîtinê, cihana derxweyî (derve) encama bîr û ramanê ye, ne ku berevajî ye. 

Bîrparêziya rexnegerî (critical idealism) Dîtina ku her fêm û têgihiştinek ji rastiyê ji aliyê 

sazûmanê ve tê şert û merckirinê. Ev nerîna ku ji aliyê Kant ve hatiye pêşxistin, dibêje em 

nikarin rastiyê weke "tiştê di xwe de" (Ding an sich) nas bikin. 

Bûnewerparêzî (existentialism) Paradîgmaya felsefî ku li ser azadiya mirov, berpirsiyarî û 

hebûna mirov a di cihaneke bêwate de disekine. Ev nerîn balê dikişîne ser hebûna takekesî û 

pêdiviya ku mirov wateya xwebûna xwe ya taybet biafirîne. 

Cewherparêzî (essentialism) Dîtina ku tişt an takekes xwedî taybetmendiyên bingehîn û 

guhêrnebar in ku wan diyar dike. Li gorî vê nerînê, her tiştekî nasnameyek negorî û bingehîn 

heye ku wî ji tiştên din cuda dike. 

Cihana jiyanê (life world) Têgehek fenomenolojîk e ku behsa azmûna rojane ya mirovan 

dike. Ev têgeh balê dikişîne ser cihana ku di serpêhatî û tecrûbeya me ya rojane de tê jiyandin, 

ne ku ya zanistî an razber e. 

Cihanên xeyalî (imaginary worlds) Cihanên ku di çîrokan de tên afirandin û ne rastîn in. Ev 

cihan dikarin di edebiyat, sînema û hunerên din de cih bigirin û mirov afirandinên xwe tê de 

dipêşînin. 

Cîwanînasî / spehînasî (aesthetics) Lêkolîna felsefî ya bedewiyê û tehma hunerî ku arîşe û 

pirsgirêkên derbarê huner, bedewî, çêjbirin û nirxên hestiyarî-hîsî vedikole. Ev beşeke 

felsefeyê ye ku hewl dide têgihiştina bedewiyê û bandora wê nas bike. 

Ciyawazî / têvelî (difference) Rewşa ku di navbera du tiştan de cudahî heye. Di felsefeyê de, 

ji aliyê Jacques Derrida ve tê gotin ku wateya her peyvê ji peywendî û cudahiyên wê bi 

peyvên din re tê. 

Ciyawaziya / cihêbûna şîroveyî (interpretative distinctiveness) Cudahiya rave û şîroveyekê 

ji şîroveyên din. Ev têgeh diyar dike ka çawa şîroveyên cuda dikarin li ser heman mijarê hebin 

û cudahiyên wan ji hev çi ne. 

Biryardan (decision making) Proseya hilbijartina navbera alternatîfên cuda. Ev behsa rola 

hestan û mantiqê di pêvajoya hilbijartina alternatîfan de dike. 

Biryardana bi rîsk (risky decision making) Biryardana di rewşên rîskê de ku encameke 

nerênî dikare hebe. Lêkolîn li ser vê mijarê hewl didin fêm bikin ka çima mirov carinan rîskan 

hildigirin. 

Biryardana bilez (quick decision making) Biryardana zû û bê têbîniyên kûr. Ev cure 

biryardan piranî di rewşên lezgîn de pêk tê ku dem tune ye ji bo lêkolîn û nirxandineke 

berfireh. 

Biryardana derûnî (psychological decision making) Pêvajoya biryardayînê ya ku ji aliyê 

hêmanên derûnî ve tê bandorkirin, weke hest, bawerî û serpêhatî û  tecrûbeyên berê. 

Biryardana etîkî (ethical decision making) Biryardana li ser bingeha exlaqê (sinc, rewişt). 

Ev cure biryardan li ser nirxên exlaqî û bandora encamên têkildarî biryaran disekine. 

Pêvajoyên hişmendî û hestiyarî yên ku di biryarên etîkî û dadweriyê de hene. Ev pêvajo li ser 

nirxandinên baş û nebaş, rast û çewt disekinin. 

Biryardana hestî (emotional decision making) Biryardan bi bandora hestan. Ev cure 

biryardan li ser hestên mirov ên di wê kêliyê de disekine, ne ku li ser lêkolîn û mantiqê. 

Biryardana komî (group decision making) Biryardana di nav komê de ku bi hevkarî tê 

dayîn. Ev pêvajo bi piranî aloz û tevlihevtir e ji biryardana takekesî û bi şîkar û dînamîkên 

civakî ve girêdayî ye. 

Biryardana mirovî (human decision making) Pêvajoya ku mirov tê de biryarên xwe didin û 

hêmanên ku bandorê li vê pêvajoyê dikin. Ev behsa taybetmendiyên mirovî yên di biryardanê 

de dike. 

Biryardana rasiyonel (rational decision making) Biryardana li ser bingeha lojîk (mantiq) û 

agahiyên heyben (objektîf) e. Ev cure biryardan hewl dide ku ji hestan û bandorên kirdewar 

(subjektîf) dûr bisekine. 

Biryardana stratejîk (strategic decision making) Biryardana demdirêj, bi plan û bername. 

Ev cure biryardan bi piranî ji bo armancên demdirêj tê dayîn û plansaziya demdirêj tê de 

giring e. 

Biryardayîna algorîtmîk (algorithmic decision making) Biryardayîna ku ji aliyê 

algorîtmayên kompûterî ve tê kirin. Ev cure biryardan bi piranî di warê teknolojiyê de tê 

bikaranîn û dikare rê li ber girîft û pirsgirêkên etîkî veke. 

Biryardayîna bandorker (effective decision-making) Hêz û şiyana biryardayîna rast û 

guncaw di rewşên dijwar de ku ji bo berevanî û nûşiyanê giring e. Ev hêz û şiyan bi tecrûbe û 

perwerdehiyê ve tê geşkirin û pêşxistin. 

Biryardayîna sincî / exlaqî (ethical decision-making) Pêvajoya nirxandina tiştekî li gorî 

prensîbên exlaqî û civakî ye. Mirov di vê pêvajoyê de hem mantiq hem jî hestan bi kar tînin. 

Biryardayîna quantumê (quantum decision making) Modelên ku hewl didin biryardayîna 

mirov bi alîkariya rêbazên quantumê rave bikin. Ev nêrîn ji hêla nûşiyanê ve li ser biryardana 

mirov disekine û têkiliyên bi fizîka quantumê re datîne. 

Biryarên qestî (intentional decisions) Biryarên ku bi zanebûn û armancdar tên girtin, ne ku 

ji ber tundî û tûjî amrazên derxweyî (derve) yan bertekên otomatîk. Ev biryar bi hiş û vîna 

mirov ve girêdayî ne. 

Biyofîdbek (biofeedback) Rêbaza ku erkên fîzyolojîk ên laş nîşanî me dide û kontrol dike. 

Ev teknîk ji bo başkirina saxlemî û tendirustiyê û kêmkirina stresê tê bikaranîn. 

Boyaxa rûnî (oil paint) Cureyeke boyaxê ye ku bi rûn tê çêkirin û di hunera klasîk de pir tê 

bikaranîn. Hunermend vê boyaxê ji bo afirandina tabloyên xwe bi kar tînin. 

CBCA – Criteria-Based Content Analysis (Dahûrîna Naverokê ya li ser Bingeha 

Pîvanan) Rêbazeke ji bo dahûrînkirina naveroka axaftinê ji bo dîtina nîşaneyên xapandinê ye. 

Criteria-Based Content Analysis bi rêbaza analîzkirina naverokê li ser bingeha krîteriyayan tê 

nasîn. Ev teknîk ji bo nirxandina rastî û baweriyê di îfadeyên takekesan de tê bikaranîn. Ev 

metod bi taybetî di lêkolînên dadwerî û derûnî de tê bikaranîn, dema ku hevpeyvîn an 

îfadeyên şahidan (nemaze yên zarokan) tên nirxandin. Rêbaz li ser bingeha krîteriyayên taybet 

ên ku nîşanî me didin ka îfadeyek rastî ye yan jî derew e, ava dibe.  

Ceribandinên zanistî (scientific experimentation) Lêkolînên ku bi rêbazên zanistî tên kirin. 

Ev ceribandîn li gorî metodolojiya zanistî têne plankirin û birêvebirin. 

ChatGPT (AI) Amûreke hişê çêkirî ye ku ji bo afirandina nivîsê û berhevdana agahiyê tê 

bikaranîn. Ev yek mînakek e ji amûrên Hişê Çêkirî (HÇ) ku dibe ku bandorê li hestên 

sendroma xapîner bike. 

Cîbicîkirina xwestekan (wish fulfillment) Têrbûna xwestekên derhişî, mînak di xewnan de 

li gorî Freud. Ev pêvajoya derûnî ye ku mirov tê de xwestekên xwe yên derhişî di xewn an 

xeyalan de pêk tînin. 

Carcarî (occasional) Tiştê ku ne bi rêkûpêk lê carcaran çêdibe. Ev têgeh diyar dike ku tiştekî 

bi awayekî rêkûpêk rû nade, lê dîsa jî carinan tê dîtin. 

Cihêrengî (diversity) Cudahiya di navbera takekes an koman de, mînak çandî an zayendî. 

Hebûna ferq û cudahiyan di nav civakê de ku dikare çavkaniya dewlemendiyê be. 

Cihêrengiya çandî (cultural diversity) Cudahiyên di nav çandên cuda de di nav civakekê de. 

Ev têgeh destnîşan dike ka çawa çandên cuda di heman civakê de dikarin bi hev re 

hebin/bijîn. 

Cins (gender) Taybetmendiyên civakî yên mêr û jinan, cuda ji zayenda zindewerî. Ev têgeh 

behsa nasnameya zayendî û rolên civakî yên têkildarî wê dike. 

Civaka derûniyê (psychological society) Rêxistina ku derûnnas tê de kom dibin. Ev rêxistin 

ji bo pêşxistina zanist û pîşeya derûnnasiyê xebatê dike. 

Civaka serdest (dominant society) Civaka ku xwedî hêz û bandor e li ser civakên din. Ev 

têgeh behsa şîkar û dînamîkên hêzê di navbera civakên cuda de dike. 

Civaka sivîl (civil society) Rêxistinên nedewletî ku xizmetên civakî pêşkêş dikin û di qada 

giştî de çalak in. Ev rêxistin ji bo xêra civakê kar dikin û cihê navbera dewlet û sektora taybet 

dagir dikin. 

Civakî (social) Tiştên ku bi civak û têkiliyên nav civakê ve girêdayî ne. Ev têgeh diyar dike 

ku mirov di nav hev de dijîn û têkildarî hevdu ne. 

Civakîbûn (socialization) Pêvajoya ku takekes hîn dibe çawa di civakê de bijî. Di vê 

pêvajoyê de, mirov nirx û normên civakî fêr dibin. 

Civakîbûna malbatê (familial socialization) Pêvajoya ku tê de malbat nirx, bawerî û çanda 

xwe ji zarokên xwe re veguhêzin. Ev pêvajoyeke giring e di pêşketin û geşedana zarokan de. 

Civakîçandî (sociocultural) Têkildarî bandora civak û çandê li ser tevger û reftar û derûniya 

mirovan. Ev nêrîn diyar dike ku hemû tevger û reftarên mirov di nav konteksta civakî û çandî 

de pêk tên. 

Civaknasî (sociology) Civaknasî zanisteke civakî ye ku bi awayekî sîstematîk civakê, 

têkiliyên civakî, rêxistin û çawa mirov di nava civakê de tevdigerin, lêdikole. Ev şaxa zanistî 

di sedsala 19an de derket holê û ji wê demê ve pêş ketiye. Civaknasî hewl dide ku têgihiştina 

me ya der barê civak û pêkanînên wê de kûrtir bike. Ev zanist balê dikişîne ser binyad û 

avahiyên civakî (social structures), têkiliyên civakî (social relationships), norm û nirxên 

civakî (social norms and values) û veguherînên civakî (social changes). Civaknasî dixwaze 

fêm bike û têbigihîje ka çima mirov weke ku dikin tevdigerin, çima civak bi awayekî taybet 

organîze dibin û çima guherînên civakî çêdibin. Civaknasî gelek mijarên cuda di nava xwe de 

vedihewîne. Çîn û tebeqebûna civakî (social class and stratification) lêkolîna cudahiyên di 

navbera komên civakî de û bandora wan li ser derfet û jiyanê ye. Zayend û nasname (gender 

and identity) vedikole ka çawa pênase û rolên zayendî di nav civakê de tên avakirin. Ol û 

bawerî (religion and belief systems) bandora ol û baweriyan li ser civak û kesayetiyê 

vedikole. Etnîsîte û nijad (ethnicity and race) cudahiyên çandî û nijadî û encamên wan ên 

civakî dinirxîne. Malbat û têkiliyên malbatî (family and kinship), aborî û kar (economy and 

labor), perwerde û zanîn (education and knowledge) jî mijarên din ên girîng in. Civaknasî ji 

bo lêkolînê çend rêbazan bi kar tînin. Çavdêriya beşdarbûnê (participant observation) 

tevlîbûna nav komekê û çavdêriya rasterast a tevger û reftarên wan e. Hevpeyvîn û lêpirsîn 

(interviews and surveys) berhevkirina zaniyariyên ji takekesan bi rêya pirsiyaran e. Dahûrîna 

dokumanan (document analysis) vekolîna belge û nivîsên civakî ye. Lêkolînên çalakiyê 

(action research) lêkolînên ku hewl didin pirsgirêkên civakî çareser bikin e. Civaknasî 

alîkariyê dike ku em têkiliyên di navbera mirov û saziyan de baştir fêm bikin, sedemên 

gelemşe û pirsgirêkên civakî weke hejarî (poverty), cudakarî (discrimination) û tundiyê 

(violence) nas bikin, siyaset û polîtîkayên civakî (social policies) baştir plansaz bikin û 

pêşbîniya veguherînên civakî bikin. Civaknasî ji bo fêmkirina diyardeyên civakî (social 

phenomena), pirsgirêkên civakî (social problems) û pêşxistina çareseriyê (solutions) ji bo van 

pirsgirêkan zanisteke bingehîn e ku di gelek qadên jiyanê de tê bikaranîn. Ev zanist alîkariyê 

dide me ku em bi awayekî rexneyî (critically) li civaka xwe binêrin û qutbûna civakî (social 

disconnect) baştir fêm bikin. 

Civat (society) Komeke mirovan ku bi hev re dijîn û çandeke hevpar parve dikin. Ev têgeh 

behsa organîzasyona mirovî ya ku li ser bingeha peymanên civakî û çandî ava dibe dike. 

Civata mirovî (human society) Civata ku ji mirovan pêk tê, bi rêkûpêkî û têkiliyên xwe 

heye. Ev têgeh diyar dike ku miriv bi awayekî rêkûpêk û bi hev ve girêdayî bi hev re dijîn. 

Civîn (meeting) Kombûna mirovan ji bo armanceke taybet, mînak nîqaş. Ev komabûna 

formalî ye ku ji bo armancekê pêk tê. 

Civînbûn (gathering) Kombûna nefermî ya mirovan. Berevajî civînê, civînbûn dikare bê 

armanc an jî ji bo armanceke siviktir be. 

Ciwanî / kamilî (adolescence) Qonaxa temenê di navbera zarokatî û mezinbûnê de. Ev 

qonaxa giring a geşedanê ye ku bi veguherînên fîzîkî, derûnî û civakî ve tê naskirin. 

Cudabûn (differentiation) Qonaxa cudabûna tiştekî ji yê din, mînak di geşedanê de. Ev 

pêvajoya ku tiştekî ji tiştên din cuda dike û taybetmendiyên wê yên xweser derdikevin holê 

diyar dike. 

Cudabûna bijarte (elite differentiation) Rewşa derûnî ya ku takekes xwe ji civakê cuda û 

bilind dibîne. Ev helwesteke ku takekes xwe weke "bijarte" an "taybet" dibîne û hebûn û 

xwebûna xwe ji civaka giştî cuda dike. 

Cudabûna civakî (social differentiation) Cudahiyên di nav civakê de, mînak çîn an rol. Ev 

behsa avakirina hiyerarşiyan di nav civakê de dike. 

Cudabûna zayendî (gender differentiation) Cudahiyên di navbera mêr û jinan de di rolan 

de. Ev têgeh diyar dike ka çawa civak rolên cuda li gorî zayendê diyar dike. 

Cudahî (difference) Rewşa nehevbûna du an zêdetir tiştan. Ev têgehek giştî ye ku behsa 

nebûna yeksaniyê di navbera tiştan de dike. 

Cudahiya çandî (cultural difference) Cudahiyên di navbera çandên cuda de. Ev têgeh diyar 

dike ka çawa çand ji hev cuda dibin di warê nirx, norm, ziman û adetên xwe de. 

Cudahiya takekesî (individual difference) Cudahiyên di navbera takekesan de, mînak 

kesayetî an jîrî. Ev têgeh balê dikişîne ser cudahiyên di navbera takekesan de ku dikarin 

bandorê li ser tevger, reftar, hest û bîrokan bikin 

Cudahiyên çandî (cultural differences) Ferqên di nav çand, kevneşopî, nirx û baweriyên 

civakên cuda de ne. Ev cudahî dikarin hem dewlemendiyeke çandî pêk bînin hem jî bibin 

sedema nakokiyan. 

Cudahiyên civakî û takekesî Di civaka mirovî de, cûdahiyên di navbera takekes û komên 

cuda de roleke giring di avakirina têkiliyên civakî, derfet û pirsgirêkan de dilîzin. Ev cûdahî 

dibe sedema cihêrengiyê di navbera mirovan de, lê di heman demê de dibe sedema nakokî, 

newekhevî û astengiyan: Cûdahiyên çînî (class differences), cûdahiyên fêrbûnê (learning 

differences), cûdahiyên takekesî (individual differences), cûdahiyên takekesî di fêrbûnê de 

(individual differences in learning) û cûdahiyên zayendî (gender differences). 

Cudahiyên çînî (class differences) Ferqên aborî, civakî û çandî ne ku di navbera takekes û 

komên cuda de derdikevin holê, bi taybetî di navbera dewlemend û hejaran de. Ev cûdahî bi 

gelemperî ji ber dabeşkirina çavkaniyên weke dewlemendî, desthilatdarî û derfetên 

perwerdehiyê çêdibin. Di civakên cihêreng de, çînên civakî dikarin weke çîna jor, navîn û jêr 

werin pênasekirin. Ev cûdahî dibe sedema newekheviyê di gihîştina xizmetên bingehîn de, 

weke tendirustî, perwerdehî û kar. Mînak, takekesên ji çîna dewlemend bi gelemperî derfetên 

baştir ji bo xwendina bilind û karên bi mûçeyên bilind hene, dema ku takekesên ji çîna hejar 

bi astengiyên aborî re rû bi rû dimînin. Ev rewş dibe sedema kûrbûna valahiya di navbera 

çînan de û dibe sedema pirsgirêkên civakî yên weke cudakariyê, bêedaletî û nerazîbûna 

civakî. 

Cudahiyên fêrbûnê / hînbûnê (learning differences)  Taybetmendiyên cuda yên ku bandorê 

li awayê hînbûna takekesan dikin vedibêjin. Ev cûdahî dikarin ji ber hêmanên weke şêwazên 

fêrbûnê, astên baldarî an jî rewşa derûnî û laşî ya takekesan derkevin holê. Mînak, hin takekes 

bi dîtbarî (visual learning) baştir fêr dibin, dema ku yên din bi bihîstinê (auditory learning) an 

bi pratîkê (kinesthetic learning) baştir hîn dibin. Di heman demê de, cûdahiyên fêrbûnê 

dikarin bi mercên taybet ên weke disleksî, ADHD an jî astengiyên din ên fêrbûnê ve girêdayî 

bin. 

Cudahiyên takekesî (individual differences)  Behsa wan taybetmendiyên yekta dikin ku 

herkes ji kesên din cuda dike. Ev cûdahî dikarin di warên weke kesayetî, hişmendî, 

berjewendî, nirx û jêhatîbûnê de xuya bibin. Mînak, hin takekes dibe ku xwedî kesayetiyeke 

derxweyî (extroverted) bin û ji têkiliyên civakî hez bikin, dema ku yên din navxweyî 

(introverted) bin û wextê bi tenê tercih bikin. Ev cûdahî di jiyana rojane de bandoreke mezin 

li ser biryarên takekesan, têkiliyên wan û awayê wan ê têgihiştina cihanê dikin. Di kar, 

perwerdehiyê û têkiliyên civakî de, giring e ku cûdahiyên takekesî bêne nasîn û rêz lê bê 

girtin, ji ber ku ev yek rê li ber têgihiştin û hevkariyeke baştir vedike. 

Cudahiyên takekesî di hînbûnê de (individual differences in learning) Bi taybetî behsa 

cûdahiyên di navbera takekesan de dikin ku bandorê li pêvajoya fêrbûna wan dikin. Ev cûdahî 

dikarin ji ber hêmanên weke hişmendî, handan (motîvasyon), paşxaneya çandî an jî şêwazên 

fêrbûnê derkevin holê. Mînak, xwendekarek bi hişmendiya bilind dibe ku zûtir têbigihîje, lê 

xwendekarek din dibe ku hewceyê dem û piştgiriyeke zêde be. Ji bo ku perwerdehî bi bandor 

be, divê perwerdekar van cûdahiyan li ber çavan bigirin û stratejiyên hînkirinê yên takekesane 

bi kar bînin. Mînak, hînkirina cihêreng (differentiated instruction) rêbazek e ku tê de ders li 

gorî hewcedariyên xwendekarên cuda têne adaptekirin. Bi vî awayî, her xwendekar dikare li 

gorî hêz û şiyana xwe pêş bikeve. 

Cudahiyên zayendî (gender differences) Ferqên civakî, çandî û zindewerî ne ku di navbera 

zayendan de (bi gelemperî mêr û jin) têne dîtin. Ev cûdahî dikarin di warên weke tevger, 

reftar, rola civakî û têgihiştina xwebûna xwe de xuya bibin. Ji aliyê zindewerî ve, cûdahiyên 

hormonî û avahiya mêjî dikarin bandorê li hin taybetmendiyan bikin, lê hêmanên civakî û 

çandî jî roleke giring dilîzin. 

Cudakarî (discrimination) Tevger û reftara neadil an neyeksanî li hemberî takekesekî an 

komekê li ser bingeha taybetmendiyên weke etnîsîte, zayend an ol. Tevger û reftara newekhev 

û neadil li hemberî takekesekî yan komekê ji ber taybetmendiyên wan. Veqetandina komên 

mirovan li ser bingeha taybetmendiyên wan. 

Cudakariya zayendî (gender discrimination) Cudakariya zayendî tê wateya miameleyeke 

neyînî an newekhev a li dijî takekesekî/ê ji ber zayenda wî/wê. Ev diyarde di gelek waran de 

xwe nîşanî me dide û bandoreke mezin li ser jiyana mirovatiyê dike. Di çarçoveya civakî û 

dîrokî de, cudakariya zayendî piranî li dijî jinan hatiye meşandin, lê dikare her kesî ku ji hêla 

zayendî ve cuda ye, bandorê bike. Ev cudakarî dikare eşkere an jî veşartî be, fermî an jî 

nefermî be. Cudakarî di cihê kar de (workplace discrimination): Ferqiyeta di heqdestê de (pay 

gap), astengkirina pêşveçûna pîşeyî (career advancement), tacîza zayendî (sexual harassment) 

û bikaranîna krîterên cihê ji bo performansa kar. Cudakariya di perwerdehiyê de (educational 

discrimination): Astengkirina gihîştina hin beşan û derfetên perwerdeya bilind ji bo 

zayendekê yan jî handan û teşwîqkirina cihê ji bo mijarên xwendinê li gor zayendê. 

Cudakariya di qanûn û siyasetê de (legal and political discrimination): Nebûna mafên wekhev 

di qanûnan de, kêmbûna pêkhatina zayendî di warê siyasî û biryardanê de û astengiyên li ber 

tevlêbûna siyasî. Cudakariya çandî û civakî (cultural and social discrimination): Stereotîp 

(deqkirin) û pêşdaraziyên di derbarê zayendan de, normên newekhev û bendkirina rola civakî 

ya bi zayendê ve girêdayî. 

Cûrbecûriya zindewerî (biodiversity) Tê wateya cûrbecûrî û pirrengiya jiyanê li ser rûyê 

erdê ku hemû cureyên zindiyan (heywan, nebat, mîkroorganîzma), genên wan û ekopergalên 

ku ew tê de dijîn vedihewîne. Ev têgeh ne tenê hejmara cureyan, lê di heman demê de 

têkiliyên ekolojîk ên di navbera wan û hawîrdora wan de jî diyar dike. Cûrbecûriya zindewerî 

bingeha saxlemî û tendirustiya ekopergalên cihanî ye û ji bo berdewamiya jiyanê li ser rûyê 

erdê giring e. 

Cure  (type) Tê wateya kategorî an komeke taybet ku tiştek, takekesek an rûdanek li gorî 

taybetmendiyên hevpar tê senifandin. Ev têgeh ji bo rêzkirin û organîzekirina agahiyan bi 

awayekî sîstematîk tê bikaranîn, da ku cudahî û wekheviyên di navbera hêmanên cuda de 

bêne diyarkirin. Têgeha "cure" di gelek waran de, weke zanist, civaknasî, huner an jiyana 

rojane, tê bikaranîn. 

Cureyên kesayetiyê  (personality types) kategoriyên taybet in ku taybetmendî, tevger û 

awayên ramîna takekesan li gorî pergalên senifandinê yên derûnî diyar dikin. Ev têgeh bi 

taybetî di warê derûnî de tê bikaranîn da ku cudahiyên di navbera takekesan de bêne ravekirin 

û têgihiştin. Yek ji pergalên herî naskirî yên senifandina cureyên kesayetiyê Myers-Briggs 

Type Indicator (MBTI) e, lê pergalên din ên weke Big Five Personality Traits jî hene. 

Cureyên qerfî (types of humor) Qerf di gelek şêweyan de tê dîtin û li gorî çand, kesayetî û 

rewşan vediguhere. Bi giştî, qerf bi lîstika peyvan, rewşên neasaiyî an jî tinazî li tiştên rojane 

tê çêkirin. Hin qerf bi zîrekî û dubendiyan dilîzin, weke gotinên zîrek an parodî, hin jî bi 

tevger û reftarên fizîkî, weke qelibandin û ketin, dibin sedema kenê. Qerfiya reş li ser mijarên 

cidî an tabû bi awayekî tinazî diaxive, lê qerfiya absûrd bi tiştên bêwate û ne mantiqî re 

eleqedar e. Herwiha, qerfiya xwe-tinazî ku mirov bi xwe bi xwe tinaziyê bi xwe dike û qerfiya 

çandî ku li ser adet an stereotîpên herêmekê ye jî gelekî berbelav in. Her şêweyê qerfî 

bandoreke cuda li ser mirovan dike; ya ku yekî dikenîne, dibe ku yekî din aciz bike. 

Çakkirin (optimization) Pêvajoyek e ku tê de performansa modelek an pergalê ji bo karekî 

taybet bi awayekî sîstematîk tê baştirkirin. Ev yek bi rêkûpêkkirina parametreyan, kêmkirina 

xeletiyan an zêdekirina karîgeriyê tê kirin, mînak di algorîtmên makîneyê de. 

Çakkirina quantumê (quantum healing) Nêzîkatiyeke çakkirinê ye ku prensîbên mekanîka 

quantumê, weke superpozîsyon û tevlihevbûnê, bi kar tîne. Zêdetir di warên mîna bijîşkî an 

enerjî de tê bikaranîn ku armanc baştirkirina encaman bi teknîkên quantumê ye, lê dibe ku di 

hin rewşan de xwedî bingeheke zanistî ya qels be jî. 

Çalak (active) Tê wateya takekes an tiştekî ku bi awayekî şîkar û dînamîk tevdigere, beşdarî 

çalakiyan dibe an bi awayekî zindî tevdigere. Ev têgeh berevajî rewşa pasîfbûnê ye û nîşana 

tevgerîneke enerjîk e. 

Çalakî (activity) Rewşa tevgereke diyarkirî ye ku dikare fizîkî, zihnî an civakî be. Ev têgeh 

hemû cure tevgerên armanclêkirî an bêplankirî vedigire. Çalakî dikare bi tenê an bi komî were 

kirin û di gelek qadan de watedar e. 

Çalakbûn (acting out) Ev têgeh tevger û reftarên problemdar ên ku bi gelemperî ji hestên 

derûnî yên weke tirs, stres an xemgîniyê derdikevin vedibêje. Mînak, zarokek ku ji ber hêrsê 

tiştekî dişkîne, "acting out" dike. Di derûnnasiyê de, ev nîşana arîşe û pirsgirêkên kûr ên 

derûnî ye ku bi rêya reftar û tevgeran derdikevin holê. 

Çalakbûna civakî (social activity) Çalakiyên ku di nav têkiliyên mirovan de, weke civîn, 

şahî an xebatên komelî, têne kirin in. Ev cure çalakî têkiliyên civakî xurt dikin û ji bo saxlemî 

û tendirustiya civakî ya takekes giring in. 

Çalakbûna derûnî (psychological activity) Pêvajoyên zihnî yên weke ramîn, hîskirin an 

biryargirtinê ne. Ev çalakî di nav hişê mirov de rû didin û bi rewşa derûnî ve girêdayî ne. Ji bo 

tendirustiya derûnî, çalakbûna derûnî ya guncaw pir giring e. 

Çalakbûna zayendî (sexual activity) Her cure çalakiyên têkildarî zayendiyê ne. Ev mijareke 

giring e ku di nav çarçoveya tendirustî, exlaq û qanûnê de tê nirxandin. 

Çalakger (activator) Takekes an tiştekî ye ku çalakiyekê destpê dike an hêzekê dixe rewşê. 

Mînak, kîmyewiyek ku bertek û reaksiyonekê çalak dike an takekesek ku projeyekê dide 

destpêkirin. Di warê civakî de, çalakger dikare takekesek be ku veguherînekê pêk tîne. 

Çalakîtî (effectiveness) Asta serkeftina di gihîştina armancekê de ye. Ev têgeh bi pîvandina 

encamên çalakiyekê ve girêdayî ye û nîşanî me dide ka çiqasî bi bandor e. Çalakîtî di warên 

cuda de, weke civakî, aborî an rêxistinî de, tê pîvan. 

Çalakîtiya civakî (social effectiveness) Asta serkeftina di avakirina têkiliyên civakî, 

têgihiştina hestên takekesên din û rêvebirin e, danûstendin bi awayekî erênî ye. Ev hêz û şiyan 

ji bo têkiliyên civakî yên serkeftî giring e. 

Çalakîtiya derûnî (psychological effectiveness) Hêz û şiyana rêvebirina rewşa derûnî, weke 

kontrolkirina stresê, çareserkirina pirsgirêkan an gihîştina aramiya hestyarî, bi awayekî 

serkeftî ye. Mirovên ku xwedî çalakîtiya derûnî ya bilind in, bi gelemperî dikarin bi rewşên 

zor û zehmet re baştir bijîn. 

Çalakiya elektrîkî (electrical activity) Sînyalên elektrîkî ne ku di mêjî de çêdibin. Ev sînyal 

bingeha hemû prosesên mêjî ne, ji dîtinê bigire heta biryardanê. Lêkolînên li ser çalakiya 

elektrîkî ya mêjî alîkariyê dikin ku em baştir fêm bikin ka mêjî çawa dixebite. 

Çalakiya mêjî (brain activity) Karê mêjî yê di demên ramîn an hîskirinê de ye. Ev bi taybetî 

giring e ji bo fêmkirina ka em çawa difikirin û biryaran didin. 

Çalakiyên afirandêr (creative activities) Çalakiyên weke nivîsandin, wêneçêkirin an 

muzîkê ne ku dikarin bibin rêyên derbirîna hestan û alîkariya başkirina nûşiyanê bikin. Ev 

çalakî hem ji aliyê takekesane ve çêj didin û hem jî dikarin ji bo saxlemî û tendirustiya derûnî 

sûdmend bin. 

Çalakiyên armancdar (purposeful actions) Kirinên ku bi armanceke hişyar tên kirin û li ser 

bingehê nirx an hedefeke diyarkirî ne. Çalakiyên armancdar bi gelemperî bandoreke erênî li 

ser jiyana mirov dikin. 

Çalakiyên civakî (social activities) Tevger û reftarên ku di nav civakê de têne kirin û 

têkiliyên mirovan xurt dikin. Ev dikarin ji komên biçûk ên hevalan bigirin heta çalakiyên 

berfireh ên civakî bin. 

Çalakiyên fizîkî / werzîşê (physical activities) Tevger û reftarên laşî yên ji bo saxlemî û 

tendirustiyê ne. Ji bo tendirustiya fizîkî û derûnî, çalakiyên werzîşê pir giring in û tê 

pêşniyarkirin ku bi rêkûpêk werin kirin. 

Çalakvan (activist) Takekesên ku bi awayekî çalak beşdarî tevger û refarên civakî dibin û ji 

bo veguherînên civakî dixebitin. Çalakvan bi gelemperî xwedî baweriyên xurt in û ji bo 

armancên xwe bi îsrar dixebitin. 

Çand (culture) Tevahiya jiyana manewî û madî ya civakekê ye (folklor û kelepor). Di nav 

çandê de ziman, huner, ol, kevneşop, xwarin, cil û berg û hemû elementên din ên jiyana civakî 

cih digirin. Çand, bi demê re tê guhertin û geşedan, lê di heman demê de xwedî hêmanên 

bingehîn e ku nasnameya civakê diparêzin. 

Çanda civakî (social culture) Beşa çandê ku bi têkiliyên civakî ve girêdayî ye û diyar dike 

ka mirov di nav civakê de çawa bi hev re têkiliyê datînin/çêdikin. 

Çanda hevpar (collective culture) Çandeke ku giraniyê dide ser komê li şûna takekesan. Di 

çandên hevpar de, berjewendiyên komê ji yên takekesan giringtir têne dîtin. 

Çanda nûşiyanê (resistance culture) Çanda ku li hemberî tepisandina rastiyê û 

desthilatdariyê tê geşkirin, pêşxistin û parastin. Ev cure çand bi gelemperî di nav komên 

bindest de geş dibe. 

Çanda popûler (popular culture) Çanda ku ji aliyê piraniya civakê ve tê afirandin û 

qebûlkirin. Ev têgeh bi gelemperî ji bo hêmanên çandî yên nûjen û berbelav tê bikaranîn. 

Çanda rêxistinê (organizational culture) Rêzik û nirxên navxweyî yên rêxistinekê ne ku 

reftarên endamên wê diyar dikin. Her rêxistin xwedî çandeke taybet e ku têkiliya endaman bi 

hev re û bi derxweyî re diyar dike. 

Çanda takekesî (individual culture) Çandeke ku giraniyê dide ser serxwebûna takekesan û 

armancên takekesî. Ev berevajî çanda hevpar e. 

Çandên rojava û rojhilat (western and eastern cultures) Cudahiyên di nêrîn û jiyana 

civakên rojava û rojhilat de ne. Ev têgeh berfireh e û gelek caran giştîbûnê di xwe de 

vedihewîne, lê bi gelemperî tê gotin ku çandên rojava bêtir takekesperest in û çandên rojhilat 

bêtir komperest in. 

Çandên takekesperest û komperest (individualist and collectivist cultures) Cudahiyên di 

navbera civakên ku giringiyê didin takekes an koman de. Di çandên takekesperest de, 

serxwebûn û biserketina takekesane tê han û teşwîqkirin, lê di çandên komperest de, 

harmoniya komê û berjewendiyên hevpar tên berçavkirin. 

Çandî (cultural) Têkildarî çandê an taybetmendiyên wê ye. Her tiştê ku ji çandekê bi 

awayekî têkildar be, weke "çandî" tê binavkirin. 

Çavdêr (observer) Takekesê ku tiştekî, weke rûdan, rewş an tevger û refatar bi baldarî 

temaşe dike, lêkolîn dike an analîz dike, bi gelemperî bêyî ku rasterast tevlî bibe. Çavdêr 

dikare di lêkolînekê de, di civakekê de an di nav komeke karî de hebe. 

Çavdêrî (observation) Pêvajoya temaşekirin, lêkolînkirin û tomarkirina agahiyan li ser tiştekî 

an rûdanekê ye. Ev dikare bi armanca zanistî, civakî an takekesane be, mînak tomarkirina 

daneyan di ceribandinekê de. Çalakiya temaşekirina tevger, reftar an encamên takekesên din 

e, bi gelemperî ji bo têgihiştina handan, motîvasyon, hest an şêwazên wan, bêyî tevlîbûna 

rasterast. 

Çavdêriya berdewam (continuous monitoring) Şopandina domdar a rewş an statûya tiştekî, 

weke di çarçoveya girtiyan de ku tê de çavdêriya bê navber li ser rewşa ewlehî, tendirustî an 

tevger û reftarên takekesan tê kirin. Ev ji bo ewlehî an lêkolînê giring e. 

Çavdêriya civakî (social observation) Pêvajoya temaşekirina tevger, danûstendin û reftarên 

mirovan di nav civakê de ye, bi armanca têgihiştina şîkar û dînamîkên civakî, normên çandî 

an şêwazên têkiliyê. Ev di lêkolînên civakî de giring in. 

Çavdêriya dîjîtal (digital surveillance) Şopandin û kontrolkirina takekesan bi rêya amûrên 

teknolojîk e. Ev arîşe û pirsgirêkên etîkî û qanûnî yên giring derdixe holê û ji bo parastina 

nepenîtiya şexsî giring e. 

Çavdêriya duyem (secondary research) Dahûrîna daneyên ku berê hatine berhevkirin e. Ev 

cure lêkolîn li ser bingeha xebatên ku berê hatine kirin ava dibe. 

Çavdêriya takekesî (individual observation) Temaşekirina tevger û reftarên takekesekî 

taybet e. Ev dikare ji bo fêmkirina handan û motîvasyonên takekesane an helwestên takekesan 

were bikaranîn. 

Çavdêriyên nediyar û neavaker (covert or noncreative observations) Çavdêriyên ku tê de 

beşdarên lêkolînê nizanin ku ew tên çavdêrîkirin. Ev cure çavdêrî ji aliyê etîkî ve carinan tê 

pirsîn, lê di hin rewşan de dibe ku ji bo fêmkirina tevger û refarên rastîn yên mirovan pêwîst 

be. 

Çavdêriyên reftarî (behavioral observations) Çavdêrî û tomarkirina tevger û çalakiyên 

civakî ne, bi gelemperî bi armanca fêmkirina tendensên tevgerê bi şêweyekî sîstematîk. 

Çavkanî (source) Cih, takekes an tiştek e ku tiştek jê derdikeve, tê wergirtin an jê çêdibe, 

weke bingeha agahî, enerjî an materyalê. Çavkanî ji bo lêkolîn, perwerdehiyê an bikaranînê 

giring in. 

Çavkaniya agahiyê (information source) Cih an takekesê ku agahî jê têne wergirtin, mînak 

kitêb, malper, rojname an pispor ku ji bo lêkolîn an fêrbûnê têne bikaranîn. Giring e ku 

çavkaniyên pêbawer werin bikaranîn. 

Çavkaniya stresê (stress source) Hêman an rewşên ku dibin sedema stresê, weke zexta kar, 

kêşe û pirsgirêkên têkiliyên takekesane an tengasiyên aborî. Naskirina çavkaniyên stresê ji bo 

rêvebirina stresê pir giring e. 

Çavkaniyên derxweyî (external resources) Amûr, pergal an piştgiriyên derxweyî takekesa 

ne, weke torên civakî, heval, malbat an çavkaniyên madî (pere, xizmetên tendirustiyê) ku 

alîkariya tendirustiya derûnî û xweşbûnê dikin. Ev çavkanî dikarin piştgiriya giring pêşkêş 

bikin. 

Çavkaniyên navxweyî (internal resources) Taybetmendî û şiyanên takekesane yên di 

hundirê mirov de, weke xwe-bawerî, berxwedana hestyarî, mekanîzmayên serederîkirina 

stresê an jî kapasîteya çareserkirina girîft û pirsgirêkan ku piştgiriyê didin saxlemî û 

tendirustiya derûnî û hêza takekesane. 

Çavkaniyên stresê (sources of stress) Sedemên derketina stresê ne. Ev çavkaniyên nasîn û 

birêvebirin, dikare alîkariya mirov bike ku mirov jiyaneke aramtir bijî. 

Çareserî (solution) Rêyên derbasbûna ji gelemşe û pirsgirêkan in. Çareserî dikarin ji bo arîşe 

û pirsgirêkên biçûk an mezin, takekesane an civakî bin. 

Çareserî / terapî (therapy) Hemû rêbaz û midaxeleyên ku ji bo dermankirin û başkirina 

rewşên bêpergalî û nexweşiyê tên bikaranîn. Terapî dikare him ji bo nexweşiyên bedenî û him 

jî yên derûnî were bikaranîn. Di warê saxlemî û tendirustiya derûnî de, terapî bi gelemperî bi 

rêya axaftin, tevgerîn û çalakiyên cuda pêk tê. 

Çareseriya derûnî / psîkoterapî (psychotherapy) Cureyeke çareseriyê ye ku bi taybetî li ser 

arîşe û pirsgirêkên derûnî dixebite. Di derûnterapiyê / psîkoterapiyê de, terapîst û nexweş bi 

hev re li ser pirsgirêkên derûnî dixebitin û bi rêya axaftin û çalakiyên cuda hewl didin ku van 

bêpergalî û pirsgirêkan çareser bikin. Gelek rêbazên psîkoterapiyê hene, weke terapiya reftarî-

venasînî, terapiya takekesane, yan terapiya pergalî. 

Çareseriya qeyranê (crisis intervention) Xizmetên lezgîn ên ku di demên qeyranê de tên 

pêşkêşkirin ji bo pêşîlêgirtina xwe-kuştinê an zirarên din ên giran. Ev xizmet dikarin jiyanê 

aram bikin û giring in ku bi lez û profesyonelî werin pêşkêşkirin. 

Çareseriya zû / pêşwext (early intervention) Naskirina nîşaneyên nexweşî û pirsgirêkan û 

midaxelekirina pêşwext, beriya ku rewş xirabtir bibe. Ev dikare bandorên neyînî kêm bike û 

bibe alîkar ku bêpergalî û pirsgirêk di destpêkê de werin çareserkirin. 

Çareseriyên xwezayî (natural solutions) Rêbazên ku ji ekopergalên xwezayî sûd werdigirin 

ji bo kêmkirina bandora kêşe û pirsgirêkên cuda, weke veguherîna avhewayê. Ev cure çareserî 

dikarin hem ji bo jîngehê baş bin û hem jî ji bo saxlemî û tendirustiyê. 

Çareserkerê derûnî / terapîst (therapist) Pisporê/a ku karê çareseriyê dike û alîkariya 

nexweşan dike. Derûnerapîst kesekî/e perwerdedîtî ye ku dikare bi rêbazên zanistî alîkariya 

takekesên ku bi bêpergalî û pirsgirêkên derûnî re mijûl dibin bike. Terapîst dikare di warên 

cuda de pispor be, weke terapiya malbatê, terapiya zarokan an terapiya takekesên mezin. 

Çareserkirina pirsgirêkan (problem solving) Hêz û şiyana dîtina çareseriyên afirîndar û 

pratîk ji bo arîşe û pirsgirêkên ku mirov rastî wan tê. Pêvajoya dîtina çareseriyê ji bo 

astengiyekê. Ev hêz û şiyan di jiyana rojane de pir giring e û dikare were perwerdekirin. 

Çareserkirina pirsgirêkan bi awayekî afirandar (creative problem solving) Çareserkirina 

nexweşî û pirsgirêkan bi rêyên nû û afirîner e. Ev rêbaz dihêle ku mirov di derxweyî qutiyê de 

bifikire û çareseriyên nûjen û nûşiyan bibîne. 

Çareserkirina pirsgirêkên civakî (social problem solving) Çareserkirina gelemşe û 

pirsgirêkên civakî ye ku bi rêya hevkarî, danûstendin û analîza pergalên civakî pêk tê. Ev ji bo 

civakeke saxlem û tendirust pir giring e. 

Çareserkirina pirsgirêkên komî (group problem solving) Çareserkirina pirsgirêkan di nav 

komê de ye ku bi rêya hevkarî û bikaranîna hêz û şiyana hemû endamên komê pêk tê. Ev 

rêbaz dikare çareseriyên nû û baştir derxe holê. 

Çapemenî (media) Amûrên ragihandinê yên weke televîzyon, radyo, rojname û înternetê ne 

ku agahiyan belav dikin. Çapemenî bandoreke mezin li ser raya giştî û civakê dike. 

Çarçoveya hiqûqî ya hûbrîsê (legal framework of hubris) Qanûnên ku ji bo kontrolkirina 

sendroma hûbrîsê (xwe-mezindîtin û desthilatdariyê) tên derxistin. Ev çarçove diyar dike ka 

kengî û çawa desthilatdarî dikare were sînordarkirin. 

Çarçoveya rewakirî / rastandî (validation framework) Pergalek yan rêbazek ku ji bo 

pejirandina rastbûn û bawerpêbûna lêkolînan tê bikarinîn. Ev çarçove rê nîşanî me dide ka 

çawa pêşniyar, pîvan û encam dikarin bên kontrolkirin û rastkirin. 

Çarçoveya têgehî (conceptual framework) Avahiyeke têgeh û bîrdoziyên ku lêkolînekê 

piştgirî dike. Ev çarçove dihêle ku mirov têgihiştineke berfireh a mijarê bi dest bixe. 

Çarçoveya teorîk (theoretical framework) Prensîb û têgehên sereke yên ku bingeha 

bîrdoziyekê pêk tînin. Ev çarçove rê nîşanî me dide ka çawa daneyên lêkolînê werin 

şîrovekirin. 

Çarenûs (fate) Di vê kontekstê de rewş an encama takekesê windakirî ye. Nebûna agahiyên 

zelal ên derbarê çarenûsê de dikare bibe sedema stres û neçariyê. 

Çareserî / terapî (therapy) Hemû rêbaz û midaxeleyên ku ji bo dermankirin û başkirina 

rewşên nexweşiyê tên bikaranîn. Terapî dikare him ji bo nexweşiyên bedenî û him jî yên 

derûnî were bikaranîn. Di warê tendirustiya derûnî de, terapî bi gelemperî bi rêya axaftin, 

tevgerîn û çalakiyên cuda pêk tê. 

Çavnebarî (envy) Hesteke neyînî ye li hemberî serkeftinên takekesên din; di narsîsîstan de 

ew yan hest dikin ku takekes ji wan çavnebar in yan jî ew bi xwe ji takekesên din çavnebar in. 

Çavnebarî dikare bibe sedema tevger û reftarên neyînî û bandoreke xirab li ser hestên 

takekesane bike. 

Çawaniya hestkirinê (emotional regulation) Ev weke "mekanîzma kontrolê" ye. Ew we hîn 

dike ku hestên we çawa kontrol bikin, ne bi tepîn, lê bi têgihiştin û îdarekirinê. Mînak, heke 

hûn hêrs dibin, hûn dikarin vê yekê nas bikin û rêyeke baş ya derbirînê bibînin. Ev hêz û  

şiyana kontrolkirina û birêvebirina hestan, ji bo saxlemî û tendirustiya derûnî giring e. 

Çawaniya jêderhênanî (inference quality) Bihêzî û bawerîpêkirina encamên ku ji daneyên 

lêkolînê tên derxistin. Çendî encam û têgihiştin bawerîpêkirî û rast in, ewqasî çawaniya 

jêderhênanî bilind e. 

Çawatîkirin (qualitizing) Veguherandina daneyan ji jimaran ber bi hêmanên çawayî ve, 

mînak weke veguhestina encamên anketekê bo kategoriyên destanî. Ev rêbaz di lêkolînên aloz 

û tevlihev de tê bikaranîn. 

Çawayî / cor (qualities) Taybetmendiyên ku bi rêya hest, têgihiştin an ezmûna kirdewarî 

(subjektîf) tên fêmkirin, ne bi pîvanên hejmarî. Mînak, xweşî, nermî an germahiya tiştekî. Ev 

taybetmendî bi gelemperî bi pîvanên heyben (objektîf) nayên pîvan. 

Çêbûn (formation) Pêvajoya avabûn, çêbûn an teşekirina tiştekî ye ku dikare fizîkî, civakî an 

têgihîştî be. Çêbûn di gelek waran de, weke perwerdehî, civakî û derûnî de konsepteke giring 

e. 

Çêbûna çandê (culture formation) Pêvajoya ku çandeke taybet bi rêya adet, bawerî, nirx û 

pratîkên civakî tê avakirin, bi gelemperî di encama danûstendin û dîroka hevpar de. Ev pêvajo 

bi demê re guherbar e û ji nifşekî bo yê din tê veguhestin. 

Çêbûna kesayetiyê (personality formation) Qonaxa geşedana taybetmendiyên kesayetiyê ye 

ku di bin bandora hêmanên weke genetîk, hawîrdor, çand û ezmûnên takekesane de çêdibe, bi 

taybetî di zarokatî û ciwaniyê de. Ev pêvajo diyar dike ka em çawa difkirin, hest dikin û 

tevdigerin. 

Çêbûna nasnameyê (identity formation) Pêvajoya avakirina nasnameya takekesî ye ku tê de 

takekes têgihiştina xwe ya "kî ye" bi rêya nirx, bawerî, rola civakî û ezmûnên takekesane şekil 

û şemal digire. Ev bi taybetî di demên ciwaniyê de pêvajoyek giring e. 

Çêkirina biryarê (decision making) Pêvajoya hilbijartina di navbera vebijarkên cuda de ye 

ku bi analîzkirina agahî, nirxandin û bijartina riya çêtirîn pêk tê. Ev hêmanek sereke ye di 

gelek war û çalakiyên jiyana rojane de. 

Çêkirina biryarên exlaqî (moral decision making) Qonaxa biryargirtinê ye ku li gorî 

prensîpên exlaqî, weke dadperwerî, rastî an berpirsiyarî, tê kirin û bi gelemperî bi nirxên 

takekesane an civakî ve girêdayî ye. Ev pêvajo ji bo civaka exlaqî û bi wijdan giring e. 

Çêkirina koman (group formation) Pêvajoya avabûna komeke civakî ye ku takekes bi 

armanc, berjewendî an nirxên hevpar tên ba hev û têkiliyên navxweyî ava dikin. Di vê 

pêvajoyê de norm, rêzik û rolên endamên komê têne diyarkirin. 

Çêkirina têgihiştinê (perception formation) Qonaxa çêbûna têgihiştin an nêrînekê li ser 

tiştekî ye ku bi rêya hest, ezmûn û şîrovekirina agahiyan pêk tê, mînak têgihiştina takekesekî 

li ser cihanê. Ev pêvajo diyar dike ka em çawa cihana derdora xwe fêm dikin. 

Çendayetîkirin (quantizing) Veguherandina daneyan ji formata çawayî (qualitative) ber bi 

formata jimarî û çendayetî (quantitative) ve, mînak weke jimarkirina çendiya ku temayekê di 

tekstan de xuya dike. Ev rêbaz di lêkolînên aloz û tevlihev de tê bikaranîn. 

Çerçoveya nimûnedan (sampling frame) Lîsteya hemû hêmanên popûlasyonê ku mînak jê 

tê hilbijartin. Di lêkolînan de, ev çerçove diyar dike ka kî dikare di lêkolînê de beşdar bibe. 

Çerxa derûniya xulamiyê (cycle of psychological slavery) Pêvajoya berdewam a ku tê de 

derûniya xulamiyê xwe dubare dike. Ev çerx bi gelemperî bi hest û baweriyên bindestiyê ve 

girêdayî ye û rawestana wê zor û zehmet e. 

Çerxa êşê (cycle of pain) Pêvajoya dubareyî ya êşandina xwe û yê-din ji ber bandora 

trawmayên berê. Ev çerx dema ku takekes ji ber birînên berê nikare têkiliyên saxlem bimeşîne 

çêdibe û dikare ji nifşekî bo nifşekî din derbas bibe 

Çerxa fîdbekê (feedback loop) Ev têkilî weke rêya cadeyê ye di navbera raman û hestan. Ne 

tenê yek alî, lê çendîn alî ye. Raman dikarin hestan çêkin, hest jî dikarin ramanên me 

biguherînin. Mînak, heke hûn bi xwe re neyînî diaxivin, ev dibe sedema hestên xemgîniyê û 

hestên xemgînî jî careke din ramanên we xerabtir dikin. 

Çerxa jiyanê (life cycle) Rêze qonaxên ku jîndarek di navbera zayîn û mirinê de tê re derbas 

dibe, weke zarokatî, ciwanî, mezinbûn û pîrbûn ku bi gelemperî guherînên zindewerî, civakî û 

derûnî vedigire. 

Çerxa ramanan (rumination) Pêvajoya dubare û berdewam a raman û fikirîna li ser rûdan, 

hest an pirsgirêkên neyînî ye ku bi gelemperî bêyî çareseriyê tê kirin û dibe sedema stres an 

xemgîniyê. 

Çerxa bîrdozkî (theoretical turn) Guherîneke giring an veguhastina di nêzîkatî an 

bîrdoziyekê de ye ku tê de bîrdoziyeke kevin tê rexnekirin an jî bi nêrîneke nû tê şûndegirtin, 

mînak di warên zanistî an civakî de. 

Çerxa xerab (vicious cycle) Rewşeke ku arîşe û pirsgirêkek dibe sedema pirsgirêkên din û ev 

pirsgirêkên nû jî pirsgirêka destpêkê xurttir dikin, mînak deynê ku dibe sedema stresê û stres 

jî biryarên xirabtir derbarê pereyan çêdike. Destpêkirina çalakiyeke ku encamên wê dibin 

sedem ji bo dubare encamdana heman çalakiyê, bi awayekî ku mirov asê dimîne. Di nivîsê de 

rewşeke ku dudilî, stres, dûrketinê, tevgera bêkontrol û xwe-sûcdarkirinê vedihewîne. 

Çewtsaziyên venasînî (cognitive distortions) Şêwazên ramana nerast in ku bi şîrovekirina 

şaş a rastiyê bandoreke neyînî li hest û tevger û reftarên takekesan dikin. Ev çewtsazî ku pir 

caran di terapiya reftarî-venasînî de têne lêkolînkirin, dikarin rewşên weke depresyon an 

xemgîniyê xurt bikin. Mînak, takekes dikare tiştan bi awayekî reş-spî bibîne, encameke neyînî 

li ser bingeha rûdaneke tenê bigire, tenê li aliyên neyînî binihêre an jî serkeftinan paşguh bike. 

Herwiha, mirov dikare bê delîl encaman derxe, weke bawerkirina ku takekesên din neyînî 

difikirin an pirsgirêkan mezintir bike. Fikr û ramana ku hest rastiyê nîşanî me didin, 

zextkirina xwe bi gotinên “divê”, etîketkirina xwebûna xwe an takekesên din bi awayekî 

neyînî an sûcdarkirina xwebûna xwe ji bo tiştên ne di kontrola wî de ne jî di nav van 

çewtsaziyan de ne. Ev şêwazên fikr û ramanê bi gelemperî derhişî ne lê dikarin bi terapiyê 

bên sererastkirin. 

Çerxên paşvedanê (feedback loops) Prosesa ku encamên berê dibin beşek ji pêvajoya 

biryardayîna siberojê. Di van çerxan de, encamên çalakiyan dîsa tên bikaranîn da ku biryarên 

nû bên stendin û vê yekê bandorê li ser encamên siberojê dike. 

Çewtagahî (misinformation) Agahiyên şaş û derew ku bi taybetî di medyaya civakî de tên 

belavkirin. Çewtagahî dikare bi zanebûn an nezanebûn bê belavkirin û dibe sedema çewt 

têgihiştina mijar û rûdanan. 

Çîrokên alternatîf (alternative narratives) Vegotinên ku ji aliyê desthilatê ve tên afirandin 

da ku rastiya heyî bê veşartin yan veguhertin. Ev çîrok bi armanca guherandina têgihiştina 

rûdanan û kontrolkirina raya giştî tên bikaranîn. 

Çostî / yekbarî (inertia) Di fîzîk û zanista civakî de, meyla tiştekî ji bo mayîna di rewşa xwe 

ya heyî de. Di warê civakî de, ew berxwedana guherînê û mayîna li ser rê û rêbazên kevnar 

diyar dike. 

Dabeşbûn (division) Pêvajoya parçekirin an dabeşkirina tiştekî bo beşên cuda ye ku dikare 

fizîkî, têgihîştî an civakî be, mînak dabeşkirina erdê an komekê. Dabeşbûn dikare hem çêkerî 

û hem jî xirabkar be, li gorî armanca wê. 

Dabeşbûna civakî (social division) Veqetandina civakê bo komên cuda li gorî hêmanên 

weke çîn, etnîsîte, zayend an aborî ye ku carina dibe sedema cudahî an nakokiyan. Ev 

dabeşbûn pirî caran newekheviyên civakî zêde dike. 

Dabeşkirin (classification) Pêvajoya rêzkirin an komkirina tişt, takekes an têgihan li gorî 

taybetmendiyên hevpar e, ji bo hêsankirina têgihiştin an analîzê. Di zanistê de, dabeşkirin 

alîkariya me dike ku cihana tevlihev bi awayekî pergalî fêm bikin. 

Dabeşkirina civakî (social classification) Rêzkirina mirovan di civakê de li gorî statû, rol, 

meslek an taybetmendiyên din e, mînak cudakirina takekesan weke karker an rêveber. Ev 

dabeşkirin piranî ji bo rêxistina civakê tê bikaranîn, lê carinan dibe sedema cudakariyê jî. 

Dabeşkirina zayendî (gender classification) Komkirina mirovan li gorî zayendê, weke jin, 

mêr an zayendên din ku carina di warên civakî, qanûnî an zanistî de tê bikaranîn. Ev 

dabeşkirin bi awayên curbicur di civakan de tê bikaranîn û carna dibe sedema berevanî û 

nakokiyan. 

Dad (justice) Prensîba dayîna mafê her takekesî bi awayekî hevseng û adil e ku li ser rastî, 

wekhevî û exlaqê ava dibe. Dad ji bo jiyaneke civakî ya saxlem (tendirust) û wekhev bingehîn 

e. 

Dada civakî (social justice) Armanca dabînkirina dadperweriyê di civakê de ye, bi taybetî ji 

bo komên dezavantajkirî an bindest, bi rêya çareserkirina newekheviyên aborî, civakî an 

çandî. Ev têgeh bi têkoşîna ji bo mafên wekhev û derfetên wekhev ve girêdayî ye. 

Dadmendiya civakî (social justice) Têgeha wekhevî û mafên wekhev di nav civakê de, di vê 

kontekstê de bi taybetî têkildarî bandor û berpirsiyariyên guherîna avhewayê. Dadmendiya 

civakî li ser bingehê wekhevî û parastina mafên her takekesî tê avakirin. 

Dahûraniya / şîkara hêmanî (factor analysis) Rêbazeke statîstîkî ku ji bo destnîşankirina 

hêmanan di nav komek guherbarên hevgirtî de tê bikaranîn. Ev rêbaz di lêkolînên derûnî û 

civakî de tê bikaranîn ji bo naskirina hêmanên bingehîn ên ku bandorê li ser diyardeyekê 

dikin. 

Dahûraniya / şîkara naverokî (content analysis) Rêbazeke ku daneyên nivîskî, dîtbarî an 

dengî bi awayekî sîstematîk disenifîne û şîrove dike. Ev rêbaz di lêkolînên medyayê, 

edebiyatê û ragihandinê de tê bikaranîn. 

Dahuraniya asta duyem (secondary analysis) Analîza daneyên ku ji lêkolînên din hatine 

bidestxistin. Ev cure analîz dihêle ku daneyên heyî ji bo armancên cuda bên bikaranîn û 

dihêle ku lêkoler daneyên berfireh bi lêçûneke kêm bikar bînin. 

Dahuraniya bandoriya civakî (social impact analysis) Lêkolîna bandora polîtîkayan û 

bernameyan li ser civakekê. Ev rêbaz alîkariya me dike ku encamên curbicur ên biryarên 

civakî û siyasî fêm bikin. 

Dahuraniya deqî (textual analysis) Lêkolîna naverok û wateyên deqan. Ev dahûranî ji bo 

fêmkirina wate û bandora metnên curbicur, weke kitêb, belge, gotarên rojnameyan û hwd. tê 

bikaranîn. 

Dahuraniya diyardeparêzî (phenomenological analysis) Lêkolîna azmûna mirovî ya 

rastiyê. Ev rêbaz hewl dide ku têgihiştina takekesekî li ser diyardeyekê fêm bike, bêyî ku 

pêşdaraziyan deyne ser. 

Dahûraniya gotûbêjî (conversation analysis) Rêbazeke ku rêzik û qanunan di nav axaftinên 

rojane de vedikole. Ev ji bo fêmkirina şîkar û dînamîkên danûstandina di navbera mirovan de 

tê bikaranîn. 

Dahûraniya jimariya encamkirinê (inferential statistical analysis) Bikaranîna teknîkên 

statîstîkî ji bo derxistina encaman li ser popûlasyonekê ji mînakekê. Ev rêbaz dihêle ku 

lêkoler ji daneyên mînakekê bigihin encamên giştî derbarê popûlasyonê de. 

Dahûraniya mesref / lêçûn-karkirinê (cost-benefit analysis) Nirxandina hêla erênî û neyînî 

ya biryar an çalakiyekê ku lêçûn û qezencan bi hev re disenifîne. Ev rêbaz ji bo biryardana 

baştir û bikaranîna çavkaniyan bi awayekî karîger tê bikaranîn. 

Dahuraniya naveroka çawayetî / corekî (qualitative content analysis) Lêkolîna kûr a 

naverokê û wateyên veşartî. Ev rêbaz li ser têgihiştina kûr a wate û wateyên çandî yên 

naveroka nivîskî, dîtbarî an bihîstî disekine. 

Dahuraniya nîşanenasî (semiotic analysis) Lêkolîna nîşan û sembolan û wateyên wan. Ev 

dahûranî ji bo fêmkirina ka çawa nîşan û sembol di çarçoveya çandekê de wateyê diafirînin tê 

bikaranîn. 

Dahuraniya pêngavî (path analysis) Rêbazek e ji bo dahûrandina têkiliya di navbera 

guhêrbaran de û encamên wan. Ev rêbaz bi taybetî di lêkolînên civakî de ji bo dîtina têkiliyên 

sedem û encam di navbera hêmanên cuda de tê bikaranîn. 

Dahuraniya temayî (thematic analysis) Lêkolîna temayen sereke di naverokê de. Ev rêbaza 

analîzê di lêkolînên çawayî de tê bikaranîn ji bo destnîşankirina teşeyên sereke yên ku di 

daneyên hevpeyvîn, çavdêrî an nivîsaran de xuya dikin. 

Dahûraniya vegotinî (narrative analysis) Lêkolîna strûktur, naverok û maneya çîrok û 

vegotinan. Ev rêbaz ji bo fêmkirina ka çawa mirov ezmûnên xwe bi rêya çîrokan fêm dikin û 

bi hev re parve dikin tê bikaranîn. 

Dahûrîna amarî ya şayesî (descriptive statistical analysis) Rêbazên ku dihêlin ku dane bi 

awayekî berfireh û kurtûkirmancî werin pêşkêşkirin. Ev dahûrîn alîkariya me dike ku 

taybetmendiyên bingehîn ên daneyên berhevkirî fêm bikin. 

Dahûrîna daneyan (data analysis) Rêbazên statistîkî û têgihiştinî yên ku tên bikaranîn ji bo 

şîrovekirina daneyên lêkolînên derûnnasiyê. Ev pêvajo ji bo derxistina encam û têgihînên 

giring ji daneyên lêkolînê tê bikaranîn. 

Dahûrîna daneyên mezin (big data analysis) Analîzkirina komeke mezin a daneyan. 

Pêvajoya dahûrînkirina komên mezin ên daneyan e ji bo dîtina têkiliyan û tendansan. Teknîka 

ku ji bo analîzkirina komên mezin ên daneyan tê bikaranîn. Ev teknîk dikare di lêkolînên li ser 

folklor, kelepor, ziman û derûnnasiyê de bê bikaranîn. 

Dahûrîna naverokê (content analysis) Rêbazeke lêkolînê ya ku agahiyên di nav tekstekê de 

bi awayekî pergalî dahûrîn dike. Ev rêbaz di vekolîna lêkolînên li ser grooming de hatiye 

bikaranîn û ji bo fêmkirina naverok û şarezayên naveroka nivîskî tê bikaranîn. 

Dahûrîna poststrûktural (poststructural analysis) Rêbaza dahûrîna nûjen ku li ser têkiliyên 

di navbera wate, hêz û nasnameya civakî disekine. Ev rêbaz felsefeya piştî strûkturalîzmê bi 

kar tîne da ku têgihiştinên kevneşopî ên nasnameya mirovî û civakî bixe bin pirsyarê. 



70 
 

Dahûrîna tevgerên mîkro (microexpression analysis) Lêkolîna li ser derbirînên rû yên kurt 

û nehemdî ji bo naskirina xapandinê. Ev dahûrîn bi taybetî di lêkolînên derbarê derew û 

ragihandinê de tê bikaranîn. 

Dahûrîna tevgerî / reftarî (behavioral analysis) Lêkolîna li ser tevger û reftarên mirov. Ev 

dahûrîn hewl dide têgihiştina sedemên tevgerên mirovan û pêşbînîkirina tevgerên siberojê. 

Dahûrînên komî / gumlatî (cluster analysis) Teknîkeke statîstîkî ye ku tiştên weke hev di 

komikên cuda de kom dike. Ev rêbaz ji bo dîtina modelên di nav komên mezin ên daneyan de 

tê bikaranîn. 

Dahûrînên kûr ên derûnî (in-depth psychological analysis) Vekolîna kûr û berfireh a 

pêvajoyên derûnî ku gelek caran han û motîvasyonên derhişî û modelên kûr jî vedihewîne. Ev 

rêbaz bi taybetî di terapiyên derûnî de tê bikaranîn da ku sedemên kûr ên arîşe û pirsgirêkên 

derûnî bên fêmkirin. 

Dahûrînên norozindewerî (neurobiological analyses) Lêkolînên bingeha zindewerî a 

diyardeyên derûnî ku vedikolin ka çawa avahî û fonksiyonên mêjî bandorê li ser tevgerê 

dikin. Ev lêkolîn alîkariya me dikin ku têkiliyên di navbera mêjî û reftarê de fêm bikin. 

Damezrandina demzincîrî (time series design) Modela lêkolînê ku daneyên ji demsalan 

derxe holê û vediguherinin di nav demê de analîz dike. Ev modela lêkolînê bi taybetî ji bo 

fêmkirina veguherînên demdirêj di nav demê de tê bikaranîn. 

Daneyên derxweyî (outlier) Daneyên ku ji yên-din gelek cuda ne û dikarin encamên lêkolînê 

xelet bikin. Ev dane ji bo fêmkirina rûdanên ne-asayî an jî ji bo dîtina şaşiyên di berhevkirina 

daneyan de giring in. 

Daneyên mezin (big data) Komên pir mezin ên daneyan in ku bi rêbazên kevneşopî nayên 

dahûrîn. Ev dane dikarin ji çavkaniyên curbicur (wêne, vîdeo, tekst, hwd.) bên û ji bo dîtina 

model û têkiliyên nû tên bikaranîn. 

Danûstandina çandî (cultural exchange) Pevguherina nirx, kevneşopî û edetên di navbera 

çandên cuda de. Ev pêvajo ji bo dewlemendkirina çandên tevlîbûyî û afirandina têgihiştina di 

navbera wan de giring e. 

Darazkirina serbixwe (independent judgment) Hêz û şiyana nirxandina rewşekê û 

biryardana li ser bingehê nirx û nêrînên xwe, ne li gorî zextên derxweyî. Ev taybetmendî ji bo 

raman û fikirîna rexneyî û biryardana etîkî giring e. 

Daristanbirîn (deforestation) Qutkirina berfireh a daristan, bi piranî ji bo bikaranîna erdê ya 

din. Daristanbirîn bandoreke mezin li ser hawîrdorê dike û dibe sedema gelek arîşe û gelemşe 

û pirsgirêkên jîngehî. 

Daşikandin (reduction / reductionism) Hewldana ji bo rave û şîrovekirina fenomenên aloz 

bi rêya parçeyên wan ên hêsan. Ev nêzîkatî gelek caran di zanistan de tê bikaranîn, lê dikare 

bibe sedema windakirina fêm û têgihiştina tevahî. 

Daxwaz û hêviya mirinê (death wish) Xwesteka hişyar (hişmend) an nehişyar (derhişî) a 

mirinê ku di çarçoveya depresyonê, ramanên xwe-kuştinê û psikoanalîzê de tê lêkolînkirin. Li 

gorî hinek dîtinên derûnnasiyê, ev daxwaz dikare di bin û der hişê her takekesî de hebe. 

Dayîkbûn (motherhood) Rewşa bûyîna dayîkê û rola wê. Ev têgeh hem aliyên zindewerî û 

hem jî aliyên civakî û çandî yên dayîkbûnê vedihewîne. 

Dayikên şîrmij (nursing mothers) Di çarçoveya derûnnasiyê de, aliyên derûnî yên girêdana 

dayikê, azmûnên piştî zarokbûnê û têkiliyên şîrdan tên lêkolînkirin. Şîrdana zarokan dikare 

bandoreke erênî li ser têkiliya navbera dayik û zarokê bike. 

Dayîna bersivê (responsiveness) Hêz û şiyana bersivdayîna teşwîq an rewşekê. Ev 

taybetmendî di têkiliyên civakî û di warê perwerdehiyê de giring e. 

Deîzm (deism) Baweriya ku Xwedê gerdûn afirandiye lê tê de midaxele nake. Li gorî vê 

baweriyê, Xwedê weke avakerekî ye ku piştî afirandina cihanê, wê bi rêya qanûnên xwezayî 

dihêle bimeşe. 

Déjà vu Hesta ku mirov rewşeke nû berê jiyaye, lê di rastiyê de nejiyaye. Ev diyarde dikare ji 

ber şaşiyên biçûk di prosesa bîranînê de çêbibe. Déjà vu fenomeneke derûnî ye ku gelek 

takekes car caran jiyane/dijîn. 

Dêlindêz / merasîm (ritual / ceremony) Ayînên civakî ne ku di pêvajoya şînê de tên kirin. 

Di rewşa windakirina bi darê zorê de ev merasîm tune ne. Nebûna van merasîman pêvajoya 

şîn û şûnê dijwartir dike. Merasîm di gelek warên din ên jiyanê de jî tên dîtin û dikarin 

alîkariya me bikin ku rûdanên giring bînin cih. 

Dem (time) Pîvana ku rûdanan rêz dike. Dem di derûnnasiyê de têgeheke giring e, ji ber ku 

fêm û têgihiştina demê dikare bandorê li ser ezmûna derûnî bike. 

Dema mitleq (absolute time) Têgihiştina klasîk a demê weke tiştekî sabît û neguhêrbar. Ev 

têgeh li gorî bîrdoziya relatîvîteyê ya Einstein hatiye veguhertin. 

Dema xewnê (dream time) Di derûnşînasiyê de, dema ku di xewnan de derbas dibe û ji dema 

rastîn cudatir e. Di xewnan de, dem dikare bi awayekî ne-xêzî derbas bibe û bi qanûnên cuda 

bimeşe 

Demkîbûn  (temporariness) Rewşa ku tiştek ne domdar e. Taybetmendiya tiştekî ye ku ne 

domdar e û tenê ji bo demeke diyarkirî heye an berdewam dike. Ev têgeh dikare ji bo rewş, 

tişt an têkiliyan bê bikaranîn, mînak karê demkî, avhewaya demkî an hestên demkî ku piştî 

demekê vediguherin an winda dibin. 

Demografî (demographic) Têkildarî taybetmendiyên nifûsê yên weke temen, zayend, nijad û 

hwd. 

Depresyon (depression) Rewşeke derûnî ya ku bi xemgîniya domdar, windakirina eleqeyê û 

kêmbûna enerjiyê tê naskirin. Ev dikare yek ji encamên grooming be. Nexweşiyeke derûnî ye 

ku bi xemgînî û bêhêvîtiyê tê naskirin. 

Depresyona domdar (chronic depression) Nexweşiyeke derûnî ye ku bi xemgîniya 

berdewam, bêhêvîtî û wendakirina eleqeya ji jiyanê re tê nasîn. Tepisandina rastiyê dikare 

bibe sedema vê nexweşiyê. 

Depresyona giran (major depression) Nexweşiyeke derûnî ya ku bi xemgîniya kûr, 

bêhêvîbûn û windakirina eleqeya ji jiyanê tê nasîn. 

Depresyona kûr (severe depression) Rewşeke derûnî ya giran ku bi xemgînî û bêhêvîtiya 

kûr ve girêdayî ye. 

Depresyona piştî zayînê (postpartum depression) Rewşa derûnî ye ku piştî zayînê di hin 

dayîkan de çêdibe, bi hestên xemgînî, bêhêvîtî an stresa zêde ve tê xuyakirin ku dikare ji ber 

veguherînên hormonan, westandin an zextên civakî derkeve. 

Deq (label) Danasîn an nîşanek e ku ji bo pênasekirina tiştekî, kesekî an têgînekê tê 

bikaranîn, mînak "xwendekar" an "dostane". 

Deqa civakî (social label) Danasîn an navê ku civak li takekesekî dike li gorî rola wî, statuya 

wî an taybetmendiyên wî, weke "serkeftî", "bêkar" an "rêveber". Ev deq dikare bandorê li fêm 

û têgihiştina takekesan bike. 

Deqîqiya şîroveyî (interpretative rigour) Asta hûrgilî, kûrbûn û bihêziya rave û şîrovekirina 

agahî an daneyan e ku bi gelemperî di lêkolînên zanistî an civakî de tê bikaranîn ji bo 

mîsogerkirina rastî û pêbaweriyê. 

Deqkirin (labeling) Pêvajoya danîna nav, danasîn an etîketekê li ser takekesekî, tiştekî an 

rewşekê ye ku dikare ji bo rêzkirin an têgihiştinê be, lê carina dibe sedema stereotîp an 

pêşdaraziyê. 

Deqkirin / şermezarkirin (stigma) Bawerî û helwestên neyînî yên civakê li hemberî komek 

yan takekesekî. Bi taybetî, helwestên neyînî yên civakê li hemberî takekesên bi bêpergalî û 

pirsgirêkên derûnî re rû bi rû dimînin. 

Deqkirina civakî (social labeling) Pêvajoya danîna nav an danasînê li takekesekî ji aliyê 

civakê ve ye li gorî rola wî, statuya wî an taybetmendiyên wî, weke "serkeftî" an "xwendekar" 

ku dikare bandorê li têgihiştin û tevger û reftarên takekesan bike. Heman wate deqa civakî 

(social label) 

Deqkirina derûnî (psychological labeling) Danasîna rewşa derûnî ya takekesekî ye, weke 

"depresyon" an "xemgînî" ku bi gelemperî di çarçoveya teşxîsên derûnnasî de tê bikaranîn. Ev 

deqkirin dikare bandorên erênî an neyînî li ser xwe-têgihiştina takekes bike. 

Deqkirina hestî (emotional labeling) Pênasekirina hestên takekesekî ye, weke "xemgîn" an 

"kêfxweş" ku bi rêya gotin an şîrovekirina rewşa hestyarî tê kirin. 

Derbasbûn (transition) Guherîna ji rewşekê bo rewşeke din e ku dikare fizîkî, civakî an 

derûnî be, mînak veguherîna ji xwendekariyê bo karî. 

Derbasbûna civakî (social transition) Guherîna rola an statuya takekesekî di civakê de ye, 

weke veguherîna ji ciwantiyê bo mezinbûnê an veguherîna nasnameya zayendî di çarçoveya 

civakî de. 

Derbasdarî (validity) Asta ku test, pîvan an nêzîkatiyek bi rastî tiştê ku armanc dike dipîve, 

mînak derbasdariya testeke derûnî ji bo pîvandina hişmendiyê. 

Derbirîn (expression) Pêvajoya nîşandana hest, raman an nasnameyê ye bi rêya axaftin, 

tevger, reftar an hunerê. 

Derbirîna hestan (emotional expression) Vegotina hestên takekesane bi rêya axaftin, 

tevgerên rûyî, deng an zimanê laş e, mînak kenîn ji bo nîşandana kêfxweşiyê. 

Derbirîna xwebûnê (self-expression) Nîşandana nasname, raman an hestên takekesî ye, bi 

gelemperî bi rêya afirînerî, weke nivîsandin, wêne an muzîk. 

Derbirîna zayendî (sexual expression) Vegotina xwestek, nasname an meylên zayendî ye bi 

rêya tevger, reftar, axaftin an şêwazên takekesane. 

Derbîrînên rûyî û dengî (facial and vocal expressions) Awayê ku mirov hestên xwe bi 

tevgerên rûyî, weke bişirîn an deng, weke ken an girî, nîşan dide. 

Derdora civakî (social environment) Hawirdora ku têkiliyên civakî, norm û çalakiyên 

komelî lê çêdibin, weke malbat, dibistan an cihana kar. 

Derdora mirovî ya bi hevdilî (empathic human environment) Matrîseke derûnî ye ku ji 

hêla dayik an lênêrên destpêkê ve bi hebûna xwe ya fizîkî û manewî tê avakirin ku zarok tê de 

xwebûna xwe geş dike û bingeha saxlemî û tendirustiya derûnî lê tê danîn. 

Derdora xwezayî (natural environment) Hawirdora fizîkî ye ku mirov tê de dijîn, weke 

daristan, çem an bajar ku bandorê li jiyan û xweşbûna wan dike. 

Derengmayîna geşedanî (developmental delay) Rewşa ku zarok di qonaxên geşedana fizîkî, 

zihnî an civakî de li gorî hevpîşeyên xwe dereng dimîne, mînak dereng axaftin. 

Derxweyîparêzî (externalism) Nêrîneke felsefî ye ku dibêje zanîn an baweriyên mirov bi 

giranî ji hêmanên derxweyî, weke ezmûn an hawîrdor, tên, berevajî nêrînên navxweyîparêz. 

Derfeta wekheviyê (equal opportunity) Prensîba ku her takekes, bêyî cudakarî li ser zayend, 

etnîsîte an statuya aborî, mafê gihîştina çavkaniyan, perwerde an kar heye. 

Derfetên vegotina rastiyê (truthtelling opportunities) Derfet an mekanîzmayên ku rê didin 

takekes an civakê ku rastiyên tepisandî an veşartî bi awayekî ewle derbixin, bi gelemperî di 

çarçoveya dad an aştiyê de. 

Dergevan (gatekeeper) Takekesê ku kontrol dike ka kî dikare xwe bigihîne çavkanî, agahî an 

derfetan, mînak edîtorekî rojnameyê ku biryarê dide kîjan nûçe bê weşandin. 

Derhişî (unconscious) Beşa nehişmend û tepisandî ya derûnê mirov e ku dikare li ser 

takekesên din bandor bike bêyî ku di hişmendiyê re derbas bibe. Li gorî Freud, derhişî roleke 

giring di pêkhatina kesayetiyê de dilîze û gelek tevger û reftar û biryarên mirov ji vê beşê tên. 

Beşek ji hişê mirov e ku mirov bi xwe pê nizane lê bandoreke mezin li ser tevger û hestên 

mirov dike. Tepisandina rastiyê bi piranî di vê astê de pêk tê. 

Derhişiya hevpar (collective unconscious) Ji aliyê Carl Jung ve hatiye geşkirin û behsa 

azmûn û sembolên ku di nav civakên cuda de hevpar in, dike. Li gorî Jung, ew parçeya derûnî 

ya mirov e ku di hemû çand û civakan de hevpar e. 

Derhişiya takekesî (personal unconscious) Di bîrdoziya Jung de cih digire û behsa azmûn, 

bîranîn û hestên şexsî yên mirov dike ku di jiyana xwe de jiyaye lê niha ji wan ne haydar e. 

Derîderûnnasî (parapsychology) Lêkolîna diyardeyên derûnî yên ku bi rêbazên zanistî yên 

standard nikarin werin ravekirin. Ev qad li ser mijarên weke dûrhişkarî (telepathy), fêlbazî 

(clairvoyance) û derûnlivînê (psychokinesis) dixebite. 

Derman (treatment) Pêvajoya çareserkirin an başkirina nexweşî, pirsgirêkên tendirustî an 

rewşên derûnî ye bi rêya rêbazên bijîşkî, derûnî an civakî, mînak terapiyê an emeliyatê. 

Dermanê derûnî (psychopharmacology) Zanista lêkolîna dermanên ku bandorê li hiş, hest û 

tevgerên mirov dikin, bi taybetî ji bo tedawiya nexweşiyên derûnî yên weke depresyon, 

şîzofrenî an anksiyeteyê. 

Dermanên derûnbijîşkî (psychiatric medications) Dermanên ku ji bo rêvebirin an tedawiya 

nexweşiyên derûnî têne bikaranîn, weke antîdepresan antîpsîkotîk an stabîlîzatorên hestê ku ji 

bo kêmkirina nîşaneyan têne reçetekirin. 

Dermankirina derûnbijîşkî (psychiatric medication) Bikaranîna dermanên taybet ji bo 

çareserkirina pirsgirêkên derûnî ye ku bi gelemperî bi şêwirdariya pisporê derûnbijîşkî tê 

kirin, mînak dermanên ji bo kêmkirina nîşaneyên depresyonê an anksiyeteyê. 

Dersên êşê (lessons of pain) Fêrbûnên ku ji serpêhatiyên trawmatîk tên bidestxistin. Ev têgeh 

dide xuyakirin ku êş dikare bibe mamoste û çavkaniya geşedanê jî. 

Derûn (psyche) Hiş û derhişiya mirovî bi giştî. Derûn di kurdî de têgehek girîng e ku behsa 

tevahiya rewşa hiş û nefsiyeta mirovî dike. Derûnnasî (psîkolojî) wek zanistek vê mijarê 

lêkolîn dike. Derûna mirov ji gelek aliyên cuda pêk tê: Hiş (consciousness): Beşa me ya 

hişyar ku em pê difikirin û biryaran didin. Derhiş (unconscious): Beşên veşartî yên nefsê ku 

gelek caran em pê nizanin lê bandorê li ser me dikin. Hest (emotions): Rewşên weke şahî, 

xemgînî, tirs û hêrs ku bandorê li ser derûna me dikin. Ramandin (thinking): Pêvajoya fikirîn 

û çareserkirina pirsgirêkan. Bîr-anîn (memory): Tomarkirina û bîranîna serpêhatî û 

zaniyariyan. Di çanda kurdî de, têkiliya navbera laş, rih û derûnê wek têkiliyeke girîng tê dîtin 

ku bandorê li ser tendirustiya mirov dike. 

Derûnnasî (psychology) Têgîneke kûr a ku rewşa derûnî, hişmendî û giyanî ya mirov û 

civakê vedibêje. Ji bo kurdan, derûn ne tenê zanistekê ye, lêbelê serpêhatiyeke dijwar a jiyanê 

ye ku êş, berxwedan û nûşiyan û transformasyonên giyanî tê de cih digire. 

Derûna hevpar (collective psyche) Hizr, raman, hest û baweriyên hevpar ên civakekê. Ev 

têgih behsa hêmanên derûnî yên ku endamên civakekê bi hev re parve dikin dike. 

Derûnbijîşk (psychiatrist) Bijîşkê ku li ser bêpergalî û nexweşiyên derûnî dixebite. Doktorê 

pisporê nexweşiyên derûnî ku dikare dermanan jî binivîse. Beşa bijîşkiyê ya ku li ser 

bêpergalî û nexweşiyên derûnî disekine. 

Derûncivakî (psychosocial) Têkiliya navbera hêmanên derûnî (hest, raman, tevger û reftar) û 

civakî (têkiliyên mirovî, çand, hawîrdor) ye ku bi hev re bandorê li saxlemî û tendirustî û 

xweşbûna takekesan dikin, mînak bandora piştgiriya civakî li ser depresyonê. 

Derûnçavkanî (psychosource) Çavkanî an hêmanên ku bandorê li rewşa derûnî ya 

takekesekî dikin, weke têkiliyên takekesane, ezmûnên jiyanê an piştgiriya civakî ku dikarin 

erênî (mînak hezkirin) an neyînî (mînak trawma) bin. 

Derûndermanî / çareseriya derûnî (psychotherapy) Rêbazeke tedawiyê ye ku bi rêya 

axaftin, şêwirdarî û teknîkên derûnî nexweşî û pirsgirêkên derûnî, weke xemgînî an stres, 

çareser dike, mînak terapiya venasînî-reftarî (CBT) an terapiya şîkarî (dînamîk). 

Derûndînok (psychedelic) Madeyên ku bandorê li ser hişmendî û tevgera mirov dikin, weke 

LSD, psîlosîbîn û DMT. Ev made dikarin veguherînên demkî di hişmendî, pêjn û têgihiştina 

mirov de çêbikin. 

Derûnfîzyolojî (psychophysiology) Zanista lêkolîna têkiliya di navbera pêvajoyên derûnî 

(weke hest û raman) û erkên laşî (weke lêdana dil, terkirin an reaksiyonên mêjî) de ye ku 

armanc dike têbigihîje ka hiş çawa bandorê li fîzyolojiyê dike, mînak lêkolîna stresê li ser 

tansiyona xwînê. 

Derûnî (psychological) Her tiştê ku bi hiş, hest, raman û tevgerên mirovî ve têkildar e, weke 

rewşên derûnî (depresyon, kêfxweşî), pêvajoyên zihnî (biryargirtin) an bandora ezmûnan li 

ser kesayetiyê. 

Derûniya azadkirinê (liberation psychology) Ev xebat ku li Amerîkaya Latînî pêş ketiye, li 

ser hêzdarkirina komên bindest disekine bi rêya bilindkirina hişmendiya rexneyî û pêşvebirina 

veguherîna civakî. 

Derûniya biratiya gelan (psychology of brotherhood of peoples) Qada lêkolînê ya ku 

têkiliyên di navbera gelan de ji aliyê derûnî û civakî ve lêkolîn dike. Ev têgeh bi taybetî li ser 

çawaniya pêşketina têkiliyên erênî di navbera gelan de disekine. 

Derûniya civakî (social psychology) Zanista ku lêkolîn dike ka civak çawa bandorê li tevger, 

reftar û ramana takekesan dike. Beşek ji zanista derûnnasiyê ye ku bandora civakê li ser derûn 

û tevgerên mirovan, herwiha têkiliyên di navbera takekes û koman de lêkolîn dike. 

Derûniya edilî (adjusted Psychology) Têgihiştina rewşên derûnî û tevgerên ku di nav 

çarçoveyek diyarkirî de guncan tên hesibandin. 

Derûniya koman (group psychology) Lêkolîna tevger û reftar û şîkar û dînamîkên di nav 

koman de. 

Derûniya lihevhatî (psychological adjustment) Ev têgeh behsa pêvajoyên adaptasyonê dike 

ku alîkariya takekesan dike da ku bi veguhertin an zor û zehmetiyên di hawîrdora xwe de re 

baş bijîn. 

Derûniya medyaya civakî (social media psychology) Lêkolîna bandorên medyaya civakî li 

ser tevger, reftar,  helwest û derûniya bikarhêneran e. 

Derûniya mekanî (environmental psychology) Qada zanistî ya ku têkiliya di navbera mirov 

û hawirdora wan de lêkolîn dike. 

Derûniya perwerdehiyê (educational psychology) Lêkolîna bandora hêmanên derûnî li ser 

hînbûnê. 

Derûniya xulamiyê (psychological slavery) Rewşa derûnî ya ku tê de takekesek an civakek 

bi awayekî derhişî û bêhay û nehişyar xwe bi hêzên serdest ve girêdide û nirx, ziman û çanda 

wan dipejirîne û ya xwe kêm û bêkêr dibîne. 

Derûnkolînerî (psychoanalysis) Rêbazeke derûnnasiyê ye ku ji aliyê Sigmund Freud ve 

hatiye geşkirin û pêşxistin. Ev rêbaz li ser bingeha vekolîna bîra derheşî û mekanîzmên 

berevaniyê yên derûnî ava bûye. Di derûnşîkariyê de, tepisandin weke yek ji mekanîzmên 

bingehîn tê dîtin. 

Derûnkolînerî / derûnşîkarî (psychoanalysis / psychodynamic) Rêbazeke derûnnasiyê ye 

ku ji aliyê Sigmund Freud ve hatiye pêşxistin. Ev rêbaz li ser bingeha vekolîna hişê mirov û 

bandora serpêhatiyên zaroktiyê disekine. 

Derûnkolîneriya civakî (social psychoanalysis) Bikaranîna psîkanalîzê ji bo têgihiştina 

şîkar û dînamîkên civakî. 

Derûnlaşî (psychosomatic) Nexweşiyên ku ji sedema arîşe û pirsgirêkên derûnî derdikevin 

holê û bandorê li ser laş û bedenê dikin. Mînak stresa derûnî dikare bibe sedema êşa mîdeyê. 

Derûnnas (psychologist) Zanayê ku derûnnasiyê lêkolîn dike û bi hiş û tevger û reftarê re 

mijûl dibe. 

Derûnnasê civakî (social psychologist) Derûnnaseke ku bandora civakê li ser tevger û 

reftarên takekesan lêkolîn dike. 

Derûnnasê perwerdehiyê (educational psychologist) Derûnnaseke ku bi fêrbûn û geşedana 

di perwerdehiyê de mijûl dibe. 

Derûnnasê pîşesaziyê (industrial psychologist) Derûnnaseke ku li ser tevger û reftarên di 

cihên kar û bar de dixebite. 

Derûnnasê tendirustiyê (health psychologist) Derûnnaseke ku bandora derûnî li ser saxlemî 

û tendirustiya fizîkî lêkolîn dike 

Derûnnasê zarokan (child psychologist) Pisporek e ku bi geşedan û pirsgirêkên zarokan re 

mijûl dibe. Ev pispor alîkariya zarokan dikin ku bi kêşe û pirsgirêkên hestî, reftarî û 

perwerdehiyê re rû bi rû bibin. 

Derûnnasên zindewerî (biological psychologists) Pisporên ku li ser bingehên zindewerî yên 

reftar û hiş dixebitin. Ev pispor lêkolînê li ser têkiliya navbera mêjî û tevgerê dikin. 

Derûnnasiya klînîkî (clinical psychology) Beşa derûnnasiyê ya ku bi teşxîs û tedawiya 

bêpergalî û pirsgirêkên derûnî re mijûl dibe. Derûnnasên klînîkî bi takekesên ku girîft û 

pirsgirêkên derûnî hene re kar dikin û şêwirmendiyê didin wan. 

Derûnnasiya neasayî / abnormal (abnormal psychology) Lêkolîna reftarên derûnî yên ku ji 

standartên civakî û derûnî derdikeve. Ev beş dixwaze fêm bike ka çima hin takekes reftarên 

neasayî dikin. 

Derûnnasiya erêniyê (positive psychology) Beşa derûnnasiyê ya ku li ser xweşbînî û 

bextewariyê disekine. Ev beş li ser aliyên baş ên jiyana mirov û çawaniya pêşvebirina 

bextewariyê disekine. 

Derûnnasiya hestlibatî (sensorimotor psychotherapy) Derûnterapiyeke ku balê dikişîne ser 

têkiliya di navbera laş, hest û hişmendiyê de. Ev terapî bi taybetî di dermankina trawmayê de 

tê bikaranîn. 

Derûnnasiya derûndînok (psychedelic psychology) Lêkolîna bandora madeyên derûndînok 

li ser hişmendî û tevger û reftara mirovan. Ev qad bi taybetî li ser bikaranîna van madeyan di 

tedawiya nexweşiyên derûnî de dixebite. 

Derûnnasiya civakî (social psychology) Beşa derûnnasiyê ya ku bandora civakê li ser 

takekes lêkolîn dike. Ev beş fêm dike ka çawa têkiliyên civakî bandorê li ser fikr û ramanên 

me û reftarên me dikin. 

Derûnnasiya çandî (cultural psychology) Lêkolîna bandora çandê li ser tevger, reftar û 

ramana mirovan. Ev beş nirxên çandî, bawerî û normên ku bandorê li ser reftarên mirovan 

dikin vedikole. 

Derûnnasiya dînî (psychology of religion) Bawerî, tevger û azmûnên olî ji hêla derûnnasiyê 

ve tên lêkolînkirin. Ev beş dixwaze fêm bike ka çawa ol bandorê li ser jiyana mirov dike. 

Derûnnasiya feminîst (feminist psychology) Rêbazeke derûnnasiyê ye ku prensîbên feminîst 

bi teorî û pratîkên derûnnasiyê ve girê dide. Newekheviyên zayendî vedikole û edaleya 

zayendî pêş dixe. 

Derûnnasiya gelêrî (folk psychology) Fêmkirina rewşên hiş û reftarên mirovan a ji aliyê 

mirovên asayî ve. Ev beş li ser çawaniya fêmkirina reftarên mirovan ji hêla civakê ve 

disekine. 

Derûnnasiya geşedanê (developmental psychology) Lêkolîna veguhertinên derûnî di 

qonaxên jiyanê de. Beşa derûnnasiyê ya ku li ser geşedana mirov a di hemû temenên jiyanê de 

disekine. Ev beş fêm dike ka mirov çawa mezin dibin û vediguherin di dema jiyanê de. 

Derûnnasiya fêrbûnê / hînbûnê (learning psychology) Lêkolîna qonaxa fêrbûn û geşedana 

zihnî. Ev beş dixwaze fêm bike ka mirov çawa tiştan hîn dibin û çawa vê zanînê bi kar tînin. 

Derûnnasiya dibistanê (school psychology) Beşa derûnnasiyê ya ku li ser kêşe û pirsgirêkên 

perwerdehî û reftarî yên xwendekaran disekine. Derûnnasên dibistanê bi xwendekar, mamosta 

û dêûbavan re kar dikin da ku arîşe û pirsgirêkên perwerdehî çareser bikin. 

Derûnnasiya e-fêrbûnê (e-learning psychology) Derûnnasiya fêrbûnê di nav înternetê de. 

Ev beş li ser çawaniya fêrbûnê bi rêya amûrên dîjîtal û teknolojiyê disekine. 

Derûnnasiya kar (work psychology) Pisporbûneke derûnnasiyê ye ku li ser têkiliya mirov bi 

kar û xebatê re disekine. Ev beş razîbûna ji kar, berhemdarî, çandên rêxistinî û stresa pîşeyî 

dinirxîne. 

Derûnnasiya pîşesaziyê (industrial psychology) Lêkolîna reftarên mirovan di warê kar de. 

Ev beş li ser çawaniya geşedan û pêşxistina berhemdariyê û baştirkirina deverên kar disekine. 

Derûnnasiya karmendî (personnel psychology) Beşa derûnnasiyê ya ku bi hilbijartin û 

nirxandina karkeran re mijûl dibe. Ev beş alîkariya rêxistinan dike ku pisporên guncaw 

hilbijêrin û pêşve bibin. 

Derûnnasiya dadwerî (forensic psychology) Lêkolîna derûnî di warê dad û cezayê de. Ev 

beş têkiliya di navbera derûnnasî û sîstema dadgehê de vedikole. 

Derûnnasiya dadgehî (courtroom psychology) Lêkolîna derûnî di dadgehê de. Ev beş 

bandora derûnî a pêvajoya dadgehê li ser hemû beşdaran vedikole. 

Derûnnasiya girtîgehê (prison psychology) Lêkolîna derûnî di girtîgehan de. Ev beş li ser 

rewşa derûnî ya girtiyên di girtîgehê de û bandora girtîgehê li ser wan disekine. 

Derûnnasiya leşkerî (military psychology) Sepandina prensîbên derûnnasiyê di warê leşkerî 

de. Ev beş alîkariya leşkeran dike ku bi stres û trawmayên şer re rû bi rû bibin û performansa 

wan baştir bike. 

Derûnnasiya fizyolojîk (physiological psychology) Beşa derûnnasiyê ya ku têkiliya di 

navbera mêjî û reftaran de lêkolîn dike. Ev beş li ser çawaniya bandora laş li ser hiş û 

ramanan disekine. 

Derûnnasiya berawirdî (comparative psychology) Beşa derûnnasiyê ye ku li ser tevger, 

reftar û hişmendiya ajalên cuda lêkolînan dike û wan bi mirovan re berawird dike. 

Derûnnasiya genetîk (genetic psychology) Beşa derûnnasiyê ya ku bandora genetîkê li ser 

reftar û pêşketinê lêkolîn dike. Ev beş dixwaze fêm bike ka çawa genên me bandorê li ser 

kesayetî û reftarên me dikin. 

Derûnnasiya karesatê (disaster psychology) Beşa derûnnasiyê ya ku bi bandorên derûnî yên 

karesat û bobelatên mezin re mijûl dibe. Ev beş alîkariya takekesên ku karesat û bobelat dîtine 

dike ku bi trawmayên xwe re rû bi rû bibin. 

Derûnnasiya habûranê (hurricane psychology) Ev beş bandora habûranan li ser derûniya 

mirovan lêkolîn dike. Tişt weke bandora tirs, trawma û şêwazên berxwedanê yên civakî piştî 

habûranê vedikole. 

Derûnnasiya medyaya civakî (social media psychology) Derûnnasiya têkiliyên civakî di 

medyaya civakî de. Ev beş bandora medyaya civakî li ser têkiliyên mirovan û tendirustiya 

derûnî lêkolîn dike. 

Derûnnasiya lîstikên vîdyoyê (video game psychology) Derûnnasiya lîstikên vîdyoyê 

bandora lîstikên vîdyoyê li ser hiş û reftarên mirovan dinirxîne. 

Derûnnasiya dîtinê (visual psychology) Bandora derûnî a tiştên ku tên dîtin. Ev beş fêm 

dike ka çawa çavên me û mêjiyê me tiştên ku em dibînin rave û şîrove dikin. 

Derûnnasiya hestî (emotional psychology) Lêkolîna hestan û bandora wan li ser tevger û 

reftarê. Ev beş li ser çawaniya karkirina hestan û bandora wan li ser biryarên me disekine. 

Derûnnasiya kûr (depth psychology) Lêkolîna li ser hiş û zihnê derhişî (unconscious mind). 

Ev beş bi nêrînên Freud û Jung ve girêdayî ye û li ser bandora hiş û zihnê derhişî li ser tevger 

û reftarên me disekine. 

Derûnnasiya mirinê (psychology of death) Lêkolîna helwest, tevger û bersivên hestiyarî yên 

têkildarî mirin, mirina ber bi çav, şîn û hişyariya mirinê vedikole. 

Derûnnasîxwazî (psychologism) Dîtina ku dibêje mantiq (lojîk) û bîrkarî (matematîk) 

dikarin bi derûnnasiyê bên ravekirin. Ev têgeh di felsefeyê de tê bikaranîn û carinan weke 

rêbaz û  metodeke şaş tê nirxandin. 

Derûnnasiya nijadî ya rexneyî (critical race psychology) Derûnnasiya nijadî ya rexneyî 

şaxekî nû yê derûnnasiyê ye ku bi rexneyî li ser bandorên nijadperestiyê li ser tendirustiya 

derûnî û pêşketina mirovan dinêre. Ev qad ji bîrdoziya rexneyî ya nijadî (critical race theory) 

hatiye wergirtin ku li ser çawa pergalên civakî û sazûmanî cudageriyê didin berdewamkirin 

disekine.  

Noroderûnnasiya klînîkî (clinical neuropsychology) Ev beşa derûnnasiyê bandora zirarên 

mêjî li ser tevger û reftarên mirov lêkolîn dike. Pisporên vê qadê nexweşiyên mêjî birîndariya 

serî, nexweşiyên weke Alzheimer û demansê dinirxînin û çareseriyên guncan pêşniyar dikin. 

Ew ji bo nirxandina erk û fonksiyonên mêjî yên weke bîrdarî, bala û hişmendiyê testên taybetî 

bi kar tînin. 

Derûnnasiya tendirustiyê (health psychology) Ev qad têkiliya di navbera tevger û 

tendirustiyê de lêkolîn dike. Armanca wê fêmkirina çawaniya bandora hêmanên derûnî li ser 

tendirustiya fîzîkî ye. Derûnnasên tendirustiyê li ser stratejiyên veguhertina tevger û reftarê, 

rêvebirina nexweşiyên domdar (kronîk) û pêşîlêgirtina bêpergalî û nexweşiyan dixebitin. 

Derûnnasiya parastina jîngehê (conservation psychology) Ev qad têkiliya di navbera 

mirov û xwezayê de lêkolîn dike û dixebite ku fêm bike çawa mirov dikarin hişmendiyeke 

jîngehîdostane pêş bixin. Pisporên vê qadê li ser diyarkirina hêmanên ku tevger û reftarên 

jîngehîdost han didin û astengiyên li pêşiya van tevgeran dixebitin. 

Derûnnasiya peresanî (evolutionary psychology) Ev qad tevger û reftar û prosesên derûnî 

yên mirov bi rêya bîrdoziya peresanê (evolusyonê) rave dike. Li gorî vê perspektîfê, gelek 

taybetmendiyên derûnî yên mirov encama adaptekirina ji bo pirsgirêkên mayîn û zêdebûnê ne. 

Derûnnasên peresanî hewl didin fêm bikin ka çawa mekanîzmên derûnî di pêvajoya peresanê 

de ji bo çareserkirina pirsgirêkên adaptekirinê pêş ketine. 

Derûnnasiya siyasî (political psychology) Ev qad têkiliya di navbera siyaset û derûnê 

mirovan de lêkolîn dike û bandora pergalên siyasî li ser ramanên mirovan dinirxîne. Pisporên 

vê qadê reftarên siyasî, pêvajoya biryardana siyasî û hêmanên derûnî yên ku helwesta 

mirovan li hemberî siyasetê diyar dikin analîz dikin. 

Derûnnasiya perwerdehiyê (educational psychology) Ev qad pêvajoya fêrbûnê û geşedana 

zarokan di xeleka perwerdehiyê de lêkolîn dike. Derûnnasên perwerdehiyê li ser şêwazên 

fêrbûnê, teknîkên baştirkirina fêrbûnê û çalakkirina motîvasyona fêrbûnê dixebitin. Ev pisporî 

di pêşxistina bernameyên perwerdehî û stratejiyên fêrkirinê de roleke giring dilîze. 

Derûnnasiya pîşesazî û rêxistinî (ındustrial and organizational psychology) Ev beş 

derûnnasiya di cihê kar û bar de lêkolîn dike û armanca wê zêdekirina karîgerî û başbûna 

karmendên di rêxistinan de ye. Pisporên vê qadê li ser hilbijartina karmendên guncan, 

pêşxistina xebatkaran û çêkirina cihên karê ku hem karîger û hem jî kêfxweş in dixebitin. 

Derûnnasiya pîşeyî (occupational psychology) Ev qad tevger û reftarên di cihên kar de ji bo 

baştirkirina karîgeriyê lêkolîn dike. Derûnnasên pîşeyî li ser kêşe û pirsgirêkên derûnî yên 

pêwendîdar bi kar disekinin û li ser mijarên weke stresa karî, rehetiya karî û hevsengiya di 

navbera kar û jiyanê disekinin. 

Derûnnasiya rêxistinê (organizational psychology) Ev beş reftarên komî di rêxistinan de 

lêkolîn dike û bandora hawîrdorên kar û şêwazên rêveberiyê li ser karkeran dinirxîne. 

Pisporên vê qadê li ser çêkirina çandên rêxistinî yên erênî, baştirkirina peywendiyên di 

navbera karmendên rêxistinê de û pêşxistina şêwazên rêveberiyê yên bibandor xebatê dikin. 

Derûnnasiya polîsan (police psychology) Ev qad derûnasiya polîsan lêkolîn dike û li ser 

mijarên weke girtina biryarên polîsan di şert û mercên dijwar de, şewitîna karî ya polîsan û 

rêvebirina stresê ji bo polîsan disekine. 

Derûnnasiya quantumê (quantum psychology) Ev qadeke hebekî nû ye ku hewl dide 

prensîbên fîzîka quantumê li ser derûnnasiyê bicih bike. Ev perspektîf pêşniyar dike ku 

hişmendiya mirov dikare bi awayekî çêtir bi rêya modelên quantumê were fêmkirin. Ev qad 

hê di destpêka xwe de ye û li ser têkiliya di navbera bîrdoziya quantumê û zanista derûnnasiyê 

berfireh dixebite. 

Derûnnasiya qurbanî / mexdûr (victim psychology) Ev qad derûnasiya qurbanên sûcan 

lêkolîn dike û bandora rûdanên trawmatîk li ser derûna qurbanan dinirxîne. Pisporên vê qadê 

li ser stratejiyên alîkarîkirina mexdûran ji bo derbasbûna ji trawmayê û vegerandina jiyana 

wan a normal dixebitin. 

Derûnnasiya sporê (sport psychology) Ev qad hêmanên derûnî di warê sporê de lêkolîn dike 

û li ser çawaniya bandora hêmanên derûnî li ser performansa werzîşkaran disekine. 

Derûnnasên sporê werzîşkaran di mijarên weke lezgînkirina konsantrasyonê, xurtkirina 

motîvasyonê û rêvebirina stresa pêşbaziyê de alîkarî dikin. 

Derûnnasiya takekesî (ındividual psychology) Ev nêzîkatiya Alfred Adler e ku giraniyê 

dide ser yektatî û armancên takekesan. Li gorî vê qadê, her takekes yek bi yek e û hewl dide 

ku li gorî armanca xwe ya jiyanê bijî. Pisporên derûnnasiya takekesî li ser çawaniya geşedan û 

pêşxistina hesta nirxmendiyê, afirandina şêwaza jiyanê ya erênî û pêşvebirina têkiliyên civakî 

yên baş dixebitin. 

Derûnnasiya venasînî (cognitive psychology) Beşa derûnnasiyê ye ku lêkolînê li ser 

pêvajoyên ramanê dike. Ev qad li ser mijarên weke bîranîn, fêrbûn, çareserkirina bêpergalî û 

pirsgirêkan û biryardanê hûr û mûr dibe. Lêkolîna li ser pêvajoyên hiş(mend)iyê. 

Derûnnasiya xwebûnê (self psychology) Ev qada derûnnasiyê ya ku bi taybetî li ser 

geşedana hebûn û xwebûn û nasnameyê disekine. Bîrdoziyên vê qadê bal dikişînin ser 

çawaniya pêkhatina nasnameyê û pêwendiyên takekesî bi xwe re. 

Derûnnasiya zarokan (child psychology) Qada lêkolînê ku bi taybet li ser geşedana derûnî 

ya zarokan hûr dibe. Ev lêkolîn hemû aliyên geşedana zarokan, ji destpêka zaroktiyê heta 

balixbûnê, digire nav xwe, weke geşedana ziman, hişmendî, hestan û civakîbûnê. 

Derûnnasiya zayendî (sexual psychology) Ev beş lêkolîna tevger û reftar, hest û nasnameya 

zayendî ya mirovan dike. Ev qad hemû pirsên derbarê pêşketina zayendî, meyl û xwestekên 

zayendî û têkiliyên zayendî vedikole. 

Derûnnasiya zimanê dayikê (mother tongue psychology) Lêkolîna li ser bandora zimanê 

yekem (zimanê dayikê) li ser geşedana derûnî û venasînî ya takekesan. Ev qad giringiya 

zimanê dayikê di avakirina nasnameya çandî û hişmendiya takekesî de derdixe pêş. 

Derûnnasiya zimên (psycholinguistics) Qada ku lêkolînê li ser têkiliya navbera ziman û hiş 

dike. Ev qad hewl dide ku têbigihîje ka mirov çawa ziman fêr dibin, bikar tînin û têdigihîjin. 

Derûnasiya zimên têkiliya navbera pêvajoyên hişmendî û bikaranîna zimanî vedikole. 

Derûnnêrîn (mindset) Helwesta zihnî an nêzîkatiya takekesekî li hemberî tiştekî ango 

zihniyet û mentalîte. Derûnnêrîn dikare bandoreke mezin li ser tevger, reftar, biryardan û 

encamên jiyanê bike. 

Cureyên derûnnêrînê 

• Derûnnêrîna civakî (social mindset) Awayê fikr û ramana ku ji têkiliyên civakî û 

tevlihevbûna bi civakê re pêk tê. 

• Derûnnêrîna çandî (cultural mindset) Awayê fikr û ramana ku ji çand, nirx û 

normên civakî bandorê vedigire. 

• Derûnnêrîna takekesî (individual mindset) Awayê fikr û ramana yekta ya 

takekesekî ku ji serpêhatî û tecrûbeyên takekesane pêk tê. 

• Derûnnêrînên hevpar (collective mindset) Awayê fikr û ramana hevpar a kom an 

civakekê ku dibe bingeha tevger û reftarên hevpar (kolektîf). 

Derûnperwerdehî (psychoeducation) Perwerdehiya derbarê girîft û pirsgirêkên derûnî de ku 

armanc jê hişyarkirina mirov e derbarê salemî û tendirustiya derûnî de. Ev perwerde dikare 

hem ji bo nexweşan û hem jî ji bo malbatên wan be. 

Derûnpîvan (psychometrics) Zanista pîvana taybetmendiyên derûnî, weke hiş, jîrî, kesayetî 

an helwestan. Ev qad bi geşedan û pêşxistina testên standard ve mijûl dibe ji bo pîvana 

taybetmendiyên derûnî. 

Derûnşano (psychodrama) Cureyeke terapiyê ya ku lîstika rol bikar tîne ji bo derfetdayîna 

beşdaran ku serpêhatiyên xwe ji nû ve bijîn, hestên xwe îfade bikin û çareseriyên alternatîf 

bibînin. 

Derûnşîkarî (psychoanalytic) Bîrdoziya ku ji aliyê Freud ve hatiye geşkirin û balê dikişîne 

ser bandora bîranîn û serpêhatiyên zaroktiyê li ser jiyana mezinbûnê. Ev nêzîkatî gelek 

giringiyê dide pêvajoyên derhişî û rolê wan di pêşketina nexweşî û pirsgirêkên derûnî de. 

Nêzîkatiya ku li ser bandora serpêhatî û tecrûbeyên zaroktiyê û derhişiyê disekine. Ev nêzîkatî 

berfirehtir e ji derûnşîkariyê û ji gelek bîrdoziyên cuda pêk tê. 

Derûnterapî (psychotherapy) Rêbazeke dermankirina nexweşiyên derûnî bi rêya axaftinê û 

danûstandinê bi pisporekî re. Armanca wê çareserkirina bêpergalî û pirsgirêkên derûnî ye. 

Cureyên derûnterapiyê 

• Derûnterapiya civakî (social psychotherapy) Terapiya ku li ser têkiliyên civakî 

disekine û hewl dide ku van têkiliyan baştir bike. 

• Derûnterapiya koman (group psychotherapy) Terapiya ku di koman de tê kirin ji 

bo çareserkirina arîşe û pirsgirêkan bi rêya parvekirina tecrûbeyan û piştgiriya hevdû. 

• Derûnterapiya şîkarî (dynamic psychotherapy) Cureyeke tedawiyê ya ku li ser 

têkiliyên navtakekesî û tecrûbeyên (serpêhatiyên) derbasbûyî disekine. 

Derxweyî (external) Tiştê ku li derxweyî (derve) mirov e û ne parçeyekî hiş an serpêhatiyên / 

tecrûbeyên takekesane ye. 

Derxweyî / bîder (outsider) Takekesê ku ne endamê komekê ye û ji derve lê dinêre. Ev 

dikare di konteksta lêkolînên civakî an çandî de bikêr be. 

Destdeqkirina nasnameyê (identity determination) Qonaxa diyarkirina nasnameya 

takekesekî ku di pêvajoya geşedanê de giring e. 

Destdirêjî / îstismar (abuse) Bikaranîna xerab a tiştekî an takekesekî, mînak şîdet an 

kontrolkirina neyînî. 

Cureyên destdirêjiyê 

• Destdirêjiya hestan (emotional abuse) Zirara hestî ya ku bi rêya rexne, 

manipûlasyon an biçûkxistinê tê kirin. 

• Destdirêjiya laşî (physical abuse) Zirara fizîkî ya ku bi şîdetê tê kirin, weke lêdan an 

birîndarkirina laşî. 

• Destdirêjiya zayendî (sexual abuse) Bikaranîna zayendî ya bêyî razîbûnê ya ku 

jidandîtî û bandorên neyînî li ser saxlemî û tendirustiya derûnî çêdike. 

Destdirêjkirina ser aqil (assault on the mind) û şûştina mêjî (brain washing) Ev behsa 

teknikên manîpûlasyonê dikin ku bi mebesta guherandina ramanên mirovan tên bikaranîn. Ev 

dikare bi rêya propagandaya berdewam, bikaranîna medyayê an jî bi rêya zext û fişara civakî 

pêk were. 

Desthilat (authority) Hêza rêvebirin an kontrolkirina takekesên din. Desthilat dikare ji 

çavkaniyên cuda wergire, weke zanîn, tecrûbe an pozîsyona civakî. 

Desthilatiya civakî (social authority) Hêza ku di nav civakê de tê pejirandin, weke pispor, 

rêveber an kesayetiyên bi bandor. 

Destkarî (intervention) Destwerdana ji bo veguhertin an baştirkirina rewşekê. Di 

derûnnasiyê de, destkarî ji bo kêmkirina nexweşî û pirsgirêkên derûnî an pêşîlêgirtina wan tê 

bikaranîn. 

Cureyên destkariyê 

• Destkarî-azmûngerî (experimental-manipulatives strategy) Stratejiyeke lêkolînê 

ku guherbaran bi awayekî aktîf kontrolkirî vediguherine ji bo çavdêriya encaman. 

• Destkariya civakî (social ıntervention) Destwerdana ji bo çareserkirina gelemşe û 

pirsgirêkên civakî, weke hejarî an newekhevî. 

• Destkariya derûnî (psychological intervention) Destwerdana ji bo baştirkirina 

saxlemî û tendirustiya derûnî ya takekesan an koman. 

Destlêdan (touch) Hesta ku bi rêya çermî pê dihese û şîrove dike. Destlêdan di geşedan û 

pêşketina zarokan û têkiliyên mirovî de roleke bingehîn dilîze. Lêkolînan daye xuyakirin ku 

zarokên ku bi qasî hewce destlêdan distînin di warê fîzîkî û derûnî de baştir pêş dikevin. Di 

têkiliyên mezinan de jî destlêdan dikare stresê kêm bike û girêdana hestî xurt bike. 

Destpêkirina têkiliyan (relationship ınitiation) Pêvajoya destpêkirina têkiliyeke civakî an 

hestî. Ev pêvajo bi gelek hêmanên civakî û takekesî ve girêdayî ye weke kesayetî, girêdana 

hestî, nirxên çandî û pêdiviyên derûnî. Di derûnnasiya civakî de, pêvajoya têkilîdanînê bi 

gelemperî bi qonaxên weke nasîn, nêzîkbûn, ragihandin û kûrbûnê ve tê şîrovekirin. 

Dewlemendkirina têkiliyan (relationship enrichment) Baştirkirina têkiliyên civakî an hestî 

bi rêya stratejiyên curbecur weke danûstandina bibandor, guhdarîkirina çalak, fêrbûna 

çareserkirina nakokiyan û pêşxistina hevkariyê. Bernameya dewlemendkirina têkiliyan ji bo 

hevjînan û malbatan têne pêşkêşkirin da ku têkiliyên wan bihêztir û kêfxweştir bibin. 

Dêûbavî (parenthood) Rewşa bûyîna dê an bav û rola wan di geşedan û pêşxistin û 

mezinkirina zarokan de. Ev rol bandoreke mezin li ser geşedan û pêşketina fîzîkî, hestî, civakî 

û venasînî (kognîtîf) ya zarokan dike. Şêwazên cihê yên dêûbaviyê (weke otorîter, demokratîk 

û bêkontrol) dikarin encamên cihê li ser geşedana zarokan çêbikin. 

Devjêberdan (abandonment) Devjêberdana takekesekî an tiştekî ku bi gelemperî bandorên 

derûnî yên neyînî dihêle. Hesta devjêberdanê dikare ji ber windabûna takekesekî nêzîk, 

jihevketina têkiliyeke giring an nebûna piştgiriya hestî pêk were. Tirsên devjêberdanê dikarin 

bandorê li ser têkiliyên siberojê bikin û xwe bi şêweyên weke girêdana netewaw an 

lixwenevegerê nîşan bidin. 

Destpêka çavdêriyê (observation onset) Destpêka qonaxa çavdêriyê di lêkolîn an pêvajoyên 

derûnî de. Di xebatên derûnnasiyê de, ev têgeh dema ku pisporên derûnnasiyê dest bi 

çavdêriya beşdaran dikin diyar dike. Di têrapiyê de jî dema ku terapîst dest bi tomarkirina 

tevger û guherînên nexweş dike destnîşan dike. 

Destpêka hestan (emotional onset) Destpêka hîskirina hesteke taybet ku di lêkolînên li ser 

hestan de tê çavdêrîkirin. Ev têgeh behsa wê demê dike ku mirov dest bi hîskirina hestekê 

dike. Di lêkolînên derûnnasiyê de, destpêka hestan dikare bi amûrên weke EEG an fMRI were 

çavdêrîkirin ji bo fêmkirina ka kengî û çawa beşên cihê yên mêjî çalak dibin. 

Dewlemendkirina xwebûnê (self-enrichment) Pêvajoya geşkirin û pêşxistina takekesane bi 

rêya fêrbûn, tecrûbeyên nû an başkirina huneran. Mirov dikarin bi rêya perwerdehî, çalakiyên 

hunerî, medîtasyon, geşt û seyranan an jî fêrbûna hunerekî nû xwebûna xwe dewlemend 

bikin. Ev dikare bibe sedema zêdebûna razîbûna ji jiyanê û başbûna tendirustiya derûnî. 

Devok (dialect) Cureyên cihê yên zimanekî ku li herêmên cuda tên axaftin, bi 

taybetmendiyên dengdanî, rêzimani û peyvên taybet. Devok dikarin nîşana nasnameyên 

herêmî bin û bandorê li ser nêzîkatiya civakî bikin. Lêkolînên zimannasiya civakî 

(sosyolînguîstîk) daye xuyakirin ku helwestên mirovan li hemberî devokan dikarin derbarê 

cudahiyên civakî, çînî û herêmî de nîşan bidin. 

Dewlemendiya çandî (cultural enrichment) Zengînbûna çandî ku ji hebûn û têkiliya çandên 

cuda pêk tê. Ev dikare bi rêya perwerdehî, huner, muzîk, wêje, xwarin, fîlm an danûstandinên 

navçandî pêk were. Dewlemendiya çandî dikare bibe sedema firehtirkirina perspektîfên 

mirovan, zêdekirina toleransê û kêmkirina nêrînên deqkirî (stereotîpî). 

Determînîzm (determinism) Dîtineke felsefî ye ku li gorî wê hemû rûdanên gerdûnê ji aliyê 

sedemên berê û qanûnên gerdûnê ve hatine diyarkirin. Di derûnnasiyê de, determînîzm 

têgeheke giring e derbarê pirsa azadiya mirov û biryardanê. Cûreyên cihê yên determînîzmê 

hene weke determînîzma zindewerî, determînîzma civakî û determînîzma derûnî ku bi awayên 

cihê dibêjin ku tevger û reftarên mirov ji hêla hêmanên zindewerî, civakî an derûnî ve têne 

diyarkirin. 

Dibistana aqilane (rational school) Nêzîkatiyeke ku giraniyê dide ser fikr û ramana mantiqî 

û hişmendî. Ev nêzîkatî di derûnnasiyê de bal dikişîne ser rola hişmendî, ramanên mantiqî û 

biryardana aqilane di tevger û pêvajoyên derûnî de. Terapiya Reftarî Venasînî (Cognitive-

Behavioral Therapy) mînakeke sereke ya vê nêzîkatiyê ye ku li ser veguherandina fikr û 

ramanên neyînî û nerast ji bo kêmkirina alozî û pirsgirêkên hestî disekine. 

Dibistana derûnnasiyê (school of psychology) Komeke teorî an nêzîkatiyên derûnnasiyê ku 

xwedî bingehên hevpar in. Mînakên sereke ev in: 

• Reftargerî Li ser tevger û reftarên dîtbar û têkiliya wan bi hawîrdorê disekine. 

• Derûnşîkarî Li ser rola bîra derhişî, nebihîştiyar û serpêhatî û tecrûbeyên zaroktiyê 

disekine. 

• Humanîzm Li ser xwebûna mirov, azadî û geşedan û pêşketina takekesî disekine. 

• Venasînî / Kognitîvîzm Li ser pêvajoyên ramanê û pêvajoyên zêhnî yên mirov 

disekine. 

• Gestalt Li ser çawaniya pêşkêşkirina tecrûbeyên mirov weke tevawiyek disekine. 

Dibistana hestî (emotional school) Nêzîkatiyeke ku giraniyê dide ser hestan û bandora wan 

li ser tevger, reftar, biryardan û tendirustiya giştî. Ev têgeh behsa nêzîkatiyên ku li ser 

giringiya nasîn, diyarkirin û rêvebirina hestan disekinin dike. Terapiya ku li ser hestan 

disekine (Emotion-Focused Therapy) mînakeke vê nêzîkatiyê ye ku bi taybetî di têrapiya 

hevjînan de tê bikaranîn. 

Dibistanên derûnnasiyê (schools of psychology) Dibistanên derûnnasiyê ew paradîgma, 

têorî û nêrînên cihê ne ku li ser fêmkirin û lêkolîna derûna mirov hene. Heryek ji van 

dibistanan perspektîfeke cuda didin ser têgihiştina tevger û reftara mirov. Dibistanên sereke 

yên derûnnasiyê vedihewînin Derûnşîkarî (Freud, Jung) ku balê dikişîne ser binhişê, derhişê 

reftargerî (Watson, Skinner) ku balê dikişîne ser bandora hawîrdorê li ser tevgerê, nêrîna 

venasînî (kognîtîf) (Piaget, Bruner) ku li ser pêvajoyên hişmendiyê disekine, dibistana 

mirovger (Rogers, Maslow) ku tekez dike ku mirov xwedî berpirsyarî û xweserî ne û 

derûnnasiya zindewerî ku balê dikişîne ser bingehên zindewerî ên tevger û reftarê. Her 

dibistaneke derûnnasiyê bi awayekî cuda bandor li ser lêkolîn, teorî û pratîkên klînîkî yên 

derûnnasiyê dike. 

Dijberî (opposition) Rewşa li dijî tiştekî rawestandinê an jî helwesteke ku li dijî bîr û 

baweriyekê ye. Di çarçoveya derûnnasiyê de, dijberî dikare weke mekanîzmek ji bo pêkanîna 

nasnameyê an jî weke reflekseke hişî ya li dijî guhertinan bê dîtin. 

Dijberiya civakî (social opposition) Li dijî norm an hêzên civakî rawestandin. Ev carinan bi 

tevger û reftarên civakî, berxwedanên hevpar (kolektîf) an jî helwestên takekesî yên li dijî 

nerîtên civakî re têkildar e. 

Dijminahî (hostility) Helwesteke neyînî an êrîşkar li hemberî takekesekî. Di derûnnasiyê de, 

dijminahî dikare derbirîna hêrsê, nefretê an berevaniyê be û dikare bi gelek bêpergalî û 

pirsgirêkên derûnî ve têkildar be. 

Dijminatiya civakî (social hostility) Dijminahiya ku di nav têkiliyên civakî de tê dîtin. Ev 

dikare di navbera koman de, li dijî komên hindikahî (kêmîne) an ji aliyê dezgehan ve li dijî 

takekesan pêk were. 

Dij-pozitivistî (anti-positivism) Helwesteke ku li dijî pozitivîzmê disekine û dibêje ku 

diyardeyên civakî nikarin bi rêbazên zanistên xwezayî werin lêkolîn. Dij-pozitivistî bal 

dikişîne ser giringiya fêm û têgihiştina kirdewarî (subjektîf) û şîrovenasî (hermeneutîk) di 

lêkolînên civakî de. 

Dijwarî (difficulty) Rewşa ku tiştek ne hêsan e. Di derûnnasiyê de, dijwarî dikare behsa 

astengiyên pratîk, zor û zehmetiyên hişmendî an jî zehmetiyên di geşedan û pêşketina 

takekesane de bike. 

Cureyên dijwariyê: 

• Dijwariya civakî (social difficulty) Dijwariya di avakirin û parastina têkiliyên civakî 

de. Ev dikare ji ber kêmasiyên hêz û şiyanên civakî an jî zor û zehmetiyên di 

danûstandinan de pêk were. 

• Dijwariya derûnî (psychological difficulty) Dijwariya di rêvebirina hiş, hest an 

reftarê de. Ev dikare bi nexweşî û pirsgirêkên weke depresyon, tirs an stres ve girêdayî 

be. 

Dikên aşopî (virtual disks) Mekanên dîjîtal ên ku mirov dikarin bi rêya înternetê têkiliyê 

deynin û bikar bînin. Ev têgeh behsa cihana dîjîtal û bandora wê li ser têkiliyên civakî û 

geşedan û pêşketina takekesane dike. 

Dilnexweşiya zayendî (gender dysphoria) Nerehetiya ku ji ne lihevhatina zayenda 

zindewerî û nasnameya zayendî pêk tê. Ev rewş carinan bi tengezarî, xemgînî û hestên 

nahevsengiyê re girêdayî ye. 

Dilovanî (compassion) Hestên hevdilî, hevderdî û xwestina alîkarîkirinê ji bo takekesên di 

rewşên dijwar de. Dilovanî ji bo danûstandinên civakî yên erênî û tendirustiya derûnî giring e. 

Dilşikestin (heartbreak) Êş û jana derûnî ya ku piştî ji dest dana hevjînekî/ê an têkiliyeke 

giring çêdibe. Dilşikestin dikare bandorên derûnî û fîzyolojîk ên giran li ser mirov bike, weke 

xemgînî, bêxewî an jî zehmetiyên xwarinê. 

Dînê xwezayî (natural religion) Dînek e ku ne li ser kitêb an jî peyxamberekî ye, lê li ser 

fêm û têgihiştina xwezayî ya mirov e. Ev têgeh di felsefe û lêkolînên olî de tê bikaranîn û 

têkiliya mirov bi gerdûnê re vedikole. 

Diotima Di "Symposium" a Platon de, jineke xeyalî ye ku ramanên Platon ên li ser evînê 

pêşkêş dike. Diotima di vê berhemê de diyalogê bi Sokrates re dike û bîrdoziyeke kûr a li ser 

xweza û armanca evînê pêşkêş dike. 

Dîplomatiya gelemperî (public diplomacy) Hewldanên dîplomatîk ên ku li şûna hikûmetan 

bi rasterast gel dibin hedef û armanc. Di çarçoveya derûnnasiya civakî de, dîplomatiya 

gelemperî dikare weke amrazeke ji bo bandorkirina fikr û ramana giştî ya navneteweyî bê 

lêkolîn. 

Dîroka civakî (social history) Dîroka têkiliyên civakî û guhertinên wan. Ev qad bêhtir bal 

dikişîne ser jiyana rojane ya gel, takekesên asayî û komên civakî yên cuda ji nerînên dîrokî 

yên kevneşopî ku bêhtir li ser rûdanên mezin û kesayetiyên giring disekinin. 

Dîroka derûnnasiyê (history of psychology) Dîroka derûnnasiyê behsa geşedan û pêşketina 

derûnnasiyê weke zanistek dike ji destpêka wê heta îro. Herçiqasî pirsên li ser derûna mirov ji 

serdema kevnar ve hatine pirsîn jî derûnnasiya modern bi damezrandina yekem laboratuwara 

derûnnasiyê ji aliyê Wilhelm Wundt ve di sala 1879an de dest pê dike. Paşê gelek dibistanên 

derûnnasiyê derketin: Strûkturalîzm (Wundt, Titchener), erk û fonksiyonalîzm (William 

James), Gestalt (Max Wertheimer), derûnşîkarî / derûnkolînerî (Freud, Jung), reftargerî 

(Watson, Skinner), venasînî (kognîtîf) (Piaget, Miller), mirovgerî (Rogers, Maslow) û hwd. 

Dîroka derûnnasiyê herwiha behsa geşedan û pêşketina metodolojiyên lêkolînê, teknolojiyên 

nû û guherinên di têgihiştina me de di derbarê derûna mirov de dike. 

Dîroka kesayetiyê (personality history) Dîroka geşedana kesayetiya takekesekî. Ev têgeh 

behsa serpêhatiyên jiyanê, tecrûbe û rûdanên ku şexsiyeta mirov şekil û şemal didin dike. Di 

terapiyê de, dîroka kesayetiyê dikare alîkariyê bike ji bo têgihiştina arîşe û pirsgirêkên heyî. 

Dîroka malbatê (family history) Dîroka rûdan û têkiliyên di nav malbatekê de. Ev têgeh 

hem ji bo zanîna nexweşiyên genetîkî û hem jî ji bo têgihiştina şîkar û dînamîkên malbatî yên 

ku bandorê li ser takekesê dikin giring e. 

Dîroka trawmayê (trauma history) Rûdanên trawmatîk ên ku di jiyana takekesekî de 

qewimîne. Ev dîrok dikare bandoreke giring li ser saxlemî û tendirustiya derûnî û tevger û 

reftara takekesê bike û di dermankirina nexweşî û pirsgirêkên derûnî de giring e ku bê 

nirxandin. 

Dîrokgerî / dîrokparêzî (historicism) Nêrînek e ku dibêje hemû têgihiştin û zanîn bi demê 

ve girêdayî ne û divê di çarçoveya dîrokî de bên fêmkirin. Ev nêrîn balê dikişîne ser giringiya 

konteksta dîrokî di têgihiştina diyardeyên civakî û çandî de. 

Dîtane / girîmane (hypothesis) Pêşniyarek e ku weke bingeha lêkolînekê tê danîn û divê bê 

ceribînin da ku rastbûna wê were diyarkirin. Girîmane beşeke bingehîn a rêbaza zanistî ye û 

bi rêya ceribînan tê piştrastkirin an red kirin. 

Dîtaneya binyadgerî (structuration theory) Bîrdoziya Anthony Giddens ku girêdana di 

navbera pratîkên civakî û avahiyên civakî de şîrove dike. Li gorî vê teoriyê, takekesên civakî 

bi pratîkên xwebûna xwe avahiyên civakî diafirînin û di heman demê de ev avahî jî bandorê li 

ser pratîkên takekesan dikin. 

Dîtbarî (visibility) Rewşa dîtinê an tê dîtinê. Di çarçoveya civakî de, dîtbarî dikare behsa wî 

astî bike yê ku kom an takekesek tê naskirin û dengê wan tê bihîstin. 

Dîtin (sight) Hesta ku bi rêya çavan agahiyên dîtbarî digire û şîrove dike. Yek ji pênc hestên 

sereke ye û ji bo fêm û têgihiştina cihana derdora me giring e. 

Dîtina wate û armancê (finding meaning and purpose) Pêvajoya dîtina wateyeke kûrtir di 

jiyanê de û diyarkirina armancên ku jiyanê bi wate dikin. Ev têgeh di derûnnasiya erênî 

(pozîtîf) û terapiyên watedar de roleke giring dilîze. 

Diyalektîk (dialectic) Rêbazeke raman û hizirînê ku tê de dijberî û bersivdarî tê nîqaşkirin da 

ku rastiyeke nû an jî sentezeke nû bê afirandin. Ev rêbaz di felsefeyê de, bi taybetî ji aliyê 

Hegel û Marx ve hatiye bipêşxistin. 

Diyardenasî (phenomenology) Zanista lêkolîna diyardeyan û azmûna mirovî. Ev nêzîkatî 

hewl dide ku têbigihîje ka mirov çawa cihanê tecrûbe dikin û li ser rola hişmendiyê di vê 

tecrûbeyê de disekine. 

Diyardeparêzî / diyardegerî (phenomenalism) Dîtina ku rastî ji diyardeyên azmûnî pêk tê. 

Li gorî vê nêrînê, em bi tenê gihîştina diyardeyan heye, ne heybera (objeya) rastîn a ku wan 

diyardeyan çêdike. 

Diyardeya civakî (social phenomenon) Rûdan an tevger û reftarên ku di nav civakê de têne 

dîtin. Ev diyarde dikarin weke nîşaneyên veguherînên civakî an jî weke encamên şîkar û 

dînamîkên civakî bên lêkolînkirin. 

Diyarîdayîn (gift-giving) Kiryarên qenc ên ku bexşende dide takekesê ku neheqî kiriye. Ev 

dikare bibe kenekî, telefonek vegerandî an baldariyeke bi rêzdar di nîqaşekê de be. 

Diyarîdayîn dikare weke mekanîzmeke aştiyê di navbera takekesan de bixebite. 

Diyarker (determinant) Hêmanek ku tiştekî diyar dike an bandorê lê dike. Di lêkolînên 

derûnî û civakî de, diyarker dikarin hêmanên giring bin ku encamên taybetî çêdikin. 

Diyarkerên civakî (social determinants) Hêmanên civakî yên ku bandorê li tendirustî an 

tevger û reftarê dikin, mînak xizanî, perwerde û mercên kar. Ev têgeh bi taybetî di qada 

tendirustiya giştî de tê bikaranîn. 

Diyarkirina armancê (goal setting) Diyarkirina armancên takekesane. Diyarkirina armancê 

rêbazeke giring a ji bo handan û motîvasyonê ye û di derûnnasiya erênî û pêşketina takekesî 

de tê bikaranîn. 

Dogmatîk (dogmatic) Takekesê ku bi şêwazekî doq û hişk li ser raman an baweriyên xwe 

disekine û naxwaze wan biguherîne an li ser wan rexnegirî bike. Dogmatîkbûn dikare bibe 

astengek li ber fêrbûn û veguherînên erênî. 

Dogmatîzm (bawerparêzî) (dogmatism) Nêrîneke ku prensîb û baweriyên bingehîn weke 

rastiyên mitleq û nîqaşnebûyî tên qebûlkirin. Dogmatîzm dikare pêşî li fikr û ramana rexnegirî 

û vekirî bigire. 

Dopamîn (dopamine) Norotransmîterek e ku bi taybetî bi xweşî, handan / motîvasyon û 

hînbûnê ve têkildar e. Dema ku em tiştekî ku me kêfxweş dike dikin an jî serkeftinekê bi dest 

dixin, asta dopamînê zêde dibe. Di pêvajoyên weke baldarî û biryardayînê de jî roleke giring 

dilîze. 

Doz (dose) Mîqdara tiştekî, mînak derman an stres. Di derûnnasiyê de, têgeha "doz" carinan ji 

bo behskirina asta stresê an jî bandora serpêhatiyên neyînî (negatîf) tê bikaranîn. 

Dualî (duality) Rewşa ku du alî an hêman hene. Di felsefe û derûnnasiyê de, dualî dikare 

behsa cihêbûna di navbera beden û hiş an jî di navbera ramanên ku bi hev dijber xuya dikin, 

bike. 

Dualîteya zayendî (gender duality) Têgihiştina zayendê weke tenê mêr û jin. Ev nêzîkatî 

carinan tê rexnekirin ji ber ku nasnameyên zayendî yên aloz û komplekstir û derxweyî vê 

dualîteyê nasnake. 

Dualîzm (dualism) Dîtina felsefî ye ku dibêje beden û rih (giyan) du hêmanên cuda ne. Ev 

dîtin di têgeha evîna platonîk de giring e û têkiliya navbera cismanî û giyanî (ruhî) dinirxîne. 

Dûçarhiştin (exposure) Gihîştina tiştekî, mînak stres an madeyekê. Rûbirûkirina takekesekî 

bi tiştê ku jê ditirse. Dûçarhiştin rêbazeke giring a derûnterapiyê ji bo bêpergalî û pirsgirêkên 

weke tirs û saw û fobiyayê ye. 

Cureyên dûçarhiştinê 

• Dûçarhiştina civakî (social exposure) Gihîştina têkiliyên civakî. Ev dikare ji bo 

takekesên bi tirs an fobiyayên civakî re alîkar be. 

• Dûçarhiştina hestî (emotional exposure) Gihîştina hestên xurt, erênî an neyînî. Ev 

pêvajo di terapiyên hestî de tê bikaranîn. 

• Dûçarhiştina trawmatîk (traumatic exposure) Gihîştina rûdanên zêdekar. Ev dikare 

encamên derûnî yên giran çêbike weke NSPT (PTSD). 

• Dûçarhiştina zayendî (sexual exposure) Gihîştina naverok an çalakiyên zayendî. 

Dûçarhiştina zayendî ya neasayî di zarokan dikare bandoreke neyînî li ser geşedana 

takekes bike. 

Dudilî (ambivalence) Dudilî ew rewşa derûnî ye ku mirov di heman demê de hestên dijber an 

nêrînên cuda derbarê mijareke taybet, biryarekê an rewşekê de vedihewîne. Ev diyardeya 

derûnî (psîkolojîk) weke nakokiya navxweyî (hundirîn) jî tê binavkirin ku zor û zehmetiyê di 

biryardayînê de çêdike ji ber hestên berevajî ku di mêjiyê mirov de li hemberî hev radiwestin. 



91 
 

Dupêjnî / sînestezî (synesthesia) Diyardeyeke derûnî-noronî ye ku tê de hestên cuda tevlihev 

dibin. Bo nimûne, takekesek dikare dengan bibîne an rengan bixwe. Ev rewş nîşanî me dide 

ku di mêjiyê takekesên sînestezîk de, beşên ku ji bo hestên cuda ne bi hev re têkildar in. 

Lêkolîn nîşanî me didin ku ev diyarde bi genetîkê ve jî girêdayî ye û ji bo 4% heta 5% ji 

mirovan diqewime. 

Dûrahiya derûnî (psychological distance) Mesafeya derûnî di navbera berhem û temaşevan 

de an jî di navbera takekesekî û rûdanek, takekesek an tiştekî din de. Dûrahiya derûnî dikare 

di çar rehend û dîmensiyonan de pêk were dûrahiya demî, dûrahiya mekanî, dûrahiya civakî û 

dûrahiya hîpotetîkî. Ev têgeh di derûnnasiya venasînî û derûnnasiya hunerî de tê bikaranîn. 

Dûrhişkarî / texatir (telepathy) Veguhestina agahiyê di navbera du takekesan de bêyî 

bikaranîna rêyên hişyar ên naskirî. Ev diyarde di qada derîderûnnasiyê (parapsychology) de tê 

lêkolîn. Lêkolînên zanistî yên standard bi gelemperî piştgiriya hebûna texatirê nakin, lê bi 

milyonan mirov wisa bawer dikin ku ew dikarin bi rêya texatirê bi takekesên din re têkilî û 

pêwendiyê deynin/çêbikin. 

Dûrketin / xwejêvedan (avoidance) Dûrketina ji tiştekî ji bo kêmkirina stres an tirsê. 

Xwejêvedan stratejiyeke hevguncînê ye ku dikare demkî alîkariyê bike, lê di demeke dirêj de 

dikare bibe sedema parastina pirsgirêkan û nehêle ku mirov fêrî rêbazên baştir ên serederiyê 

bibin. 

Cureyên dûrketinê: 

• Dûrketina civakî (social avoidance) Dûrketina ji têkiliyên civakî, bi gelemperî ji ber 

rageşî û anksiyeteyê. Ev dikare bibe sedema tenêbûn û kêmbûna piştgiriya civakî. 

• Dûrketina hestî (emotional avoidance) Dûrketina ji hîskirina hestên neyînî. 

Takekesên ku hestên xwe zêde vedişêrin dikarin di nav demê de alozî û pirsgirêkên 

derûnî yên mezintir tecrûbe bikin. 

• Dûrketina venasînî (cognitive avoidance) Dûrketina ji hizr û ramana li ser tiştekî 

nexweş. Ev carinan bi astengkirina derhişî ya fikr û ramanan an manîpûlasyona 

balkişandinê pêk tê. 

Dûrxistin (exclusion) Veqetandina takekesekî ji kom an civakê. Dûrxistin dikare bandoreke 

neyînî li ser saxlemî û tendirustiya derûnî û başahiya takekesî bike û li gorî lêkolînan, ew 

dikare heman qadên mêjî çalak bike yên ku êşa fizîkî jî çalak dikin. 

Dûrxistina civakî (social exclusion) Veqetandina takekesekî ji têkiliyên civakî. Dûrxistina 

civakî dikare bi gelek hêmanên civakî û aborî ve girêdayî be û dikare bibe sedema cihêkarî û 

newekheviya civakî. 

Duzimanî (bilingualism) Hêz û şiyana axaftina bi du zimanan. Lêkolîn nîşanî me didin ku 

duzimanî dikare gelek sûd û fêdeyên venasînî hebe, weke berevanî û parastina li dijî demansa 

pîrî û baştirbûna karên ragehandinê. Takekesên duzimanî dikarin di navbera du pergalên 

zimên de veguherînan bikin û ev veguherîn dikare hêz û şiyanên wan ên venasînî û çandî xurt 

bike. Duzimanî hem ji aliyê derûnnasiya zimên ve û hem jî ji aliyê derûnnasiya çandî ve tê 

lêkolîn, bi taybetî bi awayê ku tê de nasname û têgihiştina mirov li ser cihanê şekil û şemal 

digire. Her weha, duzimanî dikare bandoreke erênî li ser xwe-hişmendî û hişmendiya çandî ya 

takekesê bike. 

Ecibandin (liking) Ecibandin di derûnnasiya civakî de behsa helwesta erênî ya mirovekî ber 

bi takekesekî, tiştekî an jî ramanekê dike. Ev hest beşek giring e ji bo fêmkirina têkiliyên 

mirov û biryarên bikarhêneriyê. Li gorî bîrdoziya kişandinê ya civakî, gelek hêman hene ku 

dikarin ecibandina mirovekî zêde bikin, weke nêzîkbûn / sînodaşî (proximity), wekhevî / 

gevtayî (similarity), cazibedarî (attractiveness) û bihevrebûn (reciprocity). Ecibandin herwiha 

bi têgihên din re girêdayî ye weke hezkirina romantîk, dostanî û girêdana hest û emosyonel. 

Ecibandin an jî kêfxweşbûn ji tiştekî di jiyana me ya rojane de bandoreke mezin li ser 

biryarên me yên bikarhêneriyê, têkiliyên me û bijartina derdorên me dike. 

Edalet / dad (justice) Edalet an jî dad têgeheke bingehîn a jiyana civakî û exlaqî ye ku 

hewldana ji bo sererastkirina çewtî û neheqiyan diyar dike. Ev têgeh di nav çanda kurdan de 

xwedî cihekî taybet e û bi gelek qadan ve girêdayî ye. Edalet prensîbeke gerdûnî ye ku li ser 

bingeha wekhevî, rêzgirtin û mafên mirovan ava dibe. Di çarçoveya vê têgehê de, civak hewl 

dide ku qanûnan, rêbazan û nirxan pêk bîne da ku rastî serdest be û zilm û zordarî ji holê rabe. 

Edebiyata zarokan (childrens literature) Edebiyata zarokan ew berhemên edebî ne ku bi 

taybetî ji bo zarokan hatine nivîsandin an jî adapte kirin. Ev cureya edebiyatê xwedî 

taybetmendiyên xwe yên taybet e û di pêşveçûna ziman, civak û derûna zarokan de roleke 

girîng dilîze. Di edebiyata zarokan de, nivîskar bi awayekî hişyar ziman û naveroka xwe li 

gorî asta temenî ya zarokan amade dike. Bi vî awayî, armanca sereke ew e ku zarok hem ji 

xwendinê kêfê bistînin, hem jî agahiyên nû fêr bibin û hêz û şiyanên xwe yên raman û fikirînê 

geş û pêş bixin. 

Edet (habit) Edet reftar û tevgerek e ku bi dubarkirina zêde re otomatîk bûye û êdî hewceyî 

biryardana hişmendî nîne. Edet di jiyana rojane de roleke mezin dilîzin û dikarin hem 

sûdmend bin (weke sporê, xwendinê) hem jî ziyanoker bin (weke cixarê, bikaranîna zêde ya 

înternetê). Di derûnnasiyê de, fêmkirina çawa edetên nû çêdibin û çawa mirov dikarin edetên 

kevin biguherin pir giring e. Li gorî lêkolînan, avabûna edetan bi piranî ji sê beşan pêk tê 

Teşwîq (cue) ku edetê vedike, tevgera edeta xwe û xelat (reward) ku edetê hêzdartir dike. 

Guherandina edetekê dikare bi guherandina yek ji van beşan dest pê bike. Edet bi piranî di 

qişra mêjî (basal ganglia) de tên hilanîn û di rewşên otomatîk de diqewimin. 

Edilandî (adjusted) Edilandî (an jî adaptasyonkirî) behsa takekesekî dike ku bi awayekî 

saxlem bi dorûbera xwe re adapte bûye û dikare bi awayekî erênî bi daxwaz û arîşe û 

pirsgirêkên jiyanê re rûbirû bibe. Di derûnnasiyê de, edilandîbûn nîşaneya saxlemiya derûnî 

ye û dihêle mirov di rewşên cuda de bimîne û geş bibe. Taybetmendiyên takekesên edilandî 

vedihewînin: Xwe-pejirandin, têkiliyên saxlem bi takekesên din re, hêz û şiyana kontrola 

hestan, nêrînên rastbîn û şiyana çareserkirina bêpergalî û pirsgirêkan. Edilandîbûn ne rewşeke 

vebiguher e, lê pêvajoyeke berdewam e ku mirov hewl dide xwebûna xwe li gorî mercên nû û 

hawîrdora vebiguhere adapte bike. Hêmanên weke xwedîderketinê di zaroktiyê de, tecrûbên 

jiyanê û şiyanên civakî dikarin bandorê li ser edilandîbûna mirov bikin. 

Êdin / êdîtir (otherness) Têgehek e ku behsa cudahiyên di navbera kom û nasnameyên cuda 

de dike. Ev têgeh li ser çawa takekesek an civakek xwe ji yên din cuda dibîne û wan weke 

"yên-din" an "ne-ji-xwe" dibîne disekine. Di lêkolînên civakî de, ev têgeh giring e ji bo fêm û 

têgihiştina çawaniya avakirina nasnameyê li ser bingeha cudahiyan. 

EEG (electroencephalography) Teknîkeke zanistî ye ku bi karanîna elektroda ku li ser serî 

tên bicihkirin, çalakiya elektrîkî ya mêjî dişopîne û tomarî dike. Ev teknolijî ji bo lêkolîna 

rewşên mêjî weke xew, êrîşên epilepsî û nexweşiyên din ên mêjî tê bikaranîn. EEG bi taybetî 

ji bo lêkolîna kûrahiya xewê, têgihiştina nexweşiyên mêjî û şopandina çalakiya mêjî di dema 

pêvajoyên hiş de giring e. 

E-kitêb (e-books) Kitêbên dîjîtal in ku dikarin li ser amûrên elektronîk weke kompûter, tablet 

an telefonên jîr bên xwendin. E-kitêb bi gelemperî bi formatan weke PDF, EPUB an MOBI 

tên pêşkêşkirin û bi hêsanî dikarin bên hilgirtin, parve kirin û bikaranîn. Ev form ji kitêbên 

kevneşopî re alternatîfeke berdest e ku cih nagire û hêsantir tê gihandin. 

Eklektîzm / hevbijarkxwazî (eclecticism) Nêzîkatiyeke felsefî û hunerî ye ku ji çavkanî û 

bîrdoziyên cûrbicûr tiştan dihilbijêre, ne ku li ser yek paradîgmayê bi tenê disekine. Eklektîzm 

pêşniyar dike ku mirov ji her rêbazê, teoriyê an çandê, tiştên herî baş û bikêrhatî bistîne û wan 

bi hev re bikar bîne. Ev nêzîkatî di zanist, huner, felsefe û gelek qadên din de tê dîtin. 

Ekopergal (ecosystem) Pergala têkiliyên di navbera zindiyan û hawirdora wan de ye. 

Ekopergal hemû organîzmayên ku di eynî cihî de dijîn û bi hev re û bi hawirdora xwe re 

têkildar in, li xwe digire. Ev têkilî xweza û hawirdorê di hevsengiyê de dihêlin û guherînek di 

beşeke ekopergalê de dikare bandorê li ser hemû pergalê bike. 

Elektrolît (electrolyte) Mîneralên di laş de ne ku ji bo têkoşîna gelek erk û fonksiyonên 

zindewerî pêwîst in. Elektrolît weke sodyum, potasyum û kalsiyum ji bo tîrbûna laş, 

balansekirina tîzabî û bazîkê û veguhestina sînyalên elektrîkî di navbera xane û şane û 

hûceyreyên laş de giring in. Nebûna hevsengiya elektrolîtan dikare bibe sedema gelek 

nexweşî û pirsgirêkên tendirustiyê. 

Elementên sembolîk (symbolic elements) Behsa wan tişt û bîranînên di malê de dike ku 

wateya wan ji tiştê fizîkî wêdetir e. Mînak, wêneyên malbatî, diyariyên taybet û tiştên ku 

bîranînên giring bi wan re hene. Ev element roleke giring di avakirina nasnameya takekesî û 

hevpar de dileyizin û dikarin rûdan, çîrok û nirxên ji nifşekî derbasî nifşê din bibin. 

ELF (English as Lingua Franca) Bikaranîna zimanê îngilîzî weke zimanê navneteweyî di 

nav takekesên ku ne zimanê wan ê zikmakî ye de. ELF çanda bikaranîna îngilîzî ye weke 

zimanekî hevpar ji bo ragihandinê di navbera takekesên ji çandên cuda de, bêyî ku guh bide 

standardên rêzimanî yên zimanê îngilîzî ya standard. 

Encam (outcome) Encama çalakiyekê an rûdanekê ye. Encam dikare erênî yan neyînî be û 

dikare weke armanca kiryarê yan weke encameke niyetnekirî derkeve holê. Di lêkolînên 

zanistî de, encam beşek giring e ku divê bi hûrgilî bê şopandin û nirxandin. 

Encamên civakî (social outcomes) Encamên ku bandorê li civakê dikin. Ev encam dikarin 

civakê vebiguherînin, têkiliyên civakî bandor bikin an rewşên civakî yên nû derxînin holê. 

Mînak, encamên siyaseteke nû, şer an qeyranek dikarin di warê civakî de bên nirxandin. 

Encamên derûnî (psychological outcomes) Encamên ku bandorê li saxlemî û tendirustiya 

derûnî dikin. Ev dikarin encamên ezmûnên ji bo tendirustiya derûnî an bandora çalakî û 

rûdanên taybet ên li ser rewşa derûnî nîşanî me bidin. Mînak, encamên derûnî yên trawmayê, 

encamên terapiya derûnî an encamên derûnî yên stresê. 

Encamkirin / jêderhênanî (inference) Derxistina encamekê ji agahiyên heyî ye. Encamkirin 

prosesa derxistina akaman ji delîl, guman an destpêkan e. Ev dikare li ser bingeha mantiqê, 

azmûnê an jî tespîtên berê be. Di zanistê de, encamkirin giring e ji bo geşkirin û pêşxistina 

hîpotez û bîrdoziyên nû. 

Endorfîn (endorphins) Hormonek e ku di dema tevger û reftarên fizîkî de tê derxistin û dibe 

sedema kêfxweşiyê û kêmkirina stresê. Endorfîn ji aliyê mêjî ve tên berdan û weke dermanê 

xwezayî yê êşê dixebitin. Ew di dema werzîşê, peroş û kelecanê, evînê, xwarinê û gelek 

çalakiyên din de tên berhemdayîn û hestên rehetî û dilxweşiyê didin. 

Enerjiya derûnî (psychic energy) Hêza hişî ya ku tevger û reftar û ramanê dimeşîne, li gorî 

Freud. Ev têgeh di bîrdoziya derûnşîkarî (psîkoanalîtîk) de giring e û behsa enerjiya ku di nav 

nizmezî, ezî û bilindeziyê de tê veguhasten dike. Li gorî Freud, ev enerjî herdem li wirê û eger 

di cihekî de neyê bikaranîn, dê li cihekî din derkeve holê. 

Enerjiya hestî (emotional energy) Hêza ku ji hestan tê û bandorê li tevger û reftarê dike. 

Enerjiya hestî dikare erênî be (weke kêfxweşî û hêvî) an jî neyînî be (weke xemgînî û tirs). Ev 

enerjî bandorên mezin li ser jiyana rojane, biryardayîn û têkiliyên bi takekesên din re dike. 

Enerjiya nûjenbar (renewable energy) Çavkaniyên enerjiyê yên ku dikarin bên nûkirin, 

weke enerjiya ba û rojê. Ev enerjî ji çavkaniyên xwezayî tên ku dikarin xwe nû bikin û bi 

demê re xilas nabin, berevajî sotemeniyên fosîl. Enerjiya nûjenbar weke çareseriyeke ji bo 

kêşe û pirsgirêkên hawîrdorî û guhertina keşûhewayê tê dîtin. 

Enerjiya zayendî (sexual energy) Hêza ku ji arezû û xwestekên zayendî tê, li gorî Freud 

"lîbîdo" ye. Di çarçoveya bîrdoziya derûnşîkarî (psîkoanalîtîk) de, lîbîdo an enerjiya zayendî 

yek ji hêzên sereke ye ku han û motîvasyona mirov diyar dike. Freud wisa bawer dikir ku ev 

enerjî di her qonaxeke geşedana mirov de bi awayekî cuda tê îfadekirin/derkirin. 

Entegrasyon (integration) Proseya tevlîbûna takekesekî/ê an komekê di nav civakê de ye. 

Tevlibûna komekê di nav civakeke mezintir de bêyî ku nasname û çanda xwe winda bike. 

Entegrasyon pirsa çawa takekes an komên cuda dikarin bi civakê re bên girêdan derdixe holê, 

bi taybetî di warê koçberiyê, pirrençandî û civak-avakirinê de. 

Epîdemiyolojî (epidemiology) Lêkolîna belavbûn û sedemên bêpergalî û nexweşiyan e. Ev 

zanist li ser çawa nexweşî di nav komên mirovan de belav dibin, kîjan hêman bandorê li wan 

dikin û çawa dikarin bên kontrolkirin hûr û mûr dibe. Epîdemiyolojî ji bo plansaziya 

tendirustiyê, pêşîlêgirtina nexweşiyan û fêmkirina nexweşiyên nû pir giring e. 

Epîgenetîk (epigenetics) Beşa zanistê ye ku li ser bandora hawirdorê li ser genan û 

ekspresyona wan lêkolîn dike. Epîgenetîk nîşanî me dide ku genetîk û hawirdor bi hev re 

dixebitin da ku taybetmendiyên organîzmayê diyar bikin. Ev qad lêkolîna veguherînên di 

aktîvîteya genê de dike bêyî ku sekansa DNAyê vebiguhere û ev veguherîn dikarin ji nifşekî 

derbasî nifşê din bibin. 

Eqlê xwedêdayî (divine mind) Têgeheke felsefî an olî ye ku hişeke bilind rave dike. Ev 

têgeh behsa eqlekî ku ji yê mirov mezintir û li ser hemû tiştan zanîn û kontrolê heye dike. Di 

gelek felsefe û olan de, ev hiş û eqil dikare weke hêz û şiyana afirandinê an hêza kontrolê ya 

gerdûnê were dîtin. 

Eqlê zanistî (scientific mind) Awayê hizr û ramana li gorî mantiq û delîlan e. Eqlê zanistî bi 

rêbaza zanistî dixebite, pirs dike, delîl û şahidiyan kom dike û li ser bingeha wan agahiyan 

encaman derdixe. Ev cureyê raman û hizirkirinê bi rexnegirî, vekirîbûn ji bo veguherînê û 

gumanbûna li hemberî texmînan tê nasîn. 

Erêkirina civakî (social approval) Pejirandina tevger û reftar an helwestekê ji hêla civakê 

ve. Ev pejirandin dikare bi awayê formel (weke qanûn) an jî neformel (weke norm û tîtalan) 

be. Erêkirina civakî bandoreke mezin li ser reftar û biryarên takekesan dike, ji ber ku mirov bi 

gelemperî dixwazin ku ji hêla takekesên din ve bên qebûlkirin. 

Erêkirina xwebûnê (self-approval) Pejirandina hebûn û xwebûn xwe ji hêla takekesê bi xwe 

ve. Ev têgeh girêdayî rêzgirtina ji xwebûna xwe re û pejirandina xwebûna xwe ye. Erêkirina 

xwebûnê ji bo saxlemî û tendirustiya derûnî giring e û dikare bandorê li ser hestên xwe-

bawerî û xwe-bihadariyê bike. 

Erênîbûn (positivity) Helwesta erênî li hemberî jiyanê. Ev nêzîkatî balê dikişîne ser aliyên 

baş ên jiyanê û li ser çawa mirov dikare asteng û zehmetiyan weke fersendên ji bo mezinbûnê 

bibîne disekine. Lêkolîn destnîşan dikin ku erênîbûn dikare bandoreke baş li ser saxlemî û 

tendirustiya laşî û derûnî bike. 

Êrîşkarî (aggression) Tevger û reftara ku armanc dike zirarê bide. Ev dikare fizîkî, devkî an 

jî veşartî be. Êrîşkarî dikare ji bo berevanî û parastina xwe, pêkanîna arezû û daxwazên xwe 

an ji encama hêrs û nerazîbûnê derkeve holê. Di derûnnasiyê de, sedema êrîşkariyê girêdayî 

hêmanên zindewerî, derûnî û civakî tê dîtin. 

Êrîşkariya civakî (social aggression) Êrîşkariya ku di nav têkiliyên civakî de tê dîtin. Ev 

cure êrîşkarî bi awayê devkî an veşartî tê nîşandan, weke pevçûn, heqaret, gotegot an 

îzolekirina takekesekî/ê ji komê. Êrîşkariya civakî dikare zirareke cidî li ser tendirustiya 

derûnî û pêwendiyên takekesan bike. 

Êrîşkariya derûnî (psychological aggression) Êrîşkariya ku zirarê dide tendirustiya hişî. Ev 

dikare bi rêya gotinên xerab, kontrolkirina reftaran, tirsandin an biçûkxistinê pêk were. 

Êrîşkariya derûnî bandoreke neyînî li ser xwe-bawerî û hestên xwe-nirxandinê ya takekesên 

ku rastî wê tên dike. 

Êrîşkariya hestî (emotional aggression) Êrîşkariya ku hestan diêşîne, mînak gotinên xerab. 

Ev cure êrîşkarî bi awayekî zanetî hestên takekesekî/ê diêşîne, weke bikaranîna gotinên biêş, 

heqaretkirina kesayetî an jî biçûkxistina takekesekî/ê. Êrîşkariya hestî yek ji formên herî 

berbelav ên cezakirina derûnî ye. 

Erk (function) Rola an armanca tiştekî. Di derûnnasiyê (psîkolojî) û zanistên din de, erkê 

tiştekî behsa çi dikaribe bike an jî çi armancê dişopîne dike. Her organ, pergal an pêvajo di laş 

û hiş de erkên xwe yên taybet hene. 

Erk (functioning) Hêz û şiyana mirov a ji bo jiyana rojane ye. Ev têgeh behsa çawaniya 

bikaranîna şiyan û lêhatinbûnên mirov ên ji bo meşandina jiyana rojane dike. Asta erkê mirov 

dikare bandor li ser saxlemî, tendirustî, kêfxweşî û kalîteya jiyanê bike. 

Erka mêjî (brain function) Hemû prosesên ku mêjî pêk tîne, ji bîrkirinê bigire heta 

kontrolkirina laş. Erka mêjî hemû çalakiyên weke raman, hizirkirin, baldarî, bîranîn, hîskirin, 

tevger, reftarê û hwd. li xwe vedigire. Her beşeke mêjî erkeke taybet heye û hemû bi hev re 

dixebitin da ku mirov karibin bijîn û têkiliyê bi dinyaya derxweyî re deynin. 

Erkên civakî (social functions) Rolên ku civakê bi rêkûpêk dihêle, mînak perwerdehî. Erkên 

civakî behsa wan rêbaz û saziyên ku ji bo jiyana civakî bi awayekî rêkûpêk bimeşe hene dike. 

Ev erk dikarin formal (weke qanûn, perwerde, tendirustî) an jî neformal (wek çand, tore, 

kevneşopî) bin. 

Erkên derûnî (psychological functions) Pêvajoyên hişî yên weke bîr û fêm û têgihiştin. Ev 

pêvajo dikarin venasînî (fêmkirin, bîranîn), hestî (hîskirin, motîvasyon) an jî reftar (tevger, 

biryardayîn) bin. Erkên derûnî rola giring di çawa mirov bi dinyaya xwe re têkiliyê datîne 

dileyîzin. 

Erkên heyberên xwebûnê (self-object functions) Erkên alîkarker ku hestên xwebûnê yên 

hevseng, bi enerjî û hevgirtî dihêlin. Gava ku ev erk tune bin, mirov kêmbûna nirxên xwebûna 

xwe yên navxweyî hîs dike û dikeve nava serpêhatiyên parçebûnê. Li gorî bîrdoziya derûna 

xwebûna xwe (self psychology), mirov pêdivî bi heyberên din ên ku van erkan pêk tînin hene 

da ku karibin xwe bi awayekî hevseng pêş bixin. 

Erkên hiş (mental functions) Çalakiyên hiş ên weke bîranîn, baldarî û biryardayînê. Erkên 

hiş hemû pêvajoyên hiş ên ku jiyana me bi rê ve dibin li xwe digire. Ev pêvajo ji bo 

danûstandina mirov a bi hawirdorê re pir giring in û dikarin ji hêla nexweşiyan ve werin 

bandorkirin. 

Erkên mêjî (brain functioning) Çalakiyên mêjî yên ku jiyan û tevgerê kontroldikin. Erkên 

mêjî behsa çalakiyên ku mêjî bike da ku jiyan berdewam bike û mirov karibin bi dinyaya 

derxweyî re têkiliyê daynin dike. Ev erk ji bo jiyanê bingehîn in û astengiyek di wan de dikare 

bibe sedem ku mirov nekaribe bi awayekî normal bijî. Heman erka mêjî (brain function) 

Erkên venasînî (cognitive functions) Çalakiyên hiş ên weke hizir, ramandin, fêmkirin û 

çareserkirina bêpergalî, nexweşî û pirsgirêkan. Erkên venasînî behsa wan pêvajoyên pêşkeftî 

yên hiş dike ku mirov ji zindiyên din cuda dike. Ev pêvajo ji bo fêmkirina dinyayê, têkilîdanîn 

bi wê re û çareserkirina kêşe û pirsgirêkên jiyanê pir giring in. 

Esehkirinxwazî (verificationism) Tevgereke felsefî ku dibêje tenê hevokên ku empirîk 

(azmûnî) dikarin bên kontrolkirin watedar in. Ev tevger dibêje ku metafizîk û pirsên din ên ku 

nikarin bi azmûnê bên kontrolkirin bê wate ne. Esehkirinxwazî di sedsala 20an de ji hêla 

komeke fîlozofan ve (Bazneya Viyenayê) hat pêşxistin û bandor li ser felsefa zanistê û felsefa 

zimanî kir. 

Êş (pain) Hesteke fîzyolojîk û derûnî ya nerahetiyê. Êş dikare fizîkî an derûnî be û weke 

mekanîmayeke berevanî û parastinê dixebite ku mirov ji tiştên ziyandar dûr dixe. Êş di heman 

demê de dikare nîşaneya nexweşiyan an bandora trawmayê be. 

Êşa ducarî / dubare (double trauma) Hem ji bo takekesê windakirî hem jî ji bo malbata 

wî/wê. Êşa ducarî behsa rewşên ku du alî (yan zêdetir) bi heman rûdanê bi awayên cuda 

bandor dibin dike. Mînak, di windabûneke di encama şer de, hem takekesê windayî hem jî 

malbata wî/wê rastî trawmayê tên. 

Êşbir (tranquilizer) Dermanên ku ji bo aramkirina derûnî tên bikaranîn. Êşbir (an jî dermanê 

aramker) ji bo kêmkirina hêrs, tirs an tevliheviyê tên bikaranîn. Ev derman di rewşên weke 

tevliheviya hişî, nexweşiyên derûnî û rewşên stresê de tên bikaranîn lêbelê divê bi baldarî û li 

gorî şîretên bijîşkî bên bikaranîn. 

Êşkenceya derûnî (psychological torture) Hemû kiryarên ku bi zanebûn û bi armanca 

şikandin û kontrolkirina kesayetiya mirov têne kirin. Êşkenceya derûnî dikare bi awayê 

veşartî an vekîrî, bi hêlîna tenê, tirsandin, tehdîd, biçûkxistin, bêxewkirin an jî bikaranîna 

teknîkên din ên ku bandorê li ser derûniyê dikin pêk were. 

Eşkerekirin (disclosure) Parvekirina agahiyên takekesane an veşartî. Eşkerekirin bi taybetî 

di warê derûnî (psîkolojî) û terapiyê de giring e, ji ber ku dihêle mirov agahî û serpêhatiyên 

xwe, bi taybetî yên dijwar an trawmatîk parve bikin û alîkariyê bistînin. 

Eşkerekirina hestan (emotional disclosure) Parvekirina hestên takekesane bi takekesên din 

re. Eşkerekirina hestan yek ji hêmanên giring a têkiliyên takekesî ye û dihêle mirov hestên 

xwe derbirînin û têkiliyên xurttir bi takekesên din re ava bikin. Di terapiyê de jî eşkerekirina 

hestan ji bo bidestxistina saxlemî û tendirustiya derûnî giring e. 

Eşkerekirina xwebûnê (self-disclosure) Parvekirina agahiyên li ser xwebûna xwe bi 

takekesekî din re. Eşkerekirina xwebûnê behsa wê prosesa ku mirov agahiyên takekesî, nêrîn 

û baweriyên xwebûnê bi takekesên din re parve dike. Ev pêvajo ji bo avakirina bawerî û 

kûrkirina têkiliyên takekesî pir giring e. 

Etîk (ethics) Beşa felsefeyê ku li ser maf, biryar û tevgerên rast û çewt lêkolîn dike. Di 

derbarê Hişê Çêkirî (HÇ) û hişmendiya ajalan de, pirsgirêkên etîkî yên giring hene. Etîk 

rêbazên ji bo fêmkirina rast û çewtiyê datîne ber me û li ser prensîp û nirxên ku divê rêberiya 

kiryarên me bikin, radiweste. 

Etîka hişê çêkirî HÇ (AI ethics) Lêkolîna li ser prensîp û normên etîkî ku divê di pêşxistin û 

bikaranîna hişê çêkirî de bên şopandin. Etîka hişê çêkirî li ser alozî û pirsgirêkên weke 

veşarîtî, zelalî, biryara bialî û bandora civakî ya teknolojiyên hişê çêkirî disekine. 

Etîka kar (work ethics) Prensîp û nirxên di warê kar de ne. Etîka kar li ser helwest û tevgera 

li hemberî kar û xebatê disekine û nirxên weke dirustî, dilsozî, berpirsiyarî û rêzgirtin li xwe 

digire. Etîka kar bandoreke mezin li ser kalîteya xebatê û têkiliyên di nav kar û bar de dike. 

Etîka xapandinê (ethics of deception) Lêkolîna li ser aliyên etîkî yên bikaranîn û lêkolîna 

xapandinê. Etîka xapandinê li ser kengî, eger qet, xapandin dikare were qebûlkirin (weke 

mînak di lêkolînên zanistî de) û çawa divê bi awayekî etîkî were meşandin disekine. 

Etiyolojî (etiology) Lêkolîna sedemên nexweşiyan an rewşên derûnî. Etiyolojî li ser çawa 

nexweşî an rewşên derûnî pêş dikevin, çi hêman bandorê li wan dikin û çawa pêşî li wan were 

girtin disekine. Etiyolojî ji bo fêmkirina nexweşiyan û dermankirina wan pir giring e. 

Etnografiya / nîjadgeriya rexneyî (critical ethnography) Etnografiya ku desthilatî, 

armancên civakî û rastiya sazûmanî bi rexne dike. Etnografiya rexneyî ne tenê li ser 

tomarkirina çand û civakan disekine, lê di heman demê de li ser kêşe û pirsgirêkên weke 

newekhevî, neheqî û zordariyê jî radiweste û hewl dide ku bandoreke erênî li ser rewşa civakî 

bike. 

Evîn (love) Evîn hêzeke hestî ya kûr û bihêz e ku mirov ber bi takekesên din ve dikişîne û 

dihêle ku mirov ji xwe wêdetir li dinyayê binêre. Evîn dikare di formên cuda de be, weke 

evîna romantîk, evîna dostanî, evîna malbatî û hwd. 

Evîna fizîkî (physical love) Qonaxa destpêkê ya evînê ye ku li gorî Platon, divê mirov jê 

derbas bibe û ber bi evîna giyanî (ruhî) ve biçe. Evîna fizîkî bi kêfxweşiyên laşî û hestên 

zayendî ve girêdayî ye. Li gorî Platon, ev şêweya evînê di ast û radeya herî nizm de ye û tenê 

li ser bedewiya laşî disekine. 

Evîna geşedanî / werarî (evolutionary love) Têgeha ku dibêje evîn weke hêmanekî di 

geşedan û pêşketina mirovahiyê de rol dilîze. Ev têgeh behsa çawa evîn, ji hêla pêşketina 

zindewerî ve ji bo mayîna takekes û nifşan giring e dike. Evîna geşedanî li gorî vê têgehê bi 

rola wê ya di mayîna nifşan de tê fêmkirin. 

Evîna giyanî / ruhî (spiritual love) Cureyekî bilindtir ê evînê ye ku li gorî Platon, ji evîna 

fizîkî bilindtir e û ber bi bedewiya mitleq ve diçe. Ev cure evîn ne li ser laş, lê li ser can, hiş û 

nirxên manewî ava dibe. Li gorî Platon, ev şêweya evînê mirov ber bi fêmkirina bedewî û 

rastiya rasteqîn ve dibe 

Evîna patolojîk (pathological love) Formeke evînê ye ku tê de yek an her du heval di 

têkiliyê de reftar û helwestên ne saxlem û zirardar destnîşan didin. Cureyeke evînê ye ku ji 

aliyê fizîkî ve ne erotîk e û li ser hezkirina ji bedewiya derûnî ya takekesekî/ê ye. Di wateya 

nûjen de, ew bi gelemperî ji bo têkiliyên dostaniyê yên kûr tê bikaranîn ku tê de ti hestên 

romantîk an seksî tune ne. 

Ewlehî (safety) Ewlehî di derûnnasiyê de behsa rewşeke derûnî ya ku tê de mirov xwe ji 

tehlûke, gefan û tirsê dûr hîs dike. Li gorî bîrdoziya pêdiviyên Maslow, ewlehî yek ji 

pêdiviyên bingehîn ên mirov e û divê were bicihkirin beriya ku mirov bikaribe li ser 

pêdiviyên bilindtir bisekine. Ewlehî dikare hem fizîkî be (parastina ji metirsiyên laşî) hem jî 

derûnî be (hestên parastina emosyonel, cîgiriya jiyanê û pêşbînîpezirbûn). Nebûna ewlehiyê 

dikare bibe sedema stres, fikar û pirsgirêkên din ên derûnî. Di terapiyê de, avakirina hestên 

ewlehiyê ji bo pêşveçûna saxlemiya derûnî pir giring e. Herwiha, bîrdoziya girêdanê ya 

Bowlby giringiya ewlehiyê ji bo geşedana saxlem a zarokan tekez dike. 

Ewlehî / pişrastî (confidentiality) Ewlehî an jî pişrastî ew prensîba etîkî ye ku bi parastina 

agahiyên hestiyar ve girêdayî ye. Ev têgeh bingeha pêbaweriyê di gelek warên pîşeyî û civakî 

de pêk tîne. Di konteksta pîşeyî de, ewlehî tê wateya ku agahiyên takekesane û hestiyar ên ku 

di navbera du aliyan de tên parvekirinê, divê bi rêzdarî û nehênî bên parastin û ji takekesên ne 

rewa re neyên aşkerekirin. Ev prensîp di gelek waran de weke tendirustî, parêzerî, 

şêwirmendiya derûnî, kar û barên bankayê û hwd. girîng e. 

Ewlehî û parastin (safety and protection) Du têgehên girêdayî hev in ku behsa rola 

bingehîn a malê dikin mal cihê ku mirov xwe tê de ewle û parastî hîs dike. 

Ewlehiya derûnî (psychological safety) Ewlehiya derûnî rewşeke taybet e ku tê de beşdar 

xwe ewle û aram hîs dikin ji bo parvekirina fikr û ramanên xwe. Di vê rewşê de, takekes 

natirsin ku bên rexnekirin an riswa bibin. Mînak, di pola fêrkirinê de, mamoste atmosfereke 

wisa çêdike ku xwendekar nekşînin ji parvekirina bersivên xwe, çi rast bin çi şaş bin. Hesta 

ewlehî û rehetiyê ya ji aliyê derûnî ve. 

Ewlehiya înternetê (internet safety) Rêbaz û kiryarên ku tên bikaranîn ji bo parastina 

takekesên ku înternetê bi kar tînin, bi taybetî zarokan. Ev mijar giring e ji ber ku grooming 

dikare online jî pêk were. 

Ewlehiya karkeran (worker safety) Parastina karkeran ji xeteriyên li cihê kar û bar. 

Ewlehiya pergalî (system safety) Konsepte ku li ser dîzaynkirina pergalên HGÇ (Hişê Giştî 

yê Çêkirî) bi awayekî ewle disekine, da ku nekaribin zirarê bidin mirovan yan jî xwe. Ev 

mijar hem ji aliyê teknîkî ve û hem jî ji aliyê etîkî ve giring e. 

Ewlehiya sîberê (cyber security) Parastina pergalên kompûterî, tor, alav û daneyan li dijî 

êrişên sîberî yên weke hacking, dizîna daneyan, vîrûs, ransomware û xapandina dîjîtal. 

Armanc ew e ku nepenî, yekparebûn û berdestbûna agahiyan were mîsogerkirin. Mînak 

Bikaranîna şîfreyên bihêz, nermalavên antîvîrûs û şîfrekirina daneyan. 

Ewlehiya sîberî ya derûnî (cyberpsychology security) Ev qad lêkolîna bandora înternetê û 

teknolojiyê li ser derûniya mirov dike, bi taybetî parastina tendirustiya derûnî li hemberî 

xetereyên dîjîtal. Mînak, pêşîgirtina li tundiya sîberî (cyberbullying), parastina nepenîtiya 

takekesane di medyaya civakî de an jî kêmkirina bandorên neyînî yên ketina bin tesîra 

algorîtmayên manîpûlatîf. 

Ewlenebûna bêhed (excessive ınsecurity) Rewşeke derûnî ye ku tê de takekesek bi 

berdewamî di têkiliyan de xwe neewle hîs dike, tirs û gumanên zêde li ser bawerî an nirxa 

xwe dijî. Ev yek dikare ji kêmbûna xwe-baweriyê an serpêhatiyên neyînî yên berê derkeve. 

Mînak, takekesek di têkiliyeke romantîk de bi domdarî ditirse ku hevjînê wî/wê, wî/wê terk 

bike. 

Exlaq / sinc / rewişt (morality) Prensîp û nirxên ku diyar dikin ka kiryareke rast e yan xelet. 

Exlaq bi gelemperî ji çand, ol, felsefe û tecrubeyên takekesane tê bandorkirin. Mînak, dirustî, 

dadmendî û rêzgirtina mafên takekesên din prensîpên exlaqî ne. 

Exlaqê civakî (social morality) Norm û qaydeyên exlaqî yên ku ji aliyê civakê ve têne 

pejirandin û ji bo birêkûpêkkirina têkiliyên civakî tên bikaranîn. Ev norm bi dem û çandê re 

vediguherin. Mînak, di civakeke kevneşop de zewaca bi tenê dikare weke exlaqî were dîtin, lê 

di civakeke nûjentir de ev norm dikare vebiguhere. 

Ezî (ego) Beşa kesayetiyê ku di navbera arezû û xwestekên nizimezî (id) û daxwaz û arezûyên 

bilindeziyê (superego) de hevsengiyê çêdike. Beşa kesayetiyê ye ku berpirsyarê têkiliya bi 

rastiya derxweyî (derve) re ye û di navbera xwestek û sînorên civakî de hevsengiyê datîne. 

Beşê ku xwedîtina eziyê (me) vedihewîne. Ew beşa ku dema ku em tên rexnekirin tê êşandin 

û dikare gotinên êşdar weke rast qebûl bike. Li gorî Lacan, di navbera 6-18 mehiyê de bi rêya 

neynikê çêdibe û yekîtiyeke xeyalî ya rewşên derûnî ye. Ezî ne tiştekî esasî ye lê encama 

têkiliyên civakî ye û bi rêya ziman tê avakirin. Têgeheke Freud e. Beşek ji kesayetiyê ye ku bi 

veberhênana derûnî tê avakirin 

Eziya xwedayî (divine ego) Di nav gel de naveke din a Sendroma Hûbrîsê ye. Ev rewş dema 

ku takekesek hest dike ku ew ji takekesên din mezintir û giringtir e çêdibe. Takekesên bi vê 

sendromê tevdigerin weke ku ew xwedî hêzeke xwedayî ne û dikarin kontrola her tiştî bikin. 

Di siyasetê de û di nav takekesên desthilatdar de ev sendrom zêdetir tê dîtin û dikare bibe 

sedema biryarên xeternak. 

Ezperestî (egoism) Helwesta ku takekes tenê li berjewendiyên xwe diramane û dikeve pey 

wan. Ezperestî felsefeyeke exlaqî ye ku dibêje her takekes divê li pey berjewendiyên xwe 

biçe. Li gorî vê nêrînê, takekesê ku karê xwe bike û berjewendiyên xwe bipêş bixe, di dawiyê 

de ji bo civakê jî baş e. Ezperestiya derûnî û exlaqî weke du cureyên serekî yên vê nêrînê tên 

dîtin. 

Faîl û tawanbar (perpetrator) Takekesê ku rastîxapandinê pêk tîne. Ev takekes bi zanebûn 

an nezanîbûn, bi armanca kontrolkirina takekesekî din, rastiyê manîpûle dike. Faîl û tawanbar 

dikare bi armancên curbecur, weke bidestxistina desthilatiyê, penhandina rastiyan an jî 

derxistina berjewendiyên takekesî, dest bavêje rastîxapandinê. Ev diyarde bi taybetî di 

têkiliyên toxîk û newekhêz de tê dîtin. 

Famîlyarîte (familiarity) Hesta naskirinê ku dikare bibe sedema hestên erênî li hemberî 

tiştekî yan takekesekî. Famîlyarîte girêdayî ezmûnên berê û nasîna tiştekî ye. Takekesekî/ê an 

tiştê ku em nas dikin bi gelemperî hestên ewlebûn û rehetiyê didin me. Lêkolîn nîşanî me 

dikin ku mirov bi giştî bêtir hez ji tiştên nas dikin û ev dikare bandorê li ser biryardayîn û 

tercihên me bike. 

Fêlbazî (clairvoyance) Bidestxistina agahiyê derbarê rûdan an tiştan de bêyî bikaranîna 

hestên normal. Ev yek jî di qada derîderûnnasiyê de tê lêkolîn. Fêlbazî yek ji hêz û şiyanên 

giyanî (psîşîk) an paranormal tê hesibandin ku bi awayên nediyar agahiyan bi dest dixe. Di 

lêkolînên zanistî de delîlên piştrast ji bo hebûna vê şiyanê kêm in, lê gelek çand û civak 

hebûna wê qebûl dikin. 

Felesefeya kevnare (ancient philosophy) Hizr û ramana felsefî ji şaristaniyên kevnare, bi 

taybetî felsefa Yewnanî ji pêş-Sokrat heya Arîstoteles. Felsefeya kevnare bingeha gelek 

ramanên felsefî yên îroyîn e û ji bo fêmkirina pêşketina hizr û ramana mirovahiyê giring e. 

Pirsên sereke yên felsefeya kevnare li ser xweza, hebûn, exlaq û zanînê ne ku hîn jî di nîqaşên 

felsefî yên îro de cihê xwe digirin. 

Felsefa derûnnasiyê (philosophy of psychology) Lêkolîna girîft û pirsgirêkên felsefî yên 

têkildarî derûnnasiyê. Ev qad bi pirsên weke çawa em dikarin hiş fêm bikin, hişmendî çi ye, 

têkiliya laş û hiş û pirsgirêkên din ên felsefî yên ku derûnnasî wan vedihewîne ve mijûl dibe. 

Felsefa derûnnasiyê alîkariyê dike ku em bingeha teorîk a derûnnasiyê fêm bikin û rêbazên 

wê yên zanistî bi rexneyan binirxînin. 

Felsefa stoîk (stoic philosophy) Stoîk weke "kampûtera derûnî" ye. Ew dibêje ku em nikarin 

her tiştî kontrol bikin, lê em dikarin kontrola bersivên xwe bikin. Çi rû dide, giring ew e ku 

hûn çawa lê dinêrin û pê ve têdigihin. Felsefa Stoîk ji aliyê Zeno yê Kîtîonî ve di sedsala 3an 

BZ de li Yewnanistanê hatiye avakirin. Li gorî vê felsefeyê, serfiraziya mezintirîn bi rêya 

rewşa dilê nerehet û xwe bi rêya hikmeta praktîk, adalet, wêrekî û xwegirtinê vedîtin e. 

Felsefeya dahûranî / şikarî (analytic philosophy) Kevneşopiyeke felsefî ku giraniyê dide 

zelalbûn, dahûrîna mantiqî ya têgehan û rastiyê di zimanî de. Ev tevger di destpêka sedsala 

20an de li Brîtanya û DYA pêş ket û ramyarên weke Gottlob Frege, Bertrand Russell û 

Ludwig Wittgenstein rola giring di geşedan û pêşxistina wê de leyistin. Felsefa dahûranî bi 

giranî li ser zelalbûna mantiqî û rola zimanî di felsefeyê de disekine. 

Felsefeya pêvajoyî (process philosophy) Felsefeyeke ku dibêje rastî ji pêvajoyan pêk tê, ne 

ji tiştên sabît. Li gorî vê felsefeyê, veguhertinên bêdawî û pêvajoyên şîkarî û dînamîk bingeha 

rastiyê ne, ne ku tiştên sabît û nehêzbar. Alfred North Whitehead weke yek ji nûnerên giring 

ên vê felsefeya sedsala 20an tê nasîn. Felsefeya pêvajoyî di ramana ekolojîk û afirandinê de jî 

bandoreke giring hebûye. 

Felsefeya parzemîna ewrûpa (continental philosophy) Kevneşopiya felsefî ya Ewropayê ku 

wêran, dêlindêz, seremonî û rexneyên çandî vedihewîne. Ev kevneşopî bi taybetî li Fransa û 

Almanya pêş ket û fîlozofên weke Martin Heidegger, Jean-Paul Sartre û Michel Foucault di 

nav de ne. Felsefeya parzemîna ewropa (qareyî) bêtir li ser pirsgirêkên hebûnî (existential), 

dîrokî û civakî disekine û ji felsefeya dahûranî cuda dibe bi nêrîna xwe ya li ser çand, huner û 

dîrokê. 

Fenomenolojî (phenomenology) Lêkolîna diyardeyan weke ku ew bi eşkereyî tên 

tecrûbekirin. Fenomenolojî bi hûrgilî li ser çawaniya tecrûbekirina tiştekî/ê ji aliyê mirov ve 

lêkolîn dike û hewl dide ku xwe ji texmîn û bîrdoziyên berê dûr bixe. Ev tevger di destpêka 

sedsala 20an de ji aliyê Edmund Husserl ve hat avakirin û paşê ji aliyê fîlozofên weke Martin 

Heidegger û Maurice Merleau-Ponty ve hat berfireh kirin. 

Feraset (insight) Hêz û şiyana mirov a ji bo têgihiştina kûr a rewşa hebûn û xwebûna xwe ya 

derûnî, têkiliyên civakî û pirsgirêkên jiyanê. Ew dikare weke "ronahiya nişkave ya di tariyê 

de" bê dîtin ku dihêle mirov tiştên nedîtî bibîne û fêm bike. Feraset di pêvajoya terapiyê de rol 

û giringiyeke mezin heye, ji ber ku dihêle mirov xwe, reftarên xwe û bandora wan a li ser 

takekesên din û jiyanê baştir fêm bike. 

Feraseta arastekirî (insight-oriented therapy) Nêzîkatiyeke çareserî û tedawiya derûnî ye 

ku li ser zêdekirina hişmendiya mirov a li ser rewşên hestiyarî, bîranîn û tevgerên wî/wê 

disekine. Ev nêzîkatî bi taybetî ji aliyê derûnşîkerên (psîkoanalîst) weke Freud ve hatiye 

geşkirin. Armanca vê terapiyê ew e ku nexweş têbigihije ka çi sedem dibe ku ew tevgereke 

taybet nîşan bide û bi vê têgihişitinê karibe reftar û hestên xwe vebiguherîne. 

Feraseta çandî (cultural insight) Hêz û şiyana ku dihêle mirov têkiliyên di navbera çand û 

civakê de baştir fêm bike û li gorî vê fêmkirinê tevbigere. Feraseta çandî ji bo têgihiştina 

cudan û wekheviyên di navbera çandan de giring e û dikare bibe alîkar ji bo têkiliyên navbera 

çandan baştir bibin. Di warê bazirganî û karûbar de jî feraseta çandî giring e, bi taybetî ji bo 

firmên ku li welatên cuda dixebitin. 

Feraseta klînîkî (clinical insight) Hêz û şiyana nexweşên derûnî ye ji bo têgihiştina rewşa 

xwe ya nexweşiyê. Nexweş dikare têbigihije ku ew nexweş e, çavkaniya nexweşiyê çi ye û 

çima dermankirina wê giring e. Feraseta klînîkî ji bo encama baş a dermankirinê giring e, ji 

ber ku nexweşê ku têbigihije rewşa xwe bêtir amade ye ku di pêvajoya dermankirinê de 

beşdar bibe û şîretên derûnnas an bijîşkî bişopîne. 

Feraseta venasînî (cognitive insight) Têgihiştina mirov a li ser prosesên wî/wê yên raman û 

hizirînê ye. Ev hêz û şiyan dihêle ku mirov xeletiyên di fikr û hizirîna xwe de bibîne û sererast 

bike. Feraseta venasînî behsa şiyana mirov a ji bo binirxandina ramana xwe bi awayekî 

rexneyî û vekirîbûn ji bo dîtinên alternatîf dike. Di tedawiya venasînî-reftarî de, zêdekirina 

feraseta venasînî yek ji armancên sereke ye. 

Feraziya bingehîn / sereke (basic assumption) Pejirandineke bingehîn ku li bingeha 

bîrdoziyekê, nîqaşek an nêzîkatiya lêkolînê ye. Feraziyên bingehîn in ku dihêlin teorî an 

nêzîkatiyên dirêj bigihin çarçoveya xwe û bi gelemperî nayên pirsîn. Herçiqasî ev ferazî ji bo 

avahiya teoriyê giring bin jî giring e ku em li wan binêrin û bi rexne binirxînin, ji ber ku 

feraziyên bingehîn dikarin rê bidin biryarên şaş. 

Feraziye (assumption) Daxuyaniyeke ku tê qebûlkirin weke rastî bêyî delîl. Ferazî dikarin 

bingeha teorî, nîqaş an lêkolînan bin, lê divê bi baldarî bên bikaranîn, ji ber ku feraziyên şaş 

dikarin bibin sedema encamên şaş jî. Di jiyana rojane de, em gelek tiştan li ser bingeha 

feraziyan fêm dikin, lê pirî caran em nizanin em dikin. 

Fêrbûn / hînbûn (learning) Proseya ku tê de mirov agahî, şiyan û reftarên nû peyda dike. 

Fêrbûn ji bo geşedan û pêşketina takekesî û civakî giring e û dikare bi awayên cuda çêbibe bi 

azmûn, çavdêrî, lêkolîn an perwerdehiyê. Derûna fêrbûna lêkolîna li ser rê û rêbazên cuda yên 

fêrbûnê dike û hewl dide ka çawa mirov baştir dikarin tiştan fêr bibin fêm bike. Qonaxa 

bidestxistina zanîn an jêhatîbûnê. Fêrbûn proeseke dînamîk e ku tê de mirov agahî, şiyan an jî 

reftarên nû peyda dike û wan watedar dike. Di perwerdehiyê de fêrbûn roleke bingehîn dilîze 

û dikare bi rêbazên cuda (weke çavdêrîkirin, azmûnkirin, xwendin û hwd.) çêbibe. 

Fêrbûna civakî (social learning) Fêrbûna ji çavdêriya takekesên din, li gorî Bandura. Albert 

Bandura di bîrdoziya xwe ya fêrbûna civakî de dibêje ku mirov dikarin bi dîtina reftar û 

reftarên takekesên din û encamên van reftaran fêrî tiştan bibin. Bandura bi taybetî balê 

dikişîne ser rolê modelkirinê û çavdêrîkirinê di fêrbûnê de ku ev jî ji bo fêmkirina reftarên 

civakî giring e. 

Fêrbûna dûr (remote learning) Perwerdehiya ku ji dûr ve tê dayîn. Fêrbûna dûr bi 

bikaranîna teknolojiyên ragihandinê, weke înternêt, vîdyo û platformên fêrkrinê yên dîjîtal, 

dihêle xwendekar ji derve beşdarî çalakiyên perwerdekirinê bibin. Ev rêbaz ji bo takekesên ku 

nikarin beşdarî dersan bibin, ji ber dûrbûn, kar an sedemên din, alternatîfeke baş e. 

Fêrbûna hestî (emotional learning) Fêrbûna rêvebirina hestan. Fêrbûna hestî behsa geşkirin 

û pêşxistina hêz û şiyana mirov a ji bo nasîna, têgihiştina, birêvebirina û derbirîna hestan bi 

awayekî tendirust dike. Ev hêz û şiyan ji bo têkiliyên takekesî, tendirustiya derûnî û 

serfiraziya di jiyanê de giring in. Perwerdehiya hestî-civakî (SEL) bi armanca geşkirin û 

pêşxistina van hêz û şiyanan hatiye sêwirandin. 

Fêrbûna hevpar (collaborative learning) Rêbaza fêrbûnê ya ku xwendekar bi hev re û ji hev 

fêr dibin. Di vê rêbazê de, xwendekar bi komikên biçûk ve dixebitin û bi hevkarî li ser arîşe û 

gelemşe û pirsgirêk an projeyekî xebatê dikin. Fêrbûna hevpar hêz û şiyanên ragihandinê, 

rexnegirî û hevkariyê pêş dixe û xwendekaran hînî giringiya têkilîdanînan dike. 

Fêrbûna ji têkçûnên berê (learning from past failures) Pêvajoya dersdayînê ji serpêhatiyên 

neyînî û bikaranîna van dersan ji bo siberojê. Fêrbûn ji têkçûnên berê dihêle ku mirov 

xeletiyên xwe nas bikin, ji wan dersên hêja bistînin û bi vî awayî xwe pêş bixin. Ev çand 

dikare di takekesan de, di saziyên karûbarî de û di civakan de pêş bikeve û bibe sedema 

geşedan û pêşketin û serkeftinê. 

Fêrbûna kûr (deep learning) Beşek ji hişê çêkirî ye ku bi taybetî li ser modelên torên noronî 

yên aloz û tevlihev dixebite. Teknîka ku bi rêya torên noronî ên aloz dihêle ku pergal ji 

serpêhatiyên xwe fêr bibin. Fêrbûna kûr îro di warên weke naskirina dengî, naskirina 

wêneyan, wergerandinê û gelek warên din ên teknolojîk de tê bikaranîn û yek ji bingehên 

sereke ya pêşketina hişê çêkirî ye. 

Fêrbûna venasînî (cognitive learning) Fêrbûna ku bi ramîn û têgihiştinê ve girêdayî ye. 

Fêrbûna venasînî behsa pêvajoya têgihiştin, bîranîn, bikaranîn û nirxandina agahiyan dike. Ev 

cure fêrbûn bêtir li ser fêmkirin û têgihiştina mijarê disekine û kêmtir li ser jiberkirin an 

dubarekirinan. Fêrbûna venasînî pêşniyar dike ku fêrbûn pêvajoyeke çalak (aktîf) e ku tê de 

mirov agahiyan digirin, wan diguncînin û wan bi zanîna berê ve girê didin. 

Fêrbûyî (learned) Tiştê ku bi rêya fêrbûnê hatiye bidestxistin. Fêrbûyî behsa wan agahî, hêz 

û şiyan an reftaran dike ku mirov bi ezmûn, hînbûn an jî perwerdehiyê bi dest xistine. Tiştên 

fêrbûyî dikarin bingeha zanîn û şiyanên mirov bin û bandoreke mezin li ser jiyan û kariyera 

mirov bikin. 

Fêrkirin (teaching) Qonaxa veguhestina zanînê ji takekesekî bo yê din. Fêrkirin pêvajoya 

alîkarîkirina mirovên din e ji bo fêrbûna agahî, hêz û şiyan an têgehên nû. Mamosta an fêrker 

bi bikaranîna stratejî û rêbazên cuda hewl dide ku fêrbûnê hêsan bike û şagirt an xwendekar 

bigihînin armancên xwe yên perwerdeyiyê. Fêrkirin hunera veguhestina zanînê û jêhatîbûnan 

e. 

Fêrkirina takekesanebûyî (personalized learning) Perwerdehiya li gorî pêdiviyên her 

xwendekarî hatî adapte kirin. Di vê rêbazê de, perwerde û fêrkirin li gorî jêhatîbûn, 

hewcehiyên, eleqe û xwestekên her xwendekarî tê sêwirandin. Armanca fêrkirina 

takekesanebûyî ew e ku serkeftina her xwendekarî zêde bike bi rêya dayîna berpirsiyarî û 

desthilatdariya bêtir ji wan re di pêvajoya fêrbûnê de 

Ferqa dîjîtal (digital divide) Cudahiya di navbera takekesên ku xwedî derfetên teknolojîk in 

û yên ku ne xwedî van derfetan de. 

Fişara derûnî (psychological pressure) û fişara / zexta civakî (social pressure) nîşan didin 

ka çawa civak û derdor dikarin bandoreke mezin li ser takekes bikin. Ev fişar dikare bibe 

sedema stress anxiety û biryarên ne serbixwe. 

Fizîka quantûm (quantum physics) Şaxa fizîkê ye ku tevgera madeyên herî biçûk vedikole. 

Beşa fîzîkê ye ku tevgera parçeyên herî biçûk ên madeyê lêkolîn dike. Ev zanist bi taybetî li 

ser çawaniya tevgera atomî û binatomî disekine û qanûnên cuda ji fîzîka klasîk bi kar tîne. 

Fîzîkparêzî (physicalism) Dîtina ku hemû tişt ji aliyê fizîkî ve tên ravekirin. 

fMRI (Functional Magnetic Resonance Imaging) Teknîkeke bijîşkî ya ku çalakiya mêjî 

dişopîne û nîşanî me dide ka kîjan beşên mêjî di kîjan rewşan de çalak dibin. Teknolojiyeke 

ku çalakiya mêjî dişopîne ji bo dîtina nîşaneyên xapandinê. 

Folklor (folklore) Çanda devkî û madî ya gelêrî ye ku ji nifşekî bo nifşekî tê veguhestin. Ev 

têgih hemû cureyên çanda gelêrî, weke çîrok, stran, bawerî, kevneşopî, metelok, gotinên 

pêşiyan, adet û toreyên civakê vedihewîne. Folklor nasnameya civakekê diyar dike û dîroka 

nehatî nivîsîn a wê vedibêje. 

Fonên girseyî (crowdfunding) Berhevkirina pereyan ji bo projeyek yan armancekê bi rêya 

platformên online. Di vê pêvajoyê de, pêşniyarkerê projeyê daxwaza alîkariyê ji komeke 

mezin a takekesan dike ku her yek jê bi awayekî biçûk beşdariyê dikin. Bi vî awayî projeyên 

ku bi rêyên kevneşopî yên fînansê ne mimkun in dikarin pêk bên. 

Fonetîk (phonetics) Rêbaza fêrkirina xwendin û nivîsîn bi girêdana tîp û dengan ve. Ev 

zanist lêkolîna dengên ziman bi awayekî fîzîkî ye û çawa mirov van dengan bi alîkariya 

organên axaftinê diafirîne, herwiha çawa guh van dengan digire. 

Fonetîk û fonolojî (phonetics and phonology) Zanista lêkolîna dengan û dengên zimanî ye. 

Fonetîk li ser hilberîn, veguhestin û wergirtina dengan hûr û mûr dibe, lê fonolojî li ser 

rêxistina dengên di ziman de û çawa ew di pergala zimên de bi hev re têkildar in disekine. 

Fonolojî (phonics) Rêbaza hînkirina xwendinê ya ku li ser dengên tîpan disekine. Ev rêbaz ji 

zarokan re hîn dike ku tîp û komên tîpan çi dengan nîşanî me didin û çawa ev deng bi hev re 

têne kombîne kirin ji bo peyvên ku tên xwendin. 

Fotoreseptor (photoreceptor) Xaneyên taybet in di retînayê de ku ronahiyê digirin û dikin 

sînyalên zindewerî. Du cure fotoreseptor hene Kon (ji bo dîtina rengan û hûrgiliyên hûr) û rod 

(ji bo dîtina ronahiya kêm û dîtina şev). Ev xane ronahiyê vediguherin bo sînyalên elektrîkî ku 

paşê ji mêjî re têne şandin. 

Gaslighting (rastîxapandin) Rêbaza manîpûlasyona derûnî ye ku tê de rastî tê şaşkirin û 

mirov tê şikkirin li ser têgihiştina xwe ya ji rastiyê. Takekesê ku vê rêbazê bi kar tîne, hewl 

dide takekesê din bixe rewşeke ku ji xwe şik bike, rastiya xwe înkar bike û bi tevahî bibe 

girêdayî nerînên takekesê manîpûlator. 

Gava yekem a têkiliyê (first step of relationship) Destpêka avakirina têkiliyekê ye. Ev 

qonax bi naskirina hev, danûstandina yekem, avakirina baweriyê û hînbûna taybetmendiyên 

sereke yên aliyê din ve girêdayî ye. Di vê qonaxê de bingeh ji bo siberoja têkiliyê tê danîn. 

Gazên sera (greenhouse gases) Gazên di atmosferê de ku germahiyê digirin û dibin sedema 

germahiya gerdûnî, weke CO₂, metan, vapûra avê û nîtrojen oksîd. Ev gaz ronahiya rojê 

dihêlin derbas bibe, lê tîrêjên înfrarûj (germahî) ku ji erdê vedigerin, digirin û atmosferê germ 

dikin. 

Gelnasî / etnografî (ethnography) Lêkolîna ku li ser nirx, bawerî, tevger û zimanê komên 

etnîkî û civakî hûr û mûr dibe. Di vê rêbazê de, lêkoler demeke dirêj di nav civak an komeke 

diyarkirî de dijî û çavdêriyê dike da ku têgihiştina kûr a çand û rewşa civakî ya wê komê bi 

dest bixe. 

Genetîk (genetics) Zanista vegotin û veguherîna taybetmendiyên zindî ye. Ev zanist lêkolîna 

çawaniya veguhestina taybetmendiyan ji nifşekî bo yê din dike û bandora genên li ser geşedan 

û pêşketina zindiyekî vedikole. 

Gera lêkolîna îstikrayî-pîvaneyî (inductive-deductive research cycle) Kombînasyona 

rêbaza îstiqrayî (ji mînakan ber bi teoriyê ve) û deduktîf (ji teoriyê ber bi mînakan ve) di 

pêvajoya lêkolînê de. Ev pêvajo lêkolerê dihêle ji dîtin û daneyên taybetî dest pê bike, 

bîrdoziyekê pêşniyar bike û dûvre vê teoriyê bi ceribandina pêşbîniyên wê test bike. 

Gerdûnnasî (cosmology) Lêkolîna felsefî û zanistî ya gerdûn û cihanê weke tevahî ye. Ev 

yek destpêk, pêşveçûn, strûktur û dawiya gerdûnê vedikole û hewl dide pirsên mezin ên 

derbarê hebûn û armanca me ya li nav gerdûnê de bibersivîne. 

Gerîmaneyên pûç (null hypothesis) Di lêkolînan de, girîmaneya ku dibêje têkilî yan cudahî 

di navbera guhêrbaran de tune ye. Ev têgih bingeha ceribînên statîstîkî ye ku armanca wan red 

kirina an qebûlkirina vê girîmaneyê ye ji bo diyarkirina watedariya encaman. 

Germahiya gerdûnî (global warming) Zêdebûna domdar a germahiya navîn a gerdûnî ye ku 

bi taybetî ji ber çalakiyên mirovî yên ku gazên serrayê zêde dikin, pêk tê. Ev diyarde dibe 

sedema veguherînên avhewayê (klîmayê), zêdebûna rûdanên hewayê yên tund, helîna cemeda 

polên cihanê û bilindkirina asta avên deryayan. 

Geşbûna piştî trawmayê (posttraumatic growth) Guherînên erênî yên ku takekes piştî 

serîderxistina bi trawmayê tecrûbe dike, weke geşedana hêza derûnî, kûrkirina têkiliyan, 

dîtina wateyeke nû di jiyanê de û nirxandina jiyanê bi awayekî nû. Ev têgih nîşanî me dide ku 

trawma hertim bi encamên neyînî ve girêdayî nîne. 

Geşedan (development) Pêvajoya veguherînên fîzîkî, hişmendî, hestî û civakî ku di jiyana 

mirov de çêdibin. Ev pêvajo ji destpêka jiyanê heta dawiyê didome û veguherîna ber bi 

rewşeke baştir ve diyar dike. Geşedan dikare li gorî temen, çand û şert û mercên jîngehê 

vebiguhere. 

Geşedana kesayetiyê (personal development) Pêvajoya ku tê de mirov xwe baştir nas dike û 

pêş dixe ku dikare bi riya têkiliyên platonîk were teşwîqkirin. Ev pêvajo girêdayî xwe-nasîn, 

danîna armancên şexsî, pêşxistina jêhatîbûnan û çêkirina berhemên baş e ku dihêle mirov bibe 

versiyona herî baş a hebûn û xwebûna xwe. 

Geşedana civakî (social development) Pêşveçûna têkiliyên civakî û jêhatîbûnên têkildarî 

wan e. Ev pêvajo vedibêje ka çawa mirov hîn dibe bi takekesên din re têkilî deyne, têkiliyan 

biparêze û di nav kom û civakên cûda de erk û fonksiyonê bike. Geşedana civakî girêdayî 

fêrbûna têgihiştina nirx û normên civakî ye jî. 

Geşedana curnasiya pêbawer / giringiya daneyan (trustworthiness typology 

development / data importation) Geşedan û pêşxistina kategoriyên ku dikarin baweriya 

lêkolînê zêde bikin. Ev pêvajo balê dikişîne ser diyarkirina pîvanên bo nirxandina pêbaweriya 

lêkolînê û daneyan û giringiya hilbijartina daneyên rast û pêbawer ji bo encamên bihêztir 

diyar dike. 

Geşedana çandî (cultural development) Pêşveçûna çandê di nav demê de ye. Ev pêvajo bi 

guherîn û pêşketina nirx, bawerî, huner, ziman, teknolojî û hemû elementên din ên çandî ve 

girêdayî ye û nîşanî me dide ka çawa çandek li gorî demê adapte dibe û pêş dikeve. 

Geşedana derengmayî (developmental retardation / delay) Rewşa ku tê de zarok nikarin di 

dema normal de bigihîjin qonaxên geşedanê yên temen û geşedana wan. Ev derengman dikare 

di warên cuda yên geşedanê de (weke axaftin, tevger, zanîn, civakî) çêbe û dibe ku ji ber 

sedemên genetîkî, tendirustî an jîngehî be. 

Geşedana derûnî (psychological development) Pêvajoya veguherînên di hiş, hest û reftarên 

mirov de, di dema mezinbûnê de. Ev pêvajo têgihiştina çawaniya pêşketina hiş, ziman, nasîn, 

çareserkirina pirsgirêkan û stratejiyên derûnî yên mirov vedikole. Grooming (manîpûlasyona 

zarokan ji bo armancên cinsî) dikare bandoreke neyînî li ser vê pêvajoyê bike. 

Geşedana domdar (sustainable development) Geşedana ku hem îro hem jî siberoja civakê 

diparêze. Ev têgih destnîşan dike ku divê pêşketina aborî û civakî bi awayekî pêk were ku 

çavkaniyên xwezayî neyên hilweşandin û jîngeha siberojê jî were parastin. 

Geşedana giyanî (soul development) Pêvajoya geşedana aliyê manewî û exlaqî yê mirov e. 

Ev pêvajo girêdayî lêgerîna wateyê, pêşveçûna nirxên exlaqî, hişmendiya manewî û 

xweşbextiya giyanî ye ku dikare bi riya medîtasyon, îbadet an refleksiyona kûr were pêşxistin. 

Geşedana hestî (emotional development) Pêşveçûna hêz û şiyana rêvebirina hestan, 

naskirina hestan, rêvebirina wan û geşkirina hevdiliyê / empatiyê ye. Ev pêvajo diyar dike ka 

çawa mirov hîn dibe hestên xwe nas bike, wan der û îfade bike, bi wan re serî derxe û hestên 

takekesên din fêm bike. 

Geşedana hestî ya zarokan (child emotional development) Geşedana têgihiştina hestan di 

zarokan de ye. Ev pêvajo diyar dike ka çawa zarok hîn dibin hestên xwe û yên takekesên din 



108 
 

nas bikin, hestên xwe kontrol bikin û bi awayekî hêja wan der û îfade bikin û têkiliyên hestî 

yên bi takekesên din re pêş bixin. 

Geşedana jîndirêj (lifespan development) Proseya geşedanê ji dayikbûnê heta mirinê ye. Ev 

têgih diyar dike ku geşedan di hemû qonaxên jiyanê de (zaroktî, nûciwanî, mezinbûn, pîrî) 

didome û her qonax taybetmendî û erkên xwe yên cuda hene. 

Geşedana kesayetiyê (personality development) Pêşveçûna taybetmendiyên kesayetiyê ye. 

Ev pêvajo diyar dike ka çawa taybetmendiyên kesayetiya mirov (weke helwest, nirx, bawerî û 

xûyên reftarî) di nav demê de têne avakirin û vediguherin bi bandora genên genetîkî û 

tecrûbeyên jîngehî. 

Geşedana lîstikvanên ciwan (youth athlete development) Geşedana zarokên werzîşvan e. 

Ev pêvajo li ser geşedan û pêşxistina jêhatîbûnên teknîkî, rêwazî taktîkî, fîzîkî û derûnî yên 

zarok û nûciwanên ku di warê werzîşê de dixebitin disekine, bi armanca afirandina 

werzîşvanên profesyonel ên siberojê 

Geşedana piştî trawmayê (posttraumatic growth) Geşedana piştî trawmayê behsa 

veguherînên erênî yên ku piştî azmûneke trawmatîk û zehmet di jiyana mirov de çêdibin dike. 

Ev têgeh nîşanî me dide ku mirov ne tenê dikarin xwe ji bandorên nerênî yên trawmayê reha 

bikin, lêbelê dikarin bi awayekî erênî jî ji vê azmûnê geş bibin. Mînakên geşedana piştî 

trawmayê dikarin zêdebûna hêza derûnî, giranbûna têkiliyên civakî, qebûlkirina jiyaneke nû û 

geşedana giyanî (ruhî) be. Ev têgeh tekez dike ku ew takekesên ku trawma dijîn ne ku tenê 

qurbanî ne, lê ew dikarin derfeta geşedana şexsî ji van azmûnan re derxin. Lêkolîn nîşanî me 

didin ku geşedana piştî trawmayê dikare bi riya dîtina wateyê di azmûnê de, piştgiriya civakî 

û têgihiştina takekesê derbarê xwe de were han û teşwîqkirin. 

Geşedana piştîşahiyê (postecstatic growth) Geşedana piştîşahiyê behsa veguherînên erênî 

yên derûnî dike ku piştî azmûneke gelekî kêfxweşî û şahiyê di jiyana mirovan de çêdibin. 

Berevajî geşedana piştî trawmayê, ev têgeh behsa guherîna mirov piştî azmûnên gelekî erênî 

dike, weke şahiya mezin, azmûnên lawaz (peak experiences) an jî serkeftinên mezin. Piştî van 

azmûnên bilind, hin mirov dikarin têgihiştina wan a jiyanê bi awayekî kûr biguhere û ew 

dikarin nirxên nû, perspektîfên nû û armancên nû bibînin. Geşedana piştîşahiyê dikare bibe 

sedema pêşketina derûnî, nêrîneke nû ya li ser jiyanê û zêdebûna îlhamê ji bo afirandinê. Ev 

têgeh hîn jî nû ye û lêkolînên li ser pêtir didomin. 

Geşedana post-trawmatîk (post-traumatic growth) Pêvajoya mezinbûn û geşedana 

takekesane ya ku piştî serpêhatiyên dijwar û trawmatîk diqewime. Li şûna ku mirov tenê bibe 

qurbanê trawmayê, ew ji serpêhatiya xwe fêr dibe û bi qewettir derdikeve. 

Geşedana seksî (sexual development) Geşedana seksî pêvajoyeke tevlihev û dirêj e ku ji 

zarokatiyê dest pê dike û heya mezinbûnê didome. Ev pêvajo hem aliyên fîzîkî, hem derûnî, 

hem jî civakî vedihewîne. Li jêr, em ê li ser qonaxên sereke yên geşedana seksî û 

taybetmendiyên wan bisekinin Di vê qonaxê de, zarok dest bi naskirina bedenên xwe dikin û 

cudahiyên anatomîk ên di navbera zayendan de fêm dikin. Li gorî Freud, ev qonaxa "oral" û 



109 
 

"anal" e ku têde zarok kêf û hestên xweş bi devê xwe û bi rêvebirina gûkirinê hîs dikin. 

Lêkolînan daye xuyakirin ku zarokên biçûk dikarin bi awayekî xwezayî organên zayendî yên 

xwe bidin destê xwe, lê ev ne bi armanceke seksî ya weke ya mezinan e. 

Geşedana takekesî (personal development) Pêvajoya geşedana kesayetî û hêz û şiyanên 

takekesî. Ev têgih behsa veguherînên erênî yên di jiyana mirov de dike. Pêvajoya geşedan û 

pêşxistina hêz û şiyan û taybetmendiyên xwebûna xwe ye. 

Geşedana venasînî (cognitive development) Geşedan û pêşketina hêz û şiyanên hiş, weke 

bîr, ramankirin û çareserkirina pirsgirêkan. Grooming dikare bandoreke neyînî li ser vê 

geşedanê bike. Geşedana hêz û şiyanên weke bîranîn, çareserkirina pirsgirêkan û ramanên 

razber. Guherînên di hêz û şiyan û pêvajoyên hiş de, weke bîranîn, çareserkirina pirsgirêkan û 

biryardan. 

Geşedana xizmetên civakî (social services development) Geşedana xizmetên ku ji bo 

civakê têne pêşkêşkirin e. Ev têgih pêşxistina bernameyên alîkariyê, pergalên piştgiriyê û 

xizmetên civakî vedihewîne ku ji bo baştirkirina jiyana hemwelatiyan û dabînkirina 

hewcedariyan têne pêşkêşkirin. Di nav van de tendirustî, perwerdehî, xizmetên alîkariya 

civakî, piştgirî bo komên destteng û bernameên hêzdarkirina civakê cih digirin. 

Geşedana xwebûnê (self-development) Pêşxistina takekesane bi rêya hewldanên xwe ye. Ev 

pêvajoya berdewam a xwenasînê, xwe-pêşxistinê û xwe-baştirkirinê ye. Di vê pêvajoyê de, 

mirov bi hişyarî li ser pêşxistina zanist, jêhatîbûn, helwest û nirxên xwebûna xwe dixebite da 

ku bigihêje armancên xwe û potansiyela xwe temam bike. Xwe-pêşxistin dikare bi rêya 

xwendin, fêrbûna nû, temrîn û refleksiyon an mentoriyê were pêşxistin. 

Geşedana zarokan (child development) Guherînên fizîkî, derûnî û civakî yên di jiyana 

zarokan de destnîşan dike. Ev pêvajo qonaxên cihêreng ên ku zarok tê re derbas dibin ji 

dayikbûnê heta nûciwaniyê vedihewîne. Ev pêvajo bandora hêmanên weke jenetîk, xwarin, 

tendirustî, hawîrdor û têkiliyên civakî lê dike. Geşedana zarokan him qonaxên fîzîkî (weke 

mezinbûna fîzîkî û pêşveçûna motorî), him qonaxên hişî (weke fêrbûn û çareserkirina 

pirsgirêkan), him jî qonaxên derûnî û civakî (weke pêşveçûna hest û têkiliyên bi takekesên din 

re) vedihewîne. 

Geşedana zarokan di dibistanê de (child development in school) Geşedana zarokan di 

jiyana xwendinê de ye. Ev têgih ji pêşveçûna zanistî, civakî û hestî ya zarokan di jîngeha 

dibistanê de behs dike. Di vê qonaxê de, zarok ne tenê zanist û zanînê fêr dibin, lê herwiha 

jêhatîbûnên civakî, rêvebirina hestan, xwe-bawerbûn, berpirsiyarî û nirxên etîkî jî geş dikin. 

Dibistan roleke giring di şemal û şiklgirtina kesayetiya zarokan de dilîze û ji bo siberoja wan 

bingeheke saxlem danîne. 

Geşedana zayendî (sexual development) Pêşveçûna taybetmendî û nasnameya zayendî ye. 

Ev pêvajoya normal a fêmkirina zayendiyê û geşedana fîzîkî, derûnî û civakî di vî warî de ye. 

Di dema zaroktî û nûciwaniyê de, ev pêvajo veguherînên fîzîkî yên balixbûnê, geşedana 

hestên romantîk, pêşveçûna nasnameya zayendî û fêmkirina normên civakî yên girêdayî 

zayendî vedihewîne. Grooming (manîpûlasyona zarokan ji bo armancên cinsî) dikare 

bandoreke neyînî û ziyanbar li ser vê pêvajoya giring bike û geşedana normal a zarokan têk 

bide. 

Geşedana zimanî ya zarokan (child language development) Pêvajoya fêrbûna zimanî ya 

zarokan e. Ev pêvajo diyar dike ka çawa zarok ji dengên pêşîn ên ku ji devê xwe derdixin heta 

bikaranîna hevokan û axaftina bi hêsanî, zimên fêr dibin. Di vê pêvajoyê de, zarok dengên 

zimên, peyvên nû, rêzimana bingehîn û bikaranîna zimên di kontekstên civakî de fêr dibin. 

Pêvajoya geşedana zimanî bi gelemperî di zarokatiyê de dest pê dike û di salên pêşîn ên 

jiyanê de bi lez pêş dikeve, lê fêrbûna peyvên nû û jêhatîbûnên zimanî yên pêşketî di tevahiya 

jiyanê de didome. 

Geşedana zimên (language development) Pêvajoya ku tê de zarok hêz û şiyana xwe ya 

têgihiştin û bikaranîna zimên geş û pêş dixin. Ev têgih pêvajoya fêrbûna dengên zimên, 

peyvên nû, rêziman û bikaranîna zimên di civakê de vedihewîne. Geşedana zimanî bi pirçêndî 

ve girêdayî ye û ji aliyê hêmanên weke genetîk, hawîrdor, têkiliyên civakî û perwerdehiyê ve 

tê bandorkirin. Zanîna zimanî dibe bingehek ji bo pêşketina ramanî, fêrbûn û têkiliyên civakî. 

Geşedana zona proksîma (zone of proximal development) Têgeha Lev Vygotsky ye ku ew 

mesafe ye di navbera asta ku zarok dikare bi serê xwe tiştekî bike û asta ku bi alîkariya 

takekesekî pispor dikare bike. Ev têgih weke şêmûga fêrbûnê tê zanîn û diyar dike ku fêrbûna 

herî baş dema ku zarok li ser tiştên ku ji wan re hinekî dijwar in, lê ne zêde dijwar, dixebitin 

pêk tê. Vygotsky diyar dike ku zarok bi alîkarî û rêberiya takekesên pispor an hevtemenên 

xwe yên pêşketîtir dikarin bigihîjin astên bilindtir ên fêrbûnê û vê yekê weke "pêşîvaniya 

rêzan (scaffolding)" bi nav dike 

Geşedanên sereke (major developments) Geşedanên sereke behsa rûdanên giring û 

veguherînên mezin dike ku di dîrok an pêşketina qadekê de rû didin. Di derûnnasiyê de, 

geşedanên sereke tên dîtin di warê bîrdoziyên nû, kişfên zanistî û veguherînên di paradîgmaya 

zanistî de. Mînakên geşedanên sereke di derûnnasiyê de avakirina derûnşîkariya Freud, 

reftargeriya Skinner, derûnnasiya mirovger a Rogers û Maslow û şoreşa venasînî (kognîtîf) a 

salên 1960an e. Her geşedanek sereke bandoreke mezin li ser çawa em derûna mirov fêm 

dikin û lêkolînê li ser dikin kiriye. Geşedanên sereke ne tenê teorîk in, lê herwiha di warên 

wek terapî, metodolojiya lêkolînê û pêşketina dermanên nû de jî diqewimin. 

Geşedanên sereke di derûnnasiyê de (major developments in psychology) Geşedanên 

sereke di derûnnasiyê de ew rûdan û guhertinên giring in ku bandoreke mezin li ser pêşketina 

vê zanistê kirine. Bo nimûne, veqetandina derûnnasiyê ji felsefeyê û damezrandina yekem 

laboratuwara derûnnasiyê ji aliyê Wilhelm Wundt ve di sala 1879an de, pêşketina 

derûnşîkariya Freud di destpêka sedsala 20an de, destpêka reftargeriyê bi B.F. Skinner û John 

Watson, şoreşa venasînî (kognîtîf) di salên 1950 û 1960an de û geşedana derûnnasiya 

mirovger a salên 1960 û 1970an de. Geşedanên din ên giring vedihewînini pêşketina 

derûnnasiya piştî trawmayê piştî Şerê Cihanê yê Duyem, geşedana teknîkên wênekirina mêjî 

di salên 1990an (dehsala mêjî) de û zêdebûna giringiya bikaranîna hişê çêkirî di derûnnasiyê 

de di salên dawî de. 

Geşepêdana narsîsîstîk (narcissistic development) Pêvajoya geşedana xwebûn û eziyê 

(ego) ku bi zêdebûna xwehezî, hewcedariya pesindayinê û navendgirtina li ser hebûn û 

xwebûna xwe tê diyar kirin. Ev têgeh bi gelemperî di derûnnasiyê de tê bikaranîn û dikare bi 

geşedana normal a kesayetiyê ve girêdayî be, lê di rewşên tund de dibe sedema nexweşiya 

kesayetiya narsîsîstîk. Mînak takekesek ku her gav lêgerîna erêkirina ji derxweyî ye. 

Gewher / hewîn / dehker (substance) Di felsefeyê de, gewher tişta bingehîn e ku hebûna 

tiştekî diparêze, ji xeynî taybetmendiyên wê yên derve (weke reng, şekil). Mînak li gorî 

Arîstoteles, gewher "bingeh" e ku tiştekî di hebûna xwe de bi xwe ye, ne tenê taybetmendiyên 

wê. 

Gihandina civakî (social communication) Pêvajoya veguheztina agahî, hest û ramanan di 

navbera takekesan an koman de, di çarçoveya civakî de. Ev yek dikare bi devkî, nivîskî an jî 

bi rêya nîşaneyên ne-devkî (mîna zimanê bedenê) pêk were. Mînak Gotûbêjek di navbera 

hevalan de an postek li ser medyaya civakî. 

Gihîneka neguher (constant conjunction) Di felsefeyê de, têkiliyeke domdar di navbera du 

rûdanan de ku dibe sedema têgihiştina sedem-û-encamê. Ev têgeh bi taybetî ji aliyê David 

Hume ve hatiye bikaranîn. Mînak, her carê ku roj diçe ava, şev tê; ev hevdemî têgihiştina 

sedemî çêdike, herçend sedemek rasterast neyê îsbatkirin. 

Gihîştîbûn / kamilbûn (adulthood) Qonaxa jiyanê piştî ciwantiyê ku tê de takekes ji aliyê 

civakî, hestî û aborî ve bi gelemperî serbixwe dibe. Ev qonax bi erkên weke kar, zewac an 

avakirina malbatê ve tê diyar kirin. Mînak, takekesek di 30 saliya xwe de karekî stabîl digire û 

xwedî malbatê dibe. 

Gihîştin / kemilîn (maturation) Pêvajoya gihîştina qonaxeke tam a geşedana zindewerî, 

hestî an civakî. Ev têgeh ne tenê ji bo mirov, lê her wiha ji bo organîzmayên din jî tê 

bikaranîn. Mînak, zarokek ku fêrî kontrolkirina hestên xwe dibe, gihîştîbûna hestî nîşanî me 

dide. 

Giraniya civakî (social weight) Asta giringî an bandora tiştekî (mînak, raman, takekes an 

rûdan) di nav civakê de. Ev têgeh dikare bi statû, hêz an qîmeta civakî ve girêdayî be. Mînak, 

bandora medyaya civakî li ser raya giştî xwedî giraniyeke civakî ya mezin e. 

Girêdan (attachment) Têkiliya hestî ya kûr ku takekesek bi takekesekî din, tiştekî an jî 

cihekî re çêdike. Di derûnnasiyê de, bi taybetî di bîrdoziya girêdanê ya John Bowlby de, 

girêdana di navbera zarok û lênêran de bingeha geşedana hestî û civakî ye. Mînak, zarokek ku 

bi dayika xwe re têkiliyeke ewle ava dike. 



112 
 

Girêdana bêhed (excessive attachment) Rewşek ku tê de takekes bi awayekî ne tendirust an 

zêde bi takekesekî din (mînak, heval, hevjîn) ve girêdayî ye ku dibe sedema girêdayîbûna 

hestî an windakirina serxwebûnê. Mînak, takekesek ku bêyî hevjînê xwe nikare biryaran bide. 

Girêdana civakî (social attachment) Têkiliya hestî ya ku takekesek bi komekê, civakê an 

çandekê re çêdike. Ev yek dikare hesta aîdiyetê û nasnameya civakî xurt bike. Mînak, endamê 

komeke olî ku xwe bi civata xwe ve girêdayî hîs dike. 

Girêdana ewledar (secure attachment) Girêdana ewledar cureyekî girêdanê ye ku di 

navbera zarokan û takekesên ku lê dinêrin de (bi taybetî dê û bav) çêdibe. Ev têgeh ji aliyê 

John Bowlby û Mary Ainsworth ve hatiye pêşxistin. Zarokên ku girêdana ewledar bi dê û 

bavên xwe re hene, hest dikin ku ew ê her piştgiriyê bibînin û hezkirina wan jê re heye. Ev 

zarok adeten bi hêsanî dikarin dê û bavên xwe weke bingeha ewledar bi kar bînin, ji bo 

kişfkirina dinyaya derve û di demên stresê de vegerin bal wan. Zarokên bi girêdana ewledar di 

mezinbûnê de zêdetir xwedî têkiliyên saxlem, ewlebûnê û cîgiriyê ne. Lêkolînan nîşanî me 

daye ku girêdana ewledar di zaroktiyê de dikare bandoreke erênî li ser geşedana derûnî ya 

mirov bike heta dawiya jiyanê. 

Girêdana hestî (emotional attachment) Têkiliya xurt a hestî ya bi takekesekî re ye. Ev têgih 

destnîşan dike ka çawa mirov ji hev re girêdayî dibin û têkiliyên kûr ava dikin. Li gorî 

bîrdoziya girêdanê ya John Bowlby, ev girêdan di zarokatiyê de dest pê dike û bandoreke 

mezin li ser geşedan û pêşketina derûnî û tevgerên mirov di hemû jiyanê de dike. Girêdana 

ewle di zarokatiyê de dibe bingeha têkiliyên saxlem di jiyana mezin û kamilbûnê de. 

Girêdana neewledar (insecure attachment) Cureyekî girêdana derûnî ye ku di encama 

têkiliyên ne-berdewam an nediyar ên di navbera zarok û takekesê/a ku lê dinêre pêk tê. Ev 

girêdan dikare bibe sê cur dûrker (avoidant), berxwedêr (resistant/ambivalent) û têkçûyî 

(disorganized). Girêdana neewledar bandoreke neyînî li ser pêşveçûna derûnî, têkiliyên 

kesayetî û tendirustiya derûnî ya mirov dike. 

Girêdana zayendî (sexual attachment) Têkiliya hestî ya ku bi xwestek an çalakiyên zayendî 

ve girêdayî ye. Ev têgih encama têkildarkirina hestên kûr û jidilî bi zayendiya fîzîkî re ye. Ev 

girêdan dikare di têkiliyên romantîk de hebe û carinan bi girêdana hestî ya kûrtir ve tê 

kombînekirin. 

Girêdaneke zêde (excessive attachment) Pêwendiyeke tund û ne saxlem bi takekesekî an 

tiştekî ve ye. Ev rewş dikare bibe sedema xemgînî, stres û hestên neyînî dema ku mirov ji wî 

takekes an tiştî dûr dimîne. Girêdana zêde dikare azadiya mirov bisînor bike û rê li ber 

pêşketina xwe-bawerî û serxwebûnê bigire. 

Girêdanî (attachment) Pêwendiya hestî ya di navbera zarok û takekesên ku lê dinêrin de ye. 

John Bowlby, damezrînerê bîrdoziya girêdanê, diyar dike ku ev girêdan bandoreke giring li 

ser geşedana kesayetî, têkiliyên civakî û tendirustiya derûnî ya zarokan dike. Girêdana ewle 

dibe sedema xwe-bawerî û hêza derûnî, lê girêdana neewle dikare bibe sedema arîşe û 

pirsgirêkên derûnî. 

Girêk an kompleks (complex) Di derûnnasiyê de, komek ramanên bihev ve girêdayî û 

hestên ku bandorê li ser tevger û reftarên mirov dikin. Carl Jung têgeha girêkê weke korên 

derûnî yên ku ji bîranînên binhişî (bin-agahî), derhişî, hest û ramanên girêdayî pêk tên, danî. 

Girêk dikarin bandoreke mezin li ser helwest û tevgerên mirov bikin. Ya tevlihev û aloz 

destnîşan dike. Ev têgih ji bo tişt an rewşên ku ji gelek hêmanên girêdayî pêk tên tê bikaranîn. 

Di warê derûnî de, girêk komek ramanên bihev ve girêdayî û hestên ku bandorê li ser tevgerên 

mirov dikin destnîşan dike. 

Girêka civakî (social complexity) Aloziya têkiliyên civakî û saziyan e. Ev têgih destnîşan 

dike ka çawa civak û pergalên civakî ji gelek beş û têkiliyên bihevgirêdayî pêk tên. Girêka 

civakî dikare bandorê li ser çanda civakê, siyaset, aborî û têkiliyên di navbera koman de bike. 

Girêka derûnî (psychological complexity) Aloziya hiş û hestên takekesekî ye. Ev têgih 

pêkhateya tevlihev a bîr, hest, hêvî, tirs û ramanên mirov destnîşan dike. Girêka derûnî diyar 

dike ka çima mirov carinan helwest û tevgerên tevlihev nîşan didin. 

Girêka elektra (electra complex) Veguhertoka jinane ya girêka Odîpûs e ku behsa hestên 

keçan ên ji bo bavê xwe û dijberiya ji bo dayika xwe dike. Ev termê ku ji aliyê Carl Jung ve 

hatiye bikaranîn, diyar dike ku keçik di pêvajoya geşedana xwe de dixwazin cihê dayika xwe 

bigirin û bavê xwe bo xwe bixin dest, lê paşê ev hest têne çareserkirin û bi bikaranîna 

mekanîzmayên berevanî û parastinê têne normalîzekirin. 

Girêka eziyê (ego complex) Komplekseke derûnî ye ku bi têgihiştina takekes a li ser hebûn û 

xwebûna xwe ve girêdayî ye û dibe ku bandorê li tevger û reftarên wî bike. Ev têgih têkildarî 

konseptên Carl Jung e û nîşanî me dide ka çawa perçeyekî sereke yê kesayetiyê dibe sedema 

guherîn, hêz an lawaziyê di kesayetiya mirov de. Geşedana eziyê di pêvajoya çareserkirina 

girêka Odîpûs de ye. Sigmund Freud diyar dike ku ev qonaxa giring a geşedana derûnî di 

dema ku zarok difikirin ku ew ji bo dêûbavê zayenda berevajî giring in pêk tê û piştre ev hest 

bi rêya mekanîzmayên berevanî û parastinê têne hinartin bo çêkirina hişmendiyeke sincî 

(exlaqî). 

Girêka gerdûnî (universal complex) Têgeheke derûnî ye ku behsa girîft û aloziyên hevpar 

dike ku di nav hemû mirovan de têne dîtin, mînak, li gorî Carl Jung, weke arketîpên di 

derhişiya hevpar de. Ev girêk di hemû çandan de têne dîtin û dibin sedemên helwest û tevger 

û reftarên bingehîn ên mirovahiyê. 

Girêka hêzê (power complex) Meyla takekesekî ku bi zêde arezû û xwestina kontrolê an 

hêzê tevbigerin ku dibe sedema têkiliyên nehevseng. Ev girêk dikare bibe sedema tevger û 

reftarên zordestî, manîpûlasyon û kontrolkirina takekesên din ji bo bidestxistina hêz û statûyê. 

Girêka neyînî ya odîpûs (negative oedipus complex) Rewşa ku tê de zarok hestên erênî ji 

bo hevzayenda xwe û yên neyînî ji bo zayenda berevajî peyda dike. Ev berevajî girêka Odîpûs 

a klasîk e û ji aliyê Freud ve weke qonaxeke alternatîf a geşedanê hatiye destnîşankirin. 

Girêka odîpal (oedipal complex) Têgeha Freudî ya têkiliyên malbatî ye. Ev têgih li ser 

bingeha efsaneya Yewnanî ya Odîpûs, destnîşan dike ka çawa zarok di qonaxeke diyar a 

geşedanê de hestên zayendî ji bo dêûbavê zayenda berevajî û hestên dijberiyê ji bo dêûbavê 

heman zayendê peyda dikin. 

Girêka odîpûs (oedipus complex) Bîrdoziyeke derûnnasî ku behsa hestên evînî yên zarok ji 

bo dêûbavê zayenda berevajî û dijberiya ji bo dêûbavê heman zayendê dike. Têgeha Freud a 

ku bal dikişîne ser hestên zayendî yên zarokan ji bo dê an bavê xwe. Freud diyar dike ku 

zarokê nêr di dema geşedana xwe de dixwaze cihê bavê xwe bigire û dayika xwe bi dest bixe, 

lê bi pêşveçûna hişmendiya exlaqî, ev hest têne hinartin û normalîzekirin. 

Girêkî (complexity) Rewşa ku tiştek ji gelek hêmanên girêdayî pêk tê. Ev têgih bi pêkhateya 

aloz a pergal, têkilî an rewşan re têkildar e ku fêmkirina wê, kontrol an pêşbînîkirina wê 

dijwar e ji ber hêmanên pir û têkiliyên di navbera wan de. 

Girîmaneya cihgir / girîmana vebijarkî (alternative hypothesis) Di ceribandina statîstîkî 

de, ew faraziye ye ku dijî faraziya sifir e û nûnertiya wê tişta ku lêkoler dixwaze pêşan bide 

dike. Girîmaneya cihgir dibêje ku di navbera guhêrbaran de têkilî, cudahî an bandor heye, li 

dijî girîmaneya pûç ku dibêje têkilî tune. 

Girimaneyên lêkolînî (research hypothesis) Daxuyaniyek e ku di lêkolînê de tê test kirin. 

Ev pêşbîniyeke ku lêkoler derbarê encamên lêkolînê de dike ku piştre tê testkirinê bi rêya 

berhevkirina daneyan û nirxandina wan e. 

Girtina derûnî (psychological closure) Meyla mêjî ji bo temamkirina şiklên kêm e. Ev têgih 

ji bîrdoziya Gestaltê ye û diyar dike ku mêjiyê mirov dixwaze şikl û rûdanên ne-temam 

temam bike da ku wateyeke temam jê derxe. 

Girtina pêşwext (foreclosure) Qonaxeke di geşedana nasnameyê de ku tê de takekes 

nasnameyekê qebûl dike bêyî ku lêkolîneke berbiçav bike. Li gorî bîrdoziya James Marcia, ev 

rewş çêdibe dema ku takekes nirx û baweriyên ji aliyê dêûbav an rêberên din ve hatine 

diyarkirin, bêyî ku wan biceribîne an bipirse, qebûl dike. 

Giştgerî (holism) Dîtina ku tevahî ji komkirina perçeyan zêdetir e û divê sîstem weke 

tevahiyek bên fêmkirin. Ev têgih destnîşan dike ku ji bo fêmkirina sîstemeke tevlihev (mîna 

mêjî zindî an civak), divê mirov li tevahiya sîstemê binêre, ne tenê li perçeyên wê yên cuda. 

Giştîkirina azmûnî (empirical generalization) Encama ku ji daneyên azmûnî tê derxistin û 

li ser rewşên din tê sepandin. Ev pêvajoya gihiştina encamên giştî ji ceribîn û çavdêriyên 

taybetî ye ku bingeha gelek zanistan e. 

Giyan (soul) Çavkaniya hêvî, berxwedan û nûşiyan û hişmendiyê ye. Giyan ji bo kurdan 

weke çirûska ronahiyê ye ku di tarîtiya derûnî de dibiriqe. Her birîn, her êş di nav xwe de 

potansiyela gihiştina azadiyê vedişêre. Ev têgih herwiha bi aliyê nemadî yê mirov ve girêdayî 

ye û di gelek çandan de hebûna wê weke bingeha jiyana manewî tê dîtin. 

Giyan / can / rih (Spirit) Beşa nemerdî ya mirovî, bi gelemperî têgihiştineke olî an felsefî. 

Giyan dikare weke enerjî an hebûna manewî ya ku jiyanê dide bedenê û bi demê re namire be 

tê fêmkirin. Di gelek kevneşopî û baweriyên olî de, giyan cewherê hebûna mirov e û piştî 

mirina fîzîkî jî berdewam dike. 

Giyana civakî (social spirit) Hest an enerjiya hevpar a civakekê ye. Ev têgih ew hêz, nirx û 

baweriyên ku civakekê bi hev re girê dide destnîşan dike û diyar dike ka çawa civak bi hev re 

dilebite, hevpar dibe û hevkariyê dike. 

Giyanî (spiritual) Aliyê manewî û rihî yê mirov û têkoşînê ye. Ev têgih têkildarî têgihiştina 

kûr a wateyê, nirxên manewî û têkiliya bi tiştên ku ji dinyaya madî wêdetir in, e. Giyanîtî 

dikare hêzeke mezin bide mirov di demên dijwar de. 

Global (global) Ya ku tevahiya cihanê digire nav xwe. Ev têgih destnîşan dike ku tiştek di 

asta cihanî de ye, ne tenê herêmî an neteweyî. 

Globalîzasyon (globalization) Pêvajoya ku cihanê dike gundeke global û têkiliyên di navbera 

gelan de zêde dike. Ev pêvajo hem derfetan hem jî pirsgirêkan bi xwe re tîne. Globalîzasyon 

tê wateya zêdebûna têkilî û girêdana di navbera welat, çand û aboriyên cihanê de ku bi rêya 

pêşketina teknolojiya ragihandinê, bazirganiya navneteweyî û veguherînên siyasî pêk tê. 

Glotar (glutamate) Norotransmîterek e ku di pêvajoyên fêrbûn û bîranînê de roleke sereke 

dilîze. Di mêjî de herî zêde tê dîtin û bi taybetî di pêvajoyên zanistî de giring e. Herwiha di 

geşedana mêjî û pêvajoyên plastîsîteya noronî de jî bandoreke mezin heye. Glotar bi 

reseptorên taybetî yên li ser norona din re têkildare û ji bo veguhestina sînyalên fêtkar 

(excitatory) di navbera noronên mêjî de giring e. 

Gotina bi xwe re (self talk) Axaftina navxweyî ji bo xwe-germnê ye. Ev rêbaz a ku mirov bi 

xwe re diaxife, dikare bandoreke erênî li ser performans, xwe-bawerî û rêvebirina hestan bike. 

Di warê werzîşê de, gelek werzîşvan vê rêbazê bikar tînin da ku baldarî, motîvasyon û 

xurtkirina tevgerên erênî zêde bikin. 

Gotinên kiteyî (ideographic statement) Daxuyaniyên ku li ser rewşên taybet û yekane ne. 

Ev cure daxuyanî li ser takekesên diyarkirî an rûdanên taybet in, ne li ser zagonên giştî an 

nirxên gelemperî. Di lêkolînên derûnî de, gotinên kiteyî ji bo fêmkirina takekesên taybet an 

rewşên taybet têne bikaranîn, ne ji bo çêkirina zagonên giştî 

GPSa venasînî (cognitive GPS) Diyardeyek e ji bo pergalên HÇyên ku dikarin rêberiya 

fikirînê bikin û riyên nû pêşniyar bikin. GPS Global Positioning System (Pergala Cihgirtina 

Gerdûnî) 

Gradyana kîmyewî (chemical gradient) Di biyolojiyê de, cudahiya di navbera 

konsantrasyona madeyên kîmyewî de li deverên cihê yên laş an xaneyê. Ev gradyan rê li ber 

tevgera madeyan (mîna dîfûsyonê) vedike û bandorê li geşedana xaneyan, mîna dabeşbûn an 

cihêbûna xaneyan, dike. Mînak Di embriyoyê de, gradyana hormonan rêgeziya geşedana 

organan diyar dike. 

Grooming (amadekirina zarokan ji bo îstismarê) Pêvajoyeke bi zanebûn ku tê de 

îstismarkar têkiliyeke hestî an bawerî-bingehîn bi zarokekî re ava dike da ku wî/wê ji bo 

îstismara zayendî an cureyên din ên îstismarê amade bike. Ev dikare bi diyariyan, baldarî an 

manîpûlasyona derûnî pêk were û bi gelemperî demeke dirêj digire. Mînak, takekesek bi rêya 

sohbetên serhêl zarokekî bi xelatan dike hedef da ku baweriya wî/wê bi dest bixe. 

Guhastina jêderhênanî (inference transferability) Asta ku encam an jêderhênanên ji 

lêkolînekê dikarin li rewş, civak an çarçoveyên din bên bikaranîn. Ev yek bi gelemperî bi 

hûrguliyên lêkolînê û hevsengiya şertên wê ve girêdayî ye. Mînak, encamên lêkolînekê li ser 

bandora xwendinê li ser zarokan li welatekî dikare li welatekî din jî derbasdar be, heke şertên 

perwerdehiyê wekhev bin. 

Guhastingeriya hawirdorî (ecological transferability) Hêz û şiyana sepandina encamên 

lêkolînekê li hawîrdorên ekolojîk ên cuda. Ev têgeh bi taybetî di lêkolînên ekolojîk an jîngehî 

de giring e. Mînak Encamên lêkolînekê li ser bandora qirêjiyê li ser çemekî dikare li çemekî 

din bi şertên wekhev bê sepandin. 

Guhastiniya demî / katmendî (temporal transferability) Îhtîmala ku encamên lêkolînekê di 

demên cuda de jî derbasdar bimînin. Ev yek bi veguhertinên civakî, teknolojîk an çandî ve 

girêdayî ye. Mînak, lêkolînek li ser bandora medyaya civakî ya sala 2010an dibe ku îro ne 

temamî derbasdar be ji ber veguhertinên di platforman de. 

Guhastiniya têgehî (theoretical / conceptual transferability) Hêz û şiyana veguheztina 

têgeh an prensîpên ji bîrdoziyekê bo bîrdoziyeke din an çarçoveyeke cihê. Ev bi gelemperî di 

lêkolînên zanistî û felsefî de tê bikaranîn. Mînak, têgeha "motîvasyonê" ji derûnnasiyê dikare 

di bîrdoziyên rêveberiyê de were bikaranîn. 

Guhêrbar (variable) Di lêkolînan de, hêmanek ku dikare were pîvandin, guhertin an 

kontrolkirin. Guhêrbar dikarin serbixwe (bandorker, mîna dem), girêdayî (encam, mîna 

performans) an kontrolkirî (sabit, westar) bin. Mînak, dii lêkolînekê de, demjimêrên xwendinê 

(guhêrbarek serbixwe) bandorê li ser notên xwendekaran (guhêrbarek girêdayî) dike. 

Guherbara bestî (dependent variable) Guherbara bestî têgeheke bingehîn a lêkolîna 

derûnnasî ye ku behsa guherbarekê dike ku tê pîvan ji bo dîtina bandora guherbara serbixwe li 

ser wê. Anku, guherbara bestî ew e ku tê guhertin di encama manîpûlasyonê li ser guherbara 

serbixwe. Di lêkolînên azmûnî de, lêkoler hewl didin fêm bikin ka guherîna li ser guherbara 

serbixwe çi bandorê li ser guherbara bestî dike. Bo nimûne, di lêkolîneke li ser bandora 

medîtasyonê (guherbara serbixwe) li ser asta stresê (guherbara bestî), lêkoler asta stresê wek 

guherbara bestî dipîve. Ji bo encamên baş, divê guherbara bestî bi îmkanên heyî bê pîvan û ji 

aliyê hêmanên din ve neyê bandorkirin. 

Guhêrbara serbixwe (independent variable) Di lêkolînan de, hêmana ku lêkoler bi zanebûn 

vediguherine da ku bandora wê li ser guhêrbara girêdayî were pîvandin. Mînak, di lêkolînekê 

de, mîqdara demjimêrên xwendinê guhêrbara serbixwe ye ji bo pîvandina notên xwendekaran. 

Guhêrbariya civakî (social variability) Cudahiyên di nav civakê de di warê tevger, reftar, 

norm, nirx an taybetmendiyên din de ku ji çand, aborî an dîrokê têne bandorkirin. Mînak, 

cudahiyên di şêwaza jiyanê de di navbera bajar û gundan de. 

Guhêrbariya pabend (dependent variable) Hêmana ku di lêkolînan de tê pîvandin û ji 

guhêrbara serbixwe bandor digire. Mînak, di lêkolînekê de, notên xwendekaran guhêrbara 

girêdayî ye ku ji demjimêrên xwendinê bandor digire. 

Guhêrbariya takekesî (individual variability) Cudahiyên di navbera takekesan de di warê 

taybetmendiyên fizîkî, derûnî an hestî de. Mînak, cudahiyên di asta jîrî an bertek û 

reaksiyonên hestî yên takekesan de li hemberî stresê. 

Guherînên venasînî di pîrbûnê de (cognitive changes in aging) Guhertinên di hêz û 

şiyanên hişî de, weke bîr, baldarî an çareserkirina arîşe û pirsgirêkan ku bi pîrbûnê re çêdibin. 

Hin veguhertin normal in (mîna kêmbûna leza bîrê), lê hin jî dikarin nîşana nexweşiyên weke 

Alzheimerê bin. 

Guhertin (change) Veguheztina ji rewşekê bo rewşeke din, çi fizîkî, civakî an derûnî be. 

Mînak, guhertinên di şêwaza jiyanê piştî koçkirina bajarekî nû. 

Guhertina civakî (social change) Guhertinên di strûktur, norm an nirxên civakê de ku 

dikarin ji teknolojiyê, aborî an tevger û reftarên civakî bên. Mînak, qebûlkirina zewaca 

hevzayendan di civakên kevneşop de. 

Guhertina derûnî (psychological change) Guhertinên di rewşa hestî, hişî an tevgerya 

takekesekî de. Mînak, kêmbûna depresyonê piştî terapiyê. 

Guhertina kesayetiyê (personality change) Guhertinên di taybetmendiyên kesayetiyê de ku 

dikarin ji serpêhatiyên jiyanê (mîna trawma an serkeftin) an veguhertinên zindewerî bên. 

Mînak, takekesekî dilşewat piştî windakirineke mezin dibe hundirgirtî. 

Guhertina rêxistinê (organizational change) Guhertinên stratejîk an strûkturel di rêveberî, 

çand an pêvajoyên rêxistinekê de. Mînak, rêxistinek ku pergala xebata dîjîtal qebûl dike. 

Guhertina rolan (role change) Veguheztina rola takekesekî di civakê de ku dikare bi demê 

an rûdanan ve girêdayî be. Mînak, ji xwendekarî ber bi xebatkariyê ve çûyîn. 

Guhertina zayendî (gender change) Pêvajoya veguhertina nasnameya zayendî an zayenda 

fizîkî ya takekesekî, bi gelemperî bi rêya piştgiriya civakî, bijîşkî an qanûnî. Mînak, takekesek 

trans ku hormonterapî an emeliyatê bikar tîne. 

Guhertinên herêmî yên zimên (regional language variations) Cudahiyên di zimanekî de li 

gorî herêmên cihê ku di lêvkirin, peyvan an wateyan de xuya dikin. Mînak, di kurdî de, 

devoka kurmancî li Bakurê Kurdistanê ji devoka Soranî ya li Başûrê Kurdistanê cuda ye. 

Guhêzbarîtî (transferability) Hêz û şiyana sepandina encamên lêkolînekê li çarçove, dem an 

hawîrdorên din. Mînak, encamên lêkolînekê li ser stresê li zanîngehekê dibe ku li zanîngeheke 

din jî derbasdar bin. 

Guman û bêbawerî (mistrust) Rewşa nebaweriya bi kesên din ku dikare ji serpêhatiyên 

neyînî an nebûna şefafiyetê bê. Mînak, nebaweriya bi siyasetmedaran ji ber sozên nebicihanî. 

Gumanparêzî (skepticism) Nêzîkatiyeke felsefî ku tê de mirov li hember daxuyaniyan bêyî 

delîlên zelal gumanbar e. Mînak, gumanparêzî li hember îdiayên zanistî yên bêîsbat. 

Guncandin (adaptation) Pêvajoya lihevkirina bi şertên nû ku ji bo saxbûn an başkirina 

jiyanê giring e. Mînak, guncandina bi jiyanê piştî trawmayekê bi terapiyê. 

Gunehkarî (guilt) Hesteke neyînî ku ji kiryar an biryareke ku takekes wê xelet dibîne tê. 

Mînak, hesta gunehkariyê piştî xapandina hevalekî. 

Habitus Di têgihiştina Pierre Bourdieu de, koma reftar, hişmendî û nirxên ku ji hêla civakê ve 

têne hundirînkirin û di jiyana rojane de bêhiş têne dubarekirin. Mînak, şêwaza cil û bergên 

kesekî ku ji çanda wî tê. 

Halana stresê (stress trigger) 

Halana stresê rûdan an rewşek e ku dibe sedema geşedan û pêşketina stresê di laşê mirov de. 

Ev dikare rûdanek mezin an jî tiştek biçûk be ku di jiyana rojane de diqewime. Gava mirov 

rastî van rûdan an rewşan tê, pergala laş bersivê dide û reaksiyonên stresê derdikeve holê. 

Mînak 

• Ezmûnek giring li dibistanê an zanîngehê 

• Windakirina kar an kêmbûna dahatê 

• Guherîna giring di jiyanê de weke bar kirinê an destpêkirina karê nû 

• Nexweşiya cidî an bêpergalî û  pirsgirêkên tendirustiyê 

Handan (motivation) 

Handan hêza navxweyî an derxweyî ye ku mirov ber bi armancekê ve dibe û wî/wê han û 

teşwîq dike ku tevgerê bike. Ev hêz dikare ji nava mirov bi xwe bê (weke kêf, merak, 

daxwaz) an ji derve bê (weke pere, pejirandin, xelat). Handan bingeha tevger û reftara mirov e 

û roleke giring di serkeftina jiyanê de dilîze. 

Mînak 

• Xwendina bi israr ji bo bidestxistina karekî baş 

• Pêşvebirina xwe ji bo gihîştina armancên takekesane 

• Xebata ji bo parastina malbatê 

Handana akademîk (academic motivation) 

Handana akademîk ew hêz û daxwaz e ku xwendekaran han û teşwîq dike ku di warê xwendin 

û fêrbûnê de bixebitin û serkevin. Ev dikare ji ber evîna zanînê, daxwaza serkeftinê an jî 

xelatên derve weke notên baş be. 

Mînak 

• Xwendina berdewam ji ber meraqa zanîna tiştên nû 

• Beşdarbûna lêkolînan ji bo kûrkirina zanînê 

• Amadekirina xwe ji bo ezmûnan ji ber daxwaza serkeftinê 

Handana civakî (social motivation) 

Handana civakî ew hêz e ku ji têkiliyên mirov ên bi mirovan re an jî daxwaza pejirandinê ji 

hêla civakê ve tê. Ev cûreya handanê gelek caran bi pêdiviya mirov a ji bo aîdiyet û 

eleqedariyê ve girêdayî ye. 

Mînak 

• Tevlîbûna komekê ji bo hestkirina bi aîdiyetê 

• Tevgera li gorî normên civakî ji bo pejirandinê 

• Alîkarîkirina takekesên din ji bo kûrkirina têkiliyan 

Handana derhişî (unconscious motivation) 

Li gorî bîrdoziya Freud, handana derhişî ew hêz in ku di binê hişê mirov de ne û bandorê li 

tevgera wî/wê dikin bêyî ku ew bi temamî hay jê hebe. Ev hêz dikarin ji serpêhatiyên 

zarokatiyê an jî daxwazên bingehîn ên mirov bên. 

Mînak 

• Kirina tiştekî bi awayekî otomatîk bêyî zanîna sedemên kûr 

• Helwestên negatîf ên ku ji serpêhatiyên zarokatiyê têne 

• Têkiliyên ku bêyî zanîn ji ber modela malbatê ne 

Handana derûnî (psychological motivation) 

Handana derûnî ji hewcedariyên derûnî yên mirov tê weke xwebawerî, ewlehî, rêzgirtin an 

pêşveçûna takekesane. Ev cûre handan bandoreke mezin li tevger, reftar û biryarên mirov 

dikin. 

Mînak 

• Xebatkirina ji bo xurtkirina xwe-hezkirinê 

• Lêgerîna ewlehiyê di têkiliyên cuda de 

• Hewldana ji bo gihîştina potansiyela xwe 

Handana derxweyî (extrinsic motivation) 

Handana derxweyî ji hêmanên derxweyî tê, weke xelat an cezayên ji derve. Di vê rewşê de, 

mirov ne ji ber dilxwazî an kêfê, lê ji ber encam an desthilatinên ji derve tevgerê dike. 

Mînak 

• Xwendina ji bo wergirtina noteke baş 

• Karkirina zêde ji bo zêdekirina mûçe 

• Pêkanîna erkekê ji bo dûrketina ji rexneyan 

Handana hînbûnê (learning motivation) 

Handana hînbûnê ew hêz e ku mirov han û teşwîq dike ku tiştên nû fêr bibe û zanîna xwe 

firehtir bike. Ev cûre handan dikare ji kêfa fêrbûnê, merakê an jî pêdiviya geşedan û pêşketinê 

bê. 

Mînak 

• Fêrbûna zimanekî ji ber eleqeya çandî 

• Beşdarbûna kursekê ji bo pêşvebirina kariyerê 

• Xwendina kitêbekê ji bo firehtirkirina perspektîfê 

Handana kar (work motivation) 

Handana kar û bar hêza ku karmend û xebatkaran han û teşwîq dike ku bi bandor bixebitin û 

encamên erênî bidest bixin. Ev dikare ji sedemên aborî, geşedan û pêşketina takekesane an jî 

hezkirina ji karê xwe bê. 

Mînak 

• Xebata ji bo zêdekirina mûçe an wergirtina paye û bilindkirinê 

• Hewldana ji bo pejirandinê ji hêla hevrêyên kar 

• Pêşvebirina pisporiyan ji bo pêşketina kariyerê 

Handana navxweyî (intrinsic motivation) 

Handana navxweyî ji kêf, dilxwazî an daxwaza takekesane ya mirov tê. Di vê rewşê de, mirov 

ji ber kêf an wateya karê xwe bixwe tevgerê dike, ne ji ber hêmanên derxweyî. 

Mînak 

• Wênxêzî ji ber evîna ji hunerê 

• Werzişkirin ji ber hesta baş a laşî 

• Xwendina kitêbekê ji ber kêfa çîrokê 

Handana serkeftinê (achievement motivation) 

Handana serkeftinê arezû û daxwaza gihîştina armancên bilind û bidestxistina serkeftinên 

giring e. Takekesên ku vê handanê xurt in, bi piranî armancên mezin datînin û ji bo gihîştina 

wan bi israr dixebitin. 

Mînak 

• Xebatkirina bi disiplîn ji bo bûyîna yekem di komekê de 

• Hewldana ji bo bidestxistina pileya herî bilind di dibistanê de 

• Danîna armancên bilind û xebata domdar ji bo gihîştina wan 

Handana sporê (sport motivation) 

Handana sporê ew hêz e ku sporvan û werzişkaran han û teşwîq dike ku bi berdewamî 

bixebitin, baştir bibin û di qada xwe de serkevin. Ev dikare ji handana navxweyî (evîna ji 

sporê) an derxweyî (weke xelat an navdarî) pêk bê. 

Mînak 

• Perwerdekirina rojane ji bo serkeftina di pêşbirkan de 

• Pêşvebirina teknîkên nû ji bo baştirkirina performansê 

• Hewldana ji bo gihîştina rekora takekesane ya nû 

Handanên navxweyî û derxweyî (intrinsic and extrinsic motivations) 

Ev her du cûreyên sereke yên handanê ne ku bandorê li tevger û reftara mirov dikin. Handana 

navxweyî ji dilxwaziya takekesî û kêfa ji kirinê tê, lê handana derxweyî ji xelat an encamên 

derxweyî tê. 

Mînak 

• Fêrbûna tiştek ji bo kêf û merakê (navxweyî) li hemberî xwendina ji bo notê 

(derxweyî) 

• Werzişkirin ji bo tendirustiyê (navxweyî) li hemberî werzişkirin ji bo bedewa fizîkî 

(derxweyî) 

• Karkirina ji ber hezkirina ji kar (navxweyî) li hemberî karkirina tenê ji bo pere 

(derxweyî) 

Handeriya derhişî (unconscious motivation) 

Handeriya derhişî arezû, daxwaz û hewcedariyên veşartî ne ku di der hişê mirov de ne û 

bandorê li tevger û reftara wî/wê dikin bêyî ku ew bi temamî hay jê hebe. Ev dikarin ji 

serpêhatiyên berê, tirs an xwestekên bingehîn bên. 

Mînak 

• Hilbijartina karekî ji ber daxwazên derhişî yên ewlehiyê an pejirandinê 

• Dûrketina ji têkiliyan ji ber tirsa ji redkirinê 

• Helwestên li hemberî tiştekî ku bi serpêhatiyên zarokatiyê ve girêdayî ne 

Hawirdor (environment) 

Hawirdor hemû tişt û şertên derdora fizîkî, civakî, çandî an derûnî ku mirov tê de dijî û 

bandorê li pêşveçûn û tevgera wî/wê dike ye. Hawirdor roleke giring di şêwekirina kesayetî û 

jiyana mirov de dilîze. 

Mînak 

• Jîngeha bajarî an gundî ku bandorê li şêwaza jiyanê dike 

• Atmosfera malê ku bandorê li pêşveçûna zarokan dike 

• Rewşa fizîkî ya cihê kar ku bandorê li berhemdêriyê dike 

Hawirdora civakî (social environment) 

Hawirdora civakî têkilî, hevkêşeyî û normên civakî ne ku mirov di nav de dijî û bandorê li 

tevger, nirx û baweriyên wî/wê dikin. Ev hawirdor bi hevaltî, malbat, dibistan û komên civakî 

yên din tê şêwekirin. 

Mînak 

• Bandora hevalan li ser tevger û biryarên ciwanan 

• Tesîr û bandora malbatê li ser geşedan û pêşveçûna zarokan 

• Bandora cihê kar li ser helwest û tevgera karmendan 

Hawirdora çandî (cultural environment) 

Hawirdora çandî nirx, kevneşop, bawerî û adetan digire nav xwe ku di nav civakekê de hevpar 

in û bandorê li pêşveçûn û helwestên endamên wê dikin. 

Mînak 

• Çanda kolektîvîst a ku giringiyê dide berjewendiyên komê li ser ên takekesî 

• Çanda ku rêz û qedirekî mezin dide mezintir û kalan 

• Bandora têgihên çandî li ser şêwaza perwerdehiyê 

Hawirdora derûnî (psychological environment) 

Hawirdora derûnî şert û rewşên ku bandorê li rewşa derûnî û hişmendiya mirov dikin e. Ev 

hawirdor dikare bibe sedema hest, helwest û tevgera taybet. 

Mînak 

• Jîngeheke stresdar an aram ku bandorê li konsantrasyonê dike 

• Atmosfera malê ku dikare bibe sedema ewlehî an neewlehiyê 

• Cihê kar ku hestên erênî an neyînî diafirîne 

Hawirdora takekesî (individual environment) 

Hawirdora takekesî derdora taybet a takekesekî ye ku bi awayekî rasterast bandorê li jiyan û 

serpêhatiyên wî/wê dike, wek malbat, mal, cihê kar an têkiliyên nêzîk. 

Mînak 

• Mala takekesekî ku tê de xwe ewle û rehet hîs dike 

• Têkiliyên nêzîk ên ku piştgiriyê didin 

• Hewayê cihê kar ê takekesekî 

Hay ji xwe hebûn / xwe-haydarî / xwe-hişmendî (self-consciousness) 

Hay ji xwe hebûn ew qabiliyeta mirov e ku ji rewşa xwe, hest, bîr an kiryarên xwe haydar be 

û van tiştan li ser xwe binirxîne. Ev dikare him erênî (xwe-bînî û xwe-rexnekirin) him jî 

neyînî (şerm û nerehetsî) be. 

Mînak 

• Hestkirina şermê dema ku takekesek li ber takekesên din diaxive 

• Haydarbûna ji bandora gotinên xwe li ser takekesên din 

• Nirxandina helwestên xwebûna xwe û xwe-rexnekirin 

HÇ – Hişê Çêkirî (AI - Artificial Intelligence) 

Hişê Çêkirî (HÇ) ew teknolojî ye ku karên hişî yên mirov weke fêrbûn, çareserkirina 

pirsgirêkan, biryardan an fêmkirina zimanê siruştî halan dike. HÇ ji bo pêşvebirina algorîtman 

bikar tîne ku dikarin ji serpêhatiyan fêr bibin û xwe li gorî agahiyên nû adapte bikin. 

Mînak 

• Asîstanên dîjîtal ên weke Siri, Alexa an Grok 

• Pergalên hêz û şiyana fêmkirina axaftinê an nivîsê 

• Algorîtmayên ku dikarin wêneyan nas bikin an biafirînin 

Hebûn (existence) 

Hebûn têgeheke kûr a felsefeya jiyanê, hebûna rastîn û wateya jiyanê ye. Ji bo gelek kurdan, 

ev têgeh bi nasname, berxwedan û parastina çand û zimanê xwe ve girêdayî ye. 

Mînak 

• Hebûna çandî ya kurdan di nav şertên dijwar de 

• Hewldana ji bo parastina ziman û nirxên çandî 

• Hesta hebûna rastîn û watedar di jiyanê de 

Hebûna otantîk (authentic being) 

Di felsefeya Heidegger de, hebûna otantîk jiyaneke bi wate û rastîn e ku tê de takekes xwe ji 

bendên normên civakî rizgar dike û li gorî daxwaz û nirxên xwe yên rastîn biryar dide û dijî. 

Mînak 

• Hilbijartina rêya jiyanê li gorî daxwazên kûr ên mirov 

• Jiyana li gorî bawerî û nirxên rastîn ên xwebûna xwe, ne yên ferzkirin 

• Qebûlkirina berpirsyariya biryar û kiryarên xwe 

Hebûnparêzî (existentialism) 

Hebûnparêzî reftar û tevgerekî felsefî ye ku giraniyê dide ser hebûna takekesî, azadî, 

berpirsyarî û wateya jiyanê. Li gorî vê felsefeyê, her takekes berpirsyarê avakirina wateya 

jiyana xwe ye û ji bo biryarên xwe berpirsyar e. 

Mînak 

• Jean-Paul Sartre dibêje ku "mirov azad e ku bijartinan bike, lê berpirsyar e ji 

encaman" 

• Têgeha ku mirov bêyî wateya ji berê ve hatî dinyayê tê û divê wateya jiyana xwe bi 

xwe biafirîne 

• Giringiya bijartin û kiryarên takekesane di şêwekirina jiyanê de 

Hebûnparêz-mirovahî (existential-humanistic) 

Hebûnparêz-mirovahî nêzîkatiyeke derûnî e ku ji felsefeyên hebûnparêzî û mirovahiyê hatiye 

û giraniyê dide ser potansiyela mirovî, wateya jiyanê û giringiya azadî û berpirsyariyê. 

Mînak 

• Terapiya humanistîk ku takekesan han û teşwîq dike ku xwe nas bikin 

• Nêrîna ku mirov dikare bi biryar û helwestên xwe vebiguhere 

• Giringîdayîna bi serpêhatiyên kirdewar (subjektîf) ên mirov 

Hedan (tolerance) 

Hedan hêz û şiyana mirov a ku cudahî, nerîn û tevgerên ji yên xwe cihê qebûl bike û bi wan re 

bijî ye. Ev têgeheke giring e ji bo aştî û hevjiyana civakî. 

Mînak 

• Rêzgirtina ji bo baweriyên olî yên cuda 

• Qebûlkirina perspektîfên siyasî yên cuda 

• Pejirandina şêwazên jiyanê yên ji yên xwe cihê 

Hedana civakî (social tolerance) 

Hedana civakî ew hêz û şiyana civakekê ye ku cudahiyên çandî, zayendî, olî an nijadî di nav 

xwe de qebûl bike û bi wan re bijî. Ev ji bo civakên pirçandî û pirzimanî pir giring e. 

Mînak 

• Qebûlkirina koçberan di civakekê de 

• Pejirandina kêmneteweyên di nav civatek mezin de 

• Rêgirtin ji bo cudahiyên çandî û olî 

Hêdîbûn (slowness) 

Hêdîbûn rewşa ku tiştek bi lezeke kêm dimeşe, çi di warê fizîkî de be, çi di warê civakî an 

derûnî de be. Ev dikare him neyînî (weke kêmasî) him jî neyînî (weke bilindbûna kalîteyê) be. 

Mînak 

• Hêdîbûna veguhertinên civakî di civakekê kevneşop de 

• Hêdîbûna fêrbûnê di hin takekesan de 

• Qedirgiranî û hêdîbûn di karên hunerî de. 

Hejarî (poverty) 

Hejarî rewşa nebûna çavkaniyên aborî yên têrker e ku bandoreke neyînî li jiyan, tendirustî û 

pêşketina takekesane dike. Ev ne tenê nebûna pere ye, lê herwiha nebûna derfet, xizmet û 

ewlehiya civakî jî ye. 

Mînak 

• Nebûna xwarin an stargehê ji ber xizaniyê 

• Nebûna derfeta perwerdehiyê ji ber rewşa aborî 

• Kêmbûna derfetên tendirustiyê ji ber hejariyê. 

Hejmarandin (quantification) Hejmarandin pêvajoya veguhertina têgehên razber, abstrak û 

fenomenên derûnî bo şiklê daneyên hejmarî ye. Di derûnnasiyê de, ev pêvajo tê bikaranîn da 

ku tiştên ku bi awayekî kirdewar (subjektîf) têne tecrûbekirin, weke hest, têgih û tevger, bên 

hejmartin û bi awayekî heyben (objektîf) bên pîvan. Rêbazên hejmarandinê dihewînin testên 

derûnî, pîvanên helwestê, pîvanên têgihan û teknîkên din ên pîvanê. Hejmarandin ji bo 

derûnnasiyê pir giring e ji ber ku dihêle lêkoler encaman bi hev re berawird bikin, şablonan 

bibînin û têkiliyên di navbera guherbarên cuda de fêm bikin. Lêbelê, hin rexnegir nîşanî me 

didin ku divê em hay jê hebin ku hejmarandin dikare hinek aliyên giring ên azmûna mirovî 

yên ku zehmet e bên hejmartin ji bîr bike. 

Hêla civakî (social aspect) Aliyê têkildarî têkiliyên di navbera takekesan, kom an civakê de 

ku bandorê li tevger, reftar, nirx û norman dike. Mînak, bandora hevalan li ser biryarên 

ciwanan. 

Hêla derûnî (psychological aspect) Aliyê têkildarî hiş, fikr, raman û hestên takekesekî ku di 

derûnnasiyê de tê lêkolînkirin. Mînak, bandora stresê li ser tendirustiya derûnî. 

Hêla hestî (emotional aspect) Aliyê têkildarî hestên weke şahî, tirs an hêrsê ku bandorê li 

tevger û biryaran dike. Mînak, hesta evînê ku kesekî teşwîq dike ji bo kiryarên erênî. 

Hêla venasînî (cognitive aspect) Aliyê têkildarî pêvajoyên hişî yên weke ramîn, bîr û 

çareserkirina bêpergalî û pirsgirêkan. Mînak, Hêz û şiyana analîzkirina agahiyan ji bo 

biryardanê. 

Hêlîn (nest) Têgîheke mecazî û metaforî ye ku cihê ewle, aram, rehet û parastî (mîna malbat 

an mal) nîşanî me dide. Mînak, mala zaroktiyê weke hêlînekê tê dîtin ku ewlehî dide. 

Helwest (attitude) Nêrîn, bawerî an tevger û reftara takekesekî li hemberî tiştekî, takekesekî 

an rewşekê. Mînak, helwesta neyînî li hemberî veguhertinên teknolojîk. 

Helwesta erênî (positive attitude) Nêrîneke xweşbîn û erênî li hemberî jiyan, rûdan an kêşe 

û pirsgirêkan. Mînak, baweriya ku her bêpergalî û pirsgirêkek çareseriyeke wê heye. 

Helwestên civakî (social attitudes) Nêrînên ku ji hêla civakê ve têne şekilkirin û bandorê li 

têkiliyên civakî dikin. Mînak, helwesta li hemberî baraberiya zayendî di civakekê de. 

Hêman (factor) Tişt an rewşek ku bandorê li encamekê dike. Mînak, stres weke hêmanek ku 

bandorê li saxlemî û tendirustiyê dike. 

Hêmana parastinê (protective factor) Hêmanên ku xetereyên trawma an bandorên neyînî 

kêm dikin. Mînak, piştgiriya malbatê weke hêmaneke parastinê li hemberî depresyonê. 

Hêmana parastinê ya noronan (BDNF - Brain-Derived Neurotrophic Factor) Proteîneke 

ku ji bo mezinbûn, saxlemî û xweseriya noronan giring e. BDNF di avakirina girêdanên nû 

yên di mêjî de (plastîkbûna noronî) roleke sereke dilîze. Mînak Werzîş BDNF zêde dike ku 

mêjî saxlem digire. 

Hêmanên civakî (social factors) Hêmanên ku ji têkiliyên civakî, norm an strûkturên civakî 

tên. Mînak, asta perwerdehiyê weke hêmanek ku bandorê li derfetên kar dike. 

Hêmanên civakî û çandî (social and cultural factors) Bandora civak û çandê li ser tevger, 

reftar, bawerî û rewşa derûnî. Mînak, normên çandî yên ku zewaca biçûk qebûl dikin. 

Hêmanên derûnî (psychological factors) Hêmanên hişî û hestî yên ku bandorê li tevger an 

rewşa derûnî dikin. Mînak, xwe-bawerî weke hêmanek ku bandorê li serkeftina akademîk 

dike. 

Hêmanên jîngehî (environmental factors) Bandora derdora fizîkî (mîna qirêjî avhewa) an 

civakî li ser takekesan. Mînak, qirêjiya avhewayê ku bandorê li tendirustiya kezebê dike. 

Hêmanên zindewerî (biological factors) Hêmanên weke genetîk, hormon an biyokîmya mêjî 

ku bandorê li tevger, reftar an tendirustiyê dikin. Mînak, mûtasyoneke genetîkî ku xetereya 

nexweşiyekê zêde dike. 

Herêma çandî (cultural domain) Qada ku tê de nirx, bawerî û pratîkên çandî têne dabeşkirin 

û analîzkirin. Mînak, lêkolîna kevneşopiyên kurdî weke herêmeke çandî. 

Herikîna hestan (emotional flow) Rewşa ku hest bi awayekî xwezayî û bêasteng têne 

hîskirin û derbirîn. Mînak, hestên kêf û şahiyê yên ku di dema reqsa bi komê de derdikevin. 

Herîkîna hişmendiyê (stream of consciousness) Têgeha ku ji hêla William James ve hatiye 

geşkirin û pêşxistin, herikîna berdewam a fikr û raman, hest û têgihiştinan di hişê mirov de 

nîşanî me dide. Mînak, nivîsandina fikr û ramanên bêrawestan di romaneke modernîst de. 

Hermenotîk / şîrovezanî (hermeneutics) Zanista rave û şîrovekirina nivîs, sembol an çandan 

ji bo fêm û têgihiştina wateyên kûr. Mînak, rave û şîrovekirina helbesteke klasîk ji bo vedîtina 

wateyên veşartî. 

Hêrs (anger) Hesta tund û tûjî ya acizbûn an tûjiyê ku dikare ji neheqî an provokasyonê bê. 

Mînak, hêrsbûna li hemberî neheqiyeke civakî. 

Hesab (calculation) Pêvajoya pîvandin an biryardana bi lojik (mantiq) û jimaran. Mînak, 

hesabkirina terazûn û budceya malbatê. 

Hêsanî (simplicity) Rewşa ku tiştek sade û bêreng, ne aloz û hêsan tê fêm û têgihiştin e. 

Mînak, sêwirana sade û asa ya nermalavê ku karanîna wê hêsan dike. 

Hêsankirina têgihiştinê (perceptual simplification) Pêvajoya kêmkirina aloziya agahiyên 

têgihiştinê ji bo hêsankirina fêm û têgihiştinê. Mînak, mêjî ku mûr û hûrgiliyên nehewce yên 

wêneyekê paşguh dike da ku tiştekî zû nas bike. 

Hest (emotion) Hest weke zimên û dengê navxweyî yên me ne. Ew ne tenê bersiveke 

zûguhêz in, lê têgihiştineke kûr a rewşên me yên derûnî û fîzyolojîk in. Her hest bi awayekî 

tekane bi me re dipeyive Tirs me ji xeterê diparêze, şabûn me hîn dike ku tiştên baş dûbare 

bikin, xem me agahdar dike ku li ser tiştekî bifikirin. Hest ne lawaz in, lê rêberên me yên 

navxweyî nin. Pêvajoyeke aloz û tevlihev a derûnfîzyolojîk ku bandorê li ser reftar, venasîn û 

erkên laş dike. Rewşa derûnî ya ku ji ber rûdanekê çêdibe. Rewşa derûnî ya ku bi hîskirina 

tiştekî ve girêdayî ye, weke şahî, xemgînî an tirs. Mînak, hesta dilxweşiyê piştî serkeftina di 

projeyekê de. 

Hest (feelings) Tecrûbe û serpêhatiyên hestî yên ku rewşa derûnî ya takekesekî nîşanî me 

didin, weke şahî, xemgînî an evîn. Mînak, hesta kêfxweşiyê piştî serkeftina di projeyekê de. 

Hest û biryardan (emotions and decision making) Bandora hestan li ser pêvajoya 

biryardanê. Hest dikarin biryaran bi lez bikin an jî hişmendiyê vebiguherînin. Mînak, hêrs 

dibe sedema biryarên bilez û nezanistî. 

Hest û çand (emotions and culture) Çand bandorê li awayê hîskirin û derbirîna hestan dike. 

Mînak, di çandên Rojhilatî de, şerm bi giranî tê dîtin, lê di çandên Rojava de dibe ku kêmtir 

giring be. 

Hesta aîdiyetê (sense of belonging) Hesta ku takekes xwe weke beşek ji komekê, civakê an 

cihekî dibîne. Mînak, hesta aîdiyetê di nav koma çandî ya kurdî de bi ziman û folklor û 

keleporê xurt dibe. 

Hesta pêbaweriya bi xwebûna xwe / xwe-bawerî (self confidence) Baweriya bi hêz û şiyan 

û nirxa hebûn û xwebûna xwe. Mînak, takekesekî xwe-bawer bi hêsanî di civînan de diaxive. 

Sendroma sextekariyê (imposter syndrome) Hesta ku kes bawer dike serkeftinên wî/wê ne 

heqkirî ne û ditirse ku "bê eşkerekirin". Mînak, zanyarek ku serkeftinên xwe bi şensê ve girê 

dide. 

Hesta yekîtiyê (sense of unity) Hesta girêdayîbûna bi komekê re bi armancên hevpar. Mînak, 

yekîtî di nav gel de di dema protestoyên civakî de. 

Hestên bingehîn (basic emotions) Hestên gerdûnî yên ku di hemû çandan de hene, weke 

şahî, xemgînî, tirs, hêrs, şerm û nefret, li gorî derûnnasên mîna Paul Ekman. Mînak, tirs weke 

bersivek xwezayî li hemberî xeterê. 

Hestên civakî (social emotions) Hestên ku ji têkiliyên civakî derdikevin, weke şerm, 

gunehkarî an serbilindî. Mînak, şermkirin dema ku takekesek li ber takekesên din xeletiyekê 

dike. 

Hestên dayiktiyê (maternal feelings) Hestên xurt ên evîn, parastin û lênêrînê ku dayik ji bo 

zarokên xwe hîs dikin. Mînak, hesta parastinê ya dayikekê dema zarokê wê nexweş e. 

Hestên derhişî (unconscious emotions) Hestên ku di der hişê mirov de ne û bêyî haydariyê 

bandorê li tevger û reftarê dikin. Mînak, tirsên derhişî yên ku ji serpêhatiyên zaroktiyê tên. 

Hestên erênî (positive emotions) Hestên ku tendirustiya derûnî û laşî baştir dikin, weke şahî, 

hêvî an evîn. Mînak, hesta hêviyê ku takekesekî han û teşwîq dike ji bo xebatê. 

Hestên nakok (conflicting emotions) Hestên ku bi hev re dijber in, weke hezkirin û hêrs li 

hemberî takekesekî. Mînak, hestên tevlihev ên takekesekî piştî veqetîna ji hevjînê xwe. 

Hestên navxweyî (internal emotions) Hestên ku ji hundirê takekesî tên, ne ji rûdanên 

derxweyî (derve). Mînak, hesta xemgîniyê bêyî sedemek zelal. 

Hestên neyînî (negative emotions) Hestên ku dibe sedema stres an kêmbûna çalakiya hişî, 

weke tirs, xem an hêrs. Mînak, tirs ku rê li ber axaftina giştî vedigire. 

Hestên sehekan (sensory perception) Pêvajoya wergirtina agahiyan bi rêya pênc hestan 

(dîtin, bihîstin, bêhnkirin, tamkirin, destdan). Mînak, hestkirina germahiyê dema dest danîna 

sobeyê. 

Hestên tund (intense emotions) Hestên pir xurt ku dikarin bandoreke mezin li ser tevger û 

reftarê bikin. Mînak, hesta evîna tund di destpêka têkiliyeke romantîk de. 

Hestên xwezayî (natural emotions) Hestên bingehîn ên ku bi xwezaya mirov ve girêdayî ne, 

weke tirs an şahî. Mînak, şahiya xwezayî ya zarokekî dema lîstikê. 

Hestî (emotional) Têkildarî hestan an rewşa hestî ya takekesekî. Mînak, bersiveke hestî li 

hemberî fîlmeke xemgîn. 

Hestîbûn (emotionality) Asta ku takekes hestan hîs dike û bersivê dide wan. Mînak, 

takekesekî hestîbûn bilind zû digirî dema fîlmekê temaşe dike. 

Hestiyarî (sensitivity) Rewşa ku takekes zû bandorê ji rûdan an rewşên derxweyî (derve) 

digire. Mînak, hestiyariya li hemberî rexneyê. 

Hestiyariya bîrdozkî (theoretical sensitivity) Hêz û şiyana lêkoler ku wateyên kûr di 

daneyan de ji çarçoveya teorîk bibîne. Mînak, tespîtkirina mijarên civakî di daneyên lêkolînê 

de bi karanîna bîrdoziya Bourdieu. 

Hestkirina ewlehiyê (sense of safety) Hesta ku takekes xwebûna xwe di hawîrdoreke bêxeter 

û rehet de dibîne. Mînak, hestkirina ewlehiyê di mala xwe de. 

Hestyarî (emotionality) Taybetmendiya hestî ya ku bandorê li fikr û ramandin û biryaran 

dike, rê dide ku takekes ne tenê bi mantiq, lê bi hestan jî tevbigere. Mînak, biryara alîkariya 

takekesekî ji ber hestên dilovaniyê. 

Hesûdî (jealousy) Hesta neyînî ya ku ji tirsa windakirina takekesekî an tiştekî tê. Mînak 

Hesûdiya ji hevjînê ku bi takekesekî din re diaxive. 

Hesûdiya civakî (social jealousy) Hesûdiya ku ji berawirdkirina bi takekesên din di warê 

statû, serkeftin an xwedîtiyê de çêdibe. Mînak, hesûdiya ji hevalekî ku karekî baştir heye. 

Hesûdiya penîsê (penis envy) Di bîrdoziya Freud de, têgeheke ku dibêje keç dibe ku ji ber 

nebûna organê zayendî yê nêr xwe kêm hîs bikin. Ev têgeh îro gelek caran tê rexnekirin. 

Hevahengî (adjustment) Pêvajoya guncandina bi rewşeke nû re, çi civakî, derûnî an jîngehî 

be. Mînak, guncandina bi jiyana bajêr piştî koçkirinê. 

Hevahengiya civakî (social adjustment) Hêz û şiyana lihevkirina bi norm, hêvî û têkiliyên 

civakê re. Mînak, xwendekarekî nû yê ku bi hevalên xwe yên polê re têkilî çêdike. 

Hevahengiya derûnî (psychological adjustment) Guncandina bi veguhertinên derûnî, weke 

stres an trawma, ji bo berevanî û parastina tendirustiya hişî. Mînak, başkirina rewşa derûnî 

piştî terapiyê 

Hevariya hevpar (collective synergy) Hevariya hevpar bandora erênî ya xebata komî ye li 

ser derxistina ramanan. Ev têgeh nîşanî me dide ku encama xebata komî dikare ji kombûna 

xebatên takekesî bêtir bandordar be. Dema ku takekesên cuda bi hev re dixebitin, ew dikarin 

fikr û ramanên hev temam bikin û bigihîjin encamên baştir. Mînak, di geşkirina bernameyeke 

nû de, dema ku bernamesaz, dîzayner û pisporên bazarê bi hev re dixebitin, encam ji xebata 

wan a cuda cuda baştir dibe. 

Hevbandorî / silop (coefficient) Hêmana jimareyî an jî domdar di derbirîn an jî hevkêşeyekê 

de. 

Hevdilî (empathy) Hêz û şiyana têgihiştin û parvekirina hestên takekesên din ku ji bo 

têkiliyên erênî û lênêrîna zarokan giring e. Mînak, dayikek ku hestên xemgîniya zarokê xwe 

fêm dike û wî teselî dike. 

Hevdiliya çêkirî (artificial empathy) Hêz û şiyana makîneyan (mîna hişê çêkirî) ku hestên 

mirovan nas bikin û bersivên guncav bidin. Mînak, chatbotek ku rewşa hestî ya bikarhêner 

tespît dike û bi10 bi awayekî xwezayî bersiv dide. 

Hevdiliya navçandî (crosscultural empathy) Hêz û şiyana têgihiştin û parvekirina hest û 

fikr û ramanên takekesên ji çandên cuda. Mînak, fêmkirina giringiya kevneşopiyên olî yên 

civakek din. 

Hevdiliya rêbazî (methodological empathy) Nêzîkatiya lêkolînê ya ku lêkoler hewl dide 

nêrîn û serpêhatiyên beşdaran bi kûrahî fêm bike. Mînak, lêkoler ku di dema hevpeyvînê de 

xwe dide şûna beşdar da ku wateyên kûr bibîne. 

Hevgirî / lihevhatî (coherent) Rewşek ku hemû beşên tiştekî bi mantiqî û bi rêkûpêk 

girêdayî ne. Mînak, gotarek ku bi awayekî zelal û lihevhatî hatiye nivîsandin. 

Hevgirîxwazî (coherentism) Nêrîneke epîstemolojîk ku dibêje rastiya baweriyekê bi 

hevgirtina wê bi baweriyên din ve girêdayî ye, ne bi delîlên derxweyî (derve). Mînak, 

baweriya ku dinya dor e ji ber ku ev yek bi zanistên din re lihevhatî ye. 

Hevgirtin (solidarity) Piştgirî û yekîtî di navbera endamên komekê de ji bo armancên 

hevpar. Mînak, yekîtiya civakekê di dema qeyran û qirîzekê de. 

Hevgirtina civakî (social cohesion) Girêdan û têkiliyên xurt di navbera endamên civakê de 

ku hesta yekîtiyê pêk tînin. Mînak, festîvalên çandî yên ku civakê digihînin hev. 

Hevgirtina derûnî (psychological ıntegration) Yekkirina aliyên cuda yên kesayetiyê (mîna 

hest, raman û tevger) ji bo avakirina kesayetiyeke saxlem û tendirust. Mînak, Takekesek piştî 

terapiyê hest û ramanên xwe baştir li-hev-tîne. 

Hevgirtina şîroveyî (interpretative consistency) Lihevhatina rave û şîroveyên cuda yên ji 

bo heman dane an nivîsê. Mînak, şîrovekirina helbestekê bi awayekî ku bi hemû beşên wê re 

lihevhatî ye. 

Hevgirtina şîroveyî (interpretive correspondence) Lihevkirina rave û şîroveyekê bi delîl an 

daneyên bingehîn re. Mînak, şîrovekirina daneyên lêkolînê ku bi encamên laboratûwarê re 

lihevhatî ye. 

Hevgirtina bîrdozî / angaştî (theoretical consistency) Lihevhatina nav perçeyên cuda yên 

bîrdoziyekê bêyî nakokî. Mînak, bîrdoziyeke zanistî ku hemû hîpotezên wê bi hev re lihevhatî 

ne. 

Hevgirtina terapotîk (therapeutic alliance) Têkiliya bawerî û hevkarî ya di navbera terapîst 

û rawêjer de. Mînak, têkiliyeke xurt ku rawêjer xwe rehet û aram hîs dike da ku kêşe û 

pirsgirêkên xwe parve bike. 

Hevgirtina / ragirtiya bi rêxistin (within design consistency) Pîvaneke ku nîşanî me dide 

lêkolînek bi rêkûpêk û bêkêmasî hatiye sêwirandin ku armanc, rêbaz û encam lihevhatî ne. 

Mînak, lêkolînek ku pirsên lêkolînê bi daneyên berhevkirî re rasterast têkildar in. 

Hevguhertin (reciprocity) Prensîpa ku takekes li hemberî qencî an xirabiyekê bersiveke 

wekhev didin. Mînak, alîkariya hevalekî ji ber ku wî berê alîkariya te kiriye. 

Hevgunciya çandî (cultural adaptation) Pêvajoya guncandina bi nirx, norm û pratîkên 

çandekê nû re. Mînak, koçberek ku fêrî ziman û kevneşopiyên welatekî nû dibe. 

Hêvî (hope) Baweriya bi encamên erênî yên siberojê. Mînak, hêviya başbûna rewşa aborî. 

Hêviya civakî (social hope) Hêviya ku bi baştirkirina civakê ve girêdayî ye. Mînak, hêviya 

avakirina civakeke adiltir. 

Hevkar (partner) Takekesê ku bi yekî din re têkilî, xebat an armancek hevpar parve dike. 

Mînak, hevjînê zewacê an hevkarê karsaziyê. 

Hevkarî (partnership) Têkiliya hevkarî ya di navbera du an zêdetir takekesan de ji bo 

armanceke hevpar. Mînak, hevkarî di navbera du fîrmayan de ji bo projeyekê. 

Hevkarî (cooperation) Xebata bi hev re ji bo gihîştina armancek hevpar. Mînak, komek ku bi 

hev re projeyekê temam dike. 

Hevkarîgerî (interaction) Têkiliya di navbera kes, tişt an hêmanan de. Mînak, têkiliya di 

navbera xwendekar û mamoste de. 

Hevkarîgerî (initiative) Hêz û şiyana destpêkirina çalakiyekê bi xwe bêyî çaverêkirina 

talîmatan. Mînak, xwendekarek ku lêkolînekê bi xwe dest pê dike. 

Hevkarîgeriya civakî (social ınteraction) Têkiliyên di navbera takekesan de di çarçoveya 

civakî de. Mînak, sohbetkirina bi hevalan re li qehwexaneyekê. 

Hevkarîgeriya hestî (emotional ınteraction) Têkiliyên ku li ser bingeha hestan çêdibin. 

Mînak, xemrevîna hevalekî ji xemgîniyê. 

Hevkarîgeriya sembolî (symbolic interactionism) Bîrdoziyeke civaknasî ku dibêje takekes 

bi rêya sembol û wateyên ku di têkiliyan de çêdikin civakê ava dikin. Mînak, wateya cilên 

fermî di civînek karsaziyê de. 

Hevkariya civakî (social collaboration) Xebata bi hev re di nav civakê de ji bo armancên 

hevpar. Mînak, civakeke ku ji bo paqijkirina parkekê bi hev re dixebite. 

Hevkariya di kar de (workplace collaboration) Hevkarî û têkiliyên erênî di nav karmendan 

de ji bo serkeftina rêxistinê. Mînak, komeke ku bi hev re stratejiyeke nû pêş dixe. 

Hevkariyên civakî (social partnerships) Têkiliyên hevkarî di navbera kom, rêxistin an 

takekesan de di çarçoveya civakî de. Mînak, hevkarî di navbera dibistan û rêxistineke 

xêrxwaziyê de. 

Hevoksazî (syntax) Rêzikên avakirina hevokan di zimanekî de. 

Hevparîxwaziya rêbazî (methodological collectivism) Nêrîneke lêkolînê ku civak an komê 

weke yekîneya bingehîn a analîzê dibîne, ne takekesan. Mînak, lêkolîna bandora çandê li ser 

tevger û reftara civakî. 

Hevpeyvîn (interview) Rêbazeke berhevkirina daneyan ku lêkoler bi beşdaran re diaxive. 

Mînak, hevpeyvînek ji bo fêmkirina serpêhatiyên koçberan. 

Hevpeyvîna handanî (motivational ınterviewing) Rêbazeke şêwirmendiyê ku takekesan 

han û teşwîq dike ku veguhertinên erênî bi xwe hilbijêrin. Mînak, alîkariya takekesekî ji bo 

devjêberdana cixarekêşiyê bi pirsên vekirî. 

Hevsengî (balance) Rewşa lihevkirina di navbera aliyên cuda de. Mînak, hevsengiya di 

navbera kar û jiyana takekesane de. 

Hevsengî-kontrol (checks and balances) Pergaleke ku hêza saziyên cuda (mîna hikûmetê) 

kontrol dike da ku yek ji wan zêde serdest nebe. Mînak, di dewletên demokratîk de, 

dabeşkirina hêzê di navbera dadwerî, qanûndanîn û rêveberiyê de. 

Hevsengiya civakî (social balance) Hevsengiya civakî behsa rewşa di nav komekê de dike 

ku tê de endam bi hev re di halekî aramî û lihevkirinê de dijîn. Ev têgeh di bîrdoziya 

hevsengiyê ya Fritz Heider de cihek giring digire ku li ser têkiliyên sêgoşeyî (têkiliyên di 

navbera sê takekesan de) disekine. Hevsengiya civakî di rewşekê de çêdibe ku di têkiliyên di 

navbera endamên komê de nakokiyên kêm hebin an jî dema ku nakokî hebin jî endamên komê 

dikarin wan çareser bikin bêyî ku tundî an bêpergalî û pirsgirêkên mezin çêbibin. Hêmanên 

giring ên hevsengiya civakî vedihewînin hevgirtina civakî, rêz û hêjatî ji bo takekesên din, 

têkiliyên civakî yên bihêz û mekanîzmayên bibandor (efektif) ên çareserkirina nakokiyan. 

Civakên ku hevsengiya civakî tê de bihêz e, adeten saxlemtir û bextewar in. 

Hevsengiya derûnî (psychological balance) Hevsengiya derûnî behsa rewşa saxlemiya 

derûnî ya mirov dike ku tê de mirov dikare bi awayekî bibandor (efektif) bi stres û arîşe û 

pirsgirêkên jiyanê re rûbirû bibe û hevsengiyek di navbera hest, ramanan û tevgerên xwe de 

bigire. Di gelek bîrdoziyên derûnnasiyê de, hevsengiya derûnî weke armanca tendirust û 

saxlemiya derûnî tê dîtin. Ji bo hevsengiya derûnî pêk were, mirov divê bikaribe hestên xwe 

nas bike û qebûl bike, bi awayekî erênî li ser xwe û jiyana xwe bifikire û helwest û tevgerên 

xwe kontrol bike. Hevsengiya derûnî dikare bi riya medîtasyon, psîkoterapî, xwe-şiyarisiyê û 

stratejiyên din yên kontrola stresê bê pêşxistin. Encamên hevsengiya derûnî vedihewînin 

kêmkirina stresê, têkiliyên saxlemtir û pêşketina şexsî ya berdewam. 

Hevsengiya kompozîsyonê (compositional balance) Rêkxistina hêmanên wêneyê, weke 

reng, şemal, şekil û cih, bi awayekî ku dîtbarî harmonîk û estetîk be. Mînak, di tabloyeke 

hunerî de, danîna tiştan li her du aliyên wêneyê ji bo hevsengiyekê. 

Hevser (spouse) Takekesê/ya ku bi yekî din re bi fermî zewicî ye. Mînak, hevjînê/a di zewaca 

qanûnî de. 

Hevtêkildarî (correlation) Pîvana têkiliya di navbera du guhêrbaran de ku nîşanî me dide ka 

çawa guhertineke di yekê de bi ya din re têkildar e. Mînak, hevtêkildariya di navbera 

demjimêrên xwendinê û notên bilind de. 

Hewcedariyên bingehîn (basic needs) Pêdiviyên bingehîn ên ji bo saxbûn û jiyana mirov, 

weke xwarin, av, stargeh, hewa û ewlehî, li gorî hiyerarşiya hewcedariyên Maslow. Mînak, 

gihîştina xwarina rojane. 

Hewesên çalak (action tendencies) Meyla xwezayî ya ku hestek di mirov de çalakiyekê han 

û teşwîq dike. Mînak, tirs ku mirov direvîne an jî hêrs ku dibe sedema nîqaşê. 

Heyama bîreweriyê (intellectual period) Qonaxa jiyanê ya ku hêz û şiyanên zihnî, weke 

ramîn, çareserkirina nexweşî û pirsgirêkan û afirînerî, bi taybetî geş dibe. Mînak, ciwanî ku tê 

de takekes fêrî ramana razber dibe. 

Heyama zarokatiyê (childhood period) Qonaxa jiyanê ya ji zayînê heta destpêka ciwaniyê 

(bi gelemperî 0-12 sal) ku tê de geşedana fizîkî, hestî û civakî zû pêk tê. Mînak, salên ku 

zarok fêrî axaftin û lîstikê dibin. 

Heyban (objective) Nêrîn an nirxandina ku li ser rastiyên heyî tê avakirin, ne li ser hest û fikr 

û ramanên takekesane. 

Heyber (object) Di derûnnasiyê de, takekesên ku mirov pê re têkilî datîne û dibin mijara hest 

û ramanên wî/wê. Di derûnnasiyê de, tişt an takekesek e ku mirov dikare bala xwe bide ser, 

hîs bike an jî pê re têkildar bibe. Takekesê an tiştê ku tê azmûnkirin, yê ku tê peywendîkirin. 

Heyber / zanîn (object / know) Tişt, têgeh an rewşek ku tê zanîn, nas kirin an şîrovekirin. 

Mînak, kitêbek weke heyberê zanînê di lêkolînekê de. 

Heybera anksiyeteyê / rageşiyê (anxiety object) Tişt, takekes an rewşek ku dibe sedema 

anksiyetê an tirsa di takekesekî de. Mînak, cihê girtî ji bo takekesekî bi klastrofobî (sawa cihê 

sergirtî). 

Heybera civakî (social object) Takekesên ku di têkiliyên civakî de rolek dilîzin, weke 

dêûbav, heval an mamoste. Mînak, bav weke heybera civakî di geşedana zarok de. 

Heybera derûnî (psychological object) Nûnertiya hişmendî ya tiştekî di hişê mirov de ku bi 

têgihiştin û hestan ve girêdayî ye. Mînak, bîranîna malê weke heybera derûnî ya nostaljiyê. 

Heybera resen (original object) Bi gelemperî dayik ku yekem têkiliya hestî ya kûr bi zarokê 

re çêdike. Mînak, dayika ku zarok di destpêka jiyanê de xwe pê ewle hîs dike. 

Heybera têperî (transitional object) Têgeha Donald Winnicott ku tiştên weke betanî an 

lîstokên ku zarok ji bo derbaskirina ji girêdayîbûna bi dayikê ber bi serxwebûnê ve bikar tîne, 

nîşan dide. Mînak, betaniyeke ku zarok bi xwe re radizê ji bo hestkirina ewlehiyê. 

Heybera xwebûnê (selfobject) Takekes an tiştên ku ji bo piştgirîkirina hesta xwebûnê û xwe-

baweriya takekesekî têne bikaranîn, li gorî bîrdoziya Heinz Kohut. Mînak, hevalek ku 

takekesekî han û teşwîq dike da ku xwe bihêztir hîs bike. 

Heybera yekemane (primary object) Bi gelemperî dayik ku yekem têkiliya girêdanê ya 

zarokê pê re çêdibe. Mînak, dayika ku di salên destpêkê de bingeha ewlehiya hestî ya zarokê 

ye. 

Heybera zayendî (sexual object) Takekes an tiştê ku ji aliyê zayendî ve balê dikişîne ser 

xwe. Mînak, di çarçoveya derûnnasiyê de, takekesek ku ji bo yekî din bûye armanca daxwaza 

zayendî. 

Heyberî / bêalîbûn (objective / objectivity) Rewşa ku lêkoler an takekes ji hest, nêrîn an 

berjewendiyên şexsî dûr disekine û li ser rastiyên derxweyî (derve) disekine. Mînak, 

Raporteke zanistî ya ku tenê li ser daneyan hatiye avakirin. 

Heyberiya bihêz (strong objectivity) Têgeheke ku dibêje heybanbûn / objektîvbûn divê bi 

naskirina bandora aliyên kiredewar / subjektîv (mîna çand an serpêhatî) bê bihêzkirin. Mînak, 

lêkolînek ku hem daneyên hejmarî hem jî çarçoveya civakî ya lêkoleran vedihesibîne. 

Heyînasî / hebûnnasî (ontology) Beşa felsefeyê ku li ser xwezaya hebûnê, tiştên ku hene û 

têkiliyên wan lêkolîn dike. Mînak, pirsên mîna "Tişt çi ye?" an "Hebûn çi wateyê dide?" di 

ontolojiyê de têne pirsîn. 

Hêz û jêhatîbûnên takekesî (personal strengths) Hêz û jêhatîbûnên takekesî wan 

taybetmendiyên erênî ne ku mirov pê dikarin di jiyanê de bi ser kevin. Ev têgeh di 

derûnnasiya erênî de, qadeke ku li ser jêhatîbûn û taybetmendiyên erênî yên mirov disekine, 

cihekî giring digire. Hin mînakên hêz û jêhatîbûnên takekesî ev in Zanebûn û lêgerîna zanînê, 

wêrekî, xweşbînî, dilovanî, berpirsyarî, xwezayîtî, rûmeta mirovahiyê û gelek ên din. 

Naskirina hêz û jêhatîbûnên takekesî dikare alîkariya mirovan bike ku potansiyela xwe ya herî 

mezin bi dest bixin û di demên zehmet de ji wan jêhatîbûnan wek çavkaniyê sûd werbigirin. 

Terapiyên li ser hêz û jêhatîbûnan û derûnnasiya erênî li şûna ku li ser kêmasî û pirsgirêkan 

bisekinin, li ser paşxistina jêhatîbûnên heyî disekinin. 

Hêz û şiyanên civakî (social skills) Hêz û şiyana danûstandin û têkilîdanîna bi takekesên din 

re. 

Hêz û şiyanên navçandî (intercultural skills) Hêz û şiyana serederîkirina bi cudahiyên 

çandî re û danûstandina bi takekesên ji çandên cuda re. 

Hêz û şiyanên serîpêderxistinê (coping skills) Rê û rêbazên ku takekes ji bo serîderxistina 

bi stres û dijwariyan bikar tîne. 

Hêz û şiyanên venasînî (cognitive abilities)  Ferasetên derûnî yên mirovan weke fêrbûn, 

çareserkirina bêpergalî û pirsgirêkan, bîranîn û baldarî. 

Hêza civakî  (social power) Hêz û şiyana bandorkirina takekes an koman di civakê de. 

 

Hêza derûnî  (psychological power) Hêza hişî ya ku ji bo rêvebirina hest an tevger û reftarê 

tê bikaranîn. 

Hêza hevpar (collective strength) Behsa bandora erênî ya piştgiriya civakî dike li ser 

başbûna takekesên trawma dîtînin. 

Hêza kesayetî (personal power) Hêz û şiyana kontrolkirina jiyana hebûn û xwebûna xwe ye. 

Hêza nerm (soft power) Hêz û şiyana bandorkirina li ser miletên din bi rêya çand, nirx û 

siyasetên balkêş, ne bi zorê. 

Hêza rexnegir (critical thinking) Kapasîteya raman û fikirîna analîtîk û rexnegir e ku rê li 

ber têgihiştin û fêmkirina rastiyê vedike. 

Hêzên derhişî  (unconscious forces) Hêzên ku ji derê hiş / derhişiyê tên û bandorê li tevger û 

reftaran dikin. 

HGÇ – Hişê Giştî yê Çêkirî (AGI - Artificial General Intelligence) Cureyekî hişê çêkirî ku 

dikare hemû karên hişmendî û venasînî yên mirov, weke ramîn, fêrbûn û çareserkirina kêşe û 

pirsgirêkan, bi awayekî gerdûnî pêk bîne. Mînak, makîneyek ku dikare weke mirov di warên 

cuda de (mîna zanist, huner an rêveberî) bixebite. 

Hîbrîd (hybrid) Tişt an pergalek ku ji tevlihevkirina du an zêdetir hêmanên cuda pêk tê. 

Mînak, otomobîlek hîbrîd ku hem bi benzînê hem jî bi elektrîkê dixebite. 

Hîbrîda çandî (cultural hybrid) Çandeke nû ku ji tevlihevbûna hêmanên çandên cuda 

çêdibe. Mînak, muzîka ku hêmanên kurdî û Rojava bi hev re tîne, weke tevliheviya amûrên 

kevneşop û modern. 

Hilbijartina karmendî (employee selection) Pêvajoya hilbijartina kandidatên herî guncav ji 

bo karekî li gorî hêz û şiyan, tecrûbe û taybetmendiyên wan. Mînak, hevpeyvîn û testên ji bo 

dîtina karmendekî rêveberî. 

Hilbijartinên lihevhatî (adaptive preferences) Têgeha Jon Elster ku dibêje mirov daxwaz û 

tercihên xwe li gorî şert ûmercên xwe yên jiyanê an serpêhatiyan vediguherine. Mînak, 

tekekesek di rewşa xizaniyê de tercih dike ku tiştên erzan bikire, herçend daxwaza wî ya resen 

cuda be. 

Hilçandina dahûranî / şikarî (analytic ınduction) Rêbazeke lêkolînê ku lêkoler li ser 

bingeha daneyan hîpotezan çêdike û wan li ser nimûneyên din diceribîne ji bo giştîkirina 

encaman. Mînak, lêkolîna sedemên sûcê di nav ciwanan de bi analîzkirina çend rewşan. 



137 
 

Hilgirtina êşê (standing in the pain) Biryara ku takekes êş û jana ji neheqiyê veneguhêze 

takekesên din ên bêguneh ku ev yek hêza derûnî ya takekesê bexşîner zêde dike. Mînak, 

takekesek ku piştî neheqiyekê hêrsê veneguhêze malbata xwe. 

Hilmkişandina hişmend (mindful breathing) Teknîka medîtasyonê ku tê de takekes balê 

dikişîne ser hilmkişandinê ji bo kêmkirina stresê û zêdekirina hişmendiyê. Mînak, 

hilmkişandina bi hêdî di dema stresê de ji bo aramkirina hiş. 

Hînbûn (learning) Pêvajoya bidestxistina zanîn, şiyan an têgihiştinê bi rêya tecrûbe, 

perwerde an lêkolînê. Mînak, fêrbûna zimanekî nû bi xwendin û pratîkê. 

Hînbûna bê çavdêrî (unsupervised learning) Cureyeke hînbûna maşînî ku li ser daneyên bê 

etîket dixebite. Di vê rêbazê de pergal hewl dide ku bi xwe strûkturên veşartî di nav daneyan 

de bibîne, bêyî ku jê re were gotin ka li çi digere. Ev rêbaz bi taybetî dema ku deqkirin û 

etîketkirina daneyan zor û zehmet yan bihadar e, bi kêr tê. 

Hînbûna bi serpêhatiyê / tecrubeyê (experiential learning) Pêvajoya fêrbûnê ku bi 

serpêhatiyên rasterast, pratîk an çalakiyan pêk tê. Li gorî bîrdoziya David Kolb, ev hînbûn 

çerxa tecrûbe, refleksyon, têgihiştin û sepandina zanînê dihewîne. Mînak, fêrbûna çêkirina 

xwarinê bi ceribandina reçeteyan di metbexê de. 

Hînbûna civakî (social learning) Fêrbûna ku bi çavdêrîkirina takekesên din, teqlîdkirin an 

têkiliyên civakî çêdibe, li gorî bîrdoziya Albert Bandura. Mînak, zarokek ku fêrî axaftinê dibe 

bi guhdarîkirina dêûbavên xwe. 

Hînbûna çalak (active learning) Pêvajoya hînbûnê ku xwendekar bi çalakî beşdarî çalakiyan 

dibe, weke nîqaş, çareserkirina gelemşe û pirsgirêkan an projeyan, li şûna ku tenê guhdarî 

bike. Mînak, xwendekarên ku di koman de projeyekê amade dikin ji bo fêrbûna mijarekê. 

Hînbûna guhêzbar (transfer learning) Teknîka ku dihêle modelek zanîna xwe ya ji bo 

erkeke fêrbûyî, ji bo erkeke din bikar bîne. Ev rêbaz dihêle ku pergal bi kêmtir dane û demê 

fêr bibe, ji ber ku ew ji serpêhatiyên xwe yên berê sûd werdigire. Ev bi taybetî dema ku 

daneyên têr tune ne yan perwerdekirin bihadar e, bikêrhatî ye. 

Hînbûna kûr (deep learning) Beşeke hînbûna maşînî ya ku ji torên noronî yên kûr û çend 

qatî sûd werdigire. Ev rêbaz bi taybetî di warên weke naskirina axaftinê, dîtina kompûterî û 

pêvajoya zimanê xwezayî de serkeftî ye. 

Hînbûna maşînî / makîneyan (machine learning) Şaxeke hişê çêkirî ye ku li ser afirandina 

algorîtmayên ku dikarin ji daneyan fêr bibin û xwe adapte bikin, disekine. Ev rêbaz dihêle ku 

pergal bi xwe ji serpêhatiyên xwe fêr bibin û performansa xwe baştir bikin. 

Hînbûna meta / ban (meta learning) Rêbaza ku dihêle pergal fêr bibe ka çawa fêr bibe. 

Armanca vê teknîkê ew e ku pergal bikaribe bi lez xwe li erkên nû adapte bike û bi kêmtir 

mînakan fêr bibe. Ev rêbaz ji bo afirandina pergalên ku dikarin bi awayekî giştî fêr bibin, 

giring e. 

Hînbûna mûltîmedyayê (multimedia learning) Bîrdoziyeke pêşxistî ji aliyê Richard E. 

Mayer ku rêbazên kêmkirina barê venasînî di dema pêşkêşkirina agahiyan bi rêyên cuda 

(dîtbarî û bihîstî) nîşan dide. 

Hînbûna şertî / mercî (conditioning) Pêvajoya fêrbûnê ku bi girêdana han û teşwîqan bi 

bersivan re çêdibe, weke di kondîsyona klasîk (Pavlov) an kondîsyona operant (Skinner) de. 

Mînak, kûçikek ku fêr dibe dema zengilê lê dide xwarin tê (kondîsyona klasîk). 

Hînbûna venasînî (cognitive learning) Fêrbûna ku bi ramîn, têgihiştin û çareserkirina kêşe û 

pirsgirêkan ve girêdayî ye, ne tenê bersivên otomatîk. Mînak, fêrbûna çawa bisîkletê biajo bi 

têgihiştina hevsengiyê. 

Hînbûna xweser (self-directed learning) Pêvajoya fêrbûnê ku takekes bi xwe armanc, 

çavkanî û rêbazên xwe diyar dike bêyî alîkariya derve. Mînak, fêrbûna zimanekî nû bi 

karanîna sepanên serhêl. 

Hînbûyî (learned) Tişt an hêz û şiyanên ku bi rêya hînbûnê hatine bidestxistin. Mînak, 

zimanekî hînbûyî piştî xwendina çend salan. 

Hindirbînî / derûnbînî (introspection) Pêvajoya lêkolîn û analîzkirina raman, hest û rewşa 

derûnî ya xwe. Mînak, ramîna li ser sedemên xemgîniya xwe piştî rojeke dijwar. 

Hînkerê aşopî (virtual ınstructor) Amûr an pergalên perwerdehiyê yên bi hişê çêkirî hatine 

sêwirandin ku dikarin li gorî hewcedariyên takekesane bêne eyarkirin. Mînak, sepanek ku li 

gorî asta xwendekar dersên matematîkê pêşkêş dike. 

Hînkirin (teaching) Pêvajoya veguheztina zanîn, şiyan an nirxan ji takekesekî bo yekî din bi 

rêya rêbazên perwerdehiyê. Mînak, mamosteyek ku xwendekaran fêrî dîrokê dike. 

Hîperaktîvîte (hyperactivity) Rewşa çalakiya zêde ya fizîkî an hişî ku bi gelemperî di 

zarokan de bi nexweşiya ADHD (Têkçûna Baldariyê û Hîperaktîvîte) tê dîtin. Mînak, zarokek 

ku nikare di polê de bi aramî rûnê. 

Hîpnoz (hypnosis) Rewşa hişmendiyê ya ku takekes bêtir vekirî ye ji bo pêşniyarên derxweyî 

(derve), bi gelemperî di terapiyê de tê bikaranîn. Mînak, bikaranîna hîpnozê ji bo kêmkirina 

êşa domdar (kronîk). 

Hîpokampûs (hippocampus) Beşeke mêjî ye ku di avakirina bîranînên nû û veguheztina 

bîranînên demkurt bi demdirêj re giring e. Mînak, hîpokampûs alîkariya takekesekî dike ku 

bîranînên rojên xwendinê biparêze. 

Hîpoteza sapir-whorf (sapir-whorf hypothesis) Bîrdoziyek ku dibêje ziman bandorê li 

awayê ramîn û têgihiştina mirov a cihanê dike. Mînak, di zimanekî ku bêyî peyvên ji bo 

rengan e, dibe ku fêm û têgihiştina rengan cuda be. 

Hîs / hest (feeling) Rewşa hestî an têgihiştina ku bi rêya sehan an hişê tê jiyîn. Mînak, hîsa 

germê dema ku takekes di bin tava havînê de ye. 

Hîs û hesta gefê (perception of threat) Têgihiştin an hîskirina metirsiyekê li ser ewlehiya 

xwe. Mînak, hesta gefê dema ku takekes di nav şevê de dengekî xerîb dibihîze. 

Hîsa nasnameyê (sense of identity) Hestkirina “kî ye” takekes ku bi çand, serpêhatî û nirxan 

ve girêdayî ye. Mînak, hîsa nasnameya kurdî bi ziman û çandê xurt dibe. 

Hîsa xwebûnê (sense of self) Têgihiştina yekta ya xwe ku kesayetî, nirx û armancên takekesî 

dihewîne. Mînak, hîsa xwebûnê ya takekesekî ku piştî serkeftineke mezin xurt dibe. 

Hîsa xwedêdayî (divine feeling) Hesteke giyanî an olî ya ku takekes xwe bi hêzeke bilind an 

xwedayî ve girêdayî hîs dike. Mînak, hestkirina aramiyê di dema duakirinê de. 

Hîsên civakî (social feelings) Hestên ku ji têkiliyên civakî derdikevin, weke şerm, serbilindî 

an dilovanî. Mînak, hesta şermê dema ku takekes di civatê de xeletiyekê dike. 

Hiş-mendî (consciousness) Têgiheke bingehîn e ku behsa haydariya mirov ji xwe, derdora 

xwe û serpêhatiyên xwe dike. William James wê weke "herîkîna serpêhatiyê" (stream of 

experience) bi nav dike. 

Hiş û pîrbûn (intelligence and aging) Guhertinên di hêz û şiyanên hişî de bi pîrbûnê re ku 

dibe ku hin alî (mîna leza ramînê) kêm bibin, lê yên din (mîna zanîna berhevkirî) xurt 

bimînin. Mînak, tekekesekî pîr dibe ku di çareserkirina arîşe û pirsgirêkên nû de hêdî be, lê di 

warê zanîna dîrokî de pir jêhatî be. 

Hiş / bîrewerî (intellectual) Têkildarî hêz û şiyanên zihnî yên weke ramîn analîzkirin û 

têgihiştina têgehên razber. Mînak, xwendina felsefeyê weke çalakiyeke bîrewerî. 

Hiş / jîrî / zîrekî (intelligence) Hêz û şiyana fêrbûn, ramîn, çareserkirina kêşe û pirsgirêkan û 

guncandina bi rewşên nû re. Mînak, takekesekî jîr ku zû fêrî karanîna teknolojiyeke nû dibe. 

Hişê civakî (social intelligence) Hêz û şiyana têgihiştin, rêvebirin û avakirina têkiliyên civakî 

bi awayekî bibandor ku hevdilî / empatiyê û têgihiştina hestên takekesên din vedihewîne. 

Mînak, takekesek ku di nîqaşekê de hestên takekesên din nas dike û bi awayekî guncav bersiv 

dide. 

Hiş(mend)iyê civakî (social consciousness) Haydariya mirov ji gelemşe û pirsgirêk û rewşên 

civakî. Takekesên ku hişmendiya civakî zêde ye, bêtir haydar in ji bêpergalî û pirsgirêkên 

weke newekhevî û pirsgirêkên din ên civakî. 

Hişê Çêkirî – HÇ (Artificial Intelligence – AI) Pergalên kompûterî yên ku têne paln û 

programkirin da ku karên ku mirov bi hiş û zanîna xwe dikare bike, bêyî alîkariya mirovan 

bikin. HÇ dikare reftar û tevgerên hişmendane teqlîd bike, lê ev teqlîd ne wekhevî hişmendiya 

rasteqîn e. 

HÇ hişê çêkirî û biryardan (AI and decision making) Hişê çêkirî û biryardan behsa 

bikaranîna pergalên hişê çêkirî di pêvajoya biryardanê de dike. Ev qad li ser çawa algorîtma û 

pergalên kompûterê dikarin di analîzkirina daneyan, hilbijartina vebijêrkan û biryardana 

stratejîk de alîkariya mirovan bike disekine. Hişê çêkirî dikare bi lezeke mezin daneyan analîz 

bike û şablonên ku mirov dikare nebînin bibîne. Lêbelê, bikaranîna hişê çêkirî di biryardanê 

de hin raman û fikaran jî tîne, weke cudagerî û pêşhikmiya (bias) di algorîtmayan de, arîşe û 

pirsgirêkên etîkî û nebûna hêz û şiyana derxistina wateya kontekstî ya ku mirov bi xwe dikin. 

Ji aliyê derûnnasiyê ve, pêdivî ye ku em fêm bikin çawa mirov û pergalên hişê çêkirî dikarin 

bi hev re bixebitin û çawa bandor li ser hev dikin. 

Hişê çêkirî û derûnnasî (artificial intelligence and psychology) Hişê çêkirî û derûnnasî 

behsa têkiliya di navbera teknolojiyên hişê çêkirî û zanista derûnnasî de dike. Ji aliyekî ve, 

derûnnasî dikare bibe çavkanî ji bo geşedan û pêşxistina pergalên hişê çêkirî yên ku di 

fêmkirina ziman, helwest û hestên mirov de baştir in. Ji aliyê din ve, hişê çêkirî dikare weke 

amûrek ji bo lêkolînên derûnnasî di warê fêmkirina pêvajoyên hişmendî de were bikaranîn. 

Her du qad bi hev re dikarin pêşve biçin, weke di pêşxistina robotên civakî, terapistên 

otomatîk û pergalên alîkariya ji bo takekesên bi bêpergalî û pirsgirêkên derûnî re rûbirû ne. 

Lêbelê, bikaranîna hişê çêkirî di derûnnasiyê de dikare kêşe û pirsgirêkên etîkî jî derxe holê, 

weke pirsên li ser nepenîtî, razîbûn û bandora potansiyel li ser pêwendiyên mirovî. 

Hişê çêkirî (HÇ) yê norosembolîk (neurosymbolic AI) Ev nêzîkatî, hînbûna kûr a torên 

noronî û mantiqê sembolîk bi hev re bikar tîne. Armanca vê modelê ew e ku hêzên herdu 

teknîkan bihevra bikar bîne hêz û şiyana torên noronî ya di naskirina patenan de û hêza 

mantiqê sembolîk a di şirovekirina dadûbaziyan de. Bi vî awayî, pergalên hişmendiya çêkirî 

yên ku hem bihêztir û hem jî ji bo mirovan hêsantir têne fêmkirin, têne avakirin. 

Hişê çêkirî yê sînorkirî / taybet (narrow AI) Ev teknolojî tenê dikare ji bo erkên taybet ên 

ku jê re hatine diyarkirin, bixebite. Mînakên vê yekê algorîtma û bernameya ku tenê dikarin 

erkên diyarkirî pêk bînin, mîna naskirina wêneyan, wergerandina zimanan an lîstikên şahê in. 

Hişê çêkirî yê sînorkirî di warê xwe de pispor e, lê di warên din de nikare xebatên pirsgirêk-

çareser bike. 

Hişê çêkirî yê venasînî (cognitive artificial intelligence) Ev model hewl dide ku prosesên 

hişmendî yên mirovî teqlîd bike. Li şûna ku tenê bi daneyên mezin û algorîtmayên pêşbînîker 

bixebite, ev nêzîkatî li ser fêmkirina û teqlîdkirina rêbazên ku mirov pê difikirin, biryar didin 

û fêr dibin, disekine. Ev nêzîkatî hewl dide ku pergalên hişê çêkirî yên hevrêzî bi rêbazên ku 

mêjiyê mirov bikar tîne, bipêşve bibe. 

Hişê çînî (class consciousness) Ev têgeh ji aliyê Karl Marx ve hatiye geşkirin û behsa 

haydariya endamên çîneke civakî ji berjewendiyên xwe yên hevpar û têkoşîna li dijî çînên din 

dike. Li gorî Marx, hişê çînî hem ji bo karkeran û hem jî ji bo sermayedaran heye, lê taybetî ji 

bo çîna karker giring e ku ji rewşa xwe ya aborî û civakî haydar bin da ku bikaribin yekîtiya 

çînî ava bikin û li dijî serdestiya burjûwaziyê têbikoşin. 

Hişê derhişî (unconscious mind) Beşa hişê mirov a ku em jê ne haydar in lê dîsa jî bandorê 

li ser bîr û kiryarên me dike. Ev têgeh bi taybetî ji aliyê Sigmund Freud ve hatiye geşkirin û 

behsa beşa hişê me dike ku ji hişmendiya me ya hişyar re ne diyar e lê bandorê li ser tevger, 

reftar, hîs û biryarên me dike. Ev beş dibe cihê hîsên me yên veşartî, bîranînên ji bîrkirî û 

meylên nestî û însiyak (instinctive). 

Hişê dubareker (recursive intelligence) Cureyeke hişmendiyê ku dikare xwe analîz bike, 

dubare bike û ji encamên xwe fêr bibe. Ev yek taybetmendiyeke giring a hişê mirovî ye û di 

warê hişê çêkirî de jî armanceke giring e. Bi vê hêz û şiyanê, pergalên hişê çêkirî dikarin xwe 

bi xwe baştir bikin û ji encamên xwe fêr bibin bêyî ku hertim ji aliyê mirov ve werin 

sererastkirin. 

Hişê gelî / baw (common sense) Hikmê pratîkî li ser bingeha têgihiştina hêsan a rewş an 

rastiyên rojane. Ev têgeh behsa hêz û şiyana mirov a ku dikare bêyî hînbûna formal, ji 

tecrûbeyên xwe yên jiyanê fêm bike û biryarên rast bide, dike. Yek ji astengiyên mezin ên di 

pêşvebirina hişê çêkirî de, ew e ku diravêje van pergalan qabîliyeta hişê gelî ye. 

Hişê giştî yê çêkirî – HGÇ (artificial general intelligence – AGI) Asta herî bilind a hişê 

çêkirî ku dikare di her warî de bifikire û tevbigere, mîna mêjiyê mirov. Berevajî hişê çêkirî yê 

sînorkirî (narrow AI), HGÇ dikare her erkê hişmendiyê yê ku mirov dikare pêk bîne, bibine 

serî. Lêbelê, ev asta hişê çêkirî hê negihîştiye rewşa rastîn û weke armanca siberojê tê dîtin. 

Piraniya pisporan bawer dikin ku dem hê nehatiye ku HGÇ were pêkanîn. 

Hişê hesabdar (computational intelligence) Nêzîkatiya ku li ser bikaranîna algorîtmayên 

pêşketî û teknîkên optîmîzasyonê disekine da ku karibe kêşe û pirsgirêkên aloz û tevlihev 

çareser bike. Ev nêzîkatî bi taybetî ji bo arîşe û pirsgirêkên ku bi rêbazên analîtîk ên klasîk 

zehmet in, tê bikaranîn. Mînakên vê yekê algorîtmayên genetîk, torên noronî û mantiqê fuzzy 

ne. Bi vê teknolojiyê, pergalên kompûterê dikarin bi awayekî xwecihî fêr bibin û adaptasyonê 

bikin. 

Hişê hestan (emotional intelligence) Hêz û şiyana naskirina, fêmkirina û birêvebirina hestên 

xwe û yên takekesên din. Ev hêz û şiyan hem aliyên navxweyî (naskirina hestên xwe) hem jî 

yên derxweyî (fêmkirina hestên takekesên din) vedihewîne. Hêz û şiyana naskirin, têgihiştin, 

rêvebirin û bandorkirina hestên xwe û yên takekesên din. Li gorî Daniel Goleman, ev hişê 

hestî hevdiliyê (empatiye), xwe-haydarî û têkiliyên civakî vedihewîne. Mînak, takekesek ku 

di nîqaşekê de hestên xwe kontrol dike û yên takekesên din fêm dike. 

Hişê hevgirtî (collective intelligence) Hişmendiya ku ji hevkariya di navbera mirov, kom an 

mirov û makîneyan de derdikeve ku çareseriyên baştir çêdike. Ev cureya hişmendiyê li ser 

bingeha xebata komî ya beralîkirî tê avakirin û encamên wê ji hişmendiya takekesî ya 

endaman baştir e. Bi hişê hevgirtî, komek dikare gelemşe û pirsgirêkên tevlihev û giran 

çareser bike ku ji bo takekesan dijwar in. Mînak, Wîkîpediya, platformeke serhêl ku bi 

hezaran takekes tê de agahî parve dikin û amûreke zanînê ya berfireh diafirînin. Herwiha, 

platformên pisporan ku mutexesîsên ji her alî arîşe û pirsgirêkên weke nexweşiyên zehmet ên 

genetîkî dinirxînin. 

Hişê hevpar (collective consciousness) Têgeha Émile Durkheim ku bawerî, nirx û hestên 

hevpar ên civakekê nîşanî me dide ku civakê bi hev ve girê dide. Hişê hevpar hîmê 

nasnameya civakî ye û rêbazên ku endamên civakê pê cihanê dibînin, rêve dibe. Mînak, 

hestên neteweyî yên ku di dema festîvaleke çandî de derdikevin, weke Newroz di nav kurdan 

de. Herwiha, dema ku hevwelatiyên welatekî piştî rûdaneke mezin bi hev re hevxemiyê nîşanî 

me didin, weke piştî karesateke xwezayî. 

Hişê hişmend (conscious mind) Beşa hişê ku mirov bi zanebûn jê haydar e, weke raman, 

hest û biryarên ku bi hişmendî têne kirin. Ev aliyê hişmendiyê ye ku em di jiyana rojane de pê 

difikirim û biryaran didin. Mînak, fikr û ramîna li ser plana rojê an biryarên hişmendî yên 

weke hilbijartina çi were xwarin ji bo firavînê û nirxandina encamên biryarên cuda. 

Hişê navkesayetî (interpersonal ıntelligence) Li gorî bîrdoziya hişmendiyên piralî ya 

Howard Gardner, hêz û şiyana têgihiştin û rêvebirina têkiliyên bi takekesên din re ku 

hevdiliyê (empatiyê) û têgihiştina hestên wan vedihewîne. Takekesên bi hişê navkesayetî yê 

bilind baş fêm dikin ka çawa takekes difikirim û behreya wan di têkiliyên civakî de heye. 

Mînak, rêberek ku têkiliyên xurt bi tîmê xwe re ava dike an mamosteyekî ku dikare li gorî 

pêdiviyên cuda yên şagirtên xwe adapte bibe. Herwiha, terapîstên ku dikarin bi awayekî kûr 

hestên nexweşên xwe fêm bikin. 

Hişê navxweyî yê kesayetiyê (intrapersonal intelligence) Hêz û şiyana têgihiştina xwe, 

weke hest, armanc û daxwazên takekesane, li gorî bîrdoziya Gardner. Ev hişmendî xwe-nasîn, 

xwe-rêveberî û xwe-pêşkêşiyê vedihewîne. Mînak, takekesek ku bi bertek û refleksyonê 

armancên xwe yên jiyanê diyar dike. Herwiha, medîtasyona ku mirov pê hest û ramanên xwe 

yên kûr kifş dike an nivîsandina rojnivîseke takekesane. 

Hişê sîmbiyotîk (symbiotic intelligence) Hişmendiya nû ya ku ji yekbûna hêz û şiyanên 

mirovî û makîneyî derdikeve. Ev têkiliya hevpar di navbera hişmendiyên mirovî û makîneyî 

de encamên nû diafirîne ku ne mirov ne jî makîne bi serê xwe nikarin bigihîjin. Mînak, 

pergalên hişê çêkirî ku bi doktoran re dixebitin ji bo teşxîskirina nexweşiyan. Herwiha, 

amûrên ku dibin alîkar ji bo takekesên astengdar ku hêz û şiyanên wan ên mirovî berfireh 

bikin, weke bersûcên hişmendî yên ku pêşbîniyên mêjî werdigirin. 

Hişê şaş (false consciousness) Têgeha Marksîst ku rewşa çînên bindest nîşanî me dide ku 

berjewendiyên xwe yên rastîn nas nakin û nirxên çîna serdest qebûl dikin. Ev têgeh îdîa dike 

ku çînên bindest nirxên çîna serdest qebûl dikin û dibînin ku ev nirx û pêşniyaz xwezayî ne, lê 

di rastiyê de ne di berjewendiya wan de ne. Mînak, karkerên ku wisa bawer dikin pergala 

kapîtalîzmê di berjewendiya wan de ye, herçend ku ew ji hêla vê pergalê ve têne xebitandin. 

Herwiha, takekesên ku ji ber nasnameya wan a çandî bi awayekî dijwar ji bo berjewendiyên 

elîtên xwe têdikoşin. 

Hişê venasînî (cognitive intelligence) Hêz û şiyana ramana mantiqî analîzkirin û 

çareserkirina girîft û pirsgirêkan bi karanîna têgihiştinê. Ev hêz û şiyana ku pirî caran bi test û 

pîvanên IQ tê pîvandin, lê di rastiyê de gelekî berfirehtir e. Mînak, çareserkirina bêpergalî û 

pirsgirêkeke bîrkarî (matematîkê) bi ramana şîkarî û analîtîk an jî destnîşankirina paternekê di 

daneyên aloz û tevlihev de. Herwiha, hêz û şiyana dahênanê û stratejîpêşxistina ji bo 

pirsgirêkên kompleks. 

Hişê xwezayî (natural intelligence) Hêz û şiyanên hişî yên mirovî, weke ramîn, hest û 

afirînerî ku bi xwezayî di mirov de hene, berevajî hişê çêkirî. Ev cureya hişmendiyê ji bo 

mirov û jîndarên din xwezayî ye û ji rêya pêşveçûna genetîkî û perwerdehiyê diyar dibe. 

Mînak, hêz û şiyana mirovî ya nivîsandina helbestekê an jî şiyana ku zarokek pê zimanê xwe 

hîn dibe bêyî hînbûna formel. Herwiha, hişmendiya ku jîndar pê xwe li jîngeha xwe adapte 

dikin. 

Hişî / jîrî / zîrekî (intelligence) Kapasîteya fêrbûn, têgihiştin, çareserkirina kêşe û pirsgirêkan 

û guncandina bi rewşên nû re. Ev têgeh berfireh e û dikare li gorî çand û têgihiştinên cuda bê 

pênasekirin. Mînak, jîriya takekesekî ku zû fêrî karanîna amûrekê dibe. Herwiha, hêz û şiyana 

ku mamosteyek pê fêm dike ka çawa dersekê li gorî hewcedariyên şakirtan adaptê bike. 

Hişmendî (awareness) Zanîna li ser rewş, tişt an rûdanekê, çi derûnî, civakî an jîngehî be. 

Hişmendî berî hişî (intelligence) tê û bingeha fêm û têgihiştinê ye. Mînak, hişmendiya li ser 

veguhertinên avhewayê. Herwiha, zanîna li ser çawaniya bandora kiryarên mirov li ser 

jîngehê an jî haydariya ji tundiyê di civakê de. 

Hişmendî (consciousness) Têgeha hişmendiyê bi giştî tê wateya hebûna hiş, zanîn û 

agahdariya takekesekî an tiştekî ji bo xwe û derdorê xwe. Di felsefe û zanistê de, hişmendî 

yek ji mijarên herî aloz û balkêş e. Zanîna mirov a li ser rewşa xwe, jiyana xwe ya derûnî û 

têkiliyên xwe yên bi derdora xwe re. 

Hişmendî (mindfulness) Haydariya têr û tijî ya ji rewşa xwe ye niha. Cihê ku mirov li ser 

niha ye, ne li ser derbasbûyîn an siberojê. Jiyanê bi temamî û bi agahî bijîn. Hêz û şiyana 

hebûna di kêliya niha de, bi baldariya têkûz û bêdawerî. Hişmendî baldariya li ser bîr, hest û 

hîsên fizîkî yên di kêliyê de ye, bêyî ku daweriyê li ser wan bike. 

Hişmendî (sati) (mindfulness) Rewşa baldariya tam a li ser kêlika niha, bêyî darazkirinê. Di 

pratîkên Budîst de beşeka giring e û niha di terapiyên modern de jî tê bikaranîn. Hişmendî 

behsa hebûna hişmendane û hişyar di kêlika niha de dike, bê ku mirov bi ramanên derbarê 

bûrî an pêşerojê de bê mijûlkirin. Ev rewş dihêle ku mirov ramanên xwe, hestên xwe û 

tevgerên xwe bişopîne bêyî ku wan daraz bike. Mînak, medîtasyona ku mirov bi baldarî bala 

xwe dide bêhnstandin û vegirtina herikîna ramanan an jî meşa hişmendane ku di dema meşê 

de baldarî li laş û derdorê tê kirin. 

Hişmendîkirin (consciousness-raising) Pêvajoya hişyarkirina civakê li ser arîşe û pirsgirêk û 

mafên wan. Ev mekanîzme di tevgerên civakî de, bi taybetî di tevgera jinê ya salên 1960-70an 

de, giring bû. Bi rêya hişmendîkirinê, kom li pirsgirêkên şexsî yên hevpar dinihêrin da ku 

bibînin ka çawa ev pirsgirêk bi pergalên mezin ve girêdayî ne. Ev pêvajo alîkarî dike ku 

mirov têbigihêje ku kêşe û pirsgirêkên takekesane carinan bi çalakiyên siyasî ve girêdayî ne. 

Mînak, komên jinan ên ku tecrûbeyên xwe parve dikin da ku rêbazên pergalatîk ên cihêkariyê 

nas bikin an jî panelên ku li ser bêpergalî û pirsgirêkên nijadperestiyê di civakê de agahdariyê 

belav dikin. 

Hişmendiya civakî (social awareness) Zanîna li ser têkiliyên civakî û normên wan, 

têgihiştina bêpergalî û pirsgirêkên civakî û têgihiştina bandor û berpirsiyariyên civakî ye. 

Hişmendiya civakî behsa şiyana mirov a fêmkirina rewşên civakî, xwendina zimanê laşî û 

nîşanên civakî û fêmkirina bandora kiryarên xwe li ser civakê dike. Mînak, mamosteyekî ku 

têdigihêje ka çawa rewşa malbatî ya şagirtan bandorê li ser pêşveçûna wan a akademîk dike 

an jî karsazekî ku ji bandora biryarên wî yên kar li ser civaka herêmî haydar e. 

Hişmendiya derewîn / pûçel (false consciousness) Têgeha Marksîst a ku dibêje çîna kedkar 

ji ber xapandina îdeolojîk ji berjewendiyên xwe yên rastîn haydar nîne. Li gorî vê têgehê, 

sermayedarî û îdeolojiyên wê yên domdar, weke dîn, neteweperestî û lîberalîzm, çînên bindest 

ji berjewendiyên wan ên heyban (objektif) dûr dixin. Mînak, karkerên ku li dijî sendîkayan 

dengê xwe didin, herçend ku sendîka dê ji bo meaş û şertên baştir têbikoşe an jî proleterya ku 

nirxên burjûwaziyê dipejirîne tevî ku ev nirx di berjewendiya çîna sermayedar de ne. 

Hişmendiya dîjîtal (digital mindfulness) Bikaranîna teknolojiyê bi awayekî hişyar û 

balansdîtî; biryardayîna hişyar derbarê dema û çawaniya bikaranîna amûrên dîjîtal. Ev têgeh 

behsa afirandina têkiliyeke hişmend û bi sînor bi cihana dîjîtal re dike, da ku teknolojî jiyana 

me zêde nekişîne û bibe alîkarê me, ne asteng. Mînak, danîna demên diyarkirî yên bê-tekno di 

rojê de, bikaranîna sepanên ku bikaranîna medyaya civakî kontrol dikin an jî veqetandina 

cihên bêtekno di malê de weke odeyên razanê. 

Hişmendiya geşedanê (growth mindset) Bawerkirina ku hêz û şiyan û jêhatîbûn bi 

hewldanê dikarin werin geşkirin û pêşxistin, li şûna ku biramanin ku ew tiştên sabît in. 

Takekeesên ku xwedî hişmendiya geşedanê ne, kêşe û pirsgirêk û astengiyan weke fersendên 

hînbûnê dibînin, ne weke nîşanên têkçûnê. Mînak, xwendekara ku piştî têkçûna di ezmûnekê 

de, ji xwe re dibêje "Ez ê hewl bidim ku vê carê stratejiyeke nû ya xwendinê bikar bînim", li 

şûna ku bibêje "Ez di bîrkariyê (matematik) de ne jêhatî me". 

Hişmendiya hestî (emotional awareness) Zanîna li ser hestên xwebûna xwe û yên takekesên 

din ku fêm û têgihiştin û rêvebirina hestan vedihewîne. Ev behsa hêz û şiyana naskirina, 

têgihiştina û rêvebirina hestan dike û beşeke giring a jîriya ango hişê hestî (emotional 

intelligence) ye. Mînak, naskirina xemgîniya hevalekî bi çavdêrîkirina zimanê laşî wî, 

fêmkirina ka çima mirov li hember rûdaneke diyar bi hêrs e an jî zanîna ka kengê divê mirov 

ji bo rihetkirina xwe bêhna xwe berde. 

Hişmendiya hunerî (artistic consciousness) Haydarbûna ji hêmanên hunerî, weke estetîk, 

afirînerî û wateyên di karên hunerî de. Ev têgeh behsa hêz û şiyana têgihiştin û nirxandina 

hunerê bi awayekî kûr dike û fêmkirina çawa ku huner dikare bandorê li ser hestên me, 

ramanên me û civaka me bike. Mînak, têgihiştina wateya sembolîk a tabloyeke hunermendekî, 

fêmkirina ka çawa melodî û rîtm di muzîkê de hestên cûda diafirînin an jî şirovekirina 

paşxaneya dîrokî ya hunereke diyar. 

Hişmendiya jîngehî (environmental consciousness) Zanîna li ser giringiya parastina xweza, 

jîngeh û çavkaniyên xwezayî ku bi gelemperî bi hestiyariyê re tê. Ev têgeh behsa têgihiştina 

bandora çalakiyên mirovî li ser jîngehê dike û hewldana kêmkirina bandorên neyînî. Mînak, 

hilbijartina kêmkirina karanîna plastîkê ji bo kêmkirina qirêjiyê, piştgirîkirina polîtîkayên 

enerjiya paqij an jî bikaranîna wesayitên gelemperî li şûna erebeyên şexsî. 

Hişmendiya komê (group consciousness) Behsa bîr, bawerî û nirxên hevpar ên endamên 

komekê dike. Têgiheke giring di derûnnasiya civakî de ku nîşanî me dide çawa endamên 

komekê dikarin hestên hevpar, armancên hevpar û motîvasyonên hevpar biafirînin. Mînak, 

Hîsa yekbûnê di nav endamên partiyeke siyasî de, hestên hevpar ên dema bobelatekê di 

civakê de an jî bîreweriyên hevpar ên di nav komeke etnîkî an neteweyî de. 

Hişmendiya laş (body awareness) Hişyarbûna li ser hest û tevger û reftarên laş. Ev têgeh 

behsa zanîna mirov a li ser laşê xwe dike, weke zanîna li ser rewşa fîzîkî, hestên bedenî û 

veguhertinên di laş de. Mînak, haydariya ji bêhnstandinê di dema meşê de, naskirina 

veguhertinên di tansiyonê de dema stresê an jî haydarî ji rîtma dilê xwe di dema werzişê de. 

Hişmendiya metavenasînî (metacognitive awareness) Hişyarbûna li ser pêvajoyên xwe yên 

fikr û ramandinê. Ev têgeh behsa hêz û şiyana mirov a fêmkirina çawaniya ramandin, bîranîn 

û hînbûna xwe dike. Takekesên ku xwedî hişmendiya metavenasînî ne, dikarin bibînin ka 

kengî fêm û têgihiştina wan kêm e û ka çawa çêtir hîn bibin. Mînak, zanîna ku mirov ji 

sepandina teoriyê di pratîkê de çêtir fêr dibe, fêmkirina ka çi cure materyala xwendinê baştir 

di bîra mirov de dimîne an jî naskirina qels û hêzên xwe yên hînbûnê. 

Hişmendiya neteweyî (national consciousness) Hişyariya derbarê nasnameya neteweyî û 

mafên wê de. Ev têgeh behsa fêmkirina komekî weke neteweyekê dike, bi zimanekî hevpar, 

dîrokeke hevpar, çandeke hevpar û daxwazên siyasî yên hevpar. Mînak Pêşveçûn û geşkirina 

hişmendiya neteweyî di nav gelê kurd de, hestên neteweparêzî di dema serxwebûna welatekî 

de an jî têkoşîna ji bo mafên neteweyî yên komeke diyar. 

Hişmendiya quantumê (quantum consciousness) Bîrdoziyên ku dibêjin hişmendî encama 

pêvajoyên quantumê ye ku di mêjî de çêdibin. Ev teorî hewl didin ku têkiliyên di navbera 

fîzîka quantumê û şiyana hişmendiyê ya mirovî de rave bikin û pêşniyar dikin ku quantum 

mechanics dikare hinek taybetmendiyên hişmendiyê rave bike ku bi bîrdoziyên klasîk nayên 

ravekirin. Mînak, bîrdoziya "Objective Reduction" a Roger Penrose û Stuart Hameroff ku 

pêşniyar dike ku hişmendî ji pêvajoyên quantumê yên di mîkrotubûlan de peyda dibe an jî 

lêkolînên li ser ka çawa pêvajoyên quantumê di fotosîntezê de dikarin di pêvajoyên zindewerî 

ên aloz de rolek bilîzin. 

Hişmendiya semantîk (semantic AI) Cureyeke HÇ ye ku li ser fêmkirina wateya têgehan û 

têkiliyên di navbera wan de disekine. Armanca wê ew e ku ne tenê peyvan, lê wateya wan jî 

fêm bike. Di warê lêgerîn û pêşniyarkirina agahiyan de tê bikaranîn. 

Hişmendiya xwebûnê (self-awareness) Zanîna li ser taybetmendî, hest, raman, tevger û 

reftarên xwe ku rê dide takekesî ku xwe baştir nas bike û biryarên hişmend bide. Mînak, 

têgihiştina ku takekes di rewşên stresê de zû hêrs dibe û hewl dide wê kontrol bike. 

Hişmendiya zayendî (sexual awareness) Zanîna li ser nasnameya zayendî, meylên zayendî û 

têkiliyên zayendî ku bi têgihiştina sînor, razîbûn û nirxên takekesane re têkildar e. Mînak, 

takekesek ku nasnameya xwe ya zayendî kişf dike û bi rehetî wê di civakê de parve dike. 

Hişmendiya xwebûna xwe ya kontrolkirî di kêliyê de (controlled senseofself in the 

moment) Hêz û şiyana baldariya li ser serpêhatî û tecrûbeya xwe di kêliya niha de bi rengekî 

kontrolkirî û bêdawerî. Ev têgeh reftar û tevgerîna bi agahî, nehikumdarî li ser azmûna 

navxweyî û hesta xwebûna xwe vedihewîne. 

Hişwendatî (amnesia) Windabûna bîranînê ku ji ber sedemên cûda weke trawma, nexweşî 

yan jî qezayê çêdibe. Ev rewş dikare demkî an jî demdirêj be û beşên cûda yên bîranînê 

bandor bike. 

Hişyarî (alertness) Rewşa amadebûn û hişyarbûna zihnî û fizîkî ji bo bersivdana zû li 

hemberî rewş an rûdanan. Mînak, şofêrek ku di trafîqê de hişyar e da ku ji qezayan dûr 

bikeve. 

Hişyarî (awareness) Zanîna an têgihiştina li ser rewş, mijar an tiştekî ku dikare civakî, 

takekesane an jîngehî be. Mînak, hişyariya li ser giringiya vezîvirandina zibil û gilêş (çopan) 

ji bo parastina jîngehê. 

Hişyarî û baldarî (mindfulness) Têgehek e ku dihêle mirov bi zanebûn li ser rûdanek an 

rewşek raman û hizirînê bike bêyî ku bikeve nava darazîkirinê. Ev têgeh bûye beşek giring di 

terapiyên modern de ji bo kêmkirina stres û zêdekirina hişmendiyê. 

Hişyariya civakî (social awareness) Zanîn û fêmkirina civakê der barê grooming û xetereyên 

wê. Zêdekirina hişyariya civakî dikare bibe alîkar di kêmkirina rûdanên grooming de, bi 

taybetî di parastina zarokan û komên peljen û hesas de. 

Hişyariya rexneyî (critical awareness) û ramana rexnegir (critical thinking) Du hêz û 

şiyanên giring in ku alîkariya mirovan dikin da ku bikaribin xwe ji propagandayê biparêzin û 

bi awayekî heybanî (objektif) rûdanan binirxînin. Ev hêz û şiyan ji bo biryardayîna hişmendî 

û perwerdehiya demokratîk giring in. 

Hişyarkar (admonishment) Tiştên ku dibe sedema hişyarbûna mirov. Di bîrdoziya hînbûnê 

de weke "stimulus" (hişyaker) tê zanîn û roleke giring di pêvajoya fêrbûnê de dilîze. 

Hiyerarşiya bersivdayînê (hierarchy of response) Awayê ku laş bi rêzê ji sê pergalên 

sereke sûd werdigire di rewşên metirsiyê de. Ev pergal ji hiyerarşiya li jêr pêk tê pergala 

parasîmpatîc, pergala sîmpatîk û pergala lîmbîk. 

Hiyerarşiya civakî (social hierarchy) Rêkxistina civakê li ser bingeha asta hêz, statû an 

bandorê ku tê de takekes an kom li gorî çîn, dewlemendî, kar an nirxên civakî li jor an jêr têne 

dabeşkirin. Mînak, di civakekê de, rêveberên payebilind li jorê hiyerarşiyê ne, lê karkerên 

asayî li jêr in. 

Hiyerarşiya pêdiviyan (hierarchy of needs) Bîrdoziya Abraham Maslow e ku pêdiviyên 

mirovî li gorî giringiya wan di pênc astan de dide nîşandan, ji pêdiviyên fîzyolojîk 

(physiological needs) heta pêdiviyên xwe-pêkanînê (self-actualization needs). Ev model 

giringiyê dide têgihiştina motîvasyona mirovî. 

Hiyerarşiya zimên (language hierarchy) Têgeheke ku diyar dike çawa di civakekê de hin 

ziman li ser hinên din tên hilbijartin. Ev rewş, bi taybetî di warê perwerdehî û jiyana fermî de 

xwe nîşanî me dide û dibe sedema arîşe û pirsgirêkên civakî û derûnî. Di encama vê 

hiyerarşiyê de, axêverên zimanan ên ku di rêza jêr de ne, dikarin hestên kêmayetî û şermê 

bijîn. 

Hormon (hormone) Madeyên kîmyewî yên ku ji bez û organên cuda tên berdan û bandoreke 

giring li ser reftaran dikin. Hormon di pêvajoyên weke mezinbûn, zayendîtiyê, metabolîzm û 

hestan de rolên giring dilîzin. 

Hûbrîsa dîjîtal (digital hubris) Têgeh nîşanî me dide ka çawa medyaya civakî dikare 

bandorê li geşedana sendroma hûbrîsê bike ku bi zêdebûna xwe-bawerî, mezinkirina xwe û 

kêm-xemkirina takekesên din tê naskirin, bi taybetî di nav takekesên ku di platformên dîjîtal 

de navdarî an hêzekê bi dest dixin. Medyaya civakî, bi taybetî platformên weke Instagram, 

Twitter û TikTok, dikare vê sendromê bi rêya xwe-gihandina zêde, pejirandina domdar 

(eibandin, layke, şîrove) û afirandina wêneyekî "îdealîzekirî" yê xwe han û teşwîq bike. 

Huner weke terapiyê (art as therapy) Huner weke terapiyê behsa bikaranîna çalakiyên 

hunerî (weke boyaxkirin, nivîsandin, muzîk, dans an şano) ji bo armancên derûnî û terapotîk 

dike. Ev forma terapiyê li ser vê baweriyê ye ku pêvajoya afirandinê dikare rê bide mirov ku 

hest û fikarên xwe yên di bin hişmendiyê de derxe holê, trawmayên berê bipejirîne û xwe-

pêşketinê pêk bîne. Huner weke terapiyê tê bikaranîn ji bo gelek bêpergalî û pirsgirêkên 

derûnî weke depresyon, NSPT (PTSD), fikar û pirsgirêkên kesayetiyê. Terapotên hunerî 

pisporên taybet in ku bi riya hunerê alîkariya takekesên bi nexweşî û pirsgirêkên derûnî dikin. 

Lêkolînên zanistî bandorên erênî yên hunerê weke terapiyê li ser baştirkirina xwe-pejirandinê, 

kêmkirina stresê û zêdekirina têgihiştina derûnî piştrast dikin. 

Hunerî (artistic) Têkildarî afirandin, estetîk an çalakiyên hunerî yên weke wêne, muzîk an 

edebiyat. Mînak, şêwaza hunerî ya tabloyeke modern. 

Pêhesîn / pêjn di çareserkirina pirsgirêkan de (intuition in problem solving) Hêz û şiyana 

gihîştina çareseriyên bêyî ramana mantiqî ya zelal ku bi gelemperî li ser hest an tecrûbeyên 

berê disekine. Mînak, hunermendek ku bi pêjnê rengên tabloyê hilbijêre. 

Îstismara zarokan (child abuse) Zirardana fizîkî, derûnî, zayendî an îhmalkariya li hemberî 

zarokan. Mînak, lêdana zarokekê an nebûna lênêrîna pêwîst. Ev cihê xemgîniyê ye û divê 

civak ji bo berevanî û parastina zarokan hişyar be. 

Îdealîzekirin (idealization) Pêvajoya ku takekesek (bi taybetî yê windakirî) weke bêkêmasî 

an bêxelet tê dîtin ku dikare şîna normal asteng bike. Mînak, malbatek ku takekesê mirî tenê 

bi taybetmendiyên erênî bi bîr tîne. 

Îfadeyên nomotetîk / nirxgerî (nomothetic statement) Daxuyaniyên ku qanûn an prensîpên 

giştî yên derbasdar li ser gelek rewşan diyar dikin. Mînak, "stres bandorê li tendirustiya derûnî 

dike" weke îfadeyeke nomotetîk. 

Îhmal (neglect) Nebûna lênêrîn, baldarî an piştgiriya pêwîst, bi taybetî ji aliyê takekesên 

berpirsyar ve. Mînak, dêûbavên ku hewcedariyên zarokên xwe yên xwarin û perwerdehiyê 

paşguh dikin. 

Îhmalkarî (neglect) Bi awayekî giştî, nebûna baldariya guncav li ser takekes an 

berpirsyariyan. Mînak, îhmalkariya tendirustiya xwe bi neçûyîna bijîşk. 

Îltîhab (inflammation) Bersiva zindewerî a laş li hemberî zirar an enfeksiyonê ku bi sorî, 

werimîn an êşê tê nîşankirin. Mînak, îltîhaba piştî birînekê. 

Îmaj (image) Wêneyekî zihnî an fizîkî ku tiştekî temsîl dike. Mînak, wêneyê dîtbarî yê 

çiyayekê di hişê takekesekî de. 

Îmaj / xeyal (image) Wêneyên ku di hişê mirov de têne çêkirin, bi gelemperî bi xeyal an 

bîranînan ve girêdayî. Mînak, xeyalkirina plajekê dema ku takekes li malê ye. 

Îmaja xwebûnê (self image) Têgihiştina takekes li ser xwebûna ku xuyang, taybetmendî û 

nirxên wî vedihewîne. Mînak, takekesek ku xwebûna xwe weke bihêz û serbixwe dibîne. 

Îmaja zayendî (sexual image) Wêneyekî zihnî an fizîkî ku bi zayendî, arezû, daxwaz an 

nasnameya zayendî ve têkildar e. Mînak, wêneyê bedenekî di reklamekê de ku zayendîtiyê 

tekez dike. 

Înkar (denial) Redkirina rastiyekê an nebûna qebûlkirina encamên kiryarekê. Mînak, 

takekesek ku nexweşiya xwe înkar dike herçend delîl hebin jî. 

Îstismar (abuse) Kiryarên bi zanebûn ku zirarê didin takekesekî din, çi fizîkî, derûnî, zayendî 

an aborî be. Mînak, destdirêjiya fizîkî an manîpûlasyona derûnî. 

Îstîsmara derûnî (psychological abuse) Zirardana derûnî bi rêya kiryaran weke 

şermezarkirin, gefxwarin an manîpûlasyon. Mînak, takekesek ku bi domdarî hevjînê xwe kêm 

dibîne. 

Îstismara zayendî ya zarokan (child sexual abuse) Her cure têkiliya zayendî ya li hemberî 

zarokan, çi fizîkî, devkî an dîtbarî be ku ji aliyê mezinan ve tê kirin. Mînak, destavêtina 

nepenî li zarokekê. 

Îtibara hevdemî (concurrent validity) Asta ku encamên testekê bi pîvanên din ên ku di 

heman demê de têne girtin re lihevhatî ne. Mînak, testeke hişê hestî ku bi pîvanên din ên hestî 

re encamên wekhev dide. 

Îtibara neverokî (content validity) Asta ku pirsên testekê bi temamî tiştê ku tê xwestin 

bipîvin vedihewîne. Mînak, testeke matematîkê ku hemû mijarên polê vedihewîne. 

Îtibara sazker / avaker (construct validity) Asta ku testek bi rastî têgehên razber ên ku tê 

xwestin bipîvin (mîna hişê hestî) dipîve. Mînak, testeke depresyonê ku bi rastî nîşanên 

depresyonê dipîve, ne tenê stresê. 

Îzolasyon (isolation) Cudabûna fizîkî an derûnî ya takekes an komekê ji civakê. Mînak, 

takekesek ku di dema pandemiyê de li malê dimîne. 

Îzolasyona civakî (social isolation) Vekişîna takekesekî ji têkiliyên civakî ku dibe sedema 

tenêbûnê. Mînak, takekesekî pîr ku têkiliyên wî bi hevalan re kêm bûne. 

Îzolekirin (isolation) Rêwazî taktîka ku takekesek ji piştgiriya civakî an dîtinên alternatîf tê 

qutkirin, bi gelemperî di çarçoveya îstismarê de. Mînak, îstismarkarek ku mexdûrê xwe ji 

malbatê dûr dixe. 

Jankêş (suffering) Hîskirina êş, azar an nakokiyên derûnî an fizîkî. Mînak, jankêşî piştî 

windakirina takekesekî nêzîk. 

Jêderanîna mentiqî yan mihekeme (deductive logic or reasoning) Pêvajoya ku encam ji 

pêşniyarên giştî bi rêya mantiqê têne derxistin. Mînak, "hemû mirov mirin in, ez mirov im, ji 

ber vê yekê ez ê bimirim." 

Jehrbûna hêzê (power poisoning) Veguherîna neyînî ya kesayetiyê ji ber bidestxistina hêzê 

ku dibe sedema hûbrîs, bêhevdilî an xwe-perestiyê. Mînak, rêberek ku piştî gihîştina hêzê 

takekesên din kêm dibîne. 

Jêpiştrastî / pêbawerî (dependability) Asta ku encamên lêkolînê bi awayekî domdar û 

mantiqî bi daneyan ve girêdayî ne û dikarin werin dubarekirin. Mînak, lêkolînek ku encamên 

wê di ceribandinên cuda de yek in. 

Jibîrkirin (forgetting) Windakirina agahî an bîranînan ji bîrê ku dibe ji ber dem, têkçûna bîrê 

an astengî. Mînak, jibîrkirina navê takekesekî piştî demeke dirêj. 

Jidayikbûna derûnî (psychological birth) Têgeha Margaret Mahler ku pêvajoya avabûna 

kesayetî û serxwebûna derûnî ya zarokê piştî jidayikbûna fizîkî nîşanî me dide. Mînak, 

zarokek ku di 2-3 saliya xwe de dest bi serxwebûnê dike. 

Jihevdeketin (breakdown) Rewşa têkçûnê, çi fizîkî, derûnî an civakî be. Mînak, 

jihevdeketina têkiliyeke zewacê ji ber nebûna baweriyê. 

Jihevdeketina hestî (emotional breakdown) Rewşa ku hest bi awayekî bêkontrol têne 

hîskirin, bi gelemperî ji ber stres an trawma. Mînak, girîna bêrawestan piştî rûdaneke xemgîn. 

Jihevdeketina zihnî (mental breakdown) Têkçûna tendirustiya derûnî ji ber zêdebûna stres, 

trawma an nexweşiyên derûnî. Mînak, takekesek ku ji ber zêdebarê kar nikare bifikire an 

bixebite. 

Jihevqutbûna afirîner (creative splitting) Jihevqutbûna afirîner cureyekî jihevqutbûna 

derûnî ye ku di nav çarçoveya afirinandinê de tê dîtin. Ev têgeh behsa pêvajoya derûnî ya 

takekesên ku dikarin cudahiya di navbera rastiya jiyanê û dinyaya xeyalî ya afirîner de çêkin, 

lê di heman demê de van her du aliyan di nav xwe de cih bidin dike. Ev cureyê jihevqutbûnê, 

li berevajî jihevqutbûna nexweşî, dikare bibe çavkaniya xeyalkirinên nû, fikirên nû û 

afirîneriyê. Gelek hunermed, nivîskar û zanista dikarin vê jihevqutbûna afirîner bi kar bînin ji 

bo afirandinên xwe. Lêkolînan nîşanî me daye ku takekesên bi jihevqutbûna afirîner di 

çareserkirina arîşe û pirsgirêkan de bêhtir efektif (bibandor) in û dikarin nêrînên cuda bigirin 

ji bo mijarên cihê. 

Jihevqutbûna nasnameya çandî (cultural identity splitting) Jihevqutbûna nasnameya çandî 

behsa pêvajoya parçebûna nasnameya takekesên ku di nav çandên cuda de dijîn an mezin 

dibin dike. Ev rewş dikare ji bo koçber, zarokên malbatên tevlihev an takekesên ku di nav 

civakên pirrçandî de dijîn çêbibe. Takekesên bi vê rewşê dikarin di navbera nirx, ziman û 

adetên çandên cuda de jihevqutbûnekê bijîn. Ev jihevqutbûn dikare hem zehmetiyan çêke 

(weke nakokiyên di nav nasnameyê de, hestên cudatiyê û zehmetiyên di endambûna komekê 

de) hem jî destkeftiyên erênî (weke têgihiştineke berfireh a dinyayê, zimanên zêde û 

adaptbûna hêsan). Stratejiyên derûnî yên weke entegrasyona çandî ku hemû aliyên nasnameya 

çandî vedihewîne, dikarin alîkariya vê rewşê bikin. 

Jinên ducanî (pregnant women) Jinên ducanî di qada derûnnasiyê de weke komeke taybet 

tên lêkolîn ji ber veguherînên zindewerî, hormonî û derûnî yên ku ew di dema ducaniyê de 

dijîn. Di vê demê de, jin dikarin spektrûmeke berfireh a hestan bijîn, weke kêf, fikar, tirsa ji 

bo tendirustiya zarok û stres li ser veguherînên jiyanê. Ducanî dikare bandorê li ser nasname, 

têkiliyên civakî û hevsengiyan di malbatê de bike. Hêmanên weke piştgiriya civakî, têkiliyek 

erênî bi hevjîn re û tendirustiya derûnî ya berê dikarin bandorê li ser azmûna ducaniyê bikin. 

Lêkolînê nîşan daye ku stresa zêde di dema ducaniyê de dikare bandoreke neyînî li ser 

tendirustiya dê û zarok bike, lewma pêdivî bi piştgiriya derûnî di vê demê de heye. 

Jîngeh (habitus) Têgehek ku ji aliyê civaknasê Fransî Pierre Bourdieu ve hatiye bikaranîn ku 

behsa pergaleke daçandî ya hîs, nirx, tevger, reftar û exlaqê dike. Ev pergal ji aliyê 

perwerdehî, çand û tecrûbeyên jiyanê ve tê çêkirin û bandorê li ser bizav û biryarên 

takekesekî dike, lê di heman demê de ne bi temamî haydar e. 

Jîngeha demildest (immediate environment) Takekesên li dora me û jîngeha me ya 

rasterast ku bandorê (tesîrê) li ser afirîneriya me dike, weke malbat, hevrê û kargehên me. 

Jîngeha ewle û bi piştgiriyê (safe and supportive environment) Hawirdoreke ku tê de 

takekes xwe ewle û bi piştgirî hîs dike ku ji bo geşkirina nûşiyanê giring e. 

Jinparêzî / femînîzîm (feminism) Tevgera sincî (exlaqî), civakî û siyasî ku dixwaze 

wekheviya jin û mêran pêşve bibe û li dijî neheqiyên li hemberî jinan derdikeve. 

Jiyana taybet (privacy) Qada veşartî ya jiyana mirov ku bi rûmetê re têkiliyeke xurt heye. 

Jiyana taybet mafekî bingehîn e ku ji bo tendirustiya derûnî û xwe-pejirandinê giring e. 

Jiyana tendirust (healthy lifestyle) Jiyana bi xwarina baş, werzîş û xewa baş. Ev rêbaz ji bo 

berevanî û parastina tendirustiya fizîkî û derûnî bingehîn e. 

Jiyaneke baş (good life) Jiyaneke baş têgeheke derûnnasiyê ya ku ji aliyê derûnnasên 

mirovger ve hatiye pêşkêşkirin, bi taybetî ji aliyê Abraham Maslow û Carl Rogers ve. Ev 

têgeh li ser wateya jiyaneke bi kêf û rûmet disekine. Li gorî vê nêrînê, jiyaneke baş ew jiyan e 

ku mirov tê de xwe-rastkirinê pêk tîne anku potansiyela xwe bi temamî bi kar tîne. Têgehên 

din yên girêdayî jiyaneke baş ecibandin û pejirandina xwe, hest û pêwendiyên rast, serxwebûn 

û azadî û hestên watedariya jiyanê dihewîne. Di derûnnasiya erênî de, jiyaneke baş bi riya kêf, 

têkiliyên erênî û wateya jiyanê tê şîrovekirin. Têgeha jiyaneke baş li gorî çand û civakan 

vediguhere û bi demê re diguhere. 

Kakila mirovbûnê (essence of being human) Bill Miller di kitêba xwe de dudilî weke 

"kakila mirovbûnê" binav dike ango weke taybetmendiyeke bingehîn a hebûn û xwebûna 

mirov. Ev îdîa giringiya dudiliyê weke beşeke bingehîn a mirovahiyê diyar dike. 

Kalîteya jiyanê (quality of life) Asta razîbûn û dilşadiya jiyana takekesekî ku bi tendirustî, 

aborî, têkiliyên civakî, ewlehî û gihîştina çavkaniyan ve girêdayî ye. Mînak, jiyana bi 

tendirustiya baş, karê bi îstîqrar û têkiliyên xurt weke kalîteya jiyanê ya bilind tê dîtin. 

Kamilparêzî (perfectionism) Meyla ku her tişt bêkêmasî û bê qisûr be ku dibe sedema stresê 

an ne razîbûna domdar. Di narsîsîzma qirfok (vulnerable narcissism) de, kamilparêzî bi 

gelemperî bi tirsa rexneyê ve têkildar e. Mînak, Takekesek ku bi saetan li ser projeyekê 

dixebite ji ber ku ji xeletiyên biçûk ditirse. 

Kapasîteyên madî (material capabilities) Çavkaniyên fizîkî yên dewlet an rêxistinekê, weke 

hêza aborî, leşkerî, binyadî û teknolojiyê. Mînak, hêza leşkerî û aboriya dewleteke weke çînê 

kapasîteyên wê yên madî nîşan didin. 

Kar û pîşe (work and profession) Çalakî an erka ku takekes ji bo debara xwe, pêşkeftina 

takekesane an xizmeta civakê dike. Mînak, mamostetî an endezyariyê weke pîşeyên ku zanîn 

û şiyanên taybet dixwazin. 

Karbidestiya pîşeyî (professional competence) Karbidestiya pîşeyî behsa şiyan, zanîn û 

helwestên pêwîst ji bo serkeftinê di karekî de dike. Di derûnnasiyê de, karbidestiya pîşeyî 

taybetmendiyên weke zanista teorîkî, şiyanên teknîkî, zanîna etîk û qanûnî û jêhatîbûna di 

ragihandin û danûstandinê de vedihewîne. Fêrkarên derûnnasiyê gelek caran van 

karbidestiyên pîşeyî bi riya perwerdehî, tecrûbe û şagirtiyê pêş dixin. Karbidestiya pîşeyî ne 

tenê zanîn e, lê herwiha şiyana sepandina vê zanînê ye di rewşên rastîn de. Karbidestiya pîşeyî 

ji bo pêkanîna xizmetên kalîteyî, rêzgirtina li etîkê û bi dest xistina bawerî û rêzgirtina rawêjer 

an beşdaran giring e. 

Karesat / aşîtên ji destê mirovan (human-made disasters) Rûdanên birîn û zedekar ên ku ji 

ber çalakiyên mirovî çêdibin, mînak, qezayên trafîkê, şer, pevçûn, têkçûna jîngehê an rûdanên 

endustrî. 

Karîzma û bandora civakî (charisma and social influence) Karîzma û bandora civakî 

behsa karîzma weke taybetmendî û çawa takekesên karîzmatîk dikarin bandorê li ser ramanên 

takekesên din bikin dike. Karîzma têkildarî taybetmendiyên weke cazibedarî, jêhatîbûna 

ragihandinê û baweriya bi xwebûna xwe ye ku dihêle takekesên din bawer bikin û bişopînin. 

Takekesên bi karîzma hestên erênî di takekesên din de çêdikin û dikarin pêşengiya komekê 

bigirin. Hêmanên bandora civakî yên weke otorîte, hejmarî, girêdana civakî û naskirinê tev bi 

karîzmayê re dixebitin û bandorê li ser tevger û reftarên komê dikin. Karîzma dikare hem ji bo 

armancên baş hem jî yên xirab were bikaranîn, li gorî nêrîn û armancên takekesê karîzmatîk. 

Karîzma û serokatî (charisma and leadership) Karîzma û serokatî behsa çawa karîzma 

(şiyana kişandina takekesên din û bandorîkirina wan) û serokatî (rêberiyek efektîf a koman) bi 

hev re têkildar in dike. Serokatiya karîzmatîk di nav bîrdoziyên serokatiyê de cihekî taybet 

digire ji ber ku ev serok dikarin vîzyon û hêviyên mezin di peyrevên xwe de çêkin û wan ji bo 

armanca hevpar bişidînin. Lêkolîn nîşanî me didin ku serokê karîzmatîk bi riya ragihandina 

efektîf, nirxên bilind û bihêz û hestên erênî bandorê li ser peyrevên xwe dikin. Ev serok 

dikarin di demên qeyran û qirîzê de gelekî bandorker bin û dikarin veguherînên mezin pêk 

bînin. Lêbelê, karîzma hertim bi serokatiya bibandor re nayê. Serokê ku bi tenê li ser 

karîzmaya xwe bisekinin, bêyî hêz û şiyanên rêveberiyê yên bingehîn dikarin têkbiçin. Ji 

lewma, terkîba karîzma û şiyanên teknîkî yên serokatiyê bi giştî serkeftina herî mezin tîne. 

Karparêzî (utilitariannism) Bîrdoziyeke etîkê ye ku dibêje karên baş ew in ku xêr û şadiyê ji 

bo zêdetirîn takekesan zêde dikin. Li gorî vê dîtinê, rastiyek an çewtiya kiryarekê bi encamên 

wê ve girêdayî ye, ne bi niyeta wê ve. 

Kêliya derûnî (psychological moment) Kêliya derûnî behsa wextekî taybet dike ku mirov di 

rewşeke derûnî ya vekirî de ye û dikare bi hêsanî bandorê jê bistîne an jî guherînê bike. Ev 

amadebaşiya derûnî ye ji bo guherînê, weke dema ku takekesek pir vekirî ye ji bo ramaneke 

nû, amade ye biryareke giring bide an jî xwe ji bo guherîneke mezin di jiyana xwe de pêşkêşî 

dike. Kêliya derûnî dikare bi sedema rûdanên mezin ên jiyanê, qeyran û qirîzan an guherînan 

çêbibe an jî dikare ji encama xebatek dirêj a li ser xwe be. Fêmkirina kêliyên derûnî giring e ji 

bo takekesên ku dixwazin bandorê li ser takekesên din bikin (weke siyasetmedar an bazirgan) 

û herwiha ji bo kesên pispor di derûnî û terapiyê de. 

Kêmasî (deficiency) Nebûna tiştekî hewce an pêwîst ji bo saxbûn, tendirustî an karîgerî. 

Mînak, kêmasiya vîtamîna D ku dibe sedema arîşe û pirsgirêkên hestî. 

Kêmasî (inadequacy) Hesta ku takekes xwebûna xwe ne-bes, ne-têr an ne-jêhatî dibîne ji bo 

bicihanîna hêvî an hewcedariyan. Mînak, takekesek ku wisa bawer dike ne layiqî karekî 

payebilind e ji ber kêmbûna xwe-baweriyê. 

Kêmasiya civakî (social deficiency) Nebûna jêhatîbûnên civakî, têkiliyên xurt an çavkaniyên 

civakî yên ku ji bo têkiliyên bi bandor pêwîst in. Mînak, takekesek ku ji ber kêmasiya 

têkiliyên civakî xwebûna xwe tenê hîs dike. 

Kêmasiya ferasetê (impaired insight) Rewşa ku takekes, bi taybetî di bêpergalî û 

nexweşiyên derûnî (mîna şîzofrenî an depresyona giran) de, nikare kêşe û pirsgirêk an 

nexweşiya xwe nas bike. Mînak, nexweşekî bi maniyê ku wisa bawer dike rewşa wî normal e 

herçend tevger û reftarên wî ne-asayî bin. 

Kêmasiya fêrbûnê (learning disability) Kêmasiya fêrbûnê rewşeke noronî e ku bandorê li 

ser hêz û şiyana mirov ji bo fêmkirin, bîranîn an bikaranîna agahiyê dike. Takekesên bi 

kêmasiyên fêrbûnê re rûbirû ne ne ku IQya (asta hiş) wan kêm e, lê ew dikarin di warên taybet 

de zor û zehmetiyan bikişînin, weke korpeyviyê (dîsleksiya), kornivîsandin (dîgrafikiya) an jî 

korhejmartin (dîskalkuliya). Kêmasiyên fêrbûnê ji gelek sedeman, weke hêmanên genetîkî, 

kêşe û pirsgirêkên di dema ducanî an jî welidandinê de an jî nexweşî û trawmayên piştî 

bûyînê çêdibin. Derbirrîna kêmasiyên fêrbûnê ji takekesekî bo takekesekî din vediguhere û 

divê ji aliyê pisporên derûnnasiyê ve bên teşxîskirin. Stratejiyan, weke cîguhertinên di 

perwerdehiyê de û piştgiriya civakî, dikarin alîkariya takekesên bi kêmasiyên fêrbûnê re 

rûbirû ne bikin da ku bi serkeftî fêr bibin. 

Kêmasiya handanê (amotivation) Kêmasiya handanê rewşek derûnî e ku tê de takekes bêyî 

motîvasyonê dimîne û nikare tevger û reftarên armancdayî bike. Ev rewş dikare bi sedemên 

cuda peyda bibe, weke nexweşiyên depresyonê, şikestina derûnî yan jî kêmasiya hêviyê. 

Mirovên ku ji vê rewşê êşê dikişînin, pirî caran nikarin ji bo çalakiyên rojane, kar û xebatê an 

jî tiştên ku berê jê hez dikirin xwe han û motîve bikin. 

Kêmasiya hestî (emotional deficiency) Kêmasiya hestî rewşek e ku tê de takekes nikare 

hestên xwe bi awayekî tekûz bibîne, derbirîne an jî kontrol bike. Ev kêmasî dikare bandorê li 

ser têkiliyên civakî, tendirustiya derûnî û kalîteya jiyanê bike. Takekesên bi kêmasiya hestî 

dikarin dijwariyê di naskirina hestên xwe de bijîn, nikaribin hestên xwe bi awayekî guncaw 

nîşan bidin an jî di rewşên hestî yên giran de tevger û reftarên ne guncaw nîşan bidin. 

Kêmasiya venasînî (cognitive deficiency) Kêmasiya venasînî bi bêpergalî û pirsgirêkên di 

hêzên hişmendî de têkildar e, weke bîranîn, baldarî, ramandin, çareserkirina pirsgirêkan û 

biryardayînê. Ev rewş dikare bi gelek sedemên cuda weke nexweşiyên noronnasî, demans, 

zerera mêjî kêmasiya vitamînan an jî bandora dermanên taybet pêk were. Kêmasiyên venasînî 

dikarin ji sivik heta giran bin û bandorekê li ser hemû aliyen jiyana takekesekî bikin. 

Kêmasiyên geşedanê / geşepêdanê (developmental deficiencies) Kêmasiyên geşedanê bi 

astengiyên di geşkirin û pêşveçûna normal a zarokan de têkildar in. Ev dikarin di warên cuda 

yên geşedan û pêşketinê de pêk werin, weke: 

• Geşedana fîzîkî Kêmasî di mezinbûn, tevger, reftar û koordînasyona laş de 

• Geşedana zimanî Derengmayîna di fêrbûna axaftin û fêm û têgihiştina zimanî de 

• Geşedana hişmendî Kêmasî di hêzên hişmendî û fêrbûnê de 

• Geşedana civakî û hestî Dijwarî di têkiliyên bi takekesên din re û rêvebirina hestan 

de. 

Kêmasiyên geşedanê dikarin ji ber hêmanên genetîkî, gelemşe û pirsgirêkên dema ducaniyê, 

nexweşiyên zaroktiyê, bandora jîngehê yan jî têkiliya van hêmanên cuda pêk werin. 

Kêmbûn (scarcity) Kêmbûn têgeheke derûnnasî ye ku behsa bandora tunebûn an nebesa 

tiştekî li ser fikirandin û biryardana mirov dike. Dema ku em bifikirin ku tiştekî hindik heye, 

em gelek caran nirxê wî tiştî zêdetir dibînin û dixwazin wî bi dest bixînin. Di bazariyê de, 

prensîpa kêmbûnê tê bikaranîn ji bo frotina tiştan bi ragihandina wek "tenê hinek mane". Ji 

aliyê derûnnasiyê ve, kêmbûn dikare bibe sedema stres, valahî û biryarên xirab ên li ser 

dayîna çavkaniyên weke dem, pere an enerjiyê. Kêmbûna tiştekî dikare herwiha bibe sedema 

hestên nexwestî yên weke hêrs û hesûdiyê û dikare bandorê li ser nirxandinên me yên li ser 

bext û encamên jiyanê bike. 

Kêmdîtina ziman û çandê (linguistic and cultural self-deprecation) Kêmdîtina ziman û 

çandê rewşek derûnî-civakî ye ku di nav komên bindest de peyda dibe. Di vê rewşê de, 

endamên koma bindest dest pê dikin ziman û çanda xwe kêm dibînin û wê bi çavekî nizm 

dinirxînin. Ev helwest ji encama bandorên demdirêj ên bindestî, kolonîzasyon, asîmîlasyon û 

polîtîkayên çewisandinê pêk tê. Ji ber vê yekê jî takekesên ji civaka bindest dest bi şermkirina 

ji ziman û çanda xwe dikin, carinan dev jê berdidin û hewl didin bi ziman û çanda serdest 

bijîn. 

Kêmîne (minority) Kêmîne komek etnîk, çandî, zimanî, olî an jî civakî ye ku ji aliyê hejmarê 

ve di nav civakekê de kêmtir in û bi gelemperî di rewşeke bêhêztir de ne. Rewşa kêmîne bûnê 

ne tenê girêdayî hejmara takekesan e, lê herwiha têkildarî desthilatdarî, nirx, maf, çavkanî û 

derfetên wan di civakê de ye. Gelek caran kêmîne rastî cihêkarî, marjînalîzekirin û 

tunenekirinê tên. 

Kerb (hatred) Kerb hesteke neyînî ya kûr û domdar e ku mirov li hember takekesekî an 

komekê hîs dike. Ev hest bi gelemperî ji ber sedemên weke şexsî, civakî, çandî an jî siyasî 

pêk tê. Kerb dikare bibe sedema helwestên dijwarî, cudakirinê û şîdetê. Di konteksta derûnî 

de, kerb dikare encama êş, birindarî, diltengî an jî zirarên berê be û dikare bandoreke neyînî li 

ser saxlemî û tendirustiya derûnî ya mirov bike. 

Kes / tak (person) Tak têgeheke bingehîn e ku bo mirovekî takekesî tê bikaranîn. Di 

derûnnasiyê û felsefeyê de, kes weke takekesekî xwedî hişmendî, nasname, hest, azadî û 

berpirsiyarî tê dîtin. Ji aliyê civakî ve jî kes endamê civakekê ye û têkiliya wî bi kesên din re 

heye. 

Kesayetî (personality) Kesayetî tevahiya taybetmendiyên derûnî û reftarî yên mirovekî ne ku 

wî/wê ji takekesên din cuda dike. Ev taybetmendî hem ji encama genetîkî hem jî ji bandorên 

jîngehî pêk tên û li ser dem û rewşên cuda berdewam dikin. Kesayetî hemû aliyên derûnî ên 

mirov, mîna fikir, raman, hizir, hest, tevger, reftar, nirx, bawermendî û helwestên wî/wê 

vedihewîne. 

Kesayetî yan jî nasname (identity) û perçebûna hesta xwebûnê (fragmentation of self) Ev 

têgehên girêdayî hev in ku diyar dikin çawa windakirina malê (xanî) bandorê li ser hesta 

mirov a xwebûnê dike. Mirov bi mala xwe re têkiliyeke kûr datîne û ew dibe beşek ji 

nasnameya wî/wê. Mal ne tenê cihekî fizîkî ye, lê herwiha warê bîrewerî, ewlehî, pêwendî û 

hesta aîdiyetê ye. Dema ku mal tê windakirin (weke mînak di dema koçberî, şer an jî 

karesatan de), ev hesta xwebûnê jî parçe dibe. Mirov dikeve nav qeyran û qirîzeke nasnameyî 

û dikare hesta hebûn û xwebûnê, dîroka xwe û pêwendiya xwe bi cihanê re winda bike. 

Kesayetiya afirandar (creative personality) Kesayetiya afirandar bi taybetmendiyên weke 

meraqdarî, vekirîbûn ji bo ezmûnên nû, xeyalkirin, berxwedana li hemberî normên kevneşopî, 

xweserî û hostatiya di çareserkirina arîşe û pirsgirêkan de tê nasîn. Takekesên afirandar bi 

gelemperî xwedî hêzeke bilind a ramandinê ne, ji bo çalakiyên xwe piralî ne û dikarin ji kêşe 

û pirsgirêkên dijwar re çareseriyên nû û yekta biafirînin. 

Kesayetiya bengîn (dependent personality) Kesayetiya bengîn bi pêdiviya zêde ya bo 

piştgirî, rêberî û erêkirina ji aliyê takekesên din ve tê diyarkirin. Takekesên bi vî cureyî zêde 

bi hevjîn, heval, malbat an jî takekesên din ve girêdayî ne û dikarin xwe bi tena serê xwe bi rê 

ve bibin. Ev kes (tak) bi gelemperî ditirsin ku werin terkkirin, bi xwebûna xwe ne ewle ne û ji 

biryardayînên xweser direvin. 

Kesayetiya bordirlayn (borderline personality) Kesayetiya bordirlayn bi bêîstiqrariya 

hestan, têkiliyên kaotîk, xwe-baweriya lawaz û tirsa ji terkkirin û redkirinê tê naskirin. 

Takekesên bi vê cureyê dikarin di demeke kin de hestên wan zû zû biguherîn, bi tevger û 

reftarên rikdar an jî xwe-zirardayî tevbigerin û di têkiliyên xwe de gelek derbasbûnên hestî 

bijîn. 

Kesayetiya dijcivakî (antisocial personality) Kesayetiya dijcivakî bi nezanîna maf û heqên 

takekesên din, têkbirina qanûnan, xapandin û manîpûlasyonê tê diyarkirin. Kesên bi vê cureyê 

bi gelemperî bêhevdilî ne û nikarin ji kirinên xwe poşmaniyê hîs bikin. Ev takekes pirî caran 

lidarxistinên xeternaktir dikin û ji encama kirinên xwe hîn nabin. 

Kesayetiya dilgiran (anxious personality) Kesayetiya dilgiran bi dilgiraniyek berdewam, 

fikarên zêde û tirsa ji rexnekirin û redkirinê tê naskirin. Ev takekes xwe bi civakê re têkildar 

nabînin û bi tevgerên dûrketinê reftarê dikin. Ev kesayetî bi xwe-baweriyek kêm û hesta 

kêmahiyê ve jî tê girêdan. 

Kesayetiya hîstriyonîk (histrionic personality) Kesayetiya hîstriyonîk bi hewildanên zêde ji 

bo balê bikişînin ser xwe, pêdiviya ji bo pesindayinê û tevgerên dramatîk ve tê naskirin. Ev 

tak/kes dikarin bi awayekî zêde hestiyar bin, bi hêsanî bandorê li wan were kirin û di 

pêwendiyên xwe de berjewendîperest bin. 

Kesayetiya narsîsîstîk (narcissistic personality) Kesayetiya narsîsîstîk bi hesta xwe-

giringiyê, hewcedariya pesindayinê û kêmasiya hevdiliyê tê naskirin. Kesên bi vê cureyê xwe 

yekta dibînin, mafên taybetî ji xwe re dixwazin û ji bo bidestxistina xwestekên xwe, kesên din 

bi kar tînin. 

Kesayetiya paronoîd (paranoid personality) Kesayetiya paronoîd bi şik û gumandarî, 

bêbawerî û nirxandina şaş a niyeta takekesên din tê naskirin. Ev takekes bi gelemperî bawer 

dikin ku takekesên din dixwazin wan bixapînin an jî zirarê bidin wan. Bi vê sedemê jî ev 

takekes dikarin hêrs, bersivdayînên tûj û helwestên parastinê nîşan bidin. 

Kesayetiya revok (avoidant personality) Kesayetiya revok bi dûrketina ji pêwendiyên 

civakî, tirsa ji rexnekirin û redkirinê û xwe-baweriyek kêm tê naskirin. Wateya wê bi 

"dilgiran" re pir nêzîk e û ji bo heman rewşê weke variyanteke (guhertok) zimanî tê bikaranîn 

Kesayetiya rexneyî (critical personality) Kesayetiya rexneyî behsa mirovan dike ku bi 

awayekî zêde rexneyî ne, hem li hemberî xwebûna xwe hem jî li hemberî takekesên din. Ev 

takekes gelek caran bi nêrînên xwe yên rexneyî, gilî û gazinc, bi hêsanî şaşî û kêmasiyên 

takekesên din dîtin û zehmetiya di pesindan û qebûlkirina kesên din de tên nasîn. Ji aliyê 

derûnnasiyê ve, kesayetiya rexneyî dikare ji gelek sedeman re derê, weke êş û janên 

derbasbûyî, perwerdehiyek tund, hestên kêmasiyê an jî hewldana ji bo parastina xwe bi riya 

rexnekirina kesên din. Ev cureyê kesayetiyê dikare bandoreke neyînî li ser têkiliyên 

takekesane û civakî bike û dikare bibe sedema bêpergalî û pirsgirêkên derûnî yên weke 

depresyon û hest û ramanên xwe-bêrûmetkirinê. 

Kesayetiya şîzoîd (schizoid personality) Kesayetiyeke ku bi bêeleqetî ji têkiliyên civakî û 

meyldariya li tenêbûnê tê naskirin. Kesên bi vê kesayetiyê bi gelemperî xwe ji pêwendiyên 

nêzîk vedidin û xweşî û kêfxweşiyê di çalakiyên xalî (tenha) de dibînin. Tevî ku ew bi civakê 

re têkiliyên kêm datînin, lê ne weke nexweşên şîzofrenî, bi rastiyê re pêwendiya wan qut 

nabe. Ev takekes bi piranî hestên xwe nîşan nadin û carinan bi sar û tecrîdkirî têne dîtin, lê di 

heman demê de ew dikarin di karên xwe de serkeftî bin. 

Kesayetiya şîzotîpal (schizotypal personality) Kesayetiyeke ku bi tevger û reftarên ecêb, 

ramana neasayî û têkiliyên civakî yên kêm tê naskirin. Kesên bi vê kesayetiyê dikarin 

baweriyên nehênî yên ecêb an neasayî an hestên paranoîdî bidin xuyakirin. Ev takekes di 

heman demê de dikarin xwe di civakê de nearam hîs bikin û di danûstandinên civakî de 

zehmetiyan bikişînin. Tevî ku ev kesayetî hin taybetmendiyên şîzofreniyê vedihewîne, lê 

nexweşên şîzotîpal bi giştî rastiyê nas dikin û ne weke nexweşên şîzofrenî dûrî rastiyê ne. 

Kesayetiya zorlêkirî (compulsive personality) Kesayetiyeke ku bi rêkûpêkî, kontrol û 

kamilparêziyê (perfectionism) tê diyar kirin. Kesên bi vê kesayetiyê bala xwe didin hûrgiliyên 

biçûk, qayîdeyên tund dişopînin û dixwazin ku her tişt rêkûpêk û li gorî dilê wan be. Ev kes di 

biryardayînê de dikarin zehmetiyan bikişînin û tiştên xwe dikarin neparazin. Perfekyonîzma 

wan dikare bibe asteng ji bo bidawîkirina karan û dikare bibe sedema stres û têkiliyên dijwar. 

Di hin rewşan de, ev kesayetî dikare bibe alîkar di hin karan de ku rêkûpêkî û baldarî 

dixwazin, lê dikare bibe asteng ji bo çalakiyên ku hêz û şiyana adaptasyonê dixwazin. 

Kesayetiyên giring (important figures) Kesayetiyên giring di qada derûnnasiyê de ew kes in 

ku bi lêkolîn, teorî û pratîkên xwe bandoreke mezin li ser pêşketina vê zanistê kirine. Hin ji 

van kesayetiyan Sigmund Freud (damezrênerê derûnşîkariyê), Carl Gustav Jung (damezrênerê 

derûnnasiya kûr), B.F. Skinner (serekeşa reftargeriya radîkal), Jean Piaget (bîrdoziya 

pêşketina venasînî (kognîtîf)), Abraham Maslow (serokatê nêrîna mirovger) û Albert Bandura 

(bîrdoziya fêrbûna civakî). Her yek ji van takekesan rêyên nû yên fêmkirina derûna mirov 

vekirine û bîrdoziyên giring pêşxistine ku hîn jî bi awayekî berfireh di nav derûnnasiyê de 

têne bikaranîn. 

Kesayetiyên giring di derûnnasiyê de (important figures in psychology) Kesayetiyên 

giring di derûnnasiyê de ew kesên pispor in ku bandoreke mezin li ser pêşketina teorî û 

pratîkên derûnnasiyê kirine. Bo nimûne, Wilhelm Wundt ku sala 1879an yekem laboratuwara 

derûnnasiyê damezrand, William James, nivîskarê yekem kitêba derûnnasiyê, Ivan Pavlov ku 

merckirina klasîk keşif kir û Mary Whiton Calkins ku digel astengiyên cinsiyetî bû yekem 

jina seroka Komeleya Amerîkî ya Derûnnasiyê. Kesên din ên giring weke Erik Erikson 

(bîrdoziya geşedana civakî-hîsî), Elisabeth Kübler-Ross (qonaxên şînê), Daniel Kahneman 

(derûnnasiya biryardan û darizandinê) û Lev Vygotsky (bîrdoziya pêşketina civakî-çandî) jî 

hene. Ev kesayetî û gelek ên din bi lêkolîn û bîrdoziyên xwe zanista derûnnasiyê geş kirine û 

bandor li ser fêmkirina me ya hişmendî û tevgera mirov kirine. 

Kesên din (others) Mirovên ku ji bilî kesê ku mijarê dike an jî pê ve eleqedar e. Di lêkolînên 

derûnnasî de, ev têgeh behsa kesên derxweyî kirdarê sereke dike. 

Kestelîbûn / durehkirin (hybridization) Pêvajoya tevlihevbûna du yan zêdetir rêbaz, têgeh 

yan çandan ku encamên nû derdikevin holê. Ev têgeh behsa afirandina tiştekî nû ji hêmanên 

cuda dike ku xwedî taybetmendiyên nû ye. 

Kêşeya civakî (Social problem) Pirsgirêkeke ku bandoreke neyînî li ser civakê dike, weke 

mînak xizanî, bêkarî, newekheviya dabeşkirina dewlemendiyê, qeyrana avûhewa û hwd. 

Kêşeyên civakî pirsgirêkên sîstemîk in ku li gelek kesan bandor dikin. 

Kêşeya derûnî (Psychological problem) Pirsgirêkeke ku bi hişmendî an jî rewşa derûnî ya 

kesekî ve girêdayî ye. Weke mînak anksiyete, depresyon, stres, nexweşiyên giran ên derûnî û 

hwd. Ev pirsgirêk dikarin bandorê li ser jiyana rojane ya mirov bikin. 

Kêşeya hestî (Emotional problem) Pirsgirêkeke ku bi rêvebirina hestan ve girêdayî ye. Ev 

dikare zehmetiyên xwe-kontrolkirina hestan, têkiliyên hestî yên aloz an jî astengiyên derbirîna 

hestan vegire. 

Ketina nav têkiliyekê (Entering a relationship) Destpêkirina têkiliyeke civakî an hestî bi 

kesekî din re. Ev dikare têkiliyên evîndariyê, dostaniyê an jî têkiliyên karî jî vegire. 

Ketoberî (randomness) Rewşa ku tiştek bêyî rêkûpêkî an sedemek diyar çêdibe. Di warê 

derûnnasî û zanistê de, ev têgeh behsa rûdanên ku nikarin bên pêşbînîkirin dike. 

Kevneparêz (conservative) Nêrîna ku giraniyê dide li ser nirxên kevneşopî û li dijî 

veguherînên mezin û zû radiweste. Ew nirxên ku ji berê de hene diparêze. 

Kevneşopî (traditional) Tişt, xû û nirxên ku ji berê ve di nav civakekê de hene û hatine 

parastin. Di warê bîbliyoterapiyê de, çîrok û destanên kevneşopî gelek caran weke çavkaniyên 

giring tên bikaranîn ji ber ku ev berhemên kevneşopî pirî caran şîret û çareseriyên ji bo 

pirsgirêkên jiyanê di nav xwe de dihewînin. Kevneşopî tê wateya tişt, çalakî an nirxên ku ji 

nifşekî derbasî nifşên din dibin û di nav civakê de cih girtine. 

Kevneşopî û nêrît (customs and traditions) Çalakî û kiryarên malbatî ku di jiyana rojane de 

tên jiyîn (orf û adet) û bi awayekî domdar ji nifşekî derbasî nifşên din dibin. Ev hêmanên 

giring ên nasnameya çandî ne. 

Kêfxweşiya jiyanê di pîrbûnê de (life satisfaction in aging) Hesta razîbûn û kêfxweşiyê ji 

jiyanê di dema pîrbûnê de. Ev têgeh behsa çawaniya azmûna mirovên temenmezin û 

çawaniya nirxandina jiyana wan a giştî dike. 

Kîmya (chemistry) Di çarçoveya têkiliyan de, ev têgeh behsa têkiliya xwezayî û lihevhatina 

di navbera du takekesan de dike. Pêwendiya bêgotûbêj û xwezayî ya di navbera takekesan de 

ye. 

Kîmyaya civakî (social chemistry) Têkiliya xwezayî ya di navbera takekesan de di rewşên 

civakî de. Ev têgeh behsa çawaniya lihevhatina komekê an jî du takekesan di warê civakî de 

dike. 

Kîmyaya hestî (emotional chemistry) Têkiliya hestî ya xurt a di navbera du takekesan de. 

Ev pêwendiyeke kûr a hestî ye ku dibe ku ji heman nirx, ezmûn an hestdarî û hevdiliyan / 

empatiyan pêk were. 

Kîmyaya zayendî (sexual chemistry) Cezbekirina zayendî ya xurt û xwezayî ya di navbera 

du takekesan de. Ev hesta cezbekirinê ya fîzîkî û zayendî ye ku di navbera du mirovan de 

çêdibe. 

Kind û zivarî (vulnerability) Rewşa lawaz û bêparastin a ku mirov tê de ye. Di warê 

derûnnasiyê de, ev têgeh behsa pêwendiya vekirî û derfeta birîndarbûnê dike ku bi piranî ji bo 

pêşvebirina têkiliyên kûr giring e. 

Kirarîxwazî / kirarîtî (operationalism) Dîtina zanistî ku têgehên teorîk divê bi rêya pîvan û 

ezmûnên konkret bên pênasekirin û ragihandin. Ev nêrîn diyar dike ku têgeh tenê bi ezmûnên 

li ser wan tên kirin dikarin watedar bin. 

Kirdarî / rahênan (praxis) Têgeha ku behsa pêwendiya navbera teorî û pratîkê dike. Ev 

têgeh bi taybetî di warê perwerdehî û felsefeyê de tê bikaranîn û giringiya sepandina zanînê 

ya di jiyana praktîk de derdixe pêş. 

Kirdarîxwazî / erkdarîxwazî (functionalism) Bîrdoziya ku dibêje diyardeyek civakî tenê 

dikare bi rêya erk û fonksiyona wê di nava pergala giştî de bê fêmkirin. Di vê nêrînê de, her 

parçeyek civakê roleke xwe heye û divê bi vê rolê ve bê nirxandin. 

Kirde (subject) Takekesê ku azmûn dike yan tê azmûnkirin. Di lêkolînên derûnnasî de, ev 

behsa beşdarên lêkolînê dike. 

Kirde / kirdar / biker (subject / knower) Takekesê ku dizane yan tiştan şîrove dike. Di 

felsefeyê de, ev têgeh behsa mijarên zanîn û nasînê dike. 

Kirdeyî / kirdebîrî (subjectivity) Nêrîn, azmûn û ramanên şexsî yên mirovekî. Ev têgeh 

behsa çawaniya fêmkirin û dîtina cihanê ji aliyê takekesekî ve dike. 

Kobotîk (cobotics) Ji peyvên "robotîka hevkar" (collaborative robotics) hatiye dariştin. Ev 

qada robotîkê ye ku li ser çêkirina robotên ku dikarin bi ewlehî û bi bandor bi mirovan re 

bixebitin, disekine. Ev robot ne ji bo şûna mirovan bigirin, lê ji bo bi wan re hevkariyê bikin 

têne çêkirin. 

Koçberî (migration) Tevgera mirovên ji cihekî ber bi cihekî din ve, bi taybetî ji gundan ber 

bi bajaran ve ku dikare bibe sedema belavbûna malbatan. Ev dikare bi sedemên aborî, civakî, 

siyasî an jî jîngehî be. 

Kodbendî (coding) Pêvajoya nasîn û kategorîzekirina beşên agahiyê di lêkolîna çawanî de. 

Ev rêbazeke giring e ji bo têgihiştina daneyên civakî. 

Kodkirin (encoding) Pêvajoya veşartina agahiyan di bîrê de. Di derûnnasiyê de, ev behsa 

çawaniya tomarkirina zanîn û ezmûnan di bîra mirov de dike. 

Kom (community) Komeke mirovan ku têkilî, berjewendî an armancên hevpar hene. Ev 

civakek e ku bi giştî bi hev re dijî an dixebite. 

Kom (group) Komeke mirovan ku armanc an taybetmendiyên hevpar hene û bi awayekî 

organîzebûyî bi hev re ne. 

Koma azmûnê (experimental group) Koma beşdarên lêkolîneke azmûnî ku di bin bandora 

guherbara serbixwe de dimînin anku ew koma ku li ser tê ceribandin. Armanca sereke ya 

koma azmûnê ew e ku bibe cihê ku bandora guherîna veqetandî tê pîvan. Encamên ku di 

koma azmûnê de têne dîtin bi encamên koma qontrolê re têne berawirdkirin da ku bê dîtin ka 

midaxeleya taybetî bandoreke giring çêkiriye an na. Di lêkolînên baş de, komên azmûnê û 

kontrol tenê di warê guherbara serbixwe de ji hev cuda ne. 

Koma civakî (social group) Komeke ku bi têkiliyên civakî ve girêdayî ye, weke mînak 

malbat an heval. Ev kom dikare bandoreke mezin li ser nasname û pêşveçûna takekesan bike. 

Koma çandî (cultural community) Komeke ku çandeke hevpar parve dike. Ev dikare li ser 

bingeha zimanê hevpar, dîrok, nirx an kevneşopiyên hevpar be. 

Koma çavdêr (observation group) Komeke ku di çarçoveya lêkolînekê de tê temaşekirin. Ev 

yek ji bo kom bêyî ku bên destkarîkirin bên çavdêrîkirin tê bikaranîn. 

Koma kontrolê (control group) Koma ku di ceribandinan de ji bo berawirdkirinê tê 

bikaranîn. Ev kom bi koma azmûnê re tê berawirdkirin da ku bandora guherbarên serbixwe bê 

fêmkirin. 

Koma lêhûrbûyî / niskoyî / fokûsî (focus group) Komek biçûk a mirovan ku ji bo 

nîqaşkirina mijarekê an pirsgirêkekê bi rêkûpêk tên ba hev ji bo berhevanîna zanînê. Ev 

rêbazeke lêkolînê ye ku ji bo berhevkirina agahiyên kûr û çawanî tê bikaranîn. 

Koma lêkolînê (study group) Komeke ku ji bo lêkolîneke taybet tê analîzkirin. Ev dikare 

behsa beşdarên lêkolînekê yan jî koma lêkoleran bike. 

Koma qontrolê (control group) Koma qontrolê beşdarên lêkolîneke azmûnî ne ku nakevin 

bin tesîra guherîna ku tê çêkirin. Ev kom dihêle ku lêkoler bibînin ka bandora rastîn a 

midaxeleyê di koma azmûnê de çi ye. Di lêkolîneke baş de, beşdarên koma qontrolê divê heta 

radeyekê bi beşdarên koma azmûnê re wekhev bin ji aliyê taybetmendiyên demografîk û yên 

din ve. Carinan, koma qontrolê dikare midaxeleyeke sexte (placebo) bistîne da ku ew nefikirin 

ku tu tişt ji bo wan nayê kirin. Koma qontrolê hêmanek pir giring e ji bo piştrast bikin ku 

guhertinên di koma azmûnê de rastî ji ber midaxeleyê ne, ne ji ber hêmanan din. 

Koma rîskê (risk group) Koma rîskê komeke mirovan e ku ji ber taybetmendiyên xwe yên 

genetîkî, tendirustî, temenî, civakî-aborî an jî çandî, ji bo rewşeke neyînî zêdetir di bin 

metirsiyê de ne. Mînak, di warê tendirustiyê de, takekesên temen mezin, zarokên biçûk, 

nexweşiyên domdar (kronik), jin û takekesên di rewşên xizan de komên rîskê ne ji bo gelek 

nexweşiyan. Koma rîskê têgeheke giring e ji bo destnîşankirina wan kesên ku hewceyî 

baldarî, alîkarî an jî bernameyên pêşgiriyê ne. 

Koma xebatê (work group) Koma xebatê ji takekesên ku ji bo armanceke hevpar an jî 

projeyek taybet bi hev re kar dikin pêk tê. Ev kom dikarin di sazî, fîrma, dezgeh an jî 

rêxistinan de bên avakirin û her endamek bi gelemperî roleke taybet digire. Armanca sereke 

ya koma xebatê bidestxistina encamên çêtir bi hevkarî û parvekirina pisporî, zanyarî û şiyanên 

cuda ye. Komên xebatê bi awayekî demkî an jî demdirêj dikarin xebatê bikin. 

Kombûn (assembly) Kombûn tê wateya civîna mirovan li cihekî ji bo armancekê ye. Ev 

armanc dikare siyasî, çandî, civakî, olî an jî perwerdeyî be. Kombûn bi gelemperîtê plankirin 

û rêxistin û dikare ji çend kesan heta bi hezaran kesan bihewîne. Mafê kombûnê di gelek 

welatan de weke mafekî bingehîn ê mirovî tê naskirin. 

Kombûna civakî (social assembly) Kombûna civakî têgeheke berfirehtir e ku bi têkiliyên di 

navbera mirovan de têkildar e. Ev têgeh behsa çawa mirov di çarçoveya têkiliyên civakî de 

kom dibin û bi hev re têkiliyê datînin dike. Kombûnên civakî dikarin bê plankirin bin (weke 

cejn, dawet, şahî) an jî bi awayekî xwezayî (weke civaknasî, hevaltî, malbatî) pêk werin. 

Komên civakî (social groups) Komên civakî behsa beşên cuda yên nav civakê dike ku li gorî 

hêmanên weke çîn, temen, zayend, etnîsîte, ol, pîşe, berjewendî an jî nirxên hevpar têne 

dabeşkirin. Her komeke civakî dikare xwedî taybetmendiyên cuda, çand, nirx, nêrîn û 

berjewendiyên cuda be ku wan ji komên din cuda dike. Têgihiştina komên civakî giring e ji 

bo diyarkirina dînamîkên civakî û hêmanên ku bandorê li ser têkiliyên nav civakî dikin. 

Komguhêzî (population transferability) Komguhêzî têgeheke zanistî ye ku diyar dike heta 

çi radeyê encam û zanîna ji lêkolîna li ser komekê hatiye bidestxistin dikare li ser komeke din 

bê tetbîqkirin. Ev têgeh bi taybetî di warên lêkolîna zanistî, tendirustî û civakî de giring e û 

diyar dike ka gelo encamên lêkolînekê dikarin bên giştîkirin an na. 

Kompozîsyon (composition) Kompozîsyon têgeheke hunermendî û edebî ye ku behsa 

rêkxistina hêmanên di nav berhemekê de dike. Di huner, muzîk, edebiyat, fotografî û gelek 

warên din de kompozîsyon rola xwe ya giring heye. Kompozîsyona baş dikare bandorê li ser 

gihandina peyamê, giraniya estetîk û bandora giştî ya berhemê bike. 

Kompozîsyona cihî (spatial composition) Kompozîsyona cihî bi taybetî di warê hunerê 

dîtbarî de tê bikaranîn û behsa rêkxistina hêmanên wêneyê di cih de dike. Ev rêkxistin dikare 

bandorê li ser çawa mirov wêneyekê dibîne û fêm dike bike. Kompozîsyona cihî di fotograf, 

wêne, fîlm, mîmarî û dîzaynê de giring e û li ser hevkêşeya wêne, dirêjahî, dûrahî, reng, form 

û beşên cuda yên wêneyê bandorê dike. 

Kompûterîbûn (computerisation) Kompûterîbûn pêvajoya veguhastina karên ku berê ji 

aliyê mirovan ve dihatin kirin bo karên ku bi kompûteran an jî pergalên otomatîk têne kirin e. 

Bi pêşveçûna teknolojiyên Hişê Çêkirî (Artificial Intelligence) û otomasyonê, gelek kar û pîşe 

têne kompûterîkirin û ev yek bandorê li ser bazara kar, aborî û civakê dike. 

Kompûterkirina quantumê (quantum computing) Kompûterkirina quantumê têgeheke 

teknolojîk e ku ji prensîbên mekanîka quantumê sûd werdigire ji bo pêkanîna hesabên pir aloz 

ên ku kompûterên klasîk nikarin di demeke maqûl de çareser bikin. Ev teknolojî bi qubîtan 

(qubit) dixebite ku dikarin di heman demê de hem 0 hem jî 1 bin (bi navê superpozîsyonê) û 

ev taybetmendî dihêle ku hesabên paralel bi lezeke pir zêde bên kirin. 

Kontekst (context) Kontekst hemû rewş, şert û mercan vedihewîne ku tiştekî derdixin holê 

an jî bandorê lê dikin. Ev têgeh giring e ji bo fêmkirina wateya tiştekî, gotinekê an jî rûdanekê 

di nav çarçoveya xwe ya rastîn de. Kontekst dikare civakî, dîrokî, çandî, siyasî an jî kesane be 

û fêmkirina kontekstê dikare alîkariya me bike ku em tiştan çêtir fêm bikin. 

Kontrol (control) Kontrol têgeheke berfireh e ku behsa hêz û şiyana rêvebirin an sînorkirina 

tiştekî dike. Ev dikare kontrola li ser kesên din, çavkanî, proses, rewş an jî hestên xwe be. 

Kontrol dikare erênî be (weke xwe-kontrolkirin an jî rêvebirina demê) an jî neyînî be (weke 

kontrola bi darê zorê li ser kesên din). 

Kontrola tevger û reftarê (motor control) Kontrola tevger û reftarê, hêz û şiyana rêvebirina 

tevgerên laşî ye. Ev proses bi sîstema noronî ya navendî (mêjî û kok a pişta mirov) ve 

girêdayî ye û behsa çawa mêjî û laş bi hev re kar dikin da ku tevgerên xwestî pêk bînin dike. 

Kontrola tevgerê dikare tevgerên hişk (weke xwendin, nivîsandin) an jî tevgerên xwezayî 

(weke meşîn, bazdan) vedihewîne. 

Kontrola bi darê zorê (coercive control) Kontrola bi darê zorê qalibek tevger û reftarê ye ku 

tê de takekes li ser yekî din kontrolê datîne bi rêya zextê, tirsandin, îzolesyon û 

manîpûlasyonê. Ev cure kontrolkirin bi taybetî di nav têkiliyên nêzîk de tê dîtin û dikare 

forma tundiya derûnî vebigire. Rastîxapandin (gaslighting) dikare weke amrazek ji bo vê 

kontrolê bê bikaranîn û tê de takekes hewl dide ku ji takekesê din şik û guman bike ku ew ne 

hişmend e an jî rewşan çewt fêm dike. 

Kontrola civakî (social control) Kontrola civakî behsa rêbaz û mekanîzmayên ku civak bi 

rêya wan tevger û reftara endamên xwe rêkûpêk dike, dike. Ev kontrolkirin dikare formal be 

(weke qanûn, polîs) an jî înformal be (weke normên civakî, çavderiya civakî, şerm). Armanca 

sereke ya kontrola civakî parastina pergala civakî û rêkûpêkiya di nav civakê de ye. 

Kontrola derûnî (psychological control) Kontrola derûnî hêz û şiyana mirov a ji bo 

rêvebirina hest, raman û tevger û reftarên xwe ye. Ev hêz û şiyana giring e ji bo tendirustiya 

derûnî, çalakiya rojane û têkilî û pêwendiyên baş. Kontrola derûnî bi xwe-nasîn, hişmendî, 

hêvî, destwerdan di hestan û ramanan de û gelek şêwazên din ve têkildar e 

Kontrola hêrsê (anger management) Kontrola hêrsê behsa rêbazên derûnî û tevgerî yên ku 

alîkariya mirovan dikin ku hêrsa xwe nas bikin, qebûl bikin û bi awayekî saxlem û tendirust 

îdare bikin dike. Gelek teknîkên kontrola hêrsê hene weke fêrbûna nîşanên dest bi hêrsbûnê, 

bikaranîna teknîkên rihetkirinê (weke nefesstandinên kûr û medîtasyon), guherandina 

fikirandinê (ji nêrînên nerênî ber bi yên erênî) û pêşxistina hêz û şiyanên ragihandinê. 

Kontrola hêrsê rê dide mirovan ku bi awayekî saxlem bi kêşe û nakokiyan re rûbirû bibin û 

dikare bandorên erênî li ser tendirustiya derûnî û fizîkî, têkiliyên civakî û jiyana kar bike. 

Kontrola hestî (emotional control) Hêz û şiyana rêvebirina hestan. Ev têgeh behsa 

kapasîteya takekesekî dike ku hestên xwe nas bike, wan rêve bibe û kontrol bike. Kontrola 

hestî beşeke giring a jîrî û hişê hestî (emotional intelligence) ye ku dihêle mirov di rewşên 

zehmet de jî bertek û reaksiyonên xwe yên hestî bi awayekî guncan nîşan bide. Ev hêz û şiyan 

di pêşveçûna têkiliyên saxlem de roleke giring dilîze û dikare bandoreke erênî li ser saxlemî û 

tendirustiya derûnî û fizîkî ya mirov bike. 

Kontrola kar (job control) Asta ku karker dikarin biryar bidin û bandorê li ser karê xwe 

bikin. Ev têgeh behsa serbestiya xebatkaran dike di biryardayînê de li ser çawaniya pêkanîna 

karê xwe, wextê kar û stratejiyên ku ew bi kar tînin. Lêkolînan nîşan daye ku asta bilind a 

kontrola kar dikare bibe sedema kêmbûna stresa pêwendîdar bi kar, zêdebûna kêfxweşiya kar 

û başbûna encamên tendirustiyê. Berevajî vê yekê jî kêmbûna kontrola kar dikare bibe 

sedema westanbûna profesyonel (burnout) û astengiyên din ên derûnî-civakî yên pêwendîdar 

bi kar. 

Kontrola navxweyî (internal control) Kontrola navxweyî behsa baweriya mirov li ser çawa 

ew bi xwe dikarin bandorê li ser rûdanên jiyana xwe bikin dike. Ev têgeh parçeyek ji 

bîrdoziya cihê kontrolê (locus of control) ya Julian Rotter e. Mirovên bi kontrola navxweyî 

bawer dikin ku ew bixwe berpirsyarê encamên jiyana xwe ne û dikarin bi riya xebat, biryar û 

helwesta xwe jiyana xwe biguherin. Ev takekesan adeten bêhtir serbixwe ne, bêhtir 

berpirsyariyê digirin û di rewşên arîşe û pirsgirêkan de bêhtir hewl didin çareserî bibînin. Li 

gorî lêkolînan, xwedîbûna kontrola navxweyî bi kêmbûna depresyon û bêhêvîtiyê û zêdebûna 

pêbawerî û hêza biryardayînê re girêdayî ye. 

Kontrola venasînî (cognitive control) Kontrola venasînî hêz û şiyana mirov a ji bo 

birêvebirina pêvajoyên ramandinê û baldariyê ye. Ev hêz û şiyan dihêle ku mirov bala xwe 

bide ser tiştên giring, tevger û reftarên xwekar û bersivên otomatîk asteng bike û armancên 

xwe bişopîne. Kontrola venasînî ji bo fêrbûn, biryardayîn û çareserkirina arîşe û pirsgirêkên 

rojane giring e û beşek ji erk û fonksiyonên rêveber ên mêjî ye. 

Kontrola xwebûnê (self-control) Kontrola xwebûnê hêz û şiyana mirov a di kontrolkirina 

tevger û reftarên xwe de ye. Ev hêz û şiyan dihêle ku mirov li hember hewesên demkî, 

xwestekên xurt û bandorên derve berxwedanê bike û tevgerên xwe li gorî armancên demdirêj 

û nirxên xwe birêve bibe. Kontrola xwebûnê di warên weke tendirustî, pêşketina şexsî, 

perwerdehî û têkiliyên civakî de roleke sereke dilîze. 

Kontrolkirina bêhed / kontrolkirina zêde (excessive control) Kontrolkirina bêhed 

hewldana kontrolkirina hemû aliyên jiyana takekesekî din e, bi taybetî di têkiliyên nêzîk de. 

Ev cure tevger dikare bibe sedema zirarê ji aliyê derûnî ve, rê li ber azadiya takekesî digire û 

şiyana biryardayîna wan asteng dike. Kontrolkirina bêhed dikare nîşana nexweşiyên 

kesayetiyê yan jî pirsgirêkên têkiliyê be. 

Kontrolkirina hiş / kontrolkirina ramanê (mind control) Kontrolkirina hiş hewldanên ji bo 

veguhertina ramanên takekesekî bi awayekî neheq û bêyî razîbûna wan e. Ev dikare bi rêya 

teknîkên manîpûlasyona derûnî weke îzolasyon, tirsandin, bikaranîna zimên û ramana dubare, 

birçîhiştin û hwd. pêk were. Di komên olî ên ekstrem, propagandaya siyasî û rewşên din de ev 

teknîk dikarin bên dîtin. 

Kontrolkirina medyayê (media control) Kontrolkirina medyayê şiyana desthilatê ya ji bo 

kontrolkirina naveroka ragihandinê ye ku bi armanca tepisandina rastiyê tê bikaranîn. Ev 

dikare bi rêbazên cuda weke qedexekirina çapemeniyê, sansûr, propagandaya dewletê û 

astengkirina ragihandinên serbixwe pêk were. Kontrolkirina medyayê yek ji nîşanên sereke 

yên pergalên otorîter û totalîter e. 

Têkdana mêjî (mental manipulation) Têkdana mêjî behsa rêbazên manîpûlasyona derûnî 

dike ku ji bo bandorkirina li ser ramanan, biryaran û tevger û reftarên takekesekî tên 

bikaranîn. Ev dikare bi awayên weke rastîxapandin (gaslighting), dij-agahî (dîsînformasyon), 

ragirtina agahiyên giring û birêvebirina asoyê ramanî pêk were. 

Koordînasyona navxweyî (internal coordination) Koordînasyona navxweyî hevahengiya di 

navbera beş, sazî û dezgehên navxweyî yên rêxistinekê de ye. Armanca vê koordînasyonê 

pêkanîna karên hevpar bi awayekî bibandor û kêrhatî ye. Koordînasyona navxweyî baş dikare 

bibe sedema kêmkirina dublîkasyonê, bikaranîna çêtir a çavkaniyan û zêdekirina kalîteya 

xizmetan. 

Korbûna cinsî / korbûnamê-nêr(î) (gender blindness) Korbûna cinsî rewşa ku ferq û 

bandorên zayendî li ser pirsgirêkên civakî yên cihê nayên bibîrkirin e. Ev nêrîn dibe sedema 

nedîtina cudahiyên giring di navbera jin û mêran de û bandorên vê yekê li ser polîtîkayan, sazî 

û têkiliyên civakî. Korbûna cinsî dikare bibe sedema newekheviya di navbera zayendan de û 

pirsgirêkên sazûmanî. 

Korelasyon (correlation) Korelasyon têkiliya di navbera du an zêdetir guhêrbaran de ye. Di 

zanistê de, korelasyonê nîşanî me dide ka gelo guhêrbarên cuda bi awayekî rêkûpêk bi hev re 

diguherin an na, lê nîşan nade ku têkiliyeke sedem-encam di navbera wan de heye. Mînak, 

dibe ku têkilî di navbera depresyon û pirsgirêkên civakî de hebe, lê ev nayê wê wateyê ku yek 

hertim dibe sedema ya din. 

Korhesabî (dyscalculia) Korhesabî dijwariyek hînbûnê ye ku bandorê li ser hêz û şiyana 

fêmkirina hejmar û têgihên bîrkarî dike. Takekesên bi korhesabî dikarin di warên weke 

hejmartinê, hesabkirina sade, fêmkirina demê, pereyê û pîvanê de pirsgirêkan bijîn. Korhesabî 

ne girêdayî astenga giştî ya hişmendî ye û dikare bi midaxeleyên perwerdeyî yên taybet bê 

rêvebirin. 

Koriya stratejîk (stratejic blindness) Koriya stratejîk rewşa ku rêveber nikarin encamên 

biryarên xwe bibînin e. Ev dibe sedema ku biryarên wan bixwe û saziya wan zirarê bibînin. 

Koriya stratejîk dikare ji ber pêşbîniya sînordar, bêbaldarî li ser konteksta berfirehtir û nebûna 

berjewendiya di nirxandina rexneyî de pêk were. 

Koriya xwe-pejirandinê (self-validation blindness) Koriya xwe-pejirandinê rewşa ku 

takekes nikare şaşiyên xwe bibîne û qebûl bike ye. Ev rewş dibe sedema parastina xwe-

mijûliyê, rexnegirtina li takekesên din û berxwedana li hember pêşniyarên ji bo veguherînê. 

Kesên bi vê rewşê bi gelemperî xwe rast dibînin û banga ji bo pejirandina biryar û tevgerên 

xwe dikin bêyî ku li ser encamên wan bifikirin. 

Kornivîsî (disgraphia) Kornivîsî dijwariyek hînbûnê ye ku bandorê li ser hêz û şiyana 

nivîsandinê dike, ne tenê destnivîs lê herwiha pêşkêşkirina ramanan bi rêkûpêk. Kesên bi 

kornivîsî dikarin pirsgirêkên wek nivîsandina nezelal, destnivîsa xirab, şaşiyên rêzimanî û 

dijwarî di rêkûpêkkirina ramanên nivîskî de bijîn. Kornivîsî dikare bi alîkariya perwerdehî û 

terapiyên taybet bê rêvebirin. 

Korpeyvî (dyslexia) Korpeyvî dijwariya hînbûnê ya herî berbelav e ku bandorê li ser 

xwendin û hêz û şiyanên zimanî dike. Takekesên bi korpeyvî dikarin pirsgirêkên weke 

xwendina hêdî, şaşîpêveyî, dijwarî di binavkirina dengan de û têgihiştina kêm a xwendina 

deqan bijîn. Korpeyvî ne girêdayî astengên hişmendî ne û dikare bi midexeleyên perwerdeyî 

yên taybet bê rêvebirin. 

Korteksa orbîtofrontal (orbitofrontal cortex) Korteksa Orbîtofrontal beşek ji mêjî ye ku di 

korteksa prefrontal de cih digire û di fonksiyonên weke biryardayîn, plansazî û kontrola 

hestan de rol dilîze. Ev beş bi taybetî di pêvajoya biryardayîna li gorî nirx û helwestên 

takekesane de giring e û di evalûsyona xelatî û encamên gengaz de xwedî rol e. 

Korteksa piştênî ya pêşîn (anterior cingulate cortex) Korteksa Piştênî ya Pêşîn beşeke mêjî 

ye ku di navbera nîvqoqeyên mêjî de ye. Rol û erkên wê yên sereke ev in kontrolkirina 

baldariyê, nirxandina şahêz û şiyan, birêvebirina hestan û alîkarîkirina di biryardayînê de. Bi 

taybetî di rewşên tevlihev de çalak dibe û giring e ji bo fêmkirina şaşiyan û adeptasyona 

tevger û reftaran. 

Korteksa prefrontal (prefrontal cortex) Korteksa Prefrontal beşeke giring a mêjî ye ku li 

pêşiya mêjî cih digire. Ev beş berpirsiyarê plansazî, biryardayîn, kontrolkirina tevgeran û 

nirxandina encaman e. Herwiha di warê ramandinên kompleks û birêvebirina hestan de jî 

roleke sereke dilîze. Korteksa prefrontal di mirov de ji hemû giyandaran pêşketîtir e û ji bo 

fonksiyonên hişmendiyê yên bilind giring e. 

Kortîzol (cortisol) Kortîzol hormonek e ku bi navê "hormona stresê" tê naskirin û ji aliyê 

glandên adrenal ve tê berhemandin. Di dema stresê de, kortîzol tê berdan û bedena mirov ji bo 

rewşên bilez amade dike bi rêya zêdekirina şekirê xwînê, veguherandina proteînan bo enerjiyê 

û zêdekirina metabolîzmê. Lêbelê, zêdebûna kortîzolê ya demdirêj dikare bibe sedema 

pirsgirêkên mîna zêdebûna giraniya laş, dijwariyên xewê, astengiyên bîrbirî û lawazkirina 

pergala bergiriyê. 

Kredîta klînîka derûnnasiyê (psychology clinic credit) Kredîta klînîka derûnnasiyê destûra 

fermî ya vekirina klînîkeke derûnnasiyê ye. Ev destûr bi gelemperî piştî bidestxistina asteke 

perwerdehiya pêwîst, ezmûn û qeydkirina li ba saziyên fermî yên derûnnasiyê tê dayîn. Her 

welatekî dikare rêzik û mercên cuda yên ji bo bidestxistina vê kredîtê hebe. 

Qeyran û qirîza nasnameyê (identity crisis) Qeyran û qirîza nasnameyê demek tevliheviyê 

derbarê rola takekesekî di civakê de û ka ew kî ne. Ev dikare di qonaxên cuda yên jiyanê de, 

bi taybetî di dema nûciwan û ciwan de, pêk were. Di dema qeyran û qirîza nasnameyê de, 

takekes gumanê li ser nirx, bawerî, rol û armancên xwe dike. Li gorî Erik Erikson, qeyran û 

qirîza nasnameyê beşek normal a pêşveçûna mirov e û pêvajoya avakrina nasnameyeke xurt û 

tekûz e. 

Kûrahî (depth) Kûrahî têgeheke berfireh e ku behsa asta têgihiştin an hîskirina tiştekî dike. 

Ev dikare di warên weke zanistî, çandî, hunerî, felsefî an jî derûnî de pêk were û nîşanî me 

dide ka mirov çiqasî dikare ji tiştekî fêm bike an jî di nav de bikeve kûrahiyê. 

Kûrahiya derûnî (psychological depth) Kûrahiya derûnî asta têgihiştina hişî û derhişî ya 

takekesekî ye. Ev behsa çiqasî mirov dikare li ser aliyên derhişî (unconscious) yên xwebûna 

xwe, aliyên derûnî yên kesayetiyên xwe û aliyên kûr ên hest û ramanan ve bikole dike. 

Kûrahiya derûnî giring e ji bo xwe-têgihiştin, pêşveçûna kesane û çareserkirina kêşe û 

pirsgirêkên derûnî. 

Kûrahiya ramanan (depth of thought) Kûrahiya ramanan hêz û şiyana mirov a ku dihêle 

em li ser tiştekî bi kûrahî bifikirin û wateya wê derbixin e. Ev pêvajo bi demê digire û bi gelek 

aliyan ve girêdayî ye zanîn, azmûn, hest û hwd. Kûrahiya ramanan yek ji taybetmendiyên 

mirov e ku ji teknolojiyên Hişê Çêkirî (Artificial Intelligence) cuda dike, ji ber ku HÇ bi 

awayekî din erk û fonksiyone û gihîştina vê kûrahiyê ji bo wê dijwar e. 

Kurtahî / kurtebûn (brevity / shortness) Kurtahî rewşa ku tiştek (weke axaftin, nivîs) kurt û 

zelal e. Di ragihandin û nivîsandinê de kurtahî dikare bibe sedema bikaranîna demê bi 

awayekî bibandor û gihandina peyamên zelal. Lêbelê, divê kurtahî nebe sedema windakirina 

naveroka giring an jî wendakirina hûrgiliyên pêwîst. 

Kurtebîr (short-term memory) Kurtebîr cure bîranîneke demkî ye ku tenê ji bo demekê kurt 

(bi gelemperî çend saniye heta çend deqîqe) tê hilanîn. Kurtebîr tê bikaranîn ji bo hilanîna 

agahiyên demkî yên ku mirov di jiyana rojane de hewceyî ne, wek reqema telefonekê ku dê 

piştî demekê bê jibîrkirin. Ev cure bîranîn ji bo pêkanîna erk û fonksiyonên hişmendiyê yên 

rojane giring e. 

Kurtewesf (memoing) Kurtewesf teknîkek e ku di lêkolîna çawanî û çendanî de tê bikaranîn 

û tê de lêkoler nêrîn, raman û têbîniyên xwe di dema berhevkirina daneyan de dinivîse. Ev 

note û qeyd di dema analîzkirina daneyan de alîkariya lêkoler dikin ku ew aliyên giring bibîne 

û têbighêje. Kurtewesf dikare rola giring di pêşvebirina teoriyê û derxistina encamên zelal de 

bilîze. 

Lawazî (weakness) Di konteksta derûnnasiyê de, lawazî dikare behsa aliyên kesayetiyê bike 

ku tê de mirov xwe lawaz hîs dike an jî nikare bi awayekî bibandor tevbigere. Nietzsche 

bexşandinê weke nîşana lawaziyê dît û bîrdoziya wî diyar dike ku mirov tenê bexşandinê 

dikin ji bo ku tiştek ji kesê din bistînin. Lêbelê, li gorî gelek derûnnas û fîlozofên din, 

bexşandin dikare nîşana hêzê jî be û dikare ji bo başbûna derûnî giring be. 

Lêborîn xwestin (apologizing) Lêborîn xwestin kiryara ku mirov ji bo xeletiyek an jî 

kiryareke nebaş lêborînê dixwaze ye. Ev kiryar dikare giring be ji bo tamîrkirina têkiliyan, 

kêmkirina hestên neyînî û çareserkirina nakokiyan. Di derûnnasiyê de, lêborîn xwestin dikare 

nîşana xwe-zanînê, berpirsiyariyê û hevdiliyê be. 

Lêgerîn (search) Lêgerîn hewla dîtina tiştekî ye, di derûnnasiyê de ev dikare behsa lêgerîna 

agahî, nasnameyê an jî wateyê bike. Di warê zanistî de, lêgerîn beşek ji pêvajoya lêkolînê ye 

ku tê de zanist li pirsgirêk, bersiv an jî çareseriyê digerin. 

Lêgerîna nasnameyê (identity search) Lêgerîna nasnameyê qonaxa dîtina nasnameya xwe 

ye ku bi gelemperî di dema nûciwan û ciwan de pêk tê. Di dema lêgerîna nasnameyê de, 

takekes hewl dide biryar bide ka ew kî ye, çi nirx û armancên wî/wê hene, çawa dixwaze bijî 

û çi rola dixwaze di civakê de bilîze. Ev pêvajo dikare bi tevlihevî û qeyran û qirîzê ve 

girêdayî be, lê ji bo pêşveçûna takekesî giring e. Li gorî lêkolînan, lêgerîna nasnameyê qonaxa 

duyem a geşedana nasnameya etnîk e ku tê de kes dest bi lêkolîna li ser nasnameya xwe dike. 

Lêhûrbûn (concentration) Lêhûrbûn cihgirtina tam ya di karê taybet de ye. Ev behsa hêz û 

şiyana mirov a ji bo rêvebirina bal û hişê xwe li ser tiştekî dike. Lêhûrbûn di warên weke 

perwerdehî, kar û jiyana rojane de giring e û kêmasiya wê dikare bibe sedema pirsgirêkên 

weke ADHD (Attention Deficit Hyperactivity Disorder). ADHD bi kurdî weke "Kêmasiya 

Baldarî û Çalakiya Zêde" an jî "Nexweşiya Kêm Baldarî û Tevgera Zêde" tê naskirin. 

Lêkolîn (research) Lêkolîn qonaxa lêgerîna zanînê bi rêbazên zanistî ye. Di warê 

derûnnasiyê de, lêkolîn û azmûnên berfireh ên li ser mijarên cuda têne kirin ku hewl didin fêm 

bikin çawa mirov hîs dikin, difikirin û tevdigerin. Lêkolîna zanistî bi gelemperî metodolojî û 

rêbazên taybet dişopîne û dikare di warên teoretîk an jî pratîk de pêk were. 

Lêkolîna azmûnî (experimental research) Lêkolîna azmûnî metodolojiyeke lêkolînê ye ku 

li ser pêdiviya kontrolkirina guherbarên serbixwe û lêkolîna bandora wan li ser guherbarên 

girêdayî ava bûye. Derûnnas vê rêbazê bi kar tînin ji bo ku têkiliyên sedem-encamê yên di 

navbera guherbarên cuda de fêm bikin. Di lêkolîna azmûnî de, lêkoler bi zanîn guherbarekê 

diguhere û bandora wê li ser guherbara din dişopîne, di heman demê de hewl dide ku hemû 

hêmanên din kontrol bike. Lêkolîna azmûnî adeten di laboratûwarê de tê kirin da ku kontrolek 

bêhtir li ser hawîrdora lêkolînê hebe. Ev rêbaza lêkolînê ji bo pêşxistina bîrdoziyên 

derûnnasiyê û çêkirina têkiliyên sedem-encamê gelekî giring e. 

Lêkolîna cerîbînî / azmûnî (experimental research) Lêkolîna ku bi rêya kontrolkirina rewş 

û guherbarên taybet, hewl dide ku têkiliya sedemî ya di navbera guherbaran de bibîne. Di vê 

cûreya lêkolînê de, lêkoler bi zanebûn destkariya guherbarên serbixwe dike û bandora wan li 

ser guherbarên girêdayî dipîve. Lêkolîna cerîbînî bi piranî bi komên azmûnê û kontrolê 

dixebite û bi awayekî hûrgilî tê plansazkirin da ku encamên wê bibandor û pêbawer bin. Ev 

metod ji bo diyarkirina sedem û encaman di warê zanistî de tê zanîn ku yek ji herî xurt e. 

Lêkolîna civakî (social research) Lêkolîna ku li ser têkiliyên civakî û diyardeyên wan e. Ev 

cûreya lêkolînê li ser fêmkirina çawaniya pêkhatina têkiliyên di navbera mirovan de û 

bandora wan a li ser civakê disekine. Lêkolîna civakî dikare bi rêbazên hem çawanî hem jî 

çendanî pêk were û gelek mijarên cihêreng ên weke pêkhatina civakî, aborî-civakî, reftarên 

mirovan, çand û pergalên baweriyê vedikole. Di vê warî de, civaknasî antropolojî derûna 

civakî, zanistên siyasî û demografî weke qadên giring tên naskirin. 

Lêkolîna çawanî (qualitative research) Rêbaza lêkolînê ya ku li ser daneyên nehejmarî 

(negotarî) disekine. Ev cûreya lêkolînê hewl dide ku diyardeyan bi rêya çavdêrî, hevpeyvîn 

analîza belgeyan û têkiliyên berfireh fêm bike. Berevajî lêkolîna çendanî (quantitative) ku bi 

hejmar û amarî dixebite, lêkolîna çawanî bi peyv, têgeh û dîtinên beşdaran dixebite û hewl 

dide çîrokên wan, azmûnan û wateyên ku ew li dinyayê didin fêm bike. Ev rêbaz bi taybetî ji 

bo mijarên tevlihev ên civakî û çandî, yan mijarên ku hê baş nehatine vekolîn, pir bikêrhatî 

ye. 

Lêkolîna çendanî (quantitative research) Lêkolîna çendanî rêbazeke lêkolînê ye ku 

daneyên hejmarî bi kar tîne ji bo fêmkirina kêşe û pirsgirêkên lêkolînê. Di derûnnasiyê de, ev 

lêkolîn bi piranî serhejmariyan, pîvanên standardkirî û analîzên statîstîkî bi kar tîne. Armanca 

lêkolîna çendanî ew e ku daneyên heyban (objektif) ên ku dikarin bên dubarekirin berhev bike 

û têkiliyên statîstîkî di navbera guherbarên cihê de bibîne. Taybetmendiyên sereke yên 

lêkolîna çendanî ev in Bikaranîna mekanîzmayên control, nimûnegirtina mezin û ketober, 

veqetandina têkiliyên sedem-encam û şiyana şîrovekirina encaman ji bo popûlasyoneke 

mezintir. Lêkolîna çendanî gelek caran digel lêkolîna çawanî (qualitative) tê bikaranîn ji bo 

têgihiştineke berfirehtir a pirsgirêkên lêkolînê. 

Lêkolîna demdirêjî (longitudinal research) Ev cure lêkolîn demeke dirêj didome û armanca 

wê şopandina guherînên di nav demê de ye. Di vê metodê de, lêkoler heman beşdar an komên 

beşdaran di navberên diyarkirî de cardin dinirxînin. Ev yek dihêle ku guherîn û pêşveçûn bi 

awayekî rastîn werin tespîtkirin. 

Lêkolîna derûnî (psychological research) Lêkolîna ku li ser hiş, hest, tevger û reftarên 

mirovan tê kirin. Ev beşa zanistê bersiva pirsên giring ên derbarê çawaniya ramandin, 

hestkirin û tevgerîna mirovan dide. 

Lêkolîna kesayetiyê (personality research) Lêkolîna ku li ser taybetmendî, xwezayî û 

geşedana kesayetiyê disekine. Ev lêkolîn hewl dide ku fêm bike çawa taybetmendiyên 

takekesane pêk tên, çawa pêş dikevin û çawa bandorê li ser jiyana rojane dikin. 

Lêkolîna kişfî / venasînî (exploratory research) Cure lêkolîneke ku armanca wê vekirina 

mijarên nû, formûlasyona pirsgirêkên nû an fêmkirina diyardeyên ku heta niha baş nehatine 

vekolîn e. Ev lêkolîn ji bo dîtina rêyên nû yên nêzîkbûnê li mijarên lêkolînê tê bikaranîn. 

Lêkolîna lîteratûrê (literature review) Vekolin û nirxandina berhemên zanistî yên ku berê li 

ser mijareke taybet hatine weşandin. 

Lêkolîna nirxandinî / helsengandinî (evaluation research) Lêkolîna ku bandor, serkeftin an 

nirxa bernameyan, polîtîka an destkariyên civakî dinirxîne. Ev lêkolîn bi gelemperî ji bo 

biryardayînê û pêşxistina polîtîkayan tê bikaranîn. 

Lêkolîna peyikandinî (applied research) Lêkolîna ku armanca wê çareserkirina pirsgirêkên 

taybetî û pratîkî ye, ne ku tenê zanîn ji bo zanînê ye. Ev lêkolîn li ser sepandina bîrdoziyên 

zanistî li ser pirsgirêkên jiyanê yên rastîn disekine. 

Lêkolînên banînî / hobûnî (Orientationalist research) Lêkolînên ku li ser çand û civakên 

rojhilatî disekinin, lê carinan stereotîp (deqkirin) çand û civakên rojhilatî jî vedihewîne. 

Lêkolînên civakî (social research) Lêkolînên ku mijarên civakî weke çand, nasname, 

têkiliyên navbera mirovî, avahî û saziyên civakî dinirxînin. 

Lêkolînên çandî-berawirdî (cross-cultural studies) Lêkolînên ku çandên cuda diceribînin û 

berawird dikin da ku şibandin û cudahiyên di nav çandan de fêm bikin. 

Lêkolînên demdirêj (longitudinal studies) Lêkolînên ku heman beşdaran di demeke dirêj de 

dişopînin da ku veguherînên di dema derbasbûyî de bibînin. Ev lêkolîn gelekî bi kêr tên ji bo 

fêmkirina pêşveçûna takekesane û civakî. 

Lêkolînên dîrokî yên danberhevî (comparative historical research) Lêkolîna ku rûdan an 

pêvajoyên dîrokî di kontekstên cuda de diceribîne û berawird dike. Ev lêkolîn alîkariya me 

dike da ku em şibandin û cudahiyên di nav dîroka civakan de fêm bikin. 

Lêkolînên empirîk (empirical research) Lêkolînên ku li ser bingeha daneyên rasterast ên ji 

serpêhatî û tecrubeyê hatine berhevkirin tên kirin. Di vê metodê de, lêkoler daneyên xwe ji 

dîtin, serpêhatî û taqîkirinê werdigire. 

Lêkolînên hestewarî (sensitive research) Lêkolînên ku bi mijarên hestewar re eleqedar in. 

Ev lêkolîn pêdivî bi rêbazên etîkî û parastina beşdaran hene ji ber ku mijara wan dibe ku 

bandoreke neyînî li beşdaran bike. 

Lêkolînên hevtêkildar (correlational research) Lêkolîna ku çawa guhêrbar bi hêza çi 

têkiliyê bi hev re tên girêdan dipîve. Ev lêkolîn dihêle ku em bizanibin gelo du guhêrbar bi 

hev re têkildar in, lê nikare sedemê vê têkiliyê diyar bike. 

Lêkolînên kirdarî / çalak (action research) Lêkolîna ku bi beşdariya çalak a lêkoler tê kirin 

ji bo çareserkirina pirsgirêkên pratîkî û di heman demê de afirandina zanînê. Ev metodolojî di 

warên wek perwerdehiyê de pir tê bikaranîn. 

Lêkolînên navçandî (cross-cultural studies) Lêkolînên ku li ser çandên cuda tên kirin da ku 

cudahî û wekheviyên di navbera wan de werin fêmkirin. Ev lêkolîn alîkariya me dike da ku 

em fêm bikin ka çawa çand bandorê li ser hişmendî û tevgera mirovî dike. 

Lêkolînên nediyar / nepenî (covert research) Lêkolîna ku tê de armanca rastîn a lêkolînê ji 

beşdaran tê veşartin. Ev metodolojî ji aliyê etîkî ve carinan problemdar e û divê tenê di 

rewşên taybet de were bikaranîn. 

Lêkolînên pêşane / pêşî (pilot study) Lêkolîna biçûk a ku berî lêkolîna mezin tê pêkanîn ji 

bo dîtina pirsgirêkên gengaz û pêşxistina metodolojiyê. Ev rêbaz ji bo sererastkirina lêkolînên 

mezintir berî destpêkirina wan pir giring e. 

Lêkolînên pêşbînî (prediction studies) Lêkolînên ku hewl didin encamên siberojê bi 

bikaranîna daneyên heyî pêşbîn bikin. Ev lêkolîn di gelek waran de, weke meteorolojî û 

aboriyê de tên bikaranîn. 

Lêkolînên rapirsî (survey research) Lêkolînên ku agahiyan bi rêya pirsiyaname û 

hevpeyvînan ji komek mezin a mirovan berhev dikin. Ev metodolojî ji bo fêmkirina nerîn, 

helwest û serpêhatiyên komên mezin tê bikaranîn. 

Lêkolînên rizgarker (emancipatory research) Lêkolîna ku armanca wê azadkirina komên 

bindest an marjînalkirî ye bi rêya bidestxistina zanînê û bikaranîna wê zanînê ji bo guherîna 

rewşê. Ev lêkolîn bi gelemperî bi tevger û reftarên civakî û siyasî ve girêdayî ye. 

Lêkolînên sêwirî / pêşnumayî (research design) Plana giştî ya ku stratejiya berhevkirina 

daneyan û analîzê diyar dike. Sêwira lêkolînê çarçoveya sereke ya lêkolînê pêk tîne. 

Lêkolînên şayesî (descriptive research) Lêkolîna ku rewşa heyî ya diyardeyekê teswîr dike 

bêyî ku hewl bide sedemên wê şîrove bike. Ev lêkolîn dihêle ku em rewşa heyî ya tiştekî 

baştir fêm bikin. 

Lêkolînên zir-azmûnî (quasi-experimental research) Cure lêkolînekê ye ku hin 

taybetmendiyên lêkolînên azmûnî heye, lê kontrolkirina hemû guhêrbaran ne gengaz e. Ev 

metodolojî di rewşên ku azmûna tam ne pratîk e tê bikaranîn. 

Lênêrîn (care) Piştgirî an lênêrîna ku ji takekesekî re tê dayîn, bi taybetî ji takekesên ku 

pêdivî bi alîkariyê hene re. 

Lênêrîna civakî (social care) Piştgirî û xizmetên ku ji aliyê civakê ve ji bo pêşvebirina aramî 

û rehetiya takekes û koman tên pêşkêşkirin. 

Lênêrîna hestî (emotional care) Piştgiriya hestî ya ku ji takekesekî re tê dayîn ji bo alîkariya 

wan di warê saxlemî û tendirustiya derûnî de. 

Lêvegerîn (flashbacks) Serpêhatîkirina rûdanên trawmatîk ên borî di hişê xwe de, weke ku 

ew niha diqewimin. Ev diyarde bi gelemperî di nexweşiya stresê ya piştî trawmayê (NSPT / 

PTSD) de tê dîtin. 

Lezgînî (speed) Di warê Hişê Çêkirî (HÇ) de, hêz û şiyana hesabkirin û encamderxistina di 

demeke kurt de. HÇ (AI) dikare di çend saniyeyan de mîlyonan hesabkirinan pêk bîne, lê ev 

lezgînî bi tenê têr nake ji bo kûrahiya fikir û ramandinê. 

Lîbîdo (libido) Li gorî bîrdoziya Freud, enerjiya zayendî an arezû û xwesteka jiyanê. Freud 

wisa bawer dikir ku lîbîdo hêzeke bingehîn e ku tevger û reftara mirovî dimeşîne. Ev têgeh di 

bîrdoziya Freud de enerjiya zayendî ya derûnî ye ku gelek tevger û hişmendiyên mirovî bi 

rêve dibe. Lîbîdo bi tenê bi zayendîtiyê ve ne sinorkirî ye, lêbelê tê dîtin ku weke çavkaniya 

enerjiyê ya ku hemû xwestekên mirov pêk tîne, tê fêmkirin. 

Lihevhatin (compatibility) Hêz û şiyana jiyana bi hev re bêyî kêşe û pirsgirêkên mezin, bi 

taybetî di peywendiyan de. Ev têgeh behsa wê yekê dike ku çawa du takekes dikarin bi hev re 

bijîn û kar bikin bi awayekî ku hevdu temam bikin û bi kêmtirîn alozî û nakokiyan. 

Lihevhatin dikare li ser bingeha nirxên hevpar, armancên hevpar, têgihiştina hev û kêfxweşiya 

jiyana bi hev re were pênasekirin. 

Lihevhatina civakî (social compatibility) Hêz û şiyana guncandina bi normên civakî re û 

jiyana di nav civakekê de bêyî arîşe û pirsgirêkên mezin. Ev têgeh behsa çawaniya lihevhatina 

takekesan bi qeyd û bendên civakê re dike û kapasîteya wan a ji bo tevlîbûna bi rêkûpêk di 

jiyana civakî de diyar dike. 

Lihevhatina civakî (social adaptation) Pêvajoya ku mirov xwe li gorî civakê û normên wê 

saz dike da ku endamekî karîger ê civakê be. Ev têgeh behsa pêvajoya fêrbûna behsa di 

rewşên civakî de dike û çawa mirov xwe li gorî daxwazên çandî û civakî yên derdora xwe 

vediguherine. 

Lihevhatina hestî (emotional compatibility) Hêz û şiyana parvekirina hestan bi takekesekî 

din re û fêmkirina hev di warê hestî de. Ev têgeh behsa astê dike ku du takekes dikarin hestên 

xwe bi hev re parve bikin, hev fêm bikin û bi awayekî erênî bi hestên hev re mijûl bibin. 

Lihevhatina şîroveyî (interpretive agreement) Lihevkirina şîroveyan di navbera 

şîrovekerên cuda de, bi taybetî di warê lêkolînê de. Ev têgeh behsa pêvajoya gihiştina 

hevdîtinê di navbera lêkoleran de li ser çawaniya fêmkirina daneyên heman de dike. 



172 
 

Lihevkirin (agreement) Rêkeftina di navbera du an zêdetir aliyan de li ser mijarekê. Ev 

dikare behsa her cure lihevhatinê bike, çi fermî be yan jî nefermî, di navbera takekesan de. 

Lihevkirina civakî (social agreement) Rêkeftina ku normên civakî diyar dike û bingeha 

têkiliyên civakî pêk tîne. Ev şêwazeke nerasterast û nerastewxo ya rêkeftinê ye ku dihêle 

endamên civakekê zanibin çi tê çaverêkirin ji wan di rewşên cûrbecûr de. 

Lihevkirina ortodoksî (orthodox consensus) Têgihiştina standard a ku ji aliyê piraniya 

lêkolekaran ve tê qebûlkirin li ser mijarekê. Ev behsa wê yekê dike ku di qadeke zanistî de, 

pirên zanyaran liser têgihiştineke hevpar û qebûlkirî ya mijarekê hene. 

Lihevnehatîbûn (decoherence) Pêvajoya ku tê de serhevdanên quantumê ji ber têkiliya xwe 

lihevnehatî ya bi derdora xwe re winda dibin. Ev têgeh bi taybetî di fîzîka quantûmê de tê 

bikaranîn. Di warê felsefe û derûnnasiyê de jî ev dikare weke metaforek ji bo rewşên ku 

rêkûpêkiya sîstemekê ji ber bandora derxweyî têk diçe, were bikaranîn. 

Limînalîte (liminality) Têgeheke ku ji aliyê antropolog Victor Turner ve hatiye bikaranîn ku 

rewşa navberê diyar dike dema ku mirov di navbera du statuyên civakî de ye. Ev peyv ji 

peyva latînî "limen" (şêmûg / deriyê derve) hatiye û rewşa "li ser şêmûgê" an "di navberê de" 

nîşan dide. 

Lîstika zarokan (child play) Çalakiyên lîstikê ku weke amûrekî giring ê geşedana zarokan 

tên dîtin. Lîstik ji bo pêşvebirina şiyanên civakî, hişî û fizîkî yên zarokan gelekî giring e. 

Lobestî (lobbying) Xebatên ku tên kirin ji bo bandorkirina li ser biryarên siyasî. Lobestî 

dikare ji aliyê takekesan, koman an fîrmayan ve bê kirin. 

Lojîk / mantiq (logic) Qonaxa ramana li gorî prensîpên zelal û hevgirtî ku dihêle ku mirov 

gihaştinên rast ji daneyên heyî derxîne. 

Lojîka civakî (social logic) Awayê ramana ku li gorî normên civakî tê rêvebirin. Ev têgeh 

nîşanî me dide ka çawa civak bandorê li ser fikr û ramana mirovî dike. 

Made / bûjen (substance) Her tiştê kîmyewî ku bandorê li laş an hiş dike, weke mînak alkol 

an tilyak. 

Madeyên narkotîk (narcotic substance) Madeyên ku bandoreke bêhisker an razaker hene, 

mînak opiyûm. Ev made bi gelemperî ji bo kêmkirina êşê tên bikaranîn lê dikarin bandoreke 

neyînî li ser tendirustiyê bikin. 

Mafê zimên (language rights) Mafê bikaranîna zimanê xwe yê dayikê di hemû warên jiyanê 

de ye. Ev maf, di nav mafên mirovan ên bingehîn de cih digire û girêdayî mafê perwerdehiyê, 

mafê derbirînê û mafê parastina çandî ye. Parastin û geşkirina mafên zimênî ji bo aştî û 

wekheviya civakî pêwîst e. 

Mafên çandî (cultural rights) Mafên ku parastin û pêşxistina çand, ziman û kevneşopiyên 

koman mîsoger dikin. Ev maf di gelek belgeyên navneteweyî de hatine naskirin û ji bo 

parastina nasnama çandî û pêşîlêgirtina windabûna çandên kêmar pir giring in. 

Mafên mirovan (human rights) Mafên bingehîn ên ku her mirov xwediyê wan e, tenê ji ber 

ku ew mirov e. Ev maf gerdûnî ne û li her derê û herdemê têne sepandin, wek mafê jiyanê, 

azadî, wekhevî û ewlehiyê. 

Makîneya civakî (social machinery) Bingeha civakî ya ku têkiliyan rêkûpêk dike (têgeheke 

mecazî). Ev têgeh nîşanî me dide ku civak weke makîneya tevlihev a bi gelek beşan dixebite 

ku bi hev re kar dikin. 

Makyavelîzm (machiavellianism) Taybetmendiya ku takekes bi awayekî stratejîk û bêrehm 

manîpûlasyonê dike ji bo bidestxistina armancên xwe. Ev têgeh ji Niccolo Machiavelli, 

nivîskarê "Mîr" hatiye ku dibêje di polîtîkayê de encam giringtir e ji rêbazan. 

Manîpûlasyon (manipulation) Rêvebirina takekesekî bi awayekî veşartî ji bo berjewendiyên 

xwe. Manîpûlasyon dikare di gelek şikl û şemalan de xuya bibe, weke hestî, derûnî, civakî û 

hwd. 

Manîpûlasyona civakî (social manipulation) Bandorkirina takekes an koman di civakê de bi 

awayekî veşartî ji bo armancên taybet. Ev cure manîpûlasyon dikare di reklamê, siyasetê û 

gelek warên din de were dîtin. 

Manîpûlasyona derûnî (psychological manipulation) Teknîkên ku ji bo bandorkirina li ser 

fikr û ramanên takekesekî û kontrolkirina wî têne bikaranîn. Ev teknîk dikarin mîna qaşkirinê, 

tirs û fobiyayên takekesî bikaranîn û tiştên din bin. 

Manîpûlasyona dîjîtal (digital manipulation) Bikaranîna teknolojiyên dîjîtal ji bo 

bandorkirina li ser takekesan. Ev dikare bi rêya algorîtmayên platformên medyaya civakî, 

îlanan û şêwazên din ên dîjîtal were kirin. 

Manîpûlasyona hawîrdorê (environmental manipulation) Kontrolkirina şert û mercên 

jîngehê ji bo bandorkirina li ser takekesan. Ev dikare her tiştî ji guherandina ronahiyê heta bi 

sêwirandina dîmen û dengan di cihekî de vebihewîne. 

Manîpûlasyona hestî (emotional manipulation) Bikaranîna hestan ji bo kontrolkirina 

takekesekî. Bo nimûne, takekes dikare hestan weke guneh, şerm û tirsê bikar bîne da ku 

kesekî din kontrol bike. 

Manîpûlasyona rastiyê (manipulation of reality) Rêwazî taktîka ku tê de rastî tê çewtkirin, 

bi derewkirinê, gumankirina li ser têgihiştin û bîranînên takekesekî din an jî guhertina 

hawirdorê ji bo afirandina tevliheviyê. Ev teknîk carinan di hevpeyvînên çewisandinê de tê 

dîtin. 

Malbat (family) Komeke ku bi xwînî an zewacê ve girêdayî ye. Malbat yekeya bingehîn a 

civakî ye ku di nav gelek civakan de tê naskirin. 

Malbateya berfireh (extended family) Malbata ku xizmên din (mînak dapîr, bapîr, met, xal, 

ap) tê de hene. Malbatên berfireh di hin çandan de pir giring in û dikarin alîkariya hev di 

warên cuda de bikin. 

Malbateya bingehîn (nuclear family) Malbata ku tenê ji dê, bav û zarokan pêk tê. Ev malbat 

di civakên rojavayî de pir tê dîtin û piştî şoreşa pîşesaziyê bêhtir belav bûye. 

Mamosteyên bêhemdî (unintentional teachers) Takekesên ku me êşandine lê bi bêhemdî 

dibin sedema ku em ji êşa xwe fêr bibin û mezin bibin. Ev têgeh nîşan dide ku em dikarin ji 

tecrubeya neyînî jî fêr bibin. 

Man û parastina xwe (survival) Erka hestan a ku alîkariya zindeweran dike di rewşên 

metirsîdar de. Ev têgeh nîşanî me dide ku hest ne tenê ji bo rehetiyê ne, lê herwiha ji bo 

berevanî û parastina jiyanê jî giring in. 

Masûmiyet / bêgunehî (innocence) Pakiya zaroktiyê ye ku tê windakirin bi mezinbûnê re. 

Ev têgeh nîşanî me dide ku zarok bi gelemperî ji xirabî û hesabkirina stratejîk dûr in. 

Matmayî (confusion) Rewşa nebûna zelalbûna hizr û ramanan e. Ev rewşa derûnî bi 

gelemperî ji ber agahiyên tevlihev an nakokiyê pêk tê. 

Mantiqa istiqraî / pêşekî (inductive logic or reasoning) Rêbazek raman û hizirînê ye ku ji 

mînakên taybet ber bi encamên giştî ve diçe. Mînak, eger em dibînin ku hemû qirikên ku me 

dîtine spî ne, em dikarin bi mantiqê istiqraî bigihîjin wê encamê ku hemû qirik spî ne. 

Mantiqa nûjen (modern logic) Versiyona nûjen a mantiqê ku bi sembolên matematîkî tê 

nîşan dan. Ev mantiq di sedsala 19an û 20an de geş bû û ji bo pêşketina kompûteran jî giring 

bû. 

Mantiqparêzî / vacxwazî (logicism) Dîtinek felsefî ye ku dibêje matematîk dikare bi mantiqê 

were danîn. Ev dîtin ji aliyê Bertrand Russell û Gottlob Frege ve hatiye pêşkêşkirin. 

Masûlk / motorîk (motor) Têkildarî tevger û bikaranîna masûlkan. Hêz û şiyanên motorîk 

giring in ji bo pêşveçûna zarokan û çalakiyên rojane. 

Maweya bîrê (memory span) Dirêjahiya dema ku agahî di bîra demkinî de tê hilanîn. Ev 

mawe ji bo mirovên cuda cuda ye û dikare bi ezmûn û pratîkê bê pêşxistin. 

Medîtasyon (meditation) Xebateke derûnî ye ku alîkariya mirov dike da ku ew bikaribe di 

asteke kûrtir de li ser ramanên xwe bifikire. Medîtasyon dikare bibe sedema kêmkirina stres, 

baştirkirina baldariyê û zêdekirina hişmendiyê. 

Medîtasyon û bandorên wê (meditation and its effects) Medîtasyon pêvajoyeke derûnî û 

fizîkî ye ku mirov bi baldarî bala xwe dide ser tiştekî, weke nefesstandin, hest, fikir an jî 

îmajên xeyalî, da ku halekî bêdeng û rihetiyê bi dest bixe. Lêkolînên derûnnasiyê nîşanî me 

didin ku medîtasyon gelek bandorên erênî li ser saxlemiya derûnî û fizîkî dike, weke 

kêmkirina stres û fikar, zêdekirina têgihiştina hişmendî (mindfulness), başkirina bala mirov, 

kêmkirina êş, baştirkirina xew û zêdekirina hestên rehetî û kêfê. Gelek cureyên medîtasyonê 

hene, weke medîtasyona bihndayînê, medîtasyona hebûnî, medîtasyona bîrdarî û hwd. Her 

yek ji van teknîkan dikare bi awayekî cuda bandor li ser mêjî û derûnî bike. 

Medîtasyon û teknîkên hişmendiyê (meditation and mindfulness techniques) Pratîkên ku 

alîkariya mirovan dikin ku bêhtir hay ji xwe û derdora xwe hebin û hestên xwe qebûl bikin. 

Medyaya civakî (social media) Platformên dîjîtal ên ku mirov bi rêya wan ragihandinê dikin 

û naverokê parve dikin. Ev platformên nû bandoreke mezin li ser veguhestina folklorê, 

keleporê û bikaranîna zimên dikin. 

Mêjî  (brain) Lebata ku ramîn û tevger û reftarê kontrol dike. Organa navendî ya pergala 

noronî / demarî ya mirov û ajalan e ku kontrolkirina hemû erkên laş û hişmendiyê dike. Mêjî 

ji milyaran xaneyên demarî (noron) pêk tê û bi awayekî aloz û tevlihev dixebite. 

Mêjî û derûn (brain and psyche) Mêjî û derûn behsa têkiliya di navbera mêjiyê fizîkî û 

jiyana derûnî ya mirov de dike. Ev qad li ser çawa awayên tevgerên zindewerî ên di mêjî de 

dikarin bandorê li ser fikir, hest û tevgerên mirov bikin disekine. Lêkolînên vê qadê di 

derheqê cihê biyolojî û derûnnasiyê de ne û hewl didin ku têgihiştineke berfireh a mirov 

bidin. Pêşketinên di zanistên noronî û teknolojiya wênekirina mêjî de rê dane zanyaran ku 

têkiliyên di navbera beşên cihê yên mêjî û kargêriyên derûnî yên weke bîranîn, hest û 

biryardayînê de çêtir fêm bikin. Ev têgeh ji bo fêmkirina nexweşiyên derûnî û pêşxistina 

dermankirinên wan jî giring e. 

Mêjiyê civakî  (social brain) Beşa mêjî ku têkiliyên civakî rêve dibe. 

 

Mêjiyê hestî  (emotional brain) Beşa mêjî ku hestan kontrol dike, mînak amîgdala. 

Mêjiyên din (other minds) Di felsefeyê de, ev têgeh tê wateya kêşeya ku em çawa dikarin 

bizanibin ka takekesên din jî xwedî hiş û zanîn in. Ji ber ku em nikarin rasterast bikevin nav 

hiş û zanîna takekesên din, em tenê dikarin li ser bingeha tevger û ragihandinên wan texmîn 

bikin. 

Mekanên bîranînê (memorial places) Cihên ku dibin sembola bîranîna kesên windakirî. 

Weke mînak Meydana Galatasarayê ji bo Dayikên Şemiyê (Saturday Mothers). Dibin cihên 

nûşiyana civakî û şînê. 

Mekanên dîjîtal (digital spaces) Mekanên aşopî yên weke torên civakî û dikên online. 

Mekanên hevpar (shared spaces) Cihên ku ji aliyê gelek takekesan ve tên bikaranîn û dibin 

sedema têkiliyên civakî. 

Mekanên kesk Parkên bajêr, baxçe û hemû cihên xwezayî yên di nav bajaran de. 

Mekanîzm (mechanism) Rêbaz û pergalên ku mirov bi kar tînin ji bo xwe li hemberî zor û 

zehmetiyan biparêzin. 

Mekanîzma berevaniyê (defense mechanism) Rêbazên derûnî ne ku mirov bi wan dixwaze 

xwe ji rewşên zehmet, stres û trawmayê biparêze. Tepisandina rastiyê yek ji van mekanîzman 

e, lêbelê dema ku zêde tê bikaranîn dikare bibe sedema bêpergalî û pirsgirêkên derûnî. 

Rêbazên derhişî yên ku hiş ji bo berevanî û parastina xwe bi kar tîne, mînak tepisandin. 

Mekanîzmayên nûşiyan û berxwedanê (coping mechanisms) Rêbazên ku mirov ji bo 

serederîkirina bi rewşên zor re bi kar tîne. 

Mekanîzmayên serederîkirinê (coping mechanisms) Rê û rêbazên ku mirov bi rewşên 

dijwar re serederî dikin in, bi taybetî ji bo zarokan û awayên wan ên cudahî yên serederîkirinê 

hatiye bikaranîn. 

Mekanîzmayên xwe-berevaniyê (self-defense mechanisms) Rêbazên derûnî ku takekes ji 

bo berevanî û parastina xwe ji hestên neyînî bi kar tînin. 

Mentiq / vac (logic) Zanista raman û hizirîna rast û bihêz. Mentiq alîkariya mirovan dike da 

ku fikiri, raman û hizirînên xwe xurttir û zelalir bikin û xeletiyên di ramandinan de nas bikin. 

Mentiqa / vaca abdûktivî (abductive logic) Cureyekî raman û hizirîna mentiqî ye ku bi 

çavdêriyekê dest pê dike û dûre li dû ravekirin / şîroveya herî hêsan û herî gengaz digere. 

Carinan jê tê gotin "encamgirtina li dû çêtirîn ravekirin". Ev cureya mentiqê ji bo zanyaran û 

lêkoleran giring e ji ber ku alîkariya wan dike di dema ku ew hewl didin bersiva pirsên zor 

bibînin. 

Merc (condition) Rewşeke ku tiştek lê girêdayî ye. Merc dikarin bandoreke mezin li ser 

encamekê bikin. 

Merca civakî (social condition) Rewşa civakê ku bandorê li kesan dike. Ev dikare rewşên 

weke hêjarî, cudakarî an rewşên siyasî dihewîne. 

Merca derûnî (psychological condition) Rewşa hişî ya takekesekî. Ev dikare her tiştî ji 

depresyonê heta bi nexweşiyên derûnî yên giran dihewîne. 

Merckirina klasîk (classical conditioning) Merckirina klasîk şêweyek fêrbûnê ye ku di 

navbera teşwîqekê û bersiveke xwezayî de pêwendiyek datîne. Ev têgeh cara pêşî ji aliyê 

zanista Rûsî Ivan Pavlov ve hatiye dîtin dema ku wî têgihişt ku kûçikên wî bi bihîstina dengê 

zengilê dest bi kef derxistinê dikin (çawa ku ev nîşana xwarinê bû). Di pêvajoya merckirina 

klasîk de, teşwîqeke bêalî (mînak zengil) tê girêdan bi han û teşwîqeke xwezayî (mînak 

xwarin) ku xweber bersivekê (mînak xwedana dev) çêdike. Piştî çend caran dubarekirin, êdî 

teşwîqa bêalî bi serê xwe dikare bersivê bihêvişîne. Merckirina klasîk di fêmkirina gelek 

tevgerên mirovî de, wek fobiya û bersivên hîsî, tê bikaranîn. 

Merivantî (kinship) Têkiliya xwînî an malbatî di navbera takekesan de. Têkiliyên 

merivantiyê dikarin bandoreke mezin li ser strûktura civakî û reftarên nav-komî bikin. 

Mesetereya / modela mirovê mekanîk (mechanic model of human being) Dîtina ku mirov 

dikare weke makîneyekê were fêmkirin. Ev model dibêje ku mirov bi awayekî mekanîkî li 

gorî qanûnên fizîkî tevdigere. 

Mestereya ketober (random sampling) Mestereya ketober têgeheke lêkolînî ye ku behsa 

hilbijartina beşdarên lêkolînê bi awayekî ku her endamê popûlasyonê şanseke wekhev heye 

ku were hilbijartin dike. Ev rêbaz ji bo paraztina derbarê encamên lêkolînê cuda ye û dihêle 

ku zanyar encamên lêkolînê ji bo popûlasyoneke mezintir şîrove bikin. Cureyên mestereya 

ketober, mestereya ketober a sade, mestereya ketober a çînkirî û mestereya ketober a kombûyî 

dihewîne. Ev rêbaza mestereya ketober ji bo pêbaweriya lêkolînên derûnnasî pir giring e û 

bandorê li ser derbarê encaman dike. 

Meşrûkirin (legitimization) Rewa û qanûnî nîşandana tiştekî. Meşrûkirin dikare ji bo 

kiryarên ku di rastiyê de nêzîkî etîkê ne were bikaranîn da ku wan di çavên civakê de rewa 

bike. 

Metabolîzma (metabolism) Pergala veguherîna xwarin û vexwarinê di laş de. Metabolîzma ji 

bo saxlemî û tendirustiya laşî pir giring e û bandora wê li ser enerjî û giraniya laş heye. 

Metafizîk / banfizîk (metaphysics) Beşek felsefê ye ku li ser xwezaya rastiyê, hebûnê û 

cihanê dipirse. Metafizîk bi pirsên bingehîn ên derbarê hebûnê re mijûl dibe. 

Metafor (metaphor) Bikaranîna peyvekê an îfadeyekê ji bo îfadekirina tiştekî din ê ku ew pê 

re têkildar e. Metafor di ziman û hizirînê de pir giring e ji bo fêmkirin û derbirîna têgehên 

tevlihev. 

Metatemsîl (metarepresentation) Temsîlkirina temsîlê bi xwe. Ev têgeh di warê zanista 

derûnnasiyê de tê bikaranîn û behsa şiyana mirov a ku ew dikare li ser ramana xwe û ya kesên 

din bifikire dike. 

Metawêne (metapainting) Wêneyeke ku behsa çêkirina wêneyekî dike. Ev cure huner dike 

ku mirov li ser xwezaya huner û afirandinê bifikire. 

Metirsî (risk) Rewşa ku dibe bibe sedema encameke neyînî. Metirsî di her warê jiyanê de 

heye û mirov pêdivî ye ku wan baş bişopînin û birêvebibin. 

Metirsiya civakî (social risk) Metirsiya ku ji têkiliyên civakî an guhertinên civakî tê. Mînak, 

biryara beşdarbûna di çalakiyeke nû de dikare metirsiya civakî ya redkirinê an şermê 

vebihewîne. 

Metirsiya derûnî (psychological risk) Metirsiya ku bandorê li saxlemî û tendirustiya derûnî 

dike. Ev dikare ji metirsiyan heta bi rûdanên trawmatîk bihewîne. 

Mexdûr / qurban (victim) Takekesê ku rastî rastîxapandinê tê. Kesê ku ji rastî, bîranîn û 

têgihiştina xwe dikeve şik û gumanê bi sedema manîpûlasyona kesekî din. 

Mexdûr-jiyayî (victim-survivor) Têgehek ku bal dikişîne ser ku takekesên rastî 

rastîxapandinê hatine ne tenê "qurbanî" ne, lê di heman demê de kesên ku ji vê rewşê rizgar 

bûne û jiyana xwe didomînin. Ev têgeh hêza kesî û pêşveçûna wî derdixe pêş. 

Meyla homoseksûelî (homosexual tendency) Kişandina romantîk an zayendî ya ber bi kesên 

heman zayendê ve. Ev meyl beşek ji nasnameyên zayendî yên cuda ye. 

Meyla rîskê (risk-taking tendency) Meyla mirov a ku biryarên bi rîsk bide. Ev taybetmendî 

dikare hem sûd hem jî zirarê bîne, girêdayî şert û mercan. 

Meyla seksî (sexual orientation) Meyla seksî behsa kişandina romantîk, hîsî û seksûal a 

mirovekî ber bi zayend an cinsên cihê dike. Gelek cure meylên seksî hene, bi sereke 

heteroseksûel (meyla ber bi zayendê berevajî), homoseksûel (meyla ber bi zayendê xwe), 

biseksûel (meyla ber bi herdu zayendan), panseksûel (meyla ber bi mirovan bêyî girêdana 

zayendê wan) û aseksûell (nebûna meyla seksî). Lêkolînên derûnnasî nîşanî me didin ku 

meyla seksî ji terkîbeke hêmanên genetîkî, zindewerî, civakî û hawîrdorî pêk tê û ne bi 

hişmendî tê hilbijartin. Rola civak û çandê jî di fêmkirina meyla seksî û nirxandina wê de 

heye ku ev jî dikare bandor li ser nasname û azmûna takekesî ya mirov bike. 

Meyla zayendî (sexual orientation) Alaqeya seksî ya takekesî. Ev dikare heteroseksûel, 

homoseksûel, biseksûel, aseksûel an cure meylên din ên zayendî be. 

Mezinahiya dirdongî (delusions of grandeur) Baweriyên şaş û bêbingeh ên derbarê giringî, 

hêz, zanîn an nasnameya takekesî. Ev dirdong dikarin beşek ji nexweşiyên derûnî yên weke 

şîzofreniyê bin. 

MILD (Mnemonic Induction of Lucid Dreams) Rêbazeke ku ji bo zêdekirina îhtîmala 

xewnên Lucid (xewnên ku mirov tê de zane ku di xewnê de ye û dikare xewnê kontrol bike) ji 

aliyê Stephen LaBerge ve hatiye pêşxistin. Bi vê rêbazê, mirov hîn dibin ka çawa di xewnên 

xwe de hişyar bimînin. 

Midaxele (intervention) Dest têwerdana ji bo guherandinê. Di warê terapiyê de, midaxele 

hemû hewldanên ku ji bo başkirina rewşa nexweş tên kirin in. 

Midaxeleya qeyran û qirîzê (crisis intervention) Alîkariya derûnî ya di rewşên lezgîn de. 

Ev cure midaxile ji bo takekesên di rewşên qeyran û qirîzê de, wek êrîşên panîk an xwe-

kuştinê, pir giring e. 

Midaxeleyên civakî (social interventions) Hewldanên civakî ji bo alîkariya kesên bi arîşe û 

pirsgirêkên derûnî. Ev midaxile dikarin şêwirmendî, komên piştgiriyê an bernameyn din ên 

civakî bihewînin. 

Midaxileyên bexşandinê (forgiveness interventions) Teknîkên terapiyê yên ku ji bo 

fêrkirina bexşandinê tên bikaranîn. Lêkolînên ku di nivîsarê de tên nîqaşkirin nîşan didin ku 

ev midaxile xwerêzdariyê zêde dikin. 

Mijarên tengavî / nişkegavî (emergent themes) Mijarên ku ji daneyên lêkolînê derdikerin 

holê bêyî ku ji berê ve hatibin plankirin. Ev mijar dikarin bi giştî di lêkolîna çawanî ya 

derbarê tecrubeya mirovî de derkevin holê. 

Mijûlbûna derûnî (psychological preoccupation) Rewşa ku hiş bi pirsgirêkekê ve mijûl e. 

Ev rewş dikare were dîtin di nexweşiyên weke Nexweşiya Obsesîf-Kompulsîf (OCD) de. 

Mijûlî (preoccupation) Rewşa ku hiş bi tiştekî ve mijûl e. Ev dikare bandoreke neyînî li ser 

jiyana rojane bike eger zêde be. 

Mijûlîbûn (occupation) Karek an çalakiya ku takekes pê ve mijûl e. Mijûlîbûn dikare 

çavkaniya riza û armanca di jiyanê de be. 

Mijûliya bi xwebûna xwe re (self preoccupation) Rewşek ku mirov zêde li ser xwe, 

kêmasiyên xwe an jî problemên xwe difkire. Ev têgeh neçarîtî, tenêbûn û zêdenasname 

vedihewîne û dikare bandoreke neyînî li ser tendirustiya derûnî bike. 

Mîkrostîmûlasyona mêjî (brain microstimulation) Teknîkeke ku tê de bi karanîna pêlên 

elektrîkê yên biçûk, çalakiya mêjî tê kontrolkirin. Ev teknîk dikare ji bo kontrolkirina tevger û 

reftarên ajalan were bikaranîn û di lêkolînên neurolojîk de pir giring e. 

Mînak (example) Tiştê ku ji bo ravekirina têgehekê tê bikaranîn. Mînak alîkariya fêmkirina 

mijarên tevlihev dikin. 

Mînakdan, nimûnedan (sampling) Hilbijartina beşek ji popûlasyonekê ji bo lêkolînê. 

Mînakdan ji bo lêkolînên ku hemû popûlasyon nikare were vekolîn giring e. 

Mînakdana armancî (purposive sampling) Hilbijartina mînakan li gorî armancên taybet ên 

lêkolînê. Ev rêbaz li gorî xebata lêkoler bi zanîn tê bikaranîn ji bo bidestxistina zanyariyan ji 

kesên bijarte. 

Mînakdana beşeyî / rêjeyî (quota sampling) Teknîkek mînakgirtinê ye ku beşên cuda yên ji 

popûlasyonê li gorî rêjeyên wan tên hilbijartin. Ev rêbaz dihêle ku lêkolîn nûnertiya hemû 

komên di nav popûlasyonê de bike. 

Mînakdana komî (cluster sampling) Rêbazeke nimûnegirtinê ku têde kom (cluster) bi 

awayekî ketober û tesadûfî tên hilbijartin, ne ku kes bi kes. Ev rêbaz ji bo lêkolînên li ser 

popûlasyonên mezin û belawela pir bi kêr tê. 

Mînakên nemihtemel / tuşhatî (non-probability sampling) Teknîkên mînakgirtinê ku li ser 

îhtîmalê nasekinin û mînakên tesadifî nagirin. Ev rêbaz di lêkolînên ku bidestxistina mînaka 

tesadufî dijwar e de tê bikaranîn. 

Mînamalîzm (minimalism) Têgehek e ku li ser kêmkirina tiştên ne pêwist û gihaştina 

cewherê disekine. Ev bîrdozî di huner, avahîsazî û felsefeya jiyanê de tê dîtin. 

Mîrateya çandî (cultural heritage) Tiştên ku ji çandeke kevn ji nifşên nû re dimînin. Ev 

mîrate dikare di şiklê fizîkî (weke avahiyên dîrokî) an ne-fizîkî (weke hîkaye û kevneşopî) de 

be. 

Mirêk / neynik (mirror) Metaforeke ku derbirîna geşepêdana narsîsîstîk nîşan dide. Neynik / 

dayik bêyî ku aciz bibe an westiyayî bibe, berdewam dibêje ku zarok heye. Ev têgeh di 

bîrdoziya derûnnasiyê de ji bo fêmkirina pêşketina nasnameyê giring e. 

Mirêkkirin (mirroring) Mirêkkirin pêvajoyeke derûnnasî û tevgerî ye ku mirov tevger, 

derbirîn an jî helwesta yekî din kopî dike, bi zanîn be an jî bê zanîn be. Di derûnnasiya 

pêşketinê de, zarok bi taybetî di destpêka jiyanê de bi riya mirêkkirina dê û bav dinyayê nas 

dikin. Di pêwendiyên civakî de, mirêkkirin nîşana hevdilî (empatî) û têgihiştinê ye û dikare 

pêwendiyên baştir bihêle. Di terapiyê de, terapîst dikare bi riya mirêkkirina tevger û hestên 

nexweşan pêwendiyeke xurt ava bike. Mirêkkirin herwiha di bîrdoziya noronên mirêkkirinê 

(mirror neurons) de jî tê dîtin ku behsa noronên taybet di mêjî de dike ku hem dema mirov 

tiştekî dike, hem jî dema ku ew dibîne kesekî din ew tişt dike, çalak dibin. 

Mirin û derûniya mirinê (psychology of death and dying) Mirin û derûniya mirinê behsa 

fêmkirina bandorên derûnî, exlaqî û civakî yên mirinê li ser mirovan dike. Ev qad li ser çawa 

mirov li mirinê dinêrin, çawa ew bi hestên xwe yên li ser mirinê re rû bi rû dibin û çawa ew 

belavbûna mirovan an jî mirina xwe ya siberojê qebûl dikin disekine. Elisabeth Kübler-Ross 

bi pênc qonaxên şînê yên naskirî (înkar, hêrs, danûstandin, depresyon û qebûlkirin) bandoreke 

mezin li ser vê qadê kiriye. Di vê mijarê de herwiha derûniya mirovên di qonaxa dawî ya 

jiyanê de, pêvajoya şînê piştî mirina hezkiriyekî, baweriyên çandî û olî yên li ser mirinê û tirs 

ji mirinê (thanatophobia) jî tê lêkolîn. 

Mirin û têgihiştina mirinê (understanding death and dying) Mirin û têgihiştina mirinê 

behsa pêvajoya fêmkirina mirinê ji aliyê mirov ve dike û di heman demê de nêrînên çandî, 

felsefî û olî yên li ser mirinê jî dihewîne. Ev têgeh li ser pirsên wek "Mirov çawa dibînin 

mirin çi ye?", "Mirov çawa dest bi fêmkirina mirinê dikin?" û "Çawa têgihiştina mirinê di her 

temenî de diguhere?" disekine. Di zaroktiyê de, têgihiştina mirinê bi qonaxan pêş dikeve 

Zarokên biçûk fêm nakin ku mirin daîmî ye, lêbelê bi mezinbûnê re hêdî hêdî êdî fêm dikin 

ku mirin dawiya jiyanê ye. Ev qad herwiha behsa çawa mirov dikarin bi mirina kesên din û 

mirina xwe ya potansiyel re rû bi rû bibin û hem li aliyê derûnî hem jî li aliyê exlaqî li mirinê 

binêrin dike. 

Mirina civakî (social death) Têgeheke ku Orlando Patterson pêş xistiye ji bo ravekirana 

rewşa xulaman ku ji hemû girêdanên xwe yên civakî tên qetandin. 

Mirovgerî (humanistic) Mirovgerî têgeheke derûnnasiyê ye ku tekez li ser nirxa mirov, 

azadiya takekesî, xweserî û pêtengiya mirov a ji bo geşedanê dike. Ev nêrîn li dijî derûnşîkarî 

(ku mirov wek esîrê saiqa xwe dibîne) û reftargerî (ku mirov wek berhema çandinî ya 

hawîrdorê dibîne) sekiniye û rola mirov a di biryardayînê de bilind dike. Mirovgerî di van 

salên 1950 û 1960an de bi serokatiya kesên wek Carl Rogers û Abraham Maslow geş bû. Ev 

rêbaz li ser pêşketina takekesî, xwepêşxistin û têgeha "xwe-rastkirinê" (self-actualization) 

disekine û bandoreke mezin li ser terapiya derûnî kiriye. 

Mirovsereke (humancentric) Nêrîn yan jî pergalên ku li dora pêdivî û tercihên mirovan 

hatine sêwirandin. Armanca wan hêsankirina jiyana mirovan e bi rêya dayîna giringiyê bi 

hewcedariyan û ezmûnên mirovan. 

Mirovxwazî (humanism) Felsefeyek e ku nirxê mirov û mafên mirovî dide pêş û zêdetir 

giringiyê dide aqil û têgihiştinê ji dêvla baweriyên olî. Ev felesefe giringiyê dide hêza aqilî, 

lêkolîna zanistî û nirxên etîkî ku ji ezmûna mirovî hatine bidestxistin. 

Mîta rêbazgeriyê (myth of methodology) Baweriya şaş ku metodolojî dikare hemû 

pirsgirêkên zanistî çareser bike. Ev têgeh rexneyê li girêdana zêde bi nêzîkatiyên metodolojîk 

dike bêyî ku sînordariyên wan an jî hêmanên têkildar werin berçavkirin. 

MMZ - Modelên Mezin ên Zimên (LLM - Large Language Models) Pergalên kompîtûrî 

yên ku dikarin ziman bişopînin, fêm bikin û biafirînin. Ev modelên Hişê çêkirî li ser 

mîqdareke mezin a daneyên nivîsarî tên perwerdekirin ji bo ku bikaribin qalibên zimên nas 

bikin û zimanê mîna mirovan hilberînin. 

Mobîlîzasyon (mobilization) Qonaxa amadekirina takekes an koman ji bo çalakiyekê. Ev 

pêvajoya organîzekirina çavkaniyên pêwîst ji bo lidarxistina hewldaneke hevpar e. 

Mobîlîzasyona civakî (social mobilization) Amadekirina civakê ji bo veguhertin an 

çalakiyekê. Ev pêvajoya organîzekirina beşên cûda yên civakê ye ji bo afirandina 

veguherînan. 

Mobilîzekirin (mobilization) Organîzekirina komekê ji bo armancekê. Ev pêvajoyek e ku 

têde çavkanî û piştevanî ji bo lidarxistina çalakiyeke diyarkirî têne bikaranîn. 

Moda bilind (high computation mode) Moda ku bersivên herî kûr û berfireh dide lê demeke 

dirêjtir digire. Ev haleta hesabkirina bilind e ku dihêle pergal analîzeke berfirehtir û hûrgiltir 

pêşkêş bike. 

Moda navîn (medium computation mode) Moda ku hevsengiyê di navbera lez û kûrahiyê 

de pêk tîne. Ev haleta hesabkirina ku nakokiya di navbera lezê û kûrahiya analîzê de dike 

mewzûna hevsengiyê. 

Moda nizm (low computation mode) Moda ku bersivên bilez dide lê ne ewqas kûr e. Ev 

haleta hesabkirina kêm e ku bersivên sivik û bilez peyda dike lê ne bi heman kûrahiya modên 

din. 

Model / motik (model) Nimûneyeke ku tê şopandin an lêkolîn. Mînakên teorîk ên ku ji bo 

şîrovekirina pêvajoyan tên bikaranîn. Model dikarin temsîliyeta rastiyê bi awayekî sadekirin 

bikin da ku mirov bikaribe li ser wan kar bike. 

Modela / nimineka ravekirina sedemî (causal model of explanation) Çarçoveya teorîk ku 

diyardeyan li gorî têkiliyên sedemî û encamê rave dike. Ev cure model li ser girêdanên 

sedemiyetê di navbera rûdanan de disekine. 

Modela civakî (social model) Nimûneyeke ku têkiliyên civakî rave dike. Ev model li ser 

çawa komên mirovan têkiliyê datînin û bi hev re kar dikin disekine. 

Modela derûnî (psychological model) Nimûneyeke ku diyardeyên derûnî rave dike. Ev 

model li ser mekanîzmên hişî û tevgerî yên mirov disekine. 

Modela girîmaneya têhînandar / pîvaneyî (hypothetico-deductive model) Rêbazek zanistî 

ye ku têde girîmane tên danîn û paşê bi rêya ceribînan tên piştrastkirin yan redkirin. Ev model 

destpêkê girîmaneyan çêdike û dûv re wan ji bo rastiya wan diceribîne. 

Modela ku Theodor Adorno pêşkêş kiriye Behsa helwesta rexneyî ya takekesan li hemberî 

desthilat û pergalên civakî dike. Bextiyar Elî, vê helwestê li hemberî siyasetê pêşkêş dike û 

wê weke çavkaniya êşa hevpar a gelê xwe dibîne. Ev model giringiyê dide rexnegiriya çalak a 

civakî û polîtîk. 

Modela qanûna nixumandî / şamil (covering law model) Modela ku li gor wê, ravekirina 

zanistî ravekirina fenomenan li gor qanûnên gerdûnî ye. Li gorî vê modelê, fenomen dema ku 

di bin qanûnên zanistî de tên bicihkirin, tên ravekirin 

Modela zihnî (mental model) Modela zihnî behsa temsîla navxweyî (hundirîn) ya mirov a 

cihana derxweyî dike. Ew çarçoveya raman û fikirandinê ye ku mirov ji bo fêmkirina tiştên li 

dora xwe bi kar tîne. Her mirov li gorî tecrûbeyên xwe, agahî, bîranîn û baweriyan modelên 

zihnî ava dike. Ev model ji bo şîrovekirin, pêşbînîkirin û biryardana mirov bingeha pêvajoyên 

fikirandinê pêk tînin. Modelên zihnî dikarin erênî an nerênî, rast an çewt bin û dikarin 



183 
 

bandorê li ser tevger û biryarên mirovan bikin. Modelên zihnî bi demê re li gorî tecrûbe û 

fêrbûnên nû tên guhertin. 

Modela ZînDerûnCivakî (BioPsychoSocial Model) Modeleke ku mirov ji sê aliyan ve 

dinirxîne zindewerî, derûnî û civakî. 

Modelên bîrkarî (mathematical models) Modelên bîrkarî di derûnnasiyê de amûrên zanyarî 

ne ku ji bo şîrovekirina tevgerên mirovî û pêşbînîkirina encamên ceribandinan têne bikaranîn. 

Ev model hevkêşe û formûlên bîrkarî bi kar tînin da ku têkiliyan di navbera guherbaran de 

fêm bikin. Modelên bîrkarî dikarin ji bo şîrovekirina pêvajoyên weke fêrbûn, biryardayîn, 

bîranîn û gelek pirsên din ên derûnî bên bikaranîn. Mînakek ji van modelan, modela Restle e 

ku hewl dide fêrbûna mirovan bi riya hevkêşeyên bîrkarî rave bike. Modelên bîrkarî alîkariya 

zanyaran dikin ku têgihiştineke zelalî û pîvanbar a fenomenên derûnî pêşve bibin. 

Modelên biryardanê (decisionmaking models) Modêlên zanistî yên biryardanê. 

Modelên kesayetiyê (personality models)  Bîrdoziyan ku hewl didin kesayetiyê rave û 

şirove bikin. 

Modelên kompûterî (computational models) Pergalên matematîkî û algorîtmîk in ku ji bo 

şirovekirin û pêşbînîkirina fenomenên tevlihev tên bikaranîn. 

Modelên rola erênî (positive role models) Kesên ku bi helwest û kiryarên xwe yên erênî 

bandorê li yên din dikin û dibin mînak ji bo wan. 

Modelên Zimên ên Mezin (Large Language Models) Pergalên taybet ên HÇê ne ku bi 

taybetî li ser zimên hatine perwerdekirin. Ev model bi mîlyonan dokument û nivîsan dixwînin 

û fêr dibin ka mirov çawa zimên bi kar tînin. Dikarin nivîsan biafirînin, bersiva pirsan bidin û 

zimên wergerînin. Mînakên navdar GPT û BERT in. 

Moderasyona komî (group moderation) Moderasyona komî hunera rêvebirina pêvajoya 

tofana mêjî ya komî ye. Moderator berpirsyar e ji bo ku hemû kes derfeta axaftinê bibîne, 

pêvajo li gorî demê bimeşe û atmosfereke erênî bê parastin. Mînak, di civîneke mezin de, 

moderator dike ku herkes 2 deqîqe biaxive û pêvajo di 60 deqîqeyan de biqede. 

Modernîte (modernity) Serdema nûjen û taybetmendiyên wê yên civakî û çandî. 

Modernîzm (modernism) Tevger û reftara hunerî ya sedsala 20an ku nûbûn û veguherînê li 

pêş dixist. Li dijî şêwazên kevneşopî derdiket. 

Monîzîm / yekparêz (monism) Dîtina felsefî ku dibêje hemû tişt ji yek cewherî pêk tên, ne 

weke dualîzm ku behsa du cewheran dike. 

Moratoryûm (moratorium) Qonaxeke di geşedana nasnameyê de ku tê de takekes di nav 

lêgerîneke çalak de ye lê hîn biryarek nedaye. 

Morfolojiya zimanî (language morphology) Çawaniya avakirina peyvan. 

Motîvasyona / handana kar (work motivation) Motîvasyona kar behsa hêzên navxweyî 

(hundirîn) û derxweyî dike ku mirovan han didin ku ji bo armancên xwe yên di cihê kar de 

xebatê bikin. Ev têgeh li ser sedemên ku çima mirov dixebitin, çima ew hewl didin û çima ew 

di karê xwe de berdewam dikin disekine. Hêmana motîvasyonê weke meaş, pêşketina pîşeyî, 

pejirandin ji hevalan, hestên serkeftinê û hwd. dikarin hebin. Bîrdoziyên cuda yên 

derûnnasiyê wek bîrdoziya pêdiviyên Maslow, bîrdoziya du-hêmanî ya Herzberg û bîrdoziya 

xwerêveberiyê li ser motîvasyona kar hûr dibin. Fêmkirina motîvasyona kar ji bo rêveberiya 

çavkaniyên mirovî, pêşketina karmendan û zêdekirina berhemdariyê di kargehan de giring e. 

Multidîsîplîner (multidisciplinary) Nêzîkatiyeke ku ji gelek qadên zanistî sûd werdigire û 

mijarekê ji perspektîfên cuda ve dinirxîne. Têkildarî gelek qadên zanistî yên cuda. 

Nakokî  (conflict) Wateya wê bi "pevçûn" re heman e. Dijberiya di navbera hêz, hest û 

ramanan. 

Nakokî (contradiction) Rewşa ku du fikr (raman) an hest li hev nakin. Taybetmendiya asayî 

ya jiyanê ku em weke pirsgirêkê dibinin. Hevaltî û di heman demê de bêzarî 

Nakokiya navxweyî  (internal conflict) Nakokiya di hundirê hiş an hestên takekesekî de. 

Nakokiyên nasnameyî (identity conflicts) Şer û pevçûnên di navbera nasnameyên cuda yên 

ku takekesek xwedî lê derdikeve de. 

Narkotîk  (narcotic) Madeyeke ku bêhestkerî an razanê çêdike. 

Narsîsîzm (narcissism) Taybetmendiyeke kesayetiyê ye ku bi xwe-mezinî, xwe-pesinî, xwe-

bînî û hesta giringiya mezin a kesayetiyê tê têkildar kirin. 

Narsîsîzma gir / mezin (grandiose narcissism) Forma eşkere ya narsîsîzmê ye ku bi 

bêmecelî, xwepesinî, hewcedariya pesindariyê, obsesyon bi herî baş bûnê, kêmbûna hevdiliyê 

û mijûlbûna bi statûyê tê nîşandan. 

Narsîsîzma nepenî (covert narcissism) Navekî din ji bo narsîsîzma qirfok e ango forma 

narsîsîzmê ya ku kêmtir eşkere ye. 

Narsîsîzma qirfok (vulnerable narcissism) Forma veşartî ya narsîsîzmê ye ku bi mijûlbûna 

bi ewlehiya hestî, tirsa ji darazkirina derve û veşartina hesta taybetbûnê tê naskirin. 

Nasîn (recognition) Li gorî Axel Honneth, sê cureyên nasînê hene ku bi rûmetê ve girêdayî 

ne evîn, rêzgirtin û qîmetdayîn. 

Nasname (identity) Hemû taybetmendiyên ku takekesekî yan komekê pênase dikin û wan ji 

yên din cuda dikin. Ev dikare çandî, etnîkî, olî û hwd be. Taybetmendiyên kesayetî û civakî 

yên ku takekesekî ji kesên din cuda dike û diyar dike ka ew kî ye, têgeheke bingehîn e ku 

hemû taybetmendiyên takekesekî an civakekê diyar dike. Di nav vê têgehê de çand, ziman, 

dîrok û nirxên civakî cih digirin. Nasname ne tenê ji aliyê takekesî ve, lê di heman demê de ji 

aliyê civakî ve jî giring e û dibe bingeha têkiliyên civakî. Ev têgeh bi taybetî di warê ziman û 

çandê de xwedî cihekî taybet e. 

Nasnamesazî (identity formation) Pêvajoya pêkhatina nasnameyê di kesayetiya mirov de. 

Ev pêvajo nîşanî me dide ku nasname ne tiştekî ji dayikbûnê ve hazir e, lê di demên cûda yên 

jiyana mirov de tê avakirin û guhertin. 

Nasnameya aşopî (virtual identity) Nasnameyên di nav înternetê de ku mirov ji bo xwe 

diafirîne. Ev forme nasnameyê dikare ji nasnameya rastîn cuda be û carinan mirov pê dikare 

xwe bi awayekî din pêşkêş bike. 

Nasnameya cihî (place identity) Têgeha ku nîşanî me dide ka mirov çawa bi cih û mekanên 

xwe re têkilî ava dikin û ev têkilî çawa bandorê li ser nasnameya wan dike. Ev têgeh giringiya 

cih û mekan di çêkirina nasnameyê de derdixe pêş. 

Nasnameya civakî (social identity) Nasnameya ku ji têkiliyên civakî û endametiya koman 

pêk tê. Ev hesta takekesî ya girêdayîbûna bi komekê ve ye û behsa çawaniya naskirina xwe ya 

mirov weke endamê komeke civakî dike. 

Nasnameya çandî (cultural identity) Nasnameya ku ji çandê tê û takekesekî diyar dike. Ev 

hesta girêdana mirovekî bi komeke çandî ya taybet re û naskirina xwe weke endamê wê komê 

ye. Tepisandina rastiyê dikare bibe sedema wendakirina vê nasnameyê. 

Nasnameya dîjîtal (digital identity) Nasnameya ku mirov di cihana dîjîtal de diafirîne. Ev 

dikare hemû agahiyên kesî yên li ser înternetê û rêbazên naskirina takekesan di karûbarên 

dîjîtal de bihewîne. 

Nasnameya etnîk (ethnic identity) Hesta girêdayîbûn û naskirina xwe bi komeke etnîk ya 

taybet re. Ev têgeh bi eslê mirov, çanda wî/wê û koma ku tê de mezin bûye ve girêdayî ye. 

Nasnameya hevpar (collective identity) Hesta endametiya komekê ku li ser bingeha 

taybetmendiyên hevpar ava dibe. Ev dikare li ser bingeha ziman, çand, dîrok an jî nirxên 

hevpar be ku komek xwe pê cuda dike û hesta yekitiyê dide endamên xwe. 

Nasnameya hîbrîd (hybrid identity) Nasnameya ku du an jî zêdetir çand, nijad, ol an jî 

zimanên cuda dihewîne. Ev rewş dema ku mirov di navbera du cihanan de dijî û hewl dide ku 

her du aliyan bihewîne diqewime. Takekesên xwedî nasnameya hîbrîd carinan dikarin hestên 

tevliheviyê bijîn, lê di heman demê de ji dewlemendiya perspektîfa xwe ya çandî sûdê 

werdigirin. 

Nasnameya kesayetiyê (personality identity) Nasnameya ku ji taybetmendiyên kesayetiyê 

tê. Ev bi xasiyet, helwest û tevgerên mirov ve girêdayî ye û aliyê takekesî yê nasnameyê nîşan 

dide. 

Nasnameya nediyar (unexamined identity) Qonaxa pêşî ya geşedana nasnameya etnîk ku tê 

de takekes bi awayekî derhişî nasnameya xwe qebûl dike. Di vê qonaxê de, mirov zêde li ser 

nasnameyê nahizire û wê bê pirsîn dipejirîne. 

Nasnameya rastîn (true identity) Rastiya ku em kî ne, ne ew takekesê ku trawma dike ku 

em bawer bikin em ew in. Nasnameya me ya rastîn ew e ku piştî ku em ji bandora trawmatîk 

rizgar dibin derdikevin holê. 

Nasnameya seksî (sexual identity) Têgihiştina mirov li ser xwe û naskirina xwe ya seksî; 

wek heteroseksûel, gey, lezbiyen, biseksûel, transseksûel hwd. Ev aliyê nasnameyê bi meyla 

seksî û hestên mirov ve girêdayî ye. 

Nasnameya siyasî (political identity) Têgihiştina takekesekî yan komekê ji xwe re di 

çarçoveya siyasî de. Ev dikare bi alîgirî, îdeolojî û helwestên li hember desthilat û pergalên 

civakî ve girêdayî be. 

Nasnameya takekes (individual identity) û xwe-hişyarî (self-awareness) Giringiya nasîna 

xwe û parastina taybetmendiyên takekesane destnîşan dikin. Mirovên ku xwe baş nas dikin, 

dikarin li hemberî manîpûlasyonê bêhtir berxwe bidin. 

Nasnameya takekesî (personal identity) Têgeha mirov ji xwe û taybetmendiyên xwe yên 

takekesane. Ev bi çawaniya naskirina takekesekî ji bo xwe ve girêdayî ye û dikare bi dem re 

guherînan bibîne. 

Nasnameya zayendî (gender identity) Têgihiştina takekesekî ji zayenda xwe û hestên wî/wê 

yên derbarê zayendê de. Ev hesta takekesekî ya xwe bi zayendekê ve girêdayî dîtinê ye û ne 

hewce ye ku bi zayenda zindewerî re heman tişt be. 

Navbeynkarî (mediation) Qonaxa piştgiriya di navbera du aliyan de ji bo çareseriyê. Ev 

pêvajoya navbeynkariyê ji bo dîtina rêyên çareseriya nakokiyan e. 

Navbikêrîtî (intersubjectivity) Fêmkirina hevpar di navbera takekesan de. Li gorî Hegel, 

xwebûn tenê di têkiliya bi takekesên din re derdikeve holê. Ev têgeh bi taybetî di têkiliya 

dayik-zarok de xwe dide der û nîşanî me dide ku nasname di nav têkiliyên civakî de tê 

avakirin. 

Navçandî (crosscultural) Têkildarî têkiliya di navbera çandên cuda de. Ev têgeh lêkolîn û 

têgihiştina li ser çandên cûda û têkiliyên di navbera wan de vedihewîne. 

Navdîsîplînî (interdisciplinary) Nêzîkatiya ku ji qadên cuda yên zanistî sûd werdigire. Ev 

rêbaz dihêle ku mijar ji perspektîfên cuda bên lêkolînkirin û têgihiştineke berfirehtir pêşkêş 

bike. 

Navenda lîmbîk (limbic system) Beşek ji mêjî ku bi taybetî giring e ji bo kontrolkirina 

hestên me û pêvajoyên em pê tiştan bi bîr tînin. Ev sîstem roleke giring di bandorkirina 

tevgerên me, biryardayînê û hîs û ramanên me de dilîze. 

Naverastî (mediocrity) Rewşa ku tiştek ne bi kalîteya bilind e, ne jî bi temamî kêm e; di 

navbera bilind û nizm de ye. Mînak, performansa naverast a xwendekarekî ku ne pir serkeftî 

ye, ne jî têk diçe. 

Navgîn (medium) Amûr, rêbaz an platformek ku ji bo veguhestin, afirandin an pêkanîna 

tiştekî tê bikaranîn. Mînak, kaxez û pênûs weke navgînek ji bo nivîsandina helbestekê. 

Navgîna civakî (social medium) Amûr an platformên ku têkiliyên civakî hêsan dikin, bi 

taybetî medyaya civakî (mîna Twitter, Instagram). Mînak, bikaranîna platformeke weke 

WhatsApp ji bo têkiliya bi hevalan re. 

Navkirdeyîtî (intersubjectivity) têkiliya di navbera du kesan de ye û li gorî Hegel, xwebûnê 

tenê di têkiliya bi takekesên din re derdikeve holê. Ev têgeh bi taybetî di têkiliya dayik-zarok 

de xwe dide der û nîşan dide ku nasname di nav têkiliyên civakî de tê avakirin. 

Navxistina heyberê (introjection) Pêvajoya derûnî ya ku takekes taybetmendî, nirx an 

tevgerên takekesên giring (mîna dêûbav) di nav xwe de vedihewîne û wan weke beşek ji 

kesayetiya xwe qebûl dike. Mînak, zarokek ku hişkbûna bavê xwe di nav xwe de vedihewîne 

û bi xwe jî hişk dibe. 

Navxweyî (internal) Tiştên ku di hundirê hiş, derûn an laşê mirov de ne, ne derve. Mînak, 

hestên xemgîniyê weke rewşeke navxweyî. 

Navtakekesî (interpersonal) Têkildarî têkiliyên di navbera du an zêdetir takekesan de ku bi 

gelemperî têgihiştina hestî û civakî dihewîne. Mînak, têkiliya di navbera mamoste û 

xwendekar de weke têkiliyeke navxweyî. 

Nebengiya elektrolîtê (electrolyte imbalance) Neyeksaniya mineralên weke sodyûm, 

potasyûm an kalsiyûm di laş de ku dibe sedema pirsgirêkên tendirustiyê. Mînak, dehîdrasyon 

ku dibe sedema kêmbûna sodyûmê di xwînê de. 

Neberbiçav / pîvanên nekartêker (unobtrusive / nonreactive measures) Teknîkên 

berhevkirina daneyan ku bandorê li tevgera an hişmendiya beşdarên lêkolînê nakin. Mînak, 

lêkolîna şopên karanîna tiştekî (mîna kitêbên kitêbxaneyê) bêyî hevpeyvîna bi takekesan re. 

Nebûna têgihiştina nexweşiyê (lack of ınsight) Rewşa ku takekes nikare pirsgirêk an 

nexweşiya xwe ya derûnî (mîna depresyon an şîzofrenî) nas bike. Mînak, nexweşek bi maniyê 

ku bawer dike tevgerên wî normal in. 

Necihîbûn (nonlocality) Di fîzîka quantûmê de, prensîba ku dibêje rûdan dikarin di cih de û 

bêyî bandora dûrî bi hev re têkildar bin. Di derûniyê de, bi awayekî mecazî ji bo ravekirina 

fenomenên weke telepatî tê bikaranîn. Mînak, hestkirina xemgîniya kesekî nêzîk bêyî 

agahiyeke rasterast. 

Nediyariya bîrdozî (underdetermination of theory) Têgeheke felsefî ku dibêje daneyên 

berdest bi serê xwe têr nakin ji bo pejirandina bîrdoziyekê li hember bîrdoziyên din ên 

gengaz. Mînak, du bîrdoziyên cuda yên li ser sedemên depresyonê ku her du jî bi daneyên 

heyî re lihevhatî ne. 

Neewlebûna zêde (excessive insecurity) Hestên domdar ên tirs, guman an kêmbûna xwe-

baweriyê li ser xwe an têkiliyan. Mînak, takekesek ku bi berdewamî ditirse ku hevjînê wî/wê 

wî/wê terk bike. 

Nefsbiçûkî (modesty) Taybetmendiya ku takekes xwe kêm nîşan dide û ji mezinkirina xwe 

dûr dikeve ku di hin çandan de erênî ye, lê dibe sedema xwebiçûkkirinê. Mînak, kesek ku 

serkeftinên xwe kêm dibîne da ku nefsbiçûk xuya bike. 

Nehestiyarî û Veşiyaniya bi Tevgera Çavan – NVTÇ (Eye Movement Desensitization 

and Reprocessing - EMDR) Rêbazeke derûnî ya têkel ya taybet ji bo pêvajoya bîranînên 

trawmatîk û kêmkirina êş û janên derûnî. NVTÇ bi stimûlasyona hestî ya dualî (bi taybetî 

tevgerên çavan ên ritmîk) kar dike, gava ku nêçîrvan li ser parçeyên bîranînên trawmatîk 

têdikoşin. Ev teknîk pêvajoya noronî sererast dike û alîkarî dide takekesên ku serpêhatiyên 

trawmatîk bikaribin bikarihin bînin bo bîranînên kêmtir hestbar. Teknîkeke terapiyê ye ku ji 

bo tedawiya NSPT û pirsgirêkên din ên derûnî tê bikaranîn, bi karanîna tevgera çavan. 

Rêbazeke psîkoterapiyê ku ji bo çareserkirina bîranînên trawmatîk tevgerên çavan bikar tîne. 

Nehevsengiya tevger û reftarê (inconsistency of behavior) Bi guherandina tevger û reftarê, 

faîl dihêle ku mexdûr di rewşeke nearam de bimîne û nizanibe çi bipê, derew an rastî, evîn an 

îstîsmar. 

Nemesîs (nemesis) Di mîtolojiya Yewnanî de, xwedawenda dad û tolhildanê ku siza yên ku 

hûbrîs (xwe-perestî) nîşanî me didin dide. Mînak, nemesîs weke sembola edaletê tê dîtin ku 

takekesên zêdexwebawer dîsîplîn dike. 

Nêrîn (perspective) Awayê dîtin, têgihiştin an şîrovekirina tiştekî ku bi tecrûbe, çand an 

nirxên takekesane ve girêdayî ye. Mînak, nêrîna ciwanek li ser teknolojî dibe ku ji ya kal û 

pîran cuda be. 

Nêrîna civakî (social perspective) Awayê analîzkirin û têgihiştina civakê, têkiliyên wê û 

normên wê. Mînak, lêkolîna bandora medyaya civakî li ser ciwanan ji nêrîna civakî. 

Nêrîna derûnî (psychological perspective) Awayê lêkolîna tevger, hest û hişê mirov bi 

karanîna têgehên derûnî. Mînak, şîrovekirina depresyonê ji nêrîna derûnî weke encama 

bêhevsengiya kîmyewî di mêjî de. 

Nêrîna erênî (positive outlook) Helwesteke ku balê dikişîne ser aliyên erênî yên jiyanê û 

hêviyê ji bo siberojê diparêze, tewî dijwariyan. Mînak, kesek ku piştî têkçûnê hêvîdar dimîne 

û derfetan dibîne. 

Nêrîna hestî (emotional perspective) Awayê dîtina rûdan an rewşan li gorî hestên ku ew di 

mirov de çêdikin. Mînak, nêrîna hestî ya kesek li ser zewacê dibe ku bi evînê ve girêdayî be. 

Nêrîna rexneyî (critical perspective) Nêzîkatiyeke ku bi rexnekirina bi mantiqî ya têgeh, 

rûdan an saziyan ve mijûl dibe ji bo têgihiştina kûrtir. Mînak, analîzkirina polîtîkayên aborî ji 

nêrîna rexneyî ji bo naskirina neheqiyên civakî. 

Nermbûn (flexibility) Hêz û şiyana guhertina raman, tevger an nêzîkatiyan li gorî rewşên nû 

bêyî girtîbûna di qalibên dogmatîk de. Mînak, kesek ku plana xwe ya rojane vediguherine 

dema ku rewşek neçaverêkirî derdikeve. 

Nest (instinct) Hêz û şiyana xwezayî û derhişî ye ku tevger û reftarên zindeweran diyar dike. 

Nest hêzeke bingehîn e ku di zindewaran de heye û wan ber bi tevgerên taybet ve dibe, bê ku 

wan hewcedariya wan bi fêrbûnê hebe. Nest alîkar e ji bo parastina jiyanê, peydakirina 

xwarinê, şêwaza zayendîkirinê û pêkanîna erkên din ên giring ên jiyanê. Ev hêz, di çarçoveya 

bikaranîna mijar û cûreyên jin û jiyanê de, bingeha tevgerê pêk tîne. 

Nesta ajalî (animal instinct) Cûreyên nestê ku di ajalan de tên dîtin û bandorê li ser tevgera 

wan dikin. Ev nesta bingehîn di ajalan de heye û alîkariya wan dike di peydakirina xwarinê, 

parastina xwe, çêkirina hêlînê û zayendîkirinê. Her ajalek, li gorî cûre û hewcedariyên xwe, 

xwediyê nestên ajalî yên taybet e. Bo nimûne, masî di çarçoveya nesta ajalî de dizanin çawa 

avjenî û şînayiyê bikin, bê ku ev ji wan re were hînkirin. 

Nesta dînî (religious instinct) Daxwaza mirovî ya xwezayî ji bo fêmkirin û têgihiştina cihanê 

û peywendiya wê bi giyan û ruhiyetê re. Li gorî hin lêkoleran, ev nest di mirovahiyê de 

pêwîstiyeke bingehîn e. Mirov, ji destpêka dîrokê ve, li dû têgihiştina jiyana xwe û diyardeyên 

nediyar geriyan. Ev daxwaz dibe sedema avakirina dîn, bawerî û rîtûelên dînî. Nesta dînî 

alîkariya mirov dike ku ew wateyê di jiyana xwe de bibînin û bi tiştekî mezintir ve peywendî 

hebin. 

Nesta êrişbariyê (aggression instinct) Daxwaza mirovî ya xwezayî ji bo êrişkirinê, di rewşa 

metirsî an jî ji bo zalbûnê. Ev nest di hemû ajalan de heye û ji bo parastina xwe, 

desthilatdariyê an jî di rewşên metirsîdar de derbasî tevgerê dibe. Di mirovan de, ev nest 

dikare bibe sedema şer, pevçûn û nakokiyan. Lêbelê, civak û çand, bi gelek sazûmanan, hewl 

didin vê nestê kontrol bikin û bi awayekî erênî bikar bînin. 

Nesta jiyanê (life instinct) Daxwaza mirovî ya xwezayî ji bo jiyîn, parastin û geşbûnê. Ev 

term ku di derûnnasiya Freud de weke Eros tê nasîn, daxwaza jiyanê, çêj (tam), parastin û 

zayendiyê dihewîne. Nesta jiyanê alîkariya mirov û zindeweran dike ku ew hebûna xwe 

dewam bikin, biparêzin û jiyanê berhemdar bikin. Ev hêz di geşedana derûnî û civakî ya 

mirov de roleke sereke dilîze. 

Nesta mirinê (death instinct) Di bîrdoziya Freud de, hêzek e ku mirov ber bi mirinê, 

xirabkirin an jî zirarê ve dibe. Freud, di bîrdoziya xwe de, wê weke Thanatos bi nav kir. Ev 

nest, dijberiya nesta jiyanê ye û dikare bibe sedema tevgerên xirab, tundî, xwekujî an jî zirarê. 

Hin derûnnas vê hêzê weke daxwaza mirovî ya zivirandina rewşa derhişî ku beriya jiyanê 

heye, dinirxînin. 

Nesta mirovî (human instinct) Cûreyên nestê ku bi taybetî di mirovan de tên dîtin. Mirov, 

weke zindewer, xwediyê hin nestên taybet in ku wan ji ajalan cuda dikin. Ev nest pêwendiya 

mirovan digel hev, parastina zarokan, avakirina civakê û afirandina çandê dihewîne. Nesta 

mirovî roleke giring di geşedan û pêşketina civakê û çandê de dilîze û bi awayekî kûr bandorê 

li ser tevger û reftarên me dike. 

Nesta parçeyî (partial instinct) Beşek ji tevgereke bi nestî ku ne bi temamî pêş ketiye an jî 

di hin rewşên taybet de xwe dide der. Ev nest dikare di hin deman an jî rewşan de xwe nîşan 

bide, ne bi temamî weke nesteke bitemam. Bo nimûne, mirovek dikare tenê di hin rewşên 

taybet de helwesteke têkçûyî ya bi nestî nîşan bide an jî ev nest dikare di navbera du demên 

cuda de pêş bikeve an paş bikeve. 

Nesta rûxîner (destructive instinct) Daxwaza mirovî ya zirarkirinê, xirabkirinê an jî 

têkbirinê. Ev nest dikare bibe sedema tevgerên xirab, tundî, şer an jî tevgera dijî civakê. Di 

hin rewşan de, ev nest dikare xurt bibe û bibe sedema pirsgirêkên derûnî û civakî. Di hin 

bîrdoziyan de, ev bi nesta mirinê ve têkildar e û dikare têkbûna derdora mirov an jî mirov bi 

xwe re bîne. 

Nesta zayendî (sexual instinct) Daxwaza mirovî ya pêkanîna pêvajoya zayendî û domdariya 

nifşê. Ev yek ji xurtirîn nest e di mirov û ajalan de. Ev daxwaz ne tenê ji bo domandina nifşê 

ye, lê herwiha di avakirina peywendiyên romantîk û têkiliyên civakî de jî roleke watedar 

dilîze. Nesta zayendî, bi gelek cureyên din ên nestê ve têkildar e û bi awayekî kûr bandorê li 

ser hest û tevger û reftarên me dike. 

Nesta zindewerî (biological instinct) Cûreyên nestê ku di biryardariya zindewer de rol 

digirin. Ev nest ji aliyê jenetîkî ve tê diyarkirin û erkên bingehîn ên jiyanê dike. Bo nimûne, 

zanîna çawa hilm wergirtinê, xwarina dema birçîbûnê, vexwarina dema tîbûnê û xewa dema 

westiyayî, hemû parçeyên nesta zindewerî ne. Ev nest bi çarçoveya zindeweran ve têkildar e û 

ji bo saxlem mayîn û domandina nifşê pêwîst e. 

Nestên eziyê (ego instincts) Di derûnnasiya Freud de, ev hêz û şiyanên ku di xizmeta 

pêşketin û geşedana eziyê de ne û ji bo yekbûna kesayetiyê giring in. Li gorî Freud, ezî di 

navbera daxwazên derûnî (nizimezî) û daxwazên civakî (bilinezî) de hevsengiyê datîne. 

Nestên eziyê bi ego ve têkildar in û ji bo pêkanîna vê erka hevsengiyê alîkar in. Ev nest 

bandorek mezin li ser geşedana kesayetiya me dike û dihêle ku em rastiyê nas bikin û ji 

civakê fêm bikin. 

Nestî (instinctive) Têgehek e ku nîşan dide ku tevgerek bê hizirîn, bixweber û ji ber hêzên 

navxweyîn çêdibe. Ev têgeh nîşan dide ku tevgerek an jî bertekek ji aliyê nestî ve tê rêvebirin. 

Dema ku mirov an jî ajalek bi awayekî nestî tevdigere, ev tevger bê hizirîn û bixweber pêk tê. 

Ev cûre tevger ne encama perwerdehiyê an jî azmûnê ye, lêbelê ji xwezaya zindewerî tê. 

Neteweperestiya rexnegir (critical nationalism) Helwesteke ku di heman demê de hem 

nirxandinên li ser neteweperestiyê dike hem jî di çarçoveyeke diyarkirî de doza 

neteweperestiyê dike. 

Neteweyên bêdewlet (stateless nations) Neteweyên ku xwedî dewleteke serbixwe nînin. Ev 

kom an grûbên etnîkî, çandî an zimanî ne ku xwe wek neteweyekê nas dikin lê xwedî 

serweriya siyasî û dewleteke serbixwe nînin. Weke mînak: Kurd, Filistînî, Tîbetî, Bask û gelê 

Katalonyayê. 

Neteweyên bindest (oppressed nations) Neteweyên ku di bin serdestiya neteweyeke din de 

ne û mafên wan ên neteweyî, çandî û zimanî tên binpêkirin. Ev grûb rastî zexteke sîstematîk 

tên, di nav de jinavbirina çandî, astengkirina ziman, marjînalkirina aborî û tepisandina siyasî 

ji aliyê hêzên serdest ve. Têgeh îşaret bi înkarkirina mafê çarenûsê û mafên bingehîn dike. 

Newekhevî di gihîştina xizmetên saxlemiya derûnî de (mental health care disparity) Di 

navbera komên cuda yên civakî de cudahiyên gihîştin û qalîteya xizmetên tendirustiya derûnî. 

Ev newekhevî dikarin nîşana newekheviyên strukturî bin li ser bingeha rewşa sosyo-

ekonomîk, etnîsîte, erdnîgarî, ziman, an hêmanên çandî. Civakên marjînalkirî gelek caran rastî 

astengiyên wek stigma, kêmbûna xizmetên li gorî çandê, astengiyên darayî û kêmbûna 

xizmetan li herêmên xwe tên. 

Newekheviya aborî (economic inequality) Cudahiyên di warê dabeşkirina dewlemendî û 

çavkaniyan de. Ev behsa ferqên di navbera çîn û tebeqeyên civakî de ji aliyê aborî ve dike ku 

bi tepisandina rastiyê tê normalîzekirin. Newekheviya aborî di dabeşkirina newekhev a 

dahatê, kombûna dewlemendiyê, gihîştina cuda ya perwerdehî, tenduristî, xanî û çavkaniyên 

din ên ji bo jiyaneke baş û derfetan de xwe dide der. 

Nexşeyên zihnî (mind maps) Rêbazeke dîtbarî ya rêxistina agahiyan e ku bi rêya diyarkirina 

peywendiyên navbera têgehan çêdibe. Nexşeyên zihnî bi gelemperî bi têgeheke navendî dest 

pê dikin ku ber bi ramanên pêwendîdar ve şax dide, struktureke hiyerarşîk a girêdayî ava dike. 

Ev rêbaz di dîtbarkirina agahiyên tevlihev, xurtkirina bîranînê, hêsankirina ramangirtinê û 

piştgirîkirina têgihîştina têkiliyên di navbera têgehên cuda de alîkar e. 

Nexweşên gurçikan (kidney patients) Kesên ku bi nexweşiyên gurçikan ve dijîn; rewşa wan 

a derûnî û bandora vê nexweşiyê li ser derûniya wan. Nexweşên gurçikan gelek caran rastî 

zehmetiyan tên wek barên tedawiyê, sînordarkirina awayê jiyanê, nebawerbûna li ser 

pêşbîniyê, guherîna xeyala laş û girêdayîbûna bi mudaxeleyên tibbî ve ku hemû jî dikarin 

bandoreke girîng li ser tendirustiya derûnî bikin. 

Nexweşiya Alzheimer Nexweşiyeke mêjî ye ku bi kêmbûna bîranînê û erkên hişmendiyê re 

tê nasîn. Di vê nexweşiyê de, proteînên weke tau û betaamîloîd li ser noronan kom dibin û 

dibin sedema mirina wan. Alzheimer bi pêşveçûnê bandorê li ser bîranîn, ramandin, ziman, 

qerar, tevger û di dawiyê de fonksiyonên fizîkî dike. Ev nexweşî hê jî bêderman e lê tedawî 

dikarin demkî nîşanan baştir bikin. 

Nexweşiya derûnî (mental illness) Nexweşiyeke ku bandor li ser ramanên mirov, hestên wî 

û tevgerên wî dike. Nexweşiyên derûnî dikarin bibin sedema pirsgirêkên mezin di jiyana 

mirov de. Ew dikarin ji gelek hêmanên jenetîkî, biyokîmyayî, civakî û derdorî derkevin û bi 

rêbazên wek terapî, derman û guherînên awayê jiyanê tên tedawîkirin.. 

Nexweşiya ducemserî (bipolar disorder) Nexweşiyeke derûnî ye ku di wê de mirov ji 

rewşên kêfxweşiya zêde derbas dibe rewşên xemgîniya zêde. Di vê nexweşiyê de feraseta 

klînîkî dikare kêm be. Ev nexweşî bi qonaxên maniya (kêfxweşî, enerjiya zêde) û depresyonê 

(xemgînî, bêhêvîtî) tê naskirin ku dikare demên dirêj bikişîne û nêzîkatiyeke çareseriyê ya 

pirrehendî divê. 

Nexweşiya kesayetiya narsîsîstîk (narcissistic personality disorder) Rewşeke derûnbijîşkî 

ye ku bi taybetmendiyên narsîsîstîk ên giran tê naskirin. Ev nexweşî bi xwepesinandina zêde, 

hewcedarbûna ji pesindan û baldariyê, kêmbûna hevhesiyê û hestên mezinbûn û girîngbûnê tê 

diyarkirin. Kesên ku bi vê nexweşiyê ve ne, gelek caran di peywendiyên xwe yên kesane de 

rastî zehmetiyan tên û dikarin bandora neyînî li ser derdora xwe bikin. 

Nexweşiya Stresê ya Piştî Trawmayê – NSPT (Post-Traumatic Stress Disorder - 

PTSD) Nexweşiyeke derûnî ya giran ku piştî berberdan bi mirinê, birîndarbûnê an tundiya 

cinsî çêdibe. NSPT bi çar kombênên nîşaneyan tê nasîn Nîşaneyên têkçûnê, reftarên xwe 

vedizînê, guherînên nerênî yên hişî/hestî û derkeftinên zêde. Ev nexweşî biawayekî berbiçav 

bandorê li karkirina derûnî, têkiliyên navbera kesên din û qenciya jiyanê dike. Rewşeke 

derûnî ku piştî trawmayeke giran çêdibe û bi destnîşaneyên weke bîranînên bêîrade û 

anksiyeteyê tê nasîn. 

Nexweşiyên derûnî (mental disorders) Rewşên derûnî yên ku jiyana normal asteng dikin. 

Ev têgeh tevahiya nexweşiyên ku bandorê li ser hest, raman û refterên mirovan dikin 

vedihewîne. Nexweşiyên derûnî dikarin bi awayekî berbiçav bandorê li ser şiyana mirov a ji 

bo pêkanîna erkên rojane bikin û dikarin bandorê li ser hemû aliyên jiyanê bikin. 

Nexweşiyên derûnî yên giran (severe mental disorders) Nexweşiyên weke şîzofrenî, 

depresyona giran û nexweşiya ducemserî / bîpolаr ku bandoreke mezin li ser jiyana rojane 

dikin. Ev cûreyên nexweşiyên derûnî bi giranî bandorê li ser tevgerên rojane yên kesî dikin û 

bi piranî ji bo tedawiyê derman, derûnterapî an jî carinan nexweşxane pêwîst e. 

Nexweşiyên derûnlaşî (psychosomatic disorders) Nexweşiyên fîzîkî yên ku ji sedema 

pirsgirêkên derûnî peyda dibin. Nexweşiyên derûnlaşî nîşan didin ku çawa derûnî û laşî bi hev 

ve girêdayî ne û çawa stres û pirsgirêkên derûnî dikarin bibe sedema nîşaneyên fîzîkî yên 

rastîn. 

Nexweşiyên dil û rehikan (cardiovascular diseases) Nexweşiyên ku bandorê li dil û rehikên 

xwînê dikin. Ev nexweşî dikarin ji ber hêmanan weke rêvebiriya stresê ya nebaş, xwarina 

netendirust û kêmtevgerî pêk werin û dikarin têkildarî hêmanan derûnî-civakî bin. 

Nexweşiyên enfeksiyonî (infectious diseases) Nexweşiyên ku bi rêya enfeksiyonê belav 

dibin û di nav zarokan de gelek belav in. Ev nexweşî dikarin bi rêya bakterî, vîrûs an jî 

parazîtan veguhezin ji kesekî bo yekî din. 

Nexweşiyên masûlke û hestiyê (musculoskeletal disorders) Pirsgirêkên tendirustiyê yên ku 

bandorê li masûlke, hestî û movikan dikin. Ev nexweşî dikarin bi sedema tevgerên dubare, 

giraniya zêde, trawma an jî pirsgirêkên hestiyê peyda bibin. 

Nexweşiyên ramanê (thought disorders) Pirsgirêkên di pêvajoya ramandinê de. Ev dikarin 

bibe sedema ramanên tevlihev, bêrêkûpêk an jî nediyar. Nexweşiyên ramanê beşeke giring a 

hin nexweşiyên derûnî ne wek şîzofrenî. 

Nexweşiyên xwarinê (eating disorders) Nexweşiyên têkildarî xwarin û şêweya laş. Van de 

anoreksiya noroza, bulimiya noroza û nexweşiya xwarina zêde cih digirin. Ev nexweşî çawa 

mirov xwarin û bedena xwe dibîne û bi bandorkerên çandî, civakî û derûnî ve girêdayî ne. 

Nexweşiyên zimanî (language disorders) Pirsgirêkên têkildarî zimanî. Ev nexweşî dikarin di 

warê fêmkirin, axaftin, nivîsandin an jî xwendina zimanî de pirsgirêkan derxin holê. 

Ne-zanistî (non-science) Mijarên ku ji aliyê prensîb û rêbazên zanistî ve nayên ravekirin. Ev 

dikare behsa mijarên ku di çarçoveya rêbazên zanistî de nayên lêkolînkirin, weke mînak 

têgehên metafîzikî an dînî bike. 

Nêzîkatî (approach) Rêbaz an helwesta li hemberî tiştekî. Ev têgeh behsa çawaniya nêrîn û 

nêzîkbûna mijarekê, pirsgirêkekê an jî rewşekê dike. 

Nêzîkatiya "peyva tevahî" (whole word approach) Rêbaza hînkirina xwendinê ya ku li ser 

naskirina peyvên tevahî disekine. Di vê nêzîkatiyê de, zarok fêrî naskirin û xwendina peyvên 

tevahî dibin, ne ku bi dengkirina tîpên takekesî. 

Nêzîkatiya civakî (social approach) Rêbaza ku giraniyê dide ser têkiliyên civakî. Ev nêzîkatî 

li ser bandora hêmanên civakî disekine di reftarên mirovan de û têkiliyên di navbera wan de. 

Nêzîkatiya derûnî (psychological approach) Rêbaza ku hiş, tevger û reftarê lêkolîn dike. Ev 

nêzîkatî li ser pêvajoyên hişmendî û bandora wan li ser reftarên mirovan disekine. 

Nêzîkatiya hestî (emotional approach) Rêbaza ku li ser bingeha hestan tê avakirin. Di vê 

nêzîkatiyê de, giringî bi hest û bandora wan li ser biryardan û tevgerên mirovan tê dayîn. 

Nêzîkatiya hestlibatî (sensorimotor approach) Rêbazeke psîkoterapiyê ku balê dikişîne ser 

têkiliya di navbera hişmendî, hest û laş de. Ev nêzîkatî pêwendiya di navbera azmûna hisî ya 

laşî û pêvajoya hişmendî diyar dike. 

Nêzîkatiya venasînî (cognitive approach) Rêbaza ku giraniyê dide ser ramîn û têgihiştinê. 

Ev nêzîkatî li ser pêvajoyên hişmendî yên wek bîrkirin, ramandin, biryardan û çareserkirina 

pirsgirêkan disekine. 

Nêzîkatiyeke terapotîk a eklektîk (eclectic therapeutic orientation) Bikaranîna rêbazên ji 

nêzîkatiyên cûrbecûr. Ev nêzîkatî ji şêwazên cihêreng hildibjêre û bi hev re dixebitîne ji bo 

tedawiya derûnî ya herî guncan. 

Nêzîkatiyên terapotîk (therapeutic approaches) Rêbazên cûrbecûr ên tedawiya derûnî. Ev 

dikarin behsa nêzîkatiyên wek terapiya venasînî (kognîtîf)-reftarî, derûnşîkarî (psîkodînamîk), 

humanîstî û hwd. bikin. 

Nifşên nû (new generation) Nifşê nûciwan ê ku di rewşên cuda de mezin bûne. Ev nifş bi 

pêşketinên teknolojîk, guherînên civakî û tecrubeyên cuda ji nifşên beriya xwe re mezin dibin. 

Nîgarîkirin (visualization) Afirandina wêneyên hişî yên encamên erênî. Ev rêbazeke hêzdar 

a hişmendî ye ku mirov dikare bikarbîne ji bo xwe bike rewşekê de yan jî encamek erênî 

xeyal bike. 

Nihêrîna emîk / şêweyî (emic perspective) Dîtineke ku ji hundirê çandekê tê nêrîn, têgihiştin 

û şîrovekirina wê ji aliyê beşdarên wê çandê ve. Ev nêrîn giringiyê dide dîtinên kesên 

navxweyî yên çandekê. 

Nihiçk (drive) Hêza û şiyana navxweyî (hundurîn) ya ku mirov ber bi çalakiyan ve dibe. Ev 

têgeh behsa motîvasyona kûr a ku reftar û tevgerên mirov birêve dibe dike. Nihiçk, di 

derûnnasiyê de, weke enerjiya derûnî û fîzyolojîk a bingehîn tê pênasekirin ku mirov pal dide 

ber bi armancên xwe ve. Ev hêz di kûrahiya nepeniya mirovan de ye û dikare jêderka tevgerên 

kompleks ên mirov be. Di teoriya derûnnasiya Freud de, nihiçk bi pêwistiyên bingehîn ên 

mirovî re girêdayî ye û dikare di bin du kategoriyên sereke de were şirovekirin: Nihiçkên 

jiyanê (eros) û nihiçkên mirinê (thanatos). Jihevderxistina nihiçkên navxweyî (hundurîn) 

dikare bibe alîkar di têgihîştina sedema tevger û helwestên mirov de. Hinek nihiçk xwezayî ne 

(weke birçîbûn, tîbûn), hinek din jî bi bandora civakî, çandî û perwerdehiyê ve girêdayî ne. Di 

jîyana rojane de, nihiçkên bihêz dikarin rûdan û guherînên mezin biafirînin û mirov ber bi 

serkeftinê ve bibin, lê bêkontrola wan jî dikare encamên neyînî bide. 

Nihîlîzma armancê (purpose nihilism) Rewşeke derûnî ye ku mirov wisa bawer dike ku 

armanc bi xwe tiştekî xeyalî ye û tune ye. Di konteksta kurdî de, ev dikare piştî têkoşînên 

dirêj ên bê encam an di nav koçberan de ku di navbera du çandan de asê mane xuya bibe. 

Nijad (race) Kategorîkirina mirovan li gorî taybetmendiyên fizîkî (têgeh her ku diçe kêm tê 

bikaranîn). Di zanista nûjen de, ev têgeh weke avahiyeke civakî tê dîtin, ne weke rastiyeke 

zindewerî. 

Nijada civakî (social race) Têgihiştina nijadê li gorî xeleka civakî, ne tenê zindewerî. Ev 

têgeh behsa wê yekê dike ku nijad bêhtir avahiyeke civakî ye ku bi têgihiştin, têkilî û 

kategoriyên çandî ve girêdayî ye. 

Nîjadgeriya jinparêzî (feminist ethnography) Etnografiya ku bala xwe dide ser têkiliya jin 

û mêran li gor cins. Ev rêbazeke lêkolînê ye ku ji perspektîfa jinparêzî ve li ser tecrubeyên 

jinan, rolên zayendî û têkiliyên hêzê disekine. 

Nijadnavendî (ethnocentrism) Dîtina ku çand an civaka xwe wek standart digire û çandên 

din li gor wê dinirxîne. Ev helwesta ku çanda xwe wek ya herî baş û rast dibîne û yên din wek 

kêm an jî xerabtir. 

Nijadperestiya pergalî (systemic racism) Cudakariya nijadî ya ku di pergal û saziyên civakê 

de bi awayekî xwemalî û struktûrî cih girtiye. Ev behsa wê yekê dike ku cudakarî ne tenê ji 

aliyê kesan ve, lêbelê di avahî û saziyên civakê de jî heye. 

Nîjadzanîna sazîgerî (institutional ethnography) Rêbazek lêkolînê ye ku li ser bandora sazî 

û desthilatê li ser jiyana rojane ya mirovan disekine. Ev rêbaz li ser çawaniya bandora saziyên 

civakî li ser azmûnên rojane yên takekesan disekine. 

Nimûneyên hevpar (collective archetypes) Têgiheke Jung e ku behsa motîf û sembolan dike 

yên di hişê hevpar ê mirovahiyê de hene. Ev nimûne di gelek çandan de tên dîtin û dikarin 

bandorê li ser reftar û ramanên mirovan bikin. Li gorî Jung, ev nimûneyên hevpar parçeyeke 

bingehîn in ji bîranîna kolektîf (hevpar) a mirovahiyê. 

Nîqaşên paradîgmayî / wekokî (paradîgms debate) Gengeşiyên di navbera paradîgmayên 

cuda de. Ev behsa nîqaşên di navbera çarçoveyên teorîk ên cuda de dike ku rêya fêmkirina 

cihanê diyar dikin. 

Niqrîs (gout) Nexweşiya movik / hestiyan. Ev nexweşiya metabolîk e ku dibe sedema êş û 

sorahîbûna di movikan de, bi taybetî di movika tiliya mezin a lingê de. 

Nîrengiya / sêgoşeya daneyî (data triangulation) Bikaranîna çavkaniyên cihê yên daneyan 

ji bo kontrolkirina encaman û bidestxistina wêneyekî giştî. Ev rêbazeke lêkolînê ye ku 

bawerpêkirina daneyan zêde dike û dihêle ku lêkoler wêneyeke hûrgilîtir a mijarê bibînin. 

Nirx (value) Giringî an biha ku mirov an civak didin tiştekî. Di felsefe û zanistên civakî de, 

nirx dikarin hem exlaqî, hem çandî, hem jî kesane bin û bandorê li ser helwest û biryaran 

dikin. Prensîb û baweriyên ku jiyana mirov birêve dibin. Prensîp an baweriyên ku ji bo kes an 

civakê giring in. 

Nirx û normên civakî (social values and norms) Prensîp û rêgezên ku reftar û têkiliyên di 

civakekê de saz dikin. Ev dikarin bi rêya çand û folklorê bên veguhestin. 

Nirxandin (assessment) Pêvajoya berhevkirina agahiyan ji bo biryardayînê. Nirxandin an jî 

hêjandina tiştekan, kesekî an jî rewşekê. Di xwedilovaniyê de, em fêr dibin ku em bêyî 

qezawet nêzîkî dijwariyên xwe bibin. 

Nirxandina afiranderiyê (assessing creativity) Ev pêvajoya nirxandina şiyana kesekî ya ji 

bo afirandina ramanên nû, orîjînal û bi nirx e. Metodên nirxandina afiranderiyê (creativity 

assessment) bi gelemperî ceribandinên weke Testa Afirandina Torrance (Torrance Tests of 

Creative Thinking) analîza berhemên afirîner (mînak, wêne, nivîs an çareseriyên pirsgirêkan) 

û pîvanên subjektîf ên weke nirxandinên pisporan dihewîne. Ev nirxandin di warên 

perwerdehiyê, derûnnasiyê û rêveberiya karsaziyê de tê bikaranîn da ku potansiyela afirîner 

bên tespît kirin. 

Nirxandina derûnî (psychological assessment) Ev rêbazek e ku ji bo diyarkirina rewşa 

derûnî, hestyarî û behreyî ya kesekî tê bikaranîn. Nirxandina derûnî (psychological 

assessment) bi karanîna ceribandinên standardkirî (mînak, testên IQ an kesayetiyê), 

hevpeyivînên klînîkî û çavdêriyên behreyî tê kirin. Armanca vê nirxandinê teşxîskirina 

pirsgirêkên derûnî (weke depresyon an anksiyetê), destnîşankirina hêz û qelsiyên kesekî û 

plansazkirina dermankirinê ye. Mînak, derûnnas dikarin vê rêbazê bi kar bînin da ku rewşa 

tendirustiya derûnî ya nexweşekî binirxînin. 

Nirxandina exlaqê / sincî (moral judgment) Ev pêvajoya biryardana li ser rastî an çewtiya 

tiştekî li gorî prensîbên etîkî an exlaqî ye. Nirxandina exlaqê (moral judgment) bi gelemperî li 

ser bingeha normên civakî, olî an felsefî tê kirin û dikare bandorê li biryarên kesan an 

komelokan bike. Mînak, dema kesek biryar dide ka divê rastiyê bibêje an derewê bike, ev 

biryar di çarçoveya nirxandina exlaqî de tê nirxandin. Di derûnnasiyê de, ceribandinên weke 

"Dilemaya Trolley" ji bo lêkolîna vê pêvajoyê têne bikaranîn. 

Nirxandina hewcedariyan (needs assessment) Ev lêkolînek sîstematîk e ku ji bo 

destnîşankirina hewcedarî, valahî û pêşîniyên di qadekê de berî destpêkirina projeyekê tê 

kirin. Nirxandina hewcedariyan (needs assessment) di warên weke perwerdehî, tendirustî û 

rêveberiya projeyan de tê bikaranîn. Ev pêvajoyê bi rêya anket, hevpeyivîn an analîza 

daneyan tê kirin da ku çavkaniyên heyî û yên hewce bêne diyarkirin. Mînak, berî avakirina 

nexweşxaneyekê, nirxandina hewcedariyan dikare were kirin da ku hejmara nexweşan û 

cureyên xizmetan bêne plankirin. 

Nirxandina metirsiyê (risk assessment) Ev pêvajoya hesabkirina û analîzkirina metirsiyên 

potansiyel ên ku dikarin di siberojê de bandorê li projeyekê, rêxistinekê an takekesekî bikin e. 

Nirxandina metirsiyê (risk assessment) di warên weke karsazî, ewlehî û rêveberiya qeyran û 

qirîzan de tê bikaranîn. Ev pêvajoyê destnîşankirina xetereyan, nirxandina îhtîmala wan û 

diyarkirina bandorên gengaz dihewîne. Mînak, berî destpêkirina projeyek avakirinê, 

metirsiyên weke qezayên kar an guherînên hewayê têne nirxandin. 

Nirxandina performansê (performance evaluation) Ev pêvajoya pîvandin û nirxandina 

encamên karê takekesekî, komekê an rêxistinekê ye. Nirxandina performansê (performance 

evaluation) bi gelemperî bi karanîna pîvanên weke hilberînerî, kalîteya kar û bidestxistina 

armancan tê kirin. Ev rêbaz di rêveberiya mirovî de tê bikaranîn da ku xelat, terfî an qadên ku 

hewceyî baştirbûnê ne bêne diyarkirin. Mînak, ger karker di dawiya salê de were nirxandin, 

serokê wî dikare li ser bingeha armancên destnîşankirî performansa wî binirxîne. 

Nirxandina perwerdehiyê (educational assessment) Ev rêbazên pîvandin û nirxandina 

pêşkeftina xwendekaran di warê zanîn, jêhatîbûn û behreyan de ne. Nirxandina perwerdehiyê 

(educational assessment) bi ceribandinên nivîskî, devkî an pratîkî, weke mînak azmûn, 

projeyên dersê an portfoy tê kirin. Armanca vê nirxandinê ew e ku asta fêrbûnê were 

diyarkirin û rêbazên hînkirinê bêne baştir kirin. Mînak, ceribandinek matematîkê dikare were 

bikaranîn da ku têgihiştina xwendekarekî ya li ser mijarekê were pîvandin. 

Nirxandina qanûnî (legal competency) Ev pêvajoya nirxandina hêz û şiyana takekesekî ye ji 

bo têgihiştin û biryardana li ser mijarên qanûnî. Nirxandina qanûnî (legal competency) bi 

gelemperî di dozên dadgehî de, weke mînak di mijarên mîras, peyman an sûc de, tê bikaranîn. 

Ev nirxandin dikare bi hevpeyivînên klînîkî û ceribandinên derûnî were kirin da ku were 

diyarkirin ka kesek xwedî kapasîteya qanûnî ye an na. Mînak, dadwer dikare bixwaze bizane 

ka sûcdarek dikare dozê têbigihîje. 

Nirxandina venasînî (cognitive appraisal) Ev pêvajoya rave û şîrovekirina rûdanekê an 

rewşekê ji aliyê hişî ve ye ku bandorê li hest û tevgerên kesekî dike. Nirxandina venasînî 

(cognitive appraisal) di derûnnasiyê de tê bikaranîn da ku were fêmkirin ka çawa kes li 

rewşên cihêreng dinêrin û bersiv didin. Mînak, dema kesek di kar de tê rexnekirin, ew dikare 

vê yekê weke gef an jî weke fersendek ji bo baştirbûnê binirxîne û ev nirxandin dê bandorê li 

hestên wî bike. 

Nirxandina xeterê (risk assessment - bi wateya xwe-kuştinê) Ev têgeha bi taybetî ji bo 

pêvajoya tespîtkirina asta xetereya xwe-kuştinê ya takekesekî tê bikaranîn. Nirxandina xeterê 

(risk assessment) di warê tendirustiya derûnî de bi karanîna hevpeyivînên klînîkî, pîvanên 

standardkirî û çavdêriya nîşaneyên weke depresyon an ramana xwekuştinê tê kirin. Armanca 

vê nirxandinê ew e ku xeterên potansiyel bêne destnîşankirin û tedbîrên pêşîlêgirtinê bêne 

girtin. Mînak, derûnbijîşkek / psîkiyatrîstek dikare vê nirxandinê bike da ku biryar bide ka 

nexweşek hewceyî destwerdana lezgîn e. 

Nirxê şêmûga rexneyî (critical threshold value) Asta ku li wê astê veguherîneke giring û 

mezin dest pê dike. Di fizyolojî û zanistên civakî de, ev ew xal e ku piştî wê, pergal bi 

awayekî cuda tevdigere. Bo nimûne, dema ku germahiya avê digihêje 100°C, ew diguhere ji 

avê dibe buhar an jî di civakê de dema ku asta hestyariyê li hember pirsgirêkekê digihêje 

astekê, dibe ku tevger û helwestên girseyî dest pê bikin. 

Nirxên civakî (social values) Bawerî û standardên ku endamên civakekê bi hev re diparêzin 

û li ser lihev dikin. Ev nirx bingeha çanda civakê ne û rêveberiya têkiliyên di nav civakê de 

dikin. Mînak, dad (edalet), azadî, wekhevî, hevkarî û hwd. Her civak nirxên xwe yên taybet 

diyar dike û ev nirx dikarin di dema dirêj de biguherîn. 

Nirxên çandî (cultural values)Bawerî û standardên ku di çandeke diyarkirî de tên parastin û 

girîng tên dîtin. Ev cûreya nirxan ji çandekê bo çandeke din diguhere û bi dîroka civakê, 

ezmûnên wê û nasnameya wê ve girêdayî ne. Mînak, rêzdarî, malbatperwerî, keysbûn û hwd. 

Nirxên çandî bandorê li ser dîtina cîhanê, reftarên rojane û biryarên kesên ku di wê çandê de 

dijîn dikin. 

Nirxên kesayetiyê (personality values) Nirx û baweriyên ku kesayetiya mirovekî pêk tînin û 

taybetmendiyên wî/wê diyar dikin. Ev nirx dikarin hem ji bandora malbatê û çandê, hem jî ji 

ezmûnên kesane bêne avakirin. Mînak, dirustî (rastbêjî), dilsozî, berpirsbûn û hwd. Van 

nirxan bandorê li ser helwest û kiryarên mirov dikin. 

Nirxên navxweyî (internal values) Bawerî û prensîbên ku mirov ji bo xwe girîng dibîne û 

wan dike bingeha biryar û tevgerên xwe. Ev nirx dikarin wekî kompasa mirov a exlaqî bên 

dîtin ku rêberiyê didin mirov da ku bizanibe çi rast e û çi şaş e. Ev nirx piranî ji çanda mirov, 

perwerdehiya wî/wê û ezmûnên jiyanê tên avakirin. 

Nirxên rûdanbar (value-ladenness of fact) Têgehek ku dibêje hemû rastî û agahî bi nirxên 

çandî û civakî ve girêdayî ne. Li gorî vê têgehê, tirastî nikare bi tevahî heyban (objektîf) be, ji 

ber ku mirov di çarçoveya nirxên kesane û civakî de agahiyan kom dike û wan şîrove dike. Ev 

tê wê wateyê ku heta zanistên ku tên hesibandin objektîf jî dikarin di bin bandora nirxan de 

bin. 

Nirxên takekesî (personal values) Bawerî û standardên ku reftarên kesekî diyar dikin û 

biryardana wî/wê bandor dikin. Ev nirx ji çand, malbat, ezmûn û perwerdehiyê tên û dikarin 

di jiyanê de biguherîn. Nirxên takekesî dikarin carna bi nirxên civakî re hevgirtî bin an jî di 

nakokiyê de bin. 

Nirxên tonî (tonal values) Di hunera dîtbarî de, bikaranîna asta ronahî û tariyê ji bo 

afirandina dirûv, form û kûrahiyê. Di wênekariyê de, tonên cuda dikarin hestan û atmosferê 

biafirînin û bandorê li ser çawa mirov berhemê dibîne bikin. 

Nirxnasî (axiology) Beşek ji felsefeyê ku lêkolîna nirxan dike, bi taybetî li ser etîk (ya ku baş 

e) û estetîk (ya ku bedew e). Nirxnasî hewl dide bersiva pirsên wekî "Çi tişt nirxê dide 

tiştekî?" û "Nirxên bingehîn çi ne?" bide. 

Nirx-serbest (value-free) Têgehek ku dibêje zanist dikare bêyî bandora nirxên mirovî û 

exlaqî were kirin. Li gorî vê boçûnê, zanist dikare bi tevahî objektîf û bêalî be. Lêbelê, gelek 

feylesof û zanistvan vê boçûnê red dikin û dibêjin ku zanist jî tim di bin bandora perspektîf û 

nirxên mirovan de ye. 

Nîskeka / hawêneya teorîk (theoretical lens) Metaforek e ku behsa dîtina diyardeyan ji 

perspektîfa bîrdoziyeke taybet dike. Her lêkolîner, dema ku diyardeyan lêkolîn dike, bi çavekî 

taybet li wan dinêre ku ev çav (hawêne) ji têgihiştina wî/wê ya cîhanê, ji bîrdoziyên ku 

baweriya xwe pê tîne û çarçoveya derûnî ya ku ji çandê digire pêk tê. 

Nîşanên tendirustiya fizîkî (physical health symptoms) Nîşan û sembolan ku rewşa 

tendirustiya laşê mirov destnîşan dikin. Mînak: taya bilind, serêş, êşa gewriyê, westîn, êşa 

masûlkeyan û hwd. Ev nîşan dikarin rewşên nexweşiyê nîşan bidin an jî alîkariya pisporan 

bikin ku nexweşiyan teşxîs bikin. 

Nîşaneya stresê (stress indicator) Nîşanek ku asta stresê ya mirov destnîşan dike. Ev dikarin 

hem fîzîkî (weke xwêdana zêde, lêdana zêde ya dilî û hwd.) û hem jî derûnî (weke nîgeraniya 

zêde, hêrs û hwd.) bin. Nîşaneyên stresê dikarin bibine alarmên pêşwext ji bo rewşên giran ên 

tendirustiyê. 

Nîşaneyên bêjeyî (verbal cues) Nîşaneyên ku di axaftinê de xuya dibin û dikarin derbarê 

rastiya axaftinê de agahiyan bidin. Mînak, dubarekirin, şaşiyên rêzimanî, dereng bersivdan û 

hwd. Ev nîşane piranî di lêkolînên derbarê derewkirinê de tên lêkolînkirin. 

Nîşaneyên fîzyolojîk (physiological cues) Guherînên fîzîkî yên ku di laşê mirov de çêdibin 

dema ku hîs an mebestek heye. Bo nimûne, di rewşa stresê de zêdebûna lêdana dilî, fireyî û 

tengbûna kasikên çavan û xwêdana zêde. Ev nîşane di lêkolînên psîkolojîk û fîzyolojîk de 

girîng in. 

Nîşaneyên nebêjeyî (nonverbal cues) Nîşaneyên ku ne di axaftinê de lê di tevger û zimana 

laş de xuya dibin. Mînak, tevger û reftarên rû, destê xwe hejîn, givaştina lêvan, guherîna 

pozyona rûniştinê û hwd. Ev nîşane dikarin derbarê hestên rastî yên mirov de agahiyan bidin 

û carna dikarin agahiyên ku di axaftinê de nayên gotin eşkere bikin. 

Nîşankirin (indexicality) Têgehek di etnometodolojiyê de ku nîşan dide wateya gotinekê bi 

konteksta wê ve girêdayî ye. Bi gotineke din, wateyên gotinan ne bêguherin in, lê belê li gorî 

rewş, çand û dîrokê diguherin. Ev têgeh nîşan dide ku çawa mirov di têkiliyên rojane de 

wateyê diafirîne û parve dike. 

Nişkegavî (emergency) Derketina holê ya tiştekî nû ku ji pêkhateyên xwe yên bingehîn 

cudatir e. Di felsefe û zanistên civakî de, ev têgeh behsa çawa ji tevlihevî an tevgerên piçûk 

dikare sîstemeke nû û xweser derkeve holê dike ku bi taybetiyên nû ve yên ku di pêkhateyên 

wê yên bingehîn de tune ne. 

Nizimezî (id) Li gorî derûkolîneriya (psîkoanalîz) Freud, beşa derhişî (unconscious) ya hiş e 

ku arezû û xwestekên xwezayî û bingehîn ên mirov dimeşîne. Nizimezî li gorî prensîba kêf û 

xweşiyê dixebite û hewl dide ku têgihiştinên mirov zû bi zû bidest bixe, bêyî ku li encamên 

civakî an rastiyê binêre. 

Nizmezî (id), ezî (ego), bilindezî (super ego) 

Li gorî teoriya Freud, ev hersê beşên derûniya mirov in: 

• Nizmezî (id) Hewldana ji bo pêkanîna arezû û xwestekên xwe yên bingehîn û 

instînktîf, bêyî ku li encaman bifikire. 

• Ezî (ego) Beşa ku parvekirina di navbera nizmezî û bilindezî de dike. Ezî li gorî 

prensîba rastiyê dixebite û hewl dide ku arezû û xwestekên nizmezî bi awayekî guncan 

û di dema guncan de pêk bîne. 

• Bilindezî (super ego) Temsîlkarê sinc, exlaq û nirxên civakî ye. Bilindezî dixwaze ku 

mirov li gorî standartên exlaqî tevbigere û dikare hestên sûcdariyê biafirîne. 

Noksanî (defectiveness) Baweriya ku mirov bi awayekî bingehîn şaş e an kêmasiyên cidî 

hene. Di derûnnasiyê de, ev yek dikare bibe sedemê hestên xem, tirs û sûcdariyê û bandorê li 

ser xwe-bawerbûnê û têkiliyên kesî bike. 

Norepînefrîn (norepinephrine) Madeyeke kîmyayî (norogihîner) ya ku hem li mêjî û hem jî 

li laş tê dîtin. Rola wê di kontrolkirina stres û nîgeraniyê de heye. Di dema tehdîd an stresê de, 

norepînefrîn rola sereke dilîze di aktîvkirin û amadekirin laş bo bertekan. 

Norm, qeyd (norm) Rêgezeke ku tevger û reftara di civakê de rêkûpêk dike. Norm dikarin 

fermî (weke qanûn) an nefermî (weke adetên civakî) bin. Ev rêgez diyar dikin ka çi tev 

reftarên normal û pejirandî ne di civakekê de. 

Norma civakî (social norm) Rêgezên nefermî yên ku ji hêla civakê ve têne pejirandin û 

bandorê li ser çawa mirov tevdigere dikin. Ev norm dikarin bi zextên civakî, meyl û 

normalkirin werin sepandin. Mînak, rêzgirtin li mezinên xwe, cil û bergên guncan ji bo 

rewşên taybet û hwd. 

Norma çandî (cultural norm) Rêgezên ku ji çandeke taybet têne û tevger û reftarê diyar 

dikin. Ev norm dikarin bi demê re biguherîn û ji çandekê bo çandeke din cuda bin. Mînak, di 

hin çandan de silav dan bi destdirejkirinê ye, di hinên din de bi serîtewandinê ye. 

Normalîzekirina tevgerên zayendî (desensitizing to sexual content) Qonaxa grooming a ku 

tê de îstismarkar hêdî hêdî zarok bi naverok an tevgerên zayendî re nas dike, da ku ew normal 

xuya bikin. Ev taktîk tê bikaranîn ji bo ku hestyariya zarokan kêm bike û wan ji bo îstismara 

zayendî amade bike. 

Normên civakî (social norms) Standartên reftarî yên ku di civakekê de tên pejirandin û 

reftarên endamên wê rêve dibin. Ev norm dikarin bi zext û teşwîqên civakî werin sepandin û 

kesên ku li dijî van norman tevdigerin dikarin bên cezakirin an îzolekirin. 

Noroderûnî (neuropsychology) Beşa zanistê ku têkiliya di navbera mêjî û pergala noronî û 

reftarên derûnî de lêkolîn dike. Ev qad dixwaze fêm bike ka çawa strûktur û fonksiyonên mêjî 

bandorê li ser derfet û tevgerên derûnî dikin. 

Noroderûnkolînerî (neuropsychoanalysis) Qadeke ku bîrdoziyên derûnkolînerî / 

derûnşîkarî (psychoanalysis) û zanistên mêjî bi hev re vedihewîne. Ev qad hewl dide 

têgihiştina berfirehtir a hiş û  derhişî (unconscious) bi rêya lêkolînên zanistî yên mêjî bidest 

bixe. 

Noroderûnnasî (neuropsychology) Zanista ku têkiliya di navbera mêjî pergalên noronî û 

reftarên derûnî de dikole. Ev qad digel bandora zirarên mêjî li ser erk û fonksiyonên derûnî jî 

eleqedar dibe û ji bo teşxîs û çareseriya kêşe û pirsgirêkên venasînî (kognitîf) karê, bîrê û 

zimanî yên ji ber zirarên mêjî çêdibin jî bi kar tê. 

Norofîdbek (neurofeedback) Rêbazeke dermankirinê ku çalakiyên mêjî nîşanî me dide û hîn 

dike ku mirov hînî kontrolkirina van çalakiyan bibe. Ev teknîk di dermankirina rewşên wekî 

ADHD, depresyon, nîgeranî û pirsgirêkên xewê de tê bikaranîn. 

Norogihîner (neurotransmitter) Madeyên kîmyewî ku peyamên di navbera qeleşên noronî 

(sînaps) de vediguhêzin. Ev maddeyên kîmyayî rola bingehîn di hemû fikirîn, hîs û reftarên 

mirovan de dilîzin. Mînak, serotonîn, dopamîn, norepînefrîn. 

Noron (neuron) Şaneyên mêjî û pergala noronî yên ku agahiyan vediguhêzin. Ev şane 

bingeha pergala noronî ne û di hemû prosesên derûnî de roleke bingehîn dilîzin. Noron 

peyaman bi rêya sinyalên elektrîkî û kîmyayî didin û distînin. 

Noron / xane (nevre / cell) Xaneyên sereke yên pergala noronî ne ku bi rêya sînyalan 

ragihandinê di navbera beşên cuda yên laş de pêk tînin. Noron bi awayekî bingehîn ji sê beşan 

pêk tê Dendrît, laşê xaneyê (soma) û akson. 

Noronnasiya (neurology) Zanista ku li ser pergala noronan (demar) û mêjî lêkolîn dike. Ev 

beş ji bo fêmkirina hişmendiyê gelek giring e, ji ber ku hişmendî bi çalakiya mêjî ve girêdayî 

ye. 

Norotransmîter (neurotransmitter) Madeyên kîmyewî ne ku di mêjî de ragihandinê di 

navbera noronan de pêk tînin. Her norotransmîter erkeke cuda bi cih tîne û bi hev re pergaleke 

tevlihev a ragihandinê ava dikin. Ev made di hemû pêvajoyên mêjî de (raman, bîranîn, hest, 

hwd.) roleke giring dilîzin. 

Norovenasînî (neurocognitive) Têgehek ku çalakiya mêjî û pêvajoyên hişmendiyê yên weke 

fêrbûn, bîranîn û biryardayînê vedibêje. Ev qad têkiliya di navbera avahî û fonksiyonên mêjî û 

fonksiyonên kognitîf ên wekî bîr, bal û çareserkirina pirsgirêkan de lêkolîn dike. Zanista 

norovenasînî bi taybetî hewl dide fêm bike ka çawa mêjî agahiyan proses dike, bi bîr tîne û 

bikaranîna wê rê dide tevgerên kompleks. Ev zanist di teşhîs û tedawiya rewşên wekî demans, 

nexweşiya Alzheimer û astengiyên fêrbûnê de roleke girîng dilîze. 

Noroz (neurosis) Rewşeke derûnî ya ku bi anksiyete, depresyon an obsesyonên sivik ve 

têkildar e. Ev têgeh cara yekem ji hêla Sigmund Freud ve hatiye bikaranîn û behsa astengiyên 

derûnî yên ku bi giranî bi stress û anksiyeteyê ve girêdayî ne dike. Noroz bi tevgerên weke 

fikarên bêkontrol, xemgînî, hestên bêhêzbûnê û tirsên nerasyonel ve tê naskirin. Li gorî 

teoriyên klasîk ên derûnşîkariyê, noroz ji nakokiyên çaresernekirî yên di nebiliniyê 

(unconscious) de çêdibe. Di derûnnasiya modern de, ev têgeh hêdî hêdî cihê xwe ji têgehên 

wekî "pirsgirêkên anksiyeteyê" û "rewşên derûnî" re hiştiye. 

Norozanist (neuroscience) Zanista ku mêjî û pergala rehên hestiyar (pergala noronî) lêkolîn 

dike. Norozanist multîdîsîplîner e û ji beşên cûda yên weke biyolojî kîmya, fîzik, derûnnasî û 

zanyariyê sûd werdigire. Ev zanist hewl dide strûktur, fonksiyon û pêşketina mêjî û pergala 

sinirî fêm bike. Norozanist têgihiştina me ya derbarê nexweşiyên mêjî pêvajoyên hişmendiyê 

û mekanîzmên biyolojîk ên reftarên mirov kûrtir dike. Lêkolînên norozanistê di warên wek 

çareseriya nexweşiyên mêjî fêrbûn û perwerdehiyê û teknolojiyên pêşketî de bandorên girîng 

hene. 

Norozindewerî (neurobiological) Têkildarî biyolojiya pergala demarî. Norozindewerî 

lêkolîna strûktur, erk û geşedana pergala noronî ye. Ev qad bala xwe dide ser zanîna kîmyewî, 

molekuler û selulî ya pergala noronî. Lêkolînên norozindewerî alîkariya fêmkirina 

nexweşiyên norolojîk û derûnî dikin û rê didin pêşketina derman û terapiyên nû. Ev qad 

herwiha hewl dide fêm bike ka çawa pergala sinirî di wextê de vediguhere û adapte dibe, 

çawa ji birîndariyê lîm dibe û çawa bandorên genetîk, hawîrdor û ezmûnên jiyanê li ser 

pergala sinirî çêdibin. 

Nû-erkdarî (neo-functionalism) Versiyoneke nû ya erkdariyê ye ku di zanistên civakî de 

helwesta ku civak wek sîstemek e ku gelek perçeyên wê ji bo fonksiyonên cuda dixebitin. Nû-

erkdarî di salên 1980î de wek bersivek li rexneyên li ser teoriya erkdariya klasîk derket holê. 

Ev teorî, civakê wek sîstemeke organîk û kompleks dibîne ku her parçeya wê xwedî 

fonksiyonekê ye ku alîkariya stabilîteyên tevahiya sîstemê dike. Lê belê, berevajî erkdariya 

klasîk, nû-erkdarî bêtir girîngiyê dide guherîn, nakoki û dinamîkên hêzê di nav civakê de û 

qebûl dike ku pergalên civakî ne statîk in, lê berdewam di pêvajoya guherînê de ne. Ev teorî 

di sosyolojiya modern de, bi taybetî ji bo fêmkirina têkiliyên di navbera avahiyên civakî û 

avahiyên polîtîk de, tê bikaranîn. 

Nûjen (nodern) Têgeha nûjen (modern) behsa serdem, helwest an taybetmendiyên hevdem 

dike ku bi gelemperî li dijî kevneşopî an serdemên berê têne danîn. Di çarçoveya felsefeyê de, 

nûjen bi taybetî serdema piştî Serdema Navîn (Middle Ages) vedibêje ku bi destpêka 

Ronesansê, Şoreşa Zanistî û Şoreşa Pîşesaziyê ve tê nîşankirin. Ev serdem bi pêşketinên di 

zanist, teknolojî huner û ramana mirovî de tê nasîn. Mînak, ramana nûjen di felsefeyê de bi 

ramanwerên weke Descartes, Kant û Hegel ve girêdayî ye ku bal kişandine ser aqlê mirovî, 

azadiya takekesî û pêşketina civakî. Di jiyana rojane de, nûjen dikare tiştekî nû, moda an li 

gorî standardên vê demê diyar bike, weke mînak "şêwazekî nûjen" an "teknolojiyeke nûjen". 

Nûjenî (modernity) Têgeheke berfireh e ku behsa taybetmendî û xisletên serdema nûjen 

dike. Ev têgeh ne tenê serdemekê, lê di heman demê de awayê jiyanê, nirxên civakî, çandî, 

aborî û teknolojîk ên vê serdemê jî dihewîne. Nûjenî bi gelemperî bi pêngavên weke 

bajarvaniyê (urbanization), pîşesazîbûn (industrialization), sekulerbûn (secularization) û 

globalbûnê (globalization) ve tê têkildarkirin. Di çarçoveya civakî de, nûjenî guhertinên 

mezin di strûktûra civakê de, weke derketina dewlet-neteweyan, demokrasiyê û mafên 

takekesî, nîşan dide. Weke mînak, nûjenî di warê çandî de dibe sedema guhertinên di huner, 

wêje û mîmariyê de ku bi şêwazên nû yên mîna mîmariya minimalîst an wêjeya eksperimental 

têne diyar kirin. Lêbelê, nûjenî her wiha rexneyan jî li xwe dikişîne, ji ber ku hin kes bawer 

dikin ku ew dibe sedema qutbûna ji kevneşopiyan û zêdebûna takekesîbûnê. 

Nûkirin  (innovation) tê wateya afirandina tiştekî nû an baştirkirina tiştekî heyî bi rêya 

ramanên afirîner û nêzîkatiyên nû. Ev têgeh bi taybetî di warên teknolojî zanist û aboriyê de tê 

bikaranîn, lê di heman demê de dikare di çand, perwerdehî û rêveberiyê de jî were dîtin. 

Nûkirin dikare bi du awayan were dabeşkirin nûkirina radîkal ku tiştekî bi temamî nû 

diafirîne (mînak dahênana înternetê) û nûkirina gav bi gav ku baştirkirina tiştekî heyî ye 

(mînak nûvekirina nermalavê). Di cihana karsaziyê de, nûkirin ji bo pêşbaziyê û pêşketinê 

hêmanekî sereke ye. Mînak, fîrmaên weke Tesla bi nûkirinên di warê bataryayên elektrîkî de 

navdar in. Lêbelê, nûkirin ne tenê bi teknolojî ve sînordar e; ew dikare di awayê rêvebirina 

civakê an çareserkirina pirsgirêkan de jî were dîtin. 

Nûkirina civakî  (social innovation) Behsa afirandina çareserî û nêzîkatiyên nû ji bo 

pirsgirêkên civakî dike, weke xizanî, bêkarî, nehevkirina civakî an guhertina avhewayê. 

Armanca nûkirina civakî baştirkirina kalîteya jiyana mirov û civakan e bi rêya rêbazên 

domdar û adil. Ev têgeh bi gelemperî bi projeyên civakî, saziyên neqazanc û însiyatîfên civakî 

ve tê têkildarkirin. Mînak, nûkirina civakî dikare projeyek be ku perwerdehiya dîjîtal ji bo 

zarokên li herêmên xizan peyda dike an jî sîstemek nû ya rêvebirina gilêşê / çopê ku bandorek 

erênî li jîngehê dike. Taybetmendiya sereke ya nûkirina civakî ev e ku ew li ser bandora 

civakî, ne tenê qazanca aborî, disekine. 

Nimûnedana çînî (stratified sampling) Teknîkeke mînakgirtinê ye ku di lêkolînên zanistî de 

tê bikaranîn. Di vê rêbazê de, popûlasyon di bin-koman (stratum) de tê dabeşkirin li gorî 

taybetmendiyên hevpar, weke temen, zayend an asta dahatê. Paşê, ji her bin-komê nimûneyek 

bi awayekî rasthatî tê hilbijartin. Armanca vê rêbazê ew e ku nimûne bi awayekî adil 

nûnertiya popûlasyonê bike. Mînak, ger lêkolînek li ser nêrînên siyasî yên welatiyên welatekî 

were kirin, popûlasyon dikare li gorî herêman (bajar, gund) an komên temenî (ciwan, kal) 

were dabeşkirin. Nimûnedana çînî piştrast dike ku her bin-kom di nimûneyê de bi rêjeyekê tê 

temsîlkirin û ev yek rastbûna encaman zêde dike. 

Nimûnedana şîmaneyî (probability sampling) Komek teknîkên mînakgirtinê ye ku li ser 

prensîbên îhtîmalê (probability) disekine. Di vê rêbazê de, her endamê popûlasyonê xwedî 

şansekî diyar e ku di nimûneyê de were hilbijartin. Ev şans bi awayekî matematîkî tê 

hesabkirin ku ev yek rê li ber objektîfbûna lêkolînê vedike. Rêbazên nimûnedana şîmaneyî di 

nav de nimûnedana rasthatî ya sade, nimûnedana çînî û nimûnedana komî (cluster sampling) 

hene. Ev rêbaz bi taybetî di lêkolînên civakî, aborî û zanistî de tê bikaranîn ji ber ku encamên 

wê bi îstatîstîkî pêbawer in. Mînak, di anketekê de ku nêrînên gel li ser guhertina avhewayê 

dipirse, nimûnedana şîmaneyî dikare piştrast bike ku nimûne nûnertiyek rast a popûlasyonê 

ye. 

Nimûnedana teorîk (theoretical sampling) Teknîkeke mînakgirtinê ye ku bi taybetî di 

lêkolînên kalîtatîf de, weke metodolojiya Grounded Theory, tê bikaranîn. Di vê rêbazê de, 

nimûne li gorî pêwistiyên pêşxistina bîrdoziyekê têne hilbijartin, ne li gorî prensîbên rasthatî 

an îhtîmalê. Lêkoler di destpêkê de nimûneyan hildibijêre, paşê li gorî encamên destpêkê 

biryar dide ka kîjan nimûneyên din bên lêkolînkirin. Mînak, ger lêkolînek li ser tecrubeyên 

koçberan were kirin, lêkoler dibe ku destpêkê bi koçberên ji welatekî taybet re hevpeyvînê 

bike û paşê, li gorî daneyên destpêkê, biryar bide ku koçberên ji welatên din jî tê de bin. 

Armanca nimûnedana teorîk ne nûnertiya popûlasyonê ye, lê kûrbûna têgihiştina têgehên 

teorîk e. 

Nimûnedana vînxwazî (volunteer sampling) Teknîkeke lêkolînê ku tê de beşdar bi vîna xwe 

beşdarî lêkolînê dibin. Di vê teknîkê de, beşdar bi dilê xwe diyar dikin ku dixwazin beşdarî 

lêkolînê bibin, ne ku bi awayek rasthatinî (random) tên hilbijartin. 

Nûnertî (representation) Temsîlkirina tiştekî an takekesekî. Ev têgeh behsa wê dike ku çawa 

tiştek an kes bi awayekî sembolîk tê nîşandan an pêşkêşkirin. Di felsefeya zimanî û zanistê de, 

nûnertî çawaniya têkiliya navbera sembol û tiştê ku tê temsîlkirin vedibêje. 

Nûnertiya civakî (social representation) Awayê ku civak tiştekî têdigihîje û temsîl dike. Ev 

têgeh ji hêla Serge Moscovici ve hatiye pêşxistin û behsa wê dike ku çawa kom û civak 

têgehên kompleks fêm dikin û wan parve dikin. Bi vî awayî, nûnertiyên civakî rola wan di 

avakirina rastiya civakî de heye. 

Nûnertiya çandî (cultural representation) Temsîlkirina çandeke taybet bi rêya nîşan an 

wêneyan. Ev cure nûnertî behsa wê dike ka çawa nirxên çandî, nerîtên civakî û nasnameya 

komekê tên xuyankirin di hunera gel, medya û çalakiyên çandî de. 

Nûnertiya zayendî (gender representation) Temsîlkirina zayendê di civakê de, mînak di 

medyayê de. Ev têgeh lêkolîna wê dike ka çawa jin û mêr (û nasnameya zayendî ya derxweyî 

van kategoriyan) tên pêşkêşkirin di çand û medyayê de. Ev dikare bandorê li ser têgihiştina 

gel a ji rolên zayendî û stereotîpan bike. 

Nû-pozîtîvîst (neo-positivist) Takekesên ku bîrdoziyên nû yên pozîtîvîzmê dişopînin. 

Pozîtîvîzm felsefeyek e ku dibêje zanista empirîk tenê çavkaniya zanînê ya derbasdar e. Nû-

pozîtîvîzm versiyoneke nûjenkirî ya vê felsefeyê ye ku di destpêka sedsala 20an de belav bû. 

Nû-pragmatîzm (neo-pragmatism) Versiyona nû ya pragmatîzmê ku li dijî dualizm û 

metafizîkê ye. Pragmatîzm xwe dispêre pratîk û encamên tiştekî zêdetir ji bîrdoziyên abstrak. 

Nû-pragmatîzm, di nav de bîrûbaweriyên Richard Rorty, giringiyê dide rexnekirina têgehên 

klasîk ên zanîn û felsefeya zimanî. 

Nû-rasteqînî (new realism) Versiyona nû ya realîzmê ku hem aliyên subjektîv û hem jî 

objektîv ên rastiyê qebûl dike. Realîzm dibêje ku tişt di rastiyê de hene bêyî ku em wan 

bibînin jî. Nû-rasteqînî hewl dide ku rastiya objektîf qebûl bike lê herwiha giringiya 

têgihiştina subjektîv jî nas bike. 

Nûşiyan (resilience) Hêza mirov a ji bo xwe ji nû ve avakirinê piştî serpêhatiyên dijwar û 

trawmatîk. Ew hêz û şiyana mirov e ji bo xwe guncandina li hemberî veguherînên mezin û 

parastina tendirustiya derûnî di nav şert û mercên streskar de. Nûşiyan yek ji têgehên bingehîn 

e di warê derûnnasiyê de ku nîşan dide çawa mirov dikarin bi awayekî erênî ji qeyran û 

qirîzan derbas bibin. 

Nûşiyana derûnî (psychological resilience) Hêz û şiyana mirov a ji bo pêşwazîkirina 

zehmetiyên derûnî û ji wan derbasbûnê. Ev têgeh berfirehtir e û behsa kapasîteya mirov a li 

hemberî hemû cureyên stres û zehmetiyan dike, ne tenê yên trawmatîk. 

Nûşiyana li hember stresê (stress resilience) Şiyan û karîna berxwedanê li hember stresê. 

Ev cureya nûşiyanê taybetî tê bikaranîn ji bo karîna mirov a berxwedanê li dijî stresê û 

parastina tendirustiya derûnî di rewşên stresê de. 

Nûşiyana malbatî (family resilience) Hêz û şiyana malbatê ya ji bo pêşwazîkirina 

zehmetiyan û ji wan derbasbûnê. Ev têgeh behsa kapasîteya malbatan dike ji bo pêşwazîkirina 

qeyran û qirîzan û xurtkirina têkiliyan di demên zehmet de. 

Nûşiyana piştî trawmayê (posttraumatic resilience) Şiyana mirov a ku li dijî serpêhatiyên 

trawmatîk xwe xurt bike û ji nû ve xwe bike; hêza pêşveçûnê piştî serpêhatiyên zehmet. Ev 

têgeh bi taybetî giring e di lêkolînên li ser NSPT (Nexweşiya Stresa ya Piştî Trawmayê) û 

çalakiyên dermankirin û rehabîlîtasyonê de. 

Nûşiyana takekesî (individual resilience) Hêz û şiyana takekesekî ji bo serederîkirina bi 

zehmetî û stresê re û vegera ji wan. Ev taybetmendî dikare alîkar be di parastina zarokan ji 

bandorên grooming. Di vê çarçoveyê de, nûşiyana takekesî têkiliya wê bi parastina zarokan re 

heye di rewşên îstîsmarê de. 

Obsesyon, sewesî (obsession) Ramana domdar û bêkontrol li ser tiştekî. Obsesyon di warê 

klînîkî de, fikirên neçar in ku dikarin pir stres bidin mirov û têkiliya wan bi nexweşîna 

obsesîf-kompulsîf (OCD) re heye. 

Obsesyona civakî (social obsession) Mijûlbûna zêde bi têkiliyên civakî an statuyê. Ev dikare 

xwe di şiklê xemgîniyên bêsedem ên derbarê pejirandinê di civakê de, nîgeraniyên zêde yên 

derbarê statû û pêwendiyên civakî de nîşan bide. 

Odepîzm (oedipism) Rewşa ku takekes di jiyana xwe ya mezin de jî di bin bandora girêka 

Odîpûs de dimîne. Têgeha girêka Odîpûs ji hêla Freud ve hatiye pêşxistin û behsa dildariya 

zarok a ji bo dêya xwe dike û hêrsdariya li hemberî bavê wek reqîb. 

Oldarî û tendirustiya derûnî (religiosity and mental health) Ev têgeh behsa têkiliya di 

navbera baweriyên olî û rewşa derûnî ya mirov de dike. Lêkolîn nîşan didin ku oldarî dikare 

hem bandoreke pozîtîf û hem jî negatîf li ser tendirustiya derûnî bike, girêdayî çawa tê 

bikaranîn û fêmkirin. 

OPCAT (Optional Protocol to the Convention against Torture) Protokola Opsiyonel a 

Peymana Dijî Êşkenceyê. Ev peyman pêdiviyên ji bo rêxistinên navneteweyî û neteweyî diyar 

dike ku divê binpêkirinên mafên mirovan çavdêrî bikin. 

OpenAI Kompaniya pêşeng di warê hişê çêkirî de ku O3 û O3biçûk afirandiye. OpenAI yek 

ji rêxistinên herî naskirî ye di qada hişê çêkirî de û berpirsiyarê gelek modelên sereke yên 

NLP (Natural Language Processing) wek GPT ye. 

Operasyonên derûnî (psychological operations) Bikaranîna agahdariyê ji bo bandorkirina 

helwest û tevgerên dijmin. Ev têgeh bi taybetî di qada leşkerî û ewlekariya neteweyî de tê 

bikaranîn û behsa stratejiyên manîpûlasyona derûnî dike. 

Otofajî (autophagy) Pêvajoya parçekirina şaneyên kevn. Di warê biyolojiyê de, otofajî 

pêvajoya xwe-xwarinê ye ku şane û organîzma proteyînên xwe yên xerabûyî parçe dikin ji bo 

ku wan dubare bi kar bînin. 

Oxilme (control) Desthilatdariya li ser jiyan û ramanên takekesekî. Ev têgeh di warê civakî û 

derûnî de behsa desthilatdarî û bandorkirina li ser takekesên din dike ku dikare bi awayekî 

erênî an neyînî be. 

Pabendî (commitment) Biryara ku mirov dide ku tiştekî bikudîne, bike an jî bigihîne 

encamê; peyman û soza ku mirov dide ji bo tiştekî yan jî takekesekî. Pabendî di gelek waran 

de giring e, di nav de perwerdehî, kar, têkiliyên şexsî û hwd. 

Palpiştên civakî (social proof) Fenomeneke derûnî ku tê de mirov tevger û reftarên 

takekesên din weke xwezayî dibînin û wan dubare dikin; mirov tevger û reftarên takekesên 

din weke referans digirin. Ev têgeh ji hêla Robert Cialdini ve hatiye pêşxistin û behsa wê dike 

ku em bi giştî tevgerên xwe li gor kesên din di heman rewşê de vediguherinin. 

Panteîzm û panenteîzm (pantheism and panentheism) Baweriyên ku dibêjin Xweda di 

hemû tiştî de ye an jî Xweda hem di nava cihanê de ye û hem jî li derxweyî wê ye. Panteîzm 

dibêje ku Xweda û gerdûn yek in, lê panenteîzm dibêje ku gerdûn beşek ji Xweda ye lê 

Xweda ji gerdûnê mezintir e. 

Para / ban-jêderî (meta-inference) Encamgirtina di ser encamgirtinên din re. Ev têgeheke 

lojîkî ye ku behsa encamgirtina ji encamên din dike, yanî dahûrîna (analîza) li ser çawaniya 

encamgirtinê. 

Paradîgm / wekok / model (paradîgm) Çarçoveya bîr û baweriyên ku bingeha têgihiştina 

zanistî ye. Ev têgeh ji hêla Thomas Kuhn ve hatiye pêşxistin û behsa modela bingehîn dike ku 

li ser bingeha wê zanist an dîsîplînek tê pêşxistin. 

Paradîgma (paradîgm) Çarçoveya teorîk û pratîk a ku li ser bingeha wê tiştek tê fêmkirin û 

pêkanîn. Modeleke fikrî ya ku rê nîşanî lêkolîn û têgihiştinê dike. Paradîgma di hemû warên 

zanistî de giring e û diyar dike ka em çawa li cihanê dinêrin. 

Paradîgma pêkanînxwaza şîroveger (constructivist interpretivst paradîgm) Çarçoveya 

lêkolînê ku dibêje rastî ji têgihiştina mirovî pêk tê û her mirov bi awayekî cuda li cihanê 

dinêre û wê şîrove dike. Ev paradîgma dibêje ku rastî objektîf nîne, lê ji hêla mirovan ve tê 

avakirin. 

Paradîgmaya / wekoka nanokî (paradîgm paradox) Rewşek e ku têde du paradîgmayên 

cuda hev dixin nakokiyê. Ev têgeh behsa wê dike ku çawa du modêlên cuda yên têgihiştinê 

dikarin bibin sedema nakokiyan di derbarê rastiyê de. 

Paradîgmaya nehevhatî / bêpîvane (incommensurable paradîgms) Bîrdoziya ku hin 

paradîgma nikarin bi hev re bên berawirdkirin ji ber cudahiyên bingehîn ên di fêmkirina 

cihanê de. Ev têgeheke Kuhn e ku dibêje du paradîgmayên cuda çarçoveyên têgihiştinê yên 

bingehîn cuda diafirînin ku nabin yek. 

Parastin (protection) Parastin û berevaniya tiştekî an takekesekî ji zirarê. Ev têgeheke 

berfireh e ku di gelek qadên jiyanê de tê bikaranîn, di nav de ewlekariya şexsî, mafên mirovan 

û tendirustiya civakî. 

Parastina civakî (social protection) Piştgiriya ku civak ji bo parastina endamên xwe dide. 

Ev behsa programên dewletê û saziyên civakî dike ku ji bo parastina mirovên di bin xeterê de 

hatine avakirin, mîna sîgorta bêkariyê, alîkariya civakî û sîgortaya tendirustiyê. 

Parastina çandî (cultural preservation) Hewldanên ji bo parastin û geşkirina çand û zimanê 

civakekê ne. Di nav van hewldanan de dokumentkirin, arşîvkirin, perwerdehî û bikaranîna 

çalak a ziman û çandê cih digirin. Ev xebat ji bo parastina nasnameya civakî û dewama çandî 

giring in. Ev têgeh ji bo komên kêmnetewî û zimanên di bin xeterê de bi taybetî giring e. 

Parastina derûnî (psychological protection) Parastina tendirustiya derûnî ji stres an 

trawmayê. Ev behsa rêbaz û mekanîzmayên ku kes bikar tînin ji bo ku xwe ji bandorên negatîf 

ên derûnî biparêzin, dike. 

Parastina hestî (emotional protection) Parastina hestan ji zirara derxweyî. Ev têgeh behsa 

stratejiyên kesekî dike ji bo ku xwe ji êş û birîndariya hestî biparêze, weke mînak parastina li 

hember manîpûlasyon an bêbaweriyê. 

Parastina nasnameya çandî (preservation of cultural identity) Hewldanên ji bo parastin û 

berdewamkirina taybetmendiyên çandî. Ev behsa giringiya parastina nirx, ziman, nerît û 

nasnameya çandî dike, bi taybetî di demên globalbûnê de. 

Parastina razberiyê (maintaining secrecy) Qonaxa dawî ya grooming ku tê de îstismarkar 

zarok tehdît dike an dixapîne da ku ew tiştê qewimî veşêre. Ev yek ji teknîkên îstismarkeran e 

ji bo ku çalakiyên wan veşartî bimînin û nekeve bin lêpirsînê. 

Parastina taybetmendiyan û daneyan (privacy and data protection) Mijarên girêdayî 

parastina agahiyên takekesî û daneyan di pergalên HGÇ (Hişê Giştî yê Çêkirî) de. Bi 

zêdebûna bikaranîna HGÇ, parastina van agahiyan dibe mijareke hê giringtir. Ev têgeh behsa 

pirsgirêkên ewlehiya daneyên kesane û parastina taybetiyan di dema bikaranîna teknolojiyên 

nû de dike. 

Parçabûn (disintegration) Qonaxa dabeşbûna tiştekî bo perçeyan. Ev behsa pêvajoya 

jihevketina tiştekî dike, çi ji hêla fîzîkî, çi ji hêla civakî an jî derûnî ve. 

Parçabûna civakî (social disintegration) Têkçûna yekbûn û têkiliyên civakî. Ev têgeh behsa 

pêvajoya jihevketina têkiliyên civakî dike, weke mînak di demên qeyran û qirîzên mezin an 

guherînên civakî yên bilez de. 

Parçekirin (segmentation) Dabeşkirina tiştekî bo beşên cuda. Ev têgeh di gelek qadan de tê 

bikaranîn, di nav de bazarîkarî (dabeşkirina bazarê), biyolojî (dabeşkirina laş) û analîza 

daneyê. 

Parçekirina civakî (social segmentation) Dabeşkirina civakê li komên cuda, mînak çîn. Ev 

têgeh behsa wê dike ka civak çawa li gor taybetmendiyên wek çîna civakî, nijad, ol û hwd tên 

dabeşkirin. 

Parçeyên civakî (social segments) Beşên cuda yên civakê, mînak komên çandî. Ev têgeheke 

din e ku behsa dabeşbûna civakê li gor taybetmendiyên cuda dike, lê zêdetir bala xwe dide 

nasnameya çandî û komî. 

Parkinson (parkinsons disease) Nexweşiyeke kronîk û pêşveçûyî ya sîstema noronî ya ku 

bandor li ser tevgerên mirov dike. Ev nexweşî bi giştî bi sist bûnê, lerizînê, tevgera hêdî û 

zehmetiyên tevgerê ve têkildar e. 

Parsekî (begging) Kiryara daxwazkirina alîkariya aborî yan madî ji kesên din, bi taybetî ji 

yên ku nas nakin û li cihên giştî. Ev fenomeneke civakî ye ku di gelek civakan de heye û bi 

pirsên civakî, aborî û polîtîk ve girêdayî ye. 

Parsekiya dîjîtal (digital begging) Bikaranîna platformên online ji bo daxwazkirina alîkariya 

aborî. Ev forma nû ya parsekiyê ye ku bi bikaranîna medya civakî, platformên crowdfunding 

û amûrên din ên înternetê tê kirin. 

Parvekirina çîrokê (storytelling) Rêbazeke giring e di pêvajoya başbûnê de ku tê de mirov 

bi rêya vegotina serpêhatiya xwe re wateyê ji rûdanê re dibîne û wê derbas dike. 

Çîrokvegotina kesane dikare bibe amûrek ji bo dermankirin û fêmkirina serpêhatiyên 

trawmatîk. 

Parvekirina demê (timeblocking) Teknîka rêvebirina demê ye ku tê de mirov rojê li gorî 

karên taybet parve dike. Ev stratejiya rêvebirina demê ye ku mirov demên taybet ji bo karên 

diyarkirî vediqetîne û bi vî awayî berhemdariyê zêde dike. 

Paşketin / paşveçûn (regression) Rêbazek statîstîkî ye ku ji bo fêmkirina têkiliyên di 

navbera guhêrbaran de tê bikaranîn. Di warê derûnnasiyê de, paşketin dikare herwiha vegera 

bo tevgerên berê jî bibe, bi taybetî yên duristkirî di dema zarokatiyê de. 

Paştpinyadgerî / paştpêkhatexwazî (poststructuralism) Tevgereke felsefî ya piştî 

strûkturalîzmê ku rexneyê li binyadgeriyê digire. Ev tevgera felsefî ya Fransî ya salên 1960-

1970an, rexneyê li têgihiştina strûkturalîzmê ya li ser bingeha cudahiyên dualîst û pergalên 

girêdayî dike. 

Paşxistin (procrastination) Wateya wê ya zimanî paşveavêtin û deregxistin e, lê di warê 

derûnnasiyê de tê wateya ku mirov bi zanebûn û bêsedem karên xwe yên giring paş ve davêje. 

Paşxistin dikare ji stres, xemsarî, xwe-rêveberiya lawaz an tirsa ji serneketin û rexnekirinê 

derkeve. 

Pêbawerî (credibility) Di lêkolîna qualitatîf de, radeyeke ku encamên lêkolînê rastiyên 

beşdaran nîşan didin. Ev têgeh behsa bawerîpêbûna lêkolînê û çavkaniyên agahdariyê dike ku 

giring e ji bo nirxandina derbasdariya lêkolînê. 

Pêbawerî (reliability) Pîvaneke ku nîşan dide ku encamên tiştekî çiqas dikarin bên 

dubarekirin; giringiya ku encamên tiştekî bêyî guherîn dimînin. Di zanistê de, pêbawerî 

giringe ji bo nîşandana ku çavkaniyên agahdariyê rastiyên hevpar pêşkêş dikin. 

Pedagojî (pedagogy) Zanista perwerdehiyê û rêbazên wê yên hînkirinê. Ev têgeh hemû teorî 

û pratîkên perwerdehiyê vedihewîne. Pedagojî behsa çawaniya hînkirinê, stratejiyên fêrbûnê û 

pêşxistina çarçoveyên perwerdehiyê dike. 

Pedagojiya peljentrawmayê (traumasensitive pedagogy) Rêbaza perwerdehiyê ya ku 

bandora trawmayê li ser fêrbûnê nas dike û li gorî wê tevdigere. Ev modela perwerdehiyê 

giraniyê dide perwerdehiya ku hesas e li hemberî bandora trawmayê li ser zarok û mezin û 

hewl dide ku fezayên fêrbûnê ewle, piştgir û şîfader bin. 

Pêdivî / hewcedarî (need) Tiştekî ku ji bo jiyan an serkeftinê hewce ye. Di gelek bîrdoziyên 

derûnî de, pêdivî yek ji konseptên bingehîn e ku tevgera mirov diyar dike. Pêdivî dikarin 

fîzîkî (wek xwarin, avê) an derûnî (wek evîn, pêşketin) bin. 

Pêdiviya civakî (social need) Hewcedariya têkiliyên civakî an pejirandinê. Ev pêdivî behsa 

hewcedariya mirovan a ji bo têkiliyên bi kesên din re û pejirandina di komekê de dike ku ji bo 

tendirustiya derûnî giring e. 

Pêdiviya derûnî (psychological need) Hewcedariyên hişî, mînak xwebawerî. Pêdiviyên 

derûnî ew in ku ji bo tendirustiya derûnî û pêşketina takekesî giring in, weke mînak pêdiviya 

xwe-pêkanînê, serxwebûnê û kompetensê. 

Pêdiviya hestî (emotional need) Hewcedariya piştgiriya hestî an hezkirinê. Ev behsa 

hewcedariya mirovan a ji bo hestên pozîtîf wek evîn, piştgirî û pejirandinê dike ku ji bo 

tendirustiya derûnî giring in. 

Pêdiviya serxwebûnê (need for independence) Hewldana zarokan a ji bo bidestxistina azadî 

û serxwebûnê ye. Ev pêdiviya takekesî ya ku zarok û ciwan bi taybetî di pêvajoya geşedana 

xwe de nîşan didin, giring e ji bo avakirina nasname û xwe-rêveberiyê. 

Pêdiviya zayendî (sexual need) Hewcedariya têkildarî zayendiyê. Ev behsa hewcedariya 

mirov a ji bo zayendîtiyê dike ku beşek ji mirov a zindewerî û derûnî ye. 

Pêdiviyên taybet (special needs) Hewcedariyên zarokên ku ji ber sedemên fîzîkî, derûnî an 

perwerdehî hewceyî alîkariya zêde ne. Ev têgeh bi taybetî di warê perwerdehiyê de tê 

bikaranîn û behsa pêdiviyên zarokên ku hewceyî bernameyên taybet in ji bo fêrbûnê dike. 

Pêdiviyên xwezayî (natural needs) Hewcedariyên bingehîn ên mîna xwarin û razanê. Ev 

pêdiviyên fîzîkî ne ku ji bo jiyanê giring in û di bîrdoziya pêdiviyên Maslow de di çîna herî 

jêr de tên bicihkirin. 

Pêgiriya nexweşan (patient compliance) Astê ku nexweş şîretên bijîşkî dişopînin. Ev têgeh 

behsa wê dike ka nexweş çiqas li dermanên bijîşkî, şîretên tendirustiyê û bernameyên 

tedawiyê digirin û li paş wan disekinin. 

Pêgiriya nexweşiyan (patient compliance) Astê ku nexweş şîretên bijîşkî dişopînin. (Ev 

dubarekirina têgeha jorîn e). 

Pêjin / pêhesîn (intuition)  Zanîna navxweyî an têgihiştina ku bêyî fikrîna hişyar an 

argumanên mantiqî tê holê; hesta derûnî ya "zanînê". 

Pejirandin (acceptance) Razîbûn û pejirandina rewşeke weke ku heye. Pejirandina hemû 

aliyên xwe, bi lawazî û hêzên xwe ve. Azadî û têgihiştina kûr a xwebûnê 

Pejirandin / qebûlkirin (Acceptance) Pejirandina tiştekî an takekesekî. Ev têgeha bingehîn 

di derûnnasiyê de behsa karîna mirov a ji bo qebûlkirina rewşên nû an aliyên xwe dike. Di 

terapiyên pêşketî ên derûnnasî de pejirandin wek pêngava yekem a ji bo guherîn û başbûnê tê 

dîtin. 

Pejirandina civakî (social acceptance) Pejirandina takekesekî ji hêla civakê ve. Ev têgeh 

behsa çawaniya qebûlkirina takekesekî ji hêla civaka wî/wê dike. Pejirandina civakî ji bo 

tendirustiya derûnî û dilşadiya mirov gelek giring e û bandoreke mezin li ser hestên xwe-

hêjabûnê dike. 

Pejirandina xwebûnê (self-acceptance) Qebûlkirina xwe bi hemû taybetmendiyên xwe. Ev 

aliyekî giring ê xwe-hêjabûnê ye û tê wateya qebûlkirina hem aliyên erênî û hem jî aliyên 

neyînî yên xwe, bêyî nirxandineke tund an xwe-rexnekirina zêde. 

Pêkan (potential) Hêz û şiyana ku tiştek di siberojê de çêbibe. Ev têgeh behsa şiyanên mirov 

ên hîn nehatine bikaranîn dike û di perwerde û pêşketina takekesî de gelek caran tê bikaranîn. 

Pêkanîna destê yekem / şîrovekirin (first hand construct / interpretation) Ravekirin an 

têgihiştina ku rasterast ji aliyê kesekî ve li ser azmûna xwe hatiye çêkirin. Di lêkolînê de, ev tê 

wateya derbarên kesane yên beşdaran an jî têgihiştina yekem a lêkoleran ji dîmeneke taybet. 

Pêkanîniya civakî (social construction) Têgeha ku rastî û zanîn ji aliyê têkiliyên civakî ve 

têne avakirin. Ev nêrîna teorîk dibêje ku gelek têgeh û têgihiştinên me ne xwezayî ne, lêbelê 

di encama hevgirtina civakî û çandî de çêdibin. 

Pêkanînxwazî (constructivism) Bîrdoziyeke ku mirov zanîna xwe bi rêya tecrûbe û 

nirxandinên xwe diafirîne. Li gor vê, mirov çêkerên çalak ên zanîna xwebûna xwe ne, ne tenê 

berhevkerên zanînê. Ev rêbazeke perwerdehî û felsefî ye ku dibêje her takekes zanîna xwe bi 

awayekî çalak di encama têkildarkirina tecribeyên nû bi zanîna berê ve ava dike. 

Pêkhate (component) Parçeyeke ku tiştekî temam dike. Di gelek qadan de ev têgeh tê 

bikaranîn ji bo destnîşankirina beşên bingehîn ên pergalekê. 

Pêkhateyên civakî (social components) Parçeyên ku civakê ava dikin, mînak, norm û rol. Ev 

têgeh behsa hêmanên sereke yên civakekê dike, weke mînak pergalên bawerî, normên çandî, 

saziyên civakî û rolên civakî. 

Pêkhateyên derûnî (psychological components) Parçeyên hişî yên weke hest û raman. Ev 

têgeh behsa hêmanên bingehîn ên jiyana derûnî ya mirov dike, di nav de fêmkirin, bîranîn, 

hest û biryardan. 

Pêkhateyên kesayetiyê (personality components) Parçeyên ku kesayetiyê ava dikin, mînak 

taybetmendî. Ev têgeh behsa beşên sereke yên kesayetiya mirov dike, weke mînak xisletên 

taybetî, helwestên domdar û şêwazên tecrûbekirina cihanê. 

Pêkhatî / sazbûn (construct) Têgeh an xuyangeke razber û teorîk ku rasterast nayê dîtin lê ji 

nîşaneyên din tê texmînkirin. Di derûnnasiyê de, konstruktên derûnî aliyên derhişî yên tevgerê 

ne ku em wan bi rêya nîşaneyan fêm dikin, weke mînak "xwe-bawermendî" an "hêrs". 

Pêkhatin (formation) Qonaxa avabûna tiştekî (berê "çêbûn"). Ev têgeh behsa pêvajoya 

pêkhatina tiştekî nû dike û di gelek waran de tê bikaranîn. 

Pêkhatina civakî (social formation) Qonaxa avabûna bingehên civakî. Ev têgeh behsa 

pêvajoya pêkhatina pêkhateyên civakî dike, weke mînak avakirina saziyên civakî, normatîf û 

kulturî. 

Pêkhatina derûnî (psychological formation) Qonaxa avabûna rewşa derûnî. Ev têgeh behsa 

pêşketina aliyên derûnî yên wek helwest, hest û birûbaweriyan dike di pêvajoya jiyanê de. 



212 
 

Pêkhatina kesayetiyê (personality formation) Qonaxa geşedana kesayetiyê (berê hatiye 

ravekirin). Ev têgeh behsa pêvajoya pêşketina kesayetiyê dike di jiyanê de, bi taybetî di 

serdemên zarokatî û ciwaniyê de ku kesayetî xwe şekil digire. 

Pêkhatina nasnameyê (identity formation) Qonaxa avakirina nasnameyê (berê hatiye 

ravekirin). Ev têgeh behsa pêvajoya pêşketina nasnameyê dike bi taybetî di serdemên 

ciwaniyê de. Lêkolerên wek Erik Erikson li ser giringiya vê qonaxê sekinîne. 

Pêkhatîxwaziya / sazîxwaziya pêkanînxwaz (constructivist structuralism) Nêrîneke ku 

hem pêvajoya kesane ya avakirina zanînê û hem jî bandora pêkhateyên civakî li ser vê 

pêvajoyê qebûl dike. Ev têgeh hewl dide ku du rêbazên teorîk - konstruktîvîzm (focus li ser 

çêkirina takekesane ya zanînê) û strûkturalîzm (focus li ser rola pêkhateyên civakî) - bi hev re 

bike yek. 

Pêkhêner (constituent) Parçeyeke bingehîn a tiştekî. Ev têgeh behsa hêmanên seretayî û 

sereke yên pêkhateyan dike. 

Pêkhênerên civakî (social constituents) Parçeyên bingehîn ên civakê, mînak kom. Ev têgeh 

behsa beşên bingehîn ên civakê dike, weke mînak mal, malbat, kom, sazî û hwd. 

Pêlên demokratîkbûnê (waves of democratization) Têgeha Samuel Huntington ku sê pêlên 

mezin ên derbasbûna ji rejîmên otorîter ber bi demokrasiyê ve diyar dike. Her pêlek, 

şêmûgeke dîrokî ye. Li gor Huntington, 3 pêlên sereke yên demokratîkbûnê hene 1) 1828-

1926 2) 1943-1962 3) 1974-2008. Her pêlek bi karakterîstîkên xwe ve cuda ye. 

Pênc hêmanên mezin (big Five Factors) Modela kesayetiyê ku pênc taybetmendiyên sereke 

vedibêje; vekirîbûn, wijdanî bûn, derverojî hevguncî, stabîlî. Ev pênç hêman ji hêla lêkolerên 

cur bi cur ve hatine dîtin û îro yek ji modelên kesayetiyê yên herî zêde çêkirî ye. Li gor vê 

modelê, hêmanên kesayetiyê ev in vekirîbûn ji bo tecribeyê, wijdanîbûn, derverojî hevguncî û 

nûrolîzm. 

Perawêzî (marginal) Tiştê ku li derxweyî an sînorê civakê ye. Ev têgeh behsa tiştên ku ji 

naveroka sereke yan ji tendansa sereke der diçin dike yan jî kesên ku li derxweyî civaka 

sereke ne. 

Perawêzî (marginalization) Pêvajoya ku tê de kom an kesên taybet ji beşdariya tam a di 

jiyana civakî, aborî û siyasî de tên dûrxistin. Perawêzîkirin dikare bi siyasetên fermi yan jî bi 

tevgerên civakî yên ne-fermî pêk were. 

Perawêzîbûn (marginalization) Qonaxa dûrxistina takekes an koman ji navenda civakê. Ev 

têgeh behsa rewşa ku mirov di tê de li derxweyî qada sereke ya civakî bimîne dike. Komên 

perawêzkirî bi gelemperî ji desthilatdariyê dûr in û derfetên wan ên civakî, aborî û polîtîk kêm 

in. 

Perfeksiyonîzm (perfectionism) Meyla danîna standardên gelek bilind û hewldana gihîştina 

wan, gelek caran bi awayekî nexweş û rûxîner e. Ev taybetmendî dikare bibe sedema stres, 

depresyon û nexweşiyên din ên derûnî gava standardên xwe yên bilind zêde zext li ser 

takekesan bikin. 

Performans (performance) Çawaniya encamdana karekî an erkekî. Ev têgeh behsa çawaniya 

encamdana kar an erkekî dike bi giştî û dikare di warên wek perwerdehî, kar, werzîş û hunerê 

de were bikaranîn. 

Performansa kar (job performance) Asta encamdana erkên kar. Ev têgeh behsa çawaniya 

encamdana karûbarên kesekî di cihê karê wî/wê de dike û pîvaneke giring e ji bo nirxandina 

karmendan. 

Performansa optimal (peak performance) Gihîştina bilindahiya performansê. Ev têgeh 

behsa rewşa ku takekesek herî baş tevdigere dike û bi taybetî di warê werzîş û karê de tê 

bikaranîn. 

Pergal / sazûman (system) Komeke hêmanên ku bi hev re dixebitin. Ev têgeheke bingehîn e 

di gelek waran de ku behsa koma tiştên bi têkildar dike ku bi hev re wek yekîneyekê 

dixebitin. 

Pergala "şer an rev"ê (fight or flight system) Bersiva fîzyolojîk a laş li hemberî metirsiyê 

ku mirov ji bo şer an revê amade dike. Ev bersiva stresê ya kevin e û ji bo parastina 

giyandaran ji metirsiyê pêk hatiye. Di rewşên tehdîdê de, ev bersiv hormona adrenalînê 

berdide û laş ji bo têkoşîn an reva bilez amade dike. 

Pergala alarmê ya mêjî (brain alarm system) Ev weke "polîsê navxweyî" ye yê we 

diparêze. Beriya ku hûn bi temamî têbigihîjin ku çi diqewime, hûn berî van hişyar dibin. 

Mînak, dema hûn di daristanekê de tiştekî xwar dibînin, hûn beriya ku têbigihîjin tirsê hîs 

dikin. Amygdala beşek sereke ya vê pergalê ye ku bersivê dide metirsiyê bi awayekî 

otomatîk. 

Pergala bandorên erênî yên lêgerîn, bidestxistin û serkeftinê / nihiçk (drive, resource-

seeking and excitement system) Bi pergala noronî ya sempatîk ve girêdayî ye û bi şahî, hêz 

û peroş û kelecanê re têkildar e. Ev pergal han û motîvasyona mirov ji bo bidestxistina tiştên 

nû û xweşhaliyê pêk tîne û bi dopamîn re têkildar e. 

Pergala bandorên erênî yên qenaet, ewlehî, aramî û girêdanê (soothing, contentment, 

safety and connection system) Bi pergala noronî ya parasempatîk ve girêdayî ye û rewşeke 

aramiyê çêdike. Ev pergal bi oksîtosîn û endorfînan ve têkildar e û hestên aramî, ewlehî û 

girêdanê çêdike. 

Pergala berevanî û parastina-tehdîdê (threat and self-protection system) Di dema 

tehdîdan de çalak dibe û bi hestên weke hêrs, endîşe û nefretê ve têkildar e. Ev pergal behsa 

bersiva laş a ji bo metirsiyê dike û dibe ku reaksiyonên wek hêrs an tirs çêbike ji bo parastina 

xwe. 

Pergala berevaniya laş (immune system) Pergala ku laş ji nexweşî û enfeksiyonan diparêze. 

Ev xeta yekem a berevaniya laş li dijî mikroban û bakteriyan dike û ji bo tendirustiya mirov 

bingehîn e. 

Pergala berevaniyê (defense mechanism) Mekanîzmayên derûnî yên ku mirov di nav xwe 

de li dijî talankirina derûnî û çandî diparêze. Ev mekanîzma bi ziman, çand û hişmendiyê pêk 

tê. Li gor bîrdoziyên derûnnasî, em bi rêya van mekanîzmayan xwe ji tirsên kûr û hestên 

nerihet diparêzin. 

Pergala civakî (social system) Sazûmana têkiliyên civakî û saziyan. Ev têgeh behsa têkilî û 

hevgirtinên di navbera takekesan û saziyan de dike ku bi hev re pergaleke civakî pêk tînin. 

Pergala civakî ya parasempatîk (ventral vagal complex) Pergala ku di rewşên asayî de 

çalak e û alîkariya danûstandina civakî dike. Li gor bîrdoziya polyvagal a Stephen Porges, ev 

pergal behsa beşa ventral a nerva vagal dike ku rola wê ya giring di xweşhalî û têkiliyên 

civakî de heye. 

Pergala derûnî (psychological system) Sazûmana hişî ya ku tevger û reftar û hestan rêkûpêk 

dike. Ev têgeh behsa pergalên ramanî û hestî yên ku tevgerê kontrol dikin dike. 

Pergala endokrîn (endocrine system) Pergala hormonî ya laş ku bi rêya hormonan erkên laş 

kontrol dike. Ev pergala fîzyolojîk di laş de ji rijangên ku hormonan berdidin pêk tê û gelek 

erkên sereke yên laş wek metabolîzm û mezinbûnê kontrol dike. 

Pergala glîmfatîk (glymphatic system) Pergaleke paqijkirina mêjî ye ku di dema xewê de 

çalak dibe û bermahiyên mêjî paqij dike. Ev pergal di sala 2012an de hate kişfkirin. Pergala 

glîmfatîk bandoreke giring li ser tendirustiya mêjî dike û bawer tê kirin ku rola wê di 

pêşîgirtina nexweşiyên degeneratîf ên mêjî de heye. 

Pergala îmûnî (immune system) Pergala ku laş ji nexweşî û enfeksiyonan diparêze. Ev 

pergal ji celeb celebên taybet pêk tê ku li dijî ajentên derve weke vîrûs û bakteriyan şer dikin. 

Pergala navneteweyî (international system) Tevahiya têkilî û rêzikên ku di navbera dewlet 

û aktorên navneteweyî de hene. Ev têgeh di têkiliyên navneteweyî de tê bikaranîn û behsa 

pergaleke giştî ya ku têkiliyên di navbera aktorên navneteweyî, bi taybetî dewletan, diyar 

dike. 

Pergala noronan (nervous system) Tora şane û xaneyên mêjî û laş ku agahiyan vedigire, 

şîrove dike û bersivê dide ji bo ku laş bi awayekî rast tevbigere. Pergala noronî ji mêjî cord 

spînal û noronî pêk tê û ji bo hemû tevger û reftarên laş, di nav de reftar, ramandin, hişmendî 

û hestên hişyariyê bingehîn e. 

Pergala noronî ya xweser (autonomic nervous system) Beşa pergala noronî ya ku erkên 

xweber ên laş kontrol dike. Ev beşa pergala noronî ya ku erkên xweber ên laş weke lêdana dil, 

hilm û bazdan û hazmbûnê kontrol dike - bi taybetî erkên ku bi giştî di bin kontrola 

bixwebûnê de nîn in. 

Pergala noroniya navendî (central nervous system) Beşa navendî ya pergala noroniyî ye ku 

ji mêjî û şokika piştê pêk tê. Beşa sereke ya pergala noronî ku ji mêjî û cord spînal pêk tê. Ev 

behreke sereke ya pergala noronî ye ku agahiyan rave û şîrove dike û biryarên bingehîn dide. 

Pergala parasempatîk (parasympathetic system) Beşek ji pergala otonomîk ku laş di 

rewşên normal de kontrol dike û dibe sedema aram û rihetbûnê. Beşa pergala otonomîk a ku 

laş vedigerîne rewşa normal piştî rewşa stresê û rola wê di xewê, hezmê û parastina enerjiyê 

de heye. 

Pergala parastina parasempatîk (dorsal vagal complex) Pergala ku di rewşên metirsiya 

mezin de çalak dibe û dibe sedema "cemidîn" an "xwe-mirandinê". Li gor bîrdoziya 

polyvagal, ev beşa kevin a pergala parasempatîk e ku di dema metirsiyeke mezin de, dema ku 

şer an rev ne gengaz e, dibe sedema bersiveke "cemidînê". 

Pergala sembolîk (symbolic order) Pergala ziman û çandê ye ku mirov tê de dijî. Mirov bi 

rêya ziman dikeve vê pergalê û ev pergal beriya mirov heye. Nasnameya mirov di nav vê 

pergalê de tê avakirin û qaîde û mentiqê civakê diyar dike. Ev têgeh ji hêla Jacques Lacan ve 

hatiye geşedan û pêşxistin û behsa rola ziman di pêkhatina kesayetiyê de dike. 

Pergala sempatîk (Sympathetic System) Pergala ku di rewşên metirsiyê de çalak dibe û laş 

ji bo şer an revê amade dike. Ev beşa pergala otonomîk a ku di dema stresê an tehdîdê de 

çalak dibe, adrenalîn derdixe û laş ji bo bersivandinê amade dike. 

Pergalên çend-acenteyî (multi-agent systems) Pergalên ku li ser hevkariya di navbera gelek 

acenteyên hişmend ên cuda de disekinin. Ev nêzîkatî dihêle ku pirsgirêkên aloz bi rêya 

hevkarî û danûstandina di navbera gelek acenteyên serbixwe de bên çareserkirin. Di qada hişê 

çêkirî de, ev teknîkeke giring e ku tê de komek agentên hişmend bi hev re ji bo çareserkirina 

pirsgirêkên kompleks dixebitin. 

Pergalên hestî (emotional systems) Pergalên ku pêvajoyên hestî bi rê ve dibin; beşên mêjî û 

laş ku hestên me kontrol dikin. 

Pergalên pispor (expert systems) Pergalên hişê çêkirî yên ku ji bo biryardana di warên 

pispor de hatine dîzaynkirin. Ev pergal bi gelemperî li ser bingeha rêzikên ku ji aliyê pisporan 

ve hatine diyarkirin, dixebitin. 

Pergalên totalîter (totalitarian systems) Rêveberiyên ku hemû aliyên jiyanê kontrol dikin. 

Rejîmên ku azadiyên takekes binpê dikin. Desthilatên ku li dijî demokrasiyê ne. Birêvebirina 

navendî ya tund. 



216 
 

Pergela noronên otonom (autonomous nervous system) Pergala noronan a ku kontrola 

erkên otomatîk ên laş dike (weke lêdana dilî, hilmstandin). 

Perspektîf (perspective) Awayê nîşandana dûrahî û kûrahiyê di wêneyan de. Nêrîn û dîtina ji 

aliyekî ve. 

Perspektîfa atmosferîk (atmospheric perspective) Teknîka hunermendiyê ku dûrahiyê bi 

guherandina rengan nîşan dide. Di vê teknîkê de, tiştên dûr bi rengên sivik û şêlûtir têne 

xêzkirin, lê tiştên nêzîk bi rengên zêdetir zelal û xurt têne nîşandan. 

Perspektîfa derûnşîkarî (psychodynamic perspective) Dîtingeha ku têde rastîxapandin 

weke pêvajoyeke ku her du alî jî (bi zanîn an nezanîn) beşdar in, tê nirxandin. Ev nêrîn balê 

dikişîne ser bandora binhişa mirov li ser tevger û biryarên wî. 

Perspektîfa xêzî (linear perspective) Teknîka nîşandana kûrahiyê bi xêzan. Di vê teknîkê de, 

xêz ber bi xaleke hevgirtinê ve diçin da ku impressiyona dûrahiyê bidin mirov. 

Perspektîfa xwendinên çandî (cultural studies perspective) Nirxandina ji aliyê çandî ve. 

Ev perspektîf balê dikişîne ser rola çandê di pêkhatina civakê û têgihiştina mirovan de. 

Perspektîfgirtin (perspective-taking) Hêz û şiyana dîtina rewşekê ji çavê kesekî din ve. Ev 

hêz ji bo empatiyan û danûstandinên baş gelekî giring e. 

Perspektîva / nêzîkahiya çendqatî (multiperspective approach) Nirxandina mijarê ji gelek 

aliyên cuda ve. Ev nêzîkatî dihêle ku mirov mijarekê ji aliyên cuda ve bibîne û fêm bike. 

Mînak, di plansaziya bajarekî de, divê mirov ji aliyê aborî, civakî, hawirdorî û çandî ve li 

mijarê binêre. 

Perwerdehî (education) Pêvajoyeke berfireh e ku têde fêrbûn û hînkirin cih digirin. Di nav 

vê pêvajoyê de hem zanîn û hem jî nirx têne veguhestin. Perwerdehî dikare bi awayê fermî (di 

dibistanan de) an jî nefermî (di nav malbat û civakê de) pêk were. Di warê parastina ziman û 

çandê de, perwerdehî xwedî roleke stratejîk e. 

Perwerdehî û fêrbûna berdewam (education and continuous learning) Pêvajoya 

berdewam a bidestxistina zanîn û hêz û şiyanên nû ku dikare nûşiyanê xurt bike. Fêrbûna 

berdewam ji bo pêşveçûna kesane û pîşeyî gelekî giring e. 

Perwerdehiya çareserkirina pirsgirêkan (problem-solving training) Hînkirina rêbazên 

çareserkirinê. Ev cure perwerdehî takekesî dide hînkirin da ku bikare bi awayekî sîstematîk û 

berhemdar kêşe û pirsgirêkan çareser bike. 

Perwerdehiya derûnî (psychological education) Pêvajoya fêrbûnê ku dihêle mirov 

têbigihije ka çawa hiş(mend)î û hêz û şiyanên derûnî dixebitin. Bi vê perwerdehiyê, mirov 

dikare xwe baştir nas bike û tendirustiya xwe ya derûnî baştir bike. 

Perwerdehiya duzimanî (bilingual education) Perwerdehiya ku bi du zimanan tê dayîn. Di 

vê cureyê de, xwendekar dibin xwediyê hêz û şiyana axaftin û nivîsandinê di her du zimanan 

de ku dibe sedema geşedan û pêşketina zanîna wan a çandî û zimanî. 

Perwerdehiya exlaqê (moral education) Pêvajoya fêrkirina nirx û prensîbên etîkî ji zarokan 

re. Ev perwerdehî balê dikişîne ser nirxên weke rastgoyî, hurmet, adalet û hevgirtinê. 

Perwerdehiya hestan (emotional education) Hînkirina nasîn û rêvebirina hestan. Ev 

perwerdehî kesê hîn dike da ku bikare hestên xwe nas bike, wan bi awayekî erênî îfade bike û 

wan bi awayekî saxlem birêve bibe. 

Perwerdehiya hişmendiyê (consciousness-raising education) Perwerdehiya ku armanca wê 

hişyarkirina civakê li ser rewş û mafên wan e. Ev perwerdehî bi taybetî li ser arîşe, kêşe, 

bêpargî, pirsgirêkên civakî û siyasî balê dikişîne. 

Perwerdehiya hişyariyê (awareness training) Perwerdehiyeke ku ji bo zêdekirina hişyariya 

mirovan li ser xapandinê tê dayîn. Ev hişyarî dibe alîkar da ku mirov xwe ji xapandin û 

manîpûlasyonan biparêze. 

Perwerdehiya karmendên girtîgehê (staff training) Perwerdehiya ku ji bo karmendên 

girtîgehê tê pêşkêşkirin. Ev perwerdehî ji bo birêvebirina girtîgehê û çêkirina atmosfereke baş 

gelekî giring e. 

Perwerdehiya karmendî (employee training) Pêşxistina hêz û şiyanên karmendan. Ev 

perwerdehî ji bo zêdekirina berhemdarbûn û pêşketina karmendan tê pêşkêşkirin. 

Perwerdehiya naskirina xapandinê (deception detection training) Perwerdehiya ku tê 

dayîn ji bo baştirkirina hêz û şiyana naskirina xapandinê. Ev perwerdehî takekesê hîn dike da 

ku bikare nîşanên xapandinê nas bike. 

Perwerdehiya vavçandî (intercultural education) Perwerdehiya ku armanca wê geşkirina 

fêmkirina çandên cuda û hêz û şiyanên danûstandina di navbera wan de ye. Ev perwerdehî ji 

bo civakên pirçandî giring e. 

Perwerdehiya saxlemiya derûnî (mental health education) Hînkirina civakê derbarê 

saxlemiya derûnî de. Armanca vê perwerdehiyê hişyarkirina civakê li ser giringiya 

tendirustiya derûnî û rêbazên parastin û çareserkirina pirsgirêkên derûnî ye. 

Perwerdehiya seksî (sex education) Perwerdehî û agahdariya derbarê seksûalîteyê, têkiliyên 

seksî, tendirustiya seksî û mijarên têkildarî seksê. Ev perwerdehî ji bo pêşîlêgirtina 

nexweşiyên zayendî û ducaniya nezewicî giring e. 

Perwerdehiya taybet (special education) Bernameya perwerdehiyê ya ku ji bo zarokên 

xwedî hewcedariyên taybet hatiye amadekirin. Ev perwerdehî li gorî hewcedariyên taybet ên 

zarokan tê plankirin û bicihkirin. 

Perwerdehiya zarokan (child rearing) Çawaniya mezinkirina zarokan. Ev têgeh balê 

dikişîne ser rola dêûbav û civakê di perwerdekirin û mezinkirina zarokan de. 

Perwerdehiyeke rexnegir (critical education) Modeleke perwerdehiyê ye ku li ser bingeha 

rexnegirî û hişyarkirina civakî ava bûye. Ev model li dijî tepisandina rastiyê ye û 

xwendekaran teşwîq dike ku bi çavekî rexnegir li dinyayê û ramanên ku ji wan re têne 

pêşkêşkirin binêrin. 

Pêşbînî (prediction) Gotina tiştekî ku dê di siberojê de çêbibe. Pêşbînî li ser bingeha agahî û 

ezmûnên niha tê kirin. 

Pêşbîniya biryardanê (decision-making prediction) Pêşbînîkirina encamên biryardanê. Ev 

pêşbînî dihêle ku em bandora biryarên xwe li ser siberojê baştir fêm bikin. 

Pêşbîniya civakî (social prediction) Gotina guhertin an tevger û reftarên di civakê de. Ev 

pêşbînî ji bo plansaziya civakî û siyasî giring e. 

Pêşbîniya derûnî (psychological prediction) Gotina rewşa derûnî ya takekesekî. Ev pêşbînî 

li ser bingeha têgihiştina xisleta kesekî û rewşên ku ew têde ye, tê kirin. 

Pêşbîniya stratejîk (stratejic forecasting) Pêşbîniya stratejîk bikaranîna tofana mêjî ye ji bo 

pêşbîniya siberojê û plansaziya stratejîk. Ev têgeh dihêle ku mirov bi rêya ramanên kolektîf 

senaryoyên siberojê diyar bike û ji bo wan amade bibe. Mînak, fîrmaeke mezin dikare tofana 

mêjî bi kar bîne ji bo ku pêşbîniya veguherînên teknolojîk ên 10 salên pêş bike û stratejiyên 

xwe li gorî wan diyar bike. 

Pêşdaraz / pêşhikmî (prejudice) Biryara pêşwext li ser takekesekî an tiştekî bêyî zanînê. Ev 

biryar piranî li ser bingeha stereotîpan tê kirin û dikare bibe sedema cudakariyê. 

Pêşdaraza civakî (social prejudice) Pêşdarazên ku ji norm an stereotîpên civakî têne. Ev 

pêşdaraz dikarin li ser bingeha hêmanan weke statûya aborî, perwerdehî an jî deverê bin. 

Pêşdaraza çandî (cultural prejudice) Pêşdarazên ku ji cudahiyên çandî têne. Ev pêşdaraz li 

ser bingeha bawerî, edet û nerîtên cuda yên her civakê pêk tên. 

Pêşdaraza zayendî (gender prejudice) Pêşdarazên li ser bingeha zayendê. Ev pêşdaraz 

dikarin bêyî ku em hay jê hebin bandorê li ser têkiliyên me bi takekesên din re bikin. 

Pêşdarazî / pêşhikmî / alîgirî (bias) Meyla neheq a ji bo an li dijî tiştekî / takekesekî ku 

dikare biryardanê bêyî ku mirov hay jê hebe bandor bike. Ev pêşdarazî di gelek waran de, ji 

edebiyatê heta siyasetê, dikare bibe sedema neheqiyê. 

Pêşdarazî / pêşhikmî (prejudice) Darazên neyînî ên ku berî naskirina kesekî an komekê têne 

avakirin. Pêşdarazî helwestekê nîşan dide ku li ser bingeha stereotîpan (klîşeyan) yan jî 

agahiyên kêm ava dibe, ne li ser rastiyên objektîf. Ev nerînên neyînî û helwestên nebaş piranî 

li dijî komên ku ji aliyê çandî, nijadî, olî, zayendî an civakî ve cuda ne têne nîşandan. 

Pêşdarazî dikare di astên cuda de xuya bibe, ji fikrên derhişî heta helwestên dijminane yên 

eşkere. Ji aliyê derûnî ve, pêşdarazî dikare ji tirsê, nezanînê an jî hewcetiya mirov a 

nîşandayîna koma xwe wek "baştir" ji komên din çêbibe. Pêşdarazî di civakê de dikare bibe 

sedema gelek pirsgirêkên wekî cudakarî, pevçûn û fobiyên civakî. 

Pêşdarazî / pêşbiryarî / alîgirî (bias) Xeletiyeke sîstematîk an jî alîgiriya li aliyê dîtineke 

taybetî an jî li dijî wê ye. Pêşbiryarî di biryardayîn, dozandin an ramanê de çêdibe dema ku 

mirov nerîneke taybetî tercîh dike bêyî ku li ser bingehekê faktî be. Pêşbiryarî dikare hişî an 

derhişî be û di gelek waran de - ji lêkolînên zanistî heta siyasetê - bandoreke mezin li ser 

encaman dike. Di derûnnasiyê de, pêşbiryariyên kognitîf têgehên girîng in ku nîşan didin 

çawa mêjiyê mirov ji bo hêsankirina biryardayîn û agahîprosesê kurtêlên (short-cuts) bikar 

tîne ku carna dibin sedema şaşiyan. Mînakên pêşbiryariyan: Tesdîqkirin (confirmation bias) 

ku mirov bêtir girîngiyê dide agahiyên ku baweriyên wî/wê piştrast dikin û pêşbiryariya xwe-

xizmetê (self-serving bias) ku serkeftinên mirov bi taybetmendiyên xwe ve girê dide, lê 

binketinên xwe bi hêmanên derxweyî ve. 

Pêşdarazî û cudakarî (prejudice and discrimination) Du têgehên têkildar in ku balê 

dikişînin ser bandora neyînî ya stereotîpan li ser civakê. Pêşdarazî li helwestên neyînî û 

ramanên dijwar ên li ser komek an kesekî îşaret dike, dema ku cudakarî li kiryarên li dijî wan 

koman yan kesan dinêre. Bi gotineke din, pêşdarazî di asta ramanê de ye, dema ku cudakarî di 

asta tevgerê de ye. Cudakarî dibe tevgereke ne dadmend ku mafên kesekî ji ber endametiya 

wî/wê ya di komekê de dibin asteng, mînak bi nehiştina wî/wê di dibistanekê de, yan 

nedesteserkirina xaniyan ji ber nijad, ol, zayend an hêmanên din. Pêşdarazî û cudakarî dibin 

sedemên pirsgirêmên mezin ên civakî weke newekheviya derfetan, tundrewî û xerabkirina 

têkiliyên di navbera koman de. 

Pêşdeçûn (progress) Guhertina ber bi başbûnê ve. Pêşdeçûn di gelek waran de dikare pêk 

were, wekî aborî, civakî, teknolojî exlaqî an kesane. Têgeha pêşdeçûnê bi giştî pêvajoya ku tê 

de mirov an civak ji rewşeke kêmtir baş ber bi rewşeke çêtir ve diçe îfade dike. Di felsefeya 

dîrokê de, gelek fîlozof bawer dikin ku dîrok di bingeha xwe de pêşdeçûna berdewam e, dema 

ku hinên din vê boçûnê red dikin. Pêşdeçûn dikare bi awayekî objektîf (wekî pêşdeçûna 

teknolojî an tendirustiyê) an subjektîf (wekî pêşdeçûna exlaqî an hunerî) be. Pêşdeçûna civakî 

piranî bi çêtirkirina şert û mercên jiyanê ji bo hemû endamên civakê ve tê girêdan. 

Pêşdeçûna civakî (social progress) Baştirkirina rewşa civakê, nemaze di warên wekî 

wekhevî, dad, azadî û mafên mirovî de. Ev pêşdeçûn balê dikişîne ser çêtirkirina jiyan û 

mafên hemî endamên civakê. Pêşdeçûna civakî ji civakeke ku ji hêla gelekî astengdar an 

newekhev ve ber bi civakeke ku her kes dikare bi azadî beşdarî jîyana civakî, aborî û polîtîk 

bibe, ve diçe. Ev dikare bi rêya guhertinên di qanûn, siyaset, perwerde û normên civakî de pêk 

were. Nîşaneyên pêşdeçûna civakî dikarin wekheviya zayendî, kêmbûna xizan, mafên wekhev 

ji bo komên hindikahî û dadmendiya aborî bin. 

Pêşdeçûna derûnî (psychological progress) Pêşveçûna tendirustiya derûnî an hêz û şiyanên 

hişî. Pêşdeçûna derûnî dema ku mirov di warên weke xwebawerkirin, kontrolkirina hest, 

têkiliyên tendirustî, bikaranîna hêzên xwe û hevahengiya navxweyî de pêş dikeve, pêk tê. Ev 

pêşdeçûn ji bo baştirkirina jiyana takekesî gelekî girîng e, ji ber ku dikare berhem û 

kêfxweşiyê zêde bike, stresê kêm bike û jiyaneke bi tevahî bêtir kêrdar bike. Pêşdeçûna 

derûnî dikare bi terapî, xwegeşedan, medîtasyon, veguherina tevgerê û ceribandinên nû bê 

desteberkirin. 

Pêşengiya karizmatîk (charismatic leadership) Cureyeke lîderiyê ya ku bi bandora 

kesayetiyê ve girêdayî ye. Lîderên karizmatîk bi şiyana xwe ya bandorkirina li ser hestên 

mirovên din û îlhamkirina wan bi vîzyoneke hêzdar têne nasîn. Ev cur lîder pirî caran xwedî 

şiyanên ragihandinê yên bilind in, dikarin dilsozî û baweriyê biafirînin û dikarin bandoreke 

mezin li ser peyrew û alîgirên xwe bikin. Karizmatîkbûn tê wateya ku kesek bi kesayetiya 

xwe ya cihêreng û balkêş dikare bandorê li ser mirovên din bike û wan motîve bike ku li pey 

wî/wê biçin. Lîderiya karizmatîk dikare hem erênî (di avakirin û îlhamkirina civakan de) û 

hem jî neyînî (di manîpulasyon û xapandinê de) were bikaranîn. 

Pêşengtî / hewldan (initiative) Wateya wê bi "gavavêtin" re heman e; destpêkirina 

çalakiyekê bêyî ku mirov bihêviya kesekî din an şertên derxweyî be. Pêşengtî nîşana tenbûn û 

xwedî-biryarbûnê ye. Di warê kar de, pêşengtî tê wateya ku mirov berpirsiyariyên zêde digire 

ser xwe, pirsgirêkan çareser dike an projeyên nû dest pê dike bêyî ku ew ji aliyê rêveberiyê ve 

bên xwestin. Di warê perwerdehiyê de, xwendekarên ku bi pêşengtî tevdigerin, bi giştî dersên 

xwe baştir fêm dikin û li dibistanê biserketin dibin. Pêşengtî taybetmendiyeke girîng e ku 

xwebawerbûn, xweserî û biserketinê pêş dixin. 

Pêşîlêgirtin (prevention) Rêbaz û kiryarên ku tên bikaranîn ji bo astengkirina pirsgirêkan 

beriya ku ew pêk werin. Di warê parastina zarokan de, pêşîlêgirtin hemû stratejiyên ku tên 

bikaranîn ji bo astengkirina grooming (manîpulekirina zarokan ji bo armancên nebaş) 

dihewîne. Ev dikare bi rêya perwerdehiya zarok, dêûbav û mamosteyên wan û zêdekirina 

hişyariya civakî pêk were. Di warê tendirustiyê de, pêşîlêgirtin hemû tedbîr û çalakiyên ku tên 

kirin ji bo astengkirina pirsgirêkên wek xwekuştinê û nexweşiyan dihewîne. Stratejiyên 

pêşîlêgirtinê piranî ji tedawiyê erzan û kartêkertir in û dikarin jiyana mirovan xilas bikin. 

Pêşîlêgirtina nexweşiyê (disease prevention) Rêbazên pêşîgirtina ji nexweşiyan. Ev rêbaz 

dikarin di astên cihê de bin: 

• Asta yekem: Rêbazên ku nexweşiyê berî destpêkirinê asteng dikin, wek derzîlêdana 

nexweşiyan û perwerdehiya tendirustiyê. 

• Asta duyem: Teşxîskirina zû û tedawiya nexweşiyê berî ku bibe giran, wek kontrolên 

bijîşkî yên rûtîn. 

• Asta sêyem: Kêmkirina bandorên nexweşiyên demdirêj, wek rehablîtasyon an 

rêvebirina nexweşiyên kronîk. 

Pêşîlêgirtina nexweşiyê him di asta kesane (weke xwedîlêbûna tendirustiyê) û him di asta giştî 

(weke paqijkirina avê) tê birêvebirin û ji bo tendirustiya takekesî û ya giştî gelek girîng e. 

Pêşkêşkirina Mînakan (worked examples) Nîşandana gavan û çareseriyên têkûzkirî yên 

pirsgirêkekê berî ku xwendekar bi xwe pirsgirêkê çareser bike. Ev teknîk di perwerdehiyê de, 

bi taybetî di warên wekî matematîk û zanist de, tê bikaranîn. Dema ku mamoste beriya dayîna 

pirsgirêkan, çareserkirina pirsgirêkeke mînak gav bi gav nîşan dide, xwendekar hîn dibin ku 

çawa pirsgirêkê binirxînin û bi awayekî sîstematîk bigihîjin çareseriyê. Lêkolîn nîşan didin ku 

ev teknîk taybetî ji bo fêrxwazên nû di qadekê de kartêker e, ji ber ku barê kognitîf kêm dike 

û dihêle ku hişê wan li ser têgihiştin û fêrbûna stratejiyên bingehîn bisekine. 

Pêşkêşkirina Parçeyan (scaffolding) Piştgiriya demkî ku dema pêvajoya hînbûnê tê dayîn û 

bi pêşketina fêrxwaz re hêdî hêdî tê kêmkirin. Têgeha scaffolding ji teoriya fêrbûna civakî ya 

Vygotsky tê û behsa wê prosesa perwerdehiyê dike ku tê de mamoste ji bo fêrxwaz alîkariyên 

demkî pêşkêş dike da ku ew gav bi gav serbixwe û jêhatî bibe. Wek çawa ku avahîsaz ji bo 

çêkirina dîwarên nû, scaffolding (çarçoveya demkî) bikar tînin û paşê wan hildidin, mamoste 

jî di destpêkê de gelek alîkariyê dide, lê bi pêşketina xwendekar re, alîkarî kêm dibe heta ku 

xwendekar dikare bi tevahî serbixwe bixebite. Ev teknîk dihêle ku xwendekar di "navbera 

pêşketinê" (zone of proximal development) de bi awayekî kartêker fêr bibe. 

Pêşniyaz (suggestion) Ev têgeh dikare du wateyên sereke hebe: 

1. Ramanek an rêbazeke ku tê pêşkêşkirin: Pêşniyaz dikare ji bo çareserkirina 

pirsgirêkekê an jî başbûna rewşekê be. Di vê wateyê de, pêşniyaz çi tişt be ku mirovek 

ji kesekî din re dişîne ku ew li ser bifikire an jî wê biceribîne. 

2. Bandorkirina li ser hişmendiya kesekî bi rêya gotin an jî tevgeran: Ev pêşniyaz 

dikare bi awayekî erênî an neyînî be. Di vê wateyê de, pêşniyaz dikare di terapiyê 

(weke hîpnoterapî) de were bikaranîn ji bo çareserkirina pirsgirêkên derûnî an jî dikare 

bi armancên manîpulatîf were bikaranîn. 

Pêşniyaza civakî (social suggestion) Pêşniyazeke ku têkiliyên civakî baştir dike. Ev pêşniyaz 

ji bo aştiya civakî, hevkarî û lihevkirina di navbera koman de giring e. Pêşniyazên civakî 

dikarin ji bo çareserkirina nakokiyên di navbera koman de, zêdekirina hevgirtina civakî û 

kêmkirina cudakarî û pêşdaraziyan bin. Di civaknasiyê de, pêşniyaza civakî behsa bandora ku 

normên civakî li ser tevgera takekesan dikin jî dike. 

Pêşsembolîk (presymbolic) Qonaxa berî bikaranîna sembolan di pêşketina zarokan de. Di vê 

qonaxê de, zarok hîn nikarin bi sembol û peyvan bifikirin û rabibin. Li gorî Piaget, zarok heta 

18-24 mehiyê di vê qonaxê de ne, berî ku bikaribin sembolên zimanî an sembolîk bikar bînin. 

Di vê qonaxê de, zarok bi rêya hestên xwe û tevgerên laşî fêr dibin û têdigihîjin. Piştî vê 

qonaxê, zarok dest bi bikaranîna sembolên zimanî û lîstika sembolîk dikin ku nîşana qonaxa 

pêşwext ya operasyonel e. 

Pêşvebirina tendirustiyê (health promotion) Çalakiyên ku tên kirin ji bo başbûna 

tendirustiya fîzîkî, derûnî û civakî ya kesan û koman. Ev cure çalakî tenê nexweşiyê asteng 

nakin, lê belê hêzên tendirustiyê jî zêde dikin. Pêşvebirina tendirustiyê dikare hem li asta 

takekesî (wek xwedîlêbûna tendirustiya kesane) û hem jî li asta polîtîkayên giştî (wek çêkirina 

qanûnên ji bo parastina tendirustiyê) pêk were. Ev têgeh di salên 1980î de ji aliyê Rêxistina 

Tendirustiyê ya Cîhanê (WHO) ve hate bipêşxistin û îro di sektora tendirustiyê de konsepteke 

girîng e. 

Pêşveçûn (advancement) Wateya wê bi "pêşdeçûn" re nêzîk e; baştirkirina rewşekê an jî 

pileya bilindtir a pêşketinê. Pêşveçûn dikare di warê kesane (wek pêşketina zanîn û 

lêhatiniyên kesane), pîşeyî (wek derçûnên di kariyerê de) an jî civakî (wek pêşketina avahiyên 

civakî û dadmendiyê) de pêk were. Pêşveçûn nîşan dide ku mirov an kom ji rewşeke heyî 

derbasî asteke bilindtir dibe. Di felsefeya pêşketinê de (philosophy of progress), pêşveçûn tê 

wê wateyê ku mirov dikare bi hişmendî ji bo baştirkirina rewşên jiyana xwe û ya civakê 

bixebite. 

Pêşxistina afiranderiyê (enhancing creativity) Rêyên zêdekirina afiranderiyê di takekesan û 

koman de. Ev pêşxistin dikare bi rêya teknîk û stratejiyên cihê pêk were, wek: 

• Rakirina astengên derûnî û tirsa ji têkçûnê 

• Fikirîna derve li qutiya çarçoveyî (thinking outside the box) 

• Bikaranîna teknîkên baranê ramanî (brainstorming) 

• Nêzîkbûna ji perspektîfên cûda 

• Perwerdehiya afiranderiyê 

Lêkolîn nîşan didin ku afiranderî piranî ne taybetmendiyeke bêguherin e, lê dikare bi pratîk û 

bikaranîna teknîkên taybet were pêşxistin. 

Pêşxistina karîzmayê (developing charisma) Xurtkirina şiyana bandorkirina li ser kesên din 

û balkêşiya xwe; çêkirina bandoreke erênî li ser kesên din. Karîzma taybetmendiyeke 

kesayetiyê ye ku dike ku kes ji aliyê kesên din ve weke balkêş û bandorker bê dîtin. Pêşxistina 

karîzmayê ji bo pêşxistina şiyanên lîdertiyê, ragihandinê û danûstandinên baş giring e. 

Rêbazên pêşxistina karîzmayê dikarin perwerdehiya vebêjiya giştî (public speaking), 

pêşxistina empathiyê û baştirkirina zimana laşî bin. Lêkolîn nîşan didin ku karîzma dikare 

were pêşxistin û ne tenê taybetmendiyeke bê guherin e. 

Geşedana saziyên serbixwe yên kurdî (development of independent kurdish institutions) 

Avakirina dezgehên kurdî yên ku bi serê xwe kar dikin û ne girêdayî hêzên derve ne. Ev 

pêşxistin ji bo parastin û pêşxistina çand û zimanê kurdî giring e, lê herwiha roleke girîng di 

avakirina nasnameya neteweya kurd de jî dilîze. Saziyên serbixwe yên kurdî dikarin di warên 

wek perwerdehî, çandî, civakî, aborî û siyasî de hebin û bandoreke erênî li ser jiyana civaka 

kurdî bikin. Ev pêşveçûn dikare hevgirtina neteweya kurd zêde bike û derfetên zêdetir ji bo 

bikaranîn û pêşxistina zimanê kurdî biafirîne. 

Pêvajo (process) Qonax û gavavêtinên berdewam ên di nav demê de ku ji bo bidestxistina 

encameke diyarkirî tên kirin. Her pêvajo ji qonaxên li pey hev pêk tê ku bi tevahî guhertinekê 

pêk tînin. Di zanistên curbecur de, têgeha pêvajoyê rola sereke digire, ji ber ku fêmkirina 



223 
 

pêvajoyan dihêle ku mirov rûdanên diyar fêm bike, pêşbînî bike û kontrol bike. Di warê 

derûnnasiyê de, têgihiştina pêvajoyên derûnî, wek pêvajoya venasînê, pêvajoya hestî û 

pêvajoya biryardanê, ji bo fêmkirina tevger û hişmendiya mirov girîng e. 

Pêvajoya afirandinê (creative process) Qonaxên ku mirov dema ku tiştekî nû diafirîne 

derbas dibe. Ev pêvajo dikare ji bo hemî cureyên afirandinê, ji muzîkê heta nivîsandinê, ji 

fîlmçêkirinê heta çareserkirina pirsgirêkên zanistî were bikaranîn. Bi giştî, pêvajoya 

afirandinê ji van qonaxan pêk tê: 

1. Amadekarî: Komkirina agahî û kûrbûna di mijarê de. 

2. Hêwîrkirin: Hiştin ku raman di nîvhişyariyê de bixebitin. 

3. Ronîbûn: Dema ku ramanek an îdeyeke nû xuya dibe. 

4. Pişrastikirin: Lêkolînkirin û testkirina ramana nû. 

5. Pêkanîn: Pêkanîna ramana nû di formeke afirandinî de. 

Graham Wallas di sala 1926an de ev model pêşkêş kir û îro jî hîn wek modeleke bingehîn tê 

dîtin. 

Pêvajoya agahiyan (information processing) Pêvajoya ku têde mirov agahiyan werdigire, 

şîrove dike, bi bîr tîne û bikar tîne. Ev têgeh di warê derûnnasiya kognitîf de tê bikaranîn û 

mêjiyê mirov wek kompûtereke ku daneyên ji derxweyî distîne, wan bi kodên navxweyî 

diguherîne û di dawiyê de encamên pêvajoyê wek tevgeran derdixe holê dibîne. Pêvajoya 

agahiyan bingeha fêrbûn, biryardan û têgihiştinê ye û ji qonaxên wek wergirtin, şîrovekirin, 

kodkirin, hilanîn û derxistina agahiyan pêk tê. 

Pêvajoya bîranînê (memory process) Pêvajoya ku têde mirov agahiyan tomar dike, bi bîr 

tîne û bi kar tîne. Di vê pêvajoyê de sê qonaxên sereke hene: 

1. Kodkirin: Veguhastina agahiyên ku em ji derxweyî distînin bo formeke ku mêjî 

bikare bişopîne. 

2. Tomarkirin: Hilanîna agahiyan ji bo demeke dirêj. 

3. Vegerandin: Derxistina agahiyên tomarkirî ji bîrê, dema ku ew hewce ne. 

Pêvajoya bîranînê ji bo fêrbûna biserketî gelekî giring e û têkiliyên wê yên kûr bi fêrbûn û 

têgihiştinê re hene. Pirsgirêkên di van qonaxan de dikarin bibin sedema pirsgirêkên bîranînê. 

Pêvajoya biryardanê (decision-making process) Pêvajoya ku têde mirov vebijêrkan 

dinirxîne, dipîvîne û biryarê dide. Ev pêvajo ji van gavan pêk tê: 

1. Naskirina pirsgirêkê an hewcetiyê: Mirov dizane ku biryarek divê were dayîn. 

2. Komkirina agahiyan: Lêgerîna agahiyên pêwendîdar. 

3. Naskirina vebijêrkan: Dîtina alternatîfên mumkin. 

4. Nirxandina vebijêrkan: Analîzkirina baş û nebaşiyên her vebijêrkê. 

5. Hilbijartina vebijêrka herî baş: Biryardana li ser vebijêrka herî guncan. 

6. Cîbicîkirin: Bikaranîna biryarê. 



224 
 

7. Nirxandina encamê: Dîtina ka biryar rast bû an na. 

Pêvajoya biryardanê bingeha jiyana rojane ya mirov e û kartêkeriya wê li ser gelek warên 

jiyanê heye. 

Pêvajoya civakî (social process) Pêvajoyên ku di jiyana civakî de pêk tên û têkiliyên 

mirovan bi hev re girê didin û civakê diafirînin. Ev pêvajo hem di asta takekesî de û hem jî di 

asta koman de çêdibin û bandora wan li ser çawa mirov bi hev re dijîn heye. Mînakên 

pêvajoyên civakî ev in: 

• Hevgirtin (cooperation): Kesên ku bi hev re dixebitin ji bo armanceke hevpar. 

• Pêşbirk (competition): Kesên ku ji bo derfet an çavkaniyan pêşbirkê dikin. 

• Nakokî (conflict): Têkiliyên ku ji ber armancên dijber çêdibin. 

• Asîmîlasyon (assimilation): Pêvajoya ku koma hindikahî di nava koma piraniyê de 

vedihele. 

• Întegrasyon (integration): Yekbûna koman di civakekê de, bi parastin û rêzgirtina 

taybetiyan. 

Ev pêvajo ji bo civakiyetê û têkiliyên mirovan bingehîn in û civaknasî van pêvajoyan lêkolîn 

û analîz dike. 

Pêvajoya corî / kategorîk (categorical process) Pêvajoyeke ku bi kategoriyên veqetandî re 

mijûl dibe, ne ku bi guhêrbarên berdewam re. Di vê pêvajoyê de, mirov tiştên cihê li gorî 

taybetmendiyên hevpar kategorîze dike û wan dixe komên veqetandî de. Ev pêvajo di warê 

lêkolînên zanistî de, bi taybetî di warê derûnnasiyê de tê bikaranîn. Di derûnnasiya kognitîf 

de, kategorîzekirin rêbazek e ku mêjî bikar tîne ji bo rêkxistina agahiyan û hêsankirina 

biryardanê. 

Pêvajoya çareseriyê (problem-solving process) Rêbaza nasîn, dîtin û çareserkirina 

pirsgirêkan. Ev pêvajo ji van qonaxan pêk tê: 

1. Naskirina pirsgirêkê: Fêmkirina pirsgirêkê û diyarkirina çarçoveyê. 

2. Analîzkirina pirsgirêkê: Dîtina sedemên pirsgirêkê û faktarên pêwendîdar. 

3. Afirandina stratejiyên çareseriyê: Dîtina alternatîfên mumkin. 

4. Hilbijartina çareseriyekê: Biryardana li ser stratejiya herî guncan. 

5. Cîbicîkirin: Sepandina çareseriyê. 

6. Nirxandin: Dîtina ka çareseriyek kartêker bû an na. 

Pêvajoya çareseriyê ji bo jiyana rojane û karê pîşeyî giring e û şiyaneke bingehîn e ji bo 

pêşketina takekesî û pîşeyî. 

Pêvajoya dahûrînê (analysis process) Pêvajoya ku têde agahî tên parçekirin û li gorî 

hûrgiliyên wan tên şîrovekirin. Ev pêvajo dihêle ku mirov têgiheke kûrtir a tiştekî bistîne bi 

rêya lêkolîna parçeyên wê û têkiliyên di navbera wan de. Pêvajoya dahûrînê ji bo fêmkirina 

tiştên tevlihev giring e û di warên zanistî, felsefî û edebî de tê bikaranîn. Di lêkolînan de, 

dahûrîn dikare bi awayê dahûrîna kevalî (qualitative) an dahûrîna çendanî (quantitative) were 

kirin. 

Pêvajoya derûnê (mental process) Pêvajoyên hişî yên weke ramîn, têgihiştin û bîranîn. 

Pêvajoyên derûnê hemû çalakiyên hişmendiyê dihewînin ku mirov çawa agahiyan distîne, 

şîrove dike, bi bîr tîne û bikar tîne. Ev pêvajo bingeha jiyana derûnî ya mirov e û fêmkirina 

wan ji bo derûnnasî bingehîn e. Pêvajoyên derûnê hem di asta hişyariyê de û hem jî di asta 

nehişyariyê de çêdibin. 

Pêvajoya hestî (emotional process) Pêvajoya ku têde mirov hestên xwe nas dike, bi wan re 

rû bi rû dibe û wan kontrol dike. Di vê pêvajoyê de, mirov dema ku bi rûdanekê re rû bi rû 

dibe, wê dinirxîne, hestên xwe yên derbarê wê de nas dike û bertek nîşan dide. Pêvajoya hestî 

ji bo tendirustiya derûnî giring e û bandora wê li ser gelek warên jiyanê heye, wek têkiliyên 

kesane, biryardan û fêrbûn. Kesên ku dikarin pêvajoya hestî ya xwe bi awayekî kartêker 

birêve bibin, bi giştî astên bilind ên zêrektiya hestî (emotional intelligence) nîşan didin. 

Pêvajoya jêderhênanî (inference process) Pêngavên ku di derxistina encamekê ji agahiyên 

heyî de tên şopandin. Jêderhênan mimkun dike ku mirov ji agahiyên pêwendîdar, encamên ne 

eşkere jî derbixe. Ev pêvajo bingeha ramandin, lêkolîn û gihaştina encaman e û di jiyana 

rojane, zanist û felsefeyê de girîng e. Ji bo jêderhênaneke rast, agahiyên rast û şiyana 

ramandineke mantiqî hewce ne. 

Pêvajoya şîna trawmatîk (traumatic grief process) Pêvajoya şînê piştî windabûna ku bi 

awayekî trawmatîk çêdibe, mîna mirinek ji nişka ve an jî bi zordariyê. Ev pêvajo ji pêvajoya 

şîna normal dirêjtir, tevlihevtir û derdnaktir e. Di şîna trawmatîk de, mirov dikare nîşanên 

trawmayê (wek bîranînên êrîşkar, xewên nexweş) û şînê (wek xemgînî, bêhêvîtî) bi hev re 

biceribîne. Ev pêvajo dikare bandoreke mezin li ser tendirustiya derûnî ya kesî bike û piranî 

hewcetiya alîkariyê ya pisporan heye. 

Pêvajoya têgihiştinê (perceptual process) Pêvajoya ku têde mirov agahî ji dinyaya derxweyî 

distînin, şîrove dikin û tê derdixin. Ev pêvajo ji van qonaxan pêk tê: 

1. Diyarde di hawîrdorê de: Tiştê ku tê têgihiştin. 

2. Wergirtin bi hestan: Hestên mirov (wek çav, guh) agahiyan ji diyardeyê distînin. 

3. Hişyarbûn: Mirov ji diyardeyê hişyar dibe. 

4. Şîrovekirin: Mêjî agahiyên ku hatine wergirtin şîrove dike. 

5. Bersivdan: Mirov li gorî şîroveya xwe bertekê nîşan dide. 

Pêvajoya têgihiştinê bingeha têgihiştina me ya li dinyayê ye û di warê derûnnasiya kognitîf de 

lêkolîneke sereke ye. 

Pêvajoya venasînê (cognitive process) Pêvajoyên ramanê, bîranînê, çareserkirina pirsgirêkan 

û tevgerên din ên ku bi ramanên me ve girêdayî ne. Pêvajoyên venasînê bi awayê ku mirov 

agahiyan distîne, bi bîr tîne, şîrove dike, biryarê dide û pirsgirêkan çareser dike ve eleqedar in. 

Ev pêvajo hem di warê pêşketina takekesî de û hem jî di warê perwerdehiyê de girîng in, ji 

ber ku fêmkirina wan dihêle ku mirov stratejiyên kartêker ji bo fêrbûnê bikar bîne. 

Pêvajoya xwebûnê (self-process) Pêvajoya ku tê de em nasnameya xwe diafirînin û 

çavderiya xwe dikin. Ev pêvajo hemû pêngavên ku mirov pê xwe nas dike û nasnameya xwe 

ava dike dihewîne. Pêvajoya xwebûnê ji destpêka zaroktiyê dest pê dike û di tevahiya jiyanê 

de berdewam dike. Ev pêvajo dikare bandora mezin li ser xwe-bawerbûn, peywendiyên 

kesane û armancên jiyanê bike. 

Pêvajoya yeksazî (unitizing process) Pêvajoya ku parçeyên cuda tên komkirin û wek 

yekitiyekê tên dîtin an jî rêka ku daneyên xav dibin yekîneyên xweser ên ji bo analîzê. Di 

lêkolînên zanistî de, yeksazî dihêle ku lêkolîner daneyên kompleks bi rêkûpêk analîz bikin, bi 

vê yekê daneyan dikin yekîneyên ku dikarin bêne kodkirin û şîrovekirin. Di warê derûnnasiyê 

de, yeksazî dikare behsa wê pêvajoyê bike ku mirov çawa agahiyên cuda dikare organîze bike 

û wan di bin kategoriyên mantiqî de kom bike. 

Pêvajoya ziman (language process) Pêvajoya ku mirov pê fêrî nasîn, têgihiştin û bikaranîna 

zimanî dibe. Ev pêvajo ji destpêka zaroktiyê dest pê dike dema ku zarok bi peyvên yekem 

vedibêjin û di tevahiya jiyanê de dewam dike. Pêvajoya ziman hem aliyên biyolojîk (wek 

struktura mêjî) û hem jî aliyên civakî (weke hawîrdora çandî) dihewîne. Pêvajoya ziman ya 

zarokan gelekî balkêş e, ji ber ku zarok dikarin di demeke kin de sîstemeke tevlihev a peyv û 

rêzimanî fêr bibin. Di derûnnasiya pêşketinê de, fêmkirina pêvajoya ziman ji bo fêmkirina 

pêşketina kognitîf a zarokan girîng e. 

Pêvajoya zimanê xwezayî (natural language processing) Ev teknolojiyeke pêşkeftî ye ku 

dihêle pergalên kompîturê bi mirov re bi awayekî xwezayî û nêzî zimanê rojane têkilî deynin. 

Pêvajoya zimanê xwezayî (NLP) di nav xwe de têgihiştin, şîrovekirin û bersivdana bi zimanê 

mirovî digire. Ev teknolojiyê di warên weke wergerandina otomatîk, chatbot analîza nivîsê û 

naskirina deng de tê bikaranîn. Mînak, dema em bi asîstanên dengî yên weke Siri an Alexa re 

dipeyivin, ev pergal bi saya NLPê bersivên guncav didin. 

Pêvajoyên fîzyolojîk (physiological processes) Ev têgeha hemû erk û çalakiyên zindewerî ên 

ku di laşê zindeweran de diqewimin vedibêje. Pêvajoyên fîzyolojîk karên bingehîn ên weke 

nefesgirtin, xwarin, xwînrê, hilberîna enerjiyê û parastina germahiya laş dihewîne. Ev 

pêvajoyên ji bo domandina jiyanê giring in û di navbera organ û pergalên laş de bi hevrêzî 

têne birêvebirin. Mînak, dema dil dixe, ev yek weke pêvajoyek fîzyolojîk tê hesibandin. 

Pêvajoyên norozindewerî (neurobiological processes) Ev çalakiyên zindewerî ne ku bi 

pergala rehên hestiyar (sîstema nervê) ve girêdayî ne. Pêvajoyên norozindewerî di nav xwe de 

veguheztina sînyalên elektrîkî û kîmyewî di navbera neronan de, pêwendiya di navbera mêjî û 

organên din de û rêvebirina fonksiyonên laşî û derûnî digirin. Ev pêvajoyên di warên weke 

hestkirin, tevger û bîranînê de roleke bingehîn dilîzin. Bo nimûne, dema em tiştekî dibihîzin, 

neronên di guh û mêjî de bi hev re dixebitin da ku ev agahî bê şîrovekirin. 

Pêvajoyên venasînî (cognitive processes) Ev têgeha hemû çalakiyên hişî yên weke bîranîn, 

fêrbûn, biryardan, çareserkirina pirsgirêkan, baldarî û ramandinê dihewîne. Pêvajoyên 

venasînî dihêlin ku mirov agahiyan bişopîne analîz bike û li gorî wê tevbigere. Ev pêvajoyên 

di jiyana rojane de ji bo têgihiştina cihanê û têkiliya bi derdorê re gelekî giring in. Mînak, 

dema em kitêbekê dixwînin û naveroka wê fêm dikin, ev yek bi saya pêvajoyên venasînî 

çêdibe. 

Pevçûn (conflict) Nakokiya di navbera kes an koman de. Pevçûn di hemû civakan de heye û 

dikare li ser astên cuda, ji pevçûna navbera du kesan heta şerê navbera netewan, derkeve holê. 

Pevçûna civakî (social conflict) Nakokiya di nav civakê de, mînak di navbera çînan de. Ev 

pevçûn ji ber cudahiyên çînî, neteweyî, bawerî an îdeolojîk pêk tê û dikare bibe sedema 

guherînên civakî. 

Pevçûna derûnî (psychological conflict) Nakokiya hundirîn a hişî, mînak di navbera 

xwestek û exlaqê de. Kesek dikare di nav xwe de, di navbera xwestekên cuda an di navbera 

xwestekên xwe û normên civakî de nakokî bijî. 

Pevçûna hestî (emotional conflict) Nakokiya di navbera hestên cuda de. Mirov dikare di 

heman demê de hestên dijber ên weke evîn û nefretê di hemberî kesekî an rewşekê de bijî û ev 

dikare bibe sedema şaşwaziyê. 

Pevçûnên navtakekesî (interpersonal conflict) Nakokiyên di navbera takekesan de ku dibe 

ji ber cudahiyên dîtin, hest an berjewendiyan çêbibin. Ev pevçûn beşeke normal a têkiliyên 

mirovî ne, lê divê bi awayekî saxlem werin çareserkirin. 

Pevçûnên navtakekesî (interpersonal conflicts) Nakokiyên di navbera du an zêdetir kesan 

de. Ev pevçûn dikarin ji kêfnexweşî û bêhêvîbûnê heta şer û pevçûnên fizîkî bên. 

Pêwarî / piştrastî / hemetbaritî (reliability) Ast û radeya ku pîvan û encam dikarin bên 

dubare kirin û heman encam bidin. Ji bo lêkolînên zanistî, pêwarî bingeh e ji bo ku encam 

werin qebûlkirin. 

Pêwendî / têkilî (relationship) Têkiliya di navbera du takekesan an tiştan de. Ev pêwendî 

dikare civakî, hestî, zayendî an zanistî be. 

Pêwendiya civakî (social relationship) Têkiliya di navbera kesan de di xeleka civakê de. Ev 

pêwendî bingeha avakirina civakê ne û rêza wan ji bo saxlemiya civakê giring e. 

Pêwendiya hêlî / xêzekî (linear relationship) Têkiliya ku di navbera du guhêrbaran de rast û 

bêqulp e. Di pêwendiyek hêlî de, guhertina di guhêrbareke serbixwe de dibe sedema guherîna 

hevpar a di guhêrbara girêdayî de. 

Pêwendiya hestî (emotional relationship) Têkiliya ku li ser bingeha hestan ava bûye. Ev 

pêwendî dikare hevaltî, evîn an têkiliyên malbatî be. 

Pêwendiya navneteweyî (international connectivity) Têkiliyên di navbera takekesên ji 

neteweyên cuda de. Ev pêwendî ji bo danûstandinên navneteweyî û têgihiştina çandan giring 

e. 

Pêwendiya zayendî (sexual relationship) Têkiliya têkildarî zayendiyê. Ev pêwendî beşek ji 

têkiliyên romantîk e û ji bo saxlemiya derûnî giring e. 

Pêwendiyên civakî (social relationships) Rola hestan di danûstandin û têkiliyên civakî de. 

Hest dikarin hem alîkar bin hem jî asteng bin di avakirina pêwendiyên civakî de. 

Peywend an mantiqa peyitandinî (context or logic of justification) Şert û mercên ku 

dihêlin ku hîpotezên pêşxistî werin destnîşankirin yan jî piştrastkirina ragihandinên zanistî. Ev 

mantiq bi pêvajoya piştrastkirina zanîna zanistî ve girêdayî ye. 

Peywend an matiqa (vac) kişifkirinê (context or logic of discovery) Şert û mercên ku 

dihêlin ku hîpotezên nû werin pêşdexistin an rastiyek bê keşifkirin. Ev mantiq bi pêvajoya 

afirandina zanîna nû ve girêdayî ye. 

Peywendgerî (contextualism) Nêrîna ku rastî ji peywendên cihê û demî girêdayî ye û ji wan 

nikare bê cihêkirin. Li gorî vê dîtinê, rastî ne tiştek mitleq e, lê belkî girêdayî dem, cih û 

çandê ye. 

Peywir (task) Kar an wezîfeya ku takekes pê re mijûl dibe. Ji bo afirîneriyê, peywirên ku 

sînorên nediyar in û rê didin çareseriyên cuda giring in. Peywirek dikare ji bilî hînkirina çandî 

ji bo xebata me gelekî giring e. 

Pêze / daring / made (matter) Tişta fizîkî ku cih digire û giraniya wê heye. Pêze tiştê ku em 

dikarin bi hêsanî bibînin û pê bikin e. 

Pêzewarî / pêzeparêzî / daringparêzî (materialism) Nêrîna felsefî ku dibêje rastî ji madeyê 

pêk tê. Li gorî vê nêrînê, hemû tişt ji madeyê pêk tên û tiştên ne-madî tune ne. 

Pildana laşî (physical impulse) Hêzeke xwezayî ya laşî, mînak birçîbûn. Ev pildanên 

bingehîn ji bo jiyanê giring in. 

Pildana zayendî (sexual impulse) Arezûya zayendî ya xwezayî. Ev pildanên bingehîn ji bo 

berdewamiya cinsê mirov giring in. 

Pildanên derûnî (psychological impulses) Xwestekên ku ji hiş an derhişiyê têne. Ev 

pildanên hundirîn dikarin ji bo tevgera me bandorker bin. 

Pildanên xwezayî (natural impulses) Arezû û xwestekên bingehîn ên mîna xwarin û razanê. 

Ev pildanên bingehîn ji bo jiyana zarokekî giring in û divê were peydakirin. 

Pildanên zindîbûnê (survival impulses) Xwestekên ku ji bo zindîbûnê têne, mînak 

xweparastin. Ev pildanên bingehîn ji bo parastin û berdewamiya jiyanê giring in. 

Pildanî (impulsive) Tevger û reftareke ku bêyî ramana têrker tê kirin. Ev tevgerên zû û 

bêplan dikarin hem erênî hem jî neyînî bin. 

Pildanîbûn (impulsivity) Taybetmendiya tevger û reftareke bêplankirî û zû. Ev taybetmendî 

dikare ji bo takekesiyê balkêş be, lê di hin rewşan de dikare pirsgirêkê jî çêke. 

Pile (degree) Asta tiştekî, mînak asta stresê. Pile dikare ji kêm ta zêde be û bandorê li encama 

tiştekî bike. 

Piranî (plurality) Rewşa ku gelek tişt an nêrîn hene. Piranî dikare dewlemendî û 

cihêrengiyekê bîne civakê. 

Piranîxwaziya rêbazî (methodological pluralism) Dîtina ku bikaranîna gelek rêbazên cuda 

di lêkolînan de rêyeke baştir e ji bo gihîştina zanînê. Ev nêrîn piraniya rêbazan wek 

dewlemendî dibîne. 

Piraniya çandî (cultural plurality) Hebûna çend çandan di nav civakekê de. Ev rewş hem 

derfet hem jî pirsgirêkên têkilhevî derdixe holê. 

Piraniya zayendî (gender plurality) Qebûlkirina zêdetirî du nasnameyên zayendî. Ev nêrîn 

ku di çarçoveya mafên mirovan de tê pêşxistin, rêzgirtina hemû nasnameyan diajoye. 

Pîrbûn (aging) Qonaxa dawî ya jiyanê ku tê de guherînên fizîkî û derûnî diqewimin. Ev 

pêvajo ji bo hemû mirovan tê, lê bi awayên cuda derbas dibe. 

Pîrbûna serkeftî (successful aging) Pîrbûnek bi tendirustî û çalakî. Ev cure pîrbûn bi 

tendirustiya fizîkî û derûnî, çalakiya civakî û bikaranîna mêjî ve girêdayî ye. 

Pirçandîtî (multiculturalism) Hebûn û jiyana gelek çandên cuda di nav civakekê de. Ev 

rewş hem derfet hem jî pirsgirêk bi xwe re tîne. Pirçandîtî, eger bi awayekî rast were 

birêvebirin, dikare dewlemendiyeke mezin ji civakê re bîne. 

Pirkarî (multitasking) Hewldana pêkanîna çend erkan bi hev re ku nivîs nîşan dide ev dikare 

barê venasînî gelekî zêde bike. Pirkarî dikare kêrhatî be, lê di heman demê de dibe ku bibe 

sedema tevliheviyê jî. 

Pirrengiya çandî (cultural diversity) Cuda çandî di nav civakekê de. Ev dewlemendî dikare 

ji bo pêşketina civakê, dîtinên nû û danûstandinên çandî kêrhatî be. 

Pirsgirêka hevahengiyê (alignment problem) Pirsgirêka piştrasbûna ku armancên HGÇ 

(Hesabkeriya Giştî ya Çêkirî - artificial general intelligence) bi yên mirovahiyê re hevaheng 

in. Ev yek yek ji mijarên herî giring ên etîkî di warê pêşxistina HGÇ de ye, ji ber ku pergaleke 

HGÇ ya ku bi armancên mirovahiyê re ne hevaheng e, dikare bibe xetereke mezin. 

Pirsgirêka istikraî (pêşekî) (problem of induction) Pirsgirêka felsefî ya derbarê derxistina 

qanûnên giştî ji diyardeyên taybet. Ev pirsgirêk bi felsefa zanistê ve girêdayî ye û pirsê dike 

ka gelo em dikarin ji çend nimûneyên taybet bigihin qanûnên giştî. 

Pirsgirêka peyitandinê (problem of verification) Pirsgirêma rastbûna encamên zanistî piştî 

pêvajoya lêkolînê. Ev pirsgirêk girêdayî wê ye ka em çawa dikarin rastiya îdîayên zanistî 

piştrast bikin. 

Pirsgirêkên bikaranîna madeyên hişbir (substance use disorders) Bikaranîna zêde ya 

madeyên wek alkol, narkotîk û derman ku dibe sedema girêdanê. Ev arîşe û pirsgirêk dikare 

hem ji aliyê fizîkî ve hem jî ji aliyê civakî ve bandoreke neyînî li jiyana takekesan bike. 

Pirsgirêkên biryardanê (decision making issues) Mijarên ku eleqedarî biryardana pergalên 

HGÇ ne. Ev kêşe û pirsgirêk hem li ser çawaniya biryardana pergalê û hem jî li ser 

berpirsiyariya encamên van biryaran disekinin. 

Pirsgirêkên dadwerî û wekheviyê (justice and equality issues) Mijarên ku eleqedarî 

bandora HGÇ li ser wekheviya civakî ne. HGÇ dikare ferqên di navbera wan takekesên ku 

gihîştina wan a vê teknolojiyê heye û yên ku tune ye, kûrtir bike ku ev yek dibe sedema 

pirsgirêkên dadwerî û wekheviyê. 

Pirsgirêkên derûnî (mental health disorders) Nexweşî an rewşên ku bandorê li ser raman, 

hizir, hest û tevgerên mirov dikin. Kêşeyên ku bandorê li ser tendirustiya derûnî dikin. Ev 

pirsgirêk dikarin ji stresa sivik heta depresyon û şizofreniyê bin. 

Pirsgirêkên derûnî yên sivik (mild mental disorders) Rewşên weke stres, xemgînî û tirs ên 

ku bandora wan kêmtir e. Ev pirsgirêk dikarin bi alîkariya taybet werin çareserkirin û gelek 

caran derman ne hewce ne. 

Pirsgirêkên derûnîcivakî (psychosocial problems) Pirsgirêkên ku hem aliyê derûnî hem jî 

yê civakî li xwe vedihewînin. Ev pirsgirêk dikarin ji ber têkiliyên xirab, bêkarî an bindestiya 

civakî çêbibin. 

Pirsgirêkên di perwerdehiyê de (educational problems) Astengiyên ku di pêvajoya 

perwerdehiyê de derdikevin holê. Ev pirsgirêk dikarin ji ber sîstema perwerdehiyê, kêmasiyên 

mamosteyan an zarokan bi xwe çêbibin. 

Pirsgirêkên di têkiliyên civakî de (problems in social relationships) Zehmetiyên ku 

qurbaniyên grooming dikarin di avakirina û parastina têkiliyên civakî de bijîn. Kesên ku bi 

grooming re rû bi rû bûne dikarin piştî wê bi pirsgirêkên baweriyê û zehmetiyên têkiliyê re rû 

bi rû bimînin. 

Pirsgirêkên fêrbûnê (learning disabilities) Astengiyên di pêvajoya hînbûnê de. Ev pirsgirêk 

dikarin ji ber genên kesê, şert û mercên dema ducaniyê an jî rewşên piştî jidayikbûnê çêbibin. 

Pirsgirêkên fêrbûnê yên zarokan (child learning disabilities) Astengiyên di pêvajoya 

hînbûnê de. Ev pirsgirêk dikarin weke dyslexia (zehmetiya xwendinê), dyscalculia (zehmetiya 

matematîkê) an ADHD (kêmbûna baldariyê û zêdebûna tevgerê) bin. 

Pirsgirêkên geşedana fizîkî (physical development problems) Astengiyên di mezinbûna laş 

de ne ku ji ber xwarina ne baş û şertên xirab çêdibin. Ev pirsgirêk dikarin bandorê li ser 

dirêjahiya zarokê, pêşketina hestiyên wî û saxlemiya giştî ya wî bikin. 

Pirsgirêkên hînbûnê (learning disabilities) Astengiyên di pêvajoya hînbûnê de. Ev astengî 

dikarin bandorê li ser şiyana zarokên dibistanê an mezinên ku dixwazin tiştên nû hîn bibin, 

bikin. 

Pirsgirêkên reftarî yên zarokan (child behavioral problems) Reftarên ku ji standartên 

normal derdikeve. Ev arîşe û pirsgirêk dikarin ji ber rewşên malbatî, pirsgirêkên derûnî an 

derdorê çêbibin. 

Pirsgirêkên seksî (sexual problems) Pirsgirêkên ku di têkiliyên seksî de xuya dibin - ew 

dikarin fizîkî, derûnî an jî her du bin. Ev pirsgirêk dikarin ji ber rewşên derûnî, fizîkî an civakî 

çêbibin û serbestiya kesî asteng bikin. 

Pirsgirêkên strûktûrî (structural problems) Pirsgirêkên bingehîn ên di pergala aborî de ku 

bi tepisandina rastiyê tên veşartin. Ev pirsgirêk dikarin weke newekheviya dabeşkirina 

dewlemendiyê, bêkarî an alîkariya dewletê kêm bin. 

Pirsgirêkên xwarin û razanê (eating and sleeping disorders) Nexweşiyên ku bandorê li ser 

xwarin an xewa normal dikin. Ev dikarin encamên grooming bin. Pirsgirêkên xwarinê dikarin 

weke anoreksiya, bulimiya an kompûlsiva xwarin-vexwarinê bin; pirsgirêkên razanê dikarin 

bêxewî, zêde xew an parazomnia bin. 

Pirsiyarname (questionnaires) Amûrek berhevkirina agahiyan e ku ji komek pirsan pêk tê û 

ji beşdaran tê xwestin ku bersivan bidin. Pirsiyarname ji bo lêkolînên zanistî û civakî giring e 

û dihêle ku agahî bi awayekî sîstematîk were berhevkirin. 

Pirzimanî (multilingualism) Hebûna zêdetir ji zimanekî di nav civakekê de ye. Ev rewş 

dikare dewlemendiyeke çandî be, lê di heman demê de, eger bi awayekî rast neyê birêvebirin, 

dikare bibe sedema nakokî û pirsgirêkên civakî. Pirzimanî, di rewşa îdeal de, divê li ser 

bingeha wekhevî û rêzgirtina hemû zimanan were avakirin. 

Pişavtin (assimilation) Pêvajoya ku tê de kêmaniyek an neteweyeke bindest di nav çand û 

civaka serdest de tê helandin. Di vê pêvajoyê de, komên bindest taybetmendiyên xwe yên 

kultûrî û zimanî wenda dikin û dibin weke koma serdest. 

Pîşesazî (industrial) Têkildarî endûstrî û hilberîna bi rêbazên fabrîkayî. Pîşesazîbûn bi xwe re 

hem pêşveçûna aborî hem jî pirsgirêkên hawirdorî tîne 

 Pîşeyên di bin xetereyê de (jobs at risk) Pîşeyên weke şofêr, pilotê balafirê, neşterger û 

bernamenivîs ku dikarin di demên pêş de têkevin bin bandora otomatîkbûn û Hişê Çêkirî. 

Pîşeyên / karên nû (new jobs) Pîşeyên nû yên bi pêşketina Hişê Çêkirî û teknolojiyên nû 

derdikevin weke endezyarên kompûterê, sêwiranvanên lîstikên vîdyoyê û analîstên daneyan. 

Piştgermî (feedback) Bersiv an nirxandina ku kesek li ser kiryar an performansa xwe 

werdigire. 

Piştgirî  (supportive) Taybetmendiyek e ku takekes an tiştekî alîkariyê dide takekesekî din, 

bi gelemperî di xeleka hestî an pratîk de. 

 

Piştgiriya civakî  (social support) Piştgiriya ku ji hêla heval, malbat an civakê ve tê dayîn ku 

dikare hestî, agahdarî an madî be. Alîkarî û piştgiriya ku ji heval, malbat û civakê tê wergirtin 

e weke hêmana giring a di pêvajoya şînê de hatiye diyarkirin. 

Piştgiriya civakî û tendirustî (social support and health)  Rol û giringiya piştgiriya civakî 

di tendirustiyê de 

Piştgiriya derûncivakî (psychosocial support) Alîkariya ku hem aliyê derûnî hem jî yê 

civakî yê takekesekî/ê vedihewîne. 

Piştgiriya derûnî (psychological support) Piştgirî û tedawiya ku ji aliyê pisporên 

tendirustiya derûnî ve tê pêşkêşkirin ji bo kesên ku bi pirsgirêkên derûnî re rû bi rû dimînin. 

Piştgiriya malbatî (family support) Alîkarî û piştgiriya ku ji aliyê malbatê ve tê dayîn. 

Pîvan (measure) Amûr an rêbazeke ku ji bo pîvandinê tê bikaranîn. Ev dikare ji bo pîvandina 

tiştên fizîkî, derûnî an jî civakî bê bikaranîn. 

Pîvana civakî (social measure) Rêbazeke taybet a ku ji bo pîvandina diyardeyên civakî tê 

bikaranîn. Di lêkolînên civakî de, ev pîvan dikarin têkiliyan, helwestan an jî bandorên 

rûdanên civakî bipîvin. 

Pîvana derûnî (psychological measure) Rêbazeke pîvandinê ye ku ji bo nirxandina rewşa 

derûnî ya kesan tê bikaranîn. Mînakên vê yekê testên kesayetiyê, testên hişmendiyê û pîvanên 

helwestan in. 

Pîvana teorîk (theory triangulation) Bikaranîna çendîn bîrdoziyên cuda ji bo şîrovekirina 

heman fenomenê. Ev rêbaz dihêle ku lêkoler fenomenekê ji perspektîfên cuda ve binirxînin û 

encamên bihêztir bidest bixin. 

Pîvandin (measurement) Qonaxa diyarkirina ast an mîqdara tiştekî. Pîvandin dikare hem bi 

amûrên hişk (wek metreyan) û hem jî bi rêbazên nerm (wek pîvanên derûnî) bê pêkanîn. 

Pîvandina civakî (social measurement) Pîvandina têkiliyên civakî an bandora wan. Ev 

dikare bi rêya pîrsgirekên anketê, çavdêriyên pratîkî an jî analîza daneyên civakî pêk were. 

Pîvandina derûnî (psychological measurement) Pîvandina taybetmendiyên derûnî yên 

kesan (berê wek "derûnpîvan" dihat naskirin). Ev pîvandin bi amûrên taybet ên wek testên 

derûnî, pîrsnameyên kesayetiyê û metodên din tê kirin. 

Pîvanên nekarvedêr (nonreactive measures) Pîvanên ku bandorê li ser tevger û reftara 

takekesan lêkolînê nakin. Ev cure pîvan nehiştin ku beşdarên lêkolînê bizanin ku ew tên 

çavdêrîkirin, da ku encamên lêkolînê nerast nebin. 

Pîvaneya peyger (investigator triangulation) Bikaranîna çend lêkoleran ji bo piştrastkirina 

encaman. Bi vê rêbazê, lêkoler dikarin encamên xwe piştrast bikin û xeletiyên şexsî kêm 

bikin. 

Pîvaneya rêbazî (methodological triangulation) Bikaranîna gelek rêbazên cuda di heman 

lêkolînê de ji bo piştrast kirina encaman. Ev rêbaz rê dide ku encamên lêkolînê di bin 

perspektîfên cuda de bên nirxandin. 

Pîvera likert (likert scale) Pîvaneke helwêstan e ku li ser astekê ji 1 heta 5 yan 7 hatiye 

sêwirandin. Bi vê pîverê, beşdarên lêkolînê dikarin nêrînên xwe di nav kategoriyên ji "bi tundî 

nerazî" heta "bi tundî razî" de diyar bikin. 

Planên nişkegavî / tengavî (emergent design) Plansaziya lêkolînê ya ku dema pêvajo 

dimeşe li gorî encamên nû tê guhartin. Ev rêbaz dihêle ku lêkoler li gorî daneyên nû ku bidest 

dixin, planê xwe biguhêrin. 

Plankirina / sêwirandina tevgir (design fidelity / adequacy) Radeyeke ku lêkolînek heqîqî 

û guncan hatiye sêwirandin. Asta ku lêkolîn bi rastî û bi awayekî guncaw hatiye plankirin û 

pêkanîn. 

Plankirina çawayî (design quality) Qalîteya bernameya lêkolînekê. Ev têgeh bal dikişîne ser 

çawaniya plansaziya lêkolînê û astên wê yên pîşeyî. 

Plankirina guncawiyê (appropriateness / design suitability) Guncanî an pêwistbûna 

plansaziya lêkolînê ji bo bersivdana pirsên lêkolînê. Ev nirxandin dike ka plansaziya lêkolînê 

ji bo armanca lêkolînê guncaw e yan na. 

Plankirina nexşeyî (design map) Ravekirin an nexşeya çarçoveya lêkolînekê. Ev dihêle ku 

lêkoler hemû qonaxên lêkolîna xwe bi awayekî dîtbarî bibînin û plansaziyê baştir bikin. 

Plansaziya stratejîk (stratejic planning) Pêvajoya plankirina demdrêj a ku ji bo geşkirin û 

pêşxistina aboriyê pêwîst e, lê carinan bi tepisandina rastiyê tê qelskirin. Ev têgeh bal dikişîne 

ser pêwistiya plankirina demdrêj a ji bo bidestxistina armancên stratejîk. 

Plastîsîteya noronî (neuroplasticity) Taybetiya mêjî ye ku dikare xwe biguhêre û adapte 

bike, bi taybetî piştî zirarê an jî bi bandora fêrbûnê. Ev taybetî heta temenên pîr jî berdewam 

dike û dihêle ku mêjî li gorî tecrûbeyên nû xwe saz bike. 

Plastîsîteya sinaptîk (synaptic plasticity) Hêz û şiyana mêjî ji bo guherandin û adaptasyon 

bi xwe re; çawa ku mêjî di encama azmûn, fêrbûn û pêşveçûnê de diguhere. Ev têgeh bi 

taybetî li ser guherînên di têkiliyên di navbera noronên mêjî de hûr dibe. 

Platformên nîqaşê (discussion platforms) Mekanên ku tê de mirov dikarin bi azadî li ser 

rastiyên civakî nîqaş bikin. Ev dikarin platformên çapemeniyê, platformên dîjîtal an jî 

kombûnên fizîkî bin. 

Pola civakî (social class) Komeke ku li gorî aborî an statuyê tê dabeşkirin. Di zanistên civakî 

de, pol an jî çînên civakî ji bo kategorîzekirina koman li gorî hatina wan, perwerdehî, kar û 

asta wan a civakî tên bikaranîn. 

Polîsomnografî / PSG (polysomnography) Amûra ku çalakiya mêjî tevgera çavan û 

masûlkeyan di dema xewê de tomar dike. Ev amûr bi taybetî di lêkolînên xewê de tê bikaranîn 

û ji bo teşxîskirina bêpergalî û pirsgirêkên xewê alîkariyê dike. 

Polîtîkayên civakî (social policies) Bernameên dewletê ne ku ji bo çareserkirina nexweşî û 

pirsgirêkên civakî têne pêkanîn. Ev siyaset dikarin li ser pirsgirêkên weke xizanî, perwerdehî, 

tendirustî û bêkariyê bin. 

Polîtîkayên entegrasyonê (integration policies) Polîtîkayên ku ji bo tevlihevkirina koman di 

nav civakê de têne meşandin. Ev siyaset bi taybetî ji bo tevlêkirina koçberan an kêmaniyan di 

nav civaka mezin de ne. 

Polîtîkayên Ewlehiyê (Security Policies) Rêbaz û prensîbên ku ji bo parastina bikarhêneran 

û pêşîlêgirtina bersivên xeter têne bikaranîn. Ev polîtîka dikarin di warên civakî, teknolojîk an 

jî siyasî de bin. 

Polîtîkayên pişavtinê (assimilation policies) Siyasetên ku ji bo helandina kêmaniyan di nav 

civaka serdest de tên meşandin. Ev polîtîka kêmaniyên çandî, zimanî an jî neteweyî dixwazin 

bi temamî tevlî civaka mezin bikin û taybetmendiyên wan ên taybet ji holê rakin. 

Polîtîkayên zimên (language policies) Siyasetên fermî derbarê bikaranîn û parastina 

zimanan. Ev polîtîka li ser bikaranîna zimanan di perwerdehiyê, çapemeniyê, saziyên fermî û 

qadên din ên civakî bin. 

Ponijîn / niqûmbûn / daman (immersion) Di lêkolîna etnografîk de, têkilbûna kûr a lêkoler 

di nav civak yan çandekê de. Ev têgeh balê dikişîne ser giringiya têkilbûna lêkoler di nav 

civaka ku ew lê lêkolînê dike. 

Ponijîn / pişkinîn (probe) Di hevpeyvînan de, pirsên din ên ku tên pirsîn ji bo bidestxistina 

agahiyên zêdetir. Ev rêwazî taktîkên hevpeyvînê ne ku ji bo bidestxistina bersivên kûrtir an 

zelaltir tên bikaranîn. 

Pop Art Tevger û reftara hunerî ya salên 1950-60î ku ji çanda popûler îlham digirt û sembola 

modernîteyê bû. Ev tevger bi bikaranîna sembolên çanda gelêrî û objeyan ji jiyana rojane tê 

naskirin. 

Portreya mîr (royal portraiture) Wêneyên ku ji bo malbata qralî tên çêkirin. Ev cureyekî 

hunerî ye ku di dîrokê de ji bo şanîdana hêz û desthilatdariya qralî hatiye bikaranîn. 

Postmodernîzm / paştnûjenî (postmodernism) Tevgera çandî û hunerî ya piştî modernîzmê 

ku li dijî gîştîkirin û metanarrasyonan e. Ev tevger rastiyên mitleq red dike û li ser pirçandîtî û 

piralîtiyê xwe ava dike. 

Postpozîtîvîzm / kirûparêzî (postpositivism) Dîtina ku zanist rastî dikare fêm bike, lê 

herdem îhtimal heye ku şaş be. Ev perspektîf li ser giringiya sekeptîsîzma zanistî û pêvajoya 

pêşveçûna zanînê hûr dibe. 

Poşmanî (regret) Hesta xemgîniyê ji ber kiryareke mirov kiriye an nekiriye. Ev hesteke 

derûnî ye ku piştî biryarên nexwestî an jî neencamên dilxwaz derdikeve holê. 

Poşmanî (remorse) Hesta gunehkariyê ye ji bo kiryarên borî. Poşmanî kûrtir e ji hesta 

poşmaniyê û bi xwe de nêrînek moral jî heye. 

Pozîsyona depresîf (depressive position) Têgeha Melanie Klein a ku bal dikişîne ser qonaxa 

duyem a geşedana zarokan ku tê de zarok fêm dike ku heyberên "baş" û "xerab" dikarin 

heman heyber bin. Li gorî vê têgehê, zarok fêm dike ku dê/bav hem "baş" û hem jî "xerab" 

dikarin bin. 

Pozîsyona paranoîd-şîzoîd (paranoid-schizoid position) Têgeha Melanie Klein a ku bal 

dikişîne ser qonaxa destpêkê ya geşedana zarok ku tê de zarok heyberan bi awayekî "baş" an 

"xerab" kategorîze dike. Di vê qonaxê de, zarok nikare fêm bike ku heman kes/heyber dikare 

hem taybetmendiyên baş û hem jî yên xerab hebe. 

Pozîtîvîzm (positivism) Dîtina ku dibêje zanista rastîn tenê dikare bi piştrastkirina azmûnî 

were fêmkirin. Ev nêrînek felsefî ye ku li ser giringiya daneyên heyben (objektîf) û pîvbar 

xwe ava dike. 

Pozîtîvîzma mentiqî / vacî (logical positivism) Tevgereke felsefî ye ku dibêje tenê 

daxuyaniyên zanistî dikarin rastî bin. Li gorî vê nêrînê, daxuyaniyên metafizîkî an dînî, ji ber 

ku nikarin bi azmûnî bên piştrastkirin, nirxê wan ê zanistî tune. 

Pragmatîk (pragmatics) Beşa zimannasiyê ku li ser bikaranîna zimên di kontekstên civakî 

de hûr dibe. Ev beş lêkolîna çawa zimanê mirov di rewşên civakî de tê bikaranîn dike. 

Pragmatîka zimanî (language pragmatics) Bikaranîna zimanî di têkiliyên civakî de. Ev 

têgeh balê dikişîne ser çawa mirov zimanê xwe li gorî konteksta civakî adapte dikin. 

Pragmatîzm (pragmatism) Felsefeyeke Amerîkî ku dibêje nirxê ramanekê di encamên wê 

yên pratîkî de ye. Li gorî vê felsefeyê, rastî ne tiştekî mitleq e, lê tiştekî relatîf e ku li gorî 

sûdmendiya pratîkî tê nirxandin. 

Pragmatîzma / sûdparêziya zanînnasî (epistemological pragmatism) Nêrîneke ku nirxa 

zanînê li ser bingeha sûdmendiya wê ya pratîkî dinirxîne. Ev dîtin li ser feydeyên pratîkî yên 

zanînê xwe ava dike, ne li ser rastiya mitleq. 

Pragmatîzma diyalektîkî (dialectical pragmatism) Nêrîneke ku hem bi dîtina pragmatîst û 

hem jî bi dîtina diyalektîkî ve girêdayî ye. Ev nêrîn hewl dide ku hebûna nakokiyan û 

pêvajoya guherînê bi perspektîfa pragmatîst ve bike yek. 

Pratîkên niwênandin (restorative practices) Rêbazên ku li ser cebirandina zirarê û 

başkirina têkiliyan disekininin, ne li ser cezakirinê. Ev pratîk di warên dadweriyê, 

perwerdehiyê û çareserkirina nakokiyan de tên bikaranîn. 

Prefrontal korteks (prefrontal cortex) Beşa pêşîn a mêjî ku ji bo biryardayîn û kontrolkirina 

tevgeran giring e. Ev beşa mêjî ji bo fonksiyonên venasînî (kognîtîf) ên bilind ên wek 

plankirin, biryardan û kontrolkirina tevgerê berpirsiyar e. 

Prensîpa dualiteyê (dual coding) Bîrdoziyeke ku dibêje agahî dema bi hem dîtbarî hem 

bihîstî tê pêşkêşkirin, çêtir tê bibîranîn. Li gorî vê teoriyê, mirov agahiyê di du pergalên cuda 

de (dîtbarî û devkî) kod dike û ev yek fêrbûnê hêsantir dike. 

Prestîj (prestige) Rêz û qedra ku ji ber serkeftin û bidestxistinên dewletekê tê dayîn. Di 

konteksta civakî de, prestîj dikare ji bo kesan, koman an saziyên ku ji ber serkeftinên wan rêz 

li wan tê girtin jî bê bikaranîn. 

Profîl (profile) Danasîna taybetmendiyên derûnî an civakî yên takekesekî. Profîl dikare ji bo 

diyarkirina taybetmendiyên kesayetî, hêz û şiyanên takekesekî an jî taybetmendiyên din bê 

bikaranîn. 

Profîla civakî (social profile) Danasîna taybetmendiyên civakî yên takekes an komekê. Ev 

profîl dikare agahiyên weke têkiliyên civakî, rola civakî û statûya civakî ya takekesekî an 

komekê nîşan bide. 

Profîla kesayetiyê (personality profile) Danasîna taybetmendiyên kesayetiya takekesekî. Ev 

profîl dikare taybetmendiyên weke hêvokiyê, vekirîbûn, dilovanî, giringiya vicdanî û 

asayîşparêziyê nîşan bide. 

Profîla tawanbarî (criminal profiling) Nasîn û şîrovekirina reftarên tawanbar. Ev 

têknikayek e ku ji bo diyarkirina taybetmendiyên takekesên ku tawan dikin tê bikaranîn û 

alîkariya hêzên ewlehiyê dike ku tawanbaran bibînin. 

Programên tedawiyê yên taybet (specialized treatment programs) Bernameya tedawiyê ya 

ku li gorî hewcedariyan hatiye amadekirin. Ev program ji bo takekesên ku hewcehiyên taybet 

hene tên sêwirandin, da ku tedawî li gorî rewşa wan bê adapte kirin. 

Prompt (prompt) Fermana nivîskî ya ku ji modelên ziman re tê dayîn da ku ew karekî taybet 

pêk bînin. Di qada ziman û zêhna hosteyî de, prompt pirsek an jî fermana ku ji bo wergirtina 

bersivekê ji modelekê re tê dayîn e 

Propaganda (propaganda) Belavkirina agahî, raman an nerînên ku bi armanca bandorkirina 

raya giştî tên bikaranîn. Hewldanên ji bo bandorkirina ramanên mirovan bi awayekî 

sîstematîk. 

Proseskirina agahiyan (information processing) Bîrdoziya ku dibêje mêjiyê mirov weke 

kompûterekê agahiyan digire, berhev dike û şîrove dike. 

Proseskirina dîtbarî (visual processing) Pêvajoya ku tê de mêjî agahiyên ji çavan tên şîrove 

dike û wan dike maneyên têgihiştbar. 

Protokola bircê (court protocol) Rêzikên tevgerê yên ku di bircê (qesra qralî) de tên 

bikaranîn. Ev rêzik diyar dikin ka mirov di huzûra endamên malbata qralî de çawa tevbigere, 

baxive û xwe pêşkêş bike. 

Protokolên qeyranê (crisis protocols) Rêbazên ku di rewşên krîtîk de têne bikaranîn. Ev 

protokol planên çalakiyê ne ku ji bo bersivdana rewşên lezgîn û tengav hatine amadekirin da 

ku zirar were kêmkirin û ewlehî were parastin. 

Pseudo-naturalîst (pseudo-naturalistic) Hewldana çêkirina wêneyên ku dixwazin xwezayî 

xuya bikin, lê di rastiyê de ne xwezayî ne. Ev cureyê wêneyan hewl dide ku rastiyê teqlîd 

bike, lê bi awayekî ne tam serkeftî. 

Psîkodrama (psychodrama) Rêbazeke derûnterapiyê ku bi lîstikê bêpergalî û pirsgirêkên 

derûnî lêkolîn dike. Di vê terapiyê de, beşdarên lîstikê rolên cuda digirin û rewşên zehmet an 

pirsgirêkdar lîstik dikin da ku hest û têkiliyên xwe fêm bikin û çareser bikin. 

Psîkopatî (psychopathy) Nexweşiyeke derûnî ya bi taybetmendiyên weke derhişî û bêhestî. 

Ev rewşeke derûnî ye ku bi kêmbûna hevdiliyê, tunebûna wijdan û tevger û reftarên antîsosyal 

(dijcivakî) tê naskirin. 

Psîkopatolojî (psychopathology) Lêkolîna nexweşiyên derûnî. Ev qada zanistî xwe bi 

lêkolîna sedemên nexweşiyên derûnî, nîşan û diyardeyên wan û awayên tedawiyê mijûl dike. 

Qada civakî (social sphere) Qada têkiliyên civakî di jiyanê de. Ev têgeh hemû têkiliyên 

mirov di civakê de, wek malbat, heval, kar û saziyên civakî dihewîne. 

Qada derûnî (psychological sphere) Qada hiş û hestên takekesekî. Ev têgeh hemû aliyên 

derûnî yên kesekî, wek hest, ramanên navxweyî (hundirîn) û hewldanên derûnî vedihewîne. 

Qada geşedanê ya nêzîktir (zone of proximal development) Têgeha Vygotsky ku cudahiya 

di navbera asta heyî ya zarok û asta potansiyel a bi alîkariyê diyar dike. Ev têgeh bal dikişîne 

ser giringiya piştgiriyê di fêrbûna zarokan de û diyar dike ku zarok bi alîkariyê dikarin 

gihîştin astên bilindtir. 

Qada giştî (public sphere) Meydana ku têkoşîn û daxwazên civakî lê tên dîtbarkirin. Cihê ku 

şîn û nûşiyan lê tên nîşandan. Ev têgeh bal dikişîne ser qada ku tê de nîqaş, daxwaz û tevgerên 

civakî bi awayekî aşkere tên pêşkêşkirin. 

Qada hestî (emotional sphere) Qada têkildarî hest û hîskirinê. Ev têgeh hemû hest û 

tecrûbeyên hestî yên mirov dihewîne, weke dilşadî, xemgînî, hêrs, tirs û hwd. 

Qalibên neyînî (negative stereotypes) Baweriyên giştî yên neyînî derbarê komeke mirovan 

de. Ev qalibên hişk in ku bi koman ve tên girêdan û di piraniya caran de ji rastiyê dûr in û 

zirarê didin. 

Qalikê pêşîn a kevanî QPK (anterior cingulate cortex, ACC) Beşek ji mêjî ye ku 

berpirsiyarê nirxandina biryaran û kontrolkirina hestan e. Ev beş di gelek fonksiyonên 

venasînî (kognîtîf) de wek bala, plankirin, empati û kontrolkirina tevgerê de rol digire. 

Qanûn (law) Rêgezên fermî yên ku civakê rêkûpêk dike. Ev têgeh hemû rêgezên ku ji aliyê 

dewlet an saziyan ve tên diyarkirin û piştgirîkirin dihewîne. 

Qanûna amurî (The law of instrument) Têgehek e ku dibêje ger amûrek li ber destê mirov 

hebe, mirov dê hewl bide ku hemû pirsgirêkan bi wê amûrê çareser bike. Ev têgeh bal dikişîne 

ser meyla mirov a ku ji bo çareserkirina her pirsgirêkê amûrên ku dizane bikar bîne, tevî ku 

ew ne herî guncaw bin jî. 

Qanûna civakî (social law) Rêgezên ku têkiliyên civakî birêve dibin. Ev qanûn hem qanûnên 

fermî û hem jî normên nefermî dihewîne ku tevgerên mirov di civakê de saz dikin. 

Qanûna giştî / gelemperî (universal law) Prensîbeke ku tê îddia kirin ku herdem û li her 

derê derbasdar e. Di zanistê de, ev ew prensîb in ku li her derê gerdûnê bêyî guherîn derbasdar 

in, weke qanûnên fîzîkê. 

Qanûna karbidestiyê (law of effect) Qanûnek ji Skinner ku dibêje eger tevgerek encameke 

neyînî bîne, mirov ê wê tevgerê dubare bike û eger encameke neyînî bîne, mirov ê wê tevgerê 

hinekî bidomîne. Ev qanûn bal dikişîne ser giringiya encamên tevgeran di sererrastkirina 

tevgerê de. 

Qanûna moore (moores law) Bîrdoziya ku dibêje hêza hesabkirinê ya kompûteran her du 

salan duqat dibe. Ev têgeh ji aliyê Gordon Moore ve hatiye pêşniyarkirin û pêşbîniya 

geşedana teknolojiya dîjîtal dike. 

Qanûna sedemî (causal law) Prensîbek ku têkiliyên sedemî yên domdar di navbera 

diyardeyan de diyar dike. Ev têgeh bal dikişîne ser têkiliyên sedem-encam di navbera rûdanan 

de. 

Qayilbûna agahdariyê (informed consent) Destûrdayîna beşdaran piştî ku agahiyên têr li 

ser lêkolînê wergirtine. Ev yek tê wê wateyê ku beşdar dizanin çi ji wan tê xwestin û çi 

metirsî hene û bi vê zanînê ve razî dibin ku beşdar bibin. 

Qayîmkirin (reinforcement) Dayîna xelat yan cezayê ji bo zêdekirina yan kêmkirina 

dubarebûna tevgerekê. Ev têknik di gelek warên wek perwerdehî, terapî û birêvebirina tevgerê 

de tê bikaranîn. 

Qayimkirin / betin / xurtandin / bitewkirdin (reinforcement) Tiştê ku tevger û reftarekê 

xurt dike, mînak xelat an ceza. Ev dikare bibe sedem ku tevgerek zêdetir bê dubarekirin 

(qayîmkirina erênî) an jî kêmtir bê dubarekirin (qayîmkirina neyênî). 

Qedirgirtina ji bo kiryarên biçûk ên qenciyê (appreciation of small acts of kindness) 

Nirxandina zêde ya kiryarên biçûk ên baş ji aliyê kesên bindest ve. Ev diyarde bal dikişîne ser 

çawa ku kesên bindest dikarin kiryarên biçûk ên kesên serdest zêdetir nirx bikin. 

Qelbzanist (pseudoscience) Zanista sexte, teorî an pratîkên ku weke zanistî tên pêşkêş kirin 

lê li gorî metodên zanistî nayên piştrast kirin. Mînakên vê diyardeyê astrolojî homeopatî û 

gelek cureyên din ên baweriyên bêbingeh in. 

Qelsî (weakness) Kêmasiya hêz û şiyan an hêzê. Ev têgeh dikare ji bo kêmasiyên fizîkî, 

derûnî, civakî an jî kesayetî bê bikaranîn. 

Qelsiya civakî (social weakness) Kêmasiya di têkiliyên civakî de. Ev dikare diyardeyên wek 

şermokbûn, aloziya civakî an jî kêmasiya di şiyanên civakî de dihewîne. 

Qelsiya derûnî (psychological weakness) Kêmasiya di tendirustiya derûnî de. Ev dikare 

rewşên wek depresyon, tengezarî an jî aloziyên derûnî yên din dihewîne. 

Qelsiya hestî (emotional weakness) Kêmasiya di rêvebirina hestan de. Ev dikare diyardeyên 

wek hestiyariya zêde, têkçûna kontrola hestan an jî şiyana kêm a rêvebirina hestan dihewîne. 

Qenaet (contentment) Hesta razîbûnê û kêfxweşiyê ji rewşa heyî; aramiya ku mirov dema 

dilê wî rihet e hîs dike. Ev rewşeke derûnî ye ku mirov tê de ji tiştên ku heye memnûn e û li 

tiştên zêdetir nagere. 

Qenaeta kar (job satisfaction) Astê ku karker ji karê xwe razî ne. Ev têgeh bal dikişîne ser 

hestên erênî yên karkeran derbarê karê xwe de û çawa ku ev bandorê li ser berhemdarî û 

dilsoziya wan dike. 

Qerf di têkiliyên civakî de (humor in social relationships) Bikaranîna qerfê di têkiliyên 

mirov de. Ev têgeh bal dikişîne ser çawa qerf dikare têkiliyên mirov xurttir bike an jî bandorê 

li wan bike. 

Qerf û serederîkirin (humor and coping) Bikaranîna qerfê ji bo serederîkirina bi rewş û 

rûdanên zehmet re. Ev têgeh bal dikişîne ser çawa mirov dikare qerfê ji bo kêmkirina stresê û 

serederîkirina bi rewşên zehmet re bikar bîne. 

Qevastina şêmûgê (threshold shift) Guherîna di asta şêmûgê de ku dikare demî an jî 

mayînde be. Mînak, eger mirov demeke dirêj li dengekî bilind guhdarî bike, şêmûga bihîstina 

wî/wê diguhere û mirovê pê re nikare dengên nizim bibihîze. 

Qevastina şêmûgê ya demkî (temporary threshold shift) Guherîna demkî ya asta şêmûgê 

ku piştî demeke kurt vedigere rewşa normal. Mînak, piştî konserteke bilind, bihîstina mirov 

dikare bi demkî biguhere, lê piştî çend saetan an rojan vedigere rewşa normal. 

Qeyrana afiranderiyê (creativity crisis) Kêmbûna raman û fikrên nûjen ji ber xerîdariya 

zêde ya agahiyan û belavbûna balê. Ev têgeh bal dikişîne ser zehmetiyên afiranderiyê di 

serdema îroyîn de ku mirov bi agahiyên zêde re rû bi rû ne. 

Qeyrana derûnî (psychological crisis) Rewşa stres û tengezariya derûnî ya ku bandoreke 

neyînî li ser kesayetiyê dike. Ev dikare ji ber rûdanên trawmatîk, guherînên mezin ên jiyanê 

an jî kombûna stresê ya domdar pêk were. 

Qeyrana nasnameyê (identity crisis) Qonaxa ku takekes li nasnameya xwe digere û hewl 

dide ku cihê xwe di civakê de bibîne. Ev qonaxa ku bi taybetî di zaroktiya dawîn û ciwantiyê 

de tê serpêhatîkirin, lê dikare di her temenî de derkeve holê. 

Qezawet (judgment) Biryara ku mirov li ser tişt an kesekî dide; nirxandin û qîmetgirtin ji bo 

kesekî an tiştekî. Ev dikare biryarên moral, estetîk an jî pratîkî vedihewîne. 

Qîmetê hejmarî (statistical significance) Di analîza statîstîkî de, encamên ku ne tesadûfî ne. 

Ev têgeh bal dikişîne ser asta pêbaweriyê ya encamên lêkolînekê û diyar dike ka encam ji 

aliyê zanistî ve giring in an na. 

Qirn (epoche) Di fenomenolojiya Edmund Husserl de, ew pêvajo ye ku mirov tê de hemû 

berfirehiyên xwe yên berê dihêle aliyekî û li dinê bi çavekî nû dinêre. Şêmûgeke felsefî ye ku 

mirov tê de bi zanebûn ramanên xwe yên berê li aliyekî dihêle da ku diyardeyên nû bi 

awayekî vekirî binirxîne. 

Qişra pêşîn (prefrontal cortex) Beşa pêşiya mêjî ye ku ji bo erkên bilind ên mêjî weke 

biryardayîn, plankirin û kontrola hestiyariyê berpirsiyar e. Ev beş di geşedana mirov de paşî tê 

pêş û di temenê ciwan û gihandinê de bi temamî digihêje. 

Qoda civakî (social code) Rêgezên nefermî yên ku tevger û reftara di civakê de rêkûpêk dike. 

Ev qod dikarin di her civakekê de cuda bin û diyar dikin ka çi tevger di çi rewşê de tê 

qebûlkirin. 

Qonax (stage / phase) Beşên cuda yên pêvajoya geşedanê. Ev têgeh bal dikişîne ser qonaxên 

cihê yên di geşedana mirov an jî di pêvajoyên din de. 

Qonaxa bertekê (reaction phase) Qonaxa duyem a piştî trawmayê ku tê de hîsên wek hêrs, 

tirs, xemgînî an gunehkarî derdikevin holê. Ev qonaxa ku mirov hêdî hêdî dest bi 

serpêhatîkirina diyardeyên derûnî yên piştî trawmayê dike. 

Qonaxa civakî (social stage) Qonaxeke têkiliyên civakî, mînak ciwanî. Ev têgeh bal dikişîne 

ser qonaxên cuda yên geşedana civakî di jiyana mirov de. 

Qonaxa dahûrînê (processing phase) Qonaxeke pêvajoya nûşiyanê ye ku tê de kes dest bi 

dahûrîna rûdanê û bandora wê ya li ser jiyana xwe dike. Di vê qonaxê de, mirov hewl dide ku 

wateyê di rûdanê de bibîne û wê fêm bike. 

Qonaxa derûnî (psychological stage) Qonaxeke geşedana hişî, mînak bîrdoziya Freud. Ev 

têgeh bal dikişîne ser qonaxên cuda yên geşedana derûnî ku di nêrînên derûnî de hatine 

ravekirin. 

Qonaxa devkî (oral stage) Li gorî Freud, qonaxa pêşîn a jiyana zarokan (0-18 mehî) ku 

têkildarî bikaranîna dev e ji bo hînbûn û kêfê. Di vê qonaxê de, zarok bi rêya devê xwe 

dinyayê nas dike û xwarina û mêtina tiştên cuda kêfekê dide wan. 

Qonaxa falîk (phallic stage) Li gorî Freud, qonaxa sêyem a jiyana zarokan (3-6 salî) ku 

zarok bi aliyên zayendî ve eleqedar dibin. Di vê qonaxê de, zarok fêm dikin ku cudahiyên 

cinsî hene û dest bi pêşvebirina nasnameyê dikin. 

Qonaxa genîtal (genital stage) Li gorî Freud, qonaxa dawî ya jiyana mirov (piştî balixbûnê) 

ku mirov dest pê dike têkiliyên seksî bibîne. Di vê qonaxê de, mirov bi geşedana fizîkî û 

emosyonela xwe ve têkiliyên romantîk û seksî ava dike. 

Qonaxa geşbûnê (growth phase) Qonaxa dawî ya pêvajoya nûşiyanê ye ku tê de kes ji 

serpêhatiyên xwe hîn dibe û xurttir derdikeve. Di vê qonaxê de, mirov ji serpêhatiyên xwe yên 

trawmatîk tiştan fêr dibe û ji bo siberojê xwe xurttir dike. 

Qonaxa geşedanê (developmental stage) Qonaxeke geşedana mirovan, mînak zarokatî. Ev 

têgeh bal dikişîne ser qonaxên cuda yên di pêvajoya geşedana mirov de. 

Qonaxa guncînê (adjustment phase) Qonaxeke din a pêvajoya nûşiyanê ye ku tê de kes dest 

bi pejirandina rewşa nû û guncandina xwe li gorî wê dike. Di vê qonaxê de, mirov hewl dide 

ku bi rewşa nû ya piştî trawmayê re xwe lihev bîne. 

Qonaxa hestî (emotional stage) Qonaxeke têkildarî geşedana hestan. Ev têgeh bal dikişîne 

ser qonaxên cuda yên geşedana hestî di jiyana mirov de. 

Qonaxa neynikê (mirror stage) Têgeha Lacan a derbarê avakirina nasnameyê de. Li gorî vê 

têgehê, zarok di navbera 6-18 mehiyê de dikarin xwe di neynikê de nasbikin û ev pêvajo 

bandoreke giring li ser pêşveçûna nasnameyê dike. 

Qonaxa odîpal (oedipal period) Qonaxeke di geşedana zarokan de ku tê de girêka Odîpûs an 

Elektra derdikeve holê. Li gorî Freud, di vê qonaxê de (3-6 salî) zarok hestên zayendî ber bi 

dê/bavê ku zayenda wan cuda ye pêş dixin û hestên dijberiyê ber bi dê/bavê ku zayenda wan 

wekhev e pêş dixin. 

Qonaxa peljen (critical period) Demên di jiyana mirov de ku gelek giring in ji bo pêşveçûna 

wî û dibe ku di van deman de tiştên giring werin pêşxistin. Ev qonaxên ku lê fêrbûna hin 

tiştan hêsantir e û di gelek waran de, wek fêrbûna zimên, de giring in. 

Qonaxa şokê (shock phase) Qonaxa yekem a piştî trawmayê ku tê de kes dikare hîsên bêhîsî, 

înkar an xemgîniyê serpêhatî bike. Di vê qonaxê de, mirov dikare di rewşeke şokê de be û 

nikare bi temamî rûdanê fêm bike. 

Qonaxa veşartinê (latency stage) Li gorî Freud, qonaxa çarem a jiyana zarokan (6-12 salî) 

ku tê de pêşketina zayendî bi demkî "vedişire" û zarok bêhtir li ser fêrbûn û têkiliyên civakî 

disekinînin. 

Qonaxên çareserkirina pirsgirêkan (problem solving stages) Cûreyên cuda yên 

çareserkirinê. Ev têgeh bal dikişîne ser qonaxên cuda yên ku mirov di pêvajoya çareserkirina 

pirsgirêkekê de derbas dike. 

Qonaxên geşedanê (developmental stages) Astên cuda yên geşedanê ku takekes di jiyana 

xwe de derbas dibe. Ev têgeh bal dikişîne ser qonaxên cuda yên geşedana mirov, wek 

zarokatî, ciwanatî, gihandin û pîrî. 

Qonaxên xewê (sleep stages) Cûreyên cuda yên xewê. Xew ji qonaxên cuda pêk tê (xewa 

sivik, xewa kûr, xewa REM) û her yek taybetmendiyên xwe yên cuda hene 

Qromestezî (chromesthesia) Cureyekî dupêjniyê ye ku tê de mirov dengan bi reng an 

şêweyan dibihîze. Ev diyarde di nav hunermend û muzîsyenan de zêdetir tê dîtin. 

Qurban / mexdûr (victim) Takekesê ku rastî grooming an îstismarê hatiye. Bikaranîna vî 

termî giring e, lê divê bi baldarî were bikaranîn da ku kesên ku vê serpêhatiyê jiyane neyên 

stigmatizekirin. 

Qutbûna ji dîrokê (historical disconnection) Rewşeke civakî ye ku tê de têkiliya civakê bi 

dîroka xwe re tê qutkirinê. Ev yek encameke giring a tepisandina rastiyê ye. 

Radeya bandorî (effect size) Pîvana hêza têkilî an bandora di navbera du guherbaran de di 

lêkolîna azmûnî de. 

Radyolojî (radiology) Bikaranîna teknîkên wênekêşanê di tibê de. 

Rageşî (anxiety disorder) Nexweşiyeke derûnî ye ku tê de mirov bi awayekî berdewam tirs, 

fikar û stresê dijî. Ev dikare weke encama tepisandina rastiyê derkeve holê. Rageşî an jî 

anksiyete diyardeyeke gelekî berbelav e di civaka modern de û bandorê li ser jiyana rojane ya 

mirovan dike. Gelek cur û beşên vê nexweşiyê hene. 

• Rageşiya berdewam (persistent anxiety) Fikar û tirsa ku bi awayekî berdewam 

dewam dike. Ev cure rageşî bi kêmî 6 mehan dewam dike û dikare bibe sedema 

pirsgirêkên tendirustiyê yên fîzîkî jî. 

• Rageşiya navkomî (intergroup anxiety) Stres û fikarên ku di navbera komên cuda de 

çêdibin dema ku bi hev re têkilî datînin. Ev cure rageşî di civakên pirçandî de tê dîtin 

û bi gelemperî ji siberoja tarîxî yan cudahiyên çandî peyda dibe. 

Ragihandin (communication) Danûstandina agahî û peyaman. Pêvajoya veguhestina peyam 

û agahiyan di navbera mirovan de. Ragihandin bingeha hevgirtina civakî ye û dikare bi gelek 

rêbazan wek axaftin, nivîsandin, zimanê bedenê û hwd. pêk were. 

• Ragihandina derhişî (unconscious communication) Têkiliya ku bêyî zanebûn tê 

kirin. Ev cure ragihandin bi gelemperî bi rêya nîşanên bedenî, tevgerên xuya û zimanê 

laş pêk tê. 

• Ragihandina makînemirov (human-machine communication) Hemû cureyên 

têkiliyê di navbera mirov û makîneyan de. Ev dikare bi rêya ekran, deng, tevger yan jî 

hestên din be. Di serdema dîjîtal de, ev cure ragihandin roj bi roj giringtir dibe. 

• Ragihandina xapandinê (deceptive communication) Pêvajoya ragihandina agahiyên 

şaş an veşartina rastiyê. Ev dikare bi armancên cuda pêk were û bandorên neyînî li ser 

têkiliyên civakî bike. 

Raman (thought) Qonaxa zihnî ya ramînê. Raman weke amûreke derûnî ye ku me digihîne 

têgihiştineke kûr û kompleks a serpêhatiyan. Ew ne tenê bîrkirinek e, lê proseseke çalak a 

şîrovekirinê û analîzê ye. Her raman ji cûreyên cuda yên zaniyariyê tê çêkirin tecrûbeyên 

berê, hînbûn, bawerî û îdeolojî. Mînak, gava hûn li rewşeke dijwar dinêrin, ramanên we 

dikarin pir cuda bin - hinek bi hêvî, hinek bi tirs, hinek bi geşbînî (optimîzm). 

• Ramana hevpar (collective thought) Ramana hevpar a kom an civakekê. Ev têgeh 

berfireh e û dikare bi ramanên civakî re jî têkildar be. 

• Ramana razber (abstract thinking) Têgihiştina tiştan bi awayekî teorîk û razber; 

hebûna dûrbûnê ji dinyaya rastîn û têgihiştina ji têgehên ku em nikarin bibînin an 

destê xwe bixin ser. Ev şêwe ramîn di xebatên felsefî û zanistî de giring e. 

• Ramana rexneyî (critical thinking) Ramana rexneyî hêz û şiyana nirxandina 

ramanan e bi awayekî heeybenî û dahûranî. Ev cure fikirîn dihêle ku mirov ramanên 

xwe û yên kesên din bi awayekî zanistî û bêalî binirxîne. Di vê fikirînê de, mirov delîl 

û argumanan bi baldarî dinirxîne. Mînak Dema ku rojnamevanek nûçeyekê dinivîse, 

ew hemû çavkaniyan bi rexneyî dinirxîne û rastiya agahiyan kontrol dike. 

• Ramana şênber (concrete thinking) Têgihiştina tiştan bi awayekî rast û ku dihêle 

mirov bi realîte re bimîne; nerîna bi awayekî faktî. Ev cure fikirîn di perwerdehiya 

zarokan de giring e. 

• Ramana xwe-kuştinê (suicidal ideation) Pêvajoya fikr û ramana li ser xwekuştinê, ji 

fikirên sivik heta planên berfireh. Ev diyarde di nexweşiyên wek depresyonê de tê 

dîtin. 

Ramandin (thinking) Pêvajoya derûnî ya ku mirov bi rêya wê agahiyan dinirxîne, têkilî 

deyne û encam derxîne. Pêvajoya hiş a ku fikir û îdeyan diafirîne. 

• Ramanên cihêreng (divergent thinking) Hêz û şiyana afirandina bîr û ramanên nû û 

orîjînal. Ev şêweyê fikirînê di afirandinê de giring e. 

• Ramanên civakî (social thoughts) Ramanên têkildarî têkiliyên civakî. Ev dikarin 

bandorê li ser tevgerên me yên di civakê de bikin. 

• Ramanên dahûrînî (analytic thinking) Awayê fikirînê ku bala xwe dide ser 

taybetmendiyên cuda yên tiştekî û şîrovekirina wan. Ev cure fikirîn di zanistê de 

bingehîn e. 

• Ramanên derhişî (unconscious thoughts) Ramanên ku di derhişiyê de ne û bi 

hişmendî nayên zanîn. Ev cure raman li gorî bîrdoziya derhişiyê ya Freud giring in. 

• Ramanên derûnî (psychological thoughts) Ramanên ku ji hiş û derhişiyê têne. Ev 

bandorên giring li ser tevgerên me dikin. 

• Ramanên gişgir (holistic thinking) Awayê fikirînê ku bala xwe dide ser têkiliyên di 

navbera tiştan de û konteksta giştî. Ev têgeh di felsefeyên Rojhilatê de giring e. 

• Ramanên razber (abstract thinking) Hêz û şiyana fikirîna li ser têgih û ramanên ku 

ne şênber in. Ev cure fikirîn di matematîk û felsefeyê de giring e. 

Ramangêriya afirandinê (creative ıdeology) Ramangêriya afirandinê felsefe û têgihiştineke 

berfireh e ku li ser bingeha geşkirina ramanên nû hatiye avakirin. Ev îdeolojî dibêje ku her 

mirov dikare bibe afirîner û her pirsgirêk dikare bi rêya ramanên nû û cuda bê çareserkirin. Ev 

têgihiştin, giringiyê dide azadiya fikirînê û derxistina ramanên neasayî. Mînak Kompaniyên 

mezin ên teknolojiyê weke Google û Apple vê îdeolojiyê di nav çanda xwe de bi cih dikin û 

derfetê didin karmendên xwe ku rojekê ji hefteyê li ser projeyên xwe yên takekesane 

bixebitin. 

Rapeyv (proposition) Daxuyaniyek e ku dikare rast an jî derew be. Di mantiqê de ev têgeh 

giring e. 

• Rapeyva dahûranî / şikarî (analytic proposition) Daxuyaniyeke ku bi pênasê ve rast 

e an jî ji ber wateya xwe tenê rastî ye, ne hewce ye ku bi tecrûbeyê were piştrastkirin. 

Mînak "Hemû bekar ne zewicî ne." 

• Rapeyva lêkdayî (synthetic proposition) Daxuyaniyeke ku rastbûna wê ji azmûnê 

were diyarkirin, ne ji mantiqê. Mînak "Barana îro dibare." 

Raportkirina gumanan (reporting suspicions) Kiryara agahdarkirina rayedarên pêwendîdar 

dema ku guman heye ku zarokek rastî grooming tê. Ev dikare bibe alîkar di pêşîlêgirtin an 

rawestandina grooming de. Ev têgeh di parastina zarokan de giring e. 

Rastbûn û resenî (authenticity) Têgeheke giring e di hebûnparêziyê de. Tê wateya ku mirov 

li gorî nirx û baweriyên xwe yên rastîn bijî ne li gorî ya ku civak jê dixwaze. Rastbûn bi 

xwenasînê ve girêdayî ye û pêdivî bi wêrekiyê heye ji bo ku mirov xwe wek xwe nîşan bide. 

Rasteqînî (realistic) Nêzîkî rastiyê, weke rastiyê. 

• Rasteqîniya rexnegerî (critical realism) Dîtina ku rastiyeke objektîf heye lê 

têgihiştina me ji wê hertim bi gelek fakotaran sînordar e. Ev nêzîkatî di felsefeyê de 

giring e. 

• Rasteqîniya sade / sakar (naive realism) Dîtina ku tişt hene wek ku em wan dibînin, 

bêyî şîrovekirina hişî. Ev têgeh dikare di rexneyên epistemolojîk de were dîtin. 

Rasteqînparêzî (realism) Dîtina ku rastî ji hiş û ramana me serbixwe ye û tişt hene çawa ku 

hene. Ev felsefe di huner û edebiyatê de jî bandoreke mezin heye. 

• Rasteqînxwaziya / beraparêziya yekser (direct realism) Dîtina ku cihana derve bi 

awayekî rasterast tê dîtin û zanîn. Ev dîtin têkîliya me bi cihanê re şîrove dike. 

Rasterast (direct) Pêwendikirina rasterast têkiliya ku di navbera du tiştan de ye bêyî ku di 

navê re tiştekî din hebe ye; hevoktir û vebir e. Di derûnnasiyê de, têkiliya rasterast dikare 

behsa têkiliya bê navbeynkar di navbera du bûyeran, du fikiran, du kesan an du çalakiyan 

bike. Mînak, bandora rasterast a tecrûbeyek trawmatîk li ser tevgerê an jî pêşkêşkirina 

rasterast a hestan bêyî veşartin an guhastin. Di warê teknîkên ragihandinê de, ragihandina 

rasterast tê wateya ku peyam bê ambiguîtî û zelal tê veguheztin. Di çanda kurdî de jî rasterastî 

dikare bibe nirxek erênî ku behsa rastgoyî û samîmiyetê dike. 

Rastî (reality) Rastî rewşa ku bi awayekî heyben (objektîf) heye ye. Rastî dikare behsa tiştên 

ku bi awayekî fizîkî an derûnî hene bike. Di felsefeyê de, pirsên girîng li dor rastiyê hene: 

Gelo rastî çi ye? Gelo rastiya objektîf heye? Gelo em dikarin bi temamî rastiyê nas bikin? Her 

çiqas rastî dikare wek tiştekî objektîf were dîtin, lê di piraniya rewşan de, em wê bi subjektîfî 

dinirxînin. Di derûnnasiyê de jî rastî dikare wek têgihiştina me ya ji cîhanê were şîrovekirin. 

Di vê çarçoveyê de, mirov dikarin rastiyên cuda li gorî çand, serpêhatî û perwerdehiya xwe 

ava bikin. Ev dikare bibe sedema nakokiyan di navbera mirovan de. 

Rastîxapandin (gaslighting) Formeke manîpûlasyona derûnî ye ku tê de yek takekes hewl 

dide rastiya kesekî din biguherîne û bike ku ew ji hişê xwe, bîranînên xwe û têgihiştina xwe 

ya ji rastiyê têkeve şik û gumanê. Navê vê ji fîlma "Gas Light" (1944) hatiye wergirtin. Ev 

cure manîpûlasyon di têkiliyên xeternak de pir tê dîtin. 

• Rastîxapandina çandî (cultural gaslighting) Forma rastîxapandinê ku di asta civakî 

û çandî de pêk tê, mînak ji aliyê saziyên civakî, medya an desthilatê ve. Ev dikare 

bandoreke mezin li ser pêşketina civakê bike. 

Rastiya aşopî RA (virtual reality - VR) Teknolojiya ku dikare cihaneke virtual a tam 

biafirîne. Teknolojiya ku dinyayeke çêkirî ya sêrehendî diafirîne. Ev teknolojî di warên wek 

lîstik, perwerde û tendirustiyê de tê bikaranîn. 

• Rastiya berzkirî (augmented reality) Teknolojiya ku elementên dîjîtal li ser dinyaya 

rastîn zêde dike. Ev cure teknolojî di warên wek perwerdehî û hunerê de tê bikaranîn. 

• Rastiya civakî (social reality) Rewşa civakê ku ji hêla kesan ve tê têgihiştin. Ev têgeh 

bi civakî-derûnnasiyê re eleqedar e. 

• Rastiya derûnî (psychological reality) Rewşa hişî ya ku kes tê de ye. Ev têgeh di 

warê derûnnasiyê de giring e. 

• Rastiya heyben (objective reality) Rastiyên ku ji têgihiştin û şîroveyên mirov 

serbixwe ne û bi rêbazên zanistî dikarin bên pîvan. Ev têgeh di felsefeyê de giring e. 

• Rastiya parvekirî (shared reality) Têgihiştina hevpar a rastiyê di nav kom an 

civakekê de. Rastîxapandin dibe sedema têkçûna vê rastiya parvekirî. Ev têgeh 

bandoreke mezin li ser çawaniya têkiliyên me dike. 

• Rastiya zêdekirî RZ (augmented reality - AR) Teknolojiya ku elementên dîjîtal li 

ser dîmena rastîn zêde dike. Ev teknolojî di warên wek pêşandanên muzeyê û 

geştûguzeriyê de tê bikaranîn. 

• Rastiya zihnî (mental reality) Temsîla zihnî ya takekesê windakirî. Di pêvajoya şînê 

de ev tê nirxandin. Ev têgeh bi taybetî di şîrovekirina şînê de giring e. 

Rasyonalîte (rationality) Awayê ramana li gorî mantiqê. Ev têgeh di civaka rasyonel de 

bingehîn e. 

Ravekirin / eşkerekirin (explanation) Pêşkêşkirina sedemên ku çima tiştek çêdibe yan çawa 

tiştek dixebite. Ev têgeh di zanistê de bingehîn e. 

Rawestandin (containment) Erkeke heyberên xwebûnê ku rûdanên xwebûnê yên hîn 

negihîştine têkûziyê tîne ba hev û bingeha avahiya xwebûnê datîne. Ev têgeh di psikoanalîzê 

de giring e. 

Razên nepêşbînîkirî (unpredicted mysteries) Rûdanên ku nikarin bên pêşbînîkirin û dikarin 

wateyên kûr bidin jiyanên me; tiştên ku li derxweyî hêza me ya fêmkirinê ne. Ev têgeh bi 

gelemperî di felsefeya jiyanê de tê dîtin. 

Realîzma efçêkirî (magical realism) Têgiheke edebî û hunerî ku tê de rastî û fantazî bi hev 

re tên dîtin; dinyaya rasteqîn lê bi elementên xeyalî. Ev şêwaz di edebiyata Amerîkaya Latînî 

de pir tê dîtin. 

Rêbaz (method) Rêbaz ew pêngav û rêkar in ku bo gihîştina encamekê yan bo çareserkirina 

pirsekê tên bikaranîn. Di lêkolînê de, rêbaz ew şêwaz e ku lêkoler ji bo berhevkirina agahiyan 

û şîrovekirina wan bikar tîne. 

• Rêbaza azmûnî (experiential method) Nêzîkatiya lêkolînê ku li ser tecrûbeyên 

kesane disekine. Ev rêbaz di lêkolînên antropolojîk û civaknasîk de tê bikaranîn. 

• Rêbaza civakî (social method) Rêbazeke têkildarî lêkolîn an rêvebirina civakê. Ev 

rêbaz di warê sosyolojiyê de giring e. 

• Rêbaza çawayetî / corekî (qualitative method) Rêbazên ku bi awayê ne jimarî û bi 

kûrahî li fenomenan dinêrin. Ev rêbaz di zanistên civakî de tê bikaranîn. 

• Rêbaza çendayetî (quantitative method) Rêbazên lêkolînê ku bi jimaran û analîzên 

statîstîkî re eleqedar in û hewl didin ku diyardeyan bi rêyên standart û pîvanbar 

bişîrove bikin. Ev rêbaz di zanistên xwezayî de pir tê bikaranîn. 

Rêbaza danberheva neguher (constant comparative method) Nêzîkatiya dahûrandina 

qualitatîf ku berawerdkirina berdewam a daneyan bi kategoriyên nûder re dihewîne. 

Rêbaza danberhevî (comparative method) Nêzîkatiyeke ku wekhevî û cudahiyên di 

navbera nimûneyan de vedikole. 

Rêbaza derûnî (psychological method) Rêbazeke lêkolîn an dermankirina hişî. Ev rêbaz bi 

gelemperî di warên derûnnasî û dermankirina derûnî de tê bikaranîn. 

Rêbaza dîrokî / mêjûyî (historical methods) Teknîkên ku ji bo lêkolîna rûdanên dîrokî û 

fêmkirina pêşveçûnên dîrokî tên bikaranîn. Ev rêbaz di dîroknasî û dîrokzaniyê de giring in. 

Rêbaza dîtinî (visual method) Rêbazeke lêkolînê ku li ser daneyên dîtbar (wêne, vîdeo, 

nexşe, diyagram hwd.) disekine. Ev rêbaz bêtir ji bo analîzkirina agahiyên çavdêriyê û dîtinê 

tê bikaranîn. Di warên wek çandnasî û sosyolojiyê de ev rêbaz giring e. 

Rêbaza kiteyî (ideographic method) Rêbazek e ku li ser taybetmendiyên takekesî û rûdanên 

taybet disekine. Ev rêbaz di derûnasiya kesane de tê bikaranîn. 

Rêbaza lêkolîna jinparêzî (feminist research method) Rêbazên lêkolînê ku ji perspektîfa 

femînîst ve tên meşandin û li ser pirsgirêkên jinan hûr dibin. Ev rêbaz li ser edaleta zayendî û 

dengvedana jinan disekine. 

Rêbaza neeşkereyiyê (uncertainty principle) Prensîba ku dibêje mirov nikare di heman 

demê de hem cih û hem jî leza parçeyeke quantumê bi temamî bizane. Di derûniyê de tê 

bikaranîn ji bo ravekirin ka çima em nikarin hemû aliyên hişmendiyê bi temamî fêm bikin. Ev 

têgeh ji fizîka quantum hatiye wergirtin. 

Rêbaza pragmatîk (pragmatic method) Rêbaza ku nirxandina ramanekê li gorî encamên wê 

yên pratîkî dike. Ev rêbaz di felsefe û sosyolojiyê de tê bikaranîn. 

Rêbaza têkel (mixed method) Bikaranîna hem rêbazên çendî (quantitative) û hem jî çawayî 

(qualitative) di heman lêkolînê de. Ev rêbaz ji bo bikaranîna hêzên her du rêbazan û 

derbasbûna qelsiyan tê bikaranîn. 

Rêbazên ceribandinî (experimental methods) Rêbazên ku di ceribandinên zanistî de tên 

bikaranîn. Ev rêbaz di zanistên xwezayî û civakî de bingehîn in. 

Rêbazên derûnnasiyê (psychological methods) Rêbazên ku di derûnnasiyê de têne 

bikaranîn. Ev dikarin ji bo teşxîskirina pirsgirêkên derûnî û dermankirina wan bin. 

Rêbazên empirîk (empirical methods) Rêbazên zanistî yên ku li ser çavdêrî û ceribandinê 

avakirî ne. Ev rêbaz bingeha zanîna zanistî ne. 

Rêbazên nelê / çeprast (queer theory) Bîrdoziyeke rexneyî ku li ser pirsgirêkên nasname, 

zayend û seksûalîteyê disekine û normên civakî dişîrove dike. Ev têgeh di xebatên zayendî de 

giring e. 

Rêbazên pratîka belavkirî (distributed practice) Rêbazeke hînbûnê ye ku tê de hînbûn di 

dema dirêj de tê belavkirin, ne ku di demeke kurt de tê komkirin. Ev rêbaz di hînbûna baştir 

de alîkar e. 

Rêbazên vehêsanê (relaxation techniques) Teknîkên ji bo kêmkirina stresê. Ev dikarin 

nefes, medîtasyon, yoga û hwd. bin. 

Rêbaznasî (methodology) Zanista lêkolîna rêbazan û prensîbên ku rêbazên lêkolînê diafirînin 

û sînor dikin. Ev di her warê zanistî de giring e. 

Rêbaznasiya gelî (ethnomethodology) Lêkolîna rêbazên ku mirov di jiyana rojane de bi kar 

tînin da ku cihana xwe têbigihêjin û bi rê ve bibin. Ev têgeh di sosyolojiyê de giring e. 

Rêbera Teşxîsî û Statîstîkî ya Nexweşiyên Derûnî (Diagnostic and Statistical Manual of 

Mental Disorders - DSM) Rêbera Teşxîsî û Statîstîkî ya Nexweşiyên Derûnî (DSM) kitêbeke 

bingehîn e ku ji bo teşxîsa nexweşiyên derûnî tê bikaranîn. Ev belge ku ji aliyê Civata 

Derûnnasiya Amerîkî (American Psychiatric Association) ve tê weşandin, weke standarta 

navneteweyî ya teşxîsa nexweşiyên derûnî tê qebûlkirin. DSM bi awayekî sîstematîk û 

berfireh hemû nexweşiyên derûnî yên ku tên naskirin kategorizê dike û ji bo her nexweşiyê 

krîterên teşxîsê diyar dike. Ev rêber ji bo psîkiyatrîst, derûnnas, lêkoler û pisporên din ên ku 

di warê tenduristiya derûnî de dixebitin, wek çavkaniyeke hevpar tê bikaranîn. Di DSM-ê de, 

nexweşiyên derûnî li gorî semptom û taybetmendiyên wan hatine dabeşkirin. Ji bo her 

nexweşiyê, ev belge kriteryên teşxîsî, taybetmendiyên sereke, pêşketina nexweşiyê û agahiyên 

din ên girîng pêşkêş dike. Her wuha DSM tîpên cuda yên şidet û giraniya nexweşiyên derûnî 

jî diyar dike û rêberiyê li ser dermankirina wan dike. DSM gelek caran tê rojanekirin û berça 

herî dawî ya ku niha tê bikaranîn DSM-5 e ku di sala 2013an de hatiye weşandin. Her 

guhertinek di DSM-ê de, dibe sedema guftûgoyên di nav civaka pisporên tenduristiya derûnî 

de, ji ber ku dikare bandorek girîng li ser teşxîs, dermankirina nexweşiyan û polîtîkayên 

tenduristiya derûnî bike. 

Rêberî (Guidance) Alîkarî an rêberiya ku ji takekesekî re tê dayîn. Ev têgeh di perwerde û 

pêşketina takekesane de giring e. 

• Rêberiya civakî (social guidance) Piştgiriya têkildarî têkiliyên civakî. Ev têgeh ji bo 

kesên ku di têkiliyên civakî de zorî dikişînin giring e. 

• Rêberiya derûnî (psychological guidance) Piştgiriya ji bo baştirkirina tendirustiya 

derûnî. Ev tê wateya alîkarîdayîn ji bo piştrastkirina tendirustiya derûnî. 

Redkirin û înkar (denial) Rêwazî taktîka redkirina rastiyan, heta ku delîlên berevajî hebin jî 

redkirin û kêmkirina giringiya dîtin, hest û ramanên mexdûr. Ev diyarde di derûnnasiyê de 

wek mekanîzmayeke berevanî û parastinê tê dîtin. 

Reftar (behavior) Tevger û reftara ku kes nîşan dide. Tevger û kiryarên ku mirov û ajalan 

nîşan didin. Ev têgeh hemû tevgerên eşkere û veşartî yên zindewaran digire nav xwe. Tevger 

û çalakiyên mirov û ajalan ên ku tên dîtin. 

• Reftara civakî (social behavior) Tevger û reftara ku di nav têkiliyên civakî de tê 

nîşandan. Ev têgeh di sosyalderûnnasiyê de giring e. 

• Reftara derhişî (unconscious behavior) Beşê hişê me ku em jê haydar nînin lê 

bandorê li fikir û tevgerên me dike; tevgerên ku em bêyî fikrîna hişyar pêk tînin. Ev 

têgeh bi bîrdoziya psikoanalîtîk ve girêdayî ye. 

• Reftara derûnî (psychological behavior) Tevger û reftara ku ji rewşa derûnî tê 

bandorkirin. Ev têgeh di psîkopatologiyê de giring e. 

• Reftara êrîşkar (aggressive behavior) Tevger û reftara ku zirarê dide an tehdîd dike. 

Ev têgeh bi tundî û êrişê ve girêdayî ye. 

• Reftara nestî (instinctive behavior) Tevgerên xwezayî û zindewerî ên ku mirov û 

ajal ji dayika xwe ve fêr dibin bêyî ku ew hîn bibin. Ev têgeh di tevgerên zindewerî de 

giring e. 

• Reftara seksî (sexual behavior) Tevgerên ku mirov ji bo erza seksî û têkiliyên jidilî 

nîşan dide; dikare bi çandê, genetîkê, tecrûbeyan û ji bo herkesî bi awayekî cuda ve 

girêdayî be. 

• Reftara xwezayî (natural behavior) Tevger û reftara ku bêyî bandora derxweyî tê 

nîşandan. Ev têgeh bi rastbûnê ve girêdayî ye. 

• Reftara zayendî (sexual behavior) Tevger û reftara têkildarî zayendiyê. Ev têgeh di 

xebatên li ser têkiliyên mirovî (însanî) de giring e. 

Reftarên jîngehdostane (pro-environmental behaviors) Tevgerên ku ji bo parastin û 

çêkirina jîngehê tên kirin. Mînak, veguherîna plastîkê, bikaranîna enerjiya paqij. Ev têgeh di 

xebatên ekolojîk de giring e. 

Reftarên tendirustiyê (health behaviors) Kiryarên ku bandoreke erênî li ser tendirustiyê 

dikin. Ev têgeh di tendirustiya giştî de giring e. 

Reftarên xwe-rûxîner (self-destructive behavior) Kiryarên ku mirov bi xwe zirarê dide xwe 

ne. Ev têgeh di warê pirsgirêkên xwekuştinê û depresyonê de giring e. 

Reftargerên tundrew (radical behaviorists) Derûnnasên ku tenê li ser reftarên dîtbar 

disekinin. Ev têgeh bi behaviorîzma klasîk ve girêdayî ye. 

Reftargerî (behavioral) Nerîneke li ser derûnnasiyê ku giringiyê dide tevgerên mirov û 

dibêje ku em dikarin ji tevgerên mirov tiştan hîn bibin, ne ji birdoza wan. Ev têgeh bi 

bîrdoziya behaviorîst ve girêdayî ye. 

Rêgaza derewîn / pûçderî (falsificationism) Bîrdoziya ku hîpotezên zanistî divê wesa bin ku 

testek biceribîne ku wan derewa/puç derxe. Ev têgeh bi felsefeyê Karl Popper ve girêdayî ye. 

Rêgez (rule) Prensîpek ku tevger û reftarê rêkûpêk dike. Ev têgeh di her warê jiyanê de giring 

e. 

• Rêgeza civakî (social rule) Rêgezeke ku di civakê de tê pejirandin (nêzîkî "norm"). 

Ev têgeh civakê bi rêk û pêk dike. 

• Rêgeza pragmatîk (pragmatic maxim) Prensîba ku rastiya têgehekê girêdayî 

encamên pratîkî yên wê ye. Ev têgeh bi felsefeya pragmatîzmê ve girêdayî ye. 

• Rêgeza rasteqîniyê (reality principle) Rêbazeke derûnî ye ku li gorî Freud, eziyê 

(ego) bi kar tîne da ku daxwazên derhişî ango nizmeziyê (id) li gorî rastiya derxweyî 

birêve bibe. Ev tê wateya kontrolkirina tevger û reftaran li gorî şertên cihana rastîn, ne 

tenê zewqa vêga û tavilê. 

Reha / mitleq (absolute) Tiştê ku mercdar nîne, ne rêjeyî ye an jî serbixwe ji hêmanên din e; 

di xwe de temam û kamil e. Ev têgeh di felsefe û metafizîkê de giring e. 

Rehabilîtasyon (rehabilitation) Pêvajoya vegerandina kesekî bo rewşa normal a jiyanê piştî 

nexweşî yan pirsgirêkeke civakî. Ev têgeh di tendirustî û edalet-pergala dadiyê de giring e. 

• Rehabilîtasyona derûncivakî (psychosocial rehabilitation) Pêvajoya vegerandina 

kesekî bo jiyana normal. Ev têgeh bi taybetî di dermankirina pirsgirêkên derûnî de 

giring e. 

• Rehabilîtasyona tawanbar (offender rehabilitation) Sererast û parasîkirina 

tawanbaran. Ev têgeh di pergala edalet û dadiyê de giring e. 

Rehagerî (absolutism) Dîtina felsefî ku nirx, prensîb an bawerî mitleq, gerdûnî û neguherbar 

in, bêyî ku girêdayî kontekstê bin. Ev têgeh li dijî relativîzmê ye. 

Rêjegerî (relativism) Dîtina ku rastî û nirx ji çand, cih û demê re girêdayî ne. Ev têgeh di 

felsefe û çandnasiyê de giring e. 

• Rêjegeriya çandî (cultural relativism) Dîtina ku rêzik û standartên exlaqî yên 

çandekê bi tenê di nav wê çandê de tê fêmkirin. Ev têgeh di antropolojiyê de giring e. 

Rêjeya civakî (social rate) Pîvana diyardeyeke civakî, mînak rêjeya xizaniyê. Ev têgeh di 

xebatên civakî de giring e. 

Rêjeya hestan (emotional quotient) Termek e ku ji bo hişê hestan (emotional intelligence) tê 

bikaranîn. Weke ku di nivîsa me de jî hatibû diyarkirin, carinan ji hişê hestan re EQ tê gotin. 

Ev têgeh bi derûnnasiyê ve girêdayî ye. 

Rêjeyî / ligorî (variable) Taybetmendî an xisûsiyetek ku dikare biguhere û bikeve nav 

qonaxên cuda. Di lêkolînan de, rêjeyî dikarin serbixwe (ku bandorê li ser tiştên din dikin) an jî 

girêdayî (ku bandorê ji tiştên din digirin) bin. Ev têgeh di lêkolînên zanistî de giring e. 

Rêk (path) Rêbaz an rêgezeke ku tê şopandin. Ev têgeh di pêşdeçûna kesane de giring e. 

Rêkeftina parîsê (paris agreement) Peymaneke navneteweyî ya sala 2015an ku armanca wê 

kêmkirina derxistina gazên sera ye. Ev têgeh bi pirsgirêkên jîngehê û guherîna avuhewayê ve 

girêdayî ye. 

Reklama malê netewan (nation branding) Prosesa avakirina îmajeke erênî a neteweyî li 

qada navneteweyî. Ev têgeh di marketîng û siyasetê de giring e. 

Rêkûpêkî (order) Rewşa ku tişt bi awayekî pergalatîk in. Ev têgeh di hemû waran de giring 

e. 

• Rêkûpêkiya civakî (social order) Bingeha ku civakê bi aramî dihêle. Ev têgeh bi 

pergala civakî ve girêdayî ye. 

Relativîzma çandî (cultural relativism) Têgihiştina çandan weke cuda û wekhev. Ev têgeh 

di antropolojî û çandnasiyê de giring e. 

Remz û nîşan (symbol) Tişt an wêneyek ku tiştekî din temsîl dike. Ev têgeh di hemû waran 

de giring e. 

• Remz û nîşana civakî (social symbol) Nîşanek ku di civakê de wateyeke taybet 

digire, mînak ala. Ev têgeh bi nasnameya civakî ve girêdayî ye. 

• Remz û nîşana çandî (cultural symbol) Nîşanek ku çandeke taybet temsîl dike, 

mînak cil û berg. Ev têgeh bi çandnasî û antropolojiyê ve girêdayî ye. 

Rengvedan (projection) Veguhestina hest û ramanên xwe li ser kesên din. Ev têgeh di 

psîkanalîzê de giring e. 

• Rengvedana derûnî (psychological projection) Daxwaz, arezû, hest an 

taybetmendiyên xwe li takekesekî din bike, li gorî Freud. Ev têgeh di bîrdoziya Freud 

de giring e. 

Resen (authentic) Ya xwerû û orîjînal, ne kopî. Ev têgeh di huner û çandê de giring e. 

Resenî (original) Tişta ku nû ye, berê nehatiye kirin an gotin, ne kopîkirî ye. Di afirîneriyê 

de, resenî yek ji hêmanên bingehîn e. 

• Reseniya civakî (social origin) Bingehê civakî yê takekesekî, mînak çîn an çand. Ev 

têgeh bi koka civakî ve girêdayî ye. 

• Reseniya çandî (cultural origin) Bingehê çandî yê takekesekî an komekê. Ev têgeh 

bi nasnameyê ve girêdayî ye. 

Reşik, xwemalî û mirovên rengîn - BIPOC (black, indigenous and people of color) 

Têgeheke ku ji bo takekesên reşik, xwecih û takekesên rengîn tê bikaranîn. Ev têgeh di 

xebatên li ser mafên civakî û nasname de giring e. 

Retîna (retina) Perdeya hestiyar a çav e ku ronahiyê digire û dike sînyalên elektrîkî. Ev beş 

weke kameraya dîjîtal a çav dixebite û agahiyên dîtbarî dişîne mêjî. Ev têgeh di fizyolojî û 

zanistên hestyarî de giring e 

Rêûresmên folklorîk (folkloric rituals) Çalakiyên kevneşopî yên ku di civakê de tên 

dubarekirin. Ev rîtuel dikarin wateya çandî û civakî ya giring hilgirin. Ev pêkhateyên çandî ne 

ku ji nifşekî derbasî nifşê din dibin û nasnameya komekê diparêzin. 

Rêvaza nirxgerî / nomotetik (nomothetic methods) Rêbazên ku li ser danîna qanûnên giştî 

yên zanistî disekinin. Ev rêbaz hewl didin ku prensîbên giştî ên ku li ser gelek kesan an 

rûdanan derbasdar in, bibînin. 

Rêveberî (management) Qonaxa rêxistin û kontrolkirina tiştekî bi awayekî karîger. Ev 

pêvajoya plankirina, birêxistinkirina, rêberîkirina û kontrolkirina çavkaniyan e ji bo gihîştina 

armancên diyarkirî. 

Rêveberiya enerjiyê (energy management) Bi saya Hişê Çêkirî dikarin rêveberî û 

optimîzekirina bikaranîna enerjiyê bên pêşxistin. Ev pêvajoya plankirin û kontrolkirina 

çavkaniyên enerjiyê ye ji bo bikaranîna wan a herî bibandor. 

Rêveberiya hestî (emotional management) Rêvebirina hestên xwe bi awayekî tendirust. 

Şiyana nasîn, qebûlkirin û kontrolkirina hestên xwe ye ku dibe alîkar ji bo biryarên baştir û 

têkiliyên saxlemtir. 

Rêveberiya hişmend (mindful leadership) Têgeheke rêveberiyê ku li ser xwe-şînasî û 

hevdiliyê disekine. Ev şêwaza rêberiyê ye ku lê rêber bi temamî hay ji xwe, karmendên xwe û 

rewşa heyî heye û biryarên xwe bi hişmendî û baldariyê dide. 

Rêveberiya zanistî (scientific management) Bikaranîna rêbazên zanistî di rêvebiriya kar de. 

Ev bîrdoziya rêveberiyê ya Frederick Taylor e ku dixwaze bandor û karîgeriya kar zêde bike 

bi rêya standardkirin û otomatîzekirina prosesên kar. 

Rêvebirî / rêvebirgerî (governmentality) Têgeha ku nîşanî me dide ka çawa dewlet yan 

saziyên din bi rêya rêbaz û teknolojiyên cihê mirovan bi rê ve dibin. Ev têgeh ji hêla Michel 

Foucault ve hatiye pêşxistin û diyar dike ka çawa desthilat di nav civakê de tê belavkirin û 

bikaranîn. 

Rêvebirina anksiyeteyê (anxiety management) Kontrolkirina karesatên derûnî yên weke 

tirsê. Stratejî û teknîkên ku ji bo kêmkirina xemgînî û tirsê tên bikaranîn, wek nefeskişandina 

kûr, medîtasyon û hwd. 

Rêvebirina êşê (pain management) Stratejiyên kontrol û kêmkirina êşê. Ev têgeh behsa 

rêbazên cuda dike ku ji bo kêmkirina êşê tên bikaranîn, çi derman bin, çi jî rêbazên alternatîf 

wek medîtasyon an jî biyofîdbek (biyofeedback). 

Rêvebirina hestan (emotion regulation) Hêz û şiyana kontrolkirina û rêvebirina hestên xwe, 

nemaze di rewşên stresker de. Pêvajoya ku kes dikare çawa û kengî hestên xwe pêk bîne, 

ezmûn bike û derbirîne. 

Rêvebirina stresê (stress management) Rêbazên ji bo kontrolkirina stresê. Ev stratejî û 

teknîk in ku ji bo rûbirûbûn, kêmkirin an qebûlkirina stresa jiyanê tên bikaranîn, da ku 

bandora stresê li ser saxlemiya derûnî û laşî kêm bike. 

Rêvebirina xewê (sleep management) Kontrolkirina çawaniya xewê. Ev pêvajoya pêkanîna 

xeweke baş û organîzekirina dema xewê ye bi armanca başkirina saxlemiyê. 

Rêvebiriya qeyranê (crisis management) Rêvebirina rewşên krîtîk û xeterdar bi awayekî 

profesyonel û bibandor. Ev pêvajoya plankirin, amadekarî û bersivdayîna qeyranên ku dibe ku 

bandor li ser sazî an civakê bikin e. 

Rewakirin / rewa û meşrûkirin (legitimation) Pêvajoya pejirandina tiştekî weke rewa û 

maqûl. Ev pêvajoya diyarkirina tiştekî weke qanûnî, dadmend an jî li gorî nirxên civakî ye. 

Rewakirina giştîger (validity of generalization) Asta ku encamên ji lêkolînek biçûk an 

nimûneyek tên bidestxistin dikarin li ser berfirehî an civakek mezintir bên sepandin. Ev 

pîvana wê yekê ye ku çiqas encamên me ji komek biçûk dikarin bo giştê civakê bên bikaranîn. 

Rewakirina pîvane (validity of measurement) Asta ku amrazek pîvanê bi rastî dikare tiştê 

ku jê tê xwestin bipîve. Bo nimûne, ka pirsiyarên ankêtekê bi rastî dikarê tiştê ku em dixwazin 

lêkolîn bikin bipîvin. 

Rewangeha guherbar (transformative perspective) Dîtinek e ku dibêje armanca sereke ya 

zanîn û lêkolînê divê guherandina civakê be. Ev nêrîn e ku lêkolîn divê bi mebesta 

guherandina neliheviyên civakî û pêşxistina edaletê bê kirin. 

Rewaya pêşbînî (predictive validity) Ast û radeya ku pîvanek dikare tiştên siberojê pêşbîn 

bike. Bo nimûne, ka encamên testeke zanîngehê çiqasî dikarin serkeftina xwendekaran di 

zanîngehê de pêşbîn bikin. 

Rewş (situation) Rewşa ku takekes an tiştek tê de ye. Ev hemû şert û mercên ku ji bo 

takekesekî an tiştekî di demeke diyarkirî de hene. 

Rewş vekolîn (case study) Lêkolîna kûr a takekesekî, komekê, rûdanekê an civakekê. Ev 

rêbazeke lêkolînê ye ku tê de lêkoler bi kûrahî li ser rûdanek, takekesek, komek an rêxistinek 

hûrgilî lêkolîn dike. 

Rewşa civakî (social situation) Rewşa têkiliyên civakî yên takekesekî. Ev behsa cihê 

takekesekî di nav torên civakî de û her weha behsa derfet û astengiyên li ber wan dike. 

Rewşa civakî aborî ya lawaz (low socioeconomic status) Rewşa xirab a aborî û civakî ya 

kesekî. Ev behsa rewşa mirovan dike ku têrê nakin, perwerdehiya wan sînordar e û ji aliyê 

civakî ve mafên wan têrê nakin. 

Rewşa derûnî (psychological situation / mood) Rewşa hişî ya takekesekî. Ev behsa rewşa 

derûnî ya kesekî dike ku bandorê li ser fikir, hest û tevgerên wan dike. 

Rewşa ewlehiyê (safety climate) Têgihiştinên hevpar ên karmendên derbarê ewlehiyê li cihê 

kar. Ev behsa çawaniya nêrîna karmendên dezgehekê li ser giringiya ewlehiyê dike. 

Rewşa hestî (emotional situation / subjective feeling state) Rewşa hestî ya takekesekî an 

serpêhatiya takekesî ya hestan. Ev behsa rewşa emosyonel û hestên mirov dike di demek 

diyarkirî de. 

Rewşên berfirehtir ên civakî (broader social conditions) Şert û mercên civakî yên mezintir 

ku derfet an astengiyên li ber afirîneriyê çêdikin, weke polîtîkayên dewletê, fînanskirina 

lêkolînan û perwerdehî. 

Rewşenbîrî (intellect) Hêz û şiyana ramîn û têgihiştina zihnî. Ev behsa kapasîteya kesekî ji 

bo fêmkirin, hizirkirin û çareserkirina pirsgirêkan dike. 

Rewşenbîriya civakî (social intellect) Hêz û şiyana têgihiştina têkiliyên civakî. Ev şiyana 

fêmkirina hest û motîvasyonên kesên din e û riya baş têkilîdanîna bi wan re ye. 

Rêxistin (organization) Bingeheke ku tiştekî rêkûpêk dike. Ev behsa pêvajoya rêkxistina 

tiştan an jî saziyan dike. 

Rêxistina civakî (social organization) Bingeha têkiliyên civakî, mînak kom an sazî. Ev 

behsa awayê bi rêkûpêkbûna têkiliyên nav komek mirovan dike, bi rêya sazî, norm û rêgezên 

civakî. 

Rêxistina mekan (spatial organization) Rêvebirina û plansaziya cih û mekan bi awayekî ku 

ji bo bikaranînê baş û guncaw be. Ev behsa awayê pêkhatina tiştên derdora me dike ku 

bandorê li ser tevger û ezmûna me dikin. 

Rêxistina têgihiştinê (perceptual organization) Awayê ku mêjî agahiyan rêk dike. Ev behsa 

pêvajoya mêjî dide ku wêne an dengên têkel dixe nav kategorî û pêkhateyan da ku fêmkirina 

wan hêsantir bike. 

Rêxistinparêzî / sazîgerî (constructionism) Dîtineke ku zanîn û rastî di nav çarçoveya civakî 

de tên avakirin û ne ku bi tenê vekirina rastiyên objektîf e. Ev paradîgmaya lêkolînê ye ku 

diyar dike hemû zanîn bi têkiliya mirovan re têne avakirin û ji aliyê çandî û dîrokî ve têne 

diyarkirin. 

Rexne (criticism) Nirxandina neyînî an analîtîk a tiştekî. Ev pêvajoya analîzkirina tiştekî ye 

bi mebesta dîtina aliyên wê yên xurt û qels. 

Rexnegeriya derxweyî (external criticism) Nirxandina rastbûn, saxlemî û otantîkbûna 

çavkaniyekê. Ev teknîka lêkolînê ye ku li rastbûn û bawerîpêbûna dokument an çavkaniyan 

dinêre. 

Rexnegeriya navxweyî (internal criticism) Şîrovekirina deqekî li gorî çarçoveya wê ya 

navxweyî. Ev teknîka lêkolînê ye ku li têgihiştina naveroka dokument an deqê dinêre. 

Rexnegeriya raveker (explanatory criticism) Rexnegeriya ku hewl dide ku sedemên 

diyardeyekê bi awayekî kûr rave bike. Ev cureya rexneyê ye ku hewl dide sedemên 

pirsgirêkan bi kûrahî rave bike. 

Rexneya civakî (social criticism) Nirxandina neyînî ya diyardeyên civakî. Ev pêvajoya 

nirxandina sazî û pratîkên civakî ye bi armanca pêşvebirina wan. 

Rexneya kolonyal (colonial criticism) Rexnekirina sîstema kolonyalîzmê û bandorên wê. Ev 

cure xebata lêkolînê ye ku bandorên kolonyalîzmê li ser çand, civak û zimanan dinirxîne. 

Rexneyên Femînîst (feminist critiques) Rexneyên ku dibêjin têgeha evîna platonîk dikare 

bibe sedema kêmkirina rola jinan di têkiliyan de. Ev rexne li ser bingeha nêrînên feminîst in 

ku bandora normên zayendî li ser têkiliyên civakî dinirxînin. 

Rêz (sequence) Rêzkirina tiştan li pey hev. Ev behsa awayê ku tişt bi rêkûpêk li dû hev tên 

dike. 

Rêza civakî (social sequence) Rêza rûdan an guhertinên di civakê de. Ev behsa tertîb û 

pergala guhertinên civakî dike. 

Rêzdariya xwebûna xwe (self-esteem) Nirxandina mirov a ji bo xwe. Ev têgehê behsa hesta 

nirx û rêzdariya ku takekes ji bo xwe hîs dike, dike. 

Rêzgeha civakî (social matrix) Tora têkiliyên civakî yên ku kes tê de ye. Ev behsa hemû 

têkiliyên civakî yên ku bandorê li ser jiyana takekesekî dikin dike. 

Rêzikên xwezayî û mekanîzîm (natural rules and mechanisms) Qanûn û mekanîzmên ku 

di xwezayê de bi xwe hene, bêyî têkiliya mirov. Ev behsa qanûnên xwezayî dike ku 

diyardeyên xwezayî rêve dibin. 

Rihetkirina laş ya pêşketî (progressive muscle relaxation) Teknîka ku tê de mirov bi 

rêkûpêk hemû komên masûlkeyên xwe nerm dike û dişidîne. Ev teknîkeke terapiyê ye ku ji bo 

kêmkirina stres û anksiyeteyê tê bikaranîn. 

Rîtma zindewerî (biological rhythm) Guhertinên fîzyolojîk ên ku bi awayekî otomatîk û 

dubare diqewimin. Ev behsa çerxên laşî dike ku bi birêkûpêkî dubare dibin, weke xew û 

hişyarbûnê. 

Rîtma sîrkadyen (circadian rhythm) Çerxa zindewerî ya 24 saetan. Ev behsa çerxa laşî dike 

ku di nav 24 saetan de dubare dibe û bandorê li ser xew, bêdarbûn û gelek erk û fonksiyonên 

laşî dike. 

Rîtuelên derbasbûnê (rites of passage) Rêûresmên çandî ne ku derbasbûna ji qonaxekê bo 

qonaxeke din nîşan didin, weke zewac, rêûresma balixbûnê, destpêk û hwd. 

Riwangeha / erçava sincî (ethics perspective) Nêzîkatiya ku ji aliyê nirx û prensîbên etîkî 

ve li pirsgirêkan dinêre. Ev rewangeha ku pirsgirêkan ji aliyê etîk û exlaqî ve dinirxîne. 

Riwangeha teknokratîk (technocratic perspective) Dîtineke ku dibêje îdarekirina civakê 

divê ji aliyê pisporan ve bê kirin. Ev dîtinek e ku pispor û teknokrat divê di rêveberiyê de ser 

bin, ne siyasetmedarên ji aliyê gel ve hatine hilbijartin. 

Rojiya avê (water fasting) Tenê av vexwarin û ti xwarin / vexwarin nexwarin. Ev pratîka ku 

kes tenê avê vedixwe û hemû xwarin û vexwarinên din red dike, ji bo amancên dermanî an 

dînî. 

Rola civakî (social role) Erka ku ji hêla civakê ve tê hêvîkirin, mînak dêbavbûn. Ev behsa 

berpirsiyarî û tevgerên ku civak ji endamên xwe li gorî statûya wan dipê dike. 

Rola çandî (cultural role) Erka ku ji çandê tê û tevger û reftarê diyar dike. Ev behsa bandora 

çandê li ser çawaniya tevgerîna mirov bi çi awayî ye dike. 

Rola hestan di xapandinê de (role of emotions in deception) Bandora hestan li ser pêvajoya 

xapandinê û naskirina wê. Ev behsa çawaniya bikaranîna hestan ji bo xapandin, lîstin an 

manîpûlekirina kesan dike. 

Rola zayendî (gender role) Erka ku li gorî zayendê tê hêvîkirin. Ev behsa çawaniya 

tevgerîna ku civak ji zayendan, mînak jin an mêr, dipê dike. 

Role / weyn (role) Erka ku takekesek di civakê de digire ser xwe. Ev behsa berpirsiyarî û 

erkên ku li takekesekî di nav civakê de tên bar kirin dike. 

Rolên zayendî (gender roles) Erkên civakî yên ji bo zayendan. Ev behsa norm û standardên 

civakî dike ku taybetiyên jin û mêran diyar dikin. 

Ronahî û tarî (chiaroscuro) Teknîka bikaranîna ronahî û tariyê di wêneyê de. Ev teknîka 

hunerî ye ku bi bikaranîna kontrastên xurt ên ronahî û tariyê bandoreke dramatîk diafirîne. 

Ronahîbûn (enlightenment) Tevgera çandî û felsefeya sedsala 18em ku giranî dida aqil û 

zanistê. Ev serdema dîrokî ye ku piştî Serdema Navîn hatiye û giranî daye li ser aqil û 

azadbûna ji desthilata dêrê. 

Ronahiya xwezayî (natural light) Ronahiya ku ji xwezayê (rojê) tê û bandora wê ya li ser 

tendirustiya derûnî. Ev behsa ronahiya ku ji çavkaniyên xwezayî tê, mîna roj, dike. 

Ronakgerî (enlightenment) Tevgera fikrî ya Ewropayê di sedsala 18an de ku giranî dabû li 

ser aqil, zanist û pêşketinê. Ev serdema dîrokî bû ku têde aqil û zanist bûn bingehên 

têgihiştina cihanê. 

Ronesans (renaissance) Serdema vejîn û ronahiyê ya di dîroka Ewropayê de (sedsalên 14-

17em). Ev serdema dîrokî ya Ewropayê ye ku têde huner, wêje û zanist ji nû ve şîn hatin. 

Rûbirûhiştina civakî (social confrontation) Rastî nakokiyekê hatin di nav têkiliyên civakî 

de. Ev behsa rewşekê dike ku têde konfrontasyon an nakokî di navbera takekesan de çêdibe. 

Rûbirûhiştina derûnî (psychological confrontation) Rastî bêpergalî û pirsgirêkên derûnî 

hatin. Ev behsa rewşa ku mirov rastî asteng an pirsgirêkên xwe yên derûnî tê dike. 

Rûdan (event) Tiştê ku di dem û cihê taybet de çêdibe. Ev behsa rûdaneke ku di dema 

diyarkirî de çêdibe dike. 

Rûdana hestî (emotional event) Rûdaneke ku bandoreke xurt li hestên takekesekî dike. Ev 

behsa rûdanekê dike ku bandoreke mezin li hestên mirov dike. 

Rûdana trawmatîk (traumatic event) Rûdaneke ku zirarê dide tendirustiya derûnî, mînak 

qeza an şîdet. Ev behsa rûdaneke dijwar dike ku dikare bibe sedema bêpergalî û pirsgirêkên 

derûnî yên demdirêj. 

Rûdanên jiyanê (life events) Rûdanên giring ên ku bandorê li jiyana takekesekî dikin, mînak 

zewac an mirin. Ev behsa rûdanên giring dike ku bandoreke mezin li ser jiyana mirov dikin. 

Rûmet (dignity) Nirxeke bingehîn a mirovî ku ji dayikbûnê heta mirinê dewam dike. Li gorî 

Kant, ev "nirxeke mitleq" e û nîşan dide ku mirov bi xwe armancek e, ne amrazek e. 

Rûmeta bingehîn (inherent worth) Baweriya ku her takekes, bi taybetî ew takekesên ku 

neheq tevgeriyane, xwediyê nirxekê ye ku nikare were standin an qezenckirin. Dema ku 

bexşende vê qebûl dike, ew têdigihîje ku ew bi xwe jî xwediyê vê rûmetê ye. 

Rûpoşkirin (masking) Veşartina hest an taybetmendiyên xwe. Ev behsa stratejiyeke dike ku 

mirov hestên rastîn ên xwe veşêre an jî wek kesekî din xwe nîşan bide. 

Rûpoşkirina hestî (emotional masking) Veşartina hestên rastîn ji kesên din. Ev behsa 

pêvajoya veşartina hestên rastîn ên xwe ji bo parastina xwe an ji ber tirsa tawanbarkirinê dike 

Sadîzm (sadism) Taybetmendiya ku kes ji azardana kesên din kêfê digire. Ev têgeh navê xwe 

ji nivîskar Markî de Sade girtiye ku berhemên wî behsa kêfgirtina ji êşandina kesên din dikir. 

Sansûr (censorship) Qedexekirina belavkirina agahî, nêrîn yan berhemên ku li dijî 

berjewendiyên desthilatê ne. Yek ji amrazên sereke yên tepisandina rastiyê ye. Ev pratîka 

kontrolkirina naveroka medya, huner û danûstandinên civakî ye bi armanca sînordarkirina 

fikir û agahiyên ku li dijî desthilatê tên dîtin. 

Saw (phobia) Tirsa zêde û ne mantiqî ji tiştekî taybet. Ev tirsa derûnî ya nesrûştî û bêsînor e 

ku ji tiştekî, rewşekê, çalakiyekê an ji heywanek diyar e û bandorê li jiyana normal dike. 

Sawa civakî (social phobia) Tirsa têkiliyên civakî an nirxandina neyînî ji hêla takekesên din 

ve. Ev tirseke giran û berdewam e ji rewşên civakî yên ku takekes tê de dibe armanca bala 

takekesên din an jî dibe cihê nirxandinê. 

Sawa mirinê (death phobia) Tirs û endîşeya mezin a mirinê ku di jiyana rojane de tesîrê li 

mirov dike û di asta nexweşiyê de ye. Ev tirseke derûnî ya ji mirinê ye ku ji sînorên normal 

derbas dibe û dibe sedema pirsgirêkên mezin di jiyana rojane de. 

Saxlemiya derûnî (mental health) Rewşa baş a derûnî ku mirov dikare bi jiyanê re baş 

serederî bike û beşdarî civakê bibe. Ev rewşa tendirustiya derûnî ye ku têde mirov dikare stres 

û pirsgirêkên jiyanê kontrol bike, bi berhemdarbûn bixebite û beşdariya jiyana civakî bibe. 

Sazî (institution) Rêxistineke fermî ya ku civakê rêkûpêk dike, mînak dibistan. Ev cure 

rêxistin in ku xwedî qayîdeyên fermî û sereke ne û erk û fonksiyonên civakî pêk tînin. 

Saziya civakî (social institution) Saziyeke ku têkiliyên civakî birêve dibe, mînak malbat. Ev 

pergalên bingehîn ên strûktura civakî ne ku bi rêya wan çalakiyên jiyana rojane tên 

birêvebirin. 

Saziyên desthilatdar (authoritarian institutions) Saziyên ku bi awayekî otorîter tên 

birêvebirin û bi piranî kontrola xurt/tund li ser civakê dikin. Ev sazî bi piranî tepisandina 

rastiyê wek amrazeke kontrolê bi kar tînin. Ev sazî ne ku ji bo xizmeta gel, lêbelê ji bo 

kontrolkirina gel û cemawer tên damezrandin. 

Sazûmana nestî (instinctive association) Têkiliyên zindewerî û jixweber di navbera du tiştan 

de ku bêyî ramandinê çêdibin; têkiliyên ku di nav mekanîzmên nestî de tên çêkirin. Ev 

girêdanên ku bi awayekî otomatîk di navbera bîranîn, diyarde an bayên cuda de tên çêkirin, 

bêyî ku hişyarî hebe. 

Sedatîf (sedative) Dermanên ku ji bo kêmkirina stres û tengezariyê tên bikaranîn. Ev derman 

in ku bandorê li pergala navendî ya nevralan dikin û mirov aram û rihet dikin. 

Sedem (cause) Tiştê ku rûdanekê çêdike. Ew tişt ku bandorekê an encamekê derdixe holê. Ev 

hêmanên ku dibin sedem ku tiştek pêk were an jî rewşek biguhere. 

Sedema civakî (social cause) Sedemeke ku ji têkiliyên civakî tê. Ev hêmanên civakî ne ku 

bandorê li ser tevger, reftar û rûdanan dikin. 

Sedema derûnî (psychological cause) Sedemeke ku ji rewşa hişî tê. Ev hêmanên derûnî ne 

ku bandorê li ser tevger, raman an hestên mirov dikin. 

Sedema hestî (emotional cause) Sedemeke ku ji hestan tê. Ev bandora hestên mirov li ser 

tevger û biryarên wî/wê ye. 

Sedemên trawmatîk (traumatic causes) Sedemên ku zirarê didin tendirustiya derûnî. Ev 

rûdanên trawmatîk in ku bandoreke neyînî li ser derûniya mirov dikin û dibin sedema 

nexweşiyên derûnî. 

Selimandin / rewakirin (validity) Pîvana rastî û dirusthiya tiştekî, bi taybetî di lêkolînê de. 

Ew nîşan dide ka teorî, pîvane an encam çiqas rastî digihîjin armanca xwe ya eslî û rastiya 

tiştê ku tê lêkolînkirin nîşan didin. Ev têgeh di metodolojiya lêkolînê de diyar dike ka çiqas 

encamên lêkolînê dikarin weke bawerîpêkirî bên qebûlkirin. 

Selimandina / esehkirina wate (verifiability of meaning) Prensîbek di felsefe û zanistê de 

ku dibêje wateya rastîn a gotinek tenê bi rêya kontrolkirina empirîk (azmûnî) dikare were 

pejirandin. Ger hevokek nikaribe were kontrolkirin, ew bê wate ye. Ev prensîba ku têgeh an 

îdiayên hizrî divê li dijî rastiyên ezmûnî bêne ceribîn bê ku watedar bin. 

Selimandina / îtibara hevgirtî (convergent validity) Radeyeke ku du pîvan ên cihê yên 

heman têgeh encamên hevgirtî derdixin holê. Ev nîşan dide ka pîvanên cuda yên heman 

têgehê çiqas encamên nêzîkî hev derdixin holê. 

Selimandina ciyawaz (discriminant (divergent) validity) Radeyeke ku pîvanek bi awayekî 

zelal ji pîvanên din ên têgehên cuda tê cihêkirin. Ev nîşan dide ka pîvana têgehekê çiqas ji 

pîvanên têgehên din cuda ye. 

Selimandina daneyî / pîvanî (data / measurement validity) Pişrastkirina ku dane bi 

awayekî guncan û bawerî hatine komkirin. Ev sererastkirina rêbazên komkirina daneyan e ku 

agahiyên berhevkirî rast û pêbawer in. 

Selimandina derxweyî (external validity) Radeyeke ku encamên lêkolînekê dikarin li ser 

popûlasyon û rewşên din bên sepandin. Ev asta ku encamên lêkolînekê dikarin li ser kom û 

rewşên ji bilî yên lêkolînê hatine ceribandin bên sepandin. 

Selimandina koma pêzan (know group validity) Teknîkek pîvanê ye ku têde encam bi 

agahiyên berê yên li ser komekê re tên berawirdkirin. Ev teknîka lêkolînê ye ku encamên 

lêkolînê bi agahiyên berê yên li ser komekê re tên berawirdkirin ji bo piştrast bike ka alavên 

lêkolînê bi rastî dixebitin. 

Selimandina navxweyî (internal validity) Ast û radeya ku encamên lêkolînekê dikarin ji bo 

pêwendiya sedem-encam bên bawerîkirin. Ev asta ku encamên lêkolînê bi rastî nîşan didin ku 

guherbarên serbixwe bandorê li ser guherbarên girêdayî dikin. 

Selimandina/rewakirina ravekirinê (validity of explanation) Asta ku ravekirinek an 

şîroveyek kare bi rastî fenomen an diyardeyekê ronî bike. Ev pîvanê dike bona ku bizane ka 

ravekirinek çiqas dikare encamekê bi rêkûpêk û mantiqî rave bike. Ev diyar dike ka çiqas 

şîroveyeke teorîk rastiyê nîşan dide. 

Sembolên çandî (cultural symbols) Nîşaneyên ku di çarçoveya çandekê de wate digirin. Ev 

nîşanên ku di nav çandekê de ji aliyê endamên wê ve tên fêmkirin û wate jê re tê dayîn. 

Sembolîk (symbolic) Tiştê ku tiştek an wateyeke din temsîl dike. Ev taybetmendiya tiştekî ye 

ku wateyekê ji bilî wateya xwe ya rasterast di xwe de dihewîne. 

Sembolîzma neynikê (mirror symbolism) Wateya neynikê di berhemê de. Ev bikaranîna 

neynikê wek sembolekê di huner û edebiyatê de ku dikare nîşana xwenasînê, xapandinê, 

rastiyê an xwe-şikestinatiyê be. 

Sembolîzma olî (religious symbolism) Nîşaneyên ku têkildarî baweriyên olî ne. Ev 

bikaranîna sembol û nîşaneyan di olê de ku wateyeke kûr û manewî vedihewînin. 

Sembolîzma ronahiyê (light symbolism) Wateya ronahiyê di berhemê de. Ev bikaranîna 

ronahiyê wek sembolekê di huner û edebiyatê de ku dikare nîşana zanîn, hişyarî, jiyan an 

tiştên baş be. 

Sembolîzma şêmûgê (threshold symbolism) Bikaranîna têgeha şêmûgê di xeleka sembolîk 

de, weke nîşana derbasbûna ji qonaxekê bo qonaxeke din. Gelek caran di edebiyat û hunerê de 

tê dîtin. Ev bikaranîna şêmûg / derî / derbasgehê weke sembolê guhertin, derbasbûn û 

veguhertinê ye. 

Sempozyûm (symposium) Yek ji berhemên herî navdar ên Platon e ku tê de behsa xwezaya 

evînê tê kirin. Ev berhema klasîk a Platon e ku têde li ser evînê nîqaş tê kirin û têgehên cuda 

yên evînê ji hêla kesayetiyên cuda ve tên pêşkêşkirin. 

Semptomên fîzyolojîk (physiological symptoms) Veguherînên laş ên ku di encama hestan 

de çêdibin. Ev nîşaneyên laşî ne ku bandora hestan li ser laş nîşan didin, weke lêdana dilê 

zêde, xwêdana dest, hwd. 

Sendroma Hûbrîsê (hubris syndrome) Nexweşiyeke kesayetiyê ye ku bi bandora hêz û 

otorîteyê ve peyda dibe. Ev nexweşiya derûnî ye ku têde takekes bi sedema desthilatê 

xwedbînî, xwe-pesendî û tevger û reftarên bêpîvan dike. 

Sendroma mezinbûna zêde (overexpansion syndrome) Di warê karsaziyê de encama 

sendroma hûbrîsê. Ev rewşa ku têde karûbarek zêde mezin dibe û nikare xwe kontrol bike bi 

sedema xwebaweriya zêde ya rêveberên xwe. 

Sendroma westana kar (burnout syndrome) Rewşa westana derûnî û fizîkî ya ji ber stresa 

demdirêj a karî. Ev nexweşiya derûnî ye ku ji ber stresa dirêj a li ser kar, bi taybetiyên weke 

westanbûn, bêhêvîbûn û kêmbûna bandorê tê naskirin. 

Sendroma xapîner (imposter syndrome) Rewşa derûnî ku di wê de mirov hest dike ku ew 

ne heqdarê serkeftinên xwe ye an liyaqeta statuya xwe nîne, bi tirsa ku dê weke "xapîner" 

were eşkerekirin. Ev rewşa derûnî ye ku têde mirov hîs dike ew ne layiqî serkeftin û statuya 

xwe ye û herdem ditirse ku dê "bê maskekirin" û wek sextekar bê dîtin. 

Sendroma Xapîner a ji ber HÇ (AI – Induced Imposter Syndrome) Cureyeke taybetî ya 

sendroma xapîner ku dema mirov zêde li ser amûrên hişê çêkirî girêdayî dimîne û hest dike ku 

pisporiya wan kêm dibe an nirxê wan winda dibe. Ev rewşa derûnî ye ku têde mirov bi 

sedema pêşketina teknolojiya hişê çêkirî (HÇ) AI hîs dike ku şiyan û pisporiyên wî/wê bê nirx 

dibin. 

Sensorên optîk (optical sensors) Amûrên elektronîk in ku ronahiyê digirin û dikin sînyalên 

dîjîtal. Di robotîk û HÇyê de, ev sensor weke "çavên" pergalê dixebitin. Ev teknolojiya ku 

ronahî û bandorên optîk werdigire û vediguhêze agahiyên dîjîtal ku hişê çêkirî dikare bi wan 

kar bike. 

Sentaksa zimanî (language syntax) Rêzkirina peyvan di hevokê de. Ev rêbaz û qaîdeyên 

rêzimanî ne ku diyar dikin ka çawa peyv dikarin hevok çêbikin. 

Sepanên hevnasînê (dating apps) Sepanên mobîl ên ku ji bo dîtina hevalan tên bikaranîn. Ev 

bernameyan in ku di telefonên mobîl de tên bikaranîn ji bo têkilîdanîna mirovên ku li 

peywendiyên romantîk digerin. 

Serbixwebûna înternetê (internet addiction) Serbixwebûna ji înternetê. Ev nexweşiya 

derûnî ye ku têde mirov bi awayekî nesaxlem û zêde bi înternetê ve girêdayî dibe. 

Serbixwetî (autonomy) Behsa azadî û kontrola mirov li ser jiyana xwe dike ku di mala xwe 

de hîs dike. Ev têgeha ku mirov bixwe dikare ji bo jiyana xwe biryar bide bêyî desttêwerdana 

kesên din. 

Serdem / çerx (epoche) Di fenomenolojiyê de, rawestandina derbasbûn an jî "parentêzkirina" 

texmînên berê da ku fenomenê bi xwe bi awayekî rasterast bibînin. Ev têgeha felsefî ye ku 

behsa danîna aliyekî hemû pêşhukman û baweriyên berê dike daku mirov bikare fenomenekê 

bi xwe bi awayekî vekirî û bê meyla berê bibîne. 

Serdema aqil / sedemî (age of reason) Serdemeke dîrokî (sedsalên 17-18) ku bi giranîdan li 

ser aqilî, rêbaza zanistî û gotûbêjên rewşenbîrî tê nasîn. Ev serdema dîrokî ye ku têde giranî 

hatiye dayîn li ser aqil, pratîkên zanistî û pêşketina fikrî, şûna û li dijî dogmatîzma olî ya berê. 

Serdema dîjîtal (digital age) Serdema ku bi bikaranîna berfireh a teknolojiya dîjîtal tê nasîn. 

Ev dema dîrokî ya niha ye ku bi pêşketina teknolojiya dîjîtal û bandora wê ya mezin li ser 

hemû aliyên jiyanê tê naskirin. 

Serdema naverast / navîn (medieval age) Serdemeke dîrokî ye ku piştî Împeratoriya 

Romayê û beriya Serdemê Nûjen e. Ev serdemeka dirêj a dîrokî ye, ji dawiya Împeratoriya 

Romayê (sedsala 5an) heta destpêka Serdemê Nûjen (sedsala 15an). 

Serederîkirin (coping) Qonaxa rêvebirina stres an pirsgirêkan. Rêbazên ku mirov ji bo 

çareserkirina pirsgirêkan bi kar tîne. Ev stratejî û teknîkên ku mirov ji bo rûbirûbûna stres, 

tengezarî û mercên dijwar ên jiyanê bikar tîne. 

Serederîkirin bi windahiyê re di pîrbûnê de (coping with loss in aging) Çawaniya 

serederîkirina bi windahiyan. Ev rêbazên taybet in ku mirov ji bo serederîkirina bi windahiyan 

(mirina hevjîn, dost, hêza laşî, hwd.) di dema pîrbûnê de bi kar tîne. 

Serederîkirina bi hestan re (emotional management) Hêz û şiyana nas kirin, îfade kirin û 

kontrolkirina hestên xwe. Ev pêvajoya kontrolkirina hestên xwe ye bi awayekî erênî û 

tendirust. 

Serederîkirina bi nexweşiyê re (coping with illness) Stratejiyên li hemberî nexweşiyê. Ev 

rêbazên derûnî û tevgerî ne ku ji bo serederîkirina bi nexweşî û bandorên wê re tên bikaranîn. 

Serederîkirina bi nexweşiyên kronîk re (coping with chronic illness) Stratejiyên li 

hemberî nexweşiyên dirêjxayî. Ev rêbazên taybet in ku ji bo jiyana bi nexweşiyên domdar 

(kronîk) re, yên ku demek dirêj dimînin û bi gelemperî nayen derman kirin, tên bikaranîn. 

Serederîkirina bi stresê re (coping with stress) Rêyên kontrol û serederîkirina stresê. Ev 

stratejî û teknîkên ku ji bo rûbirûbûna stresê û kêmkirina bandora wê li ser jiyana rojane tên 

bikaranîn. 

Serederîkirina hestî (emotional coping) Rêvebirina hestên neyînî bi awayekî tendirust. Ev 

stratejiyên derûnî in ku ji bo serederîkirina bi hestên zehmet û neyînî re tên bikaranîn. 

Serhevdanîn (superposition) Prensîba ku dibêje parçeyeke quantumê dikare di heman demê 

de di gelek rewşan de hebe. Di derûniyê de tê bikaranîn ji bo ravekirin ka çawa mirov dikare 

di heman demê de gelek fikir an hestan vebihewîne. Ev têgeha ku ji fîzîka quant tê û diyar 

dike ka çawa tiştek dikare di heman demê de di gelek rewşan de hebe. 

Serkeftin (achievement) Bidestxistina armancekê. Ev encama serkeftî ya xebat û hewldanekê 

ye ku bi sererast-kirina armanc, astengî û dijwariyan ve tê bidestxistin. 

Serkeftina akademîk (academic achievement) Encamên bilind di warê xwendinê de. Ev 

serkeftinên di warê xwendin û perwerdehiyê de ne, wek encamên baş di ezmûnan de. 

Serkeftina armancan (goal achievement) Serkeftina di gihîştina armancekê de. Ev encama 

erênî ya hewldana ji bo gihîştina armanceke diyarkirî ye. 

Serkeftina nasnameyê (identity achievement) Qonaxa ku takekes nasnameya xwe bi zelalî 

diyar dike, li gorî Marcia. Ev qonaxa pêşketina takekesane ya ku têde mirov bi serkewtî 

nasnameya xwe diyar kiriye piştî pêvajoyên lêgerîn û qeyran û qirîzên nasnametiyê. 

Sermayeya civakî (social capital) Çavkaniyên civakî yên ku ji têkilî û torên civakî peyda 

dibin. Hêza têkilî û torên civakî yên di nav civakekê de. Têkilî, tor û rêxistinên civakî ne ku 

civakekê bi hêz dikin û hevkariyê pêş dixin. Ev têgeha ku behsa nirx û çavkaniyên ku ji têkilî 

û torên civakî çêdibin, dike. 

Sermiyanê Mêjî (brain capital) Têgehek ku hêz û şiyanên venasînî (hişmendî), afiranderî û 

berxwedana derûnî ya takekesan vedihewîne. Ev konsepta aborî ku li ser giringiya şiyan û 

kapasîteyên hişî yên mirov disekine, ji bo pêşxistina aborî û pêşketina civakî. 

Serokatî (leadership) Huner û şiyana rêberiyê. Ev şiyana tesîrkirina li ser kesan e ji bo ku ew 

bi hev re ji bo gihîştina armancekê kar bikin. 

Serotonîn (serotonin) Norotransmîterek e ku bandoreke mezin li ser xweşbînî, xew, xwarin û 

rewşa derûnî dike. Asta normal a serotonînê ji bo tendirustiya derûnî pir giring e. Kêmbûna 

wê dikare bibe sedema depresyon û pirsgirêkên din ên derûnî. Ev madeyeke kîmyayî ya di 

mêjî de ye ku rola wê di rêzimankirina rewşa derûnî, kêfxweşî, xew û xwarinê de heye. 

Serpêhatî (experience) Azmûn û zanîna bi ceribandinê. Çavkaniya hişyarî û geşedanê. Ne 

tenê encam, lê pêvajo jî giring e. Tiştên ku mirov dijî û tecrûbe dike. Ev hemû tecrûbe û 

ezmûnên ku mirov di jiyana xwe de derbas dike û dibin çavkaniyên hînbûn û pêşketina wî/wê. 

Serpêhatîkirinên laş (somatic experiencing) Derûnterapiyeke ku hewl dide enerjiya 

"cemidî" ya ji trawmayê di laş de maye, rizgar bike. Ev teknîka terapiyê ye ku li ser bîranîn û 

serpêhatiyên ku di laş de hatine hilanîn disekine, ne tenê li ser hişên me. 

Serpêhatiya beşdar (shared experience) Tecrûbeya ku ji hêla du an zêdetir kesan ve tê 

parvekirin. Ev tecrûbeyên ku mirov bi kesên din re derbas dike û dibe sedema hestên hevpar û 

têgihiştinê. 

Serpêhatiya beşdariya civakî (social shared experience) Tecrûbeya hevpar a di nav civakê 

de. Ev tecrûbeyên ku di nav komekê de tên parvekirin û dibin hîmê nasnameyên hevpar. 

Serpêhatiya beşdariya hestî (emotional shared experience) Tecrûbeya hestî ya bi kesên din 

re parvekirî. Ev tecrûbeyên hestî ne ku mirov bi kesên din re derbas dike û dibin sedema 

girêdanên emotîf. 

Serpêhatiya têgihiştinê (perceptual experience) Azmûna têgihiştina berhemê. Ev ezmûna 

ku mirov di têgihiştina tiştek an berhemekê de dijî çawa ew tê dîtin, bihîstin û fêmkirin. 

Serpêhatiya tundiyê (experience of violence) Rasthatina bi tundiyê re di dema borî de. Ev 

tecrûbeya kesên ku rastî tundî, şîdet an êrîşê hatine. 

Serpêhatiya veşartinê (experience of secrecy) Bandora derûnî ya veşartina agahiyan li ser 

takekes. Ev ezmûna ku mirov dema hin tiştan vedişêre dijî û bandora wê li ser tendirustiya 

derûnî. 

Serpêhatiyên kirdewar (subjective experiences) Tecrûbeyên takekesane yên mirov. Ev 

tecrûbeyên şexsî yên mirov in ku bi awayekî takekesî tên dîtin, fêmkirin û şîrovekirin. 

Serpêhatiyên manewî (spiritual experiences) Tecrûbeyên hestî û derûnî yên ku mirov bi 

dunyaya manewî, ruhî û giyanî re girê dide; hestên transcendence û peywenda bi hêza 

mezintir ya jiyanê re. Ev tecrûbeyên derûnî ne ku kes hest dike ku bi tiştekî mezintir ji jiyana 

rojane ve ye girêdayî ye. 

Serpêhatiyên trawmatîk (traumatic experiences) Rûdanên nexweş ên ku bandoreke neyînî 

li ser derûniya mirov dikin. Ev rûdanên ku bi awayekî giran bandoreke neyînî li ser 

tendirustiya derûnî dikin, wek şîdet, qeza, şer, hwd. 

Serpêhatiyên / azmûnên takekesane ya fêrbûnê (personalized learning experience) 

Pergalên perwerdehiyê ku bi alîkariya Hişê Çêkirî dikarin li gorî qabiliyetên û hewcedariyên 

takekesî bên eyarkirin. Ev teknîkên perwerdehiyê ne ku li gorî taybetmendî, pêdivî û şiyana 

her xwendekarî tên guncandin 



265 
 

Sersaxî (condolence) Piştgiriya civakî ya ku di dema şînê de tê pêşkêşkirin. Ev şînûşûneke 

civakî ya pir giring e ku alîkariya kesên şîngirtî dike da ku bi windahiyê re serederiyê bikin û 

hestên xwe bi awayekî civakî parve bikin. 

Serwaqetî (surrealism) Tevger û reftareke hunerî û edebî ye ku di salên 1920î de li Parîsê 

dest pê kir. Armanca vê tevgerê derxistina holê ya xeyal û hişê derhişî (subconscious) bû. 

Hunermend û nivîskarên serwaqetî hewl didan ku ji qeydên mantiqê rizgar bibin û hêzên 

xeyalî yên mirov bêhtir bikar bînin. 

Serwerî (hegemony) Desthilatdariya civakî, çandî û siyasî ya ku komek an hêzek li ser 

komên din datîne. Serwerî ne tenê bi hêza fizîkî tê ferzkirin, lê bi rêya qebûlkirina çandî û 

îdeolojîk jî pêk tê ku ew kom xwe di bin bandora wê desthilatdariyê de dibînin. 

Serwextî (comprehension) Hêz û şiyana têgihiştina agahiyekê bi awayekî kûr û berfireh. 

Serwextî beşeke giring e di pêvajoya fêrbûnê de. 

Serwextiya civakî (social comprehension) Têgihiştina têkiliyên civakî û normên wan. Ev 

jêhatîbûneke giring e ku dihêle mirov di nav civakê de bi awayekî serkeftî tevbigere. 

Serwextiya hestî (emotional comprehension) Têgihiştina hestên xwe û yên kesên din. Ev 

beşeke giring a jîriya hestî (emotional intelligence) ye. 

Serwextiya xwebûnê (self-comprehension) Têgihiştina taybetmendî û hestên xwe. Ev 

pêvajoyeke giring e di geşedana kesayetiyê de. 

Serxwebûna rewşenî / ramanî (intellectual independence) Behsa azadiya di ramanê de û 

hêz û şiyana biryardana serbixwe dike. Ev têgeh li dijî "Pergalên Totalîter" (Totalitarian 

Systems) e ku hewl didin hemû aliyên jiyanê, bi taybetî ramanên mirovan, kontrol bikin. 

Sêweyî (three-dimensional) Xuyakirina kûrahiyê di berhemên hunerî de. Teknîkên sêweyî 

dihêlin ku temaşevan hest bi kûrahî û fizîkaliya berhemê bikin. 

Sî (shadow) Di bîrdoziya Carl Jung de, beşê tarî yê kesayetiya mirov e ku bi piranî ji aliyê 

hişmendiyê ve tê înkarkirin. Şer û pevçûn û rûbirûbûna bi siyê re, şêmûgeke (motif) giring e 

di pêvajoya geşedana kesayetiyê de. Jung dibêje ku naskirina siyê gaveke giring e ber bi 

hemahengiya derûnî. 

Sîberewlehî (cybersecurity) Parastina pergalên dîjîtal û enformatîk ji êrîş û tehdîdên 

cûrbicûr. Bi pêşketina teknolojiyê re, giringiya sîberewlehiyê zêdetir dibe. 

Sîberog (cyborg) Têgeha ku tê de aliyên zindewerî û aliyên çêkirî (robotîk an Hişê Çêkirî) bi 

hev re têne tevlihevkirin. Sîberog dikare mirov an ajalên ku bi pergalên çêkirî ve hatine 

entegrekirin bin. Ev têgeh di felsefe û zanista dîjîtalê de pirsên giring ên etîkî radixe ber me. 

Sîborgên ajalan HÇ (animal AI cyborgs) Pergalên ku tê de aliyên zindewerî (ajal) û aliyên 

hişê çêkirî (HÇ) bi hev re têne tevlihevkirin. Ev teknolojî dikare rê li ber geşedanên nû yên 

zanistî û etîkî veke. 

Sikitîna ajalan (animal death) Mirina ajalan û bandora wê li ser xwediyên wan û jîngehê. Bi 

taybetî ji bo zarokan, mirina heywanên malê dikare rûdaneke trawmatîk be û derfeteke 

hînbûna derbarê mirinê de jî be. 

Sîmûlasyonên pêşketî (advanced simulations) Modelên aşopî (virtual) yên ku rewşên rastîn 

şibîne dikin. Ev di warên wek perwerdehiyê, bijîşkiyê û leşkerî de bi kar tên. 

Sinc / akar (ethics) Lêkolîna prensîb û nirxên ku reftar an kiryarên mirov bi rê ve dibin. Etîk 

dixwaze bersiva pirsên wek "divê mirov çawa bijî?" û "çi rast e û çi şaş e?" bide. 

Sinca / akara erkxwaz (deontological ethics) Bîrdoziya exlaqî ku rastbûna kirinekê li ser 

wezîfe û prensîbên mitleq ava dike, ne li ser encam. Li gorî vê nêrînê, kiryarek bi xwe ya rast 

an şaş e, ne ji ber encamên wê. 

Sinca nayabî / dilpakî (virtue ethics) Bîrdoziyeke exlaqî ku li şûna ku li ser encam an 

pêvajoyan bisekine, li ser xisûsiyetên kesane û niyetên mirov disekine. Ev dibêje ku kiryarên 

baş ji kesên bi taybetmendiyên baş (weke dilpakî, mêrxasî, dadmendî) derdikevin. 

Sîndromanên derûnî yên koçberî (migration psychological syndromes) Koma bêpergalî û 

pirsgirêkên derûnî û civakî ye ku koçber di pêvajoya koçberiyê de dikarin pê re rû bi rû 

bimînin. Ev dikare stress, depresyon, tirs û hestên bêhêvîtiyê derbigire. 

Sînerjîstîk (synergistic) Rewşa ku du yan zêdetir hêman bi hev re dixebitin û encameke ji ya 

her yekê bi serê xwe çêtir derdixin holê. Di tîmên xebatê de, sînerjî dema ku endamên tîmê bi 

hev re dixebitin û encamên baştir bi dest dixin. 

Sînestezî (synesthesia) Diyardeyeke noronî ye ku tê de hest tevlihev dibin. Mînak, hin 

takekes dikarin dengan bibînin yan jî rengan tam bikin. Di konteksta Hişê Çêkirî de, ev têgeh 

ji bo întegrasyona hemû hestan tê bikaranîn. 

Sinkronîzasyon (synchronization) Senkronîzasyon hevdemiya beşdariya di tofana mêjî ya 

elektronîk de ye. Ev têgeh nîşan dide ku hemû beşdar dikarin di heman demê de beşdarî 

pêvajoyê bibin û ramanan parve bikin. Mînak, di civîneke online de, 20 kes dikarin di heman 

demê de li ser dîwareke virtual ramanên xwe binivîsin. 

Sînordarî (limitation) Rewşa ku tiştek tê sînorkirin. Sînordarî dikare di gelek waran de hebe 

fizîkî, derûnî, civakî, teknolojîk û hwd. 

Sînordariya civakî (social limitation) Sînorên ku ji hêla civakê ve têne danîn. Ev dikarin 

norm, tore û qanûnên civakî bin ku azadiya takekesan sînor dikin. 

Sînordariya derûnî (psychological limitation) Sînorên ku ji rewşa hişî ya mirov pêk tên. Ev 

dikarin bîr û baweriyên mirovan bin ku pêşveçûna wan asteng dikin. 

Sîpebûn (adolescence) Qonaxa veguhertinên fizîkî û derûnî ya di navbera zarokatî û 

gihîştîbûnê de ku bi pirsgirêkên nasnameya ciwanan tê naskirin. Ev demeke krîtîk e ji bo 

geşedana kesayetiyê. 

Sixletî (frequency) Rêjeya dubarebûna tiştekî di demê de. Di warê zanistî de, ev têgeh di 

qadên wek statîstîk, fizîk û derûnnasiyê de tê bikaranîn. 

Siyasetên civakî yên alîkar (supportive social policies) Siyasetên ku ji bo piştgiriya 

saxlemiya derûnî ya hemwelatiyan tên dariştin û cîbicîkirin. Van siyasetan armanca 

zêdekirina refahê û kêmkirina pirsgirêkên derûnî heye. 

Skolastîzm (scholasticism) Tevgereke felsefî ya serdema navîn e ku hewl dide ku baweriyên 

olî û mantiqê bi hev re bike yek. Ev rêbaz bi taybetî di zanîngehên Ewropayê yên serdema 

navîn de belav bû. 

Sotemeniyên fosîlî (fossil fuels) Çavkaniyên enerjiyê yên wek petrol, komirê û gaza xwezayî 

ku ji bermahiyên organîk ên kevn pêk tên. Bikaranîna van, ji ber bandora wan a xerab li ser 

jîngehê, îro rexne tê kirin. 

Spasdarî (gratitude) Hesta qedirzanî û spasdariyê ji bo tiştên erênî di jiyanê de. Lêkolînan 

nîşan daye ku spasdarî bandoreke erênî li ser tendirustiya derûnî dike. 

Standardên navneteweyî (international standards) Prensîp û rêzikên ku ji aliyê civaka 

navneteweyî ve hatine pejirandin. Ev standard di warên wek mafên mirovan, parastina jîngehê 

û çandê de hene. 

Standardên tendirustiya derûnî (mental health standards) Pîvanên ku ji bo xizmetên 

tendirustiya derûnî hatine danîn. Ev standard alîkariyê didin pêşkêşkerên xizmetên 

tendirustiyê da ku xizmeteke kalîte pêşkêş bikin. 

Standartên etîkî (ethical standards) Rêgezên exlaqî yên ku di xebatên zanistî de tên 

şopandin. Ev rêgez diyar dikin ka çi kiryar di çarçoveya lêkolînê de rast an şaş in. 

Standartên zanistî (scientific standards) Prensîbên ku di lêkolînên zanistî de tên şopandin. 

Van standardan armanca piştrastkirina bawerîpêkirin û derbasdariya encamên zanistî heye. 

Statîk (static) Rewşa ku neguhêre û sabît e. Ev têgeh di warên weke fizîk, civakî û derûnî de 

tê bikaranîn. 

Statîka civakî (social static) Rewşa westar a civakê, li gorî Auguste Comte. Ev têgeh behsa 

rewşa bê liv û tevger (stabil) a civakê dike. 

Statîstîka derûnî (psychological statistics) Bikaranîna rêbazên statîstîkî di lêkolînên derûnî 

de. Ev ji bo şîrovekirina daneyan û dîtina têkiliyan di navbera guherbarên cuda de tê 

bikaranîn. 

Statû (status) Cih û pozisyona rêzdar a ku dewletek di civaka navneteweyî de bi dest dixe. 

Statû encama serkeftina dîplomatîk û hêza aborî ye. 

Statûya civakî (social status) Cihê takekesekî di nav civakê de ku dikare li gorî hêmanên 

wek aborî an pîşeyî were diyarkirin. Statûya civakî bandoreke mezin li ser derfetên jiyanê yên 

mirovan dike. 

Stereotîp / qalibgir (stereotype) Baweriyên giştîkirî û pêşkêtî ne ku derbarê komeke 

mirovan de têne çêkirin û gelemperî ne rast in. Stereotîp dikarin bibe sedema cudakarî û 

neheqiyê. 

Stereotîpên çandî (cultural stereotypes) Baweriyên çespandî li ser çandan ku gelemperî ne 

rast in û dikarin bibe sedema têgihiştin û fêmkirinên şaş. 

Stereotîpên zayendî (gender stereotypes) Baweriyên çespandî li ser zayendan ku rola jin û 

mêran bi awayekî teng û ne rastbîn diyar dikin. Ev dikarin bibin astengên li pêşiya azadiya 

takekesane. 

Stratejî (strategy) Plan û rêbazên ku ji bo gihîştina armancekê tên bikaranîn. Stratejî di 

warên wek bazirganî, leşkerî û perwerdehiyê de tê bikaranîn. 

Stratejiya berevaniyê (defense strategy) Bi saya Hişê Çêkirî pergalên parastinê yên xweser 

û stratejî û plansaziya leşkerî dikarin bên geşkirin û pêşxistin. Ev warê lêkolînê arîş e û 

pirsgirêkên etîkî jî derdixe holê. 

Stratejiyên corî / kategorîk (categorical stratejies) Rêbazên ku dabeşkirina daneyan li ser 

kategoriyên cuda dihewînin. Ev di warên zanistî û birêvebirinê de tên bikaranîn. 

Stratejiyên çareserkirina pirsgirêkan (problem-solving stratejies) Rêbazên çareserkirinê 

ku ji bo pêşvebirina çareseriya kêşe û pirsgirêkên civakî, aborî û teknolojîk tên bikaranîn. 

Stratejiyên demdirêj (long-term stratejies) Plan û bernameyen ku ji bo demeke dirêj tên 

amadekirin û şopandin. Ev stratejî bi giranî li ser armancên siberojê disekinin. 

Stratejiyên hînbûnê (learning stratejies) Rêbaz û teknîkên fêrbûnê ku ji bo bilindkirina 

karîgeriya hînbûnê tên bikaranîn. Ev stratejî di warê perwerdehiyê de giring in. 

Stratejiyên pêşîlêgirtinê (prevention stratejies) Rêbaz û planên ku tên geşedan û sepandin 

ji bo kêmkirina xetera grooming û parastina zarokan ji istîsmarê. Ev stratejî di warê parastina 

zarokan de pir giring in. 

Stratejiyên peywendigerî (contextualizing stratejies) Rêbazên ku giringiya têgihiştina 

diyardeyên civakî di nav çarçoveya wan a dîrokî, civakî û çandî de destnîşan dikin. Ev rêbaz 

alîkariya me dikin ku rûdanan bi awayekî berfirehtir fam bikin. 

Stratejiyên rizgarbûnê (liberation stratejies) Rêbazên ku ji bo azadkirina xwe ji bindestiyê 

tên bikaranîn. Ev stratejî di tevger û reftarên azadîxwaz de tên dîtin. 

Stratejiyên serederiyê bi xapandinê re (deception coping stratejies) Rêbazên ku mirov bi 

kar tînin ji bo serederiya bi xapandinê re di jiyana rojane de. Ev stratejî alîkariya mirovan 

dikin ku xwe ji bandora neyînî ya xapandinê biparêzin. 

Stratejiyên têkoşînê (resistance stratejies) Rêbaz û planên ku ji bo têkbirina tepisandina 

rastiyê tên pêşxistin û bikaranîn. Ev stratejî di tevgerên rizgarîxwaz û civakî de pir giring in. 

Stres (stress) Rewşa tansiyonê ya fizîkî an derûnî ku ji ber zexta ji derxweyî tê pêk tê. Stres 

dikare bandoreke neyînî li ser tendirustiya derûnî û fizîkî bike. 

Bertekên stresê (stress reactions) Nîşanî me didin bersiva laş û derûniyê li hember 

windakirinê. Ev dikarin weke tirs, xemgînî, bêxewî û gelek nîşaneyên din derkevin holê. 

Bêhêvîtî (hopelessness) Yek ji encamên herî giran ên rewşa stresê ye. Bêhêvîtî dikare bibe 

sedema depresyonê û pirsgirêkên din ên derûnî. 

Stres û nexweşî (stress and illness) Bandora stresê li ser nexweşiyan. Lêkolînan nîşan daye 

ku stresa demdirêj dikare rîska nexweşiyên fizîkî û derûnî zêde bike. 

Stres û tendirustî (stress and health) Têkiliya stresê bi tendirustiyê re. Rêvebirina stresê 

dikare bibe alîkar ji bo parastina tendirustiyê. 

Stresa akulturel (acculturative stress) Stresa ku ji ber hewldana lihevhatina bi çandeke nû 

re çêdibe. Takekesên koçber bi taybetî vê stresê diceribînin. 

Stresa civakî (social stress) Stresa ku ji têkiliyên civakî tê, mînak ji ber kêşe û pirsgirêkên 

pejirandinê an nepejirandinê di nav civakê de. 

Stresa derûnî (psychological stress) Stresa ku bandorê li hiş dike û dikare bibe sedema gelek 

bêpergalî û pirsgirêkên derûnî. 

Stresa Dîjîtal (digital stress) Zexta derûnî ya ku ji mecbûriyeta girêdayîbûna berdewam bi 

teknolojiyê re tê afirandin. Ev cureyeke nû ya stresê ye ku di serdema teknolojiyê de belav 

bûye. 

Stresa domdar (chronic stress) Stresa berdewam û dirêj ku bandoreke neyînî li ser 

tendirustiya fizîkî û derûnî dike. Lêkolînan nîşan daye ku stresa domdar dikare bibe sedema 

gelek nexweşiyan wek nexweşiyên dil, zextên xwînê û depresyonê. 

Stresa hestî (emotional stress) Stresa ku ji hestên neyînî weke tirs, xem û hêrs tê. Ev cure 

stres bandorê li ser rewşa derûnî û fizîkî ya mirov dike û dikare bibe sedema pirsgirêkên 

tendirustiyê yên cidî. 

Stresa ji dibistanê (school-related stress) Rewşa zehmetî û stresa ku zarok li dibistanê 

dikişînin. Ev dikare ji ber ezmûnan, pêşbirkên akademîk, zehmetiyên di têkiliyên civakî de an 

zordariya dibistanê çêbibe. 

Stresa jîngehî (environmental stress) Zext û êşa derûnî ya ku ji ber guherîn û pirsgirêkên 

jîngehî çêdibe. Mînak, stresa ku ji ber veguherîna avhewayê (îklîm), rojandina hawayê, 

qerebalixiyê an jî karesatên xwezayî çêdibe. 

Stresa kar (work stress) Stres û zexta ku ji ber giran û berpêrsiyariyên kar çêdibe. Ev dikare 

bibe sedema gelek pirsgirêkan weke westa derûnî (burnout), depresyon û nexweşiyên fizîkî. 

Stresa kar (work-related stress) Stresa ku ji ber kar û berpirsiyariyên pîşeyî çêdibe. Ev cure 

stres ji ber hêmanên wek barê giran ê kar, demên dirêj ên xebatê, têkiliyên dijwar bi hevkarên 

kar re û nebûna ewlehiya karî çêdibe. 

Stresa kêmînebûnê (minority stress) Stresa zêde ya ku endamên komên kêmîne ji ber 

serpêhatiyên cudakariyê û hîs û hesta cudabûnê dijîn. Ev têgeh ji bo fêmkirina bandora 

cidakariya civakî li ser tendirustiya derûnî ya kêmîneyan giring e. 

Stresa domdar (chronic stress) Stresa dirêjxayîn ku demeke dirêj dom dike. Stresa domdar 

dikare bandoreke neyînî li ser mêjî pergala îmûnê û tendirustiya fizîkî ya mirov bike. 

Stresa mêjî (brain stress) Hesteke xemgîniyê û giraniyê ya ku bandorê li ser fonksiyonên 

mêjî dike, piştî zêdebûna giran û xebata zêde. Ev dikare bandorê li ser bîranîn, konsantrasyon 

û biryardanê bike û diçe jiyanka normal û kalîteya jiyanê jî xirab dike. 

Stresa pîşeyî (occupational stress) Stresa ku ji ber kar û pîşeyê çêdibe. Ev cure stres dikare 

bandorê li ser berhemdarî, rizamendiya kar û tendirustiya giştî ya xebatkaran bike. 

Stresa trawmatîk (traumatic stress) Stresa piştî tecrûbeyeke trawmatîk wek qeza, êrîş an jî 

karesatan. Ev dikare bibe sedema pirsgirêkên cidî yên derûnî weke NSPT – Nexweşiya Stresê 

ya Piştî Trawmayê (PTSD – Posttraumatic Stress Disorder). 

Stresa veşartî (hidden stress) Stresa ku ji aliyê takekesan ve nayê naskirin an jî pejirandin. 

Gelek caran, mirov nizanin ku ew di bin stresê de ne, lê ev dikare bandorê li ser tendirustiya 

wan bike. 

Strûktural (Structural) Têkildarî binyad û avahiya pergalê ye. Di zanistên civakî de analîza 

strûktural li ser avahiya bingehîn a civakê, aboriyê an jî siyasetê disekine. 

Strûkturkirin (structuring) Avakirina pergal û rêbazên nû yên hizirîn û tevgerê. 

Strûkturkirin beşeke giring e di pêvajoya guherînên civakî û sazûmanî de. 

Sûblîmasyon (sublimation) Veguherandina xwestekên derûnî bo tiştên erênî û qebûlkirî di 

civakê de. Li gorî Freud, sûblîmasyon mekanîzmeke berevanî û parastinê ye ku tê de 

pêdiviyên pêknehatî tên veguhastin bo armancên civakî erênî, wek huner an jî werzişê. 

Sûcên zayendî (sexual offenses) Tawanên bi zayendî ve girêdayî ku destdirêjiya li ser 

azadiya zayendî ya kesekî dikin. Ev sûc dikarin tacîza zayendî, destdirêjî tecawiz û gelek 

kiryarên din ên neqanûnî derbigirin. 

SUE (Stratejic Use of Evidence) Rêbazeke ji bo bikaranîna stratejîk a delîlan di hevpeyvînan 

de, bi taybetî di hevpeyvînên polîsî de. Ev teknik alîkariya lêpirsîneran dike da ku delîlan di 

dem û rêbazên herî guncaw de bikar bînin. 

Superpozîsyona quantumê (quantum superposition) Têgeheke ji fîzîka quantumê ye ku tê 

de tê gotin ku tiştekî dikare di heman demê de di gelek rewşan de hebe heta ku were pîvan. Di 

derûnnasiya quantumê de ev têgeh tê bikaranîn ji bo ravekirin ka çawa mirov di pêvajoya 

biryardanê de gelek alternatîfan di heman demê de difikirin heya ku biryarekê digirin. 

Şahberhem (masterpiece) Berhemeke hunerî ya ku di asta herî bilind de hatiye çêkirin û tê 

naskirin ku nûnerê pêvajoyek pêşketî an toreya hunerê ye. Şahberhem bi giştî ji bo berhemên 

ku hêjayiyên hunerî yên mezin nîşan didin tê bikaranîn. 

Şahidiya çavdêr (eyewitness testimony) Şahidiya kesên ku rûdanekê bi çavên xwe dîtine. Di 

qada dadweriyê de, şahidiya çavdêr beşeke giring a pirsgirêkên dadî ye, lê giring e ku meriv 

bizanibe ku ev şahidî dikarin bi hişandin, bîranîna şaş an hêmanên din werin bandorkirin. 

Şayan, aheng (orientation) Ev têgih behsa hêz û şiyana takekesekî dike ku xwe li gorî 

hawirdorê an rewşekê biguncîne û têkiliyekê bi wê re ava bike. Di derûnnasiyê de, 

"orientation" bi gelemperî ji bo têgihiştina cih, dem û kesan tê bikaranîn, mînak di rewşên 

tendirustiya zihnî de. 

Şema (schema) Modelên hiş û ramanê yên ku mirov bi wan dinyayê fêm dike. Şema dikarin 

wek çarçoveyên venasînî (kognîtîf) ên ku di hiş de hatine avakirin bin û alîkariya me dikin di 

rêxistina zanîn û tecrûbeyên xwe de. 

Şemayên zihnî (mental schemas) Modelên raman û hizirînê ku mirov ji bo têgihiştina cihanê 

û rêxistina zanîna xwe çêdike. Ev şemayên venasînî (kognîtîf) bingeha pêşîn a mirov in ji bo 

pêvajokirina agahiyan û têgihiştina rûdanan. 

Şêmûg (threshold) Xal û niqteya derbasbûnê ye di navbera du rewş an qonaxan de. Di xeleka 

felsefî, civakî û derûnî de, cihê ku veguherînek pêk tê. Ev têgeh di gelek warên zanistê de tê 

bikaranîn. 

Şêmûga dawî (terminal threshold) Xal û niqteya ku piştî wê êdî zêdebûna hişyarkerê an 

bandora tiştekî nikare bêtir bibe sedema guherîneke din. Sînorê herî dawî yê bandorê ye ku 

piştî wê êdî zêdebûna têkiliyê bandorê li ser encamê nake. 

Şêmûga duxalî (two-point threshold) Di fizyolojiyê de, mesafeya herî kêm di navbera du 

niqteyên ku tên hişyarkirin da ku mirov wan weke du niqteyên cuda hîs bike. Ev bi taybetî ji 

bo hîskirina çermî (laş) têkildar e û dibe pîvaneke ji bo hestiyariya binçermî. 

Şêmûga teqez (absolute threshold) Asta herî kêm a hişyarkerê ku mirov dikare hîs bike. 

Mînak, dengê herî nizm, ronahiya herî kêm an jî ferqa germahiyê ya herî kêm ku mirov dikare 

hîs bike. Ev têgeh di fizyolojî û derûnnasiyê de giring e. 

Şerê derûnî (psychological warfare) Bikaranîna teknîkên derûnî di şer de ji bo bandorkirina 

moral, motîvasyon û biryardana dijmin. Ev dikare propagandayê, dezînformasyonê û teknîkên 

din ên manîpûlasyonê derbigire. 

Şerê eziyê (ego warfare) Pevçûnên ku ji ber sendroma hûbrîsê (hubris - quretî û xwe-mezin-

dîtin) derdikevin. Di van şeran de, takekes zêdetir li pey parastina eziya xwe ne, ne ku 

çareserkirina rastîn a girîft û pirsgirêkan. 

Şerm (shame) Hesta kêmasiyê û bêrûmetiyê ji ber kiryar an taybetmendiyeke xwe. Şerm 

hesteke civakî ye ku dikare bandoreke kûr li ser hişê mirovan bike. 

Şerma domdar (chronic shame) Rewşeke derûnî ya berdewam ku tê de kes hestên kûr ên 

bêkêriyê û kêmasiyê tecrûbe dike, ne tenê li ser kiryarên xwe, lê li ser xwebûna xwe ya kakilî 

û bingehîn jî. Şerma domdar dikare bibe sedema gelek pirsgirêkên derûnî wek depresyon û 

anxiete. 

Şêwaza civakî (social pattern) Şêwaza dubarebûyî ya tevger û reftara civakî. Şêwazên civakî 

nîşanên civakê ne û dikarin çand û nirxên civakê eşkere bikin. 

Şêwaza derûnî (psychological pattern) Şêwaza dubarebûyî ya tevger û reftara hişî. Ev 

şêwaz dikarin nîşanên rewşa derûnî ya kesekî bin. 

Şêwaza kesayetiyê (personality pattern) Şêwaza taybetmendiyên kesayetiyê ku nîşan dide 

ka kesek bi awayekî domdar çawa difikire, hîs dike û tevdigere. 

Şêwaza Pomodoro (pomodoro technique) Teknîka xebatê ye ku tê de mirov 25 deqîqe 

dixebite û 5 deqîqe bêhnvedanê dide. Ev teknîk ji bo zêdekirina berhemdarî û kêmkirina 

westanbûnê tê bikaranîn. 

Şêwaza reftarî (behaviorist) Nêzîkatiyeke ku balê dide ser tevgerên ku tên dîtin, ne ku 

rewşên zihnî yên hundurîn. Ev bîrdoziya derûnnasiyê ya B.F. Skinner û kesên din ên ku 

bîrdoziya behaviorîzmê pêşxistin, li ser bandora hawirdorê li ser tevgerê disekine. 

Şêwazên mezinkirinê (parenting styles) Awayên cuda yên ku dêûbav zarokên xwe mezin 

dikin û perwerde dikin. Ev şêwaz dikarin bandoreke mezin li ser geşedana kesayetî û civakî 

ya zarokan bikin. 

Şêwazên ragihandinê (communication styles) Awayên cuda yên ku mirov agahî û hestên 

xwe parve dikin. Her takekesekî şêwazeke taybet a ragihandinê heye ku bi çanda wan, 

kesayetiya wan û tecrûbeyên wan ve girêdayî ye. 

Şêwazên ramanê (thinking styles) Rêbazên ku mirov ji bo ramanê bikar tînin. Hin kes meyl 

didin ku gelek raman derxin holê, hin jî rexnegirî li ser wan ramanan dikin. Şêwazên ramanê 

dikarin bandorê li ser biryardan û çareserkirina pirsgirêkan bikin. 

Şêwirmendiya takekes (individual counseling) Şêwirmendiya ku bi awayê yek bi yek tê 

dayîn. Ev cure terapi û şêwirmendî dihêle ku şêwirmend bêhtir bal bide ser pirsgirêkên taybet 

ên kesekî û planeke çareserkirinê ya taybet pêşkêş bike. 

Şewqa jiyanê (life enthusiasm) Hezkirina ji jiyanê û motîvasyona ji bo jiyanê. Kesên bi 

şewqa jiyanê re, bi gelemperî bi coş û kelecan ji jiyanê hez dikin û bi enerjiyeke erênî dijîn. 

Şexsiyetî (character) Koma taybetmendiyên yekta yên takekesekî ku kesayetiya wî/wê diyar 

dike. Şexsiyetî diyar dike ka kesek çawa li hember rewşên cuda bertekê dide û di têkiliyên 

xwe de çawa tevdigere. 

Şexsiyetiyên civakî (social characters) Taybetmendiyên ku ji civakê tên û kesayetiyê diyar 

dikin. Ev taybetmendî bi gelemperî ji bandora civak, çand û perwerdehiyê ve tên avakirin. 

Şîdet / tundî (violence) Bikaranîna hêza fizîkî an derûnî ji bo zirarê. Şîdet dikare di gelek 

cure û forman de derkeve holê, ji şîdeta fizîkî heta şîdeta zimanî û derûnî. 

Şîdeta civakî (social violence) Şîdeta ku di nav têkiliyên civakî de çêdibe. Ev dikare şîdeta di 

nav malbatê, şîdeta di nav mêr û jina hev an jî şîdeta navbera komên cudakar derbigire. 

Şîdeta derûnî (psychological violence) Şîdeta ku zirarê dide tendirustiya hişî ya kesekî, 

mînak manîpûlasyon, zordariya derûnî an jî gefxwarin. Ev cure şîdet gelek caran ne xuya ye 

lê dikare bandoreke mezin li ser hişê mirov bike. 

Şîdeta hestî (emotional violence) Şîdeta ku hestan diêşîne, mînak rexneya domdar, 

biçûkxistin an jî şermezarkirin. Şîdeta hestî dikare bibe sedema bandorên neyînî yên 

dirêjxayîn li ser hişê mirov. 

Şîkara / dahûraniya gotarî (discourse analysis) Lêkolîna çawa peyv, nivîs û gotûbêj bi 

awayekî civakî tên avakirin û têne bikaranîn. Ev qada zanistî li ser bingeha analîza ziman û 

têkiliya wê bi pêkhateyên civakî disekine. 

Şîkara civakî (social dynamics) Guhertin û têkiliyên di nav civakê de. Ev qada lêkolînê li ser 

çawa kom û civak di demê de diguherin û bi hev re têkilî datînin, disekine. 

Şîkara komê (group dynamics) Têkiliyên di nav komekê de û bandora wan li ser tevgera 

takekesên di nav komê de. Şîkara komê ji bo fêmkirina reftarên civakî giring e. 

Şîkarên hêzê (power dynamics) Têkiliyên di navbera kesên xwedî hêz û yên bêhêz de. Ev 

têgeh diyar dike ka çawa hêz di nav têkiliyên civakî de tê dabeşkirin û bikaranîn. 

Şîkarên komê (group dynamics) Têkiliyên di nav komekê de û çawa endamên komê bi hev 

re têkilî datînin. Ev têgeh di warên wek rêvebirî, perwerdehî û civakî de tê bikaranîn. 

Şîkarên tîmê (team dynamics) Têkiliyên navbera endamên komekê û çawa ev têkilî bandorê 

li ser karîgerî û serkeftina tîmê dikin. Şîkarên tîmê ji bo rêveberiya tîmê ya serkeftî giring in. 

Şîkarî (dynamic) Ya ku di nav tevger û guherînê de ye, ne statîk an sekinî. Şîkarî nîşanî me 

dide ku tiştek an rewşek di nav pêvajoyek guherînê de ye. 

Şikariya / dahûraniya ciyawaz / guharbar (analysis of variance / ANOVA) Rêbazeke 

statîstîkî ye ku cudahiyên di navbera navîna komên di nimûneyekê de vedikole. ANOVA di 

warên zanistî yên cûrbicûr de ji bo lêkolîna ferqên di navbera komên cuda de tê bikaranîn. 

Şîn (mourning) Bersiveke normal a derûnî ye li hemberî windakirina kesekî / tiştekî. Di 

rewşa windakirina bi darê zorê de pêvajoya şînê dijwartir e. Xebatên şînê (Mourning work) 

hemû çalakiyên zihnî yên ji bo nirxandina windabûnê ne û alîkariya kesî dikin ku vê 

windahiyê qebûl bike. 

Şîn û şûn (grief) Rewşa xemgînî û êşa derûnî ya piştî windakirina kesekî/tiştekî ye û tê dîtin 

wek pêvajoya hestî ya berî û piştî windakirina takekesekî hezkirî. Şîn û şûn dikare bi qonaxên 

cuda wek înkarkirin, hêrs, bargeh û qebûlkirin derbas bibe. 

Şîn û şûna pêşbînkirî (anticipatory grief) Termeke klînîkî ye ku behsa pêvajoya şînê ya 

beriya mirina kesekî hezkirî dike û ji aliyê hem mezinan û hem jî zarokan ve tê tecrûbekirin. 

Ev cure şîn di dema ku mirov dizane kesekî hezkirî dê bimire de dest pê dike. 

Şîna aloz (complicated grief) Rewşeke şînê ye ku bi awayê normal naqede û dirêj dibe. Di 

vê rewşê de, takekesê şîndar nikare pêvajoya şînê bi awayekî normal bi dawî bike û dikare 

demeke dirêj di nav êş û xemgîniyê de bimîne. 

Şîna demdirêj (prolonged grief) Şîna ku ji dema normal dirêjtir dom dike ye. Takekesên ku 

şîna demdirêj dijîn, dikarin hestên giran ên xemgînî, êş û windabûnê ji bo demeke dirêj 

tecrûbe bikin. 

Şîna trawmatîk (traumatic grief) Şîna kûr û demdirêj ku piştî windakirina kesekî bi 

xwekuştinê çêdibe û ji şîna normal cudatir e. Ev şîn bi trawmayê re têkildar e û dikare bibe 

sedema pirsgirêkên derûnî yên cidî. 

Şîrovegeriya / hermenotîka cot (double hermeneutics) Pêvajoya ducarî ya têgihiştinê ku tê 

de zanist hem hewl dide têgihên hevpar ên civakî fêm bike, hem jî ji nû ve wan têgeh bi 

avakirina bîrdoziyên zanistî formûle bike. Ev têgeh ji aliyê Anthony Giddens ve hatiye 

pêşvexistin. 

Şîrovekirin / avakirina destê sêyem (third hand construct / interpretation) Şîroveyên li 

ser şîroveyên din ku gelek ji rastiya xwe dûr dikevin. Di pêvajoya şîrovekirina şîroveyan de, 

wateya orîjînal dikare were guhertin an jî ji rê bikeve. 

Şîrovekirina sembolîk (symbolic interpretation) Analîzkirina wateyên veşartî yên di 

sembol û nîşanan de. Ev pêvajo di warên wek rêvebirî, perwerdehî û derûnnasiyê de giring e 

ji bo têgihiştina wate û armancên hişî yên ku di bin peyam û sembolan de veşartî ne. 

Şîrovekirina şîroveyan (interpretation of interpretations) Prosesa şîrovekirina şîroveyên 

ku berê hatine kirin. Ev dikare bibe sedema karîgerî an jî têkilheviya wateyan, ji ber ku di her 

pêvajoya şîrovekirinê de, guherîn di wate de çêdibe. 

Şîrovekirina xewnan (dream interpretation) Analîzkirina xewnan ji bo fêmkirina binhişiyê 

(subconscious). Di warê psîkoanalîzê de, Freud û Jung bawer dikirin ku xewn deriyê derhiş in 

û şîrovekirina wan dikare alîkariya fêmkirina arîşe û pirsgirêkên derûnî bike. 

Şîroveya civakî (social commentary) Hilsengandina rewş û pirsgirêkên civakî. Şîroveya 

civakî dikare rexneyên civakî analîzên remankirî an jî pêşniyarên ji bo guhertinên civakî 

derbigire. 

Şîroveya destê duyem (second hand construct / interpretation) Ji şîroveyên ku ne li ser 

rastiya xwe, lê li ser bingeha şîroveyên din hatine avakirin re tê gotin. Ev cure şîrove di gelek 

rewşan de dikarin wateya orîjînal a rastiyê biguherin û bibin sedema têgihiştinên şaş, lewra 

her car ku şîroveyek tê dubarekirin, hin agahî dibe ku bê guhartin an jî winda bibin. 

Şîroveya femînîst (feminist interpretation) Rêbazeke hilsengandina civakî û çandî ye ku ji 

perspektîfa jin û mafên jinan tê kirin. Ev şîrove li ser bingeha tecrûbeyên jinan û li dijî 

sîstema patriyarkalî disekine. Armanc ew e ku cudakariyên zayendî (cinsî) di civak û çandê de 

bên dîtin, eşkere bibin û ji holê bên rakirin. Şîroveya femînîst giraniyê li ser rola jinan û 

bandora jinan di civak, dîrok û hûnerê de dike. 

Şîzofrenî (schizophrenia) Nexweşiyeke derûnî ya giran e ku di wê de mirov dikare xeyalan 

bibîne an jî dengên ku di rastiyê de tunene, bibihîze. Kesên ku bi vê nexweşiyê re dijîn, pirî 

caran nikarin di navbera rastî û xeyalê de cudahiyan bibînin û feraseta wan a klînîkî 

(realîteyê) kêm dibe. Ev nexweşî dikare di jiyana rojane de astengiyên giran çêbike û 

bandoreke neyînî li ser têkiliyên civakî, kar û giyanê kesekî bike. 

Şoka çandî (culture shock) Hîs û hesta tevlihevî anksiyete û nebiryariyê ye ku mirov dema 

ku bi çandeke nû re rû bi rû dimîne, dijî. Ev diyarde bi taybetî dema ku mirov diçe welatekî 

nû, dikeve nav civakeke cuda an jî dest bi kareke nû dike û bi normên cuda yên civakî re 

têkildar dibe, pêk tê. Şoka çandî dikare bi çend qonaxan re derbas bibe destpêkê peroş û 

kelecan, paşê nerazîbûn, dûvre lihevhatin û di dawiyê de adaptekirina bi çanda nû re. 

Şoka derûnî (psychological shock) Bandora derûnî ya giran e ku piştî rûdaneke neyînî, 

trawmatîk an jî kabûsî çêdibe. Şoka derûnî dikare bibe sedema xwedûrkirina ji ramanên asayî, 

gêjbûnê, tevgera nediyar û di hin rewşan de çêbûna nexweşiyên weke NSPT Nexweşiya 

Stresê ya Piştî Trawmayê, PTSD (Post-Traumatic Stress Disorder). Dema ku mirov şoka 

derûnî dijî mêjî pêvajoya normal a ramanê disekinîne û xwe dide ser bergiriya ji bo parastina 

takekesekî ji bandora derûnî ya mezin. 

Şoreşa duyem ya teknolojîk (second machine age) Qonaxa pêşketina teknolojîk e ku bi 

taybetî ji bo pêşketina teknolojiyên weke Hişê Giştî yê Çêkirî – HGÇ (Artificial General 

Intelligence – AGI) tê bikaranîn. Ev şoreş dikare bandoreke giring û dîrokî li ser jiyan, kar û 

pîşeyên mirovan bike, bi taybetî bi otomatîzekirina pîşeyên ku berê tenê mirov dikarîbûn pêk 

bînin. Şoreşa Duyem ya Teknolojîk bi taybetî li ser dijîtalîzekirina pîşeyan, robotîkê û 

teknolojiyên cihgir disekine. 

Şoreşa zanistî (scientific revolution) Têgeh û bîrdoziyeke fîlozofê zanistî Thomas Kuhn e ku 

veguherîna paradîgmayên zanistî (modelên zanistî yên serdest) di demên dîrokî de şîrove 

dike. Li gorî vê têgehê, zanist ne bi awayekî linear pêş dikeve, lê di encama şoreşên zanistî de 

tê guhertin. Ev şoreş dibe dema ku paradîgmayeke berê nikare pirsên nû û pirsgirêkan çareser 

bike û paradîgmayeke nû derbasî cihê wê dibe. 

Şoreşger (revolutionary) Ji takekesên ku ji bo veguherînên bingehîn û radîkal di civak, 

sîstem an jî pergalê de têdikoşin re tê gotin. Şoreşger pirî caran li dijî pergalên serdest û ji bo 

guherîna wan a bingehîn radibin. Ew dikarin di warên siyasî, civakî, çandî an jî zanistî de 

bixebitin û mijarên wan dikarin ji rizgarkirina welatekî bigirin heta guherîna fikrên sereke di 

qadeke zanistî de. 

Şûştina mêjî (brain washing) Pêvajoya veguherandina bîr, bawer û nerînên mirovan bi zorê 

an jî bi rêbazên manîpûlatîf e. Şûştina mêjî bi teknîkên derûnî yên wek destkarîkirina pergalên 

baweriyê, kontrolkirina hişmendiyê û bandorkirina ramanên mirovan pêk tê. Ev pêvajo pirî 

caran di komên olî yên radîkal, siyaseta totalîter û di hin rewşên leşkerî de tê bikaranîn ji bo 

ku kesek li gorî berjewendiyên komekê bifikire û tevbigere. 

Tabûya mirinê (death taboo) Ew tirs û astengiyên çandî û civakî ne ku mirov ji axaftina li 

ser mirinê û mijarên têkildarî wê dûr dixin. Bi taybetî di civakên modern de, mirin wek 

mijareke hesas û tabû tê dîtin ku divê neyê nîqaşkirin. Ev tabû dikare bibe sedema kêmbûna 

amadekirina civakî ji bo mirinê û wendakirina merasîm û kevneşopiyên têkildarî mirinê. 

Takekes (individual) Takekesê ku weke yekeyeke serbixwe tê hesibandin. Takekes xwedî 

taybetmendiyên şexsî, ramanên cuda û hebûn û xwebûna xwe ya yekta ye. Takekes, herwiha, 

tê wateya tiştên ku aîdî takekesekî ne, tê wateya şexsî. Di civakên modern de, giringiya 

takekes ji civakên kevneşopî bêtir tê qebûlkirin. 

Takekesayetî (personality) Taybetmendiyên mirov ên domdar û takekesane ne ku takekesekî 

ji yên din cuda dikin. Takekesayetî berhema taybetmendiyên zindewerî, civakî û tecrûbeyên 

jiyanê ye. Hin taybetmendiyên takekesayetiyê weke ji bo azmûnên nû vekirîbûn, rêkûpêkî, 

dînebûn û hwd. dikarin ji bo afirîneriyê pir giring bin. 

Takekesekî (individuality) Taybetmendiyên yekta yên ku mirovekî ji hemû takekesên din 

cuda dikin. Takekesekî bi taybetî di hûner, fikr û şêwazên jiyanê de xwe nîşan dide. Di gelek 

civakan de, takekesekî weke nirxek erênî tê dîtin, lê meyla wê di nav çand û deman de 

vediguhere. 

Takekesekîtî / ezîtî (identity) Têgihiştina mirov ji bo "kî ye" û bandora wê li ser hest, raman 

û tevgerên wî/wê. Takekesekîtî dikare ji nasname, nirx, netewe, ol, cinsî, kar û tevahiya wan 

pêk were. Têgihiştina takekesekîtiyê li ser bingeha tecrûbe û biryarên kesane ava dibe û di 

dema jiyanê de dikare biguhere. 

Takekesî (individual) Takekesê/a ku weke mirovekî yekta û serbixwe tê dîtin. Takekesî 

xwedî taybetmendiyên cuda ye û dikare biryarên xwe bide. Di dîroka felsefeyê de, têgeha 

takekesî pir caran têkildarî têgehên weke azadî û berpirsiyariyê ye. 

Takekesîbûn (individualism) Dîtinek felsefî û civakî ye ku giringiyê dide serxwebûn, 

taybetmendiyên takekesane û berjewendiyên takekesî li ser yên kolektîf. Di civakên ku bi 

takekesîbûnê ve girêdayî ne, biryar û xebatên takekesî ji yên kolektîf pirtir tên nirxandin. 

Takekesîbûn di civakên rojavayî de bêtir tê dîtin. 

Takekesîkirin (personalization) Adaptekirin û guherandina naveroka hînbûnê an platforman 

li gorî hewcedariyên takekesane yên bikarhêneran. Takekesîkirin dikare di warên perwerdehî, 

bazarkirinê, medyaya civakî û gelek warên din de pêk were. Armanca wê ew e ku tecrûbeyeke 

kesane ya taybet ji herkesî re pêşkêş bike. 

Takekesîtî hevparîtî (individualism collectivism) Dîmensyonek çandî ye ku nîşan dide ka 

civakek bêtir giringiyê dide takekesan an jî komê. Di çandên ku takekesîtî li pêş e, giringîdana 

li biryar û berjewendiyên takekesî heye. Di çandên hevparîtiyê de, giringîdan li 

berjewendiyên hevpar (kolektîf) û biryarên komî heye. 

Takekeskirin (individuation) Di bîrdoziya derûnnas C. G. Jung de, ev pêvajoya ku mirov tê 

de kesayetiya xwe ya tekmîlkirî dinase û pêş dixe. Di vê pêvajoyê de, mirov derbas gelek 

şêmûgan (qonaxan) dibe û hewl dide ku civakîbûna derve û derûna hundirîn di nav 

hevahengiyê de bigihîne hev. Di dawiyê de, mirov xwe baştir nas dike û kesayetiyeke tekûz 

pêş dixe. 

Tam (taste) Hesta ku xwarin û vexwarinê test dike û şîrove dike. Tamkirin bi taybetî bi rêya 

ziman û hestên tam tê pêkînan û dikare di nav çand û takesan de biguhere. Ew yek ji pênc 

hêzên hestê ye (dîtin, bihîstin, bêhnkirin, tamkirin, destlêdan) û dihêle ku mirov cihê xwarinên 

cuda bibîne. 

Tawanbarî (guilt) Hest û rewşa derûnî ya ku mirov dema ku biryareke xelet dide an jî 

kiryareke nebaş dike, dijî. Tawanbarî dikare bibe sedema hestên wek xemgînî, nerehetî, şerm 

û hwd. Ev hest wek kontrolek derûnî ya navxweyî dixebite ji bo ku mirov li hember başbûna 

civakî û exlaqî berpirs be. 

Taybetmendî (trait) Taybetmendiyeke yekta û cuda ya takekesekî ye. Ev taybetmendî dikare 

ji waran wek şexsiyet, hest, raman, wêrekî, rastgoyî an jî taybetmendiyên din ên derûnî û 

civakî bin. Herkes bi komeke taybetmendiyan re tê nasîn ku takekesekîtiya wî/wê diyar dike. 

Taybetmendiya civakî (social trait) Taybetmendiya ku di têkiliyên civakî de xuya dibe û di 

nav têkiliyên çandî de tê dîtin. Mînak dostanî, alîkarî, lihevhatina bi kesên din re, geşbînî, 

hwd. Taybetmendiyên civakî dikarin bandorek mezin li ser têkiliyên civakî û serkeftina mirov 

di civakê de bikin. 

Taybetmendiya derûnî (psychological trait) Taybetmendiyeke hişî ya mirov e ku bandor li 

ser raman, hest û tevgerên wî/wê dike. Mînak, xwe-bawerî, xwedîderketina li xwe, bihêzbûn, 

hestiyarî, hwd. Ev taybetmendî bandorê li ser tevger û biryarên mirov dikin û di nav demê de 

bi piranî ne guherbar in. 

Taybetmendiya hestî (emotional trait) Taybetmendiyeke têkildarî hestan e ku bandor li ser 

çawaniya hestkirina mirov û nîşandana hestan dike. Mînak, hêrsbûn, nermî, kêfxweşî, 

hestiyarî, xemgînî, hwd. Taybetmendiyên hestî bi çawaniya reaksiyona mirov li hember 

rûdanên jiyanê ve girêdayî ne. 

Taybetmendiya kesayetiyê (personality trait) Taybetmendiyeke ku kesayetiyê diyar dike û 

bi awayekî berdewam di tevger û helwesta mirov de tê dîtin. Mînak derxweyîbûn 

(extroversion), navxweyîbûn / hundir-nihêrîtî (introversion), vekirîbûn ji bo serpêhatiyên nû 

(openness to experience), baldar û rêkûpêkbûn (conscientiousness), hwd. Taybetmendiyên 

kesayetiyê bi pênc hêmanên mezin ve (Big Five) tên kategorîzekirin. 

Taybetmendiyên karîzmatîk (characteristics of charismatic individuals) Taybetmendiyên 

kesên ku bi bandor, bikêş û xwedî karîzma ne. Ev taybetmendî dikarin wiha bin şiyana 

ragihandinê ya bilind, empatî, baweriya bi xwe, hêza bandorkirinê, dîtina siberojê, hêza 

îlhamkirinê û hwd. Kesên karîzmatîk pirî caran dikarin bi hêsanî bandor li ser kesên din bikin 

û wan di bin bandora xwe de bihêlin. 

Têanîderî / jêderkirina hizrî (extrapolation) Bikaranîna daneyan an jî agahiyên heyî ji bo 

pêşbînîkirina li derve û derxweyî sînorên daneyên heyî. Bi vê rêbazê, mirov dikare li ser 

bingeha daneyên heyî birame û pêşbînî bike ka rewş çawa dikare bi pêş bikeve. Têanîderî di 

warên zanistî, aborî, teknolojîk û hwd. de tê bikaranîn. 

Tecrîdkirina civakî (social isolation) Qutkirina têkiliyên civakî yên kesekî ji derdora wî/wê 

û nahêle ku têkiliyên civakî pêk werin. Ev dikare bi armancên cuda wek cezakirina kesekî, 

êşandina wî/wê an jî bi armanca kontrolkirina kesekî bê kirin. Tecrîdkirina civakî wek 

rêbazeke êşkenceyê jî tê bikaranîn. 

Tedawî (treatment) Pêvajoya çareserkirin û dermankirin a nexweşiyên bedenî an jî derûnî. 

Tedawî dikare bi rêbazên cuda wek derman, psîkoterapî, emeliyat an jî rêbazên alternatîf pêk 

were. Armanca tedawiyê ew e ku nexweşî bê çareserkirin an jî kêmkirin û rewşa nexweş bi 

awayekî erênî bê guhertin. 

Têgeh (concept) Ramaneke razber an giştî ya ku di hişê mirov de tê avakirin. Têgeh dikare 

bibe navgînek ji bo fêmkirin û şîrovekirina cihanê. Têgeh bi piranî bi gotinan tên îfadekirin, lê 

gotinên ku têgehekê îfade dikin, ne heman tişt in wek têgeha bi xwe. Têgeh ramaneke teorîk e 

ku wateyeke taybet dide tiştekî. 

Têgeha civakî (social concept) Ramaneke têkildarî têkiliyên civakî, pêwendî û pergalên 

sazûmaniya civakî ye. Têgehên civakî dikarin bi mijarên wek malbat, dewlet, huquq, oldarî, 

karê civakî, siyaset, çand, nirx û hwd. ve girêdayî bin. 

Têgeha derûnî (psychological concept) Ramaneke têkildarî hiş, tevger, nîşane û reftarên 

mirov e. Di zanista derûnnasiyê de, têgehên derûnî ji bo şîrovekirina tevgerên mirov, 

pirsgirêkên derûnî, xebata mêjî hest, raman û pêvajoyên derûnî yên din tên bikaranîn. 

Têgehbendî / têgehsazî (conceptualization) Pêvajoya çêkirin û afirandina têgehan an 

ramanên razber e. Têgehbendî dema ku mirov ramanekê li gorî teorî, konsept an jî armancên 

xwe dide şêwazekî, pêk tê. Ev ji bo zanist, felsefe, huner û hemû warên ku bi ramanê ve 

têkildar in, giring e. 

Têgehên hestewarîker (sensitizing concepts) Têgehên ku rave û şîroveya fenomenan hêsan 

dikin, lê şîroveyên tam an jî mitleq nînin. Têgehên hestewarîker ji bo fêmkirina bingeha 

fenomenên civakî tên bikaranîn, lê nayên pîvan an jî standartîzekirin. Ew ji bo lêkolînên 

çawanî pir giring in. 

Têgehên teorîk (theoretical concepts) Têgehên ku ji bo avakirina teoriyê û pêşxistina 

modêlên zanistî tên bikaranîn. Ev têgeh dikarin di nav bîrdoziyekê de wate û fonksiyoneke 

taybet werbigirin û bingeha ramanê ya zanistî ava bikin. 

Têgihiştin (perception) Qonaxa şîrovekirina agahiyên sehekî (bihîstin, dîtin, hwd.) an zihnî 

ye. Têgihiştin pêvajoya fêmkirin û şîrovekirina agahiyên ji derdorê tên e. Bi vê pêvajoyê, 

mirov dikare tiştên di derdora xwe de bibîne, bibihîze, bêhn bike, tam bike û dest lê bide û 

wan bi awayekî manedar bike. 

Têgihiştin (understanding / comprehension) Zanîn, fêmkirin û şîrovekirina rûdanan, 

têgehan û fenomenên cihanê. Têgihiştin dema ku mirov wateyê dide agahiyên nû û wan bi 

agahiyên heyî re têkildar dike, pêk tê. Têgihiştin bingeha pêvajoyên wek fêrbûn, bikaranîna 

ziman û ragihandinê ye. 

Têgihiştina beramber (mutual perception) Têgihiştina hevdu ya du aliyan e. Ev têgihiştin 

dikare di navbera du kesan an jî du koman de pêk were. Dema ku herdu alî bi awayekî 

manedar û dirust hevdu fêm dikin, têgihiştina beramber pêk tê. 

Têgihiştina bihîstinê (auditory perception) Têgihiştina bi rêya guhê ye. Ev cure têgihiştin 

dema ku mirov dengên ji derdorê tên dibihîze û wan şîrove dike, pêk tê. Mirov dikare bi rêya 

bihîstinê wan dengan nas bike, cuda bike û wateyên cuda bide wan. 

Têgihiştina cihanê (worldview) Perspektîfa giştî ya mirov li ser cihanê û jiyanê ye. 

Têgihiştina cihanê dikare ji nirx, bawer, hest, têgeh, tecrûbe, çand û hwd. pêk were. Ev 

têgihiştin bandor li ser fêmkirina dinyayê, biryardayîn û tevgera mirov dike. 

Têgihiştina cihî (spatial perception) Fêmkirina têkiliyên cihî û mekanî di navbera tiştan de 

ye. Ev cure têgihiştin dike ku mirov bikare cih û pozîsyona tiştan di mekanê de nas bike, 

mesafeyan bide ber hev û herwiha tiştan di mekanê de bi cih bike. 

Têgihiştina civakî (social perception) Têgihiştina takekesan li ser têkiliyên civakî û 

takekesên din e. Ev pêvajoya fêmkirina takekesên din û rûdanên civakî ye û bandor li ser 

têkiliyên civakî dike. Têgihiştina civakî dike ku mirov bikare kesên din fêm bike, tevgerên 

wan şîrove bike û têkiliyên xwe bi awayekî manedar bi wan re ava bike. 

Têgihiştina dem û cihê (space and time perception) Têgihiştina dem û cihê (mekanê) ye. 

Ev cure têgihiştin weke bingeha têgihiştina mirovan tê hesibandin. Têgihiştina dem û cihê 

dike ku mirov bikare rûdanên dîrokî, yên niha û yên siberojê di nav hev de têkildar bike û 

mekanên cuda di nav hev de bide ber hev. 

Têgihiştina derûnî (psychological perception) Têgihiştina rewşa hişî ya xwe an yên din e. 

Ev têgihiştin bi têgihiştina xwebûnê (self-perception) û empatiyê ve têkildar e. Mirov dikare 

bi vê têgihiştinê li ser raman, hest û têgihiştina xwe û kesên din bifikire û ramanên xwe 

pêşbixe. 

Têgihiştina dîtbarî (visual perception) Têgihiştina bi rêya çavan e. Ev têgihiştin dema ku 

mirov tiştên di derdora xwe de dibîne û wan şîrove dike, pêk tê. Mirov dikare bi vê têgihiştinê 

rengan, şêweyan, tevgerê, kûrahiyê û tiştên din ên dîtbarî fêm bike. 

Têgihiştina hestan (emotion perception) Nasîn û şîrovekirina hestan e. Ev cure têgihiştin 

dike ku mirov bikare hestên wek şadî, xem, tirs, hêrs û hwd. nas bike, wan şîrove bike û li 

gorî wan tevbigere. Ev têgihiştin hem ji bo fêmkirina hestên xwe, hem jî ji bo fêmkirina 

hestên kesên din giring e. 

Têgihiştina hestî (emotional perception) Têgihiştina hestên xwe û yên kesên din e. Ev cure 

têgihiştin dike ku mirov bikare hestên xwe û yên din fêm bike, şîrove bike û li gorî wan 

tevbigere. Têgihiştina hestî bi empatiyê ve pir têkildar e û ji bo têkiliyên civakî giring e. 

Têgihiştina hevpar (mutual understanding) Fêmkirina hevdu û danasîna perspektîfên 

hevdu di navbera koman de ye. Ev têgihiştin dema ku du an jî zêdetir kom an jî kes bikaribin 

bi awayekî manedar û dirust hevdu fêm bikin, pêk tê. Têgihiştina hevpar ji bo diyalogên 

civakî û çareserkirina pirsgirêkan giring e. 

Têgihiştina kûrahiyê (depth perception) Fêmkirina kûrahiyê di dîtinê de ye. Ev cure 

têgihiştin dike ku mirov bikare mesafeya di navbera tiştan de nas bike û beramberî xwe 

têbigihîje. Bi vê têgihiştinê, mirov dikare bi awayekî dirust û ewle di nav mekanê de 

tevbigere. 

Têgihiştina laşî (body perception) Têgihiştina laş û tevger û reftarên wê ye. Ev cure 

têgihiştin dike ku mirov bikare laşê xwe û tevgerên wî/wê nas bike û wan kontrol bike. 

Têgihiştina laşî ji bo xebatên wek dans, werzîş, guherandina tevgerên laşî û hwd. giring e. 

Têgihiştina metirsiyên jîngehî (environmental risk perception) Şîrovekirina çawa mirov 

metirsiyên jîngehî werdgire û têdigihîje wan e. Mînak Têgihiştina germ bûna erdê, hişk bûna 

çolan, qirêjbûna avê, hwd. Ev têgihiştin bandor li ser helwest û tevgerên mirovan ên derbarê 

jîngehê de dike. 

Têgihiştina mirin û windabûnê (understanding death and loss) Kapasîteya mirov ji bo 

têgihiştin û lihevhatina bi rastiya mirinê û windabûna takekesên nêzîk re ye. Ev têgihiştin bi 

qebûlkirina mirinê wek beşek ji jiyanê ve girêdayî ye û di civakên cuda de dikare cudahî hebe. 

Têgihiştina mirin û windabûnê ji bo pêvajoya şînê û serederîkirina bi windabûnê re giring e. 

Têgihiştina rengan (color perception) Têgihiştina rengên cuda ye. Ev cure têgihiştin dike ku 

mirov bikare rengên cuda nas bike, cuda bike û têkiliyên di navbera wan de bibîne. 

Têgihiştina rengan dikare di nav çandan de cuda be û di warên wek huner, dîzayn û têkiliyên 

civakî de xwedî rol be. 

Têgihiştina xwebûnê (self-perception) Têgihiştina takekes a li ser xwebûna xwe û 

taybetmendiyên xwe ye. Ev pêvajoya ku kes xwe dibîne û dinirxîne ku dikare bi tecrûbe û 

serpêhatiyên jiyanê were şêwandin. Têgihiştina xwebûnê bandor li ser biryarên mirov, 

têkiliyên wî/wê, hestên wî/wê û hwd dike. 

Têgihiştina zindeweriya mêjî (understanding brain biology) Zanîna çawaniya karkirina 

mêjî û erk û fonksiyonên wê ye. Ev cure têgihiştin dike ku mirov bikare bi awayekî zanistî li 

ser mêjî xebata wî/wê, veguherînên tê de û erk û fonksiyonên cuda yên wê bifikire. 

Têkbirin / hilweşandinî (deconstruction) Rêbazeke rexneyî ya nivîs û ramanê ye ku tê de 

têgehên dijber ên veşartî tên dîtin û analîzkirin. Ev rêbaz bi taybetî ji aliyê fîlezofê fransî 

Jacques Derrida ve hatiye pêşxistin û bandoreke mezin li ser warên wek edebiyat, felsefe û 

bîrdoziyên çandî kiriye. Têkbirin li ser eşkerekirina nakokî û têgehên dijber ên di nav deqê de 

disekine û dixwaze sînorên şîrovekirinê berfireh bike. 

Têkçûn (failure) Rewşa negihîştina armancekê an jî encameke neyînî ye ku mirov dixwaze 

bigihîje lê nikare. Têkçûn dikare di hemû warên jiyanê de pêk were, wek dibistan, kar, 

têkiliyên civakî, hwd. Di heman demê de, têkçûn dikare bibe fersendek ji bo hînbûn û 

pêşveçûnê jî bi taybetî dema ku mirov ji têkçûnên xwe dersan distîne. 

Têkçûna derûnî (psychological breakdown) Têkçûna mekanîzmayên berevanî û parastina 

derûnî ye ku dike ku mirov nikare bi awayekî normal bi jiyana xwe berdewam bike. Di vê 

rewşê de, pêkanînên rojane û têkiliyên civakî dikarin zehmet bibin û mirov dikare nîşaneyên 

nexweşiyên derûnî weke depresyon an jî anksiyeteyê bibîne. Têkçûna derûnî pirî caran piştî 

serpêhatiyên giran ên jiyanê an jî stresa domdar pêk tê. 

Têkçûna derûnî (psychological loss) Ji dest çûna nirx û hestên mirov ên di encama 

serpêhatiyên neyînî de ne. Ev rewş dema ku mirov tiştekî giring, wek nirxên xwe, armancên 

xwe an jî hêviyên xwe winda dike, pêk tê. Têkçûna derûnî dikare bandoreke giran li ser 

raman, hest û tevger û reftarên mirov bike û heta dikare bibe sedema nexweşiyên derûnî. 

Têkçûna hesta xwebûnê (destruction of self) Encama giran a rastîxapandinê ye ku tê de 

takekes têgihiştina xwe ya ji xwe û hêjayiya xwe winda dike. Di vê rewşê de, mirov dikare 

baweriya xwe bi xwe ji dest bide û hesta kesayetiyê û hêjayiya xwe winda bike. Ev rewş bi 

taybetî dema ku mirov di bin bandora manîpûlasyona derûnî de dimîne an jî dibe qurbana 

hesibandinên şaş ên derûnî, pêk tê. 

Têkçûnên siyasî yên derûnî (psychological political disillusionment) Windakirina bawerî û 

hêvî bi pergalên siyasî an jî bi îdeolojiyên ku mirov baweriya xwe bi wan tîne ye. Ev rewş bi 

taybetî dema ku mirov dibîne ku pergalên siyasî an jî siyasetmedar ên ku ewî ji wan re 

xwestiye di pratîkê de nakevin ser riya ku wan soz daye, pêk tê. Têkçûnên siyasî yên derûnî 

dikarin bibin sedema bêhêvîbûn, xemgînî û dûrketina ji jiyana siyasî. 

Têkdana mêjî (mental manipulation) Destkarîkirina ramanên mirovan û guherandina 

nerînên kesane bi zorê ye. Ev pêvajo dikare bi rêyên cuda wek bandorkirina neyînî li ser 

biryardanê, têkdana pergala baweriyê, manîpûlasyona derûnî an jî bandorkirina ramanî pêk 

were. Mînakên têkdana mêjî dikarin di warên wek reklamê, propagandayê, rêwazî taktîkên 

îqnakirinê û hwd. de bên dîtin. 

Têkildar (related) Ya ku pêwendiya wê bi tiştekî re heye an jî bi awayekî pêwendiyê bi 

tiştekî re daniye. Têkildarbûn dikare di navbera du tiştan, du têgehan, du takekesan an jî du 

rûdanan de hebe û dike ku mirov bibîne ka ew çawa bi hev re girêdayî ne. 

Tekildarî (relevance) Rewşa ku tiştek bi mijarekê ve girêdayî ye û ji bo wê giring e. 

Tekildarî dema ku mirov dibîne ku tiştekî têkiliya xwe bi mijarê re heye û dikare bandorekê li 

ser wê bike, pêk tê. Ev têgeh di zanistê de pir tê bikaranîn û diyar dike ka tiştekî çiqasî 

giringiya xwe ji bo mijarê heye. 

Tekildariya civakî (social relevance) Giringiya tiştekî ji bo civakê û bandora wê li ser 

pêşketina civakî ye. Ev têgeh diyar dike ka tiştekî çiqas giringiya xwe heye ji bo civakê û 

çiqas dikare bandorê li ser jiyana civakî bike. Têkildariya civakî dikare di warên wek çand, 

ekonomî, siyaset û hwd. de bê dîtin. 

Tekildariya derûnî (psychological relevance) Giringiya tiştekî ji bo rewşa derûnî û bandora 

wê li ser hişmendiya mirov e. Ev têgeh diyar dike ka tiştekî çiqas dikare bandorê li ser rewşa 

derûnî, hest, tevger û ramanên mirov bike. Têkildariya derûnî giring e ji bo fêmkirina bandora 

têgehan, serpêhatiyan an jî rûdanan li ser jiyana derûnî ya mirov. 

Têkildariya zimên (linguistic relativity) Bîrdoziyeke ku dibêje ziman bandorê li ser ramanê 

dike. Li gorî vê teoriyê, zimanê ku em diaxivin dikare bandorê li ser çawaniya dîtina me ya 

cihanê bike û tevgerên me şekil bike. Ev teorî ku herwiha bi navê "Hîpoteza Sapir-Whorf" jî 

tê zanîn, diyar dike ku her ziman bi rêya sîstemeke cuda ya têgeh û kategoriyên xwe, 

perspektîfeke yekta ya cihanê pêşkêş dike. 

Têkilhevbûn (entanglement) Fenomena ku du parçeyên quantumê yên ku demekê bi hev re 

bûne, dikarin bêyî ku ji hev dûr bibin jî bandorê li hev bikin. Di derûniyê de tê bikaranîn ji bo 

ravekirin ka çawa mirov dikarin bi hev re girêdayî bin. Têkilhevbûn, herwiha, ji bo 

diyarkirina girêdanên derûnî yên ku di navbera du kesan an jî koman de pêk tên, tê bikaranîn. 

Têkilî (relation / relationship / connection) Pêwendî û danûstandinên di navbera du mirov, 

du tişt an jî du rûdanan de ye. Têkilî dikare di her warê jiyanê de hebe û diyar dike ka çawa 

tişt bi hev re girêdayî ne û çawa ew bi hev re dixebitin. Di heman demê de, têkilî dikare ji bo 

diyarkirina pêwendiyên civakî, hestî an jî zayendî jî bê bikaranîn. 

Têkiliya bi xwezayê re (human-nature connection) Pêwendiya di navbera mirov û xwezayê 

de û bandora vê têkiliyê li ser derûniya mirovan e. Ev têkilî bi taybetî di warê derûnnasiya 

jîngehî de giring e û li ser giringiya têkiliyên mirov bi xwezayê re ji bo tendirustiya derûnî û 

giyanî disekine. Lêkolînan nîşan didin ku têkiliya bi xwezayê re dikare bandoreke erênî li ser 

derûniya mirov bike. 

Têkiliya derûnî (psychological interaction) Têkiliyên derûnî di navbera takekesan de ne ku 

bandorê li ser raman, hest û tevgerên mirov dikin. Ev têkilî li ser bingeha danûstandinên 

derûnî, bandorkirina hevdu ya derûnî û hevkariya derûnî ava dibe. Têkiliya derûnî bi taybetî ji 

bo têgihiştina bandora mirov li ser hev giring e. 

Têkiliya derûn-laş (mind-body connection) Girêdana derûn û laş e ku diyar dike ka çawa 

derûn û laş bi hev re dixebitin û bandorê li hev dikin. Ev têkilî nîşan dide ku derûn û laş ne du 

hêmanên cuda ne, lê bi awayekî yekpare dixebitin. Nexweşiyên derûnî dikarin bandorê li ser 

tendirustiya laşî bikin û berevajî nexweşiyên laşî jî dikarin bandorê li ser tendirustiya derûnî 

bikin. 

Têkiliya figure-ground (figure-ground relationship) Têkiliya di navbera heybenên / 

objeyên pêş û paş de ye ku di dîtinê û têgihiştina dîtbarî de giring e. Ev têkilî di derûnnasiya 

Gestalt de tê dîtin û diyar dike ka çawa mirov di dîtinê de dikare navbera objeyên pêş (figure) 

û objeyên paş (ground) bibîne û wan ji hev cuda bike. 

Têkiliya hestî (emotional relation) Wateya wê bi "pêwendiya hestî" re heman e ango 

têkiliyên ku li ser bingeha hestan ava dibin û di nav wan de alîkarî, jêhezkirina hevdu, hevdilî 

/ empatî û têgihiştina hevdu heye. Têkiliyên hestî dikarin di navbera du hevalan, du hezkirî, 

du endamên malbatekê an jî du hempîşeyan de pêk werin. 

Têkiliya mirov û mekan (human-environment relationship) Pêwendiya ku di navbera 

mirov û cihê ku ew lê dijîn de heye û bandora vê têkiliyê li ser raman, hest û tevgerên mirov 

e. Ev têkilî bi taybetî di warê derûnnasiya jîngehî de tê lêkolînkirin û diyar dike ka çawa 

hawîrdor dikare bandorê li ser derûniya mirov bike. 

Têkiliya mirov-kompûter (human-computer interaction) Têkiliya mirov û kompûterê û 

danûstandinên di navbera van de ye. Ev warê lêkolînê li ser çawaniya bikaranîna pergalên 

kompûterî ji aliyê mirovan ve disekine û hewl dide ku pêwendiyeke hêsan û bibandor di 

navbera mirovan û kompûteran de çêbike. 

Têkiliya şîkar (dynamic relationship) Ev têkilî weke "reqsê" ye di navbera raman û hestan 

de. Ew ne statîk in, lê herdem di tevgerê de ne. Weke du hogirên muzîkê, ew bi hev re 

diaxivin, bandorê li hev dikin û berdewam tên veguhertin. Ev têkilî diyar dike ka çawa raman 

û hest bi awayekî dînamîk bi hev re dixebitin û bandorê li hev dikin. 

Têkiliya zayendî (sexual relation) Wateya wê bi "pêwendiya zayendî" re heman e ango 

têkiliyên ku di warê zayenda (seksa) de di navbera du mirovan de pêk tên. Ev têkilî dikarin di 

nav çarçoveya têkiliyên romantîk de bin an jî tenê ji bo zewqê pêk werin. 

Têkiliyên aşopî (virtual relationships) Têkiliyên di nav înternetê de ku bi rêya teknolojiyên 

ragihandinê pêk tên. Ev têkilî dikarin bi rêya platformên weke medyaya civakî, e-mail, chat, 

video konferans û hwd. pêk werin û di pir waran de dikarin heman taybetmendiyên têkiliyên 

rûbirû werbigirin. 

Têkiliyên cihî (spatial relations) Têkiliyên di navbera objeyan de di cihê (mekanê) de ne. Ev 

têkilî diyar dikin ka objeyên cuda çawa li hember hev in, mesafeya di navbera wan de çiqas e, 

çawa pêwendiya wan a cografîk bi hev re heye, hwd. Têkiliyên cihî di warên wek gerdûnnasî, 

topografî, nexşesazî û hwd. de giring in. 

Têkiliyên civakî (social ınteractions) Têkiliyên mirovan bi hev re ne ku ji bo tendirustiya 

mêjî û hişmendiyê giring in. Têkiliyên civakî yên xurt dikarin mêjî çêtir bixebitînin û pîrbûna 

wê hêdî bikin. Danûstandinên di navbera takekes û kesên din de ne ku bandorê li ser geşedanê 

dikin û dikarin di warên wek malbat, karê civakî, perwerdehî û hwd. de pêk werin. 

Têkiliyên civakî di pîrbûnê de (social relationships in aging) Çawaniya têkiliyên civakî di 

pîrbûnê de û bandora wan li ser tendirustiya derûnî û laşî ya kesên pîr e. Ev têkilî giringiya 

hevalbendî, piştgiriya civakî û têkiliyên malbatî ji bo kesên pîr diyar dikin û rola wan di 

bergiriya li hember tenêtî, depresyon û pirsgirêkên din ên tendirustî de destnîşan dikin. 

Têkiliyên civakî yên nexweş (unhealthy social relationships) Têkiliyên di navbera mirovan 

de ku zirarê didin tendirustiya derûnî ne. Ev têkilî dikarin nîşaneyên manîpûlasyon, 

kontrolkirina derûnî, bikaranîna qezyaya derûnî, êrîşkarî, bêhurmetî an jî bêbandoriya di 

ragihandinê de nîşan bidin û dikarin bibin sedema pirsgirêkên derûnî weke depresyon rageşî 

(anksiyete), stres û hwd. 

Têkiliyên dîjîtal (digital relationships) Têkiliyên ku bi riya înternetê û medyaya civakî tên 

avakirin û dikarin weke mînakeke nû ya evîna platonîk bên dîtin. Ev têkilî bi taybetî di demên 

îro de pir belav bûne û dikarin heman giringî û bandora têkiliyên rûbirû werbigirin, herçend 

ku formên wan û rêbazên wan ên ragihandinê cuda bin. 

Têkiliyên dostaniyê (friendship relationships) Di wateya nûjen a evîna platonîk de, ev 

têkiliyên xurt in ku tê de hestên romantîk an seksî tune ne, lê dostaniyeke tije jêhezkirinê û 

hurmetê heye. Ev têkilî dikarin di navbera du kesan an jî di nav komekê de pêk werin û ji bo 

piştgiriya civakî, hevkariya di warên cuda de û avakirina heval-bendiyên domdar giring in. 

Têkiliyên dualî (bilateral relations) Têkiliyên di navbera du dewletan de ku bi armanca 

danûstandinên siyasî, aborî, çandî, ewlehî û hwd. tên avakirin. Ev têkilî li ser bingeha 

berjewendiyên hevpar, peymanên navdewletî û dîplomasiyê ava dibin û ji bo sîstema 

navdewletî giring in. 

Têkiliyên giştî (public relations) Rêvebirina têkiliyên di navbera rêxistinekê û civakê de ye 

ku bi armanca nîşandana rêxistinê bi awayekî erênî li cem civakê tê kirin. Têkiliyên giştî bi 

taybetî ji bo avakirina îmaja rêxistinê, pêşkêşkirina berhem û xizmetên wê, danasîna stratejî û 

armancên wê û bi civakê re danîna ragihandineke baş giring in. 

Têkiliyên heyberî (object relations) Bîrdoziya ku li ser rola têkiliyên mirovan bi heyberên 

derûnî re disekine. Bîrdoziyeke derûnnasiyê ye ku li ser bandora têkiliyên destpêkê yên 

zaroktiyê li ser geşedana kesayetiyê disekine. Ev teorî diyar dike ka zarok çawa "heyberên" 

derûnî yên dêûbav û kesên din ên giring di hişê xwe de diafirînin û çawa ev heyberdizî 

bandorê li ser geşedana kesayetiya wan dike. 

Têkiliyên korelasyonel (correlational relationships) Têkiliyên ku tê de du tişt bi hev re 

vediguherin, lê ne bi awayekî sedemî (ne yek dibe sedema ya din). Korelasyon diyar dike ku 

du guhêrbar (variable) bi hev re vediguherin, lê nikare bêje ku yek ji wan dibe sedema ya din. 

Ev têkilî di warê lêkolînên zanistî de giring in ji bo diyarkirina ka guhêrbar çawa bi hev re kar 

dikin. 

Têkiliyên mamoste-xwendekar (teacher-student relationships) Têkiliyên hêja di navbera 

mamoste û xwendekaran de ku dikarin bandoreke giring li ser pêşketina xwendekar, 

dilxwaziya wan a hînbûnê û serkeftina wan a akademîk bikin. Ev têkilî li ser bingeha bawerî, 

hurmet, piştgirî û ragihandineke bibandor ava dibin û ji bo perwerdehiyeke baş pir giring in. 

Têkiliyên mezaxtî (impaired relationships) Têkiliyên ku bi awayekî saxlem pêş nakevin in 

û tê de pirsgirêkên wek kêmasiya ragihandinê, pirsgirêkên di diyarkirina sînoran de, 

nakokiyên civakî û hwd. hene. Ev têkilî dikarin ji ber gelek sedeman weke nexweşiyên 

derûnî, şiyana civakî ya sînordar, arîşe û pirsgirêkên di ragihandinê de, tecrûbeyên neyînî yên 

berê û hwd. pêk werin. 

Têkiliyên navçandî (intercultural relations) Têkiliyên di navbera çandan de ku li ser 

pêwendiyên di navbera mirovên ji çandên cuda ne disekinin. Ev têkilî dikarin di warên wek 

bazirganî, dîplomasî, perwerdehî, zanist, huner û hwd. de pêk werin û ji bo têgihiştina hevdu 

ya çandî û ragihandineke bibandor a di navbera çandan de giring in. 

Têkiliyên navtakekesî (Interpersonal Relations) Têkiliyên di navbera du an zêdetir kesan de 

ne ku giringiya ragihandin û hevkariyê di nav civakê de diyar dikin. Ev têkilî dikarin di her 

warê jiyanê de pêk werin û berhemên wan dikarin erênî (wek dostanî, jêhezkirin, piştgirî) an jî 

neyînî (wek neyarî, dijminatî, nakokî) bin. 

Têkiliyên nexêzekî (nonlinear relationship) Têkiliyên ku bi rêya xêzeke rast nayên 

nîşandan, lê bêqaydeyî ne û dikarin formên cuda wek parabola, eksponensiyal, logaritmîk an 

jî şeklên din werbigirin. Ev têkilî bi taybetî di warên wek matematîk, fîzîk, biyolojî û warên 

din ên zanistî de tên dîtin. 

Têkiliyên piralî / çendqolî (multilateral relations) Têkiliyên ku zêdetirî du dewlet tê de cih 

digirin û dikarin di warên weke siyaset, ekonomî, ewlehî, zanist, çand, hwd. de pêk werin. Ev 

têkilî bi piranî di nav çarçoveya rêxistinên navdewletî de tên rêvebirin û ji bo çareserkirina 

pirsgirêkên global an jî avakirina platformên hevkariyê yên navdewletî giring in. 

Têkiliyên romantîk (romantic relationships) Pêwendiyên hestî û seksî yên romantîk in ku 

di navbera du mirovan de pêk tên. Lêkolîna hêmanên ku têkiliyên serkeftî çêdikin, wek 

jêhezkirin, empatî, hurmet, ragihandineke baş, piştgirî û wekhevî, giring e ji bo fêmkirina 

dînamîkên têkiliyên romantîk. 

Têkiliyên sedemî (causal relationships) Têkiliyên ku tê de rûdanek dibe sedema rûdaneke 

din. Ev têkilî diyar dikin ku guherîna di rûdana A de dibe sedema guherînê di rûdana B de. 

Têkiliyên sedemî di warê zanistê de giring in ji bo diyarkirina ka tişt çawa bandorê li hev 

dikin û çawa ew dikarin bên kontrolkirin an jî pêşbînîkirin. 

Têkiliyên seksî (sexual relationships) Têkiliyên ji hev razîbûnê û jidilîteyê di navbera 

mirovan de ku elementên seksî di xwe de dihewînin. Ev têkilî dikarin di nav têkiliyên 

romantîk de bin an jî dikarin tenê ji bo zewq û kêfa seksî pêk werin. Têkiliyên seksî dikarin 

bandoreke mezin li ser tendirustiya derûnî, laşî û civakî ya mirov bikin. 

Têkiliyên zaroktiyê (childhood relationships) Pêwendiyên ku zarok di temenê biçûk de bi 

kesên din re ava dike, bi taybetî têkiliyên destpêkê yên zarok bi dêûbavên xwe re. Ev têkilî 

dikarin bandoreke mezin li ser geşedana derûnî û civakî ya zarok bikin û dikarin şêwazên 

têkiliyên siberojê yên zarok bi kesên din re diyar bikin. 

Teknîka pomodoro (pomodoro technique) Stratejiyeke rêvebirina demê ye ku tê de erk tên 

dabeşkirin bi periyodên kurt ên xebatê (bi piranî 25 deqîqe) û navberên bêhnvedanê (bi piranî 

5 deqîqe). Piştî 4 periyodên xebatê, navbereke dirêjtir (bi piranî 15-30 deqîqe) tê wergirtin. Ev 

teknîk ji bo zêdekirina berhemdariyê, kêmkirina dereng-xistinê û başkirina baldariyê tê 

bikaranîn. 

Teknîkên arambûnê (relaxation techniques) Rêbazên ku ji bo kêmkirina stresê, nerehetiyê 

û fikarê tên bikaranîn û dikin ku mirov xwe aramtir û rehet hîs bike. Ev teknîk dikarin di 

warên wek medîtasyon, yoga, bêhnstandina kûr, aramiya masûlkeyan, xebatên dîtbarîkirinê û 

hwd. de pêk werin. 

Teknîkên aramkirinê (calming techniques) Rêbazên ku ji bo aramkirina zarokên di rewşên 

stresê de tên bikaranîn û ji bo kêmkirina nerehetiyê, fikarê û stresê li cem zarokan alîkar in. 

Ev teknîk dikarin di warên weke lîstik, çîrok, xebatên bêhnstandinê, muzîk, medîtasyon û 

hwd. de pêk werin. 

Teknîkên bêhnstandinê (breathing techniques) Rêbazên ku ji bo kêmkirina stresê û 

zêdekirina aramiyê tên bikaranîn, bi rêya kontrolkirina bêhnstandinê. Ev teknîk li ser 

kêmkirina leza bêhnstandinê, kûrkirina bêhnstandinê, bêhnstandina bi rê difinê an jî hinek 

teknîkên din ên bêhnstandinê disekinin û ji bo başkirina rewşa derûnî û laşî ya mirov alîkar in. 

Teknîkên bi rêkûpêk (structured techniques) Rêbazên sîstematîk û organîzekirî ku ji bo 

çareserkirina pirsgirêkan, perwerdekirina xebatkaran, birêvebirina lekolînan û gelek çalakiyên 

din tên bikaranîn. Ev teknîk li ser pêkanîna gavên diyarkirî, bikaranîna protokolên standard û 

şopandina pêvajoyên organîzekirî disekinin û ji bo birêvebirina karên kompleks û berhemdar 

alîkar in. 

Teknîkên hevpeyvîna venasînî (cognitive interview techniques) Rêbazên taybet ên 

hevpeyvînê ji bo derxistina agahiyên rast ji kesên ku hevpeyvîn bi wan re tê kirin. Ev teknîk 

bi taybetî di warê karê polîsî de tê bikaranîn ji bo derxistina agahiyên ji şahidên rûdaneke sûc. 

Teknîkên venasînî li ser alîkarîkirina kesên ku hevpeyvîn bi wan re tê kirin disekinin ji bo ku 

ew bikaribin serhatiyên xwe bi awayekî rastir û berfirehtir bînin bîra xwe 

Teknolojiya Dîjîtal (digital technology) Amûr û platformên elektronîkî ne ku di jiyana 

rojane de têne bikaranîn. Bikaranîna teknolojiyê bi awayekî rast dikare alîkariya parastina 

mêjî bike, lê bikaranîna zêde dikare bandoreke neyînî li ser xew û baldariyê bike. 

Teknolojiya zimanê xwezayî (natural language technology) Beşek ji hişê çêkirî ye ku bi 

taybetî li ser fêmkirin û bikaranîna zimanê mirovî dixebite. Ev teknolojî ji bo wergera 

otomatîk analîza hestan û bersivdana pirsên bikarhêneran tê bikaranîn. 

Teknolojiyên nû yên dermankirinê (new treatment technologies) Rêbazên nû yên 

tedawiyê ku ji bo çareserkirina nexweşiyan û başkirina rewşa tendirustiya mirovan têne 

pêşxistin. 



288 
 

Tenêmatî (singularity) Pêşbîniya ku teknolojî dê li gorî xwe biqede û em nêzî qonaxeke nû 

ya pêşketina mirov û teknolojiyê bibin. Ev têgeh behsa wê demê dike ku hişê çêkirî dê ji hişê 

mirovî derbas bibe. 

Têkoşîn (struggle) Xebata berdewam ji bo bidestxistina armancekê. Di vê çarçoveyê de, 

têkoşîn hewldanên ji bo pêşketina kesayetî û civakî vedibêje. 

Têkoşîna li dijî agahiyên çewt (countering misinformation) Xebatên ji bo rastkirin û 

pûçkirina agahiyên ne rast derbarê kurdan de. Ev xebat rola giring di parastina rastiya dîrokî û 

çandî de dilîze. 

Têkoşîna li dijî polîtîkayên pişavtinê (Resistance Against Assimilation Policies) 

Berxwedana li hemberî hewldanên ji bo helandina di nav çanda serdest de. Ev berxwedan ji 

bo parastina nasnameya çandî û zimanî giring e. 

Têkûzî (wholeness) Têkûzî rewşa xwebûnê ye ku tê de hemû parçe bi hev re ne û hevsengî di 

navbera wan de heye. Ev têgeh bi taybetî di warê derûnzaniyê de cihekî girîng digire ku behsa 

yekîtiya giyanî û laşî ya mirov dike. Li gorî vê têgihiştinê, mirov weke pergaleke hevgirtî tê 

dîtin ku ruh, laş û hiş di nav ahengekê de ne. Di gelek terapiyên holistîk (giştî) de, armanca 

sereke gihîştina vê têkûziyê ye, ku tê de mirov xwe bi temamî û yekbûyî hîs dike. Ev têgeh di 

felsefeya rojhilatî de jî roleke girîng dilîze, ku li wir mirov weke parçeyeke ji gerdûnê tê dîtin 

û têkûzî bi yekbûna bi gerdûnê re tê watedar kirin. 

Têkûzkarî (integration) Têkûzkarî qonaxa yekkirina tiştên cuda ye ku dihêle ew bi hev re 

weke pergaleke hevgirtî xebatê bikin. Di warê derûnzaniyê de, ev têgeh behsa yekkirina 

parçeyên cuda yên kesayetiyê dike. Di warê bîbliyoterapiyê de, întegrasyon tê wateya 

tevlihevkirina xwendinê bi rêbazên din ên terapiyê re, da ku bandora terapiyê zêdetir bibe. 

Têkûzkarî herwiha di warê civakî de jî tê bikaranîn, ku behsa yekkirina komên cuda yên 

civakê di nav pergaleke hevpar de dike. 

Têkûzkarî (complementarity) Têkûzkarî, di vê wateyê de, têgeheke din e ku diyar dike ka 

çawa mirov û Hişê Çêkirî (AI) dikarin bi hev re kar bikin da ku hevdu têkûz bikin, li şûna ku 

cihê hev bigirin. Ev têgeh behsa şêwazeke hevkariyê dike ku tê de şiyanên cuda yên mirovan 

û teknolojiyê têkildar in da ku encamên baştir werin bidestxistin. Li gorî vê nêrînê, Hişê 

Çêkirî ne amrazek e ku dê şûna mirovan bigire, lê belê parçeyeke ji sistemeke mezintir e ku 

dikare bi mirovan re bi awayekî kêrhatî hevkariyê bike. 

Têkûzkariya civakî (social integration) Têkûzkariya civakî yekbûna takekes an koman di 

nav civakê de ye. Ev têgeh giringiya hevahengiya di navbera komên civakî yên cûda de diyar 

dike û nîşan dide ka çawa kêmîne û komên marjînal dikarin tevlî civaka mezin bibin. 

Têkûzkariya civakî behsa hebûna derfetên wekhev ji bo beşdarbûn di civakê de dike, dema ku 

di heman demê de rêz ji cihêrengiya çandî re jî tê girtin. Ev têgeh di lêkolînên derbarê 

koçberî, entegrasyona komên kêmîne û polîtîkayên civakî de roleke girîng dilîze. 

Têkûzkariya çandî (cultural integration) Têkûzkariya çandî yekbûna çandên cuda di nav 

civakekê de ye. Ev pêvajo dihêle ku çandên cûda bi hev re di nav civakekê de bijîn, bêyî ku 

nasnameya xwe ya çandî wenda bikin. Ev têgeh ji assîmîlasyonê cuda ye, ji ber ku di 

têkûzkariya çandî de cihêrengiya çandî tê parastin, dema ku di assîmîlasyonê de çandek di nav 

çandeke din de tê helandin. Têkûzkariya çandî dikare bi rêbazên wek hînbûna zimên, 

fêmkirina nirx û normên çandî û beşdarbûna di jiyana civakî de bê pêkanîn. 

Tema (themes) Tema motîfên sereke di deq yan daneyên lêkolînê de ne. Temayên sereke 

dikarin bibin bingeha analîza kûr a berhemên edebî û lêkolînî. Di warê derûnnasiyê de, tema 

dikare fikirekî navenda ku di pêvajoya terapiyê de derdikeve holê nîşan bide. Ev têgeh di 

analîza deqan de girîng e û dihêle ku mirov naverokê baştir fêm bike û aliyên hevbeş di 

navbera berhemên cuda de bibîne. Di berhemên edebî de, temayên wek evîn, mirin, serbestî û 

cudahî dikarin werin dîtin. 

Temsîliyeta çandî (cultural representation) Temsîliyeta çandî çawaniya nîşandana çandên 

cuda di nav berhemên edebî, hunerî û medyayê de ye. Ev têgeh giringiya nîşandana çandên 

kêmjimar di nav medya û edebiyatê de destnîşan dike. Temsîliyeta çandî dikare bandoreke 

mezin li ser fêmkirina civakê ji bo çandên cuda bike û heger temsîliyet rast û rewa nebe, 

dikare bibe sedema şaşfêmkirinê û stereotîpên neyînî. Ji ber vê yekê, xebata ji bo temsîliyeta 

rast û hevseng a çandên cuda di warên medya, perwerde û edebiyatê de girîng e. 

Temsîliyetgerî (representationalism) Temsîliyetgerî dîtina ku em ne rastiyê bi xwe, lê 

temsîlên wê dibînin e. Ev dîtin di felsefeyê de giring e û dibêje ku zanîna me ya derbarê 

cihanê bi temsîlan re girêdayî ye. Ji bo temsîliyetgeran, percept an jî fikirên me ne rastiyek e, 

lê temsîlên rastiyê ne ku di nav hişê me de çêdibin. Ev têgeh bi taybetî di warê epîstemolojiyê 

(teoriya zanînê) de bandoreke mezin li ser nîqaşên derbarê çawaniya naskirina cihanê kiriye. 

Temsîlkirin (representativeness) Temsîlkirin ast û radeya ku mînak dikare temsîla 

popûlasyonê bike. Di lêkolînan de, temsîlkirin nîşan dide ka çiqasî encamên lêkolînê dikarin ji 

bo komeke mezintir werin bikaranîn. Ev têgeh di warê metodolojiya lêkolînê de girîng e û bal 

dikişîne ser pêwîstiya hilbijartina mînakên ku bi rastî jî dikarin temsîla populasyona lêkolînê 

bikin. Heger mînak ne temsîlkar be, encamên lêkolînê jî dê ne pêbawer bin. 

Tenaxwazî / solipsîzm (solipsism) Tenaxwazî dîtina ku tenê hiş û ramana mirovî dikare were 

zanîn e. Li gorî vê dîtinê, hebûna tiştên derxweyî hiş nayê piştrastkirin, ji ber ku her tiştê ku 

em pê dizanin, bi rêya hişê me tê derbaskirin. Ev têgeh di felsefeya hiş de cihekî girîng digire 

û behsa pirsgirêka zanîna tiştên ji derveyî hişê xwe dike. Tenaxwazî dikare bibe sedema 

gumanê li ser hebûna rastiyeke objektîf û hevpar, ji ber ku her kes tenê bi hişê xwe dizane. 

Tendirustî / saxlemî (health) Tendirustî rewşa başbûna fizîkî û derûnî ye. Li gorî Rêxistina 

Tenduristiya Cîhanê (WHO), tendirustî ne tenê nebûna nexweşiyê ye, lê herwiha rewşeke 

temam a başiya fizîkî, derûnî û civakî ye. Ev têgeh behsa pergaleke berfireh a başbûnê dike 

ku ji fizîkî, derûnî û civakî pêk tê. Tendirustî bingeha jiyana baş e û bandoreke mezin li ser 

hemû aliyên jiyana mirov dike, ji cihê kar heta têkiliyên şexsî. 

Tendirustiya civakî (social health) Tendirustiya civakî rewşa başbûna têkiliyên civakî ye. 

Ev têgeh behsa karîna avakirin û parastin a têkiliyên erênî û alîkar bi kesên din re dike. 

Mirovekî/e ku ji aliyê civakî ve tendirust e, dikare têkiliyên baş û bi wate bi kesên din re 

deyne, alîkariya kesên din bike û hem alîkariya fizîkî û hem jî ya derûnî ji kesên din 

werbigire. Tendirustiya civakî parçeyeke girîng a tendirustiya giştî ye û dikare bandoreke 

mezin li ser başiya fizîkî û derûnî bike. 

Tendirustiya derûnî (mental health) Tendirustiya derûnî rewşa başbûna hişî û hestî ya 

mirov e; nebûna nexweşiyên derûnî û hebûna kapasîteyên ji bo zordariyên jiyanê û beşdariya 

di civakê de. Mirovekî/e ku ji aliyê tendirustiya derûnî ve saxlem e dikare bi pirsgirêkên 

jiyanê re serederî bike û bi civakê re têkiliyên baş deyne. Tendirustiya derûnî bingeha 

êşandina hestan, fikirîn û tevgera mirov e û bandoreke mezin li ser hemû aliyên jiyana mirov 

dike, ji biryargirtinê heta têkiliyên kesane. 

Tendirustiya derûnî di pîrbûnê de (mental health in aging) Tendirustiya derûnî di pîrbûnê 

de behsa rewşa derûnî ya tendirust di temenê mezin de dike. Ev têgeh girîngiya parastina 

başiya derûnî di dema pîrbûnê de destnîşan dike, ku dikare bi pirsgirêkên taybet ên vê demê re 

rû bi rû bimîne. Bi zêdebûna temen re, guherînên fizîkî, civakî û derûnî rû didin ku dikarin 

bandorê li tendirustiya derûnî bikin. Û têkûzî dikare bi pîrbûnê re di rewşên wek demans, 

depresyon û tenêtiyê de bibîne. Lê belê, di heman demê de, pîrbûna bi tendirust dikare bibe 

demeke zêdebûna şehrezatiyê, aramiyê û qîmeta jiyanê. 

Tendirustiya derûnî ya kurdan (kurdish mental health) Tendirustiya derûnî ya kurdan 

rewşa giştî ya tendirustiya derûnî di nav civaka kurdî de ye. Ev têgeh bandora hêmanên çandî, 

civakî û dîrokî li ser tendirustiya derûnî ya gelê kurd destnîşan dike. Ji ber dîroka dirêj a şer, 

koçberî û pirsgirêkên civakî-siyasî, gelê kurd dikare bi pirsgirêkên taybet ên tendirustiya 

derûnî re rû bi rû bimîne. Lêkolînên li ser vê mijarê girîng in ji bo fêmkirina bandora van 

hêmanên taybet li ser tendirustiya derûnî ya civaka kurdî û ji bo pêşvebirina rêbazên 

çareseriyê yên ku bi vê çandê re guncan in. 

Tendirustiya derûnî ya pîşeyî (occupational mental health) Tendirustiya derûnî ya pîşeyî 

rewşa başiya derûnî ya karkeran di cihê kar de ye. Ev têgeh giringiya dîtina balanseya di 

navbera kar û jiyana şexsî de diyar dike. Zext û zordariyên di kar de dikarin bandoreke neyînî 

li ser tendirustiya derûnî bikin û bibin sedema pirsgirêkên wek burnout (westîna derûnî), 

depresyon û endîşeyê. Ji ber vê yekê, destekkirina tendirustiya derûnî ya karkeran ji bo 

patronan û rêveberên kar girîng e, ku dikare bi rêka pêşvebirina jîngeheke kar a erênî, 

destnîşankirina barê guncav ê kar û pêşkêşkirina piştgiriya derûnî bê pêkanîn. 

Tendirustiya derûnî ya zarokan (child mental health) Tendirustiya derûnî ya zarokan 

rewşa derûnî ya tendirustî ya zarokan e. Ev têgeh balê dikişîne ser giringiya parastina 

tendirustiya derûnî ya zarokan di demên pêşketina wan de. Di zarokatiyê de, pirsgirêkên 

tendirustiya derûnî dikarin bandoreke mezin li ser pêşketina kesayetiyê û şiyanên civakî bikin. 

Zarokên ku bi pirsgirêkên tendirustiya derûnî re rû bi rû dimînin, dikarin di warên wek 

perwerde, têkiliyên civakî û pêşketina kesane de astengiyan bibînin. Ji ber vê yekê, 

destekkirina tendirustiya derûnî ya zarokan û destnîşankirin û dermankirin a pirsgirêkên 

tendirustiya derûnî di qonaxên pêşîn de girîng e. 

Tendirustiya fizîkî (physical health) Tendirustiya fizîkî rewşa başbûna laş a mirov e. Ev 

têgeh behsa rewşa fîzîkî ya mirov dike ku tê de fonksiyonên organên laş bi rêkûpêk dixebitin. 

Tendirustiya fizîkî dikare bi rêbazên wek xwarineke baş, çalakiya fizîkî, xeweke baş û 

dûrketina ji tiştên zirardar wek cixare û alkoholê were parastin. Tendirustiya fizîkî parçeyeke 

girîng a tendirustiya giştî ye û bandoreke mezin li ser kalîteya jiyana mirov dike. 

Tendirustiya gel / giştî (public health) Tendirustiya gel / giştî zanist û hunera parastina û 

geşedana tendirustiya civakê bi giştî ye. Ev têgeh li ser xebatên ji bo parastina tendirustiya 

komên mezin disekine. Bernameya tendirustiya gel / giştî armanca wê parastina tendirustiya 

civakê ye bi rêka pêşîlêgirtin a nexweşiyan, dirêjkirina temenê jiyanê û baştirkirina kalîteya 

jiyanê. Ev têgeh di warên wek vakslêdan, perwerdehiya tendirustiyê û polîtîkayên tendirustiyê 

de xwe dide der û bingeha jiyaneke tendirust a gel e. 

Tendirustiya hestî (emotional health) Tendirustiya hestî rewşa başbûna hestan û hêz û 

şiyana rêvebirina wan e. Takekesek ku ji aliyê hestî ve tendirust e, dikare hestên xwe nas bike 

û bi wan re bi awayekî erênî serederî bike. Tendirustiya hestî bandoreke mezin li ser 

tendirustiya derûnî û fizîkî dike û bingeha têkiliyên baş û biryarên saxlem e. Takekesên ku ji 

aliyê hestî ve tendirust in, dikarin hestên xwe bi awayekî baş îfade bikin, têkiliyên baş ava 

bikin û bi pirsgirêkên jiyanê re baştir serederî bikin. 

Kamiraniya hestî (emotional wellbeing) Kamiraniya hestî rewşa başiya derûnî û hestî ye 

weke armanca demdirêj a serederîkirina bi şîna pêşbînkirî re. Kamiraniya hestî behsa rewşeke 

erênî ya derûnî dike ku tê de mirov hest bi aramî, şadî û razîbûnê dike. Ev têgeh behsa 

rewşeke erênî ya derûnî dike ku tê de mirov hest bi aramî, şadî û razîbûnê dike û dikare bi 

astengiyan re bi awayekî erênî serederî bike. Kamiraniya hestî dikare bi rêbazên wek 

meditasyon, çalakiyên ku kêfê didin mirov û têkiliyên erênî bi kesên din re were parastin û 

baştir kirin. Ev rewş bandoreke mezin li ser kalîteya jiyanê dike û dikare bandoreke erênî li 

ser tendirustiya fizîkî jî bike 

Tendirustiya seksî (sexual health) Rewşa tendirustiyê ya ku têkiliyên seksî nexweş û 

bêproblem bin, di heman demê de rêzgirtin ji bo mafên seksî yên mirovan. Ev têgeh behsa 

başiya fîzîkî, derûnî û civakî ya girêdayî seksûalîteyê dike. 

Bîrdoziya astnavendî (middle range theory) Teorî ku li navbera bîrdoziyên mezin û 

daneyan in û li ser mijarên taybet disekinin. Ev teorî hewl didin ku çarçoveya têgihiştinê ya 

berfirehtir bidin bê ku gelemperî zêde bikin. 

Bîrdoziya cihekî / herêmî û mîkro / hûr (local and micro theory) Bîrdoziyên ku li ser 

rewşên taybet û biçûk disekinin. Ev teorî li ser mijarên pir taybet û kontekstên spesîfîk 

disekinin. 

Bîrdoziya dehkerî / gewherî (substantive theory) Bîrdoziyek e ku li ser mijareke taybet ya 

konkret disekine. Ev teorî ji lêkolîna li ser mijareke taybet tê avakirin û armanca wê fêmkirina 

wê mijarê ye. 

Bîrdoziya gişt û gir (grand and macro theory) Bîrdoziyeke ku dixwaze hemû mijarên 

girêdayî yek qadê bi hev re rave bike. Ev teorî çarçoveya berfireh a têgihiştinê pêşkêş dikin. 

Bîrdoziya lêpirsîna guman-baweriyê (doubt-belief theory of ınquiry) Nêrîneke ku dibêje 

lêkolîn ji gumana li ser baweriyên berê dest pê dike û ber bi veguherîna gumanan ber bi 

baweriyên nû ve diçe. Ev teorî giringiya gumanê di pêvajoya zanistî de destnîşan dike. 

Bîrdoziya rexnegerî (critical theory) Dahûrîna têkiliyên hêzê, belavbûna zanînê û çawa ev 

dikarin ji bo çêkirina civakeke adiltir bên bikaranîn. Ev teorî balê dikişîne ser pirsgirêkên 

sîstemîk ên civakî û aborî (ekonomîk). 

Bîrdoziya rolê (role theory) Bîrdoziya ku li ser reftarên mirov li gorî cihê wan ê civakî û rola 

wan disekine. Ev teorî dibêje ku mirov li gorî rolên ku di civakê de li wan tê dayîn tevdigerin. 

Bîrdoziya teşeyî / formî (formal theory) Bîrdoziyeke ku bi awayekî razber hatiye pêşdebirin 

û ji hevokên mentiqî hatiye çêkirin. Ev teorî zêdetir li ser prensîpên mantiqî û razber disekine. 

Bîrdoziya torî (network theory) Bîrdoziya ku li ser têkiliyên di navbera pêkhateyên cuda de 

disekine. Ev teorî behsa giringiya têkiliyan di navbera aktorên cuda yên civakî de dike. 

Bîrdoziya zincîrî (sequential theory) Bîrdoziyek e ku li ser rêzedanîna rûdanan û pêvajoyan 

disekine. Ev teorî dibêje ku tiştên ku di demek de diqewimin, bandorê li tiştên ku paşê 

diqewimin dikin. 

Tepeserdin (suppression) Tepeserdin pêvajoya bi hişmendî ya veşartina hest an ramanan e. 

Kesek bi zanebûn biryar dide ku fikir an hestekê îfade neke an lê nekole. Ev mekanîzmeke 

berevaniyê ya hişmendî ye. Tepeserdin bi hişmendî ye - mirov bi zanebûn biryar dide ku hest 

an ramanên xwe îfade neke. Tepisandin derhişî ye - mirov bi zanebûn hay ji hestên tepisandî 

nîne û zêhn bixwe van hestan "diqewirîne" 

Tepeserdina hestî (emotional suppression) Veşartina hestên xwe bi awayekî zanistî û bi 

hişmendî. Kesek hestên xwe nas dike lê bi zanebûn wan derdibire. Ev dikare di demê de bibe 

sedema pirsgirêkên derûnî, lê carinan ji bo rêvebirina rewşên civakî yên kurt jî dikare 

sûdmend be. 

Tepisandin (repression) Mekanîzmeke berevaniyê ya derhişî ye ku di wê de bîranîn, hest an 

raman ji hiş ber bi derhişiyê ve tên dûrxistin. Li gorî Freud, tepisandin pêvajoyeke derhişî ye 

ku di wê de zêhn fikir û hestên nerehet yan stresê vedişêre, lê ew bi temamî nayên jêbirin û 

bandora xwe li ser reftarê didomînin. 

Tepisandina yekemane (primary repression) Li gorî teoriya Freud, ev forma destpêkê ya 

tepisandinê ye ku di zarokatiyê de pêk tê. Tê de materyal û hîsên ku nikarin werin pejirandin 

an metirsîdar in, beriya ku bi temamî bikevine hiş, tên astengkirin. 

Tepisandina duyemane (secondary repression) Ev tepisandina ku piştî tepisandina 

yekemane pêk tê ye. Ev fikir û hestên ku berê ketine hiş lê paşê ji hiş hatine derxistin vedgire. 

Ev mekanîzm ji bo parastina hiş li hemberî materyala ku tepisandina yekemane têk dibe tê 

bikaranîn. 

Tepisandina hestî (emotional repression) Derhişî veşartina hestên ku mirov nikare wan 

îfade bike. Di vê pêvajoyê de, hestên nerehet an nebaş bi derhişî ji hiş tên dûrxistin, loma 

mirov ji hebûna wan haydar nabe. 

Tepisandina hevpar (collective suppression) Pêvajoya ku civak an kom bi hişmendî û bi 

zanebûn rastiyan vedişêrin an dikin ku neyên dîtin. Ev form dibe ku di çarçoveya siyasî, 

çandî, olî an civakî de çêbibe û bi piranî ji bo parastina pergalên heyî yan berjewendiyên 

grûbên desthilatdar tê bikaranîn. 

Tepisandina rastiyê (reality suppression) Mekanîzmeke psîkolojîk e ku di wê de takekesek 

yan civak rastiyan inkar dike yan jî vedişêre. Ev dikare hem hişmendî hem jî derhişî be û 

dikare di asta ferdî yan civakî de bibe sedema xendekan di navbera rastiyê û îdraka de. 

Teqlîdkirin (imitation) Teqlîdkirin pêvajoya dubarekirina reftarên ku mirov li ba kesên din 

dibîne ye. Ev ne mekanîzmeke berevaniyê ye, lê pêvajoyeke fêrbûna civakî ye ku di 

pêşveçûna zarokan û fêrbûna mezinan de roleke girîng dilîze. Ev têgeh bi mekanîzmên din ên 

li jor wiha eleqedar nîne. 

Terapî (therapy) Pêvajoya dermankirina pirsgirêkên derûnî ye. Ev rêbazeke dermankirinê ye 

ku ji bo başkirina rewşa derûnî û tenduristiya giştî tê bikaranîn. Terapî dikare alîkariya 

mirovan bike ku pirsgirêkên wekî depresyon, anksiyete, narsîsîzm û gelek rewşên din ên 

derûnî çareser bikin. 

Terapiya derûnî / derûnterapî (psychotherapy) Tedawiya ku bi rêya axaftinê û teknîkên 

din ên derûnî tê pêşkêşkirin. Di vê terapiyê de, mirov fêr dibin ku çawa bi hest û ramanên xwe 

re serederî bikin. Psîkoterapî çetreke berfireh e ku gelek cureyên terapiyê dihewîne. 

Terapiya derûnşîkarî (psychoanalytic therapy) Rêbaza tedawiyê ku ji aliyê Freud ve hatiye 

pêşxistin û armanca wê derxistina naveroka bergkirî ya di binhişê de ye. Di vê terapiyê de, 

mirov dikare tirsên xwe yên kûr di derdoreke analîtîk de azmûn bike û bi vî awayî xwebûneke 

tevahî ava bike. Rêbazên wekî azadramanê û şîrovekirina xewnan tên bikaranîn. 

Terapiya reftarî (behavioral therapy) Formeke terapiyê ku li ser guhertina tevgerên nexweş 

û neyînî dixebite. Bingeha wê li ser fêrbûna tevgerên nû û şopandina encamên tevgerên me 

disekine. Ev terapî bawer dike ku tevger dikare bi tecribeyê were guhertin û pirsgirêkên 

derûnî bi piranî encama fêrbûnên şaş in. 

Terapiya gestalt (gestalt therapy) Cureyekî terapiyê ku li ser zanebûna li hember tecribeya 

niha û berpirsiyariya takekesî disekine. Ev terapî giringiyê dide dema niha û fêmkirina 

tevahiya mirov di konteksta jiyana wî/wê de. "Gestalt" bi almanî tê wateya "tevahî" an "şikil", 

û ev terapî mirov wekî tevahiyekê dibîne ku ji hest, beden, hizir û çanda wî/wê pêk tê. 

Terapiya Pejirandin û Pabendiyê – TPP (Acceptance and Commitment Therapy – ACT) 

Rêbazeke derûnî ya nûjen ku li ser çarçoveya zanista reftarî-kontekstî disekine. Ev terapî li ser 

şeş pêvajoyên sereke ava dibe: Pejirandin, cuda kirina raman û hizran, hebûna niha, xwe weke 

kontekstê, nirx û tevgerên pabend. Armanca bingehîn alîkarîkirina mirovan e bo geşkirina 

stratejiyên derûnî yên bi bandor ji bo birêvebirina raman û hizrên giran û hestan, bi wê 

armancê ku jiyanê li gorî nirxên takekesane birê ve bibin. 

Terapiya dûçarhiştinê (exposure therapy) Cureyekî terapiyê ku tê de nexweş bi awayekî 

kontrolkirî bi heyberên anksiyeteyê re tê rûbirû kirin. Ev terapî bi piranî ji bo tedawiya tirsên 

taybet (phobia), anksiyeteya civakî û PTSD / NSPT (Nexweşiya Stresa Piştî Trawmayê) tê 

bikaranîn. 

Terapiya hişmendiyê (mindfulness therapy) Rêbazeke dermankirin û terapiyê ku li ser 

hişmendiya dema niha disekine. Ev terapî fêrî mirovan dike ku baldariya xwe bidin ser kêlîka 

niha bêyî darazkirinê. Bi vê terapiyê, mirov dikare stresê kêm bike, berê xwe baştir bide ser 

tiştên girîng û bi rewşên dijwar re baştir serederî bike. 

Terapiya koman (group therapy) Terapiya ku di nav komekê de tê kirin. Di vê terapiyê de, 

çend kes bi hev re terapiyê dikin û ev dihêle ku ew têkiliyên civakî û stratejiyên serederîkirinê 

pêş bixin û hevdu piştgirî bikin. Ev cure terapî dikare ji bo pirsgirêkên wekî bêhêvîtî, tenêtî û 

anksiyeteya civakî bi bandor be. 

Terapiya malbatê (family therapy) Cureyeke terapiyê ya ku li ser çareserkirina pirsgirêkên 

malbatî disekine. Ev terapî xebatê li ser têkiliyên di navbera endamên malbatê de dike û hewl 

dide ku harmoniya malbatê baştir bike. Di vê terapiyê de, hemû endamên malbatê beşdarî 

pêvajoyê dibin. 

Terapiya pergal an malbatê (systems or family therapy) Nêzîkatiya ku li ser têkiliyên di 

nav malbatê de disekine. Ev terapî malbatê wek pergalekê dibîne ku di nav wê de hemû 

endam hev bandor dikin. Li gorî vê nêzîkatiyê, pirsgirêkên takekesî bi têkiliyên di pergalê de 

eleqedar in. 

Terapiya civakî (social therapy) Terapiya ku li ser têkiliyên civakî disekine ji bo baştirkirina 

tendirustiyê. Ev terapî giringiyê dide pêşxistina têkiliyên civakî yên erênî û mirov fêr dibin ku 

çawa têkiliyên baştir ava bikin û di civatê de bi bandortir bin. 

Terapiya bi rêya çîrokbêjiyê (narrative therapy) Cureyekî terapiyê ye ku alîkariya mirovan 

dike da ku çîroka jiyana xwe ji nû ve binivîsin û wateya nû bidin serpêhatî û tecrûbeyên xwe. 

Di vê terapiyê de, mirov fêr dibin ku çawa serpêhatiyên xwe ji nû ve bi awayekî erênîtir 

şîrove bikin û xwe ji çîrokên problemdêr rizgar bikin. 

Terapiya hunerî (art therapy) Bikaranîna hunerê ji bo armancên dermanî. Di vê terapiyê de, 

mirov bi rêya afirandina hunerê (wekî wênekêşan, heykeltraşî, muzîk hwd.) hestên xwe 

derdibirin û pirsgirêkên derûnî çareser dikin. Ev terapî bi taybetî ji bo kesên ku nikarin bi 

awayekî devkî hestên xwe baş îfade bikin dikare sûdmend be. 

Terapiya nivîsandinê (writing therapy) Bikaranîna nivîsandinê weke rêbazeke 

dermankirinê. Nivîsandin dihêle ku mirov hest û ramanên xwe bi awayekî serbest derbibire û 

bi vî awayî pirsgirêkên xwe çareser bike. Nivîsandina rojane, nivîsîna name (ku nayên 

şandin), nivîsandina helbestan an çîrokan dikare beşek ji vê terapiyê be. 

Terapiya rastiya aşopî (virtual reality therapy) Bikaranîna teknolojiya rastiya aşopî di 

terapiyê de. Ev terapî ji bo tedawiya tirs, trawma û pirsgirêkên din ên derûnî tê bikaranîn. Bi 

vê teknolojiyê, nexweş dikare di derdoreke kontrolkirî de bi rewşên tirsnak re rûbirû bibe û 

stratejiyên serederîkirinê pêşve bibe. 

Terapiya erênî (positive therapy) Terapiyeke ku li ser bikaranîna hêzên mirov ên erênî, 

pêşxistina dilxwazî, bextewarî û watedariyê di jiyanê de disekine. Li ser zêdekirina kalîteya 

jiyanê xwe giş dike, ne tenê kêmkirina pirsgirêkên derûnî. Ev terapî ji derûnnasiya erênî îlham 

digire. 

Terapiya girêdanê (attachment-based therapy) Cureyekî terapiyê ku li ser başkirina 

têkiliyên girêdanê yên nexweş disekine. Ev terapî li ser giringiya têkiliyên girêdanê yên 

destpêkê yên zarokan û bandora wan a li ser pêşketina kesayetî û têkiliyên siberojê disekine. 

Armanc çareserkirina pirsgirêkên ku ji têkiliyên girêdanê yên zarokatiyê peyda bûne ye. 

Terapiya hestyar ji aliyê çandî ve (culturally sensitive therapy) Nêzîkatiya terapiyê ku 

taybetmendiyên çandî yên rawêjeran li ber çavan digire û li gorî wan tê adapte kirin. Ev terapî 

giringiyê dide bandora çandê li ser têgihiştina pirsgirêkên derûnî û çareserkirina wan. Terapîst 

hewl dide ku hebûna nirxên çandî yên cihê nas bike û rêzê lê bigire. 

Terapîstê civakî (social therapist) Pisporek ku li ser çareserkirina pirsgirêkên civakî û 

têkiliyên mirovan dixebite, bi armanca başkirina rewşa hevpar û şexsî. Ev pispor alîkariya 

mirovan dike ku têkiliyên xwe yên civakî baştir bikin û di nav civakê de bi awayekî serkeftîtir 

tevbigerin. Her cure terapî xwedî nêzîkatî, teknîk û armancên cihê ye û ji bo rewşên cihê yên 

derûnî dikare bandor be. Hilbijartina cureyê terapiyê yê herî minasib li ser pêwîstiyên 

takekesî, pirsgirêkên taybet û tercîhên kesane ye. 

Terapiya Reftarî-Venasînî – TRV (Cognitive-Behavioral Therapy – CBT) Rêbazeke 

derûnî ya strûkturkirî û armanckî ku têkiliya navbera raman û hizr, hest û reftaran dipîve. 

TRV li ser nasîn û guherandina modêlên raman û hizrî û reftarî yên nerast disekinê. 

Stratejiyên terapî têde sererast kirina raman û hizran, teknîkên dûçarhiştin û rûbirûbûnê, 

çalakiya reftarî û geşkirina mehanîzmeyên lêgerînê ne, bi armanca geşkirina qenciya derûnî û 

çareserkirina kêşeyên derûnî. 

Terapiya seksî (sex therapy) Terapiyeke taybet ku pirsgirêkên seksî yên kesane û zewican 

çareser dike, wek dijwariyên fonksiyonên seksî, nexweşiyên seksî, kêmbûna dilxwaziyê, hwd. 

Ev terapî alîkariya kesan dike ku têkiliyên seksî yên erênî û tendirust pêş bixin. 

Terapiya takekesî (individual therapy) Terapiya ku li ser pirsgirêkên takekesî yên kesekî 

disekine. Di vê terapiyê de, terapîst bi kesekî tenê re dixebite da ku pirsgirêkên taybet ên 

wî/wê çareser bike. 

Terapiya têkiliyê (relationship therapy) Terapiya ku li ser başkirina têkiliya di navbera du 

kesan de disekine. Ev terapî dihêle ku her du alî têkiliyên xwe yên hestî û ragihandinî baştir 

bikin. 

Terapiya venasînî (cognitive therapy) Terapiyeke derûnî ku li ser guherandina ramanên 

neyînî û ne rast û pêşxistina ramanên erênî dixebite, ji bo başkirina nexweşiyên weke 

depresyon û nîgeraniyê. Ev terapî bawer dike ku hest û reftar ji raman tên bandorkirin. 

Terapiya Zîqbûyiya Dilsojiyê – TZD (Compassion-Focused Therapy – CFT) Modêleke 

derûnî ku li ser geşkirina xwedilovaniyê, rêvebirina hestî û bergevaniya derûnî disekine. TZD 

têgihiştinên derûniya malbatî, zanista mêjî û bîrdoziya girêdanê têkel dike da ku kesên tûşî 

kêşeyan alîkarî bike. Armancên sereke kêmkirina şermê, lawazkirina xwerexnekirinê û 

geşkirina germiya hestî û têgihiştinê ne. 

Terapiya Zîqbûyiya Trawmayê (Trauma-Focused Therapy) Rêbazeke derûnî ya taybetî ji 

bo çareserkirina encamên derûnî û hestî yên serpêhatiyên trawmatîk. Ev rêbaz li ser pêvajoya 

bîranînên trawmatîk, kêmkirina êş û janên nîşaneyan, vegerandina karkirina derûnî û 

geşkirina geşeya piştî trawmayê disekinê. Teknîkên sereke têde çêkirina çîrokê, pêvajoya 

hestî, sererast kirina raman û hizran û geşkirina mekanîzmeyên lêgerînê ne. 

Terapiyên Çandî yê Taybet (Culturally Specific Therapies) Rêbazên terapiyê ne ku li gorî 

çand û kevneşopiyên taybet ên komên cuda tên amadekirin. Ev terapî giringiyê didin bandora 

çand û kevneşopiyên taybet li ser fêmkirina tendirustiya derûnî. 

Têrbûn (saturation) Têrbûn di lêkolîna çawayî de, qonaxa girîng e ku tê de daneyên nû êdî 

tu zanîna nû li lêkolînê zêde nakin. Di vê astê de, lêkolîner dibîne ku axaftin, hevpeyivîn an 

çavdêriyên nû heman agahiyan dubare dikin û êdî tiştek nû û biha dernaxin holê. Ev yek nîşan 

dide ku civandina daneyan dikare were rawestandin, ji ber ku têrbûn hatiye bidestxistin û 

berdewamiya lêkolînê dê encamê neguhêre. 

Têrbûna pîşeyî (job satisfaction) Têrbûna pîşeyî dereca kêfxweşî û razîbûna mirov e ji kar û 

xebata xwe. Ev rewşa derûnî û hestî ye ku nîşan dide çiqas mirov ji karê xwe, şertên kar, 

hevkarên xwe û derfetên pêşvebirinê razî ye. Lêkolînan diyar kiriye ku têrbûna pîşeyî 

bandoreke mezin li ser berhemdarî, dilsoziya ji bo kargehê, pêşveçûna karî û tendurustiya 

giştî dike. Faktorên ku dikarin bandorê li ser têrbûna pîşeyî bikin heyî ne: meaş, pêşkeftina 

pîşeyî, naskirina serkeftinê, otonomî û dengeya navbera kar û jiyanê. 

Teriya bibingehkirî (grounded theory) Teriya bibingehkirî rêbazeke lêkolînê ya çawayî ye 

ku armanc dike ji daneyên empirîk teoriyekê derxe holê. Berevajî nêzîkatiyên din ên lêkolînê 

ku bi teoriyeke çêkirî dest pê dikin û paşê wan li daneyan ferz dikin, teriya bibingehkirî bi 

daneyên bingehîn dest pê dike û teorî jê çêdike. Ev rêbaz di sala 1967'an de ji aliyê Barney 

Glaser û Anselm Strauss ve hatiye pêşxistin û pêvajoyek sîstematîk e ji berhevkirina daneyan, 

kodkirina wan, kategorîzekirina wan û di dawiyê de çêkirina teoriyekê ku ji daneyan 

derketiye holê. Bi vî awayî, terî di daneyên empirîk de "bibingehkirî" ye û ne teoriyeke ji serî 

ve çêkirî ye. 

Têrkeriya dahûranî / şikarî (analytic adequacy) Têrkeriya dahûranî, têgeh e ku nîşan dide 

çiqasî nêzîkatiya analîtîk têr e û dikare fenomenekê bi awayekî berfireh rave bike. Ev pîvan e 

ji bo nirxandina hêza û kêrhatîbûna modelên teorîk û çarçoveyên analîtîk. Di lêkolînên çawayî 

de, têrkeriya dahûranî diyar dike ka nêzîkatiya bikaranî dikare daneyên berhevkirî bi awayekî 

maqûl û kûr şîrove bike. Têrkeriya dahûranî bi taybetî girîng e di lêkolînên civakî û mirovî de 

ku fenomenên lêkolîn gelek caran tevlihev û pirralî ne. 

Teşe (cihana bîrên berz) (form) Di felsefa Eflatûn de, teşe mefhûmeke girîng e ku rastiyeke 

razber û îdeal e ku ji cîhana hestpêkirî cuda ye. Eflatûn dibêje ku tiştên ku em di cîhana 

hestpêkirî de dibînin tenê siyên van teşeyên îdeal in. Li gorî wî, teşe rastiyên herî bingehîn in 

ku hemû tiştên din jê tên derxistin. Bo nimûne, li dinyayê em gelek dar û textên cihêreng 

dibînin, lê teşeya daran û textan ji hemûyan re hevpar e û rastiya bingehîn a daran û textan e. 

Teşeyên Eflatûn nayên guhertin, mînaka kamil in û tenê bi hişê mirov tên fêmkirin, ne bi 

hisên fizîkî. 

Teşeparêzî / formalîzm (formalism) Teşeparêzî yan formalîzm nêrîn an jî rêbazeke ku 

giringiya sereke dide form û teşeyê tiştekî, zêdetir ji naveroka wê. Di warê hunerê de, 

teşeparêzî ramana ye ku nirxa hunerî di xwezaya formel a berhemê de ye, ne di çîrok yan 

naveroka wê de. Di edebiyatê de, teşeparêzî rêbazek e ku giringiyê dide taybetmendiyên 

formel ên wêjeyê û teknikên wê. Di matematîkê de, teşeparêzî nêrîn e ku li ser qaîdeyên 

formel ên lîstikên sembolîk disekine, ne li ser wateya tiştên ku ew temsîl dikin. Teşeparêzî bi 

giştî hewl dide ku rola subjektîvîteya şîrovekirinê kêm bike û li ser rêgezên formel ên ku 

dikarin bi objektîfî werin destnîşankirin û analîzkirin bisekine. 

Teşeya civakî (social form) Teşeya civakî, şêwaza sazûmana têkiliyên civakî û rêxistinbûna 

civakê ye. Ev têgeh bi taybetî ji aliyê civaknasê alman Georg Simmel ve hatiye pêşxistin. 

Simmel dibêje ku teşeyên civakî (formên civakî) ji naverok û mijarên civakî cuda ne. Formên 

civakî weke "çawa" ya têkiliyên civakî ne ku bi awayekî berfireh dikarin werin analîzkirin. 

Mînakên teşeyên civakî dikarin tevahiya bingehên rêxistinbûna civakî bin, weke malbat, 

dewlet, partiyên siyasî, çîn, cêwiya civakî û hwd. 

Teşeya kesayetiyê (personality form) Teşeya kesayetiyê şêwaza avabûn û rêxistinbûna 

taybetmendiyên kesayetiyê ye. Ev têgeh behsa şêweyê pêkhatina kesayetî û taybetmendiyên 

wê yên bingehîn dike. Her kes dikare xwedî teşeya kesayetiyê ya cuda be ku ji kombinasyona 

taybetmendiyên wan ên derûnî, hestî, bîrî û tevgerî saz dibe. Teşeya kesayetiyê dikare bi 

faktorên genetîkî, çandî, civakî û serpêhatiyên jiyanê were bandorkirin û di demê de bi 

awayekî nisbî sabit bimîne. 

Teşwîqên derûnî (psychological stimuli) Teşwîqên derûnî tiştên ku bandorê li ser rewşa 

derûnî ya mirov dikin in. Ev dikarin ji aliyê derve bin, wek dengekî, dîmenekî, yan 

serpêhatiyekê, yan jî ji aliyê navxweyî bin, weke bîrîn, raman, hizr an jî xeyalekê. Teşwîqên 

derûnî dikarin bandorê li ser hestan, reaksiyonan, biryaran û tevgeran bikin. Derûnnasî hewl 

dide ku têkiliya di navbera teşwîqên derûnî û bandorên wan li ser derûniya mirov fêm bike, 

çawa ku mirov ji teşwîqên cuda bersivên cuda didin. 

Teşxîs (diagnosis) Teşxîs pêvajoya naskirina nexweşî an pirsgirêkekê ye bi lêkolîna nîşane û 

alametên wê. Teşxîs ji bo dermankirina nexweşiyan gaveke bingehîn e, ji ber ku teşxîseke rast 

dê rêya dermankirina guncaw veke. Di warê tendirustiya derûnî de, teşxîs pêvajoyek e ku 

derûnnas an psîkiyatrîst bi rêya çavdêrî, testan û hevpeyvînan pirsgirêkên derûnî nas dikin. 

Teşxîsên derûnî bi giştî li gorî krîterên standard ên ku di vê qadê de hatine pejirandin tên 

kirin, wek Manual a Teşxîsî û Statîstîkî ya Pirsgirêkên Derûnî (DSM) an jî Têrîfên 

Navneteweyî yên Nexweşiyan (ICD). 

Tetrada tarî (dark tetrad) Tetrada tarî kombînasyona çar taybetmendiyên kesayetiyê ye ku 

bi hev re dikarin bibin sedema tevgerên zererdar û xirab: psîkopatî (kêmbûna hevderdî û 

wijdanê), narsîsîzm (xwebînî û hestên mezinbûnê), sadîzm (kêfkirina ji janê û êşa kesên din) 

û Makyavelîzm (tevgera stratejîk, manipulatîf û xapîner). Kesên ku van taybetmendiyan nîşan 

didin dibe ku zêdetir derew bikin, ji bo berjewendiyên xwe yên kesanî kesên din manipule 

bikin, kêmtir hevderdî nîşan bidin û tevgerên sosyopatîk nîşan bidin. Tetrada tarî pêşveçûneke 

têgeha "Trîada Tarî" ye ku sadîzm lê hatiye zêdekirin. 

Tevger û reftar (behavior) Tevger û reftar hemû kiryar û reaksiyonên mirov in ku tên dîtin û 

pîvan. Tevger dikare ji tevgerên hişî, tevgerên bêhişî, tevgerên fizîkî û tevgerên devkî pêk 

were. Bi awayekî berfireh, tevger encama hêmanên derûnî (han û motîvasyon, hest, nirx), 

hêmanên biyolojîk (gen, hormon, pergalên hişî) û hêmanên civakî (çand, terbiye, hevdemî) 

ye. Lêkolîna tevgerê bi gelek qadên zanistî yên wek derûnnasî, biyolojiya tevgerê, antrpolojî û 

civaknasiyê ve têkildar e. 

Tevger û reftara civakî (social behavior) Tevger û reftara civakî ew tevger in ku di nav 

têkiliyên civakî û bi bandora wan pêk tên. Ev tevger behsa çawabûna têkiliyên mirovan bi hev 

re dike û dikare şêweyên cûrbicûr weke hevkarî, reqabet, hevdemî, konflikta civakî, agresyon, 

tund û tûjî yan jî tevgerên alîkarbûnê bigire nav xwe. Tevgera civakî şêwaza ku em bi 

mirovan re têkilî datînin û di nav komên civakî de tevdigerin nîşan dide. Ev tevger ji aliyê 

faktorên çandî, şêweyên civakîbûnê, rêbazên perwerdehiyê, normên civakî û bîrdoziya hişê 

civakî ve tê şêwandin. 

Tevger û reftara derûnî (psychological behavior) Tevger û reftara derûnî ew tevger in ku bi 

direkt ji hişê mirovan bandor digirin. Ev dikare tevgerên ji encama bîrîn, nirxandin, biryardan, 

hestan û hîsên din vehewîne. Tevgera derûnî dikare ji bandorên derûnî yên piştî 

serpêhatiyekê, nêrîn û hewldanên têgîhiştinê, mekanîzmayên berevaniyê yên derûnî û 

pêvajoyên kognîtîf ên mirov pêk were. Bi awayekê din, tevgera derûnî tê wateyê têkiliya di 

navbera hiş û tevger de ye ku nîşan dide çawa hiş, fikir, hest û baweriyên mirov tevgera wî/wê 

diyar dikin. 

Tevger û reftara hestî (emotional behavior) Tevger û reftara hestî ew tevger in ku encama 

hestan in û ji wan bandor digirin. Ev reaksiyonên laşî û derûnî ne ku mirov dema heyecan, 

xem, tirs, kêfxweşî, hêrs û hestên din nîşan dide. Bandora hestan li ser tevgerê dikare hem 

kurtdem (bertek û reaksiyonên lezgîn ên hestî) hem jî demdirêj (xûyên tevgerê yên bi hestan 

re girêdayî) be. Tevgera hestî dikare bandorek girîng li ser têkiliyên civakî, biryardana kesane 

û tendirustiya giştî ya derûnî bike. 

Tevger û reftara xwezayî (natural behavior) Tevger û reftara xwezayî ew tevger in ku bêyî 

mudaxeleya derve, kontrolkirina zanebûnî yan jî fêrkirina piştî ji dayikbûnê xwezayî pêk tên. 

Ev tevger dikarin encama înnstînkt, mekanîzmayên neûrobiyolojîk, genetîk an jî pergal û 

mekanîzmayên adaptasyonê yên bingehîn bin. Tevgera xwezayî ya mirovan dikare di 

şêweyên bingehîn ên tevgera mirovî, weke bertek û reaksiyona ji metirsiyê, neçîrvaniyê, 

xwarinê, avê, zêdebûnê û parastina zarokan de were dîtin. Beramberî tevgera çêkirî an jî 

civakî, tevgera xwezayî wek zêdetir xwecihî û nebandorkirî tê hesibandin. 

Tevger û reftara zayendî (sexual behavior) Tevger û reftara zayendî, ew tevger in ku bi 

zayendiyê ve têkildar in. Ev tevger dikarin ji rakişan, nêzîkbûn, kêfkirina ji zayendî, şêweyên 

têkiliyên zayendî û taktîkên berjewendperestiyê pêk werin. Xweza, şêwaz û pêşverûya tevgera 

zayendî dikare ji aliyê faktorên biyolojîk, derûnî, civakî û çandî ve were bandorkirin. Tevgera 

zayendî gelek caran bi normên civakî û çandî ve tê şêwandin û dikare ji civakekê heta ya din 

biguhêre. 

Tevgera ewlehiyê (safety behavior) Tevgera ewlehiyê, tevger in ku mirov bi armanca 

parastina xwe ji metirsiyên potansiyel an jî rastîn dike. Ev tevger dikarin di rewşên normal de 

alîkar bin, lê dema ku zêde bibin dikarin bibin sedema astengan. Ev bi taybetî di rewşên tirs û 

rageşiyê de girîng e ku mirov dibe ku tevgereke ewlehiyê bi kar bîne da ku pêşîlêgirtina li 

metirsiyê bike an jî hîseke kontrolkirinê bi dest bixe. Lê tevgerên zêde yên ewlehiyê dikarin 

bibin sedema ku mirov serî li tecrubeyên nû nedin û dikarin rewşa tirsê û rageşiyê zêdetir 

bikin. 

Tevgera / çalikiya hevpar (collective action) Tevgera hevpar, çalakî an jî tevgerên ku 

komek yan civakek bi hev re dikin da ku bigihêjin armanceke hevpar in. Ev tevger dikare di 

qadên civakî, siyasî û aborî de pêk were û mînakên wê dikarin xwepêşandan, grevên giştî, 

îmzekirina qanûnê an jî beşdarbûna kampanyayên civakî bin. Tevgera hevpar dikare ji bo 

guherîna civakî, bilindbûna hişyariyê, şêwandina polîtîkayên giştî û daxwaza mafan were 

bikaranîn. Strukturên civakî yên ku hêza hevpar û motîvasyon ji bo tevgera hevpar çêdikin, 

dikarin serkeftina çalakiyên hevpar zêde bikin. 

Tevgera reftara rêxistinî (organizational behavior) Tevgera reftara rêxistinî, qada lêkolînê 

ye ku li ser tevger û reftarên mirovan di nav rêxistin û pîşeyên wan de disekine. Ev qad bi 

bandora rêbazên rêveberî, şêwazên rêberiyê, çanda rêxistinî û têkiliyên di nav koman de li ser 

reaksiyonên karkeran û berhemdariya rêxistinê ve têkildar e. Tevgera rêxistinî hewl dide ku 

faktorên wek têrbûna pîşeyî, motîvasyon, serkêşî, dînamîkên komê, teknolojî û pergalên 

pêşveçûnê lêkolîn bike, bi armanca pêşvebirina bandora rêxistinî. 

Tevgerên / çalakiyên fizîkî (physical activity) Tevgerên fizîkî, çalakiyên laşî ne ku 

materyala laşî dixebitîne. Ev dikarin ji tevgerên sivik (meşîn, ragirtina malê) heta tevgerên 

giran (bezîn, hilanîna giraniyê) pêk werin. Tevgerên fizîkî ne tenê ji bo tendurustiya fizîkî û 

metabolîk, lê ji bo tendurustiya mêjî jî girîng in. Tevgera fizîkî xwîngera mêjî zêde dike û 

dikare derketina BDNF (Hêmana Trofîk a Mêjî) de bibe alîkar ku ew jî dikaribe bibe sedema 

bandoreke erênî li ser tenduristiya derûnî û kognîtîf. 

Tevgerên siyasî û çandî (political and cultural movements) Tevgerên siyasî û çandî, bizav 

in ku ji bo bidestxistina mafên siyasî û çandî têdikoşin. Ev tevger gelek caran têkildarî hêzên 

civakî, siyasî û çandî yên nû û xwebirêvebir in ku dixwazin pergalên heyî biguherînin. 

Tevgerên çandî dikarin pêşxerana huner, muzîk, edebiyat, ziman û êwayê jiyanê di civakê de 

armanca xwe bigirin. Tevgerên siyasî dikarin lêkolînê li ser têkliyên hêz û mafan di civakê de 

bikin û hewl bidin ku pergalên siyasî, civakî û aborî biguherînin. Ev tevger dikarin bi hev re 

bibin alîkarên guhertinên kûr di civakê de. 

Tevgerên xwe-zirarker (self-harming behaviors) Tevgerên xwezirarker kiryarên ku kes bi 

zanebûn xwe birîndar dike ne. Ev dikarin di şêweyên cûrbicûr pêk werin, wek birîndarkirin, 

şewitandin, qeşartina pêst, şikandina hestî û xwevegirtin a xirab. Ev tevger gelek caran 

encama pirsgirêkên kûr ên derûnî, wek depresyonê, trawmayê, rageşiyê, yan jî rûbirûbûna bi 

hestên dijwar re ne. Tevgerên xwezirarker dikarin di heman demê de mekanîzmên berevaniyê 

bin ku kesên ji wan bikartînin dibe ku hewl bidin ku ji hestên xwe yên dijwar dûr bikevin, yan 

jî dixwazin janeke derûnî biguherînin bikin janeke fizîkî. Di hin rewşan de, ev tevger dikarin 

bibin nîşana manipulasyona derûnî yan jî encama pêvajoyên grooming jî. 

Tevlibûna temaşevanan (viewer engagement) Tevlibûna temaşevanan, asta ku temaşevanên 

medyayê bi agahî, bêhişî, yan jî bi alîkariya agahiyên biyometrik bi naveroka dîtinê re têkildar 

dibin e. Ev dikare di şêweyên cûrbicûr de xwe nîşan bide: kişandina bala wan, dilsoziya wan 

ji bo naveroka dîtinê, têkiliya derûnî bi naveroka dîtinê re, reaksiyonên wan ên li hember 

naveroka dîtinê û biryara berdewamiya dîtinê. Tevlibûna temaşevanan ji bo çêkerên 

naverokan, reklamderan û belavkerên medyayê girîng e û dikare ji bo naveroka serkeftî û 

têkiliyeke domdar a bi temaşevanan re alîkar be. 

Tevliheviya hestî (emotional confusion) Tevliheviya hestî rewşa alozî û nedilniyayî ye di 

hesan de ku mirov nikare hestên xwe bi zelalbûn nas bike an jî pênaseyên rast ji bo tecrubeya 

xwe ya hestî peyda bike. Ev dikare di rewşên stresê, krîzê û serpêhatiyên tevlihev de pêk 

were. Tevliheviya hestî dikare bandorê li ser biryardana mirov, têkiliyên wî/wê û cihgirtina 

hestên xwe bike. Ev dikare bibe sedema tevgerên ne-optimal, nakokiyên navxweyî û hin caran 

pirsgirêkên derûnî yên dirêj. 

Textê Spî (tabula rasa) Textê spî têgeheke metaforîk e ku li gorî wê hiş di destpêkê de wek 

texteyekî vala ye û zanîn hêdî hêdî bi tecrubeyan li ser tê nivîsandin. Ev têgeheke ku di 

sedsala 17'an de ji aliyê John Locke ve hatiye pêşvebirin; li gorî wî, zarok bê tu zanîn, bîrîn an 

jî baweriyên ji berê ve heyî ji dayik dibin. Ji wê pê ve, serpêhatiyên jiyana wan û naveroka 

hînbûnê dibine sedema pêşxistina kesayetî, giyanê wan û zanîna wan. Textê spî têgeh e ku 

giringiyê dide zanîna tecrubeyan li ser karakterê mirovan, ne zanîna genetîkî ya ji berê ve 

heyî. 

Textur (texture) Textur bi awayê ku mirov tiştekî his dike ve têkildar e, bi taybetî rûyê wî û 

hîsa wî ya laşî. Textur dikare taybetmendiyên mîna nermî, hişkî, tîjiyê, zibrbûnê, tilebûnê, yan 

jî qehîmbûnê vebêje. Textur ne tenê têkildarî hîsa mirov e li hember tiştekî, lê di heman demê 

de têkildarî dîtina mirovan e jî ku em rûyên tiştekî dema dinêrin dişîbînin hîsên mîna "nerm" 

yan "zibr". Ji bilî wê, textur di huner, wêje, tîpografî û muzîkê de jî têgeheke girîng e ku 

behsa bêhnên tiştan yên taybetî dike. 

Tîpabîrî / cora nimûneyî (ideal type) Tîpabîrî yan cora nimûneyî, têgeheke ji aliyê 

civaknasê alman Max Weber ve hatiye pêşxistin ku nimûneyeke teorîk a tiştekî ye; tîpê îdeal, 

tiştekî esasî an jî kamil dişîbîne. Bi gorî Weber, tîpê îdeal ne tiştekî rastîn e, lê belê 

nimûneyeke pêkanînî ye ku weke amûreke analîtîk tê bikaranîn. Ev nimûne alîkariya 

lêkolîneran dike ku rewşên civakî yên aloz û tevlihev bi awayekî sivik û standard bikin û wan 

bi rastiyê re berhev bikin. Nimûneyên tîpên îdeal dikarin bûrokrasî, aborî, kes, pergalên siyasî 

yan jî rewşên din ên civakî bin. 

Tirs (fear) Tirs hesteke bingehîn e ku ji hemberî gefeke derve, metirsiyeke potansiyel yan jî 

êşa çaverêkirî çêdibe. Tirs mekanîzmeke berevaniyê ye ku ji bo zindîmayînê ye û ev rewş 

giringiyê dide guhertinên berfireh ên fîzyolojîk di laşê mirov de. Ev guhertîn mirov amade 

dike ku bikaribin bi rêya têkoşînê, revê an jî bêcihbûnê bersiv bidin metirsiyê. Tirs dikare hem 

normal be (wek tirsa naturel ji heywanên metirsîdar) hem jî bê-normal be (wek tirsên afirandî 

ji bo tiştên ku di rastiyê de metirsiyê pêk naynin). Tirs dikare bandoreke mezin li ser 

biryardana mirov, tevgerên wî/wê û têkiliyên civakî bike. 

Tirs ji windakirina evîna heyberê (fear of loss of object love) Tirs ji windakirina evîna 

heyberê, tirseke girîng e ku li gorî bîrdoziya derûnşîkariyê di serdema berî-Odîp de pêk tê. 

Têgeh e ku behsa tirsa zarokî ya windakirina evîn û giringîdana takekesên derdora xwe dike, 

bi taybetî jî dê û bav. Ev tirsa bingehîn dikare bandoreke kûr bike li ser çawayiya pêşketina 

derhişiyê û dikare têkildar be bi arîşe û pirsgirêkên derûnî yên di jiyana mezin de, weke 

dilgîranî, girêdayîbûn û nedilniyayî di têkiliyên civakî de. 

Tirs ji windakirina heyberê (fear of object loss) Tirs ji windakirina heyberê, tirseke 

bingehîn e ku ew jî li gorî bîrdoziya derûnşîkariyê di serdema berî-Odîp de girîng e. Berevajî 

"tirs ji windakirina evîna heyberê", ev têgeh zêdetir li ser tirsa ji windakirina fizîkî ya kesên 

qîmetdar disekine, ne li ser windakirina evîn û giringîdana wan. Dema ku zarok xwe wekî 

cuda ji dê û bav dibîne, tirs ji windakirina wan pêk tê. Ev tirs dikare bibe sedema xûyên 

girêdayîbûnê û ji bo pêşketina takekesîbûnê zorî derbixe holê. 

Tirs û rageşiya parçebûnê (fragmentation anxiety) Tirs û rageşiya parçebûnê, têgeheke 

navendî ye di bîrdoziya derûnşîkariyê de ku ji aliyê Heinz Kohut ve pêşve hatiye anîn. Ev tirs 

bi jihevketina xwebûnê ve têkildar e ku "parçebûna min" an jî jihevketina xwebûnê bi 

awayekî vebêje. Li gor vê têgehê, dema ku mirov di xwebûna xwe de jihevketinekê his bike, 

ango nikare di nav xwe de yekbûnê pêk bîne, tirs û rageşiya parçebûnê xwe dide der. Ev ji tirs 

û rageşiya xesandinê ya di derûnkolîneriya kevneşopî de cuda ye ku ew jî zêdetir li ser tirsa 

windakirina zayendîbûnê disekine. 

Tirs û rageşiya xesandinê (castration anxiety) Di teoriya derûnşîkariya Freud de cihekî 

girîng digire û bi taybetî di qonaxa fallîk a pêşveçûna zarokan de (temen 3-6 sal) derdikeve 

holê. Li gorî Freud, zarokên nêr tirseke kûr a windakirina organên zayendî dihewînin piştî ku 

dibînin zarokên mê xwedî van organan nînin. Di teoriyên nûjen ên derûnnasiyê de, ev têgeh 

firehtir hatiye şîrovekirin û îro wekî tirseke sembolîk a windakirina hêz, şiyan û nasnameyê tê 

fêmkirin, ne tenê bi xesandina fizîkî ve girêdayî ye, lê bi tirsa windakirina statû, şiyan û 

nirxên civakî ve jî têkildar e. 

Tirsa civakî (social anxiety) Tirseke girîng e ku ji têkiliyên civakî an nirxandina neyînî ji 

aliyê kesên din ve derdikeve holê. Ev dikare di rewşên wek axaftina li pêşberî komekê, 

hevdîtina bi kesên nû re, civîn an şahiyên civakî û têkiliyên şexsî de xwe nîşan bide. Dema ku 

ev tirs zêde dibe û bandoreke neyînî li ser jiyana rojane dike, ew dikare bibe "phobia civakî" 

an "nexweşiya tirsa civakî". Lêkolînên nûjen nîşan didin ku ev tirs ji hevdîtinên trawmatîk ên 

pêşîn, perwerdehiya taybet an jî faktorên genetîkî çêdibe. 

Tirsa derûnî (psychological fear) Tirseke ku ji hiş an derhişiyê tê û bandorê li ser rewşa 

derûnî dike. Ev cure tirs dikare bi awayên wekî tirsa ji destdana kontrolê, tirsa şikestinê an 

têkçûnê, tirsa ji cezakirinê, tirsa windakirina piştevaniyê û tirsa ji nexweşiyên derûnî derkeve 

holê. Ev tirs di nav hişê mirov de çêdibin û pirî caran ne ji hişmendiyek tam in. Ew dikarin bi 

bîranînên trawmatîk, tecrubeyên zarokatiyê an jî bi nirxandina xwe ya neyînî ve girêdayî bin. 

Dermankirina van tirsan bi rêbazên wek terapiya kognitîf-davranış, terapiya derûnşîkariyê û 

teknîkên din ên psîkoterapiyê pêkan e. 

Tirsa ji mirinê (thanatophobia) Tirs û endîşeya kûr a derbarê mirinê ye û di hemû çand û 

civakan de heye. Ev tirs bi rewşa mirov a hebûnê ve girêdayî ye û bi pirsa "piştî mirinê çi 

dibe?" têkildar e. Gelek fîlozof û zanayên olî hewl dane ku vê tirsê bi rêka baweriyên olî an 

felsefeyê çareser bikin. Li gorî lêkolînan, tirsa mirinê bi zêdebûna temenî re zêde dibe, lê ji bo 

mirovên ku bi nexweşiyên giran re mijûl dibin an di rewşên şer de dijîn, dikare di her temenî 

de derkeve holê. Dema ku ev tirs zêde dibe û jiyana rojane têk dibe, divê alîkariya pisporan 

were wergirtin 

Tofana mêjî (brainstorming) Rêbazeke sîstematîk ku ji bo derxistina ramanên nû û afirîner 

hatiye dîzaynkirin. Ev rêbaz dihêle ku mirov di demeke kurt de gelek ramanên cuda derxe 

holê, bêyî ku di destpêkê de wan raman û pêşniyaran rexne bike. Weke mînak, dema ku 

komek dixwaze navekî nû ji bo kitêbxaneyekê bibîne, endamên komê dikarin bi rêya tofana 

mêjî di pênc deqîqeyan de 50 navên cuda pêşniyar bikin. 

Toksîn (toxin) Toksîn madeyên zirardar in ku dikarin bandorên neyînî li ser laş û tendirustiyê 

bikin. Ew dikarin ji çavkaniyên cûrbecûr werin, wek xwarin, hewa, av an jî kîmyewî û dibe 

sedema pirsgirêkên tendirustiyê yên weke jehrîbûn, alerjî an nexweşiyên kronîk. Parastina laş 

ji toksînan bi xwarina tendirust, paqijkirina jîngehê û kêmkirina têkiliya bi madeyên kîmyewî 

re giring e. 

Tola xwe nestînin (not retaliating) Biryara ku êşa takekesê din venegerînin, beşeke giring a 

pêvajoya bexşandinê pêk tîne. 

Tor (network) Têgîha "tor" bi awayekî giştî têkiliyên di navbera kes, kom an saziyan de 

diyar dike. Ev têkilî dikarin bi awayekî fizîkî, wek torên ragihandinê an jî bi awayekî civakî û 

hestyarî, wek têkiliyên di navbera hevalan de bin. Tor bingeha her cûre girêdanên sîstematîk e 

ku di jiyana rojane de, di teknolojiyê de an di civakê de tê dîtin. 

Tora civakî (social network) Tora civakî girêdanên di navbera kesan de ku bi gelemperî li 

ser bingeha têkiliyên hevaltî, xizmîtî an berjewendiyên hevpar têne avakirin, diyar dike. Di 

cihana dîjîtal de, tora civakî bi platformên medyaya civakî (social media) ve girêdayî ye, wek 

Twitter, Facebook an Instagram ku mirov tê de agahî parve dikin, têkiliyan ava dikin û bi hev 

re dixebitin. Ev tor dihêle ku kes di nav civakeke berfireh de têkiliyên xwe xurt bikin û 

bandora xwe zêde bikin. 

Tora çandî (cultural network) Tora çandî sîstemeke têkiliyan e ku di nav civakekê de li ser 

bingeha nirx, bawerî, huner û berhemên çandî tê avakirin. Ev tor di navbera kes û koman de 

ku bi hev re çandeke hevpar parve dikin, têkiliyan çêdike. Mînak, festîvalên çandî, muzexane 

an saziyên hunerî dikarin wek navendên tora çandî tevbigerin. Di vê torê de, agahî û nirxên 

çandî di nav civakê de têne belavkirin û parastin. 

Torên noronî (neural networks) Torên noronî modelên kompûterî ne ku li ser bingeha 

strûktura mêjiyê mirov hatine sêwirandin. Ev pergal di warê zanyariya sûnî (artificial 

intelligence) de têne bikaranîn û dikarin bi analîzkirina daneyan fêr bibin, biryar bidin û 

pêşbîniyan bikin. Torên noronî bi gelemperî ji qatên cuda yên "noronan" (neurons) pêk tên ku 

bi hev ve girêdayî ne û bi awayekî sîstematîk agahî dişoxilînin. Mînakên bikaranîna torên 

noronî di nav de naskirina wêneyan, wergerandina ziman û analîza daneyên mezin hene. 

Torên piştgiriyê yên civakî (social support networks) Torên piştgiriyê yên civakî têkiliyên 

di navbera kesan de ne ku di demên zehmet de, wek nexweşî, pirsgirêkên darayî an aloziyên 

hestyarî, piştgiriyê didin hev. Ev tor dikarin ji malbat, heval an cîranan pêk werin. Armanca 

van toran ew e ku kes di rewşên dijwar de xwe tenê hîs nekin û bi alîkariya civakî xurt bibin. 

Mînak, kesek ku di qeyran û qirîzeke tendirustiyê re derbas dibe, dibe ku ji tora xwe ya 

piştgiriyê alîkariya hestyarî an madî werbigire. 

Trawma (trauma) Trawma birînek derûnî an fizîkî ye ku ji encama rûdanên giran û dijwar 

pêk tê. Di warê derûnşînasiyê de, trawma dikare bandoreke kûr û domdar li ser hişmendî, 

tevger û jiyana kesekî bike. Di konteksta zimên de, qedexekirina zimanê dayikê û ferzkarina 

zimanekî din dikare bibe sedema trawmayeke civakî û çandî. Piraniya caran, ev bandora 

neyînî dikare heya çendîn nifşan jî bidome û dibe sedem ku civak ji nirxên xwe yên çandî û 

zimên dûr bikevin. 

Trawma û derûnkolînerî (trauma and psychoanalysis) Trawma û derûnkolînerî du têgehên 

girîng in di warê tendirustiya derûnî de. Trawma rewşa birîndariya derûnî ye piştî rûdanên 

giran, lê derûnkolînerî jî rêbaza vekolîn û fêmkirina van birînên derûnî ye. Derûnkolînerî ku ji 

aliyê Sigmund Freud ve hatiye destpêkirin, hewl dide ku bandora serpêhatiyên berê û 

naveroka bêhişê fêm bike û bişîne. Bi taybetî, di derûnkolîneriyê de tê dîtin ku gelek trawma 

bandorê li ser bingeha kesayetiyê dikin û dikarin bibin sedema pirsgirêkên derûnî. 

Trawmatîzasyon (traumatization) Trawmatîzasyon pêvajoya bandorkirina rûdanên 

trawmatîk e li ser derûn û kesayetiyê. Ev dikare weke guhertina nêrîn, hîsiyarî, reaksiyonên 

fizîkî û tevgeran bi encama serpêhatiyên trawmatîk be. Trawmatîzasyon dikare demkî an jî 

domdar be û dikare di astên cûrbicûr de xwe nîşan bide, ji bêxewî û neaştiyê bigire heya 

pirsiyariyên bingehîn ên derheqê xwe û cîhanê de. 

Trawmaya cengê (war trauma) Trawmaya cengê bandora derûnî ye ji ber tecrûbeyên şer û 

pevçûnan. Ev dikare di nav leşker, sivîl û hemû kesên ku serpêhatiyên şer dîtine de pêk were. 

Encamên trawmaya cengê dikarin berfireh bin, mîna PTSD (Nexweşiya Stresê ya Piştî 

Trawmayê – NSPT), depresyon, tirs, xwekuştin, pirsgirêkên xewê, hêrsbûn û zorî di têkiliyên 

civakî de. Ji ber guhertina civakî, gelek leşker piştî vegerê ji eniyê pirsgirêkan di adaptasyona 

jiyana normal de dijîn. 

Trawmaya civakî (social trauma) Trawmaya civakî trawmaya ku ji rûdanên civakî mîna şer, 

koçberiya mecbûrî, jenosîd, zulm û cudahiyê pêk tê. Ev cure trawma ne tenê bandorê li ser 

kesên tak dike, lê belê li ser tevahiya civakê dike. Trawmaya civakî dikare di nav çandê de 

were veşartin û bi rêgezên civakî, çîrok, nirx û kevneşopiyên civakê re bibe yek. Ev jî bandorê 

li ser nasnameya civakî, têkiliyên di navbera koman de û rêxistina civakî dike. 

Trawmaya derûnî (psychological trauma) Trawmaya derûnî zirara hişî ye ku ji rûdanên 

dijwar mîna qezayên cidî, destdirêjî tundî, windakirina nişkavê ya kesekî nêzîk an jî dîtina 

rasterast a bûyerên trawmatîk pêk tê. Reaksiyonên derûnî dikarin berfireh bin: şok, înkar, 

hîsên bêçaretiyê, tirs, kêfxweşnebûn, paşvemana di jiyana rojane de û hem jî semptomên 

fizîkî mîna êş, serêş û westiyayî. Dermankirina trawmaya derûnî pêwîstiya têrapiyên pispor, 

piştgiriya civakî û stratejiyên xwepêşvebirinê dike. 

Trawmaya duyemane (secondary trauma) Trawmaya duyemane rewşa trawmatîk e ku ji 

ber têkiliya bi kesekî/a ku rasterast trawma dîtiye pêk tê. Xebatkarên beşa tendirustiyê, 

pisporên alîkariyê yên trawmayê, terapîst, endamên malbatê û kesên nêzîkî qurbaniyan 

dikarin vê trawmayê tecrube bikin. Trawmaya duyemane bi giştî ji ber hevderdiya hestî, 

îzahên trawmatîk ên dirêj û hewldana alîkariyê çêdibe. Semptomên wê dikarin mîna yên 

trawmaya rasterast bin: bêhêvîtî, westiyayî, depresyon û dûrîkirina hestî. 

Trawmaya hestî (emotional trauma) Trawmaya hestî zirara derûnî ye ku ji ber serpêhatiyên 

dijwar ên ku bandorê li ser rewşa hestî dikin pêk tê. Ev dikare ji ber şîdeta hestî, destdirêjiya 

hestî, bêdengkirina hestan di zarokatiyê de an jî serpêhatiyên din ên ku hestên giran diafirînin 

çêbibe. Trawmaya hestî dikare bandorê li ser xwebaweriyê, tenzîma hestan, navbera takekes û 

civakê û jêhatîbûna têkiliyên tendurist bike. Hin reaksiyonên wê dikarin tirs, şerm, depresyon, 

hêrs û valahiya hestî bin. 

Trawmaya hevpar (collective trauma) Trawmaya hevpar trawmaya ye ku komekê yan 

civakekê bi hev re derbas dike û bandorê li ser çand û bingehên wan dike. Mînakên girîng 

dikarin şer, jenosîd, kolonîzasyon, koçberiya mecbûrî û karesatên xwezayî bin. Bandorên 

trawmaya hevpar dikarin di nav çîrok, çanda populer, wêje, huner û kevneşopiyên civakê de 

werin dîtin. Ev trawma dikare bibe beşek ji nasnameya civakî û dikare bibandore çawa civak 

dijberiya asteng û qrîzan dike. 

Trawmaya malbatî (family trauma) Trawmaya malbatî trawmaya ye ku di nava malbatê de 

çêdibe û bandorê li ser hemû endamên malbatê dike. Ev dikare ji ber tundiya nav malê, 

îstismara laşî, hestî an zayendî, cudahiya dêûbav, serxweşî, nexweşiyên giran, mirina nişkavê 

an jî qrîzên derve yên ku xwemaliya malbatê diherifînin pêk were. Trawmaya malbatî dikare 

di nav malbatê de were veşartin û weke "sirên malbatê" yan jî di nav rêgezên nekemilî de 

were parastin. 

Trawmaya navnifşî (intergenerational trauma) Trawmaya navnifşî trawmaya ye ku ji ber 

mekanîzmayên epîgenetîk, çandî û derûnî dikare ji nifşekî derbas nifşê din bibe. Ev dikare ji 

ber şer, jenosîd, koçberiya mecbûrî, koletî û rûdanên din ên trawmatîk pêk were. Lêkolîn 

nîşan didin ku trawmaya kesên ku serpêhatiyên giran dîtine dikare bandorê li ser bûnyeya 

epîgenetîk a wan bike û ev guherîn dikarin bi zarokên wan re derbas bibin. Ji bilî wê jî modela 

perwerdehiyê, têkiliyên malbatî û çîrokên şexsî dikarin trawmayê bi nifşên nû re parve bikin. 

Trawmaya pergalî (systemic trauma) Trawmaya pergalî trawmaya ye ku ji aliyê pergalên 

civakî û saziyên heyî ve tê afirandin û berdewamkirin. Ev dikare ji ber faktorên wek cudahî, 

zulm, dagirkerî û bêedaletiya civakî pêk were. Trawmaya pergalî bi tevahî bandorê li ser 

koman, civak û welatan dike. Bandorên wê dikarin di warên cûrbicûr de xwe nîşan bidin, 

mîna bandora li ser tendirustiyê, perwerdehiyê, aboriyê û têkiliyên civakî. 

Trawmaya zarokatiyê (childhood trauma) Trawmaya zarokatiyê trawmaya ye ku ji ber 

rûdanên dijwar ên di dema zarokatiyê de pêk tê. Ev dikare ji ber îstismara laşî, hestî an 

zayendî, tundî, bêxemî, nebûna dêûbav, nexweşiyên giran yên malbatê, çavdêrîkirina tundiyê, 

belaya xwezayî an jî serpêhatiyên din ên dijwar pêk were. Lêkolîn nîşan didin ku trawmaya 

zarokatiyê dikare bandorê li ser geşedana fizîkî, hişî û derûnî ya zarokê bike û dikare bibe 

sedema pirsgirêkên tendirustiyê, têkiliyê û adaptasyonê di jiyana mezinbûnê de. 

Trimpêlên xweser (autonomous vehicle) Trimpêlên xweser wesayîtên motorîze ne ku 

dikarin bi xwe, bêyî kontrola mirovî, bimeşin. Ev trimpêl bi teknolojiyên wek radarên laser, 

kamerayan, sensorên ultrasonic û algorîtmayên jêhatî tên çêkirin ku dikarin hawîrdor bibînin, 

nas bikin û li gorî wê biryar bidin. Trimpêlên xweser dikarin di astên cûrbicûr de bin, ji 

alikariyên şoferî (mîna tercîhên otomatîk, kontrolên adaptîf) heta bi otonomiya temamî. Ev 

teknolojî tê zanîn ku dikare rêjeya qezayan kêm bike, trafîkê kêm bike û ji bo kesên ku 

nikarin bimeşînin (mîna kesên seqet) bibe çavkaniya azadiyê. 

Tundî (violence) Tundî bikaranîna hêzê ya fizîkî an derûnî ye ku ji bo îstismar, kontrolkirin, 

hukumkirin, yan jî zirargihandinê tê meşandin. Ev dikare ji şîdeta laşî (lêdan, êrişkirin), hestî 

(heqaretkirin, tirsandin), zayendî (destdirêjî tacîz) û aborî (kontrolkirina dahatê, astengkirina 

kar) pêk were. Tundî dikare di astên cûrbicûr de pêk were, ji têkiliyên takekesî, malbatî, heta 

bi komên mezin û civakê. 

Tundiya li cihê kar (workplace violence) Tundiya li cihê kar êrişên fizîkî an derûnî ne ku li 

dijî karkeran di dema karkirinê de tên kirin. Ev dikare ji heqaret, tacîz, tundiya fizîkî, 

tehdîdkirinê û êrişên din pêk were. Tundiya li cihê kar dikare ji aliyê hevalên kar, mişterî, 

mêvanên derve, yan jî kesên din ve pêk were. Bandorên wê dikarin stres, depresyon, 

berjewendiya kêm, stresa piştî trawmayê û hin caran jî zirarên fizîkî bin. 

Tundiya li ser bingeha zayendê (gender-based violence) Tundiya li ser bingeha zayendê 

tundiya ye ku li dijî kesekî tenê ji ber zayenda wî/wê tê meşandin. Ev bi piranî li dijî jinan û 

keçan tê meşandin, lê dikare li dijî mêran û koman mîna LGBT+ jî pêk were. Formên wê 

dikarin îstismara laşî, hestî, zayendî, aborî û kontrolkirina tevgerê vehewînin. Faktorên civakî 

wek cudahî, nelihevbûn di hêzê de û normên genderî dikarin bibin sedema vê tundiyê. 

Tundiya nav malê (domestic violence) Tundiya nav malê tundiya ye ku di nav malbatê de, 

bi taybetî di nav têkiliyên nêzîk de pêk tê. Ev dikare ji tundiya fizîkî, hestî, zayendî, aborî, yan 

jî rûhanî pêk were. Armanca wê kontrolkirina kesê/a hevparê/a têkiliyê ye. Bandorên wê 

dikarin birînên fizîkî, pirsgirêkên derûnî, bandorên neyînî li ser zarokan û hin caran jî mirinê 

vehewînin. Gelek caran, qurbanî di devera zorê de diqewimin û ji ber sedema tirsê, xwestekên 

aborî, zarokan, yan jî kêmbûna piştgiriyê nikarin ji rewşê derkevin. 

Tundûtûjî (violence) Tundûtûjî cure tundî ye ku bi kar tê ji bo bikaranîna hêzê ya fizîkî an 

derûnî li dijî kesekî din. Ev variyanteke zimanî ya peyvê "tundî" ye û di gelek devokan de tê 

bikaranîn. Wate û naveroka wê ji bo pirsgirêkên tundî û zordariyê ye, mîna êrişên fizîkî, 

destdirêjî heqaret û tehdit. 

UNCAT (UN Convention Against Torture) UNCAT ku bi temamî Peymana Neteweyên 

Yekbûyî ya Dijî Êşkenceyê û Miameleyên Din ên Hovane, Neînsanî, yan jî Rûreşker e, 

peymana navneteweyî ye ku di sala 1984an de hat pejirandin û di sala 1987an de ket meriyetê. 

Ev peyman ji aliyê 172 welatan ve hatiye îmzekirin û armanc dike ku li dijî êşkenceyê li 

seranserê cîhanê were têkoşîn. Peyman diyar dike ku welatên ku îmze kirine hewce ne ku 

êşkenceyê qedexe bikin, bergirî bikin û wan takekesên ku êşkenceyê dikin cezayê bikin. 

Vebêj / gotar (discourse) Vebêj an jî gotar têgeh e ji bo peywendiyên berfireh ên axaftin, 

peyv, rêbaz û baweriyên ku di civakekê de tên bikaranîn. Ev têgeh di analîzên zimanî, felsefî, 

civakî û çandî de tê bikaranîn. Gotar ne tenê ji axaftin û nivîsandinê pêk tê, lê belê ji rêbazên 

bîrkirinê û çarçoveyên ku bi rêya wan em cîhanê fêm dikin jî pêk tê. Analîzên gotarî hewl 

didin ku têkiliyên hêzê, îdeolojî û rêbazên civakî yên di pişt gotaran de fêm bikin. 

Veberhênana derûnî (psychological investment) Veberhênana derûnî pêwendiya derûnî û 

hestî ye ku mirov bi kesekî, tiştekî an jî çalakiyekê re datîne. Ev dikare di têkiliyên romantîk, 

dostanî, kar, hobi an jî projeyên kesane de pêk were. Veberhênana derûnî bandoreke girîng li 

ser pêşketina eziyê, nirxên kesane û hîsên nasnameya mirov dike. Ev veberhênan dikarin hem 

erênî (hêz û motîvasyonê didin) hem jî neyînî (stres û dilnexweşiyê didin) bin. 

Veberhênanên biyanî (foreign investment) Veberhênanên Biyanî sermayeya ye ku ji 

welatekî derbasî welatekî din dibe bi armanca pêşxistina aboriyê. Ev dikare di şiklê 

veberhênana rasterast a biyanî (FDI) an jî veberhênana portfolyoyê (mîna kirîna hisse û 

bonoyên li welatên din) pêk were. Veberhênanên biyanî dikarin bandorên erênî li ser aboriyê 

bikin bi rêya afirandina kar, zêdekirina teknolojî pêşvebirina jêrbînaya civakî û zêdekirina 

dahata bacê. Lê belê, dikare bandorên neyînî jî hebe mîna derxweyîkirina şirketên herêmî, 

bandora polîtîk û zêdekirina girêdayîbûna aborî. 

Veberhênanên tendirustiya derûnî (mental health investments) Veberhênanên 

Tendirustiya Derûnî mesref û polîtîkayên ne ku ji bo parastina tendirustiya derûnî ya 

takekesan û civakan tên kirin. Ev dikare veberhênana di xizmetên tendirustiya derûnî, lêkolîn, 

perwerdehiya pisporan, programên pêşîlêgirtinê û kampanyayên hişyarkirinê vehewîne. 

Lêkolîn nîşan didin ku veberhênana di tendirustiya derûnî de dikare encamên erênî li ser aborî 

û civakê bike, mîna kêmkirina lêçûnên nexweşiyan, zêdekirina berhemdariyê û kêmkirina 

encamên neyînî yên mîna xwekuştin û zehmetkêşî. 

Vebirî / qahîmî (rigorous) Vebirî an jî qahîmî têgeh e ji bo ciddîbûna disîplîner û hûrbirriya 

di lêkolîn, metodolojî an jî analîzên zanistî de. Lêkolînên vebirî yên ku bi hûrbirrî, bê alîgirî û 

bi rêbazên rast tên kirin tên qebûlkirin û pêbawer in. Di warên zanistî de, vebirî tê wateya ku 

pêvajoya lêkolînê bi dezgehî, bi standardên bilind û bi şîrovekirinên rast ên daneyan hatibe 

kirin. Tişta ku vebirî ye ew e ya ku zelal, mîsoger, bê şaşî û temam e 

Veçerxî (recycling) Veçerxî pêvajoya topkirin, parzûnkirin û veguherîna materyalên bikaranî 

ye ji bo afirandina berhemên nû. Ev çalakî girîng e ji bo kêmkirina zibil, parastina çavkaniyên 

xwezayî û kêmkirina bandora me ya li ser hawîrdorê. Veçerxî dikare materyalên wek kaxez, 

plastîk, cam, metal û tekstîl vehewîne. Gelek welat bernameyan saz dikin ji bo teşwîqkirina 

veçerxîyê di nav civakan de. 

Vefêrkirin (retraining) Vefêrkirin pêvajoya fêrkirina şiyan û zanînên nû ye ji bo kesên ku 

dixwazin karên xwe biguherînin an jî pêşkeftina teknolojîk bişopînin. Ev dikare ji bo karkerên 

ku kargeha wan girtî ne an jî ji bo yên ku dixwazin di kariyera xwe de pêş bikevin be. 

Vefêrkirin dikare kursên fermi, perwerdehiyên navxweyî li şirketan an jî bernameyan ji bo 

pêşxistina pîşeyî vehewîne. 

Vegerandin (retrieval) Vegerandin pêvajoya derxistina agahiyan e ji bîrê an jî ji sîstemeke 

tomarkirinê. Di konteksta zanistî de, vegerandin bingeha gelek modelên bîranînê ye û diyar 

dike çawa mirov agahiyên berê fêrbûyî bi bîr tînin. Di kompûterê de, vegerandin pêvajoya 

derxistina daneyan ji databeysan an jî cihên tomarkirinê ye. 

Vegerandina bîranînan (memory retrieval) Vegerandina bîranînan têgeheke girîng e di 

psîkolojiyê de ku behsa pêvajoya anîna agahiyan ji bîrê bo hişmendiyê dike. Ev dikare 

bîranînên berbiçav (bûyerên kesane), procedural (çawa karekî bikî), semantîk (zanîna giştî) an 

jî epîsodîk (bûyerên dîrokî yên kesane) vehewîne. Vegerandina bîranînan di ceribandinên 

trawmayê, hînbûnê û gelek rewşên din de girîng e. 

Veguhastina çandî (cultural exchange) Veguhastina çandî pêvajoya parvekirina nirx, 

kevneşopî, huner û zanînê ye di navbera civak û gelan de. Ev dikare bi rêya dîplomasiyê, 

bazirganiyê, koçberiyê, perwerdehiyê an jî turîzmê pêk were. Veguhastina çandî alîkariya 

têgihiştina hevdu, aştiyê û hevkariyê di navbera gelan de dike. 

Veguhastina dîrokê (transmission of history) Veguhastina dîrokê pêvajoya derbaskirina 

agahiyên dîrokî, serpêhatî û kevneşopiyan e ji nifşekî bo yê din. Ev dikare bi devkî (çîrok, 

stran), nivîskî (pirtûk, belge) an jî bi awayên din (wêne, fîlm, muzîk) be. Veguhastina dîrokê 

ji bo parastina nasnameya çandî û hişyariya civakî girîng e. 

Veguherbarên derûncivakî (psychosocial variables) Veguherbarên derûncivakî faktorên ku 

bandorê li ser rewşa derûnî û civakî ya mirovan dikin in. Ev dikarin hem faktorên derûnî (wek 

hest, ramanan, nirxan) hem jî yên civakî (wek pêwendiyan, çînayetiyê, statuya aborî û civakî) 

vehewînin. Di lêkolînên zanistî de, veguherbarên derûncivakî ji bo têgihiştina tevger û 

tendurustiya mirovan tên lêkolînkirin. 

Veguherîn (transformation) Veguherîn pêvajoya guhertina bingehîn e ji rewşekê bo 

rewşeke din. Ev dikare di fizîkî, derûnî, civakî an jî çandî de be. Di matematîkê de, veguherîn 

fonksiyonek e ku hemû xalên di fezayekê de diguherîne bo xalên di fezayeke din de. Di 

edebiyatê de, veguherîn dibe cureyek metafor ji bo nîşandana guherînên mezin di nav 

karakteran de. 

Veguherîn (metamorphosis) têgeheke edebî û felsefî ye ku guherîna radîkal a tiştekî diyar 

dike. Di biyolojiyê de, metamorfoz pêvajoya guhertina fizîkî ya ajelan e, wek kirmê hevrîşim 

ku dibe perwane. Di edebiyatê de, romaneka Franz Kafka ya bi navê "Metamorphosis" an 

"Veguherîn" mînakeke navdar e ku tê de leheng Gregor Samsa şevekê di nav nivînan de 

diguhere û dibe kêzikek mezin. 

Veguherîna avhewayê (climate change) Veguherîna avhewayê guherînên domdar in di 

rewşên avhewayê de ku ji ber zêdebûna gerhînkirina (greenhouse effect) ya atmosferê pêk 

tên. Ev zêdebûn bi taybetî ji ber çalakiyên mirovan e ku gazên gerhînkirinê (CO2, metan, etc.) 

berdidin atmosferê. Encamên veguherîna avhewayê dikarin bilindkirina giştî ya germahiyê, 

guherîna xwezaya baranê, bilindkirina asta deryayan û zêdebûna bûyerên tund ên avhewayê 

bin. 

Veguherîna civakî (social transformation) Veguherîna civakî têgeh e ji bo guhertinên 

mezin û bingehîn di civakekê de. Ev dikare guherîna pergalên nirxan, saziyên civakî, têkiliyên 

hêzê an jî teknolojiyê vehewîne. Şoreş, reformên mezin ên siyasî, guhertinên teknolojîk û 

tevgerên civakî dikarin bibin sedem ku civakek bi awayekî bingehîn biguhere. 

Veguherîna civakî (social change) Veguherîna civakî pêvajoya guherîna norma, nirx, têkilî û 

saziyên civakî ye di demê de. Ev guherîn dikarin hêdî an jî bilez bin û dikarin ji ber faktorên 

wek pêşketina teknolojîk, guherîna demografîk, tevgerên civakî an jî bandora çandên din pêk 

werin. Veguherîna civakî dikare bandorê li ser hemû beşên jiyanê bike, ji awayê jiyanê heta 

pêwendiyên malbatî. 

Veguherîna çandî (cultural shift) Veguherîna çandî têgeh e ji bo guherîna nirx, bawerî, 

tevger û kevneşopiyên çandî di nav civakekê de. Ev guherîn dikarin ji ber têkiliya bi çandên 

din re, guherîna nifşan, şoreşên teknolojîk an jî bûyerên dîrokî yên girîng çêbibin. Veguherîna 

çandî dikare bandorê li ser huner, muzîk, ziman, moda, xwarin û gelek aliyên din ên jiyana 

çandî bike. 

Veguherîna derûnî (psychological transformation) Veguherîna derûnî pêvajoya guherîna 

kûr a di hişmendî û derûniya mirov de ye. Ev dikare guherîna di ramanan, nirxan, hestan, 

nêrînan û tevgeran de vehewîne. Ev veguherîn dikare ji ber serpêhatiyên traumatîk, terapiyê, 

meditasyonê, an tecrubeyên guhertinkar pêk were. Veguherîna derûnî dikare kesekî ber bi 

jiyaneke zêdetir bi wate an jî xweşî ve bibe. 

Veguherîna kesayetiyê (personality transformation) Veguherîna kesayetiyê têgeh e ji bo 

guherîna mezin di taybetmendiyên kesane yên mirov de. Çendî ku tê bawerkirin ku kesayetî 

piştî salên pêşîn ên mezinbûnê bi piranî sabit dimîne, lêkolîn nîşan didin ku di hin rewşan de, 

mirov dikarin guhertinên mezin di kesayetiya xwe de tecrube bikin. Ev dikare ji ber terapiyê, 

serpêhatiyên jiyanê, traûmayê an jî hewldanên zanebûnî pêk were. 

Veguherîna zimên (language change) Veguherîna zimên pêvajoya guherîna ziman e di 

dema dirêj de. Ev guherîn dikarin di hemû astên zimên de çêbibin: fonetîk (dengan), 

morfolojîk (peyvsaziyê), syntaktîk (rêzimanê), semantîk (wateyê) û pragmatîk (bikaranîna di 

kontekstê de). Guherînên zimên dikarin ji ber bandora zimanên din, guherîna civakî, pêşketina 

teknolojîk an jî hewcedariyên nû yên têkiliyê çêbibin. Zimanzanî (linguistics) beşek e ku vê 

pêvajoyê dişopîne û analîz dike. 

Veguherîner (transformers) Modeleke hînbûna kûr a ku di warê pêvajoya zimanê xwezayî 

de tê bikaranîn. Veguherîner bi taybetî ji ber mekanîzmaya xwe ya baldariyê (attention 

mechanism) navdar in ku dihêle model giringiya beşên cuda yên inputê (daxil) bipîve. Ev 

model bingeha gelek pêşketinên mezin ên di warê pêvajoya zimanê xwezayî de ye. 

Cihguhêzî (displacement) Mekanîzmeke berevanî ya derûnî ye ku di wê de kes hestên xwe 

(bi taybetî hêrs, tirs an xemgînî) ji çavkaniya rastîn veguhêzî ser tiştekî an kesekî din ku 

kêmtir metirsîdar e. Bo nimûne, kesek ku ji patronê xwe hêrs dibe lê nikare vê hêrsê nîşan 

bide, dibe ku vê hêrsê li malê li endamên malbata xwe biqelibîne. 

Veguhestina çandî (cultural transmission) Pêvajoya veguhestina nirx, bawerî, edet, ziman û 

kevneşopiyên çandî ji nifşekî bo nifşekî din. Ev pêvajo dihêle ku çand berdewam be û bi 

demê re jî bigihere. Veguhestina çandî bi rêya perwerdehiya fermî û nefermî, çavdêriya jiyana 

rojane, û rêyên din ên ragihandinê pêk tê. 

Veguhêzî (transference) Prosesa ku di wê de mirov hest û ramanên xwe yên ji bo kesên 

giring ên di jiyana xwe de (wekî dê û bav, xwişk û bira, hwd.) veguhêzî ser kesên din dike, bi 

taybetî di konteksta terapiyê de ser terapîst. Ev pêvajoyeke girîng a di Terapiya Derûnşîkarî 

de ye ku dikare bibe navgînek ji bo têgihiştina hestên binhişî. 

Veguhêzkarên noronî (neurotransmitters) Madeyên kîmyewî ne ku di navbera noronan 

(hucreyan mêjî) de peyaman vediguhêzin. Serotonîn, dopamîn û noropînefrîn hin ji 

veguhêzkarên herî girîng in. Ev maddeyên kîmyewî di gelek fonksiyonên mêjî de roleke 

sereke dilîzin, wekî rêvebirina hestan, xewê, bîranînê û tevgerê. Nerasterastiya veguhêzkarên 

noronî dibe ku bibe sebeba gelek nexweşiyên derûnî. 

Vehêsan (relaxation) Rewşa aramiyê û rehetiyê ya laş û mêjî; dema ku mirov stres û 

gerimiyê derdixîne. Ev dikare bi teknîkên mîna bêhndanê, medîtasyonê, çalakiyên zewqdar û 

hwd. were meşandin. Vehêsan bandoreke erênî li ser tenduristiya derûnî û fizîkî dike. 

Vehesîna derûnî (psychological relaxation) Vemirîna derûnî û kêmkirina stres û gerginiyê 

ya di asta mêjî de. Ev rewş bi rêyên cihê dikare were bidestxistin, wekî meditasyon, bêhndan 

û çalakiyên taybet ên ku giraniyê didin ser aramkirina hiş. 

Vejîn û nûşiyan (resilience) Hêza derûnî ya li hemberî astengiyan. Şiyana mirov ji bo ku 

bikare li hember zehmetiyan xwe ragire û ji nû ve serê xwe bilind bike. Ev têgeheke giring e 

di derûnnasiya erênî de. 

Vejîna derûnî (psychological resilience) Şiyana mirov a ku piştî dema zehmet û trawmayê 

dîsa bixwe ve were û xurt bimîne. Şiyana adaptasyonê li hember dijwariyên jiyanê. Mirovên 

ku vejîna derûnî ya bilind heye dikarin di demên zehmet de xwe baştir bigirin û piştî bûyerên 

neyînî zûtir vegerin ser riya asayî. 

Vejîna hestî (emotional resilience) Şiyana mirov ji bo kontrolkirina hestên xwe di rewşên 

zehmet de û bersivdana wan bi awayên erênî. Şiyana lihevhatina mirov a hestî li hember 

dijwariyan. Kesên ku vejîna hestî ya bilind heye dikarin hestên wek xemgînî, tirs û hêrsê 

baştir îdare bikin. 

Vejîna zimên û çandê (linguistic and cultural revival) Hewldanên ji bo zindîkirina zimanek 

an çandeke ku di bin metirsiyê de ye. Ev têgeh giringiya parastina çand û zimanan nîşan dide, 

bi taybetî ji bo komên kêmaniyan. 

Vekişandina civakî (social withdrawal) Dûrketina ji civak û têkiliyan e, bi taybetî ji bo 

kesên ku ji ber pirsgirêkên derûnî xwe ji têkiliyên civakî vedikişînin. Ev dibe ku nîşaneya 

nexweşiyên wekî depresyon, anksiyeteya civakî an nexweşiyên din ên derûnî be. 

Venasîn (cognition) Qonaxa ramîn, têgihiştin û fêrbûnê. Hemû pêvajoyên hişmendî yên weke 

bîranîn, fêrbûn û çareserkirina pirsgirêkan. Pêvajoyên têgihiştin, bîranîn û biryardanê yên di 

mêjî de. Ev têgeh hemû fonksiyonên hişmendî yên mêjî vedgire. 

Venasîna civakî (social cognition) Têgihiştina têkiliyên civakî û şîrovekirina wan. Pêvajoya 

ku mirov agahiyên derbarê cihana civakî de fêm dikin û pêvajo dikin. Ev şaxa derûnnasiyê li 

ser çawaniya fêmkirina mirovan ji aliyê mirovan ve disekine. 

Venasîna germ (hot cognition) Hişmendiyeke bi hestan tijî ku ji bo kurdan roleke giring 

digire. Hest ne tenê weke hêstekê, lê weke çavkaniyeke berxwedan û nûşiyanê tê dîtin. Di vê 

cureyê venasînê de, pêvajoyên ramanî bi hestan re têkildar in û biryardan dikare bêhtir 

subjektîf be. 

Venasîna hestî (emotional cognition) Têgihiştina hestan û bandora wan li ser ramînê; 

pêvajoya ku tê de hest û ramîn bi hev re têkildar dibin. Ev têgeh nîşan dide ku hest û ramîn ne 

ji hev cuda ne, lê bi hev re têkildar in û bandorê li hev dikin. 

Venasîna xwebûnê (self-cognition) Têgihiştina taybetmendî û ramana xwe; şiyana mirov a 

ku xwe û ramanên xwe binase û binirxîne. Ev hişmendiya kesekî ya li ser kesayetiya xwe ye û 

bi xwebaweriyek baş re têkildar e. 

Venasînî (cognitive) Pêvajoyên hiş ên wek bîrkirin, hînbûn û biryardanê. Têkildarî pêvajoyên 

ramanî û fêmkirinê. Ev rengdêr ji bo tiştên girêdayî pêvajoyên hişmendî tê bikaranîn. 

Venasînî reftarî (cognitive behavioral) Nêzîkatiya ku li ser guherandina raman û reftarên 

neyînî disekine. Ev yek bingeha Terapiya Venasînî-Reftarî (Cognitive-Behavioral Therapy - 

CBT) ye ku dibêje ramana me bandorê li hestên me û reftarên me dike, û guhertina ramanan 

dikare bibe sedema guhertina hestkirin û reftarê. 

Venasînî û hişmendî (cognition and consciousness) Pêvajoyên mêjî ne ku têgihiştin, 

fêmkirin, bîranîn û hişyariyê pêk tînin. Ev pêvajo hemû bi hev re hêz û şiyana me ya 

ramandin û fêmkirinê pêk tînin. Di heman demê de bi hest û bîranînên me ve jî têkildar in. 

Venasînî / marîfî (cognitive) Têkildarî pêvajoyên hişmendî yên mîna bîranîn, pêşbînîkirin, 

biryardan, çareserkirina pirsgirêkan, ramankirin û zamanî. Ev têgeh hemû pêvajoyên hişmendî 

yên kompleks vedgire. 

Venêrîna mirovî (human agency) Kapasîteya mirov ku biryaran bide, çalakiyan pêk bîne û 

bi hişyarî bandorê li cihana xwe bike. Ev têgeh girêdayî azadî û berpirsyariyê ye. Venêrîna 

mirovî di gelek teoriyên felsefî û civakî de têgeheke navendî ye. 

Veqetandina ji cihê (place dissociation) Hesta windabûn û biyanîbûnê ji cihekî ku mirov pê 

ve girêdayî bû; hesteke ku mirov êdî ne aîdî wî cihî ye û peywendiyên xwe yên bi wî cihî re 

winda kiriye. Ev têgeh bi taybetî ji bo koçberan an jî kesên ku bi darê zorê ji warê xwe hatine 

dûrxistin girîng e. 

Vesazkirina ne-baş (ill-structured) Peywirên ku ne bi temamî diyarkirî ne û rê didin 

nêzîkatiyên cihêreng; pirsgirêkên ku çarçoveyek zelal nîne û çend rêyên çareserkirinê hene. 

Di perwerdehî û psîkolojiyê de, ev têgeh ji bo danasîna pirsgirêkên kompleks tê bikaranîn. 

Veşartin (burial) Şînûşûna veşartina mirî. Di rewşa windakirina bi darê zorê de ev pêk nayê 

ku ev jî dibe sedema êş û trawmayeke zêdetir. Ev têgeh giringiya merasimên çandî û 

diyarkirina kesên windabûyî diyar dike. 

Veşartin (latency) Qonaxeke di bîrdoziya Freud de ku tê de xwestekên zayendî kêm dibin (di 

navbera 6-12 saliyê de). Piştî qonaxa fallîk, zarok dikevine qonaxa veşartinê heta ku bigihêjin 

balixbûnê. 

Vetêfikirînî / vebeyînî / hizirdarînî (reflexivity) Hişyarbûna lêkoler li ser bandora xwe li ser 

pêvajoya lêkolînê û encamên wê; şiyana nirxandina xwe di nav pêvajoya zanistî de. Ev têgeh 

di metodolojiya lêkolînê de girîng e û giringiya xwebînîna lêkoler diyar dike. 

Vînxwazî (voluntarism) Têgehek felsefî ku dibêje îrade û biryarên mirov ji hêzên derve wek 

Xweda, xweza an jî civatê serbixwe ne. Ev têgeh bawer dike ku mirov azad e da ku biryarên 

xwe bide û kiryarên xwe bi dilê xwe bike. Di sosyolojî û felsefeyê de ev têgeh rola îradeya 

mirov diyar dike. 

War / mijar / babet (field) Qada lêkolînê ya ku tê de xebat tê meşandin. Di çarçoveya zanistî 

de, ev têgeh qadeke taybet a lêkolînê an jî disîplînekê nîşan dide. 

Warê / mijara lêkolînê (field research) Lêkolîna ku li derxweyî laboratuwarê di cihê adetî 

de tê meşandin. Ev cure lêkolîn dihêle ku daneyên rastîn ji jîngeha adetî ya mijar bêne 

komkirin. 

Warê xebatê (fieldwork) Xebatên pratîkî yên li derxweyî laboratuwarê ku di nav şert û 

mercên rastîn de tên kirin; berhevkirina daneyan di rewşa jînê de. Ev rêbaz bi taybetî di 

antropolojî, sosyolojî û beşên din ên zanistên civakî de tê bikaranîn. 

Wate (meaning) Wateya ku ji tiştekî tê têgihiştin; nirx û armanca tiştekî. Di derûnnasî û 

felsefeyê de, wate roleke girîng dilîze di têgihiştina jiyana mirov de. 

Wateafirandin (mean-making) Beşeke giring a pêvajoyê ye ku tê de mirov hewl dide 

wateyekê ji rûdanê re bibîne û wê bixe nav çîroka jiyana xwe; pêvajoya ku mirov bi rêya wê 

wateya rûdanan diafirîne. 

Watedarî (meaningfulness) Watedariya jiyanê têgihiştina kûr a armanca jiyanê ye. Ev têgeh 

nîşan dide ku mirov nirxandina serkeftinê ne bi tenê li gorî pîvangên derve (wek dewlemendî, 

nav û nîşan, yan statû), lê belê bi hesta navxweyî ya manedariyê, armanca jiyanê û 

nirxmendiyê dike. Watedariyek rastîn ji naveroka mirov bi xwe tê û li gorî nirxên kûr ên 

mirov tê diyarkirin. Ev têgeh bi taybetî di felsefe û psîkolojiya derûnî de tê bikaranîn û 

girêdayî pêşketina kesayetî û afirandina wateya kesane di jiyanê de ye. 

Wateya civakî (social meaning) Wateya civakî ew wate ye ku di çarçoveya civakê de ji tişt, 

çalakî û peyvan re tê dayîn. Ev têgeh destnîşan dike ku civak nirx û wateyên cuda li tiştên 

madî, çalakiyan û peyvan bar dike ku bi demê re dikarin biguherîn. Wateya civakî bi 

pêvajoyên civakî ve girêdayî ye û di navbera endamên civakê de tê avakirin, parve kirin û 

veguherandin. Wate û nirxên civakî dikarin ji civakekê bo ya din biguherin û di nav heman 

civakê de jî bi derbasbûna demê re vediguherin. 

Wateya derûnî (psychological meaning) Wateya derûnî ew wateyên ku ji hişmendî an 

hestên mirov têne û bandorê li ser rewşa derûnî dikin. Ev têgeh girîngiya watedarkirina tiştên 

ku mirov dijî ji hêla hestî û derûnî ve destnîşan dike. Wateya derûnî dikare di encama tecrûbe, 

serpêhatî û pêşketina takekesî de bê avakirin û bandoreke mezin li ser tendirustiya derûnî, 

xweşbînî û motîvasiyona mirov bike. Tecrûbeyên ku ji hêla derûnî ve wateyeke kûr hebin, bi 

awayek erênî bandorê li ser jiyana mirov dikin. 

Wateya nû (new meaning) Wateya nû armanca nû ya jiyanê ye ku gelek caran piştî 

serpêhatiyên dijwar, trawma yan guherînên mezin ên jiyanê pêk tê, wek nimûne, wateya 

jiyanê ya ku kesekî di girtîgehê de dîtiye û dixwaze alîkariya hevalên xwe bike da ku ew jî 

bikaribin wateya nû di jiyana xwe de bibînin. Ev têgeh girêdayî pêvajoya nûveavakirina 

jiyanê û vedîtina armancên nû piştî qonaxên dijwar e. Wateya nû carinan dikare ji tecrûbeyên 

neyînî yên berê watedartir û kûrtir be. 

Wateya rasteqîn (semantic meaning) Wateya rasteqîn wateya bingehîn a tiştekî ye ku ji 

şîroveya civakî azad e û li ser rastiyên objektîf (heyben) ava dibe. Ev wateya ku ji bo hemû 

kesan heman tişt diyar dike, ne girêdayî şert û mercên civakî ye. Wateya rasteqîn li ser 

bingeha nihêrînên zanistî û lojîkî tê avakirin û hewl dide ku ji normên civakî û çandî dûr 

bisekine, da ku şîroveyên cihêreng kêm bike. Di zimanzanî û felsefeyê de, ev têgeh behsa 

naveroka rastîn a têgehan û peyvan dike. 

Wateya siyasî (political meaning) Wateya siyasî beşek ji wateya civakî ye ku girêdayî 

desthilatdarî û bandorkirina civakî ye. Ev wateya ku ji tiştên madî, çalakî û peyvan re tê dayîn 

di xizmeta armancên siyasî de ye. Têgeh û gotin dikarin di vê çarçoveyê de bikevin xizmeta 

desthilatdariyê an li dijî wê. Ev têgeh nîşan dide ku zimanê siyasî çawa tê bikaranîn ji bo 

mebesta bandorkirina civakê, avakirina dîskûrsên siyasî û meşandina îdeolojiyên cuda. 

Weçbendî / nirengî / pîvane (triangulation) Weçbendî an jî nirengî têgehekî girîng e di 

lêkolînên zanistî de ku behsa bikaranîna gelek rêbaz, çavkanî yan jî teoriyên cuda ji bo 

piştrast kirina encamekê dike. Di metodolojiya lêkolînê de, ev rêbaz tê bikaranîn ji bo 

bawerîpêkirina encaman zêde bike, ji ber ku heger encam bi çend rêbazên cuda bêne 

piştrastkirin, ew ê zêdetir bawerpêkirî bin. Nirengî dihêle ku mirov ji çend aliyên cuda ve li 

diyardeyekê binêre û şîroveyên kûrtir û berfirehtir pêşkêş bike. 

Wêje nirxandin (literature review) Wêje nirxandin rêbazeke lêkolînê ye ku tê de berhem û 

belgeyên berê yên li ser mijarekê têne lêkolîn û nirxandin. Ev pêvajo dihêle ku lêkoler fêm 

bike ka berê çi hatiye kirin û nivîsîn li ser mijarê, çi valahî hene ku hewceyê lêkolînê ne, û 

çawa lêkolîna nû dikare li ser xebatên berê ava bibe. Wêje nirxandin beşeke girîng a 

metodolojiya lêkolînê ye û rê ji lêkoleran re vedike ku çarçoveya teorîk a xebata xwe ava 

bikin. 

Wekatî / weke (simulacrum) Wekatî an jî weke têgeheke felsefî ye ku Ji bo nusxeyek ku 

rastî jê çênabe yan wênayekî ku ji rastiyê dûr dikeve, tê bikaranîn. Ev şibandineke ku êdî ne 

şibandin e, lê weke rastiyeke xweser tê dîtin. Di teoriyen pêşkeftî de (wek teoriya Jean 

Baudrillard), wekatî pêvajoyek e ku tê de rastî bi modelên xwe re têkil dibe û di encamê de 

sînorê di navbera rastî û modela wê de winda dibe. Di civaka modern de, medya û teknolojî bi 

awayekî berbiçav dibin sedema zêdebûna vê diyardeyê. 

Wekhevî (equality) Wekhevî rewşeke civakî û siyasî ye ku tê de hemû mirov mafên wekhev 

hene û bi awayekî wekhev tên hesibandin. Ev yek ji nirxên bingehîn ên dadmendiyê ye û di 

warê siyasî, civakî, aborî û hiqûqî de tê daxwaz kirin. Wekhevî nayê wateya ku hemû mirov 

wek hev in, lê belê daxwaz dike ku hemû mirov xwedî maf û berpirsiyariyên wekhev bin, 

bêyî ku li ser bingeha cihêtiyên nijadî, zayendî, ayînî an civakî bêne cuda kirin. 

Wekheviya civakî (social equality) Wekheviya civakî têgehek e ku daxwaza wekheviya di 

nav civakê de dike, bêyî cudakarî li ser bingeha çîn, zayend, ol, etnîsîte û hwd. Ev têgeh 

girîng e ji bo avakirina civakeke dadmend ku tê de hemû endamên civakê xwedî derfetên 

wekhev in û ji mafên wekhev sûd werdigirin. Wekheviya civakî, ne tenê wekheviya li ber 

qanûnê, lê herwiha wekheviya di derfet, statû û jiyana rojane de jî dihewîne. 

Wekheviya zayendî (gender equality) Wekheviya zayendî têgehek e ku daxwaza wekheviya 

di navbera zayendan de dike, di warê maf, derfet, berpirsiyarî û biryardanê de. Ev têgeh behsa 

wê yekê dike ku divê mafên mirovan ne li gorî zayenda wan, lê li gorî hebûna wan a mirovî 

bêne destnîşan kirin. Di civaka modern de, têkoşîn ji bo wekheviya zayendî di warê maf, 

heqdest, kar, perwerdehî û siyasetê de didome. 

Wekheviya zimanan (language equality) Wekheviya zimanan têgeheke ku li dijî hiyerarşiya 

zimanan e û balê dikişîne ser giringiya wekheviya hemû zimanan. Li gorî vê têgehê, her 

ziman xwedî heman nirx û rûmet e û divê di warê perwerdehî, çapemenî û jiyana fermî de 

wekhev were dîtin. Ev yek ji bo avakirina civakeke demokratîk û pirçandî pêdivî ye. 

Wekheviya zimanan dihêle ku çand û nasnameyên cuda bi awayekî wekhev werin parastin û 

pêşxistin. 

Wendakirina berhemdariyê (productivity loss) Wendakirina berhemdariyê têgehek e ku 

behsa kêmbûna karêtiyê di kar û perwerdehiyê de ji ber sedemên cuda (bi taybetî pirsgirêkên 

tendirustiya derûnî) dike. Ev zirara aborî ya ku ji pirsgirêkên tendirustiya derûnî, stresa li cihê 

kar, burnout (westana giranî) û pirsgirêkên din çêdibe, destnîşan dike. Di aboriyê de, 

wendakirina berhemdariyê dikare bandoreke mezin li ser encamên giştî yên aborî bike. 

Wêne (drawing / picture) Wêne xêz û teswîrên ku bi destê mirov an bi rêya teknolojiyê têne 

çêkirin in. Di hunerê de, wêne şêweyekî girîng ê derbirrînê ye ku dihêle mirov hest, raman û 

hişmendiya xwe bi awayekî dîtbarî nîşan bide. Wênesazî yek ji kêvneşopiyên herî kevn ên 

mirovahiyê ye û di gelek çand û civakan de wek şêweyekî hunerî yê girîng tê dîtin. 

Werzîş (exercise) Werzîş çalakiyên fîzîkî ne ku ji bo başkirina tenduristiyê û parastina 

saxlemiya laşî û derûnî têne kirin. Werzîş bi gelek awayan dikare were kirin, wek meşîn, 

bazdana sivik, yûga, perwaza laş û hwd. Lêkolîn nîşan didin ku werzîşê rêkûpêk bandoreke 

erênî li ser tenduristiya laşî û derûnî dike, stresê kêm dike, xweşbîniyê zêde dike û dihêle ku 

mirov xurtir û tenduristtir bijî. 

Wesfa / nitra tîr (thick description) Wesfa tîr yan nitra tîr têgeheke antropolojîk e ku ji aliyê 

Clifford Geertz ve hatiye pêşxistin û behsa ravekirin û şîrovekirina kûr a diyardeyekê dike ku 

hemû aliyên wê yên civakî û çandî digire nav xwe. Ev cure ravekirin tenê şert û mercên 

diyardeyê nîşan nade, lê herwiha mane, sembol û giringiya wê di çanda lêkolînkirî de jî diyar 

dike. Wesfa tîr rê dide lêkoleran ku diyardeyên civakî û çandî bi awayekî kûr û têr fêm bikin. 

Westana derûnî (mental fatigue) Westana derûnî rewşek e ku tê de mirov bi wendakirina 

baldarî û karêtiyê re rû bi rû dimîne piştî bargiraniya zêde ya venasînî (cognitîve). Ev rewşa 

hişî ya ku piştî zehmetiyên zêde pêk tê, dikare bandoreke neyînî li ser biryardanê, 

çareserkirina pirsgirêkan û berhemdariyê bike. Westana derûnî dema ku mirov ji kapasîteya 

xwe ya venasînî zêdetir dixebite an ji bo demeke dirêj li ser mijareke dijwar disekine, pêk tê. 

Westana karkeran (worker fatigue) Westana karkeran têgehek e ku behsa kêmbûna enerjî û 

motîvasyona karkeran ji ber xebata zêde dike. Ev rewş bandorê li ser berhemdarî, kalîteya kar, 

û tendirustiya laşî û derûnî ya karkeran dike. Sedemên westana karkeran dikarin ji stresa zêde, 

saetên kar ên dirêj, nebûna bêhnvedanê û şert û mercên giran ên kar çêbibin. Westana 

karkeran dikare bibe sedema zêdebûna rîska qezayan li cihê kar û kêmbûna berhemdariyê. 

Windabûn (loss) Windabûn têgehek e ku behsa ji dest çûna tiştekî an kesekî girîng dike. Ev 

têgeh bi du awayan tê dabeş kirin: 

Windahiyên heyben / objektîf (objective losses): Ev cure windahî yên ku dikarin bi awayekî 

objektîf bêne pîvan û dîtin, wek mirina takekesekî, wendakirina tiştekî madî, an jî xisara laşî 

ne. 

Windahiyên kirdewarî / subjektîf (subjective losses): Ev cure windahî yên ku bi awayekî 

takekesî û subjektîf têne tecrûbe kirin, wek windakirina hezkirinê, baweriyê, hêviyê an jî 

armancê ne. Windabûn dikare bandoreke kûr li ser hest û hişmendiya mirov bike û carinan 

dibe sedema şînê, xemgîniyê, û heta depresyonê. 

Windabûna ziman (language loss) Windabûna ziman têgeheke zimannasiyê ye ku behsa 

pêvajoya ku tê de zimanek êdî nayê bikaranîn an tê jibîrkirin, dike. Ev têgeh bi taybetî girîng 

e di konteksta zimanan de ku di bin metirsiya windabûnê de ne. Windabûna zimanekî ne tenê 

wendakirina rêzimana wî ye, lê herwiha windabûna çanda ku bi wî zimanî ve girêdayî ye jî 

ye. UNESCO texmîn dike ku ji sê hezar zimanên li cîhanê, nêzîkî nîvê wan di bin metirsiya 

windabûnê de ne. 

Windakirina bi darê zorê (enforced disappearance) Windakirina bi darê zorê têgehek e ku 

dema kesek bi destê rayedar an aliyên ku bi rayedaran re têkildar in tê girtin, binçav kirin an 

revandin û paşê hebûna wî/wê tê înkar kirin, pêk tê. Ev kiryara ku li dijî mafên mirovan e, bi 

taybetî di desthilata dîktator de tê dîtin. Ji windabûna asayî cuda ye, ji ber ku nebûna delîlên 

zelal ên mirin an jiyîna kesê windakirî heye û înkarkirin li ser hebûna wî/wê kesî tê kirin. 

Windakirina xweseriya xwe (loss of autonomy) Windakirina xweseriya xwe têgehek e ku 

behsa windakirina nasnameya takekesî û xwebiryardanê dike. Ew rewşek e ku tê de kes xwe 

tenê bi têkiliyên xwe ve pênase dike û ji dest çûna azadiya ramanî û kiryarî pêk tê. Ev dikare 

di encama faktorên civakî, psîkolojîk an jî laşî de pêk were û bandoreke neyînî li ser 

tendirustiya derûnî û pêşketina takekesî bike. 

Xaneyên bingehîn (stem cells) Xaneyên bingehîn di warê bijîşkî û biyolojiyê de, xaneyên 

taybet in ku dikarin bi xaneyên din ên laşê mirov re veguherîn. Ev xane dikarin bibin her cure 

tevn di laşê mirov de û bi vî awayî, potansiyela mezin a di tedawiya nexweşiyên cuda de 

hene. Lêkolînên li ser xaneyên bingehîn, hêviyeke mezin ji bo tedawiya nexweşiyên wek 

kansêr, Alzheimer û nexweşiyên dil peyde dikin. 

Xapandin (deception) Xapandin têgehek e ku behsa kiryara derewkirin an veşartina rastiyê 

dike. Ev hewldana bi zanebûn a kesekî ji bo şaşkirina kesekî din e. Di civakê de, xapandin bi 

gelek awayan dikare pêk were, ji derewên biçûk ên bi navê parastina hestên kesên din, heta 

plansaziyên mezin ên ji bo destkewtên takekesî an komî. Xapandin dikare bandoreke neyînî li 

ser bawerî, têkilî û rewşa derûnî ya kesên ku tên xapandin, bike. 

Xapandina civakî (social deception) Xapandina civakî şêwazeke xapandinê ye ku di nav 

têkiliyên civakî de pêk tê. Ev cure xapandin bi awayekî berbiçav di nav civakê de pêk tê, wek 

nimûne dema ku kes xwe ji bo hêja xuya bibe, yan jî statûya xwe bilind bike, xwe bi awayekî 

cuda nîşan dide. Di warê psîkolojiya civakî de, ev têgeh girêdayî konseptên wek maskekirina 

xwe û pêşkêşkirina "xweya îdeal" e. 

Xapandina hestî (emotional deception) Xapandina hestî têgehek e ku behsa manipûlasyona 

hestan dike ji bo bandorkirina biryara kesên din. Ev cure xapandin bi awayekî berbiçav li ser 

bandorkirina hestên kesên din ava dibe, bi armanca bidestxistina tiştên diyarkirî. Di têkiliyên 

takekesî de, xapandina hestî dikare bibe sedema êş û zirarên derûnî yên mezin. Ev cure 

xapandin carinan di têkiliyên xirabtevger de tê dîtin. 

Xapandina sîberî (cyber deception) Xapandina sîberî ew xapandin e ku di jîngeha dîjîtal de 

pêk tê, bi taybetî di ser înternêtê re ji bo zirardana kesên din. Ev têgeh bi taybetî di serdema 

nû de girîng bûye, ji ber ku înternêt bûye beşeke girîng a jiyana me. Cureyên xapandina sîberî 

dikarin phishing, scamming, îdentîteya sexte û gelek cureyên din ên xapandinê li ser înternêtê 

dihewînin. Xapandina sîberî dikare bibe sedema wendakirina agahiyên takekesî, wendakirina 

darayî û hetta dizîna nasnameyan. 

Xapandina sipî (white lies) Xapandina sipî yan derewên spî ew xapandinên biçûk in ku bi 

armanca parastina hestên kesên din tên kirin. Ev derewên ku ji bo alîkariyê tên kirin û 

armanca wan ne zirar, lê parastina hestan e. Derewên spî bi gelek awayan di jiyana rojane de 

pêk tên, wek nimûne gava ku kes ji bo ku hestên kesekî din neêşîne, rastiyeke nebaş nabêje, 

an gava ku kes ji bo ku kesekî din rehet bike, derewên biçûk dike. 

Xapandina venasînî (cognitive illusion) Xapandina venasînî ew xapandin in ku di 

têgihiştinê de çêdibin û biryardana mirov xirab dikin. Ev xapandin ji ber kêmasiyên sîstema 

me ya têgihiştinê pêk tên. Di warê psîkolojî û nöropsîkolojiyê de, van cure xapandin têne 

lêkolîn kirin û diyar dikin ku çawa mêjiyê mirov carinan dikeve xeletiyan di pêvajoya 

şîrovekirina agahiyan de. Xapandinên venasînî dikarin bibin sedema biryarên şaş û şîroveyên 

nerast ên diyardeyan. 

Xapandina xwebûnê (self-deception) Xapandina xwe têgehek e ku behsa pêvajoya ku kes 

xwe jî dixapîne, ne tenê kesên din, dike. Di vê pêvajoyê de, mirov baweriyên derew ji xwe re 

diafirîne û ji bo ku xwe biparêze, rastiyê ji xwe re jî vedişêre. Di psîkolojiyê de, xapandina 

xwe wek mekanîzmaya parastina xwe tê dîtin, lê dikare bibe sedema pirsgirêkên derûnî, ji ber 

ku rastî tê veşartin û pirsgirêk nayên çareser kirin. 

Xapandinên têgihiştinê (perceptual illusions) Xapandinên têgihiştinê ew xapandin in ku di 

têgihiştina me ya hiss (dîtin, bihîstin, hwd.) de çêdibin û dikin ku mirov tiştekî şaş bibîne an 

fêm bike. Di warê zanista mêjî de, ev xapandin têne lêkolîn kirin û nîşan didin ku çawa 

sîstema me ya têgihiştinê carinan dikare bê xapandin. Xapandinên têgihiştinê bi taybetî di 

warê dîtinê de belav in û dikarin bi awayên cuda bi tiştên ku em dibînin û şîrove dikin, dilîzin. 

Xapîparêzî / şelipînxwazî (fallibilism) Xapîparêzî yan jî şelipînxwazî têgeheke felsefî ye ku 

baweriya ku zanîna mirovî dikare şaş be û guhartinê qebûl bike, dihewîne. Ev hizreke felsefî 

ye ku dibêje em nikarin tu carî bi temamî ji rastiya zanîna xwe piştrast bin. Di felsefe û 

epîstemolojiyê de, ev têgeh girîng e ji bo têgihiştina sînorên zanîna mirovî û hewcedariya 

vekirîbûna ji bo guhartinê di zanînê de. 

Xaza serayê (greenhouse gas) Xaza serayê ew xaz in ku dibin sedema germ bûna atmosferê 

û bandorê li ser guherîna avhewayê dikin. Ev xaz, wek karbondîoksît (CO2), metan (CH4), 

nîtros oksît (N2O) û flûorîn, tîrêjên rojê di atmosferê de digirin û dibin sedema germahiya 

zêde. Xazên serayê ji ber çalakiyên mirovî, wek bikaranîna sotemeniyên fosîlî, qutkirina 

daran, çandiniyê û pîşesaziyê, zêde dibin û birreke mezin a metirsiyê ji bo guherîna avhewayê 

pêk tînin. 

Xebat (work) Xebat çalakiya ku ji bo armancekê tê kirin e, ku dikare kar, zehmetkêşî û 

hewildana ji bo bidestxistina tiştekî be. Di warê aborî de, xebat yek ji faktorên herî girîng ê 

berhemhênanê ye. Di civakê de, xebat ne tenê ji bo bidestxistina dahatê, lê herwiha ji bo hest 

û watedariya jiyanê jî girîng e. Di felsefe û etîkê de, giringiya xebata çêkir (productive work) 

wek beşeke bingehîn a jiyana mirov tê dîtin. 

Xebata civakî (social work) Xebata civakî karê ku ji bo baştirkirina rewşa civakê û 

alîkarîkirina kesên mexdûr an kêrhatî tê kirin, e. Ev qada pisporiyê ya ku li ser bingeha 

teoriyên zanistên civakî, felsefe û pisporiya praktîkî ava bûye, ji bo çareserkirina pirsgirêkên 

civakî, alîkarîkirina kesên di tengasiyê de û pêşvebirina çaksaziyên civakî xebatê dike. 

Xebatkarên civakî di gelek waran de dixebitin, weke saziyên alîkariyê, nexweşxaneyan, 

dibistanan, girtîgehan û saziyên hikûmetî. 

Xebata demdirêj (long-term work) Xebata demdirêj kar û xebata ku ji bo demeke dirêj 

didome û hewcedariya domdarî, sebir û berdewamiyê ye. Ev têgeh destnîşan dike ku hin kar û 

proje hewceyê dema dirêj in û encamên wan di demeke kurt de nayên dîtin. Xebata demdirêj 

bi taybetî di warê lêkolîn, pêşxistina civakî, werara takekesî û guherîna sîstemîk de girîng e. 

Kesên ku di xebatên demdirêj de bi ser dikevin, bi gelemperî xwedî taybetmendiyên wek 

sebir, berdewamî, dûrbînî û stratejiya demdirêj in. 

Xebata tîmê (teamwork) Xebata tîmê pêvajoya ku tê de çend kes bi hev re dixebitin da ku 

armanceke hevpar bi dest bixin. Ev hewildana hevbeş a ku encamên erênî ji pêkanîna kesên 

cuda bi hev re çêdike. Ji bo xebata tîmê ya bibandor, têkiliyeke baş, ragihandin, rêzgirtin û 

berpirsiyarî gelek girîng in. Di serdema modern de, xebata tîmê di hemû qadên jiyanê de, ji 

perwerdehiyê heta karsaziyê, ji tenduristiyê heta hunerê, girîngiyeke mezin wergirtiye ji ber 

ku pêkanîna zanîn û jêhatibûna cuda dikare bibe sedema çareseriyên xurt û afirîner. 

Xebata zihnî (mental work) Xebata zihnî cure xebat e ku tê de ramîn û hişê mirov tê 

bikaranîn. Ev cure xebat zêdetir çalakiyên mêjî dihewîne wek fikirandin, analîzkirin, plansazî 

û çareserkirina pirsgirêkan. Di serdema agahiyê de, xebata zihnî bûye beşeke bingehîn a 

jiyana me ya rojane û gelek pîşe hewcedarê jêhatibûnên bilind ên venasînî û zihnî ne. 

Lêkolînan nîşan dane ku xebata zihnî ya berdewam dikare bibe sedema westana derûnî, lê 

herwiha ji bo hişmendiya mirov baş e û dihêle ku kapasîteya me ya hişî xurt bimîne. 

Xebatên empîrîk (empirical studies) Xebatên empîrîk ew lêkolîn in ku li ser bingeha 

tecrûbe û ceribandinê têne kirin. Ev cure lêkolîn daneyên rasteqîn dicivin û dinasin da ku teorî 

û hîpotezên zanistî biceribînin. Di warê zanistê de, xebatên empîrîk bingeha nirxandina 

objektîf û şîroveya çavdêriyên sîstematîk pêk tînin. Ji van xebatan re metodolojiya zanistî û 

avakirina dîzayna lêkolînê ya baş pêwîst e. Cureyên xebatên empîrîk dikarin lêkolînên pîvanî 

(quantitative), lêkolînên çawanî (qualitative) û lêkolînên tevlihev (mixed methods) bin. 

Xebatên rabînî / dûrbînî (prospective study) Xebatên rabînî yan dûrbînî ew lêkolîn in ku 

komên kesan di siberojê de dişopînin. Di vê cureyê de, lêkoler beşdarên xwe ji destpêkê ve 

dişopînin û pêşveçûnên wan tomar dikin. Ev cure lêkolîn bi taybetî di epidemiyolojî û 

tendurustiyê de têne bikaranîn ji bo fêmkirina sedemên nexweşiyan û girêdana wan bi 

faktorên rîskê. Xebatên rabînî dikarin ji bo lêkolînên demdirêj ên ku dihêlin ku mirov 

têkiliyên sedemî fêm bike, baştir bin ji ber ku data di dema pêşveçûna bûyerê de tê berhev 

kirin. 

Xebatên rabirduyî (retrospective study) Xebatên rabirduyî ew lêkolîn in ku li ser rûdanên 

ku berê rû dane, têne kirin. Di vê rêbazê de, lêkoler li daneyên ku berê hatine tomarkirin, 

vedikolin û şîrove dikin. Ev cure lêkolîn bi taybetî dema ku lêkoler dixwaze li ser bûyerên 

dîrokî yan serpêhatiyên ku êdî nayên dubare kirin, bixebite, têne bikaranîn. Xebatên rabirduyî 

dikarin zûtir û kêm-mesreftir bin, lê wek xebatên rabînî têkiliyên sedemî bi heman hêzê nîşan 

nadin ji ber ku daneyên wan bi gelemperî kêmtir standartîze ne. 

Xeleka civakî (social framework) Xeleka civakî bingeha têkiliyên civakî di nav civakekê de 

ye. Ev têgeh destnîşan dike ka çawa têkiliyên civakî têne rêkxistin, ava kirin û di nav komekê 

de têne qebûl kirin. Xeleka civakî bi gelemperî hêmanên wek norm, qaîde û peymanan 

dihewîne ku rêxistina têkiliyên mirovî mimkûn dikin. Di civaknasiyê de, xeleka civakî dihêle 

ku mirov fêm bike çawa civak û saziyên wê kar dikin û çawa kiryarên takekesî bi çarçoveya 

civakî ya mezintir ve têne girêdan. 

Xeleka çandî (cultural framework) Xeleka çandî bingeha ku çand têgihiştin û rêxistinê dide 

civakekê ye. Ev çarçove diyar dike ka çawa mirov cihanê fêm dike û şîrove dike li gorî nirx û 

baweriyên xwe yên çandî. Xeleka çandî ji bo fêmkirina cihêtiyên di navbera çandan de girîng 

e û alîkariyê dike ku mirov fêm bike ka çima çand bi awayên cuda diramînin, diaxifin û 

tevdigerin. Di antropolojiya çandî de, fêmkirina xeleka çandî ji bo lêkolînên çandê yên baştir 

û jêrêzdarî (respectful) girîng e. 

Xeleka derûnî (psychological framework) Xeleka derûnî bingeha ku diyardeyên derûnî rave 

dike û fêm dike. Ev têgeh destnîşan dike ka çawa derûnnasî têgihan û diyardeyên derûnî bi 

rêya paradîgmayên cuda yên teorîk fêm dike. Di vê çarçoveyê de, perspektîfên cuda yên weke 

reftar (behaviorist), zanîn (cognitive), hest (emotional) an jî civakî-çandî (socio-cultural) têne 

bikaranîn ji bo şîrovekirina tevgera mirovî. Xeleka derûnî ji bo derûnnas, pisporên 

tenduristiya derûnî û her kesê ku dixwaze derûnnasiya mirov fêm bike, girîng e. 

Xeleka têgihiştinê (perceptual framework) Xeleka têgihiştinê awayê ku kes cihanê 

têdigihîje û şîrove dike ye. Ev bi rêya hişmendî û bîra mirov a şexsî tê avakirin. Xeleka 

têgihiştinê ji bo her kesî cuda ye û ji tecrûbeyên berê, perwerdehî, çand û têkiliyên civakî tê 

çêkirin. Di psîkolojiya têgihiştinê de, ev çarçove diyar dike ka çima mirov heman bûyerê bi 

awayên cuda dibînin û şîrove dikin. Xeleka têgihiştinê bandoreke mezin li ser biryar, nêrîn û 

têkiliyên mirov dike. 

Xeleka venasînî (cognitive framework) Xeleka venasînî bingeha zihnî ya ramîn û têgihiştinê 

ye. Ev çarçove diyar dike ka mirov çawa agahiyan digire, pêvajo dike û bikartîne. Di warê 

psîkolojiya venasînî de, xeleka venasînî ji bo fêmkirina çawahiya karkirina mêjî, pêşkeftina 

ramanî û pêvajokirina agahiyan girîng e. Ev têgeh herwiha ji bo lêkolînên li ser bîr, zimanê 

mirovî, çareserkirina pirsgirêkan û biryardanê, girîng e. 

Xeletiyên bîrê (memory errors) Xeletiyên bîrê ew şaşî ne ku di pêvajoya bîrê de çêdibin. Ev 

xeletî dikarin di hilanîna agahiyan de, di şîroveya wan de an di vegera agahiyan de çêbibin. Di 

warê psîkolojiya venasînî de, lêkolîn nîşan didin ku bîra mirovî ne wek kamerayekê ye ku her 

tişt bi awayekî tam tomar dike, lê belê pêvajoyek e ku tê de agahî tê hilbijartin, şîrove kirin û 

ji nû ve avakirin. Ev xeletî dikin ku bîra me ne her dem bawerpêkirî be û dikarin bibin sedema 

şahidiyên şaş, jibîrkirinên girîng û biryarên şaş. 

Xeletiyên biryardanê (decision-making biases) Xeletiyên biryardanê ew şaşî ne ku di 

pêvajoya biryardanê de çêdibin û dikin ku mirov biryarên nerasyonel yan nelojîk bigire. Ev 

şaşî dikarin ji ber têgihiştinên şaş, heurîstîk (rêçikên biryardanê yên ku ji bo xurtkirina 

pêvajoyê têne bikaranîn) yan mentiqên netemam çêbibin. Di warê ekonomiya derûnî û 

biryardana derûnî de, gelek cure xeletiyên biryardanê hatine dîtin, wek xeletiya piştrastkirinê 

(confirmation bias), xeletiya peydabûnê (availability bias) û xeletiya lenger (anchoring bias). 

Fêmkirina van xeletiyan girîng e ji bo ku mirov karibe biryarên çêtir bigire. 

Xeletiyên di çareserkirina pirsgirêkan de (problem-solving errors) Xeletiyên di 

çareserkirina pirsgirêkan de ew şaşî ne ku mirov dema dixwaze pirsgirêkekê çareser bike, 

dikeve. Ev şaşî dikarin ji ber nêzîkbûnên nedîtbar yan mekanîzmayên parastin-xwe çêbibin. 

Di warê psîkolojiya venasînî de, gelek cure xeletiyên di çareserkirina pirsgirêkan de hene, 

wek fixation (zeliqandin), functional fixedness (hişkbûna fonksiyonel) û nekaribûna dîtina 

çareseriyên nû ji ber têkiliyên berê. Fêmkirina û derbazkirina van şaşiyan girîng e ji bo 

pêşxistina jêhatibûnên çareserkirina pirsgirêkan. 

Xemgînî (sadness) Xemgînî hesteke bingehîn e ku ji bo hemû mirovan hevpar e û bi 

gelemperî dema ku mirov windahiyekê, tengasiyekê yan rewşeke neyînî dijî, tê tecrûbe kirin. 

Ev hesteke giştgir e ku hemû mirov di demên cuda yên jiyana xwe de tecrûbe dikin û dikare 

hem fîzîkî hem jî derûnî were his kirin. Di warê psîkolojiyê de, xemgînî bi gelemperî wek 

hesteke bingehîn tê dîtin ku ji derbirîna mirovî re girîng e, lê dema ku demeke dirêj û bi 

awayek giran berdewam bike, dikare bibe nîşana nexweşiyên derûnî wek depresyonê. 

Xemgîniya civakî (social sadness) Xemgîniya civakî ew xemgînî ye ku ji têkiliyên civakî an 

windahiyên civakî tê. Ev bi taybetî dema ku mirov ji têkiliyên xwe yên giring qut dibin an 

dema ku ji civakê bi dûr dikevin, çêdibe. Di warê derûnnasiya civakî de, lêkolîn nîşan didin 

ku têkiliyên civakî ji bo tendurustiya me ya derûnî gelek girîng in û wendakirina wan dikare 

bibe sedema hestên wek tenêbûn, tecridbûn û xemgîniyê. Danûstandinên civakî û têkiliyên 

nêzîk bi kesên din re girîng in ji bo saxlemiya derûnî û ji bo kêmkirina xemgîniya civakî. 

Xêrxwazî (altruism) Xêrxwazî têgehekî etîkî û derûnî ye ku behsa biryar û kiryarên ku ji bo 

alîkarîkirina kesên din, bêyî li benda tiştekî bin, tê kirin, dike. Di warê derûnnasiya pêşketinê 

(evolutionary psychology) de, xêrxwazî wek mekanîzmayeke ku ji bo mayîna komê hatiye 

pêşxistin tê dîtin û bi pêşketina empatiyê ve girêdayî ye. Di civakên cuda de, xêrxwazî bi 

awayên cuda tê kirin, lê bingeha wê ya hevpar alîkarî û piştgiriya ji bo kesên din e bêyî ku 

mirov li benda bersiveke zindî (madî) be. 

Xesandin (castration) Xesandin di bîrdoziya psîkanalîtîk a Freud de, têgeheke girîng e ku 

behsa tirsa zarokên nêr ji windakirina organê zayendî dike. Li gorî teoriya Freud, ev tirs di 

pêşketina seksuelî de girîng e û di qonaxa Edipal de (3-6 salî) tê dîtin. Di vê qonaxê de, zarok 

di hişê xwe de dildariya ji bo dê û dijberiya ji bo bavê xwe tecrûbe dike û tirsa ji cezakirinê bi 

windakirina endamê zayendê peyda dibe. Ev têgeh di wêjeya psîkanalîtîk û dîskûrsa cinsiyet û 

zayendê de tê bikaranîn. 

Xesar (harm) Xesar têgehek e ku behsa her cure ziyanê dike ku dikare fîzîkî, derûnî an civakî 

be. Di warê etîka tibbî û derûnnasiyê de, parêzkirina ji xesarê prensîpek bingehîn e û ev tê 

wateya ku mirov divê ji bo parastina kesên din ji zirarekê hewil bide. Xesar dikare hem bi 

awayê rasterast hem jî bi awayê nerasterast çêbibe û fêmkirina xesaran girîng e ji bo çêkirina 

sîstem û têkiliyên ku zirarekê kêmtir dikin. 

Xesarên civakî (social harms) Xesarên civakî ew ziyan in ku ji civakê an têkiliyên wê têne û 

dikarin dûrketina civakî, cudaxwazî an cudakariyê dihewînin. Di warê civaknasiyê de, 

xesarên civakî têgihiştina me li ser bandora strukturên civakî û têkiliyên qudretê li ser 

saxlemiya civakan berfireh dikin. Xesarên civakî dikarin hem di asta takekesî hem jî di asta 

sîstemîk de çêbibin û fêmkirina û çareserkirina wan girîng e ji bo avakirina civakên adiltir û 

tenduristtir. 

Xesarên derûnî (psychological harms) Xesarên derûnî ew ziyan in ku bandorê li ser 

tendirustiya hişî dikin û dikarin ji stres, trawma an serpêhatiyên neyînî pêk bên. Di warê 

derûnnasî û tendurustiya derûnî de, xesarên derûnî dikarin bi gelek awayan çêbibin û encamên 

wan ên demdirêj dikarin bibin pirsgirêkên tendirustiya derûnî wek PTSD, depresyon, tirs û 

nexweşiyên din. Danûstandinên derûnnasî yên profesyonel girîng in ji bo alîkarîkirina kesên 

ku xesarên derûnî dîtine û ji bo pêşîlêgirtina zêdebûna van xesaran. 

Xesarên trawmatîk (traumatic harms) Xesarên trawmatîk ew ziyan in ku ji rûdanên 

trawmatîk, wek qezayên giran, şer, pevçûn, tundî an tecrûbeyên ku jiyanê tehdîd dikin, têne. 

Di warê derûnnasiya trawmayê de, xesarên trawmatîk dikarin bandoreke kûr li ser tevger, 

raman û hestên mirov bikin. Encamên van xesaran dikarin demeke dirêj berdewam bikin û 

dihêlin ku kes bûyerê bi awayekî neyînî û perîşan cardin bîne bîra xwe (flashback), ji bûyerên 

trawmatîk bitirise (avoidance) û bi zêdehisiyariyê (hyperarousal) re rû bi rû bimîne. 

Xetere (danger) Xetere rewşa ku metirsiyê çêdike û her cure rîsk an tehdîtê diyar dike. Di 

warê derûnnasiya ewlehiyê de, xetere girêdayî têgihiştina me ya tehdîdan û hisa me ya 

ewlehiyê ye. Mirov xwedî sîstemeke têgihiştinê ye ku dikare xeteran nas bike û bi wan re 

mijûl bibe da ku ewlehiya xwe biparêze. Xetereyên di jiyanê de dikarin fîzîkî, derûnî an jî 

civakî bin û girîng e ku mirov bikaribin wan nas bikin û stratejiyên rast bikar bînin ji bo 

parastina xwe. 

Xetereya civakî (social danger) Xetereya civakî metirsiya ku ji civakê an têkiliyên wê tê û 

rewşên ku têkiliyên mirovî tehdîd dikin an dikarin zirarê bidin statûya kesî ya civakî. Di warê 

derûnnasiya civakî de, xetereya civakî dikare dersdayînên civakî, tekezkirina kes ji komê yan 

wendakirina statû û rûmetê dihewîne. Ev cure xeteran dikarin bandoreke neyînî li ser hestên 

mirov, têkiliyên wî û tendurustiya wî ya derûnî bikin. Ji bo gelek mirovan, xetereya civakî 

heta ji xetereyên fîzîkî jî bêtir stresê çêdike. 

Xetereya derûnî (psychological danger) Xetereya derûnî metirsiya ku tendirustiya hişî 

tehdîd dike û rewşên ku dikarin ziyanê li rewşa derûnî ya mirov bikin. Di warê tendurustiya 

derûnî de, xetereyên derûnî dikarin stresa demdirêj, bikaranîna mekanîzmayên parastinê yên 

nexweş, an jî tecrûbeyên ku bi rastî nasnameya mirov tehdîd dikin, dihewînin. Ev cure xeteran 

dikarin bibin sedema pirsgirêkên tendurustiya hişî yên demdirêj heger baş neyên îdare kirin. 

Xizmetên tendurustiya derûnî, stratejiyên stresê-îdarekirinê û teknîkên pêşketina hişmendiyê 

dikarin alîkar bin di parastina li dijî van xetereyan de. 

Xew (sleep) Xew haleta derhişî ya normal e ku tê de mêjî û laş dikarin xwe bi dest bixin û 

bijartina enerjiyê li ser bingeha laş a nû bikin. Ev pêvajoyeke zindewerî ya girîng e ku ji bo 

saxlemiya laşî û derûnî pêwîst e. Di warê neurolojiyê û derûnnasiya xewê de, xew tê dabeş 

kirin bo çend qonaxan, wek qonaxa xewa sivik (non-REM) û xewa kûr (REM) ku tê de xewn 

tên dîtin. Lêkolînan destnîşan kirine ku xewa baş ji bo saxlemiya laşî û derûnî, domandina 

karên hişî (wek bîr û hişyariyê) û berxwedana li hemberî nexweşiyan girîng e.# Ravekirin û 

Şîrovekirina Têgehên Kurdî 

Xew û tendirustî (sleep and health) Têkiliya xewê bi tendirustiyê re girêdayî ye. Xewa baş 

hêmaneke bingehîn e ku bandoreke mezin li ser saxlemiya laş û mêjî dike û kalîteya jiyanê 

bilind dike. Lêkolînan nîşan daye ku xewa têr û bi kalîte dikare xetera gelek nexweşiyan kêm 

bike, pergala parastinê (îmûn) xurt bike û fonksiyonên zanînê (cognitive) baştir bike. 

Xewa kûr (deep sleep) Qonaxa herî kûr û restore-ker ya xewê ye. Di vê beşa xewê de, laş û 

mêjî bi temamî vehesînê digirin û enerjiya ji dest çûyî dîsa bi dest dixin. Di dema xewa kûr 

de, pêlên mêjî hêdî dibin, lêdana dilê kêm dibe û nefesdayîn rêkûpêk dibe. Ev qonax ji bo 

başbûna fîzîkî û restore-kirina laşî gelekî girîng e. 

Xewa REM (REM sleep) Qonaxa xewê ya bi tevgerên çavên lerzok (Rapid Eye Movement) 

tê nasîn. Di vê beşê de, çalakiya mêjî zêde dibe û dişibe rewşa hişyariyê, lê laş bêlebat dibe. 

Piraniya xewnan di vê qonaxê de çêdibin û ev beş ji bo stabilîteya derûnî û konsolîdekirina 

bîrê (memory) girîng e. Lêkolîn nîşan didin ku xewa REM di pêvajoya fêrbûn û çareserkirina 

pirsgirêkên hişî de roleke girîng dilîze. 

Xewa sivik (light sleep) Qonaxa destpêkê ya xewê ye. Beşeke derbasbûnê ye ku mirov hêdî 

hêdî ji hişyariyê ber bi xewa kûr ve diçe. Di vê qonaxê de, tevgera çavan hêdî dibe, lêdana dil 

hinekî kêm dibe, û mirov hêsan dikare were şiyarkirin. Bi gelemperî, mirov nêzîkî 50% ji 

dema xewa xwe di vê qonaxê de derbas dike. 

Xewn (dream) Têgihiştin, hest û îmajên ku di dema xewê de çêdibin. Xewn dikarin 

wênekirinên bêserûber bin an jî serpêhatiyên bi qasî rastiyê zindî xuya bikin. Ji aliyê zanistî 

ve, xewn wek derbirîna bîrhatinên roja çûyî û entegrasyona wan bi tecrûbeyên berê re tên 

nirxandin. Lêkolînên dawî nîşan didin ku xewndîtin ji bo tendirustiya derûnî û hişî girîng e. 

Xewn (introspection) Veguherîna navxweyî ku mirov li ser hest, raman û serpêhatiyên xwe 

kûr difikire. Ev pêvajo dihêle ku mirov xwe baştir nas bike, hestên xwe fêm bike û ji bo 

pirsgirêkan çareseriyên baştir bibîne. Xewnê bi vî awayî, rêbazeke girîng e di pêşxistina 

xweagahiyê de. 

Xewna Lucid (Lucid dreaming) Rewşeke taybet ya xewnê ye ku tê de xewnbîner di nav 

xewnê de hişyar e û dizane ku ew di xewnê de ye. Di vê rewşê de, mirov dikare naveroka 

xewnê heta astekê kontrol bike. Ev diyarde hem ji bo lêkolînên zanistî balkêş e, hem jî ji bo 

geşedana takekesane tê bikaranîn. Hin teknîkên meditasyonê û xwe-hişmendiyê dikarin şiyana 

xewna lucid pêş bixin. 

Xewnên nexweş (nightmares) Xewnên bi tirs, stres û hestên neyînî ne ku dikarin piştî 

trawmayê çêbibin û bandoreke neyînî li ser kalîteya xewê bikin. Xewnên nexweş dikarin 

nîşaneya stresa psîkolojîk, pirsgirêkên tendirustiyê, an jî bandora hin derman bin. 

Dermankirina xewnên nexweş yên berdewam dikare bi alîkariya teknîkên terapiyê û başkirina 

şertên xewê pêk were. 

Xewnexof (nightmare) Xewnên tirsnak û nerehêt ku gelek caran dibin sedema şiyarbûnê bi 

tirs, telaş û xemgîniyê. Xewnexof dikarin encama stres, serpêhatiyên trawmatîk, bandora hin 

dermanên taybet an jî xwarina giran berî xewê bin. Kesên ku berdewam xewnexofan dibînin, 

divê ji bo çareserkirina sedemên bingehîn alîkariya pisporan wergirin. 

Xeyal (imagination) Hêz û şiyana mirov a afirandina senaryoyên bêyî ku bi rastî hebin. 

Xeyal dikare ji bo çareserkirina pirsgirêkan, afirandina berhemên hunerî, an jî plankirina 

pêşerojê bê bikaranîn. 

Xeyala civakî (social imagination) Xeyala têkildarî têkiliyên civakî an guhertinên wê. Hêza 

ku mirov senaryoyên civakî yên alternatîf difikirine. Ev şiyan dihêle ku mirov fêm bike ka 

çawa civak dikare biguhere û rola takekesan di vê guherinê de çi ye. Xeyala civakî ji bo 

pêşxistina întegrasyon û hevgirtina civakî girîng e. 

Xeyala derûnî (psychological imagination) Xeyala ku ji hiş û derhişiyê tê. Ceribandinên 

navxweyî yên ku mirov bi xeyala xwe diafirîne. Ev cure xeyal dikare ji bo fêmkirina rewşên 

derûnî yên kompleks û pêşbînîkirina bandora biryarên takekesî ser tendirustiya derûnî bê 

bikaranîn. Ji bo pêşxistina vê şiyanê, teknîkên wek meditasyon û nivîsandina refleksif dikarin 

baş bin. 

Xeyalkirin (imagination) Hêz û şiyana afirandina wêneyên zihnî û dîmenên ku bi rastî 

tunene. Şiyana mirov a ku tiştên nû biafirîne an karibe li derveyî tecrûbeyên xwe yên rastîn 

bifikire. Xeyalkirin ji bo nûjenî, çareserkirina pirsgirêkan û pêşxistina afirîneriyê bingehîn e. 

Lêkolîn nîşan didin ku xeyalkirina aktîf dikare hem tendirustiya derûnî, hem jî şiyana 

çareserkirina pirsgirêkan baştir bike. 

Xêz (line) Şopa ku amrazê nivîsandinê/xêzkirinê dihêle. Di wênesaziyê de, ev hêmaneke 

bingehîn e ku dikare dîmenan, şiklan û tevgerê nîşan bide. Xêz hem amrazeke vegotinê, hem 

jî amrazeke derbîrînê ya hunerî ye. 

Xezîneya peyvan (vocabulary) Hemû peyvên ku kesek dizane û dikare bikar bîne. Xezîneya 

peyvan nîşana asta ziman a kesekî ye û bandoreke mezin li ser şiyana pêwendî, fêmkirin û 

derbîrînê dike. Xezîneyeke dewlemend a peyvan dihêle ku mirov ramanên xwe bi awayên 

cûrbicûr û bi hestiyarî derbibire, û herwiha ji bo fêrbûna zimanên biyanî jî bingeheke baş e. 

Xislet (trait) Variyanteke zimanî ya têgeha "taybetmendî". Xislet xusûsiyeteke berdewam a 

kesayetiyê ye ku bandorê li ser tevger, helwest û nêrîna mirov dike. Lêkolînên derûnasiyê 

nîşan didin ku xislet ji hevkariya genêtîk û faktorên jîngehî derdikeve holê. 

Xisleta civakî (social trait) Taybetmendiya têkildarî tevger û reftara civakî. Ev xusûsiyetên 

wek dilovanî, hevgirî, vekirîbûn bo têkiliyan û hessasiyeta civakî dihewîne. Xisletên civakî 

dikarin bandorê li ser kalîteya têkiliyên kesekî, şiyana wî/wê ya xebata tîmî û rola wî/wê di 

civatê de bikin. 

Xisleta derûnî (psychological trait) Taybetmendiya hişî ku bandorê li ser raman, hest û 

helwesta kesî dike. Xisletên derûnî taybetmendiyên wek ronîbînî (optimism), reşbînî 

(pessimism), strestahammulî (stress tolerance) û hwd. dihewîne. Ev xislet dikarin ji bo 

fêmkirina reftar û helwestên takekesan alîkar bin. 

Xisleta kesayetiyê (personality trait) Taybetmendiyên berdewam ên ku taybetî û reftara 

kesekî diyar dikin. Xisletên kesayetiyê dikarin di bin bandora faktorên genêtîk, cultural û 

tecrûbeyên jiyanê de şikil bigirin. Modela pênc-faktorî (Big Five) ya kesayetiyê van xisletan 

di pênc kategoriyan de dikole: vekirîbûn bo tecrûbeyan, wijdanîbûn, derûnîbûn/dervebûn, 

razîbûn, û neuroticîzm. 

Xizmetên saxlemiya derûnî yên dîjîtal (digital mental health services) Xizmetên serhêl 

(online) ên ji bo saxlemiya derûnî ku bi rêya înternet û teknolojiyê têne pêşkêşkirin. Ev 

xizmet dikarin şêwirmendiya serhêl, terapiya bi rêya vîdyoyê, bernameyan (apps) ji bo 

rêvebirina stresê, û platformên piştgiriya derûnî dihewînin. Di salên dawî de, ev xizmet 

zêdetir hatine bikaranîn û gihiştina wan hêsantir bûye. 

Xizmetên şêwirmendiyê (counseling services) Xizmetên şêwir û alîkariya derûnî ku ji bo 

kesên bi pirsgirêkên derûnî re têkoşîn dikin têne pêşkêşkirin. Şêwirmendî dikare li ser 

piştgiriya emosyonel, danûstandina stratejiyên çareserkirina pirsgirêkan, û pêşxistina 

mekanîzmayên pozîtîf ên adapte bûnê hûr bibe. Şêwirmendî dikare ji bo pirsgirêkên wekî 

stres, depresyon, anxiety, pirsgirêkên têkiliyê û krîzên jiyanê were bikaranîn. 

Xizmetên tendirustiya derûnî (mental health services) Hemû xizmetên ku ji bo başkirina 

tendirustiya derûnî têne pêşkêşkirin. Ev xizmet dilopeke fireh a alîkariyê ji şêwirmendiyê heta 

dermankirina nexweşiyên derûnî dihewîne. Xizmetên tendirustiya derûnî dikarin lênerîna 

nexweşxaneyê, tedawiya dermanî, terapiya takekesî an ya komî, piştgiriya krîzê, û xizmetên 

rehabilîtasyonê dihewîne. 

Xizmetên tendirustiyê ji bo pîran (healthcare for the elderly) Xizmetên taybet ên 

tendirustiyê ku ji bo pêdiviyên mirovên temen mezin hatine dîzaynkirin. Ev xizmet lênerîna 

kronîk, alîkariya jiyana rojane, xizmetên rehabilîtasyonê, û stratejiyên parastina ji demansê 

(dementia) dihewîne. Bi zêdebûna hejmara pîran li gelek welatan, girîngiya van xizmetan 

zêdetir dibe. 

Xulamî (slavery) Rewşeke derûnî, civakî û hiqûqî ye ku tê de mirovek weke milk tê dîtin û 

dikare bê kirîn û firotin. Di vê rewşê de, xulam ji hemû mafên xwe yên bingehîn bêpar tê 

hiştin. Xulamî li hemû cîhanê qedexe ye, lê mixabin formên modern ên xulamiyê (wek 

qaçaxçitiya mirovan û karê bi zorê) hîn jî berdewam in. 

Xurtiya derûnî (mental toughness) Berxwedana derûnî û qeweta hişî ku dihêle mirov di 

rewşên zehmet de jî berdewam bike û xwe bigire. Xurtiya derûnî ji bo têkoşîna bi stres, 

zehmetî û guherînan re girîng e. Lêkolîn nîşan didin ku xurtiya derûnî dikare bi tecrûbeyan, 

fêrbûn û teknîkên taybet wek meditasyon û rahibînên nefesgirtinê were pêşxistin. 

Xurtkirina nasnameyê (identity strengthening) Pêşxistina hestên erênî derbarê nasnameya 

xwebûnê de. Pêvajoya ku mirov hêz û nirxa xwe ya şexsî nas bike û pêş bixe. Xurtkirina 

nasnameyê dikare ji bo kesên ji komên kêmar, kesên ku rastî cudakariyê hatine, an kesên ku 

di pêvajoyên veguherîna mezin (mînak koçberî) de ne, bi taybetî girîng be. 

Xwarina deryaya navîn (mediterranean diet) Şêwazeke xwarinê ye ku ji masiyên bi 

omega-3, zeytûn, fêkî, sebze û proteînên riweknîjad pêk tê. Ev xwarin ji bo tendirustiya dil û 

mêjî baş tê zanîn û dikare xetera gelek nexweşiyên kronîk kêm bike. Lêkolînan nîşan daye ku 

Xwarina Deryaya Navîn bi kêmbûna rîska nexweşiyên dil, stroke, hinek cure kansêran û 

nexweşiya Alzheimer ve girêdayî ye. 

Xwarinên tendirustî (healthy eating) Xwarinên ku li ser tendirustiyê bandoreke erênî dikin. 

Xwarinên têr û xwedî elementên têr ên weke vîtamîn, proteîn û madenên bingehîn. Xwarina 

tendirustî dikare pergala parastinê xurt bike, enerjiyê zêde bike, û xetera gelek nexweşiyan 

kêm bike. Rejikmên xwarinê yên tendirustî bi gelemperî zêde fêkî û sebze, proteînên sivik, û 

kêm şekir û rûnên saturated dihewînin. 

Xwe-dilsojî (self-compassion) Hêza mirov a ku bi dilovanî û fêmdarî nêzîkî xwe bibe, bi 

taybetî di demên zehmet de. Ev têgeh giringiyê dide fêmkirin û qebûlkirina xwe bi hemû 

kêmasî û bihêziyên xwe ve. Lêkolîn nîşan didin ku xwe-dilsojî dikare stresê kêm bike, 

tendirustiya derûnî baştir bike, û berhemdariyê zêde bike. 

Xweafirandin (self-creation) Ramaneke Nietzsche ye ku dibêje mirov ne tiştekî sabît e, lê 

dikare xwe biafirîne. Li şûna ku em xwe wek qurbaniyên qederê bibînin, em dikarin 

bijarteyên xwe bikin û xwe biguherin. Ev têgeh bingeha felsefa egzîstensiyalîst e û îdiayê dike 

ku mirov dikare jiyana xwe bi xwe ava bike. 

Xweagahî (self-awareness) Hêz û şiyana naskirina hest, hîs, raman, reftar û tevgerên xwe. 

Xweagahî pêngava yekem e di geşedana hişê hestan de û bingeha pêşvebirina gelek hêz û 

şiyanên din ên takekesane ye. Kesên bi xweagahiya bilind dikarin reftarên xwe yên neyînî nas 

bikin û wan biguherin, û herwiha dikarin stratejiyên adapte bûnê yên baştir pêş bixin. 

Xwe-axaftin (self-talk) Axaftina navxweyî ku mirov bi xwe re dike, nemaze di xeleka 

sendroma xapîner de, axaftina neyînî ya ku divê were ji nû ve çêkirin. Xwe-axaftina erênî 

dikare bandoreke mezin li ser moral, motîvasyon û karîgeriya mirov bike. Terapistên kognitîf-

davranişî (cognitive-behavioral) gelek caran li ser guherandina xwe-axaftina neyînî bo ya 

erênî dixebitin. 

Xwe-bandordarî (self-efficacy) Baweriya mirov a li ser hêz û şiyana xwe ya pêkanîna 

karekî. Hesta ku mirov dikare li hember astengî û dijwariyan serfiraz bibe. Lêkolînên Albert 

Bandura nîşan didin ku xwebandordarî dikare bandorê li ser hilbijartinên mirov, motîvasyona 

wî/wê, û şiyana berxwedana li hember zehmetiyan bike. 

Pêbawariya-xwebûnî (self-confidence) Baweriya bi hêz û şiyanên xwe. Baweriya mirov bi 

xwe û hêz û şiyanên xwe ku hêmane giring e di nûşiyanê de. Pêbawariya-xwebûnî bi 

xweagahiyê ve girêdayî ye û dikare bi tecrûbeyên serfiraziyê, piştgiriya civakî, û fêrbûnê were 

pêşxistin. Pêbawariya-xwebûnî dikare bandorê li ser biryardayîn, pêkanîna armancan, û 

têkiliyên civakî bike. 

Pêbawariya-xwebûnî di sporê de (sport confidence) Baweriya bi xwe di warê sporê de. 

Baweriya werzişvanî bi şiyan û jêhatîbûna xwe ya ku dikare armancên xwe yên sporê bi dest 

bixe. Pêbawariya-xwebûnî di sporê de dikare bandorê li ser performansa atletîk, motîvasyonê, 

û şiyana berxwedana li hember stresê bike. Psîkologên sporê bi werzişvanan re li ser 

pêşxistina vê taybetmendiyê dixebitin. 

Xwe-bawermendî (self-efficacy) Bawerya bi hebûn û xwebûna xwe. Baweriya ku mirov 

dikare karên pêwîst bi serfirazî pêk bîne. Xwe-bawermendî dikare bandorê li ser motîvasyon, 

helwest, û armancên kesekî bike. Kesên bi xwe-bawermendiya bilind pirsgirêkan wek 

dijwariyan dibînin ku dê bên çareserkirin, ne wek astengiyan ku nikarin derbas bibin. 

Xwe-bêrêzî (self-disdain) Kêmkirina nirxa xwebûna xwe ye. Hesta ku mirov xwe kêm dibîne 

û xwe çênaçe nîşan dide. Xwe-bêrêzî dikare encama tecrûbeyên neyînî, rexnekirina 

berdewam, an jî bandora civakî be. Ev hest dikare bibe sedema depresyonê, anxiety, û 

pirsgirêkên din ên derûnî. Ji bo çareserkirina xwe-bêrêziyê, terapî û teknîkên pêşxistina xwe-

dilsojiyê dikarin alîkar bin. 

Xwe-bexşandin (self-forgiveness) Pêvajoya ku tê de mirov xeletiyên xwe qebûl dike û li xwe 

dibexşîne, bêyî ku xwe berdewam ceza bike. Xwe-bexşandin ji bo tendirustiya derûnî, 

pêşxistina xweagahiyê, û danûstandina têkiliyên saxlem girîng e. Lêkolîn nîşan didin ku xwe-

bexşandin dikare stresê kêm bike û hestên erênî zêde bike. 

Xwe-bexşîn (self-compassion) Nêzîkbûna bi qencî, fêmkarî û bêdawerî li xwe û serpêhatiyên 

xwe. Xwe-bexşîn sê hêmanên bingehîn dihewîne: xwe-qencî, mirovahiya hevpar û hişmendî. 

Kristin Neff, pispora sereke ya vê qadê, diyar dike ku xwe-bexşîn dikare bandoreke erênî li 

ser tendirustiya derûnî, şiyana berxwedana li hember stresê, û kalîteya jiyanê bike. 

Xwe-biçûkdîtin (self-deprecation) Kêm nirxandina xwebûn û hêz û şiyanên xwe. Meyla 

kêmkirina nirxa xwe ya şexsî li pêşberî kesên din. Xwebiçûkdîtin carinan dikare wek 

mekanîzmayeke parastinê were bikaranîn, lê dema ku bibe modeleke berdewam, dikare 

bandoreke neyînî li ser xwebawerî û tendirustiya derûnî bike. 

Xwe-biçûkkirin (self-denigration) Takekesek bi xwe bi awayekî neyînî dinirxîne û xwe kêm 

dibîne. Xwebiçûkkirin dikare encama trawma, serpêhatiyên neyînî an stresa dûrûdirêj be. Ev 

helwest dikare bibe sedema pirsgirêkên tendirustiya derûnî û bandoreke neyînî li ser têkiliyên 

civakî bike. Teknîkên terapeutîk dikarin alîkariya kesên ku vê helwestê nîşan didin bikin. 

Xwebînî (self-centeredness) Baldariya zêde li ser xwe û berjewendiyên xwe ku di hemû 

formên narsîsîzmê de heye. Xwebînî dikare têkiliyên civakî xirab bike û bandoreke neyînî li 

ser hevdilî (empathy-hevhestî) bike. Di rewşên giran de, xwebînî dikare bibe sedema 

bêpergalî pirsgirêkên kesayetiyê û têkiliyan. 

Xwebînî (self-involvement) Mijûlbûna zêde bi xwe û berjewendiyên xwe. Di vê rewşê de 

mirov nikare derdora xwe baş bibîne an fêm bike. Xwebînî dikare têkiliyên civakî zehmet 

bike û şiyana empathyê kêm bike. Ji bo kêmkirina xwebîniyê, pêşxistina xweagahî û teknîkên 

empathyê dikarin baş bin. 

Xwe-birêvebirin (self-management) Hêz û şiyana kontrolkirina hest, raman û tevgerên xwe 

ye. Şiyana rêvebirina hest û reftar û tevgerên xwe bi awayekî bandordar. Xwebirêvebirin 

hêmaneke giring a hişê emosyonel e û ji bo serfiraziya di kar, xwendin, û têkiliyan de girîng 

e. Ev şiyan dikare bi xebata li ser xweagahiyê, stratejiyên çareserkirina pirsgirêkan, û 

teknîkên relaxationê were pêşxistin. 

Xwe-birêvebirina hestan (emotional self-regulation) Hêz û şiyana kontrolkirina hestên 

xwe. Şiyana ku mirov hestên xwe nas bike û wan bi awayekî bandordar bi rê ve bibe. 

Xwebirêvebirina hestan ji bo tendirustiya derûnî, têkiliyên civakî, û serfiraziya li dibistanê û 

karî girîng e. Stratejiyên mîna nefesgirtina kûr, veguherîna kognitîf, û plankirina berê dikarin 

di xwebirêvebirina hestan de alîkar bin. 

Xwe-birêvebirinî (self-management) Hêz û şiyana kontrolkirina reftar û hestên xwe. Şiyana 

ku mirov karibe jiyana xwe bi awayekî serkeftî bi rê ve bibe. Xwebirêvebirinî şiyana 

plankirin, organîzekirin û bi rêvebirina karên rojane dihewîne. Ev şiyan ji bo serfirazî di 

xwendin, kar, û jiyana takekesî de girîng e. 

Xwe-birîndarkirina bêrêkûpêk (non-suicidal self-injury) Kiryara birîndarkirina laşê xwe 

bi armanca kêmkirina êşa derûnî, ne bi armanca xwekujiyê. Ev tevger gelek caran ji bo 

kontrolkirina hestên dijwar tê bikaranîn. Xwe-birîndarkirina bêrêkûpêk dikare nîşaneya 

pirsgirêkên derûnî yên kûr be û divê bi alîkariya pisporan were dermankirin. Çareserî dikare 

terapiya davranişî-kognitîf, terapiya diyalektîkî ya davranişî, an jî dermanên psîkîyatrîk 

dihewîne 

Xwebûn  (self) Nasnameya takekesane û yekta ya mirov. Têgihiştina mirov ji xwe û 

nasnameya wî/wê. Di derûnşîkariyê de têgeheke bingehîn e ku weke strûktûreke zihnî tê dîtin 

û çavkaniya înîsiyatîf, armancdarî û yekitiya kesayetiyê ye. Li gorî nerînên cuda yên 

derûnşîkariyê (derûniya xwebûnê û derûniya eziyê) bi awayên cuda tê şîrovekirin. Nasname û 

taybetmendiyên kesayetî. Rûyê rastîn ê mirov ku ji maskeyên civakî cuda ye. Xwebûna rastîn 

ne performans e, lê pejirandina tevahiya xwe ye 

Xwebûn nasname (self ıdentity) Nasnameya kûr a kesekî ku xwe nas dike û bi awayekî şexsî 

û civakî pênase dike. 

Xwebûna kakilî (core self) Beşa herî bingehîn a nasnameyê ku bawerî, nirx û hestên kûr ên 

kesekî vedihewîne. 

Xwebûna kakilî (core self) Konstrukta derûnî ya ku qanûnên bingehîn ên kesayetê vedibêje - 

nasnameyeke stable û xwezayî ya xwe ku di kontekstên cur bi cur de berdewam e. Ev têgeh 

nirxên bingehîn, baweriyên xwezayî, taybetmendiyên kesayetê û pêkhateya derûnî ya 

bingehîn vedibêje ku pêwendî û berdewamiya nasnameya kesane çêdike. 

Xwebûna rastîn (true self) Nasnameya bingehîn a takekesekî ye. Ev têgeh behsa cewherê 

takekesî dike ku di bingeha şexsiyeta mirovan de ye. 

Xwebûna-hişmendî (self-awareness) Hişyarbûna li ser hest, raman û reftarên xwe. Şiyana ku 

mirov bikaribe xwe ji derve ve bibîne û têbigihîje. 

Xwe-cezakirin (self-punishment) Kiryara ku mirov xwe ji ber xeletiyan ceza dike. Ev dikare 

bi awayê fîzîkî an jî derûnî be û gelek caran encama baweriyek xelet a derbarê guneh û cezayê 

de ye. 

Xwecihî (going native) Rewşa ku lêkoler ewqas dikeve nav çanda ku lêkolînê dike ku 

objektîvîte û dûrbûna xwe winda dike. Ev çemk bi taybetî di antropolojiyê de giring e. 

Xwecihî (local identity) Hesta nasnameyê û girêdana bi herêmekê ve; hestên ku mirov ji bo 

cihê ku lê dijî an jî ji wir hatiye pêş dixe û hesta aîdbûnê ya ji bo wê cihê. 

Xwedanasî / îlahiyatnasî (theology) Zanista ku li ser Xwedê û baweriyên olî lêkolîn dike. Ev 

beşek giring a çanda mirovahiyê ye ku li ser pirsên bingehîn ên hebûnê, etîkê û watedariyê 

disekine. 

Xwedêdayî (divine) Têkildarî xwedê an hêzeke bilind. Her tiştê ku ji hêzên xwezayî zêdetir 

tê payekirin û bi xwedêtiyê ve tê girêdan. 

Xwe-derbaskirin (self-transcendence) Hêz û şiyana derbasbûna ji xwe û peywendîdanînê bi 

tiştên mezintir, wek têkiliyên bi kesên din re, bi xwezayê re an jî bi aliyên manewî yên jiyanê 

re. Ev têgeh şadî, evîn û watebûnê dihewîne. 

Xwe-derbirîn (self-expression) Wateya wê bi "derbirîna xwebûnê" re heman e; vegotina 

xwe. Diyarkirina hest, raman û nasnameyên xwe bi awayên cuda, wek axaftin, nivîsandin, 

huner an jî tevgerên din. 

Xwedîderketin (ownership) Xwedîbûna li tiştekî an takekesekî. Ev têgeh hem di wateya 

madî, hem jî di wateya razber de tê bikaranîn. 

Xwedîderketina civakî (social ownership) Xwedîbûna li têkiliyên civakî an komekê. 

Girêdana bi têkiliyên civakî ve û hesta berpirsiyariyê li hember wan. 

Xwedîderketina hestî (emotional ownership) Xwedîbûna li hest an têkiliyeke hestî. 

Qebûlkirina hest û reftarên xwe û berpirsiyariya wan girtin. 

Xwe-dilovanî (self-compassion) Helwesta dilovanî û fêmdariyê li hember xwe. Nêzîkbûna bi 

rêzdarî û hezkirinê li hember xwe, bi taybetî di demên ku mirov xwe kêmasî û şikestî hîs dike. 

Xwe-fêmkirin (self-understanding) Têgihiştina taybetmendî û hestên xwe (nêzîkî 

"fêmkirina xwebûnê"). Hêz û şiyana ku mirov bikaribe her cure hest û ramanên xwe fêm bike. 

Xwe-geşkirin (self-development) Wateya wê bi "geşedana xwebûnê" re heman e; 

baştirkirina xwe. Pêşvebirina taybetmendî û jêhatîbûnên xwe. 

Xwe-gumanî (Self-doubt) Rewşa ku mirov li hember biryar û kapasîteyên xwe dikeve 

gumanan. Nebûna baweriyê bi hêz û şiyana xwe ku gelek caran pêşveçûna takekesî asteng 

dike. 

Xwe-gumankirin (self-doubt) Gumankirina ji hêz û şiyan an hêjayiya xwe; di narsîsîzma 

qirfok de gelek caran heye. Neewlehiya derbarê xwe û şiyanên xwe de. 

Xwe-hezkirin (self-love) Hesteke erênî ya li hemberî hebûna xwe ku dikare piştî bexşandinê 

were zêdekirin. Bi heman wateyî weke xwerêzdariyê tê bikaranîn. Rêzgirtin û pejirandina 

xwe bi her awayî. 

Xwe-hişmendî (self-awareness) Zanîna mirov a li ser hest, raman û kiryarên xwe. Şiyana ku 

mirov bikaribe xwe bi awayekî rast û bêalî bibîne û binirxîne. 

Xwe-hişmendiya hunerî (artistic self-awareness) Hişmendiya hunermend li ser hunera xwe. 

Têgihiştina hunermend ji xwe û ji afirîneriya xwe ya hunerî. 

Xwe-hişyarî (self-awareness) Têgihiştina mirov ji xwe. Nasîna xwe û derdora xwe. Zanîna 

bandorên derve li ser xwe. Parastina taybetmendiyên xwe. 

Xwe-înkarkirin (self-denial) Redkirina nasnameya xwe ya rastîn ji aliyê kesên bindest ve. 

Ev dikare ji ber çanda serdest, zextên civakî an mekanîzmên derûnî yên parastinê pêk were. 

Xwe-karîgerîtî (self-efficacy) Baweriya mirov bi hêz û şiyana xwe ya ji bo bicihanîna 

armancên xwe û serîderxistina bi rewşên dijwar. Ev têgeh ji aliyê Albert Bandura ve hatiye 

pêşxistin. 

Xwe-kategorîzekirin (self-categorization) Pêvajoya bicihkirina xwe di nav kategoriyên 

civakî de. Awayê ku mirov xwe di çarçoveya komên civakî de dibîne û dinirxîne. 

Xwe-kontrol (self-control) Hêz û şiyana kontrolkirina tevger û reftar û hestên xwe. Şiyana 

ku mirov bikare li hember xwestekên demdemî bisekine û ji bo armancên demdirêj kar bike. 

Xwe-kuştin (Suicide) Kuştina xwe bi awayekî bi hişmendî. Ev kiryareke trajîk e ku gelek 

caran ji depresyon, tengasî an qeyran û qirîzên manewî tê. 

Xwe-kuştina derûnî (psychic suicide) Rewşa ku mirov bi awayekî derûnî xwe ji jiyanê 

vedikişîne, bêyî ku xwe ji aliyê fizîkî ve bikuje. Kesê ku vê dike, dihêle ku derûniya wî, 

hestên wî û xwe naskirina wî "bimire". 

Xwe-kuştina dilovanî (altruistic suicide) Xwe-kuştina ku ji bo berjewendiya civakê yan 

komeke taybet tê kirin. Ev têgeh ji aliyê civaknas Emile Durkheim ve hatiye pêşniyarkirin. 

Xwe-lênêrîn (self-care) Çalakiyên ku takekes ji bo parastina tendirustiya xwe ya fizîkî û 

derûnî dike, wek werzîş, medîtasyon û xwarina hevseng. Ev pêvajoyeke giring e ji bo 

saxlemiya derûnî. 

Xwemalîkirin (internalization) Pêvajoya ku mirov nirx û baweriyên kesên din digire û dike 

para xwe. Pejirandina normên civakî û bikaranîna wan wek normên xwe yên şexsî. 

Xwe-nasîn (self-awareness) Wateya wê bi "hişmendiya xwebûnê" re heman e. Zanîna mirov 

li ser hest, raman û kiryarên xwe. 

Xwe-nasîn (self-acquaintance) Têgihiştina takekesekî ji xwe; naskirina xwezayî û 

taybetmendiyên xwe yên kesane. Ji xwezanînê hinekî sivik e û bêhtir têkildarî nasîna 

gelemperî ya xwe ye. 

Xwen-asîn (self-recognition) Karbûna kesekî an tiştekî ku xwe nas bike û bibîne. Bo nimûne, 

dema ku ajalek xwe di neynikê de nas dike, ev nîşanek e ku ew xwedî hişmendiyeke pêşketî 

ye. 

Xwendewarî (literacy) Hêz û şiyana xwendin û nivîsandinê. Ev têgeh di wateya xwe ya 

berfereh de ne tenê xwendin û nivîsandin, lê hem şiyana bikaranîna ziman, hem jî fêmkirina 

naverokê dihewîne. 

Xwendewariya civakî (social literacy) Hêz û şiyana têgihiştin û rêvebirina têkiliyên civakî. 

Şiyana ku mirov bikaribe di nav komên cuda de bi bandorî tevbigere. 

Xwendewariya hestî (emotional literacy) Hêz û şiyana naskirin û vegotina hestan. Hêz û 

şiyana ku mirov bikaribe hestên xwe û yên din nas bike, fêm bike û bi awayekî bandordar 

bersiv bide. 

Xwendina derûnşikarî (psychoanalytic reading) Şîroveya li gorî bîrdoziyên psîkdahûrînê. 

Ev rêbazeke şîrovekirinê ye ku li ser diyardeya derhişî û mekanîzmên neewle radiweste. 

Xwe-nirxandin (self-evaluation) Nirxandina hêz û şiyan û taybetmendiyên xwe. Analîza ku 

mirov li ser xwe dike da ku xurt û lawaziyên xwe nas bike. 

Xwe-nirxandin (self-assessment) Pêvajoya ku mirov bi awayekî rexnegir li raman, hizirîn, 

reftar û tevgerên xwe dinêre û wan dinirxîne. Ev pêvajoyeke giring e di geşedana kesane de. 

Xwe-berevanî / parastin (self-defense) Parastina xwe ji metirsiyê, fizîkî an derûnî. Hemû 

mekanîzmên ku mirov ji bo parastina hebûn û ewlehiya xwe bikartîne. 

Xwe-pejirandin (self-acceptance) Qebûlkirina xwe bi hemû taybetmendiyên xwe ve, hem 

hêz hem jî lawazî; bêyî ku mirov xwe rexne bike. Bingeha saxlemiya derûnî ye. 

Xweperestî (egocentrism) Dîtina dinyayê tenê ji perspektîfa xwe û têgihiştineke teng a ku 

mirov xwe di navenda her tiştî de dibîne. Ev taybetî gelek caran di zarokan de tê dîtin lê di hin 

mezinan de jî didome. 

Xwe-perist (self-ishness) Giraniya li ser berjewendiyên xwe li ser yên din. Ev nêrîneke ku 

berjewendiyên xwe di ser yên din re digire û bi giştî wek taybetmendiyeke neyînî tê dîtin. 

Xwe-pesindî (self-centeredness) Dîtina xwe weke navenda hemû tiştan. Nêrînek ku tenê 

giringî dide berjewendî û perspektîfên xwe. 

Xwe-pêşbînîkirin (self-prediction) Hewldana texmînkirina reftar û biryarên xwe yên 

siberojê. Şiyana ku mirov bikaribe tevgerên xwe yên siberojê bibîne. 

Xwe-pêşkêşkirin (self-presentation) Awayê ku mirov xwe li ber kesên din dide nîşandan. Ev 

dînamîkeke giring e di têkiliyên civakî de. 

Xwe-pêşkêşkirina Dîjîtal (digital self-presentation) Awayê ku mirov xwe di cihana dîjîtal 

de pêşkêş dike. Ji ber giringiya teknolojiyê di jiyana me de, ev behsek taybet e di derûnnasî û 

civakî de. 

Xwe-pêşketinî (self-actualization) Pêvajoya pêşxistina potansiyela xwe ya tam. Ev têgeheke 

bingehîn e di derûna pozîtîf de ku li ser çawaniya pêkanîna kapasîteya takekesî ya rastîn 

disekine. 

Xwe-pêşxistina derûnî (psychological self-improvement) Pêvajoya pêşxistina aliyên derûnî 

yên xwe. Ev pêvajoya pêşvebirina saxlemî û têgihiştina derûnî dihewîne. 

Xwe-peydakirin (self-discovery) Pêvajoya naskirina xwe û taybetmendiyên xwe. Ev 

çalakiyek berdewam e ku di hemû jiyanê de dimeşe û qebûlkirina nasnameya xwe ya rastîn 

dihewîne. 

Xwe-pîrozkirin (self-sanctification) Meyla ku takekes xwe weke takekesekî taybet û 

hilbijartî dibîne. Ev helwestek e ku mirov ji kesên din cuda û giranbihatir dibîne. 

Xwe-qebûlkirin (self-acceptance) Pejirandina xwe bi hemû aliyên erênî û neyînî ve. Ev 

têgeheke bingehîn e di derûnnasiya pozîtîf de û ji bo saxlemiya derûnî giring e. 

Xwe-ragirtin (self-control) Şiyana mirov a kontrolkirina hest, xwestek û tevgerên xwe, 

nexasim di rewşên dijwar de. Xwe-ragirtin ji bo serkeftina civakî û pêşketina kesane gelek 

giring e. 

Xwe-rastkirin (self-regulation) Hêz û şiyana kontrolkirina tevger û reftar û hestên xwe. 

Pêvajoya kontrolkirina tevger û ramanên xwe li gorî armancên diyarkirî. 

Xwe-rengdana hunerî (artistic self-reflection) Hunermend xwe û hunera xwe di berhemê de 

nîşanî me dide. Ev têgeh behsa têkiliya di navbera hunermend û berhema wî/wê de dike. 

Xwe-rêveberî (self-regulation) Hêz û şiyana birêvebirina reftar û ramanên xwe. 

Kontrolkirina reftarên xwe. Şiyana ku mirov bikaribe tevgerên xwe li gorî armancên xwe ayar 

bike. 

Xwe-rexnekirin (self-criticism) Kiryara ku mirov bi awayekî neyînî xwe rexne dike. 

Nirxandina xwe bi awayekî rexneyî. Ev dibe ku karibe bandoreke neyînî li ser kesayetiya 

mirov bike. 

Xwe-rêzdarî (self-esteem) Hesta nirxandinê ku takekes ji bo xwe dihesibîne; qîmeta ku 

mirov dide xwe. Ev têgeheke bingehîn e di derûnnasiyê de û bandor li ser tevger û têkiliyên 

mirov dike. 

Xweserî (autonomy) Hêz û şiyana rêvebirina xwe bi xwe; azadbûna ji bandor an kontrola 

derxweyî. Di derûnnasiyê de wek pêdiviyeke mirovî ya bingehîn tê dîtin. 

Xweseriya civakî (social autonomy) Serxwebûna di nav têkiliyên civakî de. Şiyana ku mirov 

bikaribe di têkiliyên civakî de biryarên xwe bistîne û li gorî xwe tevbigere. 

Xweseriya derûnî (psychological autonomy) Serxwebûna hişî û hestî. Azadiya ku mirov 

bikaribe bi awayekî serbixwe bifikire û hest bike. 

Xwesernekirin (loss of autonomy) Windakirina serxwebûna kesayetî û biryardayînê. Ev 

dikare encama dînamîkên neyînî yên civakî an jî pirsgirêkên derûnî be. 

Kamiraniya di kar de (workplace wellbeing) Tendirustiya derûnî û fîzîkî di cihê kar de. 

Rewşa tendirustî û dilxweşiyê. Ev têgeh giringiya cihê kar di baştirkirina jiyana mirovan de 

diyar dike. 

Kamiranî (wellbeing) Rewşa tendirustiya giştî ya mirov, ne tenê nebûna nexweşiyê, lêbelê 

hebûna halê baş ê fizîkî, derûnî û civakî. Xweşbextî nîşana jiyaneke bi kalîte û manedar e. 

Xweşbîniya kar (job satisfaction) Hesta kêfxweşî û razîbûnê ji karê ku mirov dike. Ev hest 

bi hêmanên wek pere, pêşketina pîşeyî, naverokên kar, têkiliyên di cihê kar de û hwd. ve 

girêdayî ye. 

Kamiraniya civakî (social wellbeing) Rewşa başbûna di têkiliyên civakî de. Asteya ku 

mirov bi awayekî erênî bi kesên din re têkilî datîne û têkiliyên hêja pêş dixe. 

Kamiraniya derûnî (psychological wellbeing) Rewşa başbûna hişî. Di vê rewşê de, mirov 

maneyê di jiyana xwe de dibîne, hestên erênî tecrûbe dike û pêşveçûnên şexsî diceribîne. 

Kamiraniya hestî (emotional wellbeing) Rewşa başbûna hestî. Ev rewş şiyanên wek zanîna 

hestên xwe, kontrolkirina wan û bikaranîna wan di jiyana rojane de dihewîne. 

Xweşînasî (Self-awareness) Têgeha ku di rêveberiya hişmend de giring e. Hişyarbûna li ser 

karên xwe û hestên wan; biryardariya mirov li ser têgihiştina xwe. 

Xwe-têgihiştin (self-understanding) Pêvajoya naskirina xwebûnê bi kûrahî û têgihiştina 

neytên, hestên û kiryarên xwe. Ev têgihiştina kûr ji bo geşedana kesane giring e. 

Xwe-têgihiştin (self-concept) Têgeha mirov ji xwe û taybetmendiyên xwe. Baweriyên ku 

mirov derbarê xwe de dihewîne û bandor li ser tevgerên wî dikin. 

Xwe-veguhertin (self-transformation) Guhertina xwe bi awayekî bi hişmendî. Pêvajoya ku 

mirov hewl dide biryarî û bi zanebûn xwe biguherîne. 

Xwevekişîna civakî (social ısolation) Dûrketina ji têkiliyên civakî û jiyana hevpar a civakê. 

Ev dikare ji ber hêmanên derûnî an jî civakî be û dibe ku bandoreke neyînî li ser tendirustiya 

mirov bike. 

Xwe-veqetandin (self-distancing) Hêz û şiyana dîtina rewşekê ji perspektîfeke dûr. Şiyana 

ku mirov bikaribe ji tecrûbeyên xwe yên kesane dûr bisekine û wan bi awayekî objektîf 

binirxîne. 

Xwewekdîtin (identification) Pêvajoya ku mirov taybetmendî, helwest, bawerî û reftarên 

kesên din digire ser xwe û dike para xwe ya navxweyî. Ev têgeheke bingehîn e di warê 

derûnnasiyê de. Qonaxa diyarkirina takekesekî an tiştekî. Di vî warî de, giringî li ser naskirina 

xwe wek kesekî taybet e. 

Xwewekdîtina civakî (social ıdentification) Qonaxa têkildarîkirina xwe bi kom an civakekê 

re. Ev pêvajoya ku mirov xwe wek endamekî komê an civakê dibîne û dinasnîne. 

Xwewekdîtina duyemane (secondary identification) Qonaxa duyem a xwewekdîtinê ye ku 

piştî cudabûna ji dayikê dest pê dike. Di vê qonaxê de, zarok ji dayikê cuda dibe û dest bi 

pêşxistina nasnameyeke xweser dike. 

Xwewekdîtina eziyê (ego identification) Pêvajoya ku "ezî" xwe bi tiştên derxweyî re hevnas 

dike û taybetmendiyên wan digire. Ev têgeheke giring e di derûnşikarî û têgihiştina pêşveçûna 

kesayetiyê de. 

Xwewekdîtina hestî  (emotional identification) Xwewekdîtina hestî tê wateya 

têkildarîkirina xwe bi hestên kesekî din re ango hevdilî ye. Ev pêvajo dihêle ku mirov hestên 

kesekî din hîs bike û rewşa wî/wê baştir têbigihîje. Mînak, dema ku kesek ji ber windakirina 

xizmê xwe xemgîn e, kesê din dikare bi wî/wê re hestên xemgîniyê parve bike. Ev têgeh di 

têkiliyên mirovî de bingeha têgihiştin û piştgiriya hevpar e. 

Xwewekdîtina narsîsîstîk (narcissistic identification) Xwewekdîtina narsîsîstîk cureyekî 

xwewekdîtinê ye ku tê de mirov xwe bi kesên ku weke îdeal an serkeftî dibîne re hevnas dike. 

Ev yek bi gelemperî ji bo xurtkirina xwebaweriyê an hîskirina giringiyê tê kirin. Mînak, kesek 

dikare xwe bi kesayetiyek navdar re hevnas bike da ku xwe bi hêz an bi prestîj hîs bike. Lê ev 

cure xwewekdîtin dikare bibe sedema têkiliyên ne tendirust heke li ser rastiyê neyê avakirin. 

Xwewekdîtina patolojîk (pathological identification) Xwewekdîtina patolojîk rewşeke 

nexweşî ye ku mirov nasnameya xwe ya takekesî winda dike û bi temamî xwe bi kesekî din re 

hevnas dike. Ev yek dikare bibe sedema têkiliyên toksîk an windabûna otonomiya kesane. 

Mînak, kesek dikare ew qas bi hevjîna xwe ve girêdayî be ku dev ji xwestek û nirxên xwe 

berde, ev jî dibe sedema qeyran û qirîzên nasnameyê. 

Xwewekdîtina rengvedanê (projective identification) Xwewekdîtina rengvedanî têgeheke 

derûnî ye ku tê de kesek beşên nexwestî yên xwe (hest, taybetmendî an tevger) li ser kesekî 

din davêje û paşê kesê din jî bi vê yekê tê bandorkirin. Ev mekanîzmayeke tevlihev e ku bi 

gelemperî di têkiliyên nêzîk de xuya dike. Mînak, kesek ku xwe sûcdar hîs dike dikare vê 

hestê li ser hevjîna xwe projeyî bike û hevjîn jî dest bi hîskirina sûcdariyê bike bêyî sedemek 

zelal. Mekanîzmayeke derûnî ye ku mirov beşek ji xwe yan hestên xwe yên nepejirandî 

davêje ser takekesekî din û paşê xwe bi wê beşê re hevnas dike. 

Xwewekdîtina yekemane (primary identification) Xwewekdîtina yekemane qonaxa 

destpêkê ya xwewekdîtinê ye, bi taybetî di zarokatiyê de. Di vê qonaxê de, zarok xwe û diya 

xwe (an kesê lênêr) weke yek dibîne ango sînorên di navbera xwe û kesê din de nabîne. Ev 

pêvajo bingeha têkiliyên mirovî û geşedana nasnameyê ye, lê di qonaxên siberojê de divê 

zarok dest bi cudakirina xwe bike. 

Xweyekdîtina weke yê/a êrîşkar (identification with the aggressor) Xweyekdîtina weke 

êrîşkar mekanîzmayeke berevanî û parastinê ye ku tê de kesê ku rastî êrîş an zordariyê hatiye, 

xwe bi êrîşkar re hevnas dike da ku xwe biparêze. Ev yek bi gelemperî ji tirsa zirarê an ji bo 

kêmkirina metirsiyê çêdibe. Mînak, zarokek ku ji aliyê dêûbavên xwe ve tê ceza kirin, dikare 

tevgerên wan ên êrîşkar dubare bike da ku xwe bi hêz hîs bike. 

Xweyekdîtina zayendî (gender identification) Xweyekdîtina zayendî pêvajoya ku mirov 

zayenda xwe nas dike û diyar dike ka ew xwe wek mêr, jin an jî zayendekî din dibîne. Ev 

têgeh ne tenê bi zayenda zindewerî (mîna kromozom an anatomî) ve girêdayî ye, lê di heman 

demê de bi çand, normên civakî û têgihiştina kesane ve jî têkildar e. Mînak, kesek dikare 

zayenda xwe weke ne-binary diyar bike, herçend zayenda wî/wê ya zindewerî cuda be. 

Xweyîkirin (internalization) Xweyîkirin pêvajoya ku mirov nirx, bawerî û normên derxweyî 

(ji civak, malbat an çand) qebûl dike û wan dike beşek ji şexsiyeta xwe. Ev yek bi taybetî di 

zarokatiyê de xurt e, dema ku zarok rêzik û exlaqê dêûbavan di nav xwe de bi cih dike. 

Mînak, zarokek ku hîn dibe ku divê rastî bêje, vê nirxê di hundirê xwe de dihewîne û li gorî 

wê tevdigere. 

Xweyîkirina veguherîner (transformative internalization) Xweyîkirina veguherîner 

pêvajoyeke kûrtir e ku tê de mirov ne tenê nirxan dihewîne, lê wan vediguherine û li gorî xwe 

bi kar tîne. Lêbelê, heke ev pêvajo ji ber trawma an windabûnên ji nişka ve bi awayekî ne 

tendirust pêk were, dibe sedema serpêhatiyên trawmatîk. Mînak, takekesek ku di jiyana xwe 

de gelek windabûnan jiyaye, dikare nirxên neyînî (mîna bêhêvîbûn) bihewîne û ev yek 

bandorê li tendirustiya wî/wê ya derûnî bike. 

Xwe-zanîn (self knowledge) Xwezanîn têgihiştina kûr a mirov ji xwe ye ku tê de hêz, lawazî, 

hest û taybetmendiyên wî/wê hene. Kesên xwedî xwezanîna baş dikarin biryarên baştir bidin, 

têkiliyên saxlem ava bikin û di jiyanê de armancên xwe zelaltir diyar bikin. Mînak, kesek ku 

dizane ew di rewşên stresê de zû aciz dibe, dikare stratejiyên ji bo kontrolkirina vê yekê pêş 

bixe. 

Xwezaparêzî / siruştparêzî (naturalism) Xwezaparêzî dîtinek felsefî ye ku dibêje hemû 

diyardeyên cihanê divê bi qanûnên xwezayî û zanistî bên ravekirin, bêyî tevlêkirina hêzên 

serxwezayî an metafizîkî. Ev nêzîkatî di zanist û felsefeyê de bingeha gelek lêkolînan e. 

Xwezaparêziya reftarî (behavioral naturalism) Xwezaparêziya reftarî nêrînek e ku tê de 

tevgera mirov bi diyardeyên xwezayî (mîna biyolojî jîngeh û perwerde) tê ravekirin, bêyî ku 

bandorên serxwezayî an derûnî yên nezanistî bên hesibandin. Ev nêzîkatî bi taybetî di 

derûnnasî û civaknasiyê de tê bikaranîn. 

Yekbûn (integrity) Yekbûn tê wateya dirustî, temambûn û lihevhatina di navbera nirx û 

tevgerên mirov de. Kesekî xwedî yekbûn li gorî prensîbên xwe tevdigere, herçend ev yek 

dijwar be jî. 

Yekbûna derûnî  (psychological integrity) Yekbûna derûnî rewşa aramî û temambûna hişî 

ye ku tê de mirov xwedî hevsengiyek navxweyî ye û dikare bi stres û pirsgirêkan re mijûl bibe 

bêyî ku nasnameya xwe winda bike. 

Yekîtî  (unity) Yekîtî rewşa bihevrebûn û pêkvejiyana mirovan an tiştan e. Di warê civakî de, 

yekîtî tê wateya xwedîderketina li armancên hevpar û tevgerkirina bi aheng. Pêkvejiyan û 

bihevrebûna mirovan di nav hizr û tevgerên hevpar de. Tevgera bi hev re û xwedîderketina li 

armancên hevpar. 

Yekîtî û hevgirtin (unity and solidarity) Yekîtî û hevgirtin bingeha têkiliyên civakî ne ku tê 

de mirov bi hev re piştgiriyê didin û ji bo armancên hevpar dixebitin. Ev têgeh di avakirina 

civakên bihêz de giring e. 

Yekîtiya civakî  (social unity) Yekîtiya civakî tê wateya yekbûna kes an koman di nav 

civakê de ku tê de cudahiyên çandî, olî an aborî tên pejirandin û hevkarî tê pêşxistin. 

Yekîtiya civakî (community togetherness) û hevsengî (balance) Yekîtiya civakî û hevsengî 

di pêvajoya başbûnê (nûşiyan) de giring in. Yekîtiya civakî piştgiriya civakê di demên dijwar 

de destnîşan dike, lê hevsengî behsa giringiya dîtina balansê di nav jiyana nû de dike, mîna 

hevsengiya di navbera kar û jiyana kesane de. 

Yekîtiya dahuraniyan (unit of analysis) Yekîtiya dahuraniyan yekîneya bingehîn e ku di 

lêkolînekê de tê analîzkirin, wek kes, malbat an rêxistin. Hilbijartina yekîtiya rast ji bo 

encamên lêkolînê krîtîk e. 

Yekîtiya derûnî (psychological Unity) Yekîtiya derûnî têgehek e ku hewldana avakirina 

têkiliyeke navxweyî ya bihêz di navbera hemû beşên şexsiyetê de vedibêje. Ev têgeh behsa 

harmoniya di navbera hest, raman û tevgerên mirov de dike. Di rewşeke yekîtiya derûnî de, 

fikir, hest û kiryarên mirov bi hevdu re ne di nakokiyê de ne, lê bi hev re dixebitin û hevdu 

temam dikin. Ev pêvajo ji bo tendirustiya giştî ya derûnî û pêşketina kesayetiyê gelek girîng e. 

Dema ku mirov xwedî yekîtiya derûnî ye, ew di nav xwe de aheng û aştiyê hîs dike û dikare 

bi awayekî rastîn û xwezayî tevbigere. 

Zanîna derketî (emergent knowledge) Zanîna nû ku ji têkiliya aloz û tevlihev a di navbera 

pergalên cuda de derdikeve. 

Zanîna hebûna nexweşiyê (awareness of illness) Têgihiştina nexweş a li ser hebûna 

pirsgirêkek derûnî, beşek giring a feraseta klînîkî ye. 

Zanîna hewcedariyan ji bo dermankirinê (awareness of need for treatment) Têgihiştina 

nexweş a li ser giringiya tedawiyê, beşek giring a feraseta klînîkî ye. 

Zanîna kirdarî (pratical knowledge) Zanîna ku dikare di jiyana pratîkî de were bikaranîn. 

Zanîna paşbîr / derbîr (a posteriori knowledge) Zanîna ku piştî tecrûbeyê tê bidestxistin. 

Ev zanîn bi rêya çavdêrî û azmûnê ve girêdayî ye, ne bi tenê bi hizirînê. 

Zanîna pêşbîr (a priori knowledge) Zanîna ku serbixwe ji tecrûbeyê ye û bi tenê bi rêya aqil 

tê bidestxistin. Ev dikare berî tecrûbeyê an jî bêyî tecrûbeyê were zanîn. 

Zanîna semptomên nexweşiyê (awareness of symptoms) Hêz û şiyana nexweş a ji bo dîtina 

semptomên nexweşiya xwe û cudakirina wan ji rewşên "normal", beşek giring a feraseta 

klînîkî ye. 

Zanînî / zanyarî (episteme) Paradîgmaya zanînê di serdemekê de ku diyar dike ka çi wek 

rastî tê hesibîn. Ev çarçoveya giştî ya têgihiştina zanînê di demeke diyarkirî de radixe ber 

çavan. 

Zanînnasî (epistemology) Şaxa felsefeyê ku li ser xwezaya zanînê, bingehên wê û sînorên 

wê hûr dibe. Ev qad lêkolînê li ser pirsên wek em çawa dizanin, gelo zanîn çi ye û sînorên 

zanîna mirov çi ne dike. 

Zanînnasiya geşedanî / werarî (evolutionary epistemology) Nêrîna ku zanîn û têgihînên me 

di pêvajoya evolusyonê de pêş dikevin. Li gorî vê nêrînê, şiyana me ya zanînê jî mîna 

taybetmendiyên din ên zindewerî, di pêvajoya pêşketina nifşan de hatiye şekilandin. 

Zanînnasiya xwezaparêz (naturalistic epistemology) Dîtina ku zanîn bi pirsên xwezayî tê 

fêmkirin, ne bi tevlêkirina metafizîkê. Ev nêzîkbûn têkiliya zanînê bi zanistên xwezayî re 

giring dibîne û metodên zanistî ji bo fêmkirina zanînê bikar tîne. 

Zelalbûn (clarity) Têgihiştina zelal û bêalî. Ne fermîkirina sext, lê pejirandina pirralîtî. Ev 

têgeh diyar dike ku mirov divê fikirên xwe weke serpêhatî bibîne, ne weke rastiyên mitleq. 

Zelalî (clarity) Zelalî rewşa ku tiştek tê fêmkirin û ne tevlihev e. Zelalbûna fikrî tê wateya ku 

mirov dikare bi awayekî aşkere û bêalozî ramanan bîne ziman û biryarên baştir bide. Di 

derûnnasiyê de, zelalî qabiliyeta dîtina rewşan bi awayekî bêalî û rastîn e. Ev dikare mirov 

bike ku têgihiştineke hûrgilî li ser xwe û derdora xwe hebe. Zelalî ne tenê têgihiştin e, lê 

herwiha hişmendiya mirov a ji bo piralîtiya nirx û ramanên cihêreng e jî. 

Zanist (science) Lêkolîna pergalî ya diyardeyan. Zanist hewl dide ku bi rêbazên objektîf û 

îspat-bingehîn cihanê fêm bike. 

Zanista civakî (social science) Lêkolîna têkiliyên civakî û civakan. Ev beşa zanistê ya ku 

hewl dide civaketî, dîrok, polîtîka û çand fêm bike. 

Zanista derûnî (psychological science) Lêkolîna hiş û tevger û reftarê (nêzîkî "derûnnasî"). 

Ev qad hewla fêmkirina pêvajoyên hiş, hest û tevgerên mirovan dide. 

Zanistên civakî (social sciences) Zanistên ku civak û têkiliyên mirov lêkolîn dikin. Di nav vê 

kategoriyê de civaknasî antropolojî aborî û siyaset weke mînak hene. 

Zanistên vebirxwaz / têkûzker / mîsoger (rigorous sciences) Zanistên ku ji rêbazên bihêz û 

organîze bikar tînin. Ev zanist ji bo bidestxistina encamên herî pêbawer, metodolojiyên zelal û 

standartên bilind bikar tînin. 

Zanistên xwezayî (natural sciences) Zanistên ku xwezayê lêkolîn dikin. Weke mînak, fizîk, 

kîmya, biyolojî û jeolojî di vê kategoriyê de ne. 

Zanyarê bêalî (disinterested scientist) Takekesekî ku ji ber sedema zanînê û rastiyê bi tenê 

bêalî lêkolînan dike. Zanyarê bêalî di xebatên xwe yên zanistî de objektîf dimîne û destûr 

nade ku berjewendiyên kesane, siyasî, aborî an îdeolojîk bandorê li encamên lêkolîna wî/wê 

bikin. 

Zanyarên reftarî (behavioral scientists) Zanyarên ku reftar û tevgerê lêkolîn dikin. Ev kes 

hewl didin fêm bikin ka çima mirov çawa tevdigerin û çi hêmanên vê tevgerê diyar dikin. 

Zanyarên venasînî (cognitive scientists) Zanyarên ku pêvajoyên hiş ên weke ramandin û 

fêmkirinê lêkolîn dikin. Ev qad pirsên derbarê pêvajoyên wek bîr, ziman, hiş û biryardayînê 

vedikole. 

Zir-qanûn (quasi-law) Qanûnên ku wek qanûnên zanistî xuya dikin, lê bi temamî wek wan 

nayên piştrastkirin. Ev têgeh ji bo bîrdoziyên ku hîn ne bi temamî wek qanûn hatine 

pejirandin tê bikaranîn. 

Ziman (language) Sîstema têkilîdanînê ya bi rêya gotinê, nivîsînê yan işaretan. Ziman ne 

tenê amrazê ragihandinê ye, lê herwiha hilgirê çand û nasnameyê ye jî. 

Ziman û hizir-raman (language and thought) Têkiliya di navbera ziman û hizirînê. Ev qad 

lêkolînê li ser bandora zimanê me li ser awa û naveroka hizirkirina me dike. 

Zimanê dayikê (mother tongue) Ew ziman e ku mirov pê re mezin dibe û cara yekem pê 

diaxive. Ev ziman, ne tenê amrazeke ragihandinê ye, lê di heman demê de rêça sereke ya 

têgihiştin û fêmkirina cihanê û avakirina têkiliyên civakî ye. Zimanê dayikê di geşedana 

derûnî û hişmendiya zarokan de xwedî roleke giring e û bingeha nasnameyê ye. 

Zimanê xwezayî (natural language) Zimanê ku em mirov di jiyana rojane de bikar tînin. Di 

warê teknolojiyê de, ev term tê wateya ku kompûter dikare zimanê mirov fêm bike û bersivan 

bide. 

Zimanên kêmîneyan (minority languages) Têgehekî girîng e ku behsa wan zimanan dike ku 

ji aliyê komên etnîkî yên kêm ve tên axaftin. Parastina van zimanan ne tenê mijara ziman e, lê 

belê ji bo parastina çanda wan koman jî pir giring e, ji ber ku ziman nasnameya wan komên 

etnîkî ye û gencîneya çand û dîroka wan koman dihewîne. 

Zimannasiya civakî (sociolinguistics) Qadeke zanistî ye ku dixwaze têkiliya navbera ziman 

û civakê ronî bike. Ev beş lêkolînê li ser bandora faktorên civakî li ser bikaranîna ziman dike, 

wek mînak çawa ziman di nav komên cûda yên civakî de tê guhertin, an jî çawa faktorên wek 

temen, zayend, çîn û pergala perwerdeyê bandorê li ser şêwaz û devokên mirov dikin. 

Zayend (sex) Têgeheke biyolojîk e ku taybetmendiyên zindewerî yên zayendî yên mêr an jin 

destnîşan dike. Ev bi piranî bi cromozom, hormon û anatomiya zayendî ve girêdayî ye û 

zêdetir li ser bingeha genetîk û fizyolojîk tê danîn. 

Zayenda civakî (social gender) Nerîneke civakî li ser zayendê ye ku nîşan dide ka civak 

çawa rolên zayendî û normên pê ve girêdayî ava dike. Li gorî vê nêrînê, zayend ne tenê tiştekî 

biyolojîk e, lê belê konstrukteke civakî ye ku rengê wê li gorî çand, dem û civakê diguhêre. 

Zayendî (sexuality) Têgihiştina mirovan a zayendî û tevgerên têkildarî zayendê ne ku di warê 

evînî, hest û xwestekên mirov de xwe didin der. Ev hem bandorên biyolojîk, hem jî yên çandî 

û kesane dihewîne. 

Zayendîtî (gender) Zayenda civakî ya ku ji aliyê civakê ve hatiye avakirin destnîşan dike. Ev 

têgeh bi wateya "cins" re têkildar e, lê bi zêdeyî li ser rolên ku civak ji bo zayendan diyar dike 

disekine. 

Zayendperestî (sexism) Têgeheke ku behsa cudakariya li ser bingeha zayendê dike û bi 

gelemperî destnîşan dike ka çawa yek zayend li hemberî yê din tê xistin bin bandorê an jî tê 

paşguhkirin. Ev yek dikare di warên cûda yên jiyanê de, wek kar, perwerde, civak an jî 

têkiliyên kesane de xwe nîşan bide. 

Zexta civakî (social pressure) Zexta ku ji hêviyên civakê tê û bandora civakê li ser mirovan 

û mekanîzmayên konformîteyê ye. Ev yek diyar dike ka civak çawa dikare kartêkirinê li ser 

biryar û tevgerên takekesan bike û wan neçar bike ku bi awayekî tevbigerin. 

Zexta derûnî (psychological pressure) Zexta ku bandorê li tendirustiya hişî dike û dikare ji 

çavkaniyên navxweyî an derxweyî bê. Ev zext dikare bandoreke neyînî li ser başahiya derûnî 

û hişmendiyê bike û encama pirsgirêkên derûnî cuda cuda be. 

Zexta hestî (emotional pressure) Zexta ku ji hestên xurt an têkiliyan tê û behsa bandora ku 

hest û têkiliyên me dikarin bibin sedema zextê li ser me dike. Zexta hestî dikare ji têkiliyên 

nêzîk, ji malbatê an ji têkiliyên din ên girîng çêbibe. 

Zextên civakî (social pressures) Bandorên ku civak li ser tevgera takekesan dike û dikarin ji 

çavkaniyên wek malbat, heval, medya û saziyên civakî werin. Ev zext bi taybetî girîng in ji bo 

fêmkirina tevgerên konformîteya civakî. 

Zarokatî (childhood) Qonaxa destpêkê ya jiyanê ye, ji dayîkbûnê heta destpêka ciwan bûnê, 

ku tê de geşedana herî xurt diqewime. Ev dem ji bo şekilgirtina kesayetiyê, nirx û hizirê 

mirov pir giring e û bandoreke kûr li ser pêşeroja kesê/a nûgihîştî dike. 

Zarokên kolanan (street children) Têgeheke civakî ye ku behsa zarokên ku jiyana wan li ser 

û bin kolanan derbas dibe dike. Ev zarok bi piranî ji aliyê civakê ve hatine paşguhkirin û bi 

pirsgirêkên wek hejarî, tundî û îhmala civakî re rû bi rû dimînin. Ev rewş cîhanî ye û di gelek 

welatan de tê dîtin. 

Zilkartêker (multipotent) Kapasîteya guherînê û adaptebûnê ji bo gelek erkên cuda diyar 

dike, weke xaneyên bingehîn ên laşê mirov ku dikarin bibin cureyên cihê yên xaneyan. Ev 

têgeh di warên zanistî de tê bikaranîn ku behsa şiyana adaptasyonê dike. 

Zindîmanbûn (survival) Hêz û şiyana domandina jiyanê ye. Ev têgeh behsa şiyana mirov û 

zindeweran ji bo jiyanê li dijî mercên dijwar dike û dikare hem di wateya fizîkî û hem jî di 

wateya metaforîk de were bikaranîn. 

Zindîmanbûna civakî (social survival) Domandina hebûnê di nav civakê de diyar dike. Ev 

têgeh behsa şiyana kesekî/ê dike ku di nav civakê de bi awayekî serketî bijî û têkiliyên baş 

ava bike, ji bo ku bêyî cudabûn û îzolasyonê di nav pergala civakî de cihê xwe bigire. 

Zindîmanbûna derûnî (psychological survival) Domandina tendirustiya derûnî di rewşên 

dijwar de ye. Ev têgeh diyar dike ka mirov çawa dikare di nav mercên dijwar de tendirustiya 

xwe ya derûnî biparêze û li dijî trawma û zextên derûnî li xwe xwedî derkeve. 

Zindîtî (Vitality) Enerjiya jiyanê an çalakiyê ye. Ev têgeh behsa hêza jiyanê û hişyarbûna 

zindewaran dike û dikare hem ji bo takekesan û hem jî ji bo koman were bikaranîn, wek 

nimûne "zindîtiya çandî" behsa çalakiya û jiyana çandekê dike. 

Zirarên mêjî (brain injury) Zirarên fizîkî yên li mêjî ne ku dikarin ji ber sedema teqînên 

navxweyî (weke perîxin) an derxweyî (weke trawmaya laşî) çê bibin. Ev zerar dikarin 

bandoreke girîng li ser şiyanên şênber û razber ên mirov bikin. 

Zîrekî / jîrîtî / hiş (intelligence) Hêz û şiyana têgihiştin, hîn bûn, têkilîdanîn û çareserkirina 

pirsgirêkan e. Ev têgeh behsa kapasîteya hiş ji bo fêmkirin û adaptasyonê dike û dikare di 

warên cûrbecûr de, wek zîrekiya akademîk, hestî, civakî an jî pratîkî xwe bide der. 

Zincîra ramanê (chain of thought) Teknîkeke Hişê Çêkirî ye ku kêşe û pirsgirêkan parve 

dike û bi gavên biçûk çareser dike. Weke mirov ku gav bi gav li ser pirsgirêkekê difikirin, ev 

teknîk jî hewl dide ku pêvajoya ramandinê bişibîne û ji bo çareseriyên baştir bibe alîkar. 

Zincîra ramanê ya taybet (special thought chain) Rêbaza ku Opus 3 bikar tîne ji bo ku berî 

bersivdanê hemû daneyên pêwendîdar dahûrîn bike û biryareke rast bide. Ev rêbaz dihêle ku 

Hişê Çêkirî bi awayekî berfirehtir û kûrtir bifikire û encamên baştir derxe holê. 

Zivistana hişê çêkirî HÇ (AI winter) Demeke ku eleqe û fonên ji bo lêkolîna hişê çêkirî kêm 

bûn. Ev term ji bo dema ku texmînên zêde optimîst pêk nehatin û veberhêner û lêkoler ji qadê 

vekişiyan, tê bikaranîn. Di dîroka AI de çend zivistaên wiha çêbûne. 

Zîncureyî (biodiversity) Curbecuriya jiyanê li ser rûyê erdê ye. Ev têgeh behsa hebûna 

cureyên curbecur ên zindeweran û ekopergalên wan dike ku ji bo tendirustiya gerdûnê gelekî 

giring e. 

Zewq / kêf (pleasure) Hesteke erênî ya ku ji çalakiyekê tê. Ev têgeh behsa hestên xweş û 

razîbûna derûnî dike ku dikare ji çavkaniyên cûrbecûr wek xwarin, evînî, serkeftin an 

pêkanîna armanceke mirov werin. 

Ziyan (damage) Ziyaneke fizîkî an derûnî ye. Ev têgeh behsa zirara ku tiştek an kesek dîtiye 

dike û dikare ji ber gelek sedeman wek qezayan, êrîşan an faktorên xwezayî pêk were. 

Ziyana civakî (social damage) Ziyana ku bandorê li têkiliyên civakî dike. Ev yek dikare pêk 

were dema ku mercên civakî xira dibin an bingehên civakî tên herifandin, wek mînak bi şer, 

krîzên aborî an guherînên mezin ên civakî. 

Ziyana derûnî (psychological damage) Ziyana ku bandorê li tendirustiya hişî dike. Ev rewşa 

ku şaşiyên derûnî an derûnî bi sedema rûdanên nebaş an trawmatîk çê dibin diyar dike û 

dikare encama tecrubeyên zehmet an trawmatîk be. 

Ziyana hestî (emotional damage) Zirara ku bandorê li hestan dike. Ev têgeh behsa bandora 

neyînî li ser rewşa hestî ya kesekî/ê dike û dikare sedema kêşe û pirsgirêkên weke depresyon, 

tirsa civakî an jî nexweşiyên din ên derûnî be. 

Zor (force) Hêzeke fizîkî an derûnî ye. Ev têgeh behsa hêza ku bandorê li tiştekî an 

takekesekî dike dike û dikare hem erênî û hem jî neyînî be, li gorî awayê bikaranînê. 

Zordar (oppressor) Takekesên ku hêz û desthilatê bi awayekî neheq bi kar tînin in. Ev têgeh 

behsa kesên ku hêzê bikar tînin ji bo mafên kesên din binpê bikin dike û bi piranî di 

çarçoveya têkiliyên civakî û polîtîk de tê fêmkirin. 

Zordarî (coercion) Rêwazî taktîka ku mexdûr tê neçarkirin ku li gor xwestekên faîl tevbigere 

ye, bi bikaranîna tirsa terkkirinê an windakirina têkiliyê. Ev têgeh behsa bikaranîna zorê ji bo 

mecbûrkirina takekesekî dike ku dikare hem fizîkî û hem jî derûnî be. 

Zordestî (violence/oppression) Bikaranîna hêz û zorê li ser kesekî ye. Ev têgeh behsa 

neheqiya sîstematîk û domdar li ser komek an kesekî dike û dikare di hemû astên civakê de 

bibîne, ji têkiliyên takekesane bigire heya pergalên siyasî û civakî. 

